
Мусиќии миллї - садои тамаддуни халќи тољик. 
( Пешгуфтори муаллиф) 

 
Тамаддунњо садо доранд ва ин садои онњо аз ќаъри асрњо то ба 

замони мо мањз тавассути оњангу таронањои асил, навњаву сўгворињо, 
ќиссаву достонњо омада расидаанд. Аллаи умедворонаи модари 
тољик дар сари гањвора, захмаи устоди танбўрї, нохунзанињои 
пурпечутоби думбранавози кўњистонї, навои њазини найи чўпонї, 
наърањои карнай ва ѓулѓулаи наѓорањои базмї, суруди "Ёр-ёр"-и 
шабњои арўсї, фарёди шабоњанги марди хирманкўб, нидои 
баландовози фалакхонињо, тамкину сабурии ављњои Шашмаќом - ин 
њама садои тамаддуни мост, ки дар њар гардишу фуроварди онњо 
садњо намуд ахбори нињонї аз таърихи халќи тољик сабт гардидаанд. 
Ин навоњо аз саргузашти дуру дароз  ва пур аз комёбињову азиятњо, 
давлатсозињову таназзулњо, аз фарозу нишеби роњи тай намудаи 
миллати тољик муфассал дарак медињанд. 

Дар навои думбра ва овози марѓуладори сарояндаи Гўрўѓлї 
ќиссањои душвори ватандорї ва корнамоињои пањлавонони 
шуљоатманд бањри њифзи марзу буми сарзамини аљдодї инъикос 
карда шудаанд. Фалакхонињо - таљассуми эњсоси бузургии мутлаќи 
осмону замин, асрори ошкорнашвандаи азал ва ќисмати ноаёни 
Инсон ба шумор мераванд ва зимни эљоди њазорон байту рубоињо ва 
бо нолањои дилхарош сароидани онњо, аљдодони мо љањонбинии амиќ 
ва тафаккури олии зебоишиносии хешро ифода мекарданд. 

Дар нињоди халќи фарњангсози тољик њар як падидаи нозуки 
табиат, њар як лањзаи рўйдодњои таърих, њар як иќдоми фарзанди 
инсон њатман дар кўчактарин шаклњои бадеї - байту рубої, таронаву 
суруди оддї фавран таљассуми бадеї пайдо мекарданд. Кўшиши 
кашфи асрори азал, фурўтанї ва кўчакии фарзанди Одам дар 
баробари ќудрати илоњї, дар маросимњои сўгворї дар шакли 
марсияњо, навња, гиря, даргилик, садрравї, фиѓон, мунољот, наът, 
маддої ва дањњо дигар намунањои мусиќии халќї бо рамзњои олии 
бадеї ифода карда мешуданд ва бо њамин гўё тафаккури фитрии халќ 
ба њаракат меомад ва пайваста дар љањди ифшои асрору оќибати 
њастї ќарор дошт. 

Таърихи њар як халќу миллатњоро бидуни кашфи њамаљонибаи 
падидањои тамаддуни он омўхтан ё худ шинохтан ѓайриимкон аст. 
Дар љараёни бунёди эњсоси хештаншиносї донистани падида ва 
хислатњои тамаддуни аљдодї, эњё ва азбар намудани бењтарин 
намунањои он вазифаи олитарини давлат ва љомеаи замони нав ба 
шумор меравад. Дар замони истиќлолият на танњо шўњрати сиёсии 
Тољикистон дастраси зењну тафаккури ањли олам гардид, балки кулли 
падидањои аќлонї, мероси бузурги илмиву адабї, ќуръоншиносиву 
тафсирсозї, шеърдониву шеърофаринии халќи тољик дар андаке 

муддат ба фазои маънавии љањони мутамаддин дар шакли комил ва 
бо суроѓаи даќиќ ворид гардиданд. 

Дар ин љода даъвати Асосгузори сулњу вањдати миллї - Пешвои 
миллат, Президенти Љумњурии Тољикистон, муњтарам Эмомалї 
Рањмон оид ба моњияти бузурги омўхтани таърихи фарњанги халќи 
тољик дар роњи худогоњии миллї ва устувор намудани вањдати љомеа 
наќши басо арзандаро иљро намудаанд ва дар "Тољикон дар оинаи 
таърих" чунин навиштаанд: "Афроде, ки аз сарнавишти миллат, 
таърихи гузаштаи сарзамин ва марзу буми аљдодї, мероси бои 
фарњангї ва расму оини ниёгон, дастовардњои бузург ва шахсиятњои 
оламшумули ќавму ќабоили хеш огањї надоранд, њељ гоњ инсони 
комил ва фарзанди барўманди замони худ шуда наметавонанд".1 

 Аљдодони халќи тољик таи садсолањо инљониб дар суруду 
таронањои оддї тамоми орзўву омол, дарду њасрат, нияту 
умедворињои хешро бо образњои зебои бадеї ифода намудаанд. Ин 
оњангу навоњои асил, ки то имрўз  миёни мардуми оддї васеъ маъмул 
мебошанд, таърихи хеле ќадим доранд ва дар нињоди худ лањзањои 
шояд кайњо аз сањифањои дастхатњо зудуда шудаи њаёти халќи моро 
сабт кардаанд. Асри нав ва замони истиќлолият - замони эњё ва 
комилан азбар намудани мероси бузурги фарњангиамон ба шумор 
меравад, зеро набояд фаромўш кард, ки дар пањнои олам кайњост, ки 
муборизањои шадид болои арзишњои фарњангї - забони модарї, 
мусиќї, расму оинњои мардумї оѓоз гардидааст. 

Гарчанде тамоюлњои аврупогарої дар илму адабиёт кайњост, ки 
пушти парда шуданд, вале то имрўзо асолати забон, мероси адабї ва 
мусиќии классикии халќи тољикро баъзењо - гоњо аз њасад ва гоњо аз 
нодонї - зери шубња ќарор медоданд. Имрўз давлати соњибистиќлоли 
Тољикистон дар пањнои таърихи навини олам бо ќадамњои 
устуворона љониби ояндаи неки худ равон аст. Ба зењну тафаккури 
мардуми илмдўсти мо садњо асарњои таърихї, сиёсї, адабиётшиносї, 
фалсафї, пешнињод гардиданд ва бидуни муболиѓа гуфтан мумкин 
аст, ки дар таърихи зиёда аз ду њазорсолаи тамаддуни мо бори аввал 
омили бузургтарини вањдати миллї - њисси хештаншиносї ба дилу 
дидаи мардум маъво гирифт. 

Тољикон яке аз миллатњои тамаддунсози олам ба шумор мераванд 
ва таърихи тамаддуни мо зиёда аз панљ њазор солро дар бар мегирад. 
Дар ин сарзамини куњанбунёд аз ќадимулайём њунарњои мардумї - 
оњангарї, заргарї, наќќошї (аз љумла наќќошињои рўи санг), 
кандакорї, сафолгарї, меъморї, шишасозї, суратгарї, бофандагї ва 
ѓ. ривољу равнаќ пайдо намудаанд, ки њазорон намунањои онњоро дар 
бузургтарин осорхонањои олам - Музеи Бритониё, Эрмитаж, 

 
1 Э.Рањмон. Тољикон дар оинаи таърих. кит.1 "Аз Ориён то Сомониён". сањ. 5 

осорхонањои Тењрону Баѓдод, Дењливу Тошканд ва њамчунин 
Осорхонаи миллии Тољикистон дидан мумкин аст. 

Дар миёни онњо намунањои зиёди созњои мусиќии ќадимї - ба 
мисоли найњои сафолї, чўбї, ќамишї, устухонї ё худ дафњову 
дуњулњои гуногун, тасвири чангњову рудњо мављуданд ва аз рўи ин 
осор низ метавон оид ба ѓановати бузурги мусиќии ќадимии тољикон 
тасаввурот пайдо намуд. Вале ин нигорањо  садсолањо зери хок нињон 
буданд ва танњо ба бостоншиносон муяссар гардид, ки аз њафриётњо 
онњоро пайдо намуда, ба маърази тамошо вогузор кунанд. Пас, чї 
гуна метавон садои зиндаи онњоро шунид, чї тавр метавон тасаввур 
намуд, ки бо ин созњои нодир аљдодони мо кадом навоњоро 
менавохтанд, кадом нолањо аз ин найњо бурун меомаданд. Ба ибораи 
хеле нозуки Мавлоно Љалолиддини Балхї, ин найњо ва ин созњо аз чї 
шикоят ва чї мазмун њикоят  мекарданд? Ана њамин муаммо, яъне бо 
кадом мазмун ва кадом услуб ин роњи дурударози таърихро тай 
намудани њунари мусиќии суннатии халќи тољик мундариљаи фанни 
таърихи мусиќиро ташкил медињад.  

Њунари мусиќї дар баробари анвои дигари њунарњо сифатњои ба 
худ хосро соњиб аст, ки якеашон масалан, хислати нисбатан 
"консервативї" доштани оњангу навоњои мардумї ба шумор меравад. 
Ин маънои онро дорад, ки аслан оњангњои мусиќї дар асари 
ошўбњову талотумњои таърих, ивазшавии сиёсатњову мафкурањои 
љамъиятї, њатто таи табдили мазњабњову ѓояњои динї ќариб тамоман 
таѓйир намеёбанд.  Масалан, аз љониби олимони соња даќиќан исбот 
гардидааст, ки шаклњои оњангии мусиќии суннатии давраи салтанати 
Сосониён дар замони дигар, яъне дар давраи инкишофи фарњанги 
исломї на танњо комилан аз байн нарафтанд, балки бо фаро 
гирифтани матнњои нав - бо забонњои дарї ва баъдан њатто арабї 
љараёни рушди хешро идома доданд. Ба ин масалан, силсилаи 
сурудњои наврўзї - Наврўзи Аљам, Наврўзи Сабо, Асброс, Кини 
Эраљ, Кини Сиёвуш, Хусравонї, Хуршит Рос ва ѓ. мисол шуда 
метавонанд, ки айнан аз садсолањои аввали солшумории мелодї то ба 
асри мо омада расидаанд. Ѓайр аз ин, бояд ќайд намуд, ки суруду 
оњангњо ва унсурњои мусиќии кулли маросимњои мардумї низ 
хислати таърихан "пойдор" монданро доранд ва бино ба 
мушоњидањои олимони соњаи мардумшиносї, сурудњои маросимї 
шояд ќадимтарин ќишри мусиќии суннатии њамаи халќњо ба шумор 
мераванд. 

Ана аз њамин лињоз бо итминон метавон гуфт, ки аз рўи сифатњои 
лањнї ва зарбии асилтарин суруду таронањои мардумии имрўза, 
њамчунин услуби иљроиш ва шароити иљтимоии маъмул гардидани 
онњо, мо имкон дорем ки доир ба характери умумии падидањои 
мусиќии замонњои ќадим низ мушоњидањои нисбатан даќиќ дошта 
бошем. Яке аз бузургтарин муњаќќиќони фарњанги мардумони Осиёи 



6 

Марказї В.В.Бартольд комилан исбот намуда буд, ки аз ќадимулайём  
дар ин сарзамини куњанбунёд ду халќи фарњангсоз - тољикон ва 
хоразмиён мезистанд ва онњо то ба замонњои нав мероси асили худро 
- аз љумла сурудњои ќадимтаринашонро худро њифз намудаанд. 
Тањќиќоти мусиќишиносї ва мардумшиносии минтаќаи Осиёи Миёна 
имрўз њам даќиќан дарак аз он медињад, ки дар мусиќии мардумии 
тољикон ва ањли Хоразм ќадимтарин падидањои бадеї маъмуланд ва 
баъзан њатто (масалан дар мавриди Шашмаќом ва маќомњои 
хоразмї) умумиятњои шинохташавандаро мушоњида намудан мумкин 
аст. 

Аммо бояд эътироф намуд, ки бо вуљуди њамаи ин, ба рўи вараќ 
овардани њаводису рўйдодњои таърихи мусиќї, шарњи марњилањои 
баъзан рўшану гоње мутлаќо ноаёни инкишофи жанрњои мусиќї, 
пайдоиш ва баъди чанде аз истифода берун шудани як идда созњои 
мусиќї, васфи рўзгори мусаннифони оњангу таронањо, муносибати 
давлату давлатдорон ба рушди анвои њунарњо - корест хеле душвор, 
зањматталаб ва пурмасъулият. Алњол, ягон намуд рисолаи комили 
таърихи мусиќии халќи тољик навишта нашуда буд, гарчанде ки 
дањњо китобу маќолањо рољеъ ба масъалањои мухталифи љараёни 
инкишофи њунари мусиќии миллати мо аз љониби муњаќќиќони 
ватанї ва хориљї офарида шудаанд. Таи ду-се дањсолањои охир дар 
Тољикистон якчанд нафар муњаќќиќон рисолањои номзадї ва 
докториро бахшида ба ин мавзўъ њимоя намуданд, аз љониби 
гурўњњои гуногуни эљодї экспедитсияњои фолклорї баргузор 
гардиданд, дар сатњи давлатї фестивалу симпозиумњои илмї-эљодї 
баргузор гардиданд, ки дар маљмўъ њамаи онњо барои дар маркази 
таваљљўњи љомеа ќарор гирифтани муаммоњои таърих ва назарияи 
мусиќии суннати тољик такони хуб доданд. Бояд изњор намуд, ки 
њанўз дар мамолики њамљавори мо низ ќатъи назар аз мављудияти 
дањњо пажўњишгоњњои илмї ва мутахассисони варзида, тањќиќоти 
комил оид ба таърихи мусиќии халќњои Осиёи Миёна офарида 
нашудааст. 

Якчанд китобњои пурќимат оид ба мусиќии эронзамин аз љониби 
мутахассисони эронї (Р.Холиќї, М.Баркашлї, С.Сипанто, Њ. 
Маллоњ, М.Пуртуроб, Р.Роњгонї, Њ.Машњун, А.Вазирї) тањия ва 
нашр карда шудаанд, ки албатта дар мазмуни онњо маълумоти муфид 
барои мушоњидаи љараёни рушди таърихи мусиќии ќадимии халќи 
тољик низ пайдо мешавад, вале бояд иќрор гардид, ки барои 
муаалифони ин асарњо  на њамеша маъхазњои таърихии хоси мусиќии 
тољикї дастрас буданд, з-ин сабаб оид ба вижагињои мусиќии халќи 
тољик - хусусан навоњии кўњистон, ё худ шањрњои бузурги ќадимии мо 
- Бухоро, Самарќанд, Хуљанд, Истаравшан, Панљакент, Исфара, 
Мунк, Рашт, Дарвоз, Кўлоб, Њисор ва ѓ. дар сањифањои ин намуд 
тањќиќот сухане пайдо намудан душвор аст. 

Ба замми ин, чуноне ки аз мушоњидањо ва тањлилњои мо дар 
китоби мазкур аён мегардад, эњсоси аврупогарої ва баъзан 
сањлангории муаллифони соњибнуфузи аврупої ва баъдан шўравї низ 
ба он овардааст, ки ќариб дар ягон намуд тањќиќоти ба мусиќии 
љањонї бахшидаи онњо наќши мардумони Осиёи Миёна зикри худро 
пайдо накардааст. 

Тањќиќи мусиќии мардумии тољик њанўз дар дањсолањои аввали 
асри гузашта оѓоз гардида буд ва аввалин шуда ба ин кор олимони 
рус -И.Зарубин, В.Бартольд, К.Залеман, М.Андреев, С.Рыбаков, 
В.А.Успенский, Е.Е.Романовская, А.Эйхгорн, Н.Н.Миронов ва 
дигарон машѓул гардида буданд. Мањсули њамин гуна ташаббусњои 
наљиби илмї буд, ки дар соли нахустини бунёдшавии Республикаи 
Автономии Тољикистон (1924) дар шањри Маскав бо зањмати 
В.Успенский аввалин маротиба Шашмаќом ба нота гирифта шуд ва 
нашр гардид. Охири солњои 20-уми асри гузашта дар Самарќанд 
Институти илмї-тадќиќотии њунаршиносї таъсис гардида буд ва 
рањбари он - муњаќќиќи рус Н.Миронов дар баробари фаолияти 
таълимї, њамчунин ба омўхтани мусиќии халќии тољикї камар баста 
буд. Худи њамон солњо аввалин тањќиќот бо номи "Мусиќии тољикон" 
нашр карда шуд ва ањли илму њунар аз нахустин намунањои нотавии 
сурудњои ќадимии тољикї бањраманд гардиданд.2 

Ба оѓози рушди илми мусиќишиносии тољик дар замони нав 
аввалин шуда  устод Айнї сањмгузор шуданд ва маќолањои беназири 
он кас - "Назаре ба гузаштаи санъати халќи тољик", њамчунин 
сармаќолаи хеле мўљаз ва пурмазмунашон ба љилди аввали 
Шашмаќом баъдан ба сифати рањнамои асил барои муњаќќиќони 
њунари мусиќї хизмати басо бузургеро иљро намуданд. 

Дар солњои 50-60-уми асри бистум илми мусиќишиносии тољик 
асосан дар доираи фаолияти шўъбаи таърихи санъати Институти 
таърих ва этнографияи Академияи илмњо бо сарварии профессор 
Н.Нурљонов ривољ меёбад. Дар марњилаи аввал кормандони ин 
шўъба бештар ба љамъоварии маводи гуногун - намунањои осори 
мусиќии мардумї ва тањќиќи сарчашмањои таърих - рисолањои 
бешумори мусиќї машѓул гардида буданд. Дар ин муддат дањњо 
маќолањои пурмазмуни илмї аз љониби Н.Нурљонов, Ф.Кароматов, 
О.Данскер, В.Мешкерис, С.Мирсаидов, З.Тољикова,  навишта ба чоп 
расиданд, ки онњо дар маљмўъ назари тозаеро ба љараёни тањќиќи 
таърихи мусиќии тољик ворид намуданд. Марњилаи тозаи ин љараён 
ба солњои 70-ум ва минбаъд то ба замони мо тааллуќ дорад ва дар ин 
муддати начандон бузурги таърихї доираи тањќиќоти мусиќишиносї 
ва мазмуну мундариљаи асарњои офаридашуда ба маротиб фарохтар 
ва амиќтар гардиданд. Ин давра низ тањлили мазмуну мундариљаи 

 
2 Миронов Н.Н. Музыка таджиков. Сталинабад - 1932. 

суруду таронањои мардумї, мусиќии расму оинњо, тањќиќи рисолањои 
мусиќї боз њам ављ мегирад ва дар натиља ба доираи афкори илмии 
соња маълумоти тоза ворид мегардад. 

Осори илмии муњаќиќони варзидаи соњаи мусиќишиносии 
мардумї ва таърихи мусиќї - Ф.Кароматов, Н.Нурљонов, Р. Амонов, 
Ф.Зењнї, З.Тољикова, О.Данскер, Н.Њакимов, Ф.Ўлмасов, Б. 
Ќобилова, Ф.Азизї, С.Акрамова, М.Њасанова, С.Худойбердиев, 
А.Абдурашидов, Б.Саидкаримов, ки таи солњои охир офарида 
шуданд, дар маљмўъ иљрои вазифаи зањматталаби моро ба андозае 
осон намуданд. Мушоњида, тањлил ва хулосањои онњо барои мураттаб 
кардани риштаи ягонаи инкишофи њунари мусиќї дар таърихи халќи 
тољик наќши муњимро иљро намуданд. 

Дар љараёни таснифи  китоби мазкур мо кўшиш намудем, ки 
марњилањои рушди фарњанг ва њунари мусиќиро тавъам бо 
зиндагиномаи халќ дар њар як давраи муайяни таърих шарњу тавзењ 
бидињем, зеро ба андешаи мо мањз њамин услуб дар зењни хонанда 
эњсоси ягонагии мафњумњои зиндагї ва њунарро боз њам устувортар 
месозад. Дар ин масъала мо ќабл аз њама ба услуб ва методњои 
тањлилии устод Б.Ѓафуров такя намудем. Ин љо ќайд намудан зарур 
аст, ки барои тањќиќи сањифањои таърихи мусиќї на њамеша маводи 
зарурї ва боэътимод - аз ќабили дастхатњои бахшида ба илми мусиќї, 
бозёфтњои таърихї, наќшу нигорањои мусиќачиён ва ѓ. дастрас 
мегардад, аз ин сабаб бояд иќрор шуд, ки алњол на њамаи падидањои 
пурѓановати таърихи инкишофи њунари мусиќї мавриди баррасї ва 
тањлил ќарор гирифтанд. Тањќиќи ин муаммо - љараёни рушди њунари 
мусиќї, наќши он дар инкишофи тафаккур ва љањонбинии мардум, 
сањми тољикон дар бунёди тамаддуни мусиќии љањонї њанўз идома 
дорад ва шубњае нест, ки дар оянда мо шоњиди кашфиёти тоза ба 
тозаи илмї хоњем гардид. 

Мундариљаи китоби мазкур  шарњи љараёни рушду такомули 
њунари мусиќиро аз замонњои ќадимтарин то давраи навин - оѓози 
асри 20 дар бар мегирад. Шарњи мухтасари вазъи њунари мусиќї дар 
даврањои ќадимтарин - њамон ќадар аст, ки илми мусиќишиносии 
љањон ба ифшои он дастрас гардидааст. Аммо, аллакай дар даврањои 
њазорсолаи аввали пеш аз милод, сањифањои нисбатан рўшани 
таърихи њунар дар сарзамини аљдодии мо вориди мазмуни ин китоб 
шуданд. Дар осори бадеї - навиштањои бузургони мо оид ба мусиќї 
ва мутрибону сарояндагони маъруф сужетњои аљоибу ѓароиб оварда 
шудаанд, вале бояд гуфт, ки на њамаи онњо, ки нахуст мањсули олами 
тахайюлот ва эњсосоти эљодї мебошанд, метавонанд ба сифати 
далели таърихї хизмат намоянд. Аз ин лињоз дар аснои иќтибоси 
факту раќамњои таърихї мо бештар аз услуби муќоисаи мутаќобилаи 
онњо истифода намудем.  



9 

Ќисми асосии маълумоти даќиќи таърихї ва далелу санадњои ин 
китобро ќабл аз њама сарчашмањои боэътимод - мазмуну мундариљаи 
рисолањои мусиќї (ба забонњои тољикї ва арабї), тазкираву 
рисолањои таърихї ва намунањои сершумори осори фарњанги моддї - 
бозёфтњои бостоншиносон ташкил медињад. Дар ин љода мо зиёда аз 
60 номгўй сарчашмањои асили таърихиро, ки дар онњо доир ба 
мусиќї, њунари овозхонї, созњои мусиќї, масъалањои самоъ ва зикр, 
шахсиятњои маъруфи соња ва мусиќии маросимњо маълумот дода 
шудааст, тањќиќ намудем. Дар варианти аввали ин китоб истифодаи 
намунањои сершумори нотањои мусиќї (зиёда аз сад адад) ворид шуда 
буданд, вале дар асари хеле калон гардидани њаљми китоб ќарор дода 
шуд, ки намунањои нотањоро ба љилди дигар - китоби омода гардидаи 
"Намунањои мусиќии миллии тољик" (нота ва тасвирњои доиравии 
лањнњо, даврњои зарбї ва ѓ.) ворид намоем. Ин амал њамчунин ба 
хотири он буд, ки барои хонандаи сершумор, ки имконияти аз ўњдаи 
истифодаи нотањо баромаданро надорад, истифодаи матни китоб ба 
андоза душвор мегардид. 

Дар њар сурат, бояд эътироф намуд, ки китоби мазкур аввалин 
кўшиши ба риштаи умумии таърих ворид намудани саргузашти 
пурталотуми    рўњафзо ва пурмазмуни мусиќї мебошад ва аз ин 
лињоз, табиист, ки он шояд аз баъзе камбудињо ва норасоињо холї 
набошад. 

Муаллиф аз Вазорати фарњанги Љумњурии Тољикистон,  
Иттифоќи композиторони Тољикистон барои ташаббус ва дастгирї 
дар тањия ва нашри ин китоб эњтиромона арзи сипос менамояд. Дар 
љараёни кор ба муаллиф кормандони шўъбаи Библиографияи миллии 
Китобхонаи Миллии Тољикистон  кўмаки беандоза бузург намуданд 
ва банда аз онњо самимона сипосгузор њастам.   

      
    Аслиддин Низомї, июни соли 2018 
 
 
 
 
 
 
 
 
 
 

 
 
 
 



10 

Боби аввал. Мусиќии дунёи ќадим. 
 

Мусиќї дар дунёи ќадим. Падидањои 
нахустини истифодаи овози инсон.   Пайдоиши 
намунањои нахустини созњои мусиќї. 
Сарчашмањои иљтимоии пайдоиш ва рушди 
мусиќї. 

 
Мусиќї њамчун падидаи олии њунар ва мањсули дастранљи бадеии 

инсон таърихи хеле ќадима дорад. Дар асл гирем, мо наметавонем 
бигўем, ки мусиќї њамчун љузъи  фарњанг ва тамаддун бо кадом шакл 
ва мањз дар кадом марњилаи таърихии  рушди љамъияти инсонї ба 
вуљуд омадааст, зеро пайдо шудани садо, истифодаи он њамчун 
василаи муошират миёни мављудоти зинда, овозбарории 
маънидоронаи худи инсон, савту садоњои беканори табиат, ки аз азал 
як намуд симфонияи бузурги фазову ваќтро оро медоданд, гўё 
њамеша њамсафари кулли марњилањои ноаёни рушду такомули насли 
одам будаанд. Вожаи "мусиќї" ба забони тољикї аз арабї ворид 
гардидааст, вале асли он юнонї буда аз решаи "муза" (фариштаи 
њунар ва олињаи суруд) бармеояд. 

Аз мазмуни наќшу нигорањои рўисангии сершуморе, ки аз гўшаю 
канори мухталифи олам пайдо гардидаанд, маълум мешавад, ки  
кулли њаракатњои маънидоронаи одами ибтидої (ба монанди имову 
ишора, фарёду ѓавѓо, пойкўбї, наъраи даъват ба шикор, дастбардорї 
ва ѓ.), њатман ифодаи хоси овозии худро низ доштааст. Яъне 
овозбарорї ва истифодаи садоњои рамзнок њанўз дар ќадимтарин 
даврањои ташаккули башарият васеъ маъмул гардида будааст. 
 Одамони ќадим ќаблан ба садои маъмулии табиат – ѓурроси 
бод, шаршари об, ѓулдуроси раъду барќ, овози њайвонњо, хониши 
паррандањо ва ѓ. таќлид мекарданд ва зимни њамин таќлидкорињо 
нидоњои баланди иборат танњо аз ду ё се наѓмаро истифода мебур   
данд. Аммо бояд иќрор шуд, ки алњол илми  санъатшиносї доир ба 
вижагињои истифодаи оњангу навоњо дар замонњои ќадимтарин 
маълумоти кофиро ба  даст наовардааст. 

Доир ба ин муаммо муаррихон, мутахассисони имрўзу дирўз 
аќидањои фаровон баён намудаанд. Дар таърихи фарњанги мусиќии 
тољик яке аз аввалинњо шуда Шайхурраис Абўалї Ибни Сино дар 
асари ба илми мусиќї бахшидаи худ  «Љавомеъу илм-ал-мусиќї»3 
доир ба сабабњои пайдоиши садо ё худ овоз дар табиат аќидаи хеле 
њам љолиберо баён кардааст. Ў сараввал таъкид  менамояд, ки амали 
овозбарорї, ё худ садодињї дар байни мављудоти зинда тибќи 
зарурати табиї пайдо шудааст, зеро кулли  њайвонот эњтиёљ ба он 

 
3 Ибни Сино. Љавомеъу илм-ал-мусиќї. Ќоњира-1956 (тањќиќи Закариё Юсуф) 

доранд, ки ба воситаи садо ба њамдигар ахбори заруриро расонанд 
(масалан, бо маќсади огоњ кардани якдигар аз хавфу хатар, даъват ба 
шикори сайд ва ѓ.). Доир ба њамин масъала Ибни Сино навиштааст: 
«Њамчун воситаи њаётан зарури муошират миёни мављудоти дуру 
наздик ё худ аёну ноаён, албатта бояд танњо овоз пайдо мешуд, зеро 
мањз овоз тибќи сифатњои хоси табиї ба атроф бидуни мамониат 
пањн мегардад ва дастраси њамаи атрофиён мешавад. Аммо дар 
мавриди инсон бошад, бояд зикр намуд, ки инсон њамеша эњтиёљ ба 
он дорад, ки аз ањволи ботинии хеш ба дигарон хабар дињад, 
њамчунин аз ањволи ботинии нафарони дигар бохабар шавад. 
Мављудияти насли одам бо муошират вобастагї дорад, з-ин сабаб 
ќатъи муошират њолати ўро  танќис мегардонад».4   

Чуноне ки маълум мешавад, Ибни Сино мањз овоз ё худ садоро 
воситаи асосї, аниќтараш, шарти асосии њаёт ба сар бурдани 
мављудоти зинда мешуморад. Ў њамчунин ќайд кардааст, ки кулли 
њайвонот мањз бо садои махсус љуфти худро даъват менамоянд, яъне 
бидуни истифодаи садо идомаи наслњо низ ѓайриимкон будааст. Аз 
ин мебарояд, ки Синои бузург дар оѓози китоби ба илми мусиќї 
бахшидааш муаммои пайдоиши садоњоро дар олами мављудоти зинда 
аз нуќтаи назари илмї хеле мўшикофона тањќиќ намудааст.                                         

Оид ба маљмўи аќидањои Сино доир ба илми мусиќї мо дар 
бобњои оянда сўњбат хоњем кард, ин љо танњо зарур шуморидем, ки 
аќидаи олими бузурги тољикро доир ба сабабњои пайдоиши овоз дар 
табиат дастраси хонандаи азиз гардонем, зеро ин китоби дар љањон 
маъруфи Сино то имрўз ба забони тољикї тарљима нашудааст.5 

Яке аз муаррихони маъруфи соњаи мусиќї доктор Курт Закс 
љонибдори аќидае буд, ки гўё  мусиќї њамчун намуди њунар замоне 
дар кадоме аз марказњои тамаддун ривољ ёфта, баъдан тибќи пайдо 
шудани шароит, вусъат ёфтани  алоќањои тиљоративу иљтимої ба 
сарзаминњо ва тамаддунњои дигар интиќол дода шудааст. Ин аќида 
албатта, имрўз комилан ботил њисоб карда мешавад, зеро кулли 
анвои њунарњои зебо, аз љумла њунари мусиќї мањсули аќлу хирад, 
истеъдод, зањматњои эљодї ва шароити мусоиди ин ё он давраи 
мушаххас, ё худ ин ё он љомеаи мустаќили ањли башар ба њисоб 
мераванд. Далели оддии исботи инро метавон дар рангубарангии 
хеле мўњташами навоњо, созњои мусиќї, жанру намудњо, наќши 
мусиќї дар маросимњо, мазмуну мундариљаи суруду таронањои 
мардумї, мусиќии мазњабї ва дигар падидањои њаёти иљтимоии 
халќњои олам мушоњида намуд. Мусиќии њар як ќавму миллат дар 
маљмўъ инъикоскунандаи кулли падидањои иљтимої, ахлоќї, рўњонї, 

 
4 Ибни Сино. Љавомеъу илм-ал-мусиќї. Ќоњира, 1956., сањ.6 (аз арабї тарљимаи мо 
– А.Н.) 
5 Китоби мазкурро муаллифи ин сатрњо соли 1980 аз арабї ба русї тарљима намуда 
буд ва як ќисми он дар маљмўањои бахшида ба љашни 1000-солагии Сино ба табъ 
расидаанд (ниг. Абуали Ибн Сино и его эпоха.Душанбе-1980) 

таърихї ва зебоишиносии онњо ба шумор меравад, з-ин сабаб дар 
мазмун ва услуби суруду таронањои халќї (махсусан дар мусиќии 
вобаста ба љашну маросимњо) метавон маълумоти хеле мукаммалро 
доир ба њувияти ин ё он халќу миллатњо дастрас намуд.  

 Дар охирњои асри 20-ум дар илми мусиќишиносї як равияи тоза - 
антропологияи мусиќї (баъзан  онро «этномузыкология» меноманд) 
ба вуљуд омад, ки айнан њамин вижагии мусиќии олам, яъне 
гуногуншаклии оњангу таронањои мардумиро вобаста ба хусусиятњои 
этникї, иљтимої ва нажодиву љуѓрофии ањолии манотиќи гуногун 
тањќиќ менамояд. Дарвоќеъ, чуноне ки муњаќќиќон исбот намудаанд, 
«хусусиятњои нажодиро дар мусиќї ба осонї метавон бо шунидани 
овози як хонанда дарёфт. Аммо ин хусусиятро наметавон масалан, 
дар ќолаби калом ташрењ намуд. Нажод дар мусиќї дар тембри садо 
ва вазни умумии ќитъот ва навъи хоси оњанг намоён мегардад».6  

Дар хусуси вижагињои фанни таърихшиносии њунарњои зебо – аз 
љумла мусиќї бояд зикр намуд, ки гарчанде мусиќї чун љузъи 
фарњанг ва маданияти ањли башар эътироф гардидааст, таърихи 
пайдоиш ва инкишофи он  дар баробари мафњуми маданият 
(культура) чандин садсолањо ќадимтар аст. Олимони маъруфи 
фарњангшинос О.Шпенглер, К.Ясперс, А.Тойнби, А.Швейцер, 
П.А.Сорокин, М.Вебер дар маљмўъ љонибдори он аќидаанд, ки 
маданияти ањли башар дорои мењвари ягонаи умумї мебошад  
(мафњуми «осевой период») ва оѓози ташаккули њамин мењварро 
метавон дар доираи наздики 500 сол ќабл аз милод тањќиќ намуд. 
Яъне онњо изњор менамоянд, ки мањз дар њамин давра ташаккули 
навъи одами замони нав, намуде ки имрўз мављуд аст, ба вуќўъ 
пайвастааст. Онњо зикр намудаанд, ки мањз дар њамин давра дар Чин 
Конфутсий ва Ляо-Тзи, дар Њиндустон Упанишодњо ва Будо, дар 
сарзамини Эрон Зардушт, дар Юнон Гомер, Афлотун ва ѓ. ќадам ба 
олами њастї нињоданд.  

Ин љо албатта сухан оиди љараёни зуњури падидањои умумии 
маданият меравад, аммо агар ба таърихи пайдоиши мусиќї (аз љумла 
мусиќии аљдодони халќи тољик) назар афганем, даќиќан аён 
мегардад, ки риштањои њунарии он хеле ќадимтар аз ин замон 
мебошанд. Дар замони Зардушт сурудхонињои мўбадон ритм ва 
оњангњои махсус доштанд ва дар маъбадњо овозхонињои хос, яъне 
"замзамахонї"  хеле васеъ истифода карда мешуданд, пас њатман бояд 
эътироф кард, ки ќабл аз офаридани силсилаи сурудњои мўбадон 
миёни ањли њунари мусиќї  услуб ва анъанањои њирфаии ин намуд 
овозхонї дар шакли устувор маъмул гардида буданд ва танњо сониян, 
мањз дар мабнои њамин анъанањо, мусиќии маъбадњо ва сурудњои 
мазњаби нав тањия гардидааст.  

Мувофиќи маълумоте, ки муњаќќиќи оинњои зардуштї - Мэри 
Бойс овардааст, шоњони сосонї расми хосе доштанд, ки тибќи он 
ќабл аз амалњои рўзмарра - ѓизо хўрдан, хоб кардан ё худ иљрои ягон 

 
6 М.Шнайдер. Мусиќии башари аввалия.// Маљ. мусиќї, №39, Тењрон-1959, сањ. 16. 

намуд маросими мазњабї, њатман "бож мегирифтанд", яъне якчанд 
дуоњоро аз "Авесто" мехонданд. Муњимаш он буд, ки онњо аснои "бож 
гирифтан" дуоњоро бо оњанги махсус талаффуз менамуданд, 
аниќтараш - суруд мехонданд. Зимни ин М.Бойс таъкид намудааст, ки 
ин расмро бечунучаро њам шоњон ва њам мардуми оддї ба љо 
меоварданд.7 

Яъне ин љо бо эътимод метавон гуфт, ки њунари мусиќї аз дигар 
падидањои фарњангї хеле ќадимтар аст ва дар њар давраи навбатї ва 
тозаи рушди фарњанг мусиќї чун мењвари асосї ва интиќолдињандаи 
вазъи рўњияи инсонї хидмат намудааст.  

Яке аз муаммоњои њамешагии илми фарњангшиносї – ин 
муќаррар намудани даврабандии мушаххаси таърихи ташаккул ва 
рушди фарњанг ба шумор меравад. Мутахассисони соњаи мусиќї дар 
ин маврид бештар ва аксаран ба услуби даврабандии муаррихон такя 
мекунанд, ки ба назар гўё хеле осон ва  ќулай метобад. Аммо дар асл 
бошад, бояд ба назар гирифт, ки на њамеша ављу ќуллањои дурахшони 
сањифањои таърихи сиёсї бо марњилањои ташаккул ва инкишофи 
фарњанг ва махсусан, њунари мусиќї тавъам мебошанд.  

Санъати мусиќї дар 
давраи инкишофи сохти 
ѓуломдорї аввалин маротиба 
дар таърих рў ба шунавандаи 
нуктасанљ (ѓуломдор, аъёну 
ашроф ва ѓ.) меорад, яъне 
њунарманди мусиќидон ба 
хидмати (хидмат-расонии) 
њунарї шурўъ мекунад ва 
минбаъд  фаолияти мутрибиву 
сарояндагї барои ў њамчун 
манбаи дарёфти ризќу  

 
Чўпонбачаи найнавоз (3000 сол ќабл   аз милод, 

Наќша аз осорхонаи Лувр, Париж) 
 

рўзї мегардад. Албатта, то ин замон низ шунавандањо буданд (аснои 
љашну маросимњои мардумї - ањли љомеа, хешу табор, њамкасбон ва 
ѓ.), аммо ин давра њунарманд барои иљрои хуби оњангу тарона аз 
ѓуломдор дастмузд мегирифт ва дар натиља миёни ањли њунар як 
намуд раќобати касбї-эљодї низ пайдо гардида, минбаъд омили 
асосии рушди њунар гардид. Шояд дар њамин давра дар мазмуни 
оњангњо ва услубњои мухталифи мусиќї мафњуми «номос» (намунаи 
бењтарин, услуби бењтарин ва ѓ.) роиљ гардид, ки минбаъд 
њунармандон ба ин намунањо пайравї менамуданд.8 

Дар њар сурат, доир ба вижагињои хоси њунари мусиќї, тарзу 
услуби иљрои оњангњо дар миёни омма ва истифодаи созњои мусиќї 

 
7 М.Бойс. Зороастрийцы. Верования и обычаи. М.,1988, стр.168 
8 Ниг. Музыкальная культура древнего мира.- Л., 1937, стр.62 

маълумотро метавон танњо аз миёни ахбори хаттї ва намунањои 
бозёфтњои бостоншиносон пайдо намуд. Њамаи мусиќишиносони 
олам бо таассуф ќайд мекунанд, ки то ба замони мо аз симои 
мушаххаси оњангњое, ки 3-4 њазор сол пеш иљро мешуданд, ягон 
нусхае нест, аммо кўшишњои хеле зиёди бо услубњои гуногун сабт 
намудани  оњангњои ќадимиро метавон дучор гардид. 

Пайдоиши мусиќї дар замонњои ќадим албатта  бо тарзу услуби 
зиндагии љомеа, ќабл аз њама бо шароити зист ва роњњои пайдо 
намудани ризќу рўзї вобаста буд. Дар нимаи дуввўми њазорсолаи 
аввали ќабл аз милод дар сарзамини имрўзаи Осиёи Миёна дар 
баробари мардумоне, ки машѓули зироаткорї ва чорводорї буданду 
тамаддуни хоси худро ривољ медоданд, ќабилањои сершумори 
кўчманчиён низ зиндагї ба сар мебурданд, ки асосан ба чорводории 
даштї машѓул буданд. Бо мурури  њамаи асрњои минбаъда миёни ин 
ду намуди тамаддун, ё худ миёни ин ду гурўњи бузурги фарњангї 
муоширати доимии тиљоратї, иљтимої мављуд буд ва ин њолат 
бечунучаро дар љараёни инкишофи маданияти мусиќии њамаи 
халќњои Осиёи Миёна таъсири худро гузоштааст. 

Академик В.В.Бартолд дар маќолаи маъруфи худ бо номи 
«Таджики» муайян намуда буд, ки «дар доираи њудуди кунунии 
Туркистон муаррихон танњо ду халќи соњибтамаддуни эронинажодро 
номбар намудаанд, ки онњо суѓдиён ва хоразмињо мебошанд».9 

Ин сарзамин дар тўли садсолањои баъдї борњо аз љониби 
истилогарони беруна – империяи Њахоманишињо (а.4 пеш аз милод), 
Искандари Маќдунї (330-327) мавриди њамла ва забт ќарор гирифта 
буд. Баъдан дар давраи салтанати Сосониён як ќисми бузурги Осиёи 
Миёна ба тобеияти онњо гирифтор шуд ва бояд эътироф намуд, ки 
њамаи ин омилњо ба мазмуну мундариља, услубу анъанањои бадеї, аз 
љумла мусиќї бетаъсир намонданд. Доир ба вазъи инкишофи њунари 
мусиќии ин давра пеш аз њама бозёфтњои археологї, намунањои зиёди 
ба даст омадаи санъати тасвирї дарак медињанд,зеро дар онњо 
шаклњои гуногуни созњои мусиќї, мусавварањои мутрибон, сањнањои 
базму разм ва ѓ. таљассум ёфтаанд. 

Дар баробари ин,  мо метавонем маълумотро доир ба мусиќии 
замони ќадим аз сањифањои аввалин китоби ањли башар - Авесто низ 
пайдо намоем, ки дар онњо номњои жанру намудњои мусиќї, тавсифи 
созњои мусиќї зикр карда шудаанд. Ѓайр аз ин, тасвири созњои 
мусиќї, услубу жанрњои мусиќї дар достонњои бузурги эпоси 
«Гўрўѓлї» низ мавќеи махсус дорад ва ин достонњо садсолањо 
инљониб танњо бо услуби шифоњї ва тавассути дутору овози устодони 
њунарманд дастраси замони мо гардидаанд. Аслан гирем, достонњои 
«Гўрўѓлї» сарчашмаи хеле нодири таърихи тамаддуни мо ба шумор 
мераванд, зеро аз таърихи фарњанги ањли башар маълум аст, ки 
одатан мањз њамосањо дар мазмуни хеш маълумоти хеле ќадимаро 
њифз намуда, ба наслњои оянда интиќол додаанд. 

 
9 Ниг. Бартольд В.В. Сочинения. Т.2., ч.1., М.,1963. 

 Яке аз сарчашмањои зиндаи таърихи мусиќии суннатии халќи 
тољик – ин маљмўи маросимњои бахшида ба љашнгирии Наврўз 
мебошад. Унсурњои мухталифи ин маросим, бино ба маълумоти 
мутахассисони илми мардумшиносї, хеле ќадимї мебошанд, пас мо 
метавонем дар муќоиса бо ин аносир падидањои савтї-мусиќии 
Наврўзро низ чун сарчашмаи боэътимоди таърихи мусиќї эътироф 
намоем. Бидуни шубња метавон гуфт, ки намунањои то имрўз дар 
байни мардум машњур гардидаи сурудњои Наврўзї – Наврўзи Сабо, 
Наврўзи Хоро, Наврўзи Аљам, Наврўзи Араб, рубоиёти наврўзї, 
фалакхонињои наврўзї – њамаи онњо имрўзу дирўз не, балки 
садсолањо ќабл аз замони мо офарида шудаанд ва дар чорчўбаи 
унсурњои хеле њам устувори маросими Наврўзї шаклу услуб ва 
мазмуну мундариљаи хешро мањфуз доштаанд. Аз мушоњида ва 
тањлилњои баъдї аён хоњад гардид, ки мањз суруду оњангњои 
маросимњои мардумї як навъ хазинаи дар баробари боду боронњои 
таърих дастнораси тамаддуни мо ба шумор мераванд. 

 
Шикастапорањои найи ќадимї (Осорхонаи миллии Тољикистон) 

 
Маълум аст, ки доир ба таърихи мусиќии тољик, махсусан доир ба 

сањифањои ќадимтарини он маълумоти махсус хеле кам дучор 
мешавад. Олимони Аврупо  ва махсусан иддае аз «аврупогароён», таи 
давраи хеле дурударози асрњои 19-20 ба таърихи мусиќии мардумони 
Осиёи Миёна ањамияти љиддї намедоданд, гўё дар ин сарзамин 
њунари мусиќї аслан вуљуд надошта бошад. Масалан, боиси таассуф 
аст, ки дар асари маъруфи «Таърихи мусиќии љањонї» (муаллиф – 
Р.Грубер, М., 1956, 1960, 1965) дар бораи мусиќии мардумони Осиёи 
Миёна ягон маълумот оварда нашудааст. Ин љо шояд як намуд 
тањрифкории ќасдан низ ба назар мерасад, зеро маълум аст, ки њанўз 
солњои 50-уми ќарни 20-ум осори гаронбањои ба мусиќї 
бахшидашудаи  Ибни Сино ва Форобї ба забони фаронсавї тарљима 
ва нашр гардида буд, аммо бо сабаби он, ки њамон давра дар Ѓарб ин 
олимони барљастаро њамчун  «фарзандони мулки араб, намояндагони 
тамаддуни исломї» гўён муаррифї менамуданд, ба вижагињои этникї 
ва мањаллии осори онњо эътибори љиддї намедоданд. 

Имрўз рушди илми шарќшиносї ва таърихшиносии Осиёи Миёна 
ба мо имкон медињад, ки бо такя ба дастовардњои аснодшиносї, 

фактологї, методологии осори муњаќќиќони бузурги гузашта ва 
муосир симои хеле рўшани маданияти мусиќии халќамонро барќарор 
созем. Дар ин љода ќабл аз њама бояд нишондодњои хеле устувори 
илмї-методии асари безаволи Б.Ѓафуров «Тољикон»-ро номбар 
намуд. Аллома Ѓафуров бо нуктасанљии том дар њар вараќи ба 
даврањои гуногуни ташаккули халќи тољик тааллуќ дошта, ба 
падидањои фарњангї, њунарї ва аз љумла мусиќии ин ё он замон, 
тибќи имконият ва маводи мављуд буда таваљљўњи хоса зоњир 
намудаанд. 

Бозёфтњои археологии солњои охир собит месозанд, ки њудуди 
имрўзаи Осиёи Миёна макони ташаккули одами асри сангї ба шумор 
меравад. Бино ба маълумоти илми бостоншиносї аввалин одамони 
асри сангї дар ин минтаќа бо шикори њайвонот – ба мисоли хирс, 
паланг, оњу ва ѓ. машѓул буданд. Дар нимаи дуввўми асри 20 дар 
њафриётњои Ќаротоѓи Ёвон, ѓори наздики ноњияи Данѓара ва 
Ќаробура (водии Вахш), олоти зиёде ёфт гардиданд, ки ба замони 
палеолити поён тааллуќ доранд. 

Баъдтар дар бисёре аз мавзеъњои љанубу шимоли Тољикистон 
садњо намунањои маснуоти   асрњои сангї, биринљї ва даврањои баъдї 
пайдо карда шуданд, ки онњо дар маљмўъ оид ба мављудияти 
маданияти хеле ќадимаи аљдодони мо шањодат медињанд.  

Барои даќиќ намудани марњилањои нахустини рушди мусиќї  
тарзи зисту зиндагонии аљдодони ќадимиамонро ба инобат гирифтан 
зарур аст, зеро аввалин намунањои овозбарории маќсаднок – ин «њаё-
њуй»- и шикорчиёни ќадим ба шумор меравад, ки аснои шикори 
њайвонот (воситаи ягонаи дарёфти ќути лоямут) ба тариќи инфиродї 
ё худ дастаљамъона истифода мекарданд. Олими маъруф М. Шнайдер 
(Олмон) ин муамморо шарњ 
дода менависад, ки сурудњои 
нахустини шикорчиён 
(албатта мардњо) бештар ба 
воситањои баёнии "зарбї" 
(овозбарорињо бо зарбу вазни 
муайян ва такроршаванда) 
такя мекарданд, ва танњо дар 
замоне, ки суннатњои 
кишоварзї маъмул 
гардиданд, сурудњо хусусияти 
лањнї (истифодаи оњангњои 
нафис, нолањои васфи зебоии 
табиат ва ѓ.) пайдо 
намуданд.10             Наќши шикорчї ва чангнавоздухтарон (а.6-7) 

Маълум аст, ки таърихи пайдоиши мусиќї ва муњимтараш, 
созњои мусиќиро бостоншиносон ва антропологњо низ тањќиќ 

 
10 Ниг. Мариус Шнайдер. Мусиќии башари аввалия.-// Маљаллаи мусиќї, № 39., 
Тењрон., 1950., сањ. 18-19 

намудаанд ва муќаррар гардидааст, ки мусиќї дар  даврањои 
ќадимтарин сараввал на њамчун падидаи њунарї, балки чун ифодаи 
овозї ё худ шарики доимии амалњои мењнат, шикор, маросимњо ва 
дигар унсурњои иљтимої маъмул будааст. 

Аз ин рў метавон гуфт, ки дар даврањои ќадимтарини таърихи  
халќи мо, ки њам шикорчї ва њам (баъдан) зироаткор низ буданд, 
кулли намудњои ин сурудњо мавриди истифода ќарор гирифтаанд. 
Дар доираи баъдинаи амалњои њунарсозї, оњангњои сурудњои 
шикорчиён аз байн нарафтанд, балки онњо бо мурури замон дар 
шароити нави зиндагї услуби тоза пайдо карданд. Ногуфта намонад, 
ки маъмулан  сурудњои зироаткоронро бештар занон иљро мекарданд 
ва шояд жанри суруди занона (њатто "алла"-гўињои модарон) аз њамин 
давраи таърих оѓоз меёбад. 

Доир ба ин муаммо ќабл аз њама бозёфтњои нодири 
бостоншиносон гувоњї медињанд. Барои шинохти таърихи санъат, аз 
љумла таърихи мусиќї, муњимтарини ин бозёфтњо – мусавварањои рўи 
санг (тасвирњои Саймалї-тош, Лангаркишт, соњили Зарафшон, 
кўњњои Ќурама ва ѓ.) ба шумор мераванд, ки услуб ва иљрои ин 
мусавварањо аллакай аз тарзи тафаккури бадеї ва эљодкории 
мардуми он замон дарак медињанд. Дар байни нигорањои рўи санг 
кашидашуда, ки садњо намунаи он масалан, аз водии Саймалї-тош 
ёфт шудаанд, тасвири сањнаи раќси маросимї мављуд аст, ки дар он 
чанд нафар раќќосон дар гирди навозандаи дойраи калон бо дастњои 
боло бардошта њаракат мекунанд.  

 

 
 

Наќши сањнаи раќси маросимї бо дойра дар рўи санг 
(Саймалї-тош, садаи аввали ќабл аз милод) 

Боби дуввум. Маданияти мусиќї дар давраи њазорсолаи 
аввали ќабл аз милод.  

 
Сарчашмањои таърихї – нигорањои рўи санг ва маъхазњои дигар  

гувоњї медињанд, ки дар оини Митро  њафт маќомро дар иртибот бо 
сайёрањо парастиш мекарданд ва дар маросими парастиши Митро 
«подшоњ низ раќсњои мазњабї мекард ва ба шукронаи эзад бодаи 
фаровон менўшид».11 Пайдост, ки дар ин намуд маросимњо њатман 
гурўњи бузурги мутрибон низ бо созњои мухталиф ширкат 
менамуданд, зеро тантанаи раќсро бидуни мусиќї тасаввур намудан 
ѓайриимкон аст. Маълум мешавад, ки пайдоиши дуо ва сурудхонињои 
мазњабї сараввал дар оини митропарастї љорї гардида будааст. Дар 
байни њиндуориён кулли аносири табиат – офтобу замин, оташ, 
борону тўфон ва ѓ.  муќаддас њисобида мешуданд. Баъдан њамон 
ориёне, ки ба љониби Њиндустон њиљрат намуданд, дар ќатори 
суннатњои дигар, маљмўи сурудњову дуоњои худро низ ба он љо 
интиќол доданд ва њамин маљмўъ, зимнан вориди Ригведањои њиндї 
гардиданд. Пас, метавон муайян намуд, ки маљмўаи ин сурудњои 
мазњабии њиндуориёни ќадим нисбат ба готњои зардуштї низ 
ќадимтар аст. 

Аллома Б.Ѓафуров доир ба далелњои  маданияти ќадимии халќи 
тољик, аз љумла маданияти Њисор чунин навиштаанд: «…ин маданият 
на камтар аз се њазор сол  давом кардааст. Ёдгорињои давраи аввали 
ин маданият дар Тутќавул, давраи миёна дар Кўи Булёни Данѓара ва 
нињоят, давраи охири он дар Теппаи Ѓозиёни Њисор мањфуз 
мондаанд».12  Яъне бо истифода аз дастовардњои илми таърихшиносї 
метавон гуфт, ки  мушоњидаи љараёни ташаккули падидањои 
нахустини маданияти мусиќиро аз њамин давра бояд оѓоз кард. 

 Мутахассисони таърихи халќњои Осиёи Миёна  низ бар чунин 
аќидаанд, ки мањз дар миёнаи њазорсолаи аввали пеш аз милод 
љараёни дуру дарози таърихии ташаккули љомеаи ќадим бо пайдо 
шудани шаклњои нахустини давлатдорињо ба охир мерасад. Бо бунёд 
гардидани шањрњо ва ташаккули тарзи зиндагонии шањрнишинї 
мусиќї ва маросимњои вобаста ба истифодаи созу наво дар њаёти 
фарњангии мардум маќоми махсусро соњиб мешаванд. Пайдост, ки 
баъдан дар замони мо бостоншиносон  мањз таи њафриёти маконњои 
шањрнишинии ќадим намунањои зиёди зарфњои сафолї – кўзаву 
хумњои бузург, њамчунин њайкалчањову мусавварањои рўидевории 
мусиќачиёнро пайдо мекунанд. Муаррихони мусиќї дар тамоми 
љањон аснои тањќиќи осори мусиќии замонњои ќадимтарин, маъмулан 

 
11 Маљид Ризвонї. Пайдоиши намоиш ва раќс дар Эрон., дар кит.: Хостгоњи 
иљтимоии њунарњо., Тењрон. – 2537., сањ.168 
12 Тољикон, сањ.23 

бо истифодаи њамин доираи мањдуди маводи бостоншиносї иктифо 
менамоянд ва дар мабнои њамин тасвиру њайкалчањо оиди маданияти 
бадеї, аз љумла мусиќии одамони ќадим андеша ва хулосањо 
пешнињод мекунанд. 

Сокинони ин сарзамин дар њамон даврањо, яъне суѓдињо, 
бохтарињо, хоразмињо ва њамчунин ќабилањои кўчманчии сакњо, 
массагетњо ба шумор мерафтанд. Маълум аст, ки њанўз дар авоили 
њазорсолаи аввали пеш аз милод дар њудуди Осиёи Марказї мардум 
услуби коркарди оњанро азбар намуда буданд. Ќабл аз њама ин омили 
пайдо шудани иддаи зиёди воситањои истењсолот – асбобу анљоми 
зироаткорї, рўзѓордорї гардид, вале албатта бояд зикр кард, ки 
истифодаи ашёи фулузї дар навбати худ барои ривољи њунарњои 
мухталиф – косибї, чўбтарошї, кулолгарї, рассомї, меъморї ва 
мусиќї заминаи мусоид фароњам оварданд. 

Барои даќиќан тасаввур намудани сарчашмањои воќеии таърихи 
мусиќии халќи тољик мо сараввал бояд муќаррар созем, ки аљдодони 
мо њамчун халќ кай ташаккул ёфтаанд. Дар ин хусус бояд њатман ба 
маълумоти китоби «Тољикон» мурољиат менамоем, ки доир ба ин 
масъала чунин оварда шудааст: «Дар асрњои 7-6 пеш аз милод, чунон 
ки тазаккур ёфт, сар то сари Осиёи Миёнаро комилан халќиятњои 
эронї – бохтарињо, хоразмињо, суѓдињо, гурўњњои сакої ва ѓайра 
ишѓол мекарданд. Дар асоси ин халќиятњо ва, ќабл аз њама, 
бохтарињо ва суѓдињо дар марњилаи аввали асри миёна халќи тољик 
ташаккул ёфт.» 13  

Ин нишондоди хеле муњими аллома Б.Ѓафуров минбаъд барои 
тањќиќи марњилањои нахустини таърихи мусиќии тољик ва муайян 
намудани сарчашмањои асосии фарњангї-этникии он хидмат хоњад 
намуд. 

Доир ба маданияти мусиќии ќавмњои ориёї - суѓдиён, бохтарињо, 
сакњо ва хоразмињо (асрњои 7-6 пеш аз милод) китобу маќолањои 
зиёде аз љониби муњаќќиќони Аврупо, Осиёи Миёна ва Эрон навишта 
шудаанд. Аммо маълум аст, ки аксари кулли онњо бо истинод ба 
манобеъи хаттї, осори санъати тасвирї ва бозёфтњои археологї 
аснои тасвири сањифањои таърихи мусиќии ин давра бештар ба 
мусиќии мардумони мањз Эрони Ѓарбї таваљљўњ зоњир намудаанд.  

 Маълум аст, ки доир ба таърихи мусиќии мардумони эронзамин 
чи олимони аврупої ва чи  шўравї дар аксари њолат ба тањќиќоти 
олимони эронї такя мекарданд, зеро танњо дар нимаи дуввўми ќарни 
20-ум дар Эрон зиёда аз дусад номгўй монография, рисолањои илмї, 
маќолањои соњавї ба забони форсї нашр гардида буданд ( аз љумла 
асари дуљилдаи «Саргузашти мусиќии Эрон»-и Р.Холиќї). Вале 
мутаассифона, дар ин сарчашмањо доир ба шарњи ањвол ва осори 

 
13 Б.Ѓафуров. Тољикон.-Душанбе,2010. - с. 43 

маданияти мусиќии халќњои Осиёи Миёна маълумот ќариб тамоман 
вуљуд надорад.  

Дар баробари ин, мутаассифона, дар тањќиќотњои дар ќарни 
гузашта нашр гардида нисбат ба  мероси фарњангии мардумони 
Шарќи Наздик ва Миёна андаке тамоюли маълуми «аврупогарої» ба 
назар мерасад. Ин тамоюл албатта, сабабњои объективї низ дошт, 
зеро ба омўзиш ва дастраси љањониён гардонидани осори бузурги 
маънавии кишварњои мо асосан ањли илми аврупо машѓул буданд ва 
аксари кулли онњо аз воќеияти фарњангї ва сарчашмањои асил огоњии 
хуб надоштанд.  Мутаассифона, ин њолат ќисме аз муњаќќиќонро хоњ 
нохоњ водор намудааст, ки аз бисёр вижагињои маданияти мусиќии 
халќњои Осиёи Миёна сарфи назар намоянд, аниќтараш бештар ба 
маводи нашргардидаи муњаќќиќони Эрон такя намоянд. Имрўз 
вазъият хеле таѓйир ёфтааст, таърихи халќи тољик хеле амиќ омўхта 
шудааст ва мо бо истинод ба сарчашмањои мўътамад метавонем 
бигўем, ки њанўз дар њазораи аввали ќабл аз милод мардумони моро 
њамчун "тољик" ном мебурданд. Масалан, бино ба маълумоти 
муњаќќиќи тољик Р.Љумъаев «маъхазњои тибетї шањодат медињанд, 
ки номи «тољик» дар њазорсолаи охири то мелод маълум буд. 
Тибетињо зимни ифодаи Эрон ва эронињо вожаи «taziq»-ро истифода 
мебурданд».14  

Албатта,  маълум аст, ки дар марњилањои нахустин дастрас 
будани теъдоди хеле зиёди адабиёт доир ба вижагињои мусиќии 
минтаќаи таърихии Эрони Ѓарбї муњаќќиќонро беихтиёр љониби худ 
кашидааст. Махсусан ин њолатро дар тањќиќоти сершумор оид ба 
маданияти мусиќии давраи салтанати Сосониён мушоњида намудан 
мумкин аст. Ба назар мерасад, ки дар давраи нимаи дуввўми асри 20 
дар китобу маќолањои муаллифони Эрон, Тољикистон, Русия, 
Ўзбекистон, Туркманистон таърихи мусиќии давраи Сосониён 
бештар бо такя ба аќоиди мутахассисони аврупої – А.Кристинсен, 
Љ.Фармер, В.Бахман, Р. Д’ерланже, К.Закс, Ю.Эльснер  ва диг. 
инъикос гардидааст. 

Аммо хушбахтона, дар давраи истиќлолияти Тољикистон аз 
љониби иддаи зиёди мутахассисони тољик асарњои љолиб бахшида ба 
масоили таърих ва назарияи мусиќии тољик офарида шуданд, ки онњо 
бешубња то андозае дар сатњи љиддии илмї ин камбудии таърихиро 
ислоњ намуданд. Бахшида ба таърихи ташаккули Шашмаќом 
(асарњои устод С.Айнї, А.Низомов, Ф.Азизї, Ф.Шањобов), 
фалакхонї (китобу маќолањои Ф.Азизова, Ќ.Ќурбониён), масоили 
матншиносии мусиќї ( китобњои Н.Њакимов, А.Раљабов), масоили 
созшиносї ва таърихи мусиќї (монографињои Н.Њакимов), мусиќии 
муосир (китобу маќолањои Э.Гейзер, Б.Ќобилова, Л.Назарова), 

 
14 Ниг. Р.Љумъаев. Тољикони Осиёи Миёна.- Душанбе., 2012., сањ 11 

фолклори мусиќї (маќолањои А.Семенов, О.Л.Данскер, 
Е.Е.Романовская, Н.Миронов, В.Успенский, В.М.Беляев, 
И.С.Брагинский, Р.Амонов, Б.Шермуњаммадов, Р.Ањмадов, 
А.Н.Болдырев, асарњои бисёрљилдаи Н.Нурљонов ва Ф.Кароматов, 
диссертатсия ва маќолањои З.Тољикова), масъалањои назарияшиносии 
мусиќї (Ф.Ўлмасов), тањќиќи осори сарояндагони мардумї 
(Б.Ќобилова, С.Мирсаидов, Б.Саидкаримов, М.Абдукаримов) ва 
дигар тањќиќоти љиддї офарида шуданд, ки барои таърихшиносии 
мусиќї заминаи хеле мўътамади илмї-назариявї ба вуљуд оварданд.15 

Бояд эътироф намуд, ки дар  љодаи таърихи мусиќї яке аз 
тањќиќоти аввалин ва хеле назаррас – ин маќолаи устод Айнї "Назаре 
ба гузаштаи санъати  тољик" ба шумор меравад, ки њанўз дар соли 
1941 нашр гардида буд.16 Дар ин навиштањои хеле мўљаз вале бо 
мазмуни амиќ, устоди мўњтарам таърихи рушди мусиќии халќамонро 
нукта ба нукта шарњ додаанд. Аслан гирем, њамин рисола, њамчунин 
маќолаи устод зери унвони "Шашмаќом" (сармаќола ба нашри љилди 
аввали Шашмаќом дар Москва, 1950) дар баробари тањќиќоти дигар, 
ки дорои маълумоти даќиќи њуљљатї оид ба хусусияти жанрњо ва 
созњои мусиќї мебошанд, барои тањияи риштаи устувори таърихи 
мусиќии халќи тољик наќши муњимро иљро кардаанд. 

Сарзамини Осиёи Миёнаро имрўз кулли муњаќќиќон чун макони 
ташаккули тамаддунњои ќадимтарини башарї эътироф намудаанд. 
Пайдост, ки дар мазмуни ин тамаддунњо рушди њунарњои нафис – 
наќќошї, меъморї, кандакорї, муљассамасозї маќоми хоса доштанд. 
Дар ин маврид бояд наќши њунари мусиќиро махсусан зикр намуд, 
зеро мусиќии мазњабї, сурудхонињои мардум дар љашну маросимњо, 
мусиќии дарбор, мусиќии базму разм ва дигар анвои лањну таронањои 
сершумор њамеша њамсафари марњилањои рушди тамаддунњои ќадим 
буданд.  

Доир ба хусусиятњои тафаккури мусиќї – эстетикии ањди ќадим 
ва ташаккулёбии маданияти мусиќї дар давраи љамъияти ѓуломдорї 
(њазорсолаи аввали то милод), бояд зикр намуд, ки мањз дар њамин 
давраи навини таърих марњилаи ташаккули мусиќии њирфаї17 оѓоз 
гардидааст. Дар он замон барои синфи ѓуломдорон имкониятњои 
васеи ташкили базмњову маросимњои фароѓатї пайдо шуда, њамчунин 
тибќи маълумоти сарчашмањо, мањз  дар њамин давра мусиќии 
мазњабї вориди маъбадњо гардида рушд меёбад ва дар њамаи 
њолатњои мухталифи иљрои маросими мазњабї сурудхонињои махсус 
таъин карда мешаванд. 

 
15 Ниг. Ба рўйхати адабиёт (А.Н.) 
16 маљ. Шарќи  сурх. № 3(10) соли 1941 
17 баъзан мусиќии "устодона" ё худ мусиќии "касбї" низ мегўянд, вале мо минбаъд 
танњо њамин истилоњ - яъне мусиќии "њирфаї"-ро истифода хоњем кард (А.Н.). 

 Дар оњангу наво, зарбу усулњои мусиќии мазњабї (ниёишњои 
аввалини њиндуориён, сурудхонињои мўбадони зардуштї ва ѓ.), 
албатта пеш аз њама аз услуб ва навоњои мардумї  истифода карда 
мешуд, вале албатта дар шакли дигар ва дар сатњи нисбатан болотари 
иљрокунандагии њирфаї. Бояд ёдовар гардид, ки мусиќии классикии 
кишварњои дигар низ (масалан мусиќии аврупої) љараёни ташаккули 
хешро ќабл аз њама дар маъбадњои масењї оѓоз намуда, баъдан таи 
садсолањо (то асрњои 17-18) њатто эљодиёти композиторони бузург 
низ мањз дар доираи суннатњои мусиќии маъбадњо сурат гирифта аст. 

Муњаќќиќони таърихи мусиќї овардаанд, ки «аќвоми њиндуориёї 
мустаќар дар Панљоб нахустин мардумоне будаанд, ки аз њунари 
раќсандагон ба номи «бойодер» бархурдор шуданд. Созњои аслии он 
замон иборат буд аз най, найи дупон, кўс, чанг…».18  

Ин љо бояд ёдовар гардид, ки образи њамин гуна раќќосањои 
ќадимї дар асри 19 барои офаридани балети машњури "Баядерка"-и 
Л.Минкус дар Петербург асос гардида буд. 

 Бо дарназардошти њамин гуна маводњо метавон тасаввур намуд, 
ки решањои услубї ва шаклбандии оњангу таронањои замони Зардушт 
ба давраи ќадимтар – ба падидањои маданияти мусиќии мардумони 
ориёинажод мерасад. Албатта, бояд эътироф намуд, ки ќабл аз 
замони Зардушт низ ќавмњои ориёї сурудхонињои зиёде доштанд ва 
аз созњои гуногуни мусиќї – чанг, най, даф (албатта, аз шаклњои 
архаикї ва хеле соддаи онњо) истифода мекарданд, з-ин сабаб шубњае 
нест, ки баъдан ин суннатњо бевосита вориди мусиќии мазњабии 
зардуштиён гардидаанд. Гарчанде дар маъбадњо маъмулан аз созњои 
мусиќї истифода намекарданд, вале бояд таъкид намуд, ки наќши 
созњои мусиќї, тарзу услуби пардабандии онњо дар ташаккули 
афкори мусиќии њамон давра (аз љумла ба мусиќии мазњабї) 
ањамияти хосаро соњиб гардида буд. Бо ворид шудани мусиќї (асосан 
овозхонї, бештар бидуни калом) ба маъбадњо дар таърихи фарњанги 
халќи тољик марњилаи комилан нав, яъне ташаккули мусиќии 
мазњабии њирфаї оѓоз мегардад. 

 Дар ин хусус бояд зикр кард, ки  макони тавлиди Зардушт ва 
ташаккули аќоиди мазњабии ў дар бисёр сарчашмањои илмї зимни 
бањсњо ба тарзи мухталиф шарњи худро пайдо намудаанд. Мо  идомаи 
бањсњоро доир ба ин масъала, яъне  макони тавлиду зисти Зардуштро 
ба таърихчиён њавола менамоем, зеро ин муаммо аз доираи 
мавзўъњои мо андаке дар канор аст, вале гуфтан зарур аст, ки шояд 
мањз падидањои вобаста ба таърихи мусиќї ба њалли ин муаммо 
кўмак расонанд. Масалан, аќидаи олими маъруф М.Бойс  чунин аст: 
«Дар асоси мазмуну мундариља ва забони сурудњову гимнњое, ки 
Зардушт офаридааст, муќаррар шудааст, ки макони зисти Зардушт 

 
18 Пайдоиши намоиш ва раќс дар Эрон., сањ183  

дар њаќиќат ба даштњои Осиё,  љониби Шарќии дарёи Волга рост 
меояд».19 Б.Ѓафуров бо истинод аз нишондодњои географии матни  
Авесто макони баромади Зардуштро ба мављудияти њокимияти 
деринаи љамоаи пайравони Зардушт дар Роѓ пайванд медонад ва 
чунин меорад, ки «Готњо» ва ќисматњое, ки ба он аз љињати замон 
наздикї доранд, дар яке аз ноњияњои Осиёи Миёна ва ё минтаќањои 
муљовири шимоли ѓарби Афѓонистон ва шимоли шарќи Эрон 
офарида шудаанд».20 Маълум мешавад, ки пайвандии макони 
таваллуди Зардуштро бо вижагињои услубии Авесто олими бузург 
хеле мўшикофона муайян намудааст. 

 Доктор Асмусен мўътаќид аст, ки «Зардушт дар шимолу шарќи 
Эрон, яъне Хоразм ва дар соњили љанубии рўди Сайњун дар миёни 
мардуме, ки шуѓлашон рамадорї буда, дар он ноњия сукун доштанд, 
зиндагонї карда ва ба басти аќоиди худ пардохтааст».21 Доктор Алии 
Њусурї чунин хулоса мебарорад, ки «Зардушт рўзи душанбеи 
шашуми фарвардин (хурдодрўз) 1767 соли пеш аз мабдои таърихи 
милодї, ки ба њисоби ќамарї – бистуми рабиъ-ул-аввал мебошад, ба 
дунё омадааст»22. 

Ин маълумот ба мо кафолат медињад, ки доир ба характери он 
лањну навоњое, ки худи Зардушт, мўбадони зардуштї ва мардуми 
оддї аснои иљрои сурудњои Авесто аз онњо истифода мекарданд, 
беибо суханронї намоем, яъне даќиќан муайян мегардад, ки заминаи 
асосии оњангњои мутантан ва якнавохти гимнњои авестоиро мусиќии 
тањљоии мардумони Осиёи Миёна, Афѓонистон ва ќисми њамљавори 
Эрони имрўза ташкил додааст. Аз њама муњимтараш – ин муайян 
шудани махраљи асосии забони авестої мебошад ва хушбахтона, 
олимон бо истинод аз он ки дар матнњои Готњо хитобањои ба 
Гуштосп равон карда шуда мављуданд, муќаррар сохтанд, ки забони 
авестої њамон замон дар шарќи эронзамин мафњум будааст.  

Дар нињоди тамаддуни халќи тољик суннати ба тарзи шифоњї 
њифз намудани намунањои олии эљодї – ќиссаву достонњо ва оњангу 
таронањо хеле устувор будааст ва албатта он таърихи дурудароз 
дорад. Аз ин рў, азбаски сурудњои авестої ќабл аз он, ки ба хатти 
авестої сабт карда шаванд, аз сина ба сина гузашта комилан ба 
тариќи шифоњї маъмул буданд, метавон тахмин намуд, ки ин њолат – 
яъне ба таври шифоњї  њифз намуда, ба наслњои дигар интиќол 
додани матнњои муќаддас, бидуни иштирок ва истифодаи њунари 
мусиќї (зарбу оњангњои муайян, овозхонињои суннатї) мутлаќо 
ѓайриимкон буд. 

 
19 М.Бойс, сањ.3 
20 Тољикон, с.56 
21 Диёнати Зардуштї. (маљм. маќолањо), Тењрон., 1348., сањ.102 
22 Авесто аз дидгоњи њунарвар., Тењрон., 2537., сањ 28 

Б.Ѓафуров пас аз шарњи хеле муфассали ин бањсњо чунин хулоса 
пешнињод менамояд: «…Авеста муњимтарин ва ягона маъхазест барои 
равшан намудани таърихи ќадимтарини эрониёни шарќї, яъне 
мардумони Осиёи Миёна, Афѓонистон ва он ќисмати Эрон, ки дар 
шафати Осиёи Миёна воќеъ гардидааст».23 

Инак, аз маълумоти њамаи сарчашмањои таърихї муайян 
мегардад, ки Готњои авестої ќабл аз њама матни сурудњои мазњабї 
мебошанд ва услуби иљрои онњо низ соњиби вижагињои маъмулии 
мусиќии маъбадњо (оњанги канда-канда, тавъамии њиљо ва оњанг, 
зарби такроршаванда, тембри бамї – яъне овози ѓафси мардона ва ѓ.) 
ба шумор меравад.24  

Муњаќќиќи эронї, доктор Сосон Сипанто доир ба ин масъала 
чунин изњори назар намудааст: «сурудањои мазњабии бостон дорои 
вижагињои зер будаанд: мелодии содда – бидуни њамоњангї, ритми 
якнавохт, лањни мажорї (моњурї – А.Н.), такяи оњанг ба њиљо, 
такрори ду ё секаратаи иборањо».25 

Ин љо бояд зикр намуд, ки забон ва хатти пањлавї бино ба аќидаи 
мутахассисон, ќудрати ифодаи комили шањомату зебоињои матни 
Авесторо надошт, аз њамин сабаб олимони зардуштия хатти махсус – 
хатти авестоиро ихтироъ намуданд, ки дар он ифодаи њарфњои 
садонок ва њамсадо вуљуд дошт. Ин амал, чуноне ки маълум мешавад, 
баъдан ба ривољи њунари овозхонї ва сарояндагї такони хеле бузурге 
додаст.   

Худи маънои калимаи "Гот" аз забони санскрит маънии «бо овоз 
хондани матн»-ро ифода менамояд. Пас метавон хулоса намуд, ки 
мазњаби Зардушт бо анвои њунарњои зебо – шеър (каломи мавзун) ва 
мусиќї пайвандии зич доштааст. 

Бо мурури садсолањои баъдина дар љараёни истифода шояд њамин 
услуб андаке таѓйир хўрда бошад, вале мусаллам аст, ки 
сурудхонињои мутантан, мавзун, якнавохт ва њиљої (њар як њиљоро бо 
як садои мусиќї месуруданд) баъдан ба услуби мусиќии калисоњои 
масењї низ таъсир расонидааст. Маълум аст, ки пас аз истило ба 
кишварњои форсизабон, мањз аз љониби арабњо суннатњои  мусиќии 
мазњабї (аз љумла услуби махсуси сароидани Готњо) аввалан ба 
Испания (сар карда аз асри 8) ва баъдтар ба дигар мамолики Аврупо 
интиќол дода шудааст. 

Яке аз хусусиятњои матни Авесто пайвандї бо намунањои 
эљодиёти шифоњии халќ мебошад. Дар сохтори дохилии Авесто 
якчанд маротиба порчањое дучор мешаванд, ки пайваста ва айнан 
такрор мешаванд. Ин намуд услуби «бозгўй» (дар сурудњои имрўза 
"наќарот" мегўянд) албатта пеш аз њама ба намунањои эљодиёти халќ, 

 
23 Тољикон, с.59 
24 Бам – садоњои паст, пардањои поин, овози ѓафси мардона (мухолифи зер). 
25 Ниг.: Чашмандози мусиќии Эрон. Тењрон, 1369, сањ.16 

масалан, ба таронањои халќї мансуб аст. Дар Авесто  бо истифода аз 
њамин услуб дар дохили гимнњо якчанд маротиба сањнањои аз осмон 
падидор шудани худоњо, ки гўё рўи заминро "наззора мекунанд", 
такрор мешавад.26  

Дар ин замина баъдан падидањои эстетикии тасвири чарх, давр 
задан ва истифодаи "тарљеъ" (такрор) на танњо дар мусиќї, балки дар 
њунари меъморї ва наќќошї устувор мегардад. 

Дар тафсирњои баъдинаи Авесто ба забони пањлавї, ки онро 
Зенд-Авесто мегуфтанд, наќши мусиќї боз њам бештар ба назар 
мерасад. Аз ин пас иљрокунандагони Готњоро «зандхон» ё худ 
«зандвоф» ном мекарданд, яъне ба ибораи имрўза гўем,  дар њамин 
давра гурўњи махсуси «ровиёни Авесто» пайдо шуданд. Бино ба 
ахбори сарчашмањои таърихї, ин нафарон бояд њатман садои хуш 
дошта бошанд ва ин њолат аз моњияти хоси њунари сарояндагї, 
мањорати олї ва сифати форами овози зандхон дарак медињад. 
Муаррихи маъруф Масъудї дар «Муруљ-аз-зањаб» доир ба њамин 
масъала чунин меорад: «авом китоби Зардуштро «замзама» меноманд 
ва дар байни шуаро њам мурѓони хушовоз ба «зандхон» ё «зандбоф» 
маъруф будаанд». 

 Дар оини зардуштї наќши шунавандаи ѓайрифаолро (яъне 
нафареро, ки танњо ба гўш андохтани Замзама фарогир аст) зери 
танќид ќарор медоданд, зеро тибќи дастури мўбадон, мебоист, ки 
њамаи пайравони ин мазњаб худашон низ бо овози баланд готњоро 
сароянд. Дар аксари кулли маъхазњо ин расмро «замзамахонї» 
номидаанд, аммо бояд зикр намуд, ки Замзама, ё замзамахонї – ин 
танњо расми бо лабони пўшида бо овози «њм…» (садо дар ин њолат 
танњо аз димоѓ хориљ мешавад) иљро намудани оњанг ба шумор 
меравад. Дар ин хусус Фирдавсї дар «Шоњнома» (Боби «Подшоњии 
Хусрави Парвиз») дар як байт маълумоти басо нодиреро рољеъ ба 
замзамахонї ва услуби истифодаи барсам чунин баён намудааст: 

 
  «Фуруд омад аз асбу барсам ба даст, 
  Ба замзам њамегуфт, лабро бубаст» 
 
Яќинан маълум мешавад, ки барсам ба даст гирифта, бидуни 

калом (бо лабони баста) ниёиш кардан, расми маълуми њатто шоњони 
сосонї ба шумор мерафтааст. 

Дар љои дигар, дар боби «Базми њафтуми Нўшинравон» низ шоир 
расми замзамахониро тасвир кардааст: 

 
  «Шањаншоњ чун Замзам оростї, 
  В-агар барсами мўбадон хостї» 

 
26 Дар ин хусус ниг.: Литература древнего Востока., М.,1962., стр.143 

Маълум мегардад, ки «замзам оростан» - яъне ба љо овардани 
расми замзамахонї будааст ва инљо њамчунин оид ба барсами 
мўбадон низ маълумоти даќиќ дода шудааст. Дар боби   «Подшоњии 
Хусрави Парвиз» шарњи замзамахонї низ ба таври зерин ба ќалам 
омадааст: 

 
  «Љањондор гирифт божи мењон, 
  Ба замзам њаме рой зад нињон, 
  Ниётус к-он дид, андохт нон, 
  З-ошуфтагї бозпас шуд зи хон» 
 
Абўрайњони Берунї дар «Осор-ул-боќия» оид ба оини 

замзамахонї маълумоти зеринро овардааст: «…Ва Суруш нахустин 
касест, ки мардумро ба Замзама амр кард. Ва Замзама он аст, ки шахс 
оњиста овозњое бихонад, бидуни он, ки дониста шавад чї мехонад ва 
бад-ин љињат замзама мекарданд, ки њангоми намозу ситоиши 
худованду таќдиси он таом тановул мекарданд. Ва дигар эшонро 
мумкин намешуд, ки васати намоз такаллум кунанд, ин буд, ки «њим-
њим»  мекарданд ва ишора менамуданду сухан намегуфтанд…»27 

Дар «Бурњони ќотеъ» муаллиф замзамаро чунин шарњ додааст: 
«ба оњистагї чизеро хондан ва калимоте ки муѓон мањалли ситоиш ва 
мунољоти Бори Таоло ва парастиши оташ ва чизе хўрдан ба забон 
ронанд ва низ номи китобест аз мусаннифоти Зардушт». 

Маълум мешавад, ки расми машњури замзамахонии ќадимї – ин 
овоз баровардан, ё худ сурудхонии бидуни калом (бо «њим-њим») 
будааст. Дарки ин анъанаи ќадимї барои шинохти таърихи мусиќии 
аљдодонамон хеле муњим аст, зеро бояд ќайд намуд, ки то ба замони 
мо ин услуби махсус дар мусиќии суннатии халќи тољик, аз љумла 
порчањои махсуси Шашмаќом (њолати бо иљрои «њанг» интињо 
додани боби «Хона») ё худ дар њамосањои ќадимї мањфуз мондааст. 
Масалан, гўрўѓлихонњои тољик дар порчањои махсуси овозї (бидуни 
калом!), ки байни сюжетњову  ќиссањои гуногунмазмун сароида 
мешаванд, айнан гўё барои ба ќиссаи дигар омода сохтани 
шунаванда, њамин гуна услуби «њим-њим»-ро истифода мекунанд. Ин 
љо хонандаи достон бидуни калом якчанд лањза бо садои "њї, њм" 
нолањои махсусро иљро мекунад ва ин нолањо дар сохтори достон 
айнан вазифаи "бозгўй" (такрор)-ро иљро мекунанд. 

Дар њар сурат, метавон гуфт, ки ин љо њамон услуби ќадимии 
"замзама" мавриди истифода ќарор гирифтааст. Дар ин маврид, њам 
иљрокунандаи достон ва њам шунавандагон гўё аз эњсосоти ваќоеъи 
боби пешина фориѓ шуда, барои ќабули сюжети нав, яъне идомаи 
достон омода мешаванд.  Дар байни мардум низ ибораи «замзама 

 
27 Берунї А. Осор-ул-боќия., Душанбе – 1990,, сањ 238 

кардан» имрўз њам ба маънои суруд хондан, ё худ тараннум кардани 
ягон оњанг истифода карда мешавад. 

Яќинан метавон гуфт, ки Замзама њамчун суруди ќадимии 
мўбадони зардуштї дар нимаи дуввўми њазорсолаи пеш аз милод 
ташаккул ёфтааст. Баъдан, дар давраи рушди мусиќии замони 
Сосониён, истилоњоти «замзамахонї» ё худ «зандхонї» вориди 
доираи суннатњои мусиќии њирфаии мардуми тољик ќарор мегирад ва 
ба худ рамзи ифодакунандаи сурур, оњанг, навоњои дилангезро 
мегирад. 

Мафњуми Замзама ва албатта услуби иљрокунандагии Замзама  ( 
махсусан, мадд кашида овоз андохтан) дар даврањои баъдина (пас аз 
давраи ислом низ), на танњо аз байн нарафтанд, балки дар миёни 
суннатњои хеле бои мусиќии мардуми тољик љойгоњи тозаи хешро 
пайдо намуданд. Дар бисёр мавридњо минбаъд замзама ба худ 
маънии умумии суруд ва мусиќиро мегирад. Масалан Њофизи 
Шерозї дар ѓазалиёташ аз ин мафњум чунин истифода намудааст: 
 

  Фиканд замзамаи ишќ дар Њиљозу Ироќ, 
  Навои бонги ѓазалњои Њофизи Шероз. 
Ё худ:  
  Шоњо, фалак аз базми ту дар раќсу самоъ аст, 
  Дасти тараб аз домани ин замзама магсил. 
 
Ба назар мерасад, ки баъдан мафњуми замзама дар ашъори 

классикони мо ба худ рамзи ирфонї мегирад:  
 
  Лаб ба хомўшї фишурдам, нола љўшид аз нафас, 
  Ќайди худдорї љунун бар табъи озод оварад. 
         ( Бедил) 
 
Лаб фишурдан - яъне тоќат кардан аст, аммо љўшидани нола аз 

нафас (њамон услуби замзамаи ќадимї) ифодаи ќудрати рўњ аст, ки ба 
ибораи орифи бузург «озодї металабад». 

Ё худ: (боз њам аз Бедил) 
 
  То дил ба сози замзамаи дард ворасид, 
  Њар љо диле шикаст, ба гўшам садо расид. 
      ( Бедил) 
 
Ин образи Бедил хеле њам пурмаънї мебошад, зеро шояд бори 

нахуст ў ибораи «замзамаи дард»-ро истифода намудааст, яъне 
замзама, суруди лабфишурда – ин ифодакунандаи дарди инсон аст ва 
њамдиливу њамдигарфањмї њамон ваќт устувор мешавад, ки  

шунаванда ба маънињои замзамаи дард ворасад. Хулосаи шоир њамин 
аст, ки инсони бедард ё худ дардношинос, аслан инсон нест. 

Таи садсолањо побарљо мондани суннатњои замзамахонї албатта 
аз он шањодат медињад, ки дар тўли даргузашти ваќоеъи пурталотуми 
замон – ивазшавии сиёсатњову давлатдорињо, мазњабњову 
љањонбинињо, дар баробари таъсири њамаи ин таѓйиротњо, суннатњои 
мусиќии мардуми тољик ќудрат ва сифатњои волои бадеї-эстетикии 
хешро аз даст надодаанд. 

Аз ин мушоњидањо бармеояд, ки њунари мусиќии ќадимаи мо 
њамчун бахши муњимми маросимњои мазњабї, љашнњои шоњона, 
њарбу зарбњои љањонкушої ва албатта оину маросимњои мардумї ба 
шумор мераванд. Ин сифати нодири мусиќии тољик то ба имрўз 
мањфуз аст. Масалан, «Маддої», «Наќшхонї»,«Фалаки даштї», ё худ 
«рубоиёти Мастчоњ», ки яке аз жанрњои зинда ва маъмули мусиќии 
мардумии имрўзаи мо ба њисоб мераванд, шояд дар тўли зиёда аз ду 
њазор сол ташаккул ёфта бошанд ва муќаррар аст, ки давоми њамон 
суннатњои яккахонии ќадим ба шумор меравад. Айнан худи њамин 
аќидаро метавон ба жанри маъруфи мусиќии классикї -«Мунољот» 
низ нисбат дод, зеро маълум аст, ки Мунољот – ин ниёиш аст (айнан 
мисли замзама) ва аз љињати  услуби иљро  (масалан, истифодаи 
нолањои њазин, зарбу усули вазнин, матни махсуси ќоидавї) бешубња 
бо суннатњои мусиќии замони тоисломї решапайванд аст. 

Дар баробари замзама, номи баъзе аз готњои авестоиро олимони 
ќадим чун «Мозару асбон» муайян намудаанд, ки маънояш «оњанги 
саворон» мебошад. Масалан, Ибни Хурдодбењ яке аз таронањои 
замонашро зери унвони «Асброс» зикр намудааст. Маънои «Асброс» 
аз забони пањлавї «Роњи асб» мебошад, яъне маълум аст, ки ин љо 
ишора ба услуби махсуси мусиќї, яъне тасвири таќлидонаи зарбу 
садои роњгардии асб, ё худ шабењи давидани асб карда шудааст. 
Образи савора, тавсифи аспу аспсаворї дар фарњанги мо љои махсус 
дорад. Масалан, Б.Ѓафуров ќайд намудааст, ки «Дар  ноњияи Бухоро 
тангањои скифатии (яъне фурўхамидаи) мисин дар муомилот буд, ки 
дар рўяш ба суѓдї «шоњ Асвар» навишта шуда буд. Мувофиќи 
мадракоти палеографї ин тангањо ба асрњои 4-5 нисбат доштанашон 
мумкин. Номи шоњ эронист ва маънояш «аспсавор» аст».28 

 Дар бобњои оянда шарњи онро хоњем овард, ки чї гуна дар 
мусиќии классикии тољикон, инчунин ањли Хоразм оњангњои маъруфи 
"Савора" (Сувора) ташаккул ёфтаанд, зеро ки онњо бешубња идомаи 
њамин суннатњои "Асброс"-и тоисломї мебошанд.29 

 
28 Б.Ѓафуров. Тољикон., сањ. 251 
29 Асброс – дар китоби «Фарњанги њузворишњои пањлавї» (Тењрон, 1346, сањ.86) 
чунин шарњ дода шудааст: «Асбрас, асбрис – ин њузвориш ва позанди он њарду 
иронист ва ба маънои Роњ ва майдони асб аст». 



29 

Њамчунин ќобили зикр аст, ки дар њафриёти бисёре аз манотиќи 
Осиёи Миёна ёдгорињои нодир пайдо карда шуданд, ки бевосита ба 
рамзу маънињои вобаста ба образи савора тааллуќ доранд. Масалан, 
дар мавзеи маъруфи Ќўйќирилганќалъа (Хоразм) катибањои сафолии 
зиёде ёфт шудаанд, ки бо хати оромї навишта шудаанд. Дар яке аз 
њамин катибањо номи шахсе дар шакли «аспа» зикр карда шудааст, ки 
мазмуни он «савора» мебошад.  

Пас, метавон тахмин намуд, ки силсилаи суруду таронањои 
имрўзаи тољикон - «Сувора» (аз Шашмаќом), њамчунин таронањои 
хоразмии «Сувора», ќазоќии «Жирен-ат», «Ат-чапар» ва дигар 
намунањои маъруфу маъмули замони имрўза таърихи зиёда аз ду 
њазорсола доранд. Образи сувора, яъне шахсе ки барои ба маќсад 
расидан воситаи босуръатро интихоб менамояд, дар таърихи 
фарњанги олам маќоми махсус дорад. Ба ёд меорем, ки тибќи 
ривоятњо, Исои Масењ савора вориди шањри муќаддас мегардад, ё худ 
пайѓамбари ислом, Њазрати Муњаммад (с.а.) савори асби Буроќ ба 
само парвоз мекунад. Ѓайр аз ин, дар њамаи марказњои фарњангии 
дунё муљассамањои шоњону бузургони таърихро мањз дар шакли 
савори асб таљассум намудаанд. З-ин сабаб метавон тахмин намуд, ки 
решањои  њамин гуна љанбаи ќудсї пайдо кардани образи сувора то 
ба ќаъри асрњо ва рамзњои сурудњои ќадимии «Асброс» рафта 
мерасад. 

Њамаи ин маълумоти даќиќ, ки аз мазмуни Авесто бармеояд, 
сањифањои ноаёни таърихи мусиќии моро андаке њам бошад, равшан 
месозад. 

 Мэри Бойс, муњаќќиќи маъруфи фарњанги пешазисломї, оид ба 
наќши мусиќї дар Авесто чунин менависад: «Авестоиён навъе 
адабиёти «саргармкунанда» доштанд, ки  онњоро ба шакли назмї ва 
ба овоз хонда мешудааст…»30. Маълум аст, ки ин љо сухан аз шеъру 
суруд ва таронахонињои мардумї меравад, ки барои ифодаи хурсандї 
(саргармкунанда!) ва нишот истифода карда мешуданд. 

  Абўрайњон Берунї овардааст, ки тибќи расми зардуштиён, 
фариштаи суруд ва ситоиши Ањуромаздо Суруш ном доштааст 
(њамоне ки нахустин маротиба ба иљрои замзама амр намуда буд) ва 
њар рўзи њабдањуми моњро «сурушрўз» мегуфтанд ва дар ин рўз дар 
маъбадњои зардуштї њамин фариштаро бо дуо ёд мекарданд. Маълум 
мешавад, ки њунари мусиќї дар он замон ба мартабаи хеле баланд 
сазовор гардида будааст.31 

Мо албатта Авесторо чун манбаи асосии омўзиши расму оин ва 
падидањои фарњанги мусиќии замони ќадим эътироф менамоем ва дар 
љараёни тањќиќи вижагињои маданияти мусиќии замонњои пешин (то 

 
30 М.Бойс  «Ду гуфтор дар бораи хунёгарї ва мусиќии Эрон», Т., 1368, сањ.49 
31 Берунї А. Осор-ул-боќия. – Душанбе, 1990.- с.238 

охири њазорсолаи 1 пеш аз милод), кулли маълумоти онро ба инобат 
мегирем. Такроран бояд зикр намуд, ки њамаи мутахассисони 
авестоишинос бидуни истисно љонибдори он аќидаанд, ки шакли 
матнњои Авесторо мањз каломи мавзун (ё худ насри мусаљљаъ) ташкил 
кардааст, Готњо бошанд,  матни њамон сурудњое ба шумор 
мерафтанд, ки мўбадон онњоро одатан бо оњанг месуруданд. Аз 
ахбори Страбон маълум мешавад, ки расми барсам гирифта суруд 
хондан хеле ќадимї будааст. Ў аз мушоњидањояш аз оташкадаи муѓон 
чунин наќл овардааст: «…муѓон дар ин љо оташеро, ки њаргиз хомўш 
намешавад, нигањдорї мекунанд ва њар рўз дар оташкада таќрибан як 
соат дар муќобили оташ суруд мехонанд. Як баста чўб дар даст 
мегиранд ва пардае то поини чона меовезанд, ки лабњои ононро 
мепўшонад».32 

 Дар љараёни муќоиса бо баъзе намунањои сурудхонињои 
мўбадони зардуштї, ки иддаи зиёди онњоро муњаќќиќи маъруф Љон 
Драйпер  дар саросари кишвари Эрон њанўз дар асри гузашта сабт 
намуда буд, муайян гардид, ки то имрўз сурудхонии мўбадони 
зардуштї аснои ниёиш оњанги якнавохт дорад ва маъмулан «њар 
нотаи мусиќї дар муќобили як њиљо ќарор дорад».33  

 Дар омади сухан такроран бояд ќайд кард, ки айнан њамин гуна 
услуби сароидани «якњиљої» (яъне як њиљо - баробари як нотаи 
мусиќї) ба њамаи падидањои мусиќии мазњабии олам (аз љумла ба 
мусиќии калисоњои масењї) хос мебошад. Яъне бори дигар исбот 
мешавад, ки Авесто бо тамоми шаклу шањоматаш пеш аз њама бо 
њунари мусиќї иртиботи зич дорад. Ин љо бояд дар назар гирифт, ки  
таърихи офарида шудани Авесто њамчун падидаи бадеї-мазњабї, 
давраи хеле дуру дарозро дар бар мегирад ва тањќиќоти солњои охир 
муайян намудаанд, ки танњо бахшњои хеле ќадимии Авесто дар 
њудуди имрўзаи Осиёи Миёна ва Эрони Шарќї офарида шудаанд.34  

Чуноне ки ќаблан ќайд гардида буд, маънои истилоњи Гот (Гос) –  
аз забони санскрит «бо овози хуш сурудан» мебошад. Муаррихи 
маъруфи юнонї Геродот (а.5 пеш аз м.) маълумоти зиёдеро доир ба 
хусусиятњои сурудхонињо ва ниёиш дар љараёни иљрои Готњо ва 
Яштњои Авесто  меорад ва њамзамон махсус ќайд менамояд, ки 
муѓони давраи њахоманишї бар хилофи сурудхонињо дар маъбадњои 
бобулї ва ошурї, аснои ниёиш най наменавохтанд, яъне сурудњои 
муѓон бидуни истифодаи созњои мусиќї иљро карда мешуданд. Ин 
ахбори Геродот нуктаи хеле муњимро дар бар мегирад, зеро дар он 
муайян карда шудааст, ки њанўз дар њамон замонњои хеле дур 
мусиќии мардуми эронинажод аз суннатњои бадеии бобулињо ва 
дигар кишварњои њамљавор фарќ мекардааст.  

 
32  Ниг. Муњаммад Муин. Мазди Ясно ва адаби порсї., Тењрон.- 1338., сањ.405 
33 Маљаллаи мусиќї, давраи саввум, шумораи 94., сањ.1-18., Тењрон, 1343                                                                                                                                                                                                                                                                                                                                                                                                 
34 Ниг. История таджикского народа. т.1., Д., 1998., стр. 8 

Маълум аст, ки дар давраи салтанати Сосониён ќиссањои 
афсонавї - њамосавии Авесто яке аз манобеъи эљоди «Худойномак» 
буданд ва аз он љо баъдан ба сањифањои «Шоњнома»-и Даќиќї ва 
Фирдавсї ворид гардиданд. Дар ин бора олими маъруф Е.Э.Бертельс 
хулосаи зеринро пешнињод намудааст: «Даќиќан маълум мешавад, ки 
њам Авеста ва њам Шоњнома ба ривоятњои ќадимии ќабилањои Эрони 
Шарќї – аљдодони пешинаи халќи тољик такя намудаанд».35 

Хулоса, Авесто – мазмуну мундариљаи он ва хусусан Готњо ва 
Яштњо бе шакку шубња љузъи назарраси таърихи мусиќии тољик ва 
њамзамон падидаи олии њунари мусиќї ба шумор мераванд. 

Дар баробари ин, њатман бояд ёдовар гардид, ки мављудияти 
њунари мусиќї дар он замон ва инкишофи минбаъдаи он танњо дар 
доираи жанру намудњои мусиќии мазњабї мањдуд нагардидааст. 
Маълум аст, ки дар њама давру замон њар як намуди мусиќии мазњабї 
(аз љумла замзамањои зардуштї, готхонињои авестої ва ѓ.) комилан 
дар пояи дастовардњои услубї-эљодии мањз мусиќии мардумї 
ташаккул меёбад. Вале бо таассуф бояд эътироф намуд, ки рољеъ ба 
шаклу намудњои мусиќии мардумии он давра маълумоти кофї боќї 
намондааст ва аксари муаррихон бештар ба оњангу таронањои базму 
разм, сурудњои маъбадњо ва шаклњои созњои мусиќї таваљљўњ зоњир 
намудаанд. Дар њар сурат метавон гуфт, ки њатто ахбори дохилии 
Авесто, инчунин иддаи зиёди маъхазњои хаттиву моддї,  дарак аз он 
медињанд, ки мусиќї дар њаёти мардуми замони ќадим наќши бузург 
доштааст. 

Бозёфтњои археологї дарак медињанд, ки њанўз дар асрњои 6-4 
пеш аз милод  намудњои асосии созњои мусиќии торї (чангњои кунљї, 
камоншакл, намудњои гуногуни уд), нафасї (найњои мухталиф, 
шайпур, буќ, анвои карнайњо) ва зарбї ( Кўс, Табл, Дуњул) хеле васеъ 
маъмул будаанд. 

Дар баробари мусиќии мазњабї, ки бешубња яке аз намудњои 
маъмултарини ин њунар дар замонњои ќадим ба шумор меравад, 
суруду мусиќї њамчун воситаи базму тараб ва муњимтараш, омили 
хеле пуриќтидори мадњу ситоиши шоњон, њанўз дар дарбори модњо ва 
њахоманишиён маќоми хоса пайдо намуда буд. Пас аз шикаст 
хўрдани давлати модњо, таи ќариб дусад сол (550-330 пеш аз милод) 
империяи Њахоманишиён њукмронї намудааст. Хусусияти асосии 
фарњанги ин давра – оѓози марњилаи бузурги таърихии омехташавии 
тамаддунњо ба шумор меравад. Ќабл аз њама ин аќида ба таъсири 
тарафайни маданияти Юнону Бохтар тааллуќ дорад. Табиист, ки ин 
љараён ба ташаккули њунари мусиќї низ бетаъсир намонда аст ва 
мањз дар њамин марњила як идда созњои мусиќии кишварњои шарќї ба 
Юнон ва баръакс, созњои мусиќии юнонї, истилоњот ва падидањои 

 
35 Бертельс Е.Э. Избр.труды., М.,-1960., стр.35 

назариявии мусиќии юнонї ба мамолики Шарќи Наздик ва Миёна 
интиќол дода шуданд.  Муаррихон дар ин хусус маълумоти даќиќ 
овардаанд, масалан, чуноне ки Ксенофонт ќайд мекунад, Искандари 
Маќдунї аз хазинањои Куруши Кабир садњо номгўй созњои мусиќиро 
ба яѓмо бурдааст.36  

Дар њамин давра мусиќї то ба сатњи њунари њирфаї боло 

мебарояд ва чуноне ки муњаќќиќон ќайд намудаанд (аз љумла 

М.Бойс), мањз дар њамин марњила достонњое эљод гардидаанд, ки 

мазмуни онњоро шуљоат ва корномањои Куруши Кабир ташкил 

додаанд. Бояд зикр намуд, ки шояд мазмуну мундариља ва суннатњои 

њунарї-њирфаии њамин достонњо, тарзу услуби тасниф ва иљрои онњо 

баъдан дар замони Сосониён ба эљоди достонњои «Корномаи 

Ардашери Бобакон» ва боз њам сонитар, баъди садсолањо, ба 

ташаккули њамосањои мардумии халќњои Осиёи Миёна - «Гўрўѓлї», 

«Манас», «Алпомиш» асоси бадеї, ё худ як навъ "модели эљодї" шуда 

бошанд.  

Бино ба маълумоти муаррихони юнонї – Ксенофонт ва Геродот 

дар њамин давра мусиќї ба шаклњои махсус – дарборї (мусиќии базму 

љашнњои дарбор – Наврўз, Мењргон ва ѓ.), мазњабї (оњангу ниёишњои 

маъбадњои зардуштї, васфи Ањуромаздо, Анањито ва Митро), 

мардумї (суруд ва таронањои омиёна, ки ифодагари эњсосоти 

њамарўзаи мардум ба шумор мерафтанд), њарбї (мусиќии низомиён, 

истифодаи созњои мусиќї ба монанди Буќ, Кўс, Карнай, 

Шайпур,Наѓора, Говдум) ва ѓ. таќсимбандї карда шудааст.  

Дар давраи Њахоманишиён кўшиши њаракатњои бузурги 

кишваркушої ва пурзўр намудани ќудрати артиш аз њокимони давр 

талаб мекард, ки дар тарбияи низомиён воситањои мухталиф, аз 

љумла мусиќии низомї ва созњои зиёдро ба монанди наѓорањову 

карнайњо мавриди истифода ќарор гиранд. Ксенофонт ќайд мекунад, 

ки аснои оѓози њуљум ба душман сараввал худи Куруши Кабир 

сурудеро оѓоз мекард, ки баъдан кулли низомиён онро идома 

медоданд ва зери садои њамин суруд ба њаракат медаромаданд. Дар 

љои дигар њамин муаррих оид ба сурудњои "азодорї"-и Куруш (пас аз 

итмоми муњорибањо, бахшида ба шањидони љанг, ѓусса аз нокомињо 

ва ѓ.) навишта ќайд кардааст, ки њамин сурудњо, ё худ услуби иљрої, 

вижагињои лањнї ва сохтору банду басти онњо шояд баъдан, дар 

шароити дигари таърихї таѓйири шакл намуда, номи сурудњои 

бахшида ба марги Сиёвушро гирифтаанд.  

 
36 (ниг. Ксенофонт, Курушнома, тарљимаи Р.Машоихї, Тењрон- 1342) 

Бояд дар назар дошт, ки тибќи ќонуниятњои универсалии њунари 

мусиќї, маъмулан бисёре аз падидањои мусиќї дар даврањои бузурги 

гузариши таърих њатто таѓйири шакл њам намекунанд ва танњо 

мазмуни онњо вобаста ба ниёзњои љомеа, завќу шавќи ин ё он 

ќишрњои иљтимої андаке майл ба таќозои замон мекунанд.37  

Дар ин маврид бояд њатман ёдовар шавем, ки њатто дар асри 10 

милодї айнан њамин гуна сурудњои бахшида ба марги Сиёвуш (бо 

номи «Кини Сиёвуш») дар Бухоро васеъ маъмул будаанд ва дар ин 

бора муаррихи маъруф Наршахї маълумоти даќиќ овардааст.38 

 Ривољи сатњи бадеї ва њирфаии мусиќии он замон махсусан 

вобаста ба он буд, ки иддаи зиёди мусиќидонони моњир мањз дар 

дарбори шоњон зиндагї ва эљод менамуданд. Маълум аст, ки шоњон 

садњо нафар њунармандони асилро, ки аз њамаи манотиќи Шарќ 

њангоми љангњо асир мегирифтанд, ба дарбор даъват менамуданд. 

Чуноне ки болотар зикр намуда будем, Геродот (ки худ шахсан 

шоњиди бевосита дар љангњои юнониён буд), менависад, ки эрониён 

бар хилофи суннатњои мисриён, ба рўи ќабрњо шароб намепошиданд, 

баръакс, онњо дар ин њолат сурудхонии яке аз мўбадонро гўш 

меандохтанд.39 

 Дар миёни созњои маъруфи мусиќии ин замон муаррихон ќабл аз 

њама Уд, Чанг, Най, Сурнай, Шайпур, Говдум (навъе аз карнай), 

Дунай40 (њоло номи ќўшнай ё худ дунайро дорад), Дуњул, Таблњои 

мухталифро номбар намудаанд. Аксари олимон бар он аќидаанд, ки 

пас аз фатњи Осиёи Миёна юнониён аз бисёр дастовардњои мусиќии 

мардуми мо бањраманд гардиданд ва созњои мусиќии ба монанди 

Кўс,Табл, Шайпур ва ѓайраро дар љангњои худ мавриди истифода 

ќарор медоданд.   Номгўи хеле зиёди созњои мусиќии маъмули он 

давра дарак аз он медињанд, ки умуман дар байни мардум суруду 

 
37 Њунари мусиќї дар зоти худ падидаест, ки дар хамгаштњои бузурги таърих нисбат 
ба дигар анвои њунар ва фарњанг (забони гуфтугўї, аќоиди мазњабї, њунарњои 
таљассумї ва ѓ.) таѓйирнопазир боќї мемонад, зеро воситаи асосии баёнии мусиќї – 
садоњо ба шумор мераванд, ки барои танзими «фаврии таърихсозон» аслан 
дастнорас мебошанд. Аз ин рў аксари муњаќќиќон мусиќиро њунари нисбатан 
«консервативї» номидаанд. Таърихан маълум аст, ки њангоми рўйдоди 
дигаргунињои бузурги иљтимоиву сиёсї сурудњои маъруф таѓйири матн намуда, 
лањни мусиќиашон боќї мемонад (масалан, боќї мондани оњангњои суруди миллии 
Шўравї – њоло гимни давлатии Русия, суруди миллии Тољикистон ва ѓ.) (А.Н.) 
38 Ниг. А.Наршахї.Таърихи Бухоро, Д., 1979., сањ.18,23 
39 ниг. Геродот, китоби аввал, боби 132,  
40 ќўшнай - номи маъмулгардидаи ин соз дар Бухоро, Хоразм, Фарѓона мебошад. 
Бино ба ахбори Н.Миронов, ки њанўз соли 1931 ба Сталинобод омада аз 
мусиќачиёни халќї маълумот љамъоварї менамуд, онњо ин созро "љуфтнай" номида 
буданд. 



34 

мусиќї хеле машњур будааст. Оид ба вазъи мусиќии ин замон ва 

наќши суруду мусиќї дар њаёти мардуми тањљої (аз љумла суѓдиён), 

њодисаи асир афтодани сї нафар суѓдиёнро Б.Ѓафуров бо истинод ба 

Квинт Курций чунин мисол овардааст: «суѓдиёни мањкуми марг 

чунон хунсардие нишон доданд, ки маќдунињо ангушти њайрат 

газиданд: онњо сурудхонон ба сўи 

ќатлгоњ мерафтанд».41  

Ин љо бояд нуктаи хеле њам 
муњимро зикр намоем, ки эътирофи 
он дар љараёни дарки љойгоњи 
мусиќии мардумони Осиёи Марказї 
дар маданияти эллинистї кўмак 
хоњад расонид. Б.Ѓафуров ќайд 
намудааст, ки «расму одатњои 
мазњабии мардумони Осиёи Миёна     
ва Эрон ба аќидањои динии юнониён 
ва римињо таъсири калоне бахшида, 
сипас ба тараќќиёти дини насронї 
њам асароти худро гузоштааст».42  

Барои тасдиќи ин аќида имрўз 
маълумоти фаровоне ба даст 
омадааст, ки онњоро чун мисоли 
таъсири сурудњои маъбадњои 
якнавохти мўбадони 

 
Тасвири ансамли навозандагон 

(давраи Портњо, а.2 ќабл аз милод) 
      

 зардуштї, ё худ услуби сурудхонињои мардонаи Готњои Авесторо 
метавон номбар намуд. Шубњае нест, ки сурудхонињои калисои 
насронї – "хоралњои григорианї"43 низ айнан аз њамин услубњо 
сарчашма мегиранд. Ёдовар мегардем, ки услуби махсуси ба як њиљо 
як оњанг илова намуда сароидан њанўз дар суннати овозхонии готњои 
авестої ихтироъ гардида буд 

 Баъд аз фавти Искандар Селевкињо ба сари ќудрат омаданд. 
Онњо низ мисли Искандар њар љое ќадам мезаданд, ба ривољи илму 
фарњанг, тарѓиби суннатњои худии шањрдорї ва мусиќї кўшиш 
мекарданд. Дар њамин давра таъсири мутаќобилаи мусиќии юнонї 

 
41 Тољикон, сањ.101 
42 Њамон љо, сањ.105 
43 номи умумии силсилаи сурудњои яковоза, ки бо номи Папаи Рим - Григорий 1, ки 
ба забони лотинї суруда мешуд ва дар сохтори оњангбандии он унсурњои мусиќии 
як ќатор халќњои аврупої, њамчунин  истифода карда шудаанд (ниг. Музыкальная 
Энциклопедия, љ.2, М.,1974, сањ.66) 



35 

(ки дар он ваќт онњо тибќи таълимоти Пифагор ва пайравони ў 
аллакай  суннатњои нотанависї ва назарияи хуби мусиќї доштанд) ва 
маданияти мусиќии кишварњои забткардаашон ба назар мерасад.  

Доир ба ин намуд таъсиррасонињои мутаќобила бояд ёдовар 
гардид, ки кулли муаррихон ( аз љумла мусиќишиноси англис -
Љ.Фармер) бар он аќидаанд, ки дар мавриди мусиќї юнонињо, 
гарчанде ки дар илм ва назариясозии мусиќї дастовардњои зиёд 
доштанд, аснои њуљумњои Искандар аз маданияти кишварњои 
забткардаашон зиёдтар бархўрдор гардиданд. Инро дар мисоли  
минбаъд аз љониби онњо истифода гардидани созњои маъруфи 
мусиќии мамолики забтгардида дидан мумкин аст. Масалан, созњои 
навъи Уд, Руд, Рубоб (камонї), Найи Анбон ва ѓ. он замон дар Юнон 
маъмул набуд, шояд њамон гитара, арѓунун, виолањои баъдан аз 
Юнон ба Аврупои Ѓарбї интиќол гардида низ мањсули амали 
азнавсозии њамин оилаи созњои шарќї  бошанд. Дар њар сурат,  
маълумоте, ки Страбон оид ба сози мусиќии "кифара" меорад ва онро  
мушаххасан «осиёї» меномад, ба ин далел шуда метавонад. 

 Далели дигаре, ки дар бораи «осиёї» будани кифара (ќийтора, 
баъдан – гитара) шањодат медињад - ин тасвири њамин сози мусиќї 
дар сиккањои давраи портњо мебошад ва ин њолат низ албатта аз 
шаъну эътибори баланди мусиќї ва созњои маъруфи мусиќї дар он 
замон дарак медињад.  

Бостоншиноси маъруф Г.Пугаченкова муќаррар намудааст, ки 
кифараи парфянї, ки тасвири он дар ритонњои Ниса пайдо карда 
шудааст, аз кифарањои юнонї хеле њам фарќ мекунад ва намуди 
зоњириаш андаке даѓалтар аст, яъне андаке ќадимтар аст. Аз ин лињоз 
метавон тахмин кард, ки мањз њамин сози мусиќии замони Портњо 
барои бунёди шакли минбаъд нозук ва танзим гардидаи кифараи 
юнонї асос шуда бошад.44 

Умуман, дастовардњои фарњангї-мусиќии давраи њукмронии 
Портњо барои аниќтар тасаввур намудани сањифањои дурахшони 
таърихи мусиќии тољик наќши муњимро иљро мекунанд. Ёдовар 
мешавем, ки тибќи яке аз тахминњои муаррихон, Борбад – мутриби 
тавонои дарбори Сосониён, зодаи Марв ё Ниса будааст ва албатта, як 
муддати муайян (тахминан то давраи ба камолоти њунар расида 
шўњратёр шуданаш) дар њамин мавзеъ зисту зиндагонї кардааст. 
Давлати Портњо, ки шањри калонтаринаш Ниса (зодгоњи Борбад) ба 
шумор мерафт, њудуди хеле бузургро дар бар мегирифт ва дар ќарни 
2-ми пеш аз милод њукмронии онњо то шимоли Њинд ва Месопотамия 
(Байнаннањрайн) мерасид ва дар нињояти мављудияташ - бевосита дар 
асри 3–ми милод - ба тобеияти Сосониён гирифтор мегардад. Ин 
нукта барои тањќиќи таърихи њунарњои бадеї, аз љумла мусиќї хеле 

 
44 Ниг. Массон М.Е., Пугаченкова Г.А. Парфянские ритоны Нисы: Альбом.-М.,1956 

муњим аст, зеро метавон тахмин намуд, ки аксари кулли дастовардњои 
њунарї, бадеї ва давлатдории портњо – расму оини дарбор, 
лашкардорї ва ѓ. минбаъд насиби љомеаи давраи нав гардидаанд. 
Дар замони давлатдории Портњо махсусан жанрњои гуногуни 
мусиќии низомї рушд меёбад. Плутарх навиштааст, ки аснои 
њуљумњои ќўшунњои Рим ба сарзамини портњо лашкари мањаллї бо 
истифода аз миќдори хеле зиёди наѓораву таблњои бузурги љангї 
чунон шўру ѓавѓо барпо мекарданд, ки римињо ба њарос меафтоданд. 
Ин ба њаќиќат дуруст меояд, зеро баъди мурури ќариб њазор сол 
Фирдавсии бузург дар «Шоњнома» айнан дар хусуси наъраи 
карнайњову маѓали гўшхароши таблњои љангї, ки онњоро тўрониён 
истифода менамуданд, маълумот меорад. 

Худи њодисаи аз Марв ба Ктайсифон (пойтахти давлати 
Сосониён) даъват шудани Борбад низ дарак аз он медињад, ки дар ин 
сарзамин (яъне дар Марв) њунари мусиќї дар сатњи хеле баланд рушд 
ёфта будааст.  

Аз мусавварањои зимни кофтукоби бостоншиносон ба даст омада 
маълум мешавад, ки мусиќии њирфаии он давра бештар ва асосан 
характери динї-мазњабї доштааст, зеро дар аксари онњо тасвири 
Аполлон, Дионис ва дигар худоњоро дидан мумкин аст, ки дар даст 
созњои мусиќї доранд, вале муќаррар аст, ки офарандањои ин 
мусавварањо шояд ќасдан ба њамаи персонажњои хеш сару либоси аз 
юнонињо фарќкунанда пўшонидаанд.  Ѓайр аз ин, бояд махсусан  
таваљљўњ намуд, ки дар дасти ин персонажњои асотирии юнонї мањз 
њамон намуди созњои мусиќї (масалан танбўрњои дастаашон дароз ва 
ѓ.) тасвир ёфтаанд, ки  на дар шакли юнонї, балки шабењи намудњои  
созњои маъмулии тањљої таљассум карда шудаанд. Махсусан ќобили 
зикр аст, ки рангубарангии мўњташами  найњои гуногун, созњои зарбї 
(даф, лаъличањои мисї), кифара ва руд аз ѓановати маданияти 
мусиќии он замон шањодат медињанд. 

 Хеле муњим аст, ки мањз дар њамин давра тасвирњои махсуси сози 
мусиќии дастааш нисбатан дарозтар (нисбат ба сози машњури Руд, ки 
аз Афросиёби Самарќанд пайдо шудаанд) хеле зиёд дучор мешаванд. 
Ин далели мўътамад  исбот менамояд, ки мањз њамин гуна созњои 
дастаашон дароз минбаъд ба пайдо шудани оилаи созњои танбўршакл 
замина гузоштаанд. Аз сањифањои минбаъдаи таърих маълум 
мешавад, ки Танбўр, Дутор – умуман силсилаи созњои дастаашон хеле 
дароз минбаъд танњо дар њавзаи Бухоро, Хоразм, Дарвоз, Бадахшон 
ва Фарѓона маъмул гардиданд. 

Боби саввум 
Мусиќии Бохтари ќадим 

 
Давлати бузурги Бохтар дар нимаи њазорсолаи аввали пеш аз 

милод устувор гардида буд. Ин давлат дар асри 4-ми пеш аз милод ба 
њайати давлати Юнону Бохтар ворид гардид ва дар асри 2-ми пеш аз 
милод ба империяи кўшониён њамроњ карда шуд. Вале бояд зикр 
намуд, ки ин намуд зуд-зуд ивазшавии салтанатњо ва сулолањои 
пурќудрат ба љараёни рушди суннатњои фарњангї шикасти зиёде 
ворид накарданд. Наќши санъати мусиќї дар давлати Бохтар хеле 
бузург буд ва шояд аз њамин сабаб ќисми зиёди падидањои фарњангии 
мусиќии ин замон ба даврањои минбаъдаи таърих устуворона 
интиќол дода шуданд. 

Њайкалчаи аз гил сохта шудае, ки аз њафриёти Дилварзин-теппа 
ёфт шудааст, баръало гувоњї медињад, ки сохтори чанги бузурги 
бохтарї баъдан дар Суѓд (чангнавоздухтари Панљакентї) ва дигар 
мавзеи Осиёи Миёна айнан бо њамин шакл дучор мешаванд. Љолиби 
зикр аст, ки Чанг ё худ Арфаи њозиразамон аз њамин чанги бохтарї 
танњо бо њаљми андаке бузургтараш фарќ мекунад.  

Бо пайдо шудани давлати  Селевкињо  ва пойдор гардидани 
давлати Юнону Бохтар дар фазои фарњангии кишвар  таѓйиротњои 
љиддї ба ба миён меоянд. Ин таѓйирот ќабл аз њама ба устувор 
гардидани робитањои тиљоратї, фарњангї ва иљтимоии сарзамини 
Осиёи Миёна бо мамолики дуру наздики Шарќ тааллуќ дорад. Бино 
ба ахбори санъатшиноси маъруф К.Тревер, аз њафриёти шањрњои 
ќадимии Бохтар намунањои олии њунари њайкалтарошї, ки 
услубашон ба мактаби Юнон хос аст, пайдо гардиданд. Ў ќайд 
намудааст, ки санъати хеле баланди тангасозї ва тасвири 
реалистонаи симои шоњон дар рўи тангањо, аз сатњи хеле боло рафтаи 
мањорату њунари бохтариён далолат мекунад.45 

Маркази дигаре, ки дар он низ рушди фарњанг ва тамаддун, аз 
љумла инкишофи суннатњои волои мусиќї мушоњида карда мешавад,  
њудуди хеле фарохи давлатдории  бохтарињо ба шумор меравад. Доир 
ба маданияти мусиќии ин сарзамин низ мо асосан аз сарчашмањои 
бостоншиносї маълумот пайдо мекунем. Чуноне ки маълум аст, 
Бохтар њудуди хеле васеи соњилњои чапу рости Амударёро дар бар 
мегирифт. Ќабл аз давраи инќироз (аз нимањои асри 2 пеш аз милод) 
њудуди ин давлат кишварњои Афѓонистон ва Њиндустонро низ дар 
бар мегирифт. Ана дар њамин њавзаи бузурги фарњангї санъати 
мусиќї, раќс, њайкалсозї, меъморї, сафолгарї ривољ меёфт. Маълум 

 
45 Тољикон, сањ.121 

аст, ки мањз дар њамин давра як намуди хоси услуби омехтаи мусиќии 
мањаллии мардумони Осиёи Миёна бо суннатњои созу оњангии 
кишвари Њиндустон  аз як љониб ва суннатњои њунарии эллинї аз 
љониби дигар ба вуљуд омада буданд. 

 Њанўз муаррихони пешина – Диодор ва Ктесий зикр намуда буд, 
ки  ин кишвар љомеаи зиёде дошт ва боигариаш (тиллову нуќра, мева 
ва ѓ.) афзун буд. Бохтар њанўз дар ќарни 4 то милод ба њайати 
империяи Искандари Маќдунї дохил гардида буд ва дар садаи 3 то 
милод дар ин љо давлатдории мустаќили Юнону Бохтар таъсис 
меёбад. 

Дар ин давра шањрњо ва кулли суннатњои вобаста ба ташаккули 
шањрсозї  хеле тараќќї меёбанд ва зимнан дар ин шањрњо намудњои 
гуногуни њунар ва косибї рушд менамоянд. Б.Ѓафуров ќайд 
намудааст, ки дар ин шањрњо «оњангарон, заргарон, мисгарон, 
кулолон, чармгарон, хаймадўзон, шонатарошон, бофандањо, 
наддофон, сабадбофон, камонгарон, сангтарошон, заршўён, ошпазњо, 
њаммомчињо, ќассобњо, майфурўшон, гулфурўшон… буданд».46 

Ин маълумоти нодир, ки аз китоби ќадимии «Милинда-Панха»47 
иќтибос гирифта шудааст, ба мо имкон медињад, ки ба ин рўйхати 
муфассали њунармандон њамчунин намояндагони њунари мусиќиро 
илова намоем, зеро шањр ва расми шањрдории он замонро низ бидуни 
ташкили доимии базму маросимњои пуршукўњ бо иштироки 
мутрибону сарояндагони сатњи њирфаї тасаввур намудан ѓайриимкон 
аст. Албатта, тасаввур намудан душвор нест, ки њамаи ин гуна базму 
маросимњо њатман ва асосан мањз  бо иштироки њунармандони 
мањаллї сурат мегирифтанд. Дар худи њамин маврид Б.Ѓафуров 
таъкид менамояд, ки «њам касбу њунар ва њам савдо асосан дар дасти 
ањолии мањаллї будааст».48 Яъне маълум мешавад, ки решањои 
мардумии кулли навъи њунарњо, аз љумла њунари мусиќї њанўз дар он 
замон хеле устувор будаанд. 

Пас, метавон гуфт, ки дар маданияти мусиќї низ дар байни 
мардум оњангу таронањои мањаллї, њамчунин созњои мардумии 
маъмули замон  истифода карда мешудаанд. Муаррихон  ќайд 
намудаанд, ки аксари кулли ањолии мањаллї, яъне бохтарињо аслан 
пайрави комили дини зардуштї буданд. Аз ин лињоз метавон гуфт, ки 
дар байни мардуми ин кишвар дар он замон њамаи маљмўи суннатњои 
мусиќии зардуштї – замзамахонї, ниёиш (мунољот) бож гирифтан ва 
барсам гирифтан васеъ маъмул будаанд. Зиёда аз ин, метавон тахмин 
намуд, ки лањну навоњои мусиќии маъбадњо низ бештар ба мусиќии 
мањаллї ва оњангњои мардумї такя мекарданд. Њамзамон бояд зикр 

 
46 Тољикон, сањ.118 
47 «Милинда-Панха» китобест дорои мазмуни бањсњои фалсафї  миёни  Менандр ва 
олими њиндї Нагасена (асри 2 то милод) 
48 Тољикон, сањ.118 

намуд, ки мањз дар њамин давра дар Осиёи Миёна дини будої низ 
пањн мегардад. 

 Чуноне ки ќаблан зикр намуда будем, шояд аз њамин лињоз 
муаррихон гаштаву баргашта таъкид намудаанд, ки зуд-зуд 
ивазшавии сохтору шакли давлатдорињо дар ин сарзамин ба мазмуни 
умумии маданият таъсири бузург нагузоштанд. Масалан Љ. Фармер 
мегўяд, ки юнонињо дар мавриди мусиќї аз мардуми Шарќ чизњои 
зиёдеро омўхтанд ва аз бар намуданд. Ин аќида, яъне аз боигарињои 
фарњангии Осиёи Миёна бањраманд гардидани юнонињо, дар бисёре 
аз маъхазњои илмї такроран дучор мегардад. Иддаи зиёди 
мусавварањое, ки бостоншиносон аз њафриёти Халчаён ва 
Дилварзинтеппа пайдо намудаанд, доир ба вижагињои маданияти 
мусиќии ќадими мо маълумоти хеле нодир медињанд. Барои мисол 
якчанд намуди чанг ва чангнавозон, аз љумла њайкалчаи сафолї, ки 
дорои тасвири  зани зебои чангнавоз мебошад ва њамчунин дигар 
бозёфтњоро номбар намудан кофист. 

 Маълум аст, ки дар сањифањои Шоњномаи Фирдавсї доир ба 
анвои мухталифи созњои мусиќї, сањнањои иљрои мусиќї аснои 
баргузории  базму разм, сўгворињо, иљрои оинњои мазњабї, номњои 
оњангњои ќадимї ва ѓ., ахбори хеле даќиќ ва фаровон сабт 
гардидааст. Фирдавсии бузург дар ин маврид гўё дар мазмуни 
ќиссањои омехтаи асотириву воќеї  рўњияи мардуми он замонро 
таљассум мекард. 

Масалан, номи созњои мусиќии ин замонро Фирдавсї дар боби 
«Озмудани Искандар пизишки Њиндустонро» овардааст: 

 
  Бифармуд то хон биёростанд 
  Навозандаи Руду май хостанд. 

 

Санъати мусиќии замони Кўшониён 
 
Дар натиљаи заволи давлатдории мутамаркази Юнону Бохтар  

бисёре аз манотиќи Осиёи Миёна, Афѓонистон, Туркистони шарќї ва 

шимоли Њиндустон вориди шоњигарии Кўшон, тањти сарварии 

Канишка гардиданд. Тибќи маълумоти сарчашмањои таърихї ( 

асосан – маълумотњои нумизматикї) давраи салтанати Кўшониён ба 

охири а.1 пеш аз милод ва асрњои 3-4 эраи мо рост меояд. Доир ба ин 

масъала муаррихон њоло њам бањс боранд, аммо барои равшан 

намудани хусусиятњои фарњанги мусиќии ин замон бояд ќабл аз њама 

он нуктаро ба назар гирифт, ки мањз дар њамин давра дар мазмуну 

мундариљаи кулли анвои њунар – меъмориву рассомї ва мусиќї 

дигаргунињое ба вуљуд омаданд, ки онњо  минбаъд, таи садсолањои 

дигар, ба рушди санъати мусиќї осори хеле назаррас ворид 

намуданд. Кофист бигўем, ки мањз аз њамин замон марњилаи хеле њам 

фаъоли таъсири тарафайни мусиќии мардумони Осиёи Миёна ва 

Њиндустон оѓоз мегардад. Инро дар мавриди пањн гардидани созњои 

мусиќии рубоб, сетор, дилрабо, руд, чангњои мухталиф, дуњул, 

таблњои кўчак (наѓорањо), сурнай мушоњида намудан мумкин аст. 

 Чуноне ки Б.Ѓафуров зикр намудааст, «ёдгорињои археологї ва 

бозёфти тангањо имкон медињанд ба камоли  итминон гўем, ки 

ноњияњои љануби Тољикистони њозира (аз љумла, Помир) ва 

Ўзбекистон, инчунин водии Зарафшон, бешак, дар њайати давлати 

Канишка будаанд».49  

 Аз љониби дигар, бояд хотиррасон намуд, ки Кўшониён дар 

даврањои охири салтанати худ бо доираи дигари давлатњои њамсоя – 

аз љумла Сосониён низ алоќамандии зич доштанд. Яъне дар мавриди 

тањќиќи рушди санъати мусиќї ба назар мерасад, ки иртиботи 

бузурге миёни суннатњои машњури фарњангї низ ба вуќўъ 

пайвастааст. 

Хулоса, гуногунрангии мулкњо, забонњо (гарчанде он замон 

бештар забони бохтарї маъмул буд) ва динњо (асосан зардуштї ва 

будої) ба љараёни рушду такомули маданияти мусиќї, инчунин ба 

истифодаи умум ворид шудани созњои мухталифи мусиќї сабабгор 

гардиданд. Мањз дар њамин давра аввалин мактабњои 

махсусгардонидашудаи будої ба вуљуд омаданд, ки дар онњо дар 

ќатори таълимоти Будо њамзамон илмњои тиб, санъати тасвирї, 

мусиќї ва ѓайра омўзонида мешуданд. Ин суннат шояд дар пайравии 

юнониёни ќадим ба вуљуд омада бошад, вале  дар њар сурат метавон 

тахмин намуд, ки аввалин ќадамњои мактабсозї ва таълимомўзии 

касбї дар соњаи мусиќї айнан ба њамин замон тааллуќ дорад. 

Омили дигаре, ки ба ташаккули фарњанги мусиќии ин замон 

таъсири худро ворид намудааст, эътибори зиёд пайдо намудани дини 

будої дар њамин давра ба шумор меравад. Бино ба маълумоти 

бозёфтњои таърихї, масалан, араќаи машњури Њайратон, ки дар он 

симои якчанд занони чангнавоз, руднавоз ва дуњулнавоз таљассум 

ёфтаанд, дар њамин давра мусиќии касбї ва махсусан мусиќии 

мазњабї ба марњилаи нави инкишофи хеш ворид гардидааст. 

Дар асрњои 1-3 давраи милод, дар замони таъсисёбии империяи 

Кўшониён мазњаби Будоия боз њам васеътар маъмул мегардад. Мисли 

њама гуна дину оинњо, пайравони Будо низ дар њамаи 

маросимњояшон аз созњои мусиќї (бештар аз таблњои бузург) ва 

 
49 Б.Ѓафуров. Тољикон. Д., 2010. Сањ.154 

услубњои  махсуси ниёиш истифода менамуданд. Илми мусиќї дар 

матнњои катибањои будої мавриди зикр ќарор дода шудааст ва 

тааљљубовар аст, ки дар бисёре аз катибањо ва мусавварањо созњои 

мусиќї њамчун падидаи осмонї тасвир карда шудаанд, ки гўё 

худашон  ( бидуни мутриб ё навозанда)  ба садо медароянд. Ин сабаб 

дорад, зеро дар таълимоти дини будої мафњуми  Осмон њамчун рамзи 

ќудрати бузургтарин пазируфта шудааст, аниќтараш Осмон – ин 

Худованд аст.  

Њамзамон бояд иќрор шуд, ки наќши мусиќї ва истифодаи 

падидањои оњангї ва сурудњо дар расму оини будої нисбат ба дигар 

мазњабњо хеле њам камтар мушоњида карда мешавад, вале дар њар 

сурат иртиботи махсуси мусиќии ќадимро бо мазњаби Будо бояд 

эътироф намуд. Бояд ёдовар гардид, ки  асосгузори он, яъне Будо – 

воќеан шахсияти таърихї буда дар ќарнњои 6-5 то м. дар Њиндустон 

зистааст. Зиндагиномаи ў дар як ќатор сарчашмањои хаттиву шифоњї 

зикр гардидааст ва бино ба маълумоте, ки академик С.Олденбург 

меорад, гўё дар ќатори афсонањои «Њазору як шаб»  якеашон  (бо 

номи «Субботник») ба Будо бахшида шудааст.50 

 Чуноне ки дар боло зикр гардид, дар мазњаби Будо махсусан 

наќши таблњои бузурги мисин, ки роњибони будої онњоро аснои 

оѓози ин ё он маросимњо менавохтанд, маќоми хоса дорад. Дар 

мусавварањои гуногун, ки масалан аз њафриёти Кўча (Туркистони 

Шарќї) пайдо гардидаанд, дар канори гарданбанди Будо 

зангўлачањои хурдакаки овезонро мушоњида намудан мумкин аст. 

Умуман, наќши зангўла дар шаклњои гуногун (рамзи «садои осмон») 

дар дини будоия наќши хеле муњимро иљро мекард.  

Ёдовар мешавем, ки ќариб дар њамаи тањќиќоти мутахассисони 

мамолики гуногун бахшида ба таърихи мусиќии мардумони Осиёи 

Миёна, араќаи машњури Њайратон оварда шудааст, ки дар он аз 

љумла тасвири сафолии симои се нафар мусиќачиён – чангнавоз, 

руднавоз ва таблнавоз акс ёфтааст. Олими маъруф Т.С.Вызго доир ба 

ин шарњи араќа тањќиќоти муфассал гузаронида ќайд намудааст, ки 

дар шакли дастаљамъона, яъне њамчун  ансамбли мусиќї тасвир карда 

шудани ин араќа, пеш аз њама аз он далолат медињад, ки дар 

сарзамини ќадимии аљдодони мо айнан њамин гуна ансамбл, яъне 

гурўњи иборат аз навозандагони чангу руд ва табл хеле машњур 

будааст.51  

 
50  С.Ольденбург. Жизнь Будды., С.-Петербург,1919.- стр.51 
51 Т.Вызго. Музыкальные инструменты Средней Азии. М.,-1980., стр. 40 

Ин маълумот барои дарки хусусиятњои нави њунари мусиќї хеле 

муњим аст, зеро дастаљамъона, бо услуби ансамбл иљро намудани 

оњанги мусиќї мањорати хоси њунарї ва 

мартабаи нисбатан баландтари њирфаиро 

таќозо мекунад, яъне услуби навохтан дар 

њайати ансамбл, мањз ба марњилаи 

мусиќии устодона далолат мекунад. Пас 

метавон тахмин намуд, ки бо пайдо 

шудани суннати ичрои мусиќї дар шакли 

ансамбл марњилаи нави рушди таърихи 

мусиќї оѓоз мегардад. 

Шакли чанги кунљї то ин давр 
њамчунин дар мусавварањои Бохтар дида 
мешуд, яъне маълум мешавад, ки ин 
намуди чанг аз ќадим хоси маданияти 
мусиќии аљдодони мо будааст. Њамчунин 
дар њамин давра намудњои гуногуни Авлос  
маъмул гардидааст, ки дар замони имрўза бо номи «дунай»  маъруф 
аст.52 Худи њамин соз дар шаклњои дигари рушдёфтааш номи 
«гидравлос»-ро мегирад, ки он аввалин аљдоди  сози машњури 
Арѓунуни юнонї  

       
 

Муљассамаи Силен Марсий бо дунай. 
(Тахти Сангин, а.2 ќабл аз милод) 

  

(имрўза Орган  ки дар тамоми олам маъруф аст) ба шумор меравад. 
Дар њудуди имрўзаи Тољикистон тасвири ин намуд сози ќадимиро 
бостоншиносон аз њафриёти Тахти Сангин (а.4-3 то милод) пайдо 
намудаанд.  

Муњаќќиќи таърихи мусиќї Н.Њакимов низ бо истинод ба 
манобеъи мўътамад исбот намудааст, ки њамин намуди соз, яъне 
Авлос мањз аз Осиё ба Юнон интиќол дода шудааст.53    Аммо бояд 
ќайд намуд, ки дар љои дигар Н.Њакимов дар асоси матни 
фаронсавии китоби «Мусиќии арабњо»-и Рудолф Дерланже54 таъкид 
намудааст, ки  Абўнасри Форобї доир ба сози мусиќї бо номи 
«дунай» дар «Китоб-ал-мусиќї ал-кабир» маълумот додааст. Ин љо 
маълум аст, ки истилоњи «дунай» албатта аз  сарчашмањои ба форсї 

 
52 Дар њоли њозир ин созро аксаран «ќўшнай» меноманд. Ин гуна шакли туркї 
гирифтани сози Дунай бесабаб нест. Дар се садсолаи охир, махсусан дар замони 
аморати Манѓитиён  номи бисёре аз созњои мусиќї ва оњангњои машњур туркї 
гардиданд, масалан, «ќўшнаѓора» (шакли тољикиаш – дучўба) «ќўшчинор» ва ѓ 
53 Музыкальная культура таджиков., кн. 2., стр.251  
54 D’Erlanger R. La musique arabe.- Paris,1930, t.1,liv.1 

тарљима гардида пайдо шудааст, зеро дар матни аслии арабии 
Форобї ин гуна най њамчун «муздавиљ» зикр гардидааст. Дар њар 
сурат яќин аст, ки њамин намуди сози мусиќии маъмул – яъне ду 
найчаи ба њам пайваст гардида (з-ин сабаб «муздавиљ» ном бурдаанд) 
дар китоби Форобї хеле муфассал (бо нишондоди фосилаи байни  
сўрохињо, тарзи ворид кардани њаво ба найчањо ва њатто услуби 
сохтани ин гуна най) шарњ дода шудааст. 

Дар њар сурат, њатто худи муњаќќиќони ѓарбї низ дар ин 
аќидаанд, ки авлосро, яъне њамон сози маъруфро, ки «дунай» ном 
дошт, юнонињо аз Осиёи Саѓир гирифтаанд.55                                                                                                                                                                                                    

 Тасвир ва тавсифи суннатњои ќадими мусиќии мардумиро 
метавон дар  мазмуни «Шоњнома» - и Фирдавсї ва ороиши нусхањои 
мухталифи хаттии он пайдо намуд. Дар таърихи фарњанги тољик 
номи наќќош ва файласуфи маъруф - Монї (216-276м.) мавќеи хоса 
дорад. Маълум аст, ки Монї дар замони Шопури 1 зиндагї кардааст. 
Ў дар эљодиёташ дар баробари оинњои зардуштї њамчунин аќоиди 
масењї ва будоиро низ истифода мекард, дар асари тазйиќи мўбадони 
зардуштї, Монї бештари умрашро дар сафарњои Њинд, Тибет ва Чин 
гузаронидааст. Дар баробари наќќошї ў мусиќиро низ хеле хуб 
медонист ва дар таълимоташ ба мусиќї, ки онро чун садои осмонї 
муаррифї мекард, таваљљўњи хеле зиёд зоњир кардааст.  

Мегўянд, ки мањз  Монї дар мањфилњои мазњабии хеш нахустин 
маротиба расми Самоъ (аниќтараш, дастаљамъона шунидани 
мусиќиро)  љорї намудааст, ки ин расм баъдан дар  таълимоти 
мазњабњои дигар ќобили пайравї гардидааст (аз љумла дар калисоњои 
масењї, бо навохтани Арѓунун, хорсарої ва ѓ.). Ѓайр аз ин, дар 
таълимоти Монї љойгоњи истифодаи рамзњои мухталифи вобаста ба 
њаракати дасту пой, имову ишора ва чарх задани бадан мавќеи хос 
дорад ва шояд њамин омил ба рушди санъати раќс низ бетаъсир 
намондааст. 

Мавлоно Абдуррањмони Љомї доир ба њаёт ва фаолияти эљодии 
Монї маълумот оварда, ўро њамчун мусиќидони замони сосониён 
муаррифї намудааст, њамчунин аз сарчашмањои таърихї маълум аст, 
ки оини Монї дар миёни ањли кишварњои њамљавор низ пайравони 
зиёд пайдо намудааст. Масалан, Б.Ѓафуров ќайд намудааст, ки 
мазњаби монавия дар Осиёи Миёна низ пайравони хеле зиёд пайдо 
намуда,  бештар  оммаи васеи ањолиро фаро гирифта буд ва 
«монавиён дар тарѓиби дини худ санъат, аз љумла санъати тасвириро 
хеле хуб истифода мебурданд»56.  

 
55 Bélis A. Studying and dating Ancient Greek auloi and Roman tibiae // The 
Archaeology of Early Music Cultures [II]. Berlin, 1988, 233–48. 
56Тољикон,2010,с.173 

Дар таълимоти монавия унсурњои мазњабњои мухталиф гўё ќасдан 
ба њам оварда шудаанд. Масалан, истифодаи раќамњои «муќаддас» - 
њафт ва дувоздањ дар мавриди шарњи пайравони назарияи монавия 
маќоми махсус доранд. Поинтар муфассал дида мебароем, ки чи гуна 
устувор гардидани системаи пардабандии иборат аз њафт зина дар 
мусиќї, њафт ранг дар њунари тасвирї, ё худ панљ унсури олам (дуд, 
оташ, њаво, об, торикї), ё худ Дувоздањ унсури рўшної, Дувоздањ 
бурљи осмон ва дигар мафњумњои таълимоти Монї бевосита дар 
даврањои минбаъда дар илм ва амалияи мусиќї маќоми хоса пайдо 
мекунанд.57  

Мо ин љо ќабл аз њама пайдоиши системаи њафтпардагии мусиќї 
ва Дувоздањмаќомро дар назар дорем, ки дар бобњои минбаъда доир 
ба онњо сўњбат хоњем кард. Вале њоло бамаврид аст, илова намоем, ки  
аз ќадимулайём дар маданияти мусиќии мардуми Чин раќами "панљ" 
соњиби рамзњои махсус мебошад ва њатто ќаторовози мусиќии кулли 
сарзамини Чин танњо аз панљ зина (нота) иборат аст, ки онро 
"пентатоника" меноманд. 

Дар сарчашмањои дигар, аз љумла дар асарњои А.Кристинсен ин 
масъала – яъне љанбаи мусиќии таълимоту амалњои Монї ва таъсири 
он ба маданияти мардумони кишварњои Шарќ, нисбатан васеъ шарњ 
дода шудааст. Олимони соњаи таърихи фарњанг аз хусусиятњои 
оњангї ва зарбии матнњои гуногуни таълимоти Монї сухан ронда 
махсусан ќайд менамоянд, ки ин матнњо пеш аз њама барои сароидан 
офарида шудаанд, яъне онњо матни сурудњо, ё худ гимнњо 
мебошанд.58 

Масалан, матнњои монавия, ки дар Турфон пайдо гардидаанд, 
шањодат медињанд, ки шакли онњо ба рубої монандї дорад, вале 
ногуфта намонад, ки њамзамон дар шаклбандии ин матнњо, ки ба 
забони эронии миёна тањия гардидаанд, шабоњати онњоро бо 
сурудњои авестої ва таронањои омиёнаи мардумї низ пай бурдан 
мумкин аст. Аз ин хусус олими маъруфи авестошинос Э.Бенвенист 
хабар додаст.59 

Бо истифода аз ин далелњо метавон гуфт, ки таълимоти мусиќии 
Монї ва суннатњои муњими бадеї-эстетикии он дар мазмуни мусиќии 
суннатии мардумони Осиёи Миёна љойгоњи таърихии хешро устувор 
намудааст. 

  Масалан, дар байни мардуми уйѓур – сокинони Туркистони 
Шарќї, ки оини Мониро пазируфта буданд, бад-ин васила суннатњои 
маъруфи мусиќї, њамчунин созњои мухталифи мусиќии мардуми 

 
57 Дар ин хусус ниг.: Дьяконов М.М. Очерки истории древнего Ирана. М.,1961 
58 Дар ин хусус ниг. ба: Њакимов Н. Музыкальная культура таджиков. – Худжанд, 
2007, стр. 62-68 
59 Ниг. Э.Бенвенист. Матнњои «Драхти Ассурик ба забони пањлавї».// Маљаллаи 
Осиёї, окт-дек. 1930, сањ.193-225 (ба забони фаронсавї). 

эронинажод маъмул гардиданд. Зиёда аз ин, дар мусиќии суннати 
уйѓурњо баъдан силсилаи бузурги мусиќии классикї - 
"Дувоздањмаќом" низ пањн гардид. Ќобили зикр аст, ки дар ин 
манотиќи Чин то имрўз дар миёни уйѓурњо силсилаи мукаммали 
маќомњо зери унвони «Он икки муќом» (Дувоздањмаќом) маъмул 
аст.60  

 Дар наќќошињои Монї тасвири чунин созњои мусиќї ба 
мисоли чанг, уд, рубоб, дутор, найро дучор омадан мумкин аст. Дар 
яке аз миниатюраи хеле маъруфи Монавия тасвири барбатнавоз ва 
сарояндаро дучор омадан мумкин аст, ки бино ба шарњи 
мутахассисон, аснои дарси њунаромўзї таљассум карда шудааст. 

 

 
 

 
60 Ниг. А.Њошимов. Уйѓур касбий мусиќа анъаналари.,-Тошкент., 2003 

Миниатюраи Монавия.Хонанда ва навозандаи Барбат 

 
Њамин тавр, њунари мусиќї мисли анъана бештар дар пайвандї 

бо расму оинњои мазњабї ва маросимњои мардумї ривољ меёбад, зеро 
дар њамаи ин амалњо зарурати истифодаи мусиќї, албатта дар сатњи 
баланди њирфаї, наќши махсус доштааст. Масъудї ќайд намудааст, 
ки дар замони њукмронии Шопури 1 мусиќї љузъи таркибии кулли 
маросимњои мазњабї ба шумор мерафт ва онро њамчун "њадяи Осмон" 
мепазируфтанд.61 

Пас аз Монї дар замони Кайќубодшоњ (падари Хисрави 
Анўшервон) оини дигар – оини Маздак зуњур мекунад. Љанбањои 
сиёсї-иљтимоии љараёни маздакия ва нењзати Маздак- яке аз 
шогирдон ва пайравони Зардушт, дар китоби «Тољикон» шарњи 
муфассали худро пайдо намудааст. Ин љо танњо њаминро бояд зикр 
кард, ки Маздак дар амалњои сиёсии хеш аз падидањои њунар – аз 
љумла мусиќї истифода кардааст. Дар таълимоти ў мусиќї њамчун 
ифодагари «нерўи шодї» ( яке аз «чањор нерў», яъне шуур, аќл, 
њофиза, шодї,) маќоми марказиро соњиб гардида буд.  

 
 
 
 
 
 
 
 
 
 
 
 
 
 
 
 
 
 
 
 
 
 

 
61 Муруљ-аз-зањаб, љ.1, сањ243 

Боби чањорум 
Маданияти мусиќии давраи Сосониён. 

 
Дар таърихи давраи нави мусиќии љањонї (яъне садањои аввали 

солшумории милодї) љойгоњи њунари мусиќї дар сохтори 
давлатдории Сосониён ва рушди бемонанди он, яке аз сањифањои 
пурифтихор ва илњомбахши фарњанги ањли башар ба њисоб меравад. 
Сарчашмањои мўътамади таърихї гувоњанд, ки дар олами 
мутамаддин нахустин суннатњои мусиќии дарборї ва бо оњангу 
таронањои махсус оро додани љашну маросимњои мардумиро дар 
њамин давра мањз аљдодони мо эљод кардаанд. Яъне аввалин 
маротиба дар таърих њунари мусиќї мањз дар замони сосониён аз 
доираи мањдуди  маъбадњову оташкадањо берун баромад ва дар сатњи 
волои давлати бузурги шоњаншоњї ба дастгирии махсуси шоњон ва 
ањли дарбор сазовор гардид. 

Наќш ва осори маданияти мусиќии замони Сосониён на танњо 
дар таърихи фарњанги мардумони иронинажод, балки дар риштаи 
умумии ташаккули мусиќии љањонї низ хеле назаррас ба њисоб 
меравад. Муаррихон мўътаќиданд, ки империяи Сосониён яке аз 
пурќудраттарин ва бофарњангтарин давлатњои олам ба шумор 
мерафт. Бояд ба назар гирифт, ки ќисми зиёди њудуди имрўзаи Осиёи 
Марказї таи чандин садсолањо (асрњои 3-7) вориди империяи 
Сосониён гардида буданд. Шарќшиноси маъруфи амрикої  Ричард 
Фрай љонибдори он аст, ки  таърихи воќеии мардумони эронинажод 
мањз аз аз сулолаи Сосониён оѓоз мегардад.62 

 Доир ба хусусиятњои бузурги давлатдории Сосониён, рушди 
иќтисодї, сиёсї, фарњангї ва иљтимоии ин империяи маъруф 
маълумоти зиёди илмї мављуд аст. Аз љумла доир ба рушди кулли 
анвои њунар – меъморї, наќќошї, мусиќї ва ѓ. сарчашмањои 
боэътимоди таърихї гувоњї медињанд. Масалан, Р.Фрай зикр 
намудааст, ки сатњи хеле баланди рушди њунарњоро дар давраи 
Сосониён метавон њамчун ќуллаи олитарини давраи њазорсолаи 
инкишофи фарњанг тасаввур намуд. Агар сухан аз омилњои асосии ин 
дастовардњои таърихї равад, ќабл аз њама бояд ќайд кард, ки дар 
давраи салтанати Сосониён намунањои зиёди осори илмии олимони 
юнонї ба забони пањлавї тарљима карда шуданд ва ин омил барои 
рушди илмњои риёзї, нуљум, љуѓрофия ва мусиќї такони љиддї 

 
62 Ниг. Р.Фрай. Наследие Ирана.- М., 1972, стр.284 

бахшид. Ќаблан ќайд намуда будем, ки илми мусиќї њанўз дар 
Юнони ќадим хеле тараќќї намуда буд ва олимони юнонї - Пифагор, 
Арасту, Эвклид оид ба мусиќї (назарияи овозњо, шарњи созњои 
мусиќї ва ѓ.) китобњои зиёдеро таълиф карда буданд. 

 Дар хотир бояд дошт, ки мањз њамин тарљимањо (аз юнонї ба 
пањлавї) баъдан дар замони ислом низ такроран, вале ин дафъа  ба 
забони арабї баргардонида шуданд ва манбаи асосии ривољи илму 
фарњанги давраи исломї гардиданд. Хулоса, маълум аст, ки ањли 
илму фарњанги замони Сосониён аз дастовардњои илмї ва 
таљрибавии олимони юнонї бевосита бархурдор гардиданд. Яъне ба 
таърихи таљрибаи њазорсолаи рушди мусиќии амалї ин замон 
падидањои илмї - тањќиќот доир ба хусусиятњои савт, анвои зарбу 
усулњо ва сохтори созњои мусиќї ворид гардиданд. Њамин буд, ки дар 
ин давра њунари мусиќї њатто бо дастовардњои илми ситорашиносї 
пайвандї пайдо намуда, оњангсозон дар асоси он барои эљоди 
падидањои олии мусиќї бахшида ба Хуршеду Моњ, гардиши фалак, 
оѓози соли нав (Наврўз), љашнњои гуногуни маросимї имконият 
пайдо намуданд. 

Барои даќиќан тасаввур намудани љанбањои мухталифи санъати 
мусиќии замони Сосониён бояд ќабл аз њама ба њудуди  хеле фарох ва 
аз љињати этникї гуногунранги давлатдории онњо таваљљўњ намуд. 
Маълум аст, ки ин империяи бузург фарогири халќият ва  фарњангњои 
мухталиф ба шумор мерафт. Дар даврањои гуногуни ташаккули он  
ќисми зиёди сарзамини Осиёи Миёна низ ба он ворид гардида буд. 
Ин њолатро бояд махсусан шарњ дод, зеро дар бунёди тамаддуни 
салтанати сосониён ва хусусан, дар риштаи фарњанги мусиќї, наќши 
аљдодони мо - ањли сарзамини Осиёи Миёна хеле бузург аст. 

Замони салтанати Сосониёнро аксари муњаќќиќон давраи 
тиллоии рушди мусиќии њирфаї меноманд. Мањз дар њамин давра 
њунари мусиќї ба таври расмї љузъи оинњои дарбор мегардад ва мањз 
дар њамин давра ањли њунар – мутрибону сарояндагон ва раќќосањо 
тибќи тартибот ва ќавоиди дарборї, ба маќоми хеле баланд сазовор 
мегарданд.  

Дар яке аз ќадимтарин маъхазњои шарќї -  «Китоб-ут-тољ»-и Ибн 
Љоњиз рољеъ ба моњияти мусиќї ва маќоми баланди ањли њунар дар 
давраи сосониён чунин омадааст: «Ардашер мардумро ба чањор гурўњ 
бањр кард…дар баробари гурўњи нахустин устодони њунарманд дар 
мусиќї ва овозхонї буданд…»63 

Дар китоби «Муруљ-аз-зањаб»-и Абулњасан Масъудї омадааст, ки 
шоњони сосонї симои худро ба тобеонашон нишон намедоданд ва 
аснои ќабули ниёзмандон онњоро аз пушти пардаи махсус љой 
медоданд. Дар њамин маврид иљрои якчанд оњангњои махсус роиљ 
буд, ки онњоро мутрибони дарборї менавохтанд. Мутрибон бошанд, 
тањти сарварї ва эълони шахси масъул – «Хуррамбош» њунарнамої 

 
63 Иќт. аз: Р.Роњгонї. Таърихи мусиќии Эрон, Тењрон – 1377, сањ.85 

мекарданд ва мањз њамин шахс, яъне Хуррамбош, ки ўро дар баъзе 
маъхазњо «пардадор» низ номидаанд, ба мутрибон нидо карда: 
«фалон оњангро навоз» гўён фармон медод.64  

Маълум мешавад, ки дар дарбори шоњони сосонї мусиќї ба 
њайси яке аз унсурњои маросимии дарбор пазируфта шуда будааст, 
пас бечунучаро метавон хулоса кард, ки дар дарбор аснои 
маросимњои бузурги шоњона танњо мусиќии олї, яъне дар сатњи 
баланди њирфаї иљро карда мешуд ва муѓанниёни дарбор бахшида ба 
ин љашну маросимњо суруду таронањои махсус эљод мекарданд. Аз 
њамин лињоз ин марњилаи рушди њунари мусиќии аљдодонро метавон 
њамчун оѓози ташаккули мактаби њирфаии оњангсозї (ба мафњуми 
имрўза - композиторї) эътироф намуд. 

 Ањаммияти бузурги таърихии маданияти мусиќии давраи 
Сосониён дар он аст, ки кулли дастовардњо, эљодкорињо ва 
навоварињои ин замон – масалан, суннатњои хеле тараќќї кардаи 
мусиќии дарборї, мусиќии љашну маросимњои таќвимї (наврузї, 
мењргонї ва ѓ.), рушди созњои мусиќї (ба мисоли руд, барбат, чанг), 
баъдан (пас аз истилои араб) ба њамаи сарзаминњои дуру наздик (аз 
љумла ба Испания, Чин, Њиндустон) таъсири хеле бузург 
расонидаанд. 

Салтанати Сосониён давраи хеле калони таърихиро дар бар 
мегирад. Аслан гирем, рољеъ ба вижагињои њунари мусиќии ин замон 
маълумоти казої вуљуд надорад, вале даќиќан маълум аст, ки дар ин 
давра њунари мусиќї њам дар дарбори шоњони сосонї ва њам дар 
маъбадњои зардуштї маќоми баланд доштааст. Дар худи њамин давра 
зери таъсири дастовардњои илми мусиќии юнониён, дар таљрибаи 
оњангсозии мутрибони сосонї системаи пардабандии иборат аз њафт 
зина љорї мегардад. Ин омилро метавон њамчун табаддулоти бузурги 
њунарї тасаввур намуд, зеро бино ба ахбори маъхазњои љањонї, он 
замон (яъне дар садсолањои аввали милод) дар аксари кулли 
манотиќи олам њунари мусиќї њанўз дар марњилаи ибтидоии рушди 
хеш ќарор гирифта буд ва овозхонињои маъбадњои масењї дар доираи 
танњо се-чањор парда (зина) сурат мегирифтанд. 

Муаррих ва олими маъруф Ибни Хурдодбењ (муаллифи рисолаи 
маъруфи "Ал-лањв вал-малоњї")  оид ба лањнњои машњури мусиќии 
замони сосониён маълумот оварда, номњои онњоро чунин баён 
намудааст: "онњо  дорои наѓамот ва оњангњо ва таснифњо ва 
таронањои мутанаввеъ будаанд, ки болиѓ бар њашт мешудааст: 
Бандастон, Бањор, Моњ дар бўстон, Насим, Гувањ (Гоњ), Абрин, 
Обзана, Асброс."65 

Дар рисолаи мазкур шарњи хеле муфассал оид ба тарзу услуби 
иљро ва хусусиятњои лањниву зарбии њамаи ин оњангњои номбурда 
оварда шудаанд. Масалан, Ибни Хурдодбењ таъкид намудааст, ки 

 
64 Ниг. Абулњасан Масъудї. Муруљ-аз-зањаб. Тарљимаи Абулќосим Поянда. Тењрон, 
1344. 
65 ниг. маљ. "Ад-диросот-ал-адабийя", № 3, Лубнон, 1964, сањ.7 

"наѓмаи дигар Асброс мебошад, ки њолати якнавохт ва хобовар 
доштааст".66  

Оњанги маъруфи замони сосонї "Асброс"-ро шарњ додани 
Хурдодбењ шоњиди он аст, ки њатто пас аз мурури чањор садсола аз 
замони сосониён,  ном ва хусусияти лањниву зарбии  ин оњанг боќї 
мондааст. Гузашта аз ин, чуноне ки баъдан маълум мешавад, 
силсилаи маъруфи таронањои "Асброс" (дар шаклњои мухталиф - 
Сувора, Ат-чапар ва ѓ.) дар байни мардуми Осиёи Марказї то замони 
мо омада расидаанд. Поинтар хоњем шарњ дод, ки чи гуна унсурњои 
эстетикї ва бадеии ин силсилањо масалан, вориди сохтори 
Шашмаќом гардидаанд. 

Дар рисолаи маъруфи ба мусиќї бахшидашудаи Яъќуб ибни 
Исњоќ Ал-Киндї (801-866) низ номи айнан њамин гуна оњангњои 
ќадимї оварда шудаанд, аммо ин љо зикр гардидааст, ки масалан, 
силсилаи "Хусравониёт" мањсули замони Бањроми Гўр (а.5) аст.67  

Хусусияти дигари љараёни равнаќи њунари мусиќии замони 
сосониён дар он аст, ки шоњони сосонї барои устувор намудани 
пояњои суннатии кулли анвои њунарњо аз бисёр мамолики њамљавор – 
Юнону Арманистон, Њиндустону Осиёи Марказї, њунармандони 
соњибистеъдодро ба зўрї сафарбар менамуданд. Ин бошад, дар 
навбати худ барои таъсиси мактаби махсуси њунарї ва ба вуљуд 
омадани як намуд синтези  пурмањсули сабку услубњои мусиќї 
сабабгор шудааст. 

 Ќаблан ёдовар гардида будем, ки бино ба маълумоти 
сарчашмањои таърихї, сараввал Ардашери Бобакон (асри 3 милод) 
тамоми мардуми кишварашро ба мартабањои гуногун таќсимбандї 
намуда, маќоми мусиќї ва мутрибонро дар дарбор хеле боло 
бардоштааст. Ин албатта, амали маќсаднок буд ва шояд дар љавоб 
муѓанниёни замон корномањои Ардашерро дар шакли сурудњои 
маъруф васф намудаанд. Шоњи дигари сосонї Бањроми Гўр (асри 5 
милод) низ ба мусиќї раѓбати хоса дошт. Ў дар давраи салтанати хеш 
мутрибону раќќосони бешумореро (аз љумла аз мамолики њамљавор 
ва дур) ба дарбор гирд меоварад.  

Дар «Корномаи Ардашери Бобакон» наќл карда шудааст, ки 
«Ардавонро канизаке боишнї буд аз дигар канизакон озармтар ва 
гиромитар дошт… Рўзе чун Ардашер ба сутургоњ нишаста танбўр 
мезад ва сурудбозиву хуррамї мекард, ў Ардашерро бидид ва дил 
бохт».68 

Аз мусавварањои рангаи китобњои ќадимї, ки дар он чандин 
карат Бањроми Гўр бо канизаш Дилором (дар њолати базм ё худ аснои 
шикор) таљассум ёфтааст, њамчунин аз мазмуни достонњои классикї 
(аз љумла "Њафт пайкар"-и Низомии Ганљавї) маълум мешавад, ки 

 
66 њамон љо 
67 ниг. Маљидї Ал-Аќилї. "Ал-Киндї - Ал-файласуф-ал-мусиќор". - Димишќ, 1974 
68 Корномаи АрдашериБобакон. Бо эњтимоми Содиќ Њидоят.- Тењрон, 1317, сањ.1-
11 

Бањром мусиќї ва мусиќинавозонро хеле эњтиром мекардааст. 
Масалан, дар «Равзат-ус-сафо» омадааст, ки «рўзе Бањромро дар 
маљлиси шароб гузар афтод ва дид, ки бе мутриб ба тараб 
машѓуланд…мутааљљиб шуд, пурсид, ки  чун аст, ки дар миёни шумо 
хушовозе ва соњиби созе нест? Љавоб дод, ки имрўз маблаѓи сад 
дирњам ба атроф фиристодем, мутрибе наёфтем. Шањриёр аз ин сухан 
мутаассир шуд, ќосидон ба вилояти Њиндустон фиристод, дувоздањ 
њазор гўянда ва раќќос оварданд».69 

 

 
69 Мирхонд. Равзат-ус-сафо. Љилди аввал, сањ.743 

Бањроми Гўр дар ќасри тиллоранг ("Хамса"-и Низомї) 
 

 Айнан њамин гуна маълумот дар «Табаќоти Носирї» низ 
оварда шудааст: «Ва аз Аљам кас  фиристод ва аз Рой сурудгўёни 
Њинд талабид. Рой як њазор зан ва марди сурудгўй ба Бањром 
фиристод, гўянд лўлиёни Эрон аз он насланд».70 

 
70 Ниг. Маљаллаи мусиќї. Давраи саввум,  шумораи 132-133, Тењрон, 1370., сањ.5 

 Маълум аст, ки ин љо сухан аз парастории шоњ дар баробари 
ниёзњои фарњангии оммаи васеи мардум меравад. Бањром бо њамин 
васила тавонист барои фароѓат ва дилхушии мардум шароити хуб 
фароњам оварад. Тибќи ривоятњо, дарвоќеъ љавобан ба даъвати 
Бањроми Гўр ба сарзамини сосониён њазорон овозхону раќќосањои 
лурї (дар замони мо лулї мегўянд) оварда шуданд ва онњо дар њамаи 
манотиќи дуру наздик миёни мардум њунарнамої мекарданд.  

Муаррихон бар он аќидаанд, ки аз њамон давра сар карда, як  
намуд пайвандии хос миёни суннатњои мусиќии њиндї ва тољикї 
падидор гардиданд. Дар ин бора ёдовар мегардем, ки то авохири асри 
бистум дар бисёре аз манотиќи  Тољикистони имрўза лўлиёни 
њунарманд (мутрибон, дойранавозон, раќќосањо ва ѓ.) зиндагонї 
мекарданд, ки касбашон ташкили соатњои дилхушии мардум буд. 

 Муњаќќиќи тољик Н.Њакимов оид ба зиндагиномаи лўлиёни 
шимоли Тољикистон рисолаеро ба табъ расонидааст, ки дар он айнан 
њамин аќида исботи хешро пайдо намудааст.71 

Метавон тахмин намуд, ки ин расми аз њунарнамоии 
лўъбатбозону пойкўбонии лўлї истифода кардан дар замонњои баъд 
аз ислом низ идома дода шудааст. Доир ба наќши лўлиён дар њаёти 
фарњангии љомеаи замонаш маълумоти даќиќро Хоља Њофиз дар ин 
ѓазали маъруфаш меорад:  

 
  «…Фиѓон, к-ин лўлиёни шўхи ширинкори шањрошўб, 
 Чунон бурданд сабр аз дил, ки туркон хони яѓморо.» 
 
Яъне даќиќан метавон гуфт, ки дар замони зиндагии шоир њанўз 

лўлиёни њиндї дар кўчаву бозорњо ширинкорї менамуданд ва 
њунарнамоии онњо «аз дилњо сабр берун мекард». 

Доир ба рушди њунари мусиќї дар замони Бањроми Гўр бояд 
њаминро махсусан ќайд намуд, ки ташаккули системаи оњангбандї ва 
пайдоиши сохтори маъруфи зарбу лањнњо, њамчунин оѓози марњилаи 
таърихии ба њам таъсир расонидани шевањои гуногуни мусиќї, мањз 
ба њамин давра рост меояд. Шояд њаминро ба назар гирифта Ибн 
Хурдодбењ таъкид намудааст, ки дастонњои асосии мусиќии 
классикии марбути давраи сосониён мањз дар замони Бањром эљод 
карда шудаанд. Ќаблан гуфта будем, ки ин дастонњоро Ибни  
Хурдодбењ чунин тасвир намудааст: Бандастон, Бањор, Мозаруасбон, 
Шишам, Ќабо (Говањ), Абрин, Абрина, Асброс – яъне системаи 
мусиќї иборат аз њашт дастон. 

Ал-Киндї низ њамин ќатори дастонњоро тасдиќ намуда, зимнан 
илова кардааст, ки «шишам» шояд «насим» бошад. Бањси муаррихони 

 
71 ниг. Њакимов Н. Ривоятњои лўлиён. С.8.  

маъруфи мусиќї доир ба фарќияти номгўи дастонњо дарак аз он 
медињад, ки дар њар сурат оѓози марњилаи танзими системаи 
оњангбандии силсилавї (яъне композитсия, ташаккули мураккабот) 
мањз ба давраи салтанати Бањром тааллуќ дорад. Пас, бояд эътироф 
намуд, ки  Борбади Марвазї ва њаммаслаконаш дар замони Хусрави 
Парвиз  аз њамин дастовардњои њунарї ва эљодии даврањои пешина 
истифода намудаанд. 

Ѓайр аз ин, зарур ба ёдоварист, ки яке аз ин дастонњо, ки 
муарраби он дар рисолањо њамчун «Ќабо» зикр гардидааст, аслан 
шакли «Говањ»-ро дорад. Ин номгўй то ба имрўз дар сохтори 
мусиќии суннати мардуми эронзамин (дар шакли «гувашт») маъмул 
аст. Дар мусиќии классики тољикон бошад, ба њамагон маълум аст, ки 
истилоњоти Дугоњ, Сегоњ, Чоргоњ, Панљгоњ – номи маќомњо ва 
шўъбањои алоњида мебошанд ва тахмин меравад, ки таркиби 
истилоњи «ду-гоњ» иборат аз шумораи «ду» (ду карат истифода 
шудан) ва «гоњ» (номи лањн) мебошад, яъне аз ду маротиба такроран 
иљро шудани лањни муайян далолат медињад. Аммо бояд иќрор шуд, 
ки ин гуна тахминњо бояд дар оянда мавриди тањќиќоти хеле љиддї 
ќарор дода шаванд. 

Шоњи дигари сосонї - Хусрави Парвиз (а.6-7м.) низ њунари 
мусиќї ва маќоми њунармандонро боз њам дар сатњи олї ривољ дод. 
Дар ин давра моњияти санъати мусиќї ва маќоми њунармандон дар 
табаќабандии љомеа боз њам болотар рафтааст. Бояд ќайд намуд, ки 
суннати овозхонии занона, умуман истифодаи назокати садои занњо 
дар амали иљрои мусиќї дар замони Хусрави Парвиз хеле машњур 
мегардад. 

Эљоди суруди мусаљљаъ аз љониби Борбад њамчун оѓози љараёни 
бунёди тавъам гардидани шеъру мусиќии дарї ба шумор меравад. 
Аксари кулли  муњаќќиќон таъкид намудаанд, ки Борбад дар назди 
шоњ бадоњатан суруд мегуфт ва мазмуну мундариљаи таронањояш 
рўњияи њамонсоатаи базми шоњона ё њаводиси дигари дарборро 
инъикос менамуд. Бино ба мазмуну мундариљаи суруду таронањои 
Борбад (васфи њаводиси табиат, осмону ситорањо, гардиши фалак, 
љашнњои таќвимї), мусиќї дар он замон њамоно характери њунари 
муќаддас - ифодагари асрори табиат дониста мешуд. 

Дар хусуси образи канизаки нозанин ва мутрибаи чирадасти 
Бањром, ки Дилороми Чангї ном дошт ва дар аксари кулли 
миниатюрањои асримиёнагї доим дар рўи асб дар пушти Бањром 
нишаста тасвир шудааст, бояд њаминро гуфт, ки муаллифони ин 
мусавварањо (асосан дар асрњои 12-16 милод эљод шудаанд) шояд 
ќасдан образи зебої, олињаи њунарро мањз дар симои Дилором 
таљассум намудаанд.  

Дар якчанд мусавварањое, ки то ба замони омада расидаанд, 
Бањрому Дилором тавъам (њарду савори асб ё шутур) аснои шикор 



55 

тасвир карда шудаанд. Маълум мегардад, ки наќќошони замони 
ислом бо такя ва истифода аз мазмуни ривоятњои ќадимї доир ба 
шукўњу шањомати салтанати Сосониён Шоњ Бањромро њамеша дар 
пањлуи олињаи зебої – Дилороми Чангї ба ќалам додаанд.  

Сараввал бояд зикр намуд, ки Бањроми Гўр на танњо ба љамоли 
зоњирии Дилором (дар як ќатор достонњо номи ў Озода аст ва 
навозишкорона Дилоромаш мехонанд), балки њамчунин ба мањорати 
чангнавозии вай, ба сењру афсуни ангуштони рўи симњо раќсонаш 
ошиќ мешавад. Дар «Туњфат-ус-сурур»-и Дарвешалї Чангї (а.17) 
мехонем (Боби «Зикри Дилороми Чангї ва Бањроми Гўр»): «Аввал 
касе, ки ба забони форсї тараннум намуд, Бањроми Гўр буд ва он буд, 
ки ўро мањбубае буд Дилороми Чангї ном, баѓоят нуктадону 
росттабъ ва тезфањм. Ба наѓмаи чанг дили Бањромро ба чанг оварда 
буд, чунон ки соате бе ў дар љое диранг наменамуд. Бинобар он, 
вайро дар љамозае њавдаљ карда, бо худ ба шикор мебурд».72 

 
Дошт бо худ канизаке чун моњ, 
Чусту чобук ба њамрикобии шоњ, 
Бо њама некуї сурудсарой, 
Рудсозе, ба раќс чобукпой, 
Бештар дар шикору бодаву руд, 
Шоњ аз ў хостї симоъу суруд. 
(Низомї) 
 
Дилороми ў буд, њам коми ў, 
Њамеша ба лаб доштї номи ў. 
(Фирдавсї) 
 
 Њамчунин бояд гуфт, ки маълумоти аз њама комилро доир ба 

рушди њунари мусиќии замони Сосониён дар осори Шайх Низомии 
Ганљавї дучор омадан мумкин аст. Дар достони "Хусрав ва Ширин" 
шоир боби махсусро зери унвони "Сї лањни Борбад" ба эљодиёти ин 
ромишгари бузург бахшидааст. Аксари кулли муаррихон ва 
фарњангшиносон номњои комили достонњои Борбади Марвазиро 
мањз аз сањифањои њамин асар дастрас кардаанд: 

 
   "Даромад Борбад чун булбули маст, 
   Гирифта Барбате чун об дар даст. 
   Зи сад дастон, ки ўро буд дар соз, 
   Гузида кард сї лањни хушовоз" 
 

 
72 Дарвешалї Чангии Бухорої. Рисолаи мусиќии "Тўњфат-ус-сурур". Дастхати № 
449 (468/1) мањфуз дар хазинаи дастхатњои Институти шарќшиносии Тошканд. 



56 

Сараввал бояд таваљљўњ кард, ки Низомї  гўё махсусан шумораи 
пардањои сози Борбадро зикр намудааст ("зи сад дастон"- яъне зи сад 
парда). Шояд ин љо  сухан дар бораи њамон намуди сози  мусиќї 
меравад, ки он бояд сад парда дошта бошад. Пас метавон хулоса 
намуд, ки шоир ин љо сози маъруфи "барбат"-ро дар назар дорад. 
Њамчунин аз сањифањои таърих маълум аст, ки Борбад - сарвари 
ромишгарони шоњ Хусрави Парвиз мањз њамин созро менавохт.  
Номи сози барбат (аз "бар"- сина ва "бат"-мурѓобї) баъдан, дар 
замони ислом ба уд, руд табдил ёфтааст73.  

Шакли мукаммали ин соз то имрўз дар Ироќу Эрон, Озарбойљон 
ва Тољикистон бо номи Уд маъмул аст. Низомї бењуда "сад дастон" 
ва "сї лањн"-ро таъкид накардааст, зеро  барбат њанўз дар њамон 
давра яке аз комилтарин созњои мусиќї ба шумор мерафт, он аз панљ 
сим иборат буд ва маълум, ки агар дар њар сими он бист парда 
навохта шавад, дар маљмўъ сад парда, яъне сад дастон мешавад.74 
 Мусиќишиноси маъруф Ибни Хурдодбењ (а.9), ки тибќи 
маълумоти маъхазњо худ зодаи Хуросон будааст, дар рисолааш (Ал-
лањв вал-малоњї) як факти хеле муњими таърихиро зикр намудааст, ки 
ба сози то ба имрўз маъруфи тољикии Танбўр дахл дорад. Ў ќайд 
намудааст, ки «дар Рай, Табаристон ва Дилам навохтани Танбўр беш 
аз соири манотиќ мутадовил буда ва аѓлаб њамроњ бо овоз навохта 
мешудааст. Аслан эронињо Танбўрро бартар аз соири олоти мусиќї 
медонистанд».75  

Ин маълумот бояд ќобили таваљљўњи махсус ќарор гирад, зеро то 
имрўз мусиќии классикии тољикро (яъне асосан маќомњоро) чун 
анъана танњо бо њамовозии Танбўр иљро мекунанд. Дигар ин ки 
ќариб пас аз сад соли зиндагонии  Ибни Хурдодбењ дар ќарни 10-ум 
Абў Насри Форобї низ дар китоби бузурги мусиќї (Китоб-ал-мусиќї 
ал-кабир) ду навъи Танбўрро шарњ медињад: Хуросонї ва Баѓдодї. 
Доир ба ин мавзўъ поинтар дар боби бахшида ба мусиќии замони 
Сомониён маълумоти муфассал хоњем дод.   

 
73 Шакли ин сози маъруф, ки то имрўз дар мамолики Шарќ бо номи Уд маъмул аст, 
айнан шабењи сина ва гардани дарози мурѓобї дар аснои парвоз аст (А.Н.) 
74 Истилоњи "дастон" ќабл аз замони ислом ва дар солњои аввали хилофати ислом ба 
маънои "пардаи соз" (яъне љойи бо ангуштони даст пахш кардани дастаи соз) 
истифода карда мешуд. Баъдан дар оѓози асри 11 ин истилоњ ба "парда" иваз 
мешавад ва нињоят дар асрњои 13-14 љойи онро истилоњи "маќом" мегирад (А.Н.) 
75 Ниг. Рисолаи «Ал-лањв вал-малоњї». Тарљимаи Афсар.// маљ. «Ад-диросот-ал-
адабийя»,№3, Лубнон, 1964 

Танбўри Бобоќул Файзуллоев (Осорхонаи миллии Тољикистон) 
 

Сї лањни Борбадро (ин љо лањн - яъне оњанг, асари мусиќї) 
Низомї ба пуррагї чунин зикр намудааст:   

Ганљи Бодовард, Ганљи гов, Ганљи сўхта, Шодирвони марворид, 
Тахти тоќдисї, Ноќусї, Аврангї, Њуќќаи Ковус, Моњ бар кўњон, 
Мушкдона, Ороиши хуршед, Нимрўз, Сабз дар сабз, Ќуфли румї, 
Сарвистон, Сарви сињї, Нўшинбода, Ромиши љон, Нози Наврўз, 
Мушкўя, Мењргонї, Марвои нек,  Шабдиз, Шаби фаррух,  
Фаррухрўз, Ѓунчаи кабки дарї, Нахчиргон, Кини Сиёвуш, Кини 
Эраљ, Боѓи Ширин. 

Бояд хотиррасон намуд, ки номњои лањнњои мансуб ба Борбад 
дар нусхањои мухталифи осори классикони мо бо вариантњои гуногун 
оварда шудаанд. Муаллифи "Бурњони ќотеъ" навиштааст, ки Низомї 
чанде аз оњангњои Борбад, аз љумла "Роњ ва Рўњ", "Оини Љамшед"-ро 
наёвардааст, "аммо чор номи дигар, ки "Сози Наврўз", "Ѓунчаи кабки 
дарї", "Фарањрўз" ва "Кайхусрав" мебошад, оварда аст." 

Дар маъхазњои дигар  вариантњои мухталифи номњои оњангњои 
Борбад ба шакли зерин дучор мешаванд: 

Озодвор, Полизбон, Сабзи Бањор, Бохзар, Борвазна, Боѓи 
Сиёвушон, Ромишхор, Роњи гул, Роњавї (рањавї), баъдан дар 
Дувоздањмаќом дучор мешавад), Зоѓ, Созгарї, Шодбод, Шовард, 
Косагарї, Шубоб, Сипањбадон, Банди Шањриёр, Тахти Ардашер, 
Ганљи Гов, Ангубин, Ганљвор, Ганљи сўхта, Дилангезон, Сарви Сито, 
Чаковак, Хоркан, Хусравонї, Ашкана, Наврўзи Бузург, Наврўзи 
Хурдак, Наврўзи Хоро, Боди Наврўз, Сози Наврўз, Наврўзи 
Кайќубод, Нўшинлабин, Рањи Љомадаррон, Мењргони Бузург, 
Мењргони Хурд, Нињовандї, Нуњуфт, Тезии Рост, Зери Хурд, Ними 
Рост, Чаѓона, Пардаи хуррам, Дери сол, Пардаи занбўр, Дариѓам, 
Афсари Сагзї, Таков, Њисорї, Ироќ, Сипоњон, Рањи Рост, Рањавї, 
Гулзор, Зангона, Рўшанчароѓ, Бањори Башкана, Боѓи Шањриёр, 
Пайкари Гурд, Гулнўш, Тайфи Ганљ, Арљана, Зирафкан, Шишам, 
Сарандоз, Њафт Ганљ, Зери Бузургон.  

Бояд зикр намуд, ки аз байни ин номгўй оњангњои ќадимї, ки 
таърихи ташаккули онњо  зиёда аз якуним њазор солро дар бар 
мегирад, иддаи зиёдашон ба мисоли Дилангез, Наврўзи Хоро, 
Рањовї, Рост, Бузург (Бузрук), Сарандоз (Сарахбор), Ироќ, Сипоњон 
(Исфањон) дар сохтори мусиќии классики тољик то ба имрўз маъмул 
мебошанд. Ин њолатро метавон њамчун тимсоли бузурги пайвандии 
суннатњои мусиќии имрўзаву гузашта эътироф намуд. 

Ќисми зиёди номгўи оњангњоро Низомї дар бобњои ба Борбаду 
Накисо бахшидаи достони "Хусрав ва Ширин" зикр намудааст. 
Азбаски Низомии Ганљавї маълумоти комилро доир ба вазъи 
мусиќии замони сосониён ва шарњи њоли эљодкорони номдори онњо 
тасвир кардааст, пас метавон гуфт, ки ў дар офаридани достонњои 
хеш ба сарчашмањои мўътамади замонаш такя намудааст. Дар оѓози 
бобњои гуногуни достонњо шоир њатман номи лањнеро меорад, ки 
ромишгарон дар асоси он суруд эљод мекунанд ва ин дарак аз он 
медињад, ки муаллиф доир ба вижагињои њунари мусиќї маълумоти 
кофї доштааст. 

Масалан, дар оѓози њар порчаи људогона ("Суруд гуфтани Борбад 
аз забони Хусрав") шоир шарњи оњангро меорад: 

     
  "Наворо пардаи Ушшоќ орост, 
  Дарафганд ин ѓазалро дар Рањи Рост" 

 

 Дар боби дигар: 
 

  "Ба овози њазин чун узрхоњон, 
  Равон кард ин ѓазалро дар Сипоњон"76 

  
 Гумон меравад, ки миёни ин номњо баъзеяшон дар даврањои 

баъди Сомониён дар нусхањо ва ашъори шоирони классик тањриф 
хўрда, таѓйири шакл карда бошанд. Лекин дар њар њол аз мављуд 
будани умумияти номњои иддаи зиёди онњо бо мусиќии имрўзаи 
суннатии тољик (ба монанди Зерафкан, Дилангез, Рост, Љомадаррон, 
Наврўзи Бузург, Наврўзи Хоро, Рањавї ва ѓ.), хулоса баровардан 
мумкин аст, ки сарчашмаи ташаккули жанру намудњои  мусиќии 
классикии мо то ба замонњои хеле ќадим рафта мерасанд. Миёни ин 
номњо бахусус оњанги «Ганљи гов» хеле машњур будааст ва доир ба он 
ривоятњои зиёде њастанд, ки дар онњо ќиссаи аз љониби дењќони оддї 

 
76 Рост, Сипоњон (Исфањон), Ушшоќ, Наво - њама номњои шўъбаву маќомњои 
силсилаи Дувоздањмаќом ба шумор мераванд, ки дар замони Борбад ин силсила 
њанўз маъмул набуд. Вале аён аст, ки иддаи муайяни оњангњои системаи 
Дувоздањмаќом дар давраи сосониён шаклбандї гардидаанд. Доир ба он, ки ин 
номњоро (баъзеяшон арабї мебошанд) Низомї вобаста ба шарњи мусиќии замони 
тоисломї ба ќалам додааст, метавон гуфт, ки ин љо ягон намуд анахронизм вуљуд 
надорад. Чуноне ки баъдан мушоњида мекунем, дар давраи исломї низ номи 
оњангњои тољикї бидуни таѓйир то ба кишварњои Андалусия рафта расида, дар он 
љо маъмул гардиданд. 

кашф гардидани ганљинаи бузурге наќл карда мешавад. Ин ганљина 
аз њайкали бузурги говмеш иборат будааст, ки он аз тилло сохта шуда 
ва дохили пайкараш пур аз марвориду сангњои ќимматбањо будааст. 
Ваќте дењќон аз ин бозёфташ ба Бањроми Гўр хабар медињад, Бањром 
фармон мекунад, ки њамаи ин ганљина миёни нафарони камбизоати 
мулкаш, њамчунин духтарони бељињоз таќсим карда шаванд.  Аммо 
муњимаш ин аст, ки Борбади Марвазї ин ривоятро ба шакли оњанги 
мусиќї даровард ва он бо њамин минвол миёни мардум хеле васеъ 
пањн гардид. 

 Чуноне ки гуфта шуд, мусиќї ва ромишгарон њамеша дар 
дарбори њамаи шоњони сосонї маќоми баланд доштанд, вале бояд 
иќрор гардид, ки мањз бо ташаббус ва кўшишњои зиёди шоњонаи 
Хусрави Парвиз ба дарбор  бори дигар аз њамаи кишварњои атроф 
муѓанниёни бомањорат даъват шуданд ва як намуд мањфили бузурги 
эљодкорони савту наво таъсис дода шуд. Ривоят мекунанд, ки 
Хусрави Парвиз ба ромишгаронаш њуќуќи хеле воло - наздик будан 
бо шоњро њадя намуда, онњоро комилан бо парастории дарбор фаро 
мегирад. 

Дар баробари Борбади Марвазї дар дарбори шоњ Хусрави 
Парвиз муѓанниёни бомањорат - Озодвори Чангї, Саркаш (Саркис), 
Накисои Чангї ва дигарон њунарнамої менамуданд. 

Мањз њамин нобиѓањои њунар бо илњоми тамом ба эљоди мусиќї 
камар баста буданд ва дар натиља ба олами мусиќии њирфаї аввалин 
асарњои силсилавии дорои мавзўъ ва сужети муайян ворид карда 
шуданд. Ин оњангњо бо номи "Хусравонї" маъруф буданд, ки 
маънояш васфи шоњаншоњ Хусрав мебошад. Ин силсилаи оњангњо 
њамчун намунаи олии њунари мусиќї ба тамоми мамолики Шарќ 
машњур гардида буданд ва дар даврањои минбаъдаи таърих низ ба 
сифати тимсоли бадеї хизмат кардаанд. Поинтар, дар бобњои 
бахшида ба мусиќии давраи хилофати ислом мо шарњи чи гуна идома 
пайдо кардани суннатњои "Хусравониёт"-ро (дар шакли нав, яъне 
"тариќ-ул-мулукийя") хоњем овард.  

Азбаски сурудњои "Хусравониёт" комилан ба мадњи шоњон 
бахшида шудаанд, пас ќабл аз њама бояд ба хусусиятњои шеърии он 
таваљљўњ намуд. Насириддини Тўсї дар "Меъёр-ул-ашъор" 
навиштааст, ки "ба иттифоќ вазн аз фусули зотии шеър аст, илло ки 
"њай-њой", ки таносуби он тамом набошад ва наздик бошад ба тамом, 
монанди авзони Хусравонињо. Хусравонї лањне бошад аз 
мусаннифоти Борбади мутриб, ки он низ мусаљљаъ буда, муштамил 
бар мадњу офарини Хусрави Парвиз  ва њељ каломи мавзун дар он кор 
надошта".77  

Як порчаи нодири матни сурудњои Хусравониёт хушбахтона то 
ба замони омада расидааст, ки онро Ибни Хурдодбењ дар рисолааш 
сабт  ва њатто ба забони арабї низ тарљима кардааст. Ин порчаи 

 
77 иќтибос аз: С.Нафисї. Таърихи тамаддуни Эрони Сосонї. - Тењрон, 1331, сањ.4 

шеъриро муаллиф чунин шарњ додаст: «Наѓамот ва оњангњое, ки 
Борбад ба хотири Хусрави Парвиз сохта, болиѓ бар  њафтоду панљ 
ќитъа аст. Яке аз осори зебои ў чунин аст: 

 
  Ќайсар моњ монад ва Њоќон хуршед, 
  Он ман худои абр монад комѓорон. 
  Ки хоњад моњ пўшад, ки хоњад хуршед». 
 
Ин ќитъаи маъруфро Ибни Хурдодбењ ба забони пањлавї, яъне 

дар шакли аслиаш оварда, баъдан тарљимаи арабии онро низ 
пешнињод менамояд: 

 
 «Ай, Ќайсар шабиња ал-ќамар ва Њоќон аш-шамс, 
 Ай, иза шаъ ѓаттан ал-ќамар ва иза шаъ аш-шамс».78 
 
Аз услуби олии бадеї – истифодаи санъати ташбењ (Моњу 

Хуршед) ва шакли рубоимонанди ин мадњияи бузург маълум 
мегардад, ки мањз дар њамин давраи рушди фарњанги ќадимии мо 
падидањои нахустини санъати сухан (ин љо санъати ташбењ) ва 
оњангсозї ташаккул ёфтаанд. 

Ин маълумоти хеле муњим ба мо имкон медињад, ки доир ба 
матни достонњои Хусравонї хулосаи сањењ барорем, яъне даќиќан 
маълум мешавад, ки матни ин сурудањо иборат аз насри мусаљљаъ 
будааст ва "таносуби тамом" надоштааст. 

Олими маъруф Ян Рипка доир ба боз як намунаи хеле нодири 
шеъри ќадимии форсї - порчаи суруде, ки дар "Таърихи Систон" зикр 
карда шудааст, чунин менависад: "ин порча бешубња аз осори замони 
сосониён аст, ин матнро мўбадони зардуштї дар оташкадањо 
месуруданд, бино ба услуби вазнаш он албатта ба давраи тоисломї 
тааллуќ дорад."79 

Азбаски дар замони њукмронии сосониён илм ва амали мусиќї ба 
дараљаи олии њунари њирфаї расида, шўњрати намунањои 
такмилёфтаи дастгоњњои мусиќї ба мамолики њамљавори Шарќу Ѓарб 
пањн гардида буданд, Калисои Рим боре ба мутахассисони дарбори 
сосонї мурољиат намуда, аз онњо хоњиш намудааст, ки барои танзими 
мусиќии мазњабї дар маъбадњои онњо кўмак расонанд.80 

Дар манзумаи «Драхти Ассурик», ки тибќи хулосаи муњаќќиќон 
бештар аз эљодиёти шифоњии мардум иборат аст, матни суруди 
машњуре (гуфтаанд, шояд аз Борбад бошад) оварда шудааст: 

 

 
78 Ал-лањв вал-малоњї, њамон љо. 
79 Я.Рипка. История персидской и таджикской литературы. - М.,1970, стр. 73.(сухан 
ин љо дар хусуси порчае меравад, ки дар боби "Оташи Каркуй" оварда шудааст. - 
А.Н.) 
80 Ниг. Њусейналї Маллоњ. Мусиќии давраи сосониён. -// Маљ. Мусиќї, давраи 
сейум, Тењрон, 1350, шумораи 132-133, с.6 

Чангу вин ва каннор 
Ва Барбату Танбўр, 
Њама зананд 
Ба кўмаки ман сароянд81 

 
 Ин ва чанд намунањои дигари сурудњои ќадимии замони 

сосониён (масалан, «Сроти Хусравонї», «Уроманї») дарак аз он 
медињанд, ки њанўз дар њамон давра як ќатор жанрњои маъмули 
овозхонї тавассути ќавонини њунари мусиќї дар њайати асарњои 
њаљман бузургтар силсилабандї карда шудаанд. Идомаи ин 
силсилањоро дар таркиби Шашмаќоми имрўза Савт (савтхонї) 
меноманд. 

 Доир ба истилоњи "савт" муаллифи «Рисолаи киромийя» чунин 
менависад: «Савт – дорои як сархона ва бозгўй аст ва тавассути нола 
ба њам мепайванданд…Бидон, ки возеъи назм дар мусиќї – Накисост, 
ки дар хидмати Хусрави Парвиз буда, имтиёзи тамом дошта ва 
хонандаи беназир буда, чангро баѓоят некў менавохта ва ќабл аз вай 
касе Савт ва Наќш набастааст».82 

 Љузъи хеле њам муњими фарњанги мусиќиро созњои мусиќї 
ташкил мекунанд. Пайдоиш ва ташаккули анвои мухталифи созњои 
мусиќї, интиќоли онњо байни манотиќи њамљавор ва  истифодаи 
боњунаронаи онњо, њамеша аз вазъи фарњанги мусиќии ин ё он замон 
дарак медињанд. Дар замони сосониён, бино ба ахбори муаррихон ва 
бостоншиносон, иддаи хеле бузурги созњои мусиќї пайдо шуда 
мавриди истифода ќарор гирифтанд, ки ин аз рушди на танњо њунари 
мусиќї, балки аз сатњи олии њунарњои дигар – чўбкорї, мисгарї, 
заргарї ва ѓ. далолат медињад. Доир ба мављудияти доираи хеле 
фарохи созњои мусиќї дар ин замон бозёфтњои гуногуни 
бостоншиносон дарак медињанд. Маълум мешавад, ки дар њамин 
давраи рушди фарњанг аљдодони мо аз њама гуна созњои мусиќї – 
нафасї, зарбї, торї, зангу зангўлањои гуногун истифода мебурдаанд. 
Махсусан љолиби ќайд аст, ки танњо гурўњи созњои зарбии он замонро 
намунањои мухталифи наѓорањо, дуњул, даф, зангўлачањо, чаѓона, 
санљ, ќайроќчањои сангї  ва ѓайра ташкил мекарданд.83  

 
 

 
 

 
 

 
81 Драхти Ассурик. Тењрон, 1349 
82 Рисолаи киромийя дар мусиќї (дастхат). Хазинаи дастхатњои Институти 
шарќшиносии Ўзбекистон. Р.-468-111 
83 Муњаќќиќи таърихи созњои мусиќї Н.Њакимов ќайд намудааст, ки дар њафриёти  
Теппаи Душанбе олимон як намуди зангўлачаеро пайдо намудаанд, ки ба асри 2-3 
милод тааллуќ дорад. Ниг.: Музыкальная культура таджиков., кн.2-я, стр.94 

 Аз маълумоте, ки дар 

сарчашмањои маъруфи таърихї – 

«Корномаи Ардашери Бобакон», 

«Хусрави Каватан ут ридак», 

"Троникномак" (китоби таронањо), 

"Айни Хварсандих" (назарияи мусиќї) ва 

«Драхти Ассурик» зикр гардидаанд, 

бармеояд, ки илм ва амалияи мусиќї дар 

он давра шўњрати беандоза баланд 

доштааст ва муѓанниёни замони сосонї 

дар навохтани созњои чанг, вина, барбат, 

танбўр, каннор, санљ хеле моњир 

будаанд. 

  
Њайкалчаи сафолини дойранавоз 

(Бароттеппа, а.2м.) 
 
Албатта, сози машњуртарини он замон чанг (бо намудњои 

гуногунаш) ба шумор мерафт. Масалан, рољеъ ба мањорат ва шўњрати 
Дилороми Чангї ќиссањои зиёд офарида шудаанд, зеро чанг созест, 
ки на танњо барои дилхушї садо медињад, балки яке аз унсурњои 
муќаддаси тамаддуни ќадима (њанўз аз даврањои тамаддуни Мисри 
ќадим) ба њисоб меравад. Муњаќќиќи маъруфи англис Генри Љорљ 
Фармер ќайд кардааст, ки дар тамаддуни мусиќии сосониён мањз сози 
чанг мавќеи марказиро ишѓол менамояд.84 Барбат низ хеле маъруф 
буд, вале бояд гуфт, ки сози барбат бештар хоси маљлисњову базмњои 
шоњона буда, созу навояш аксаран тамоюли дилхушкунанда дошт. 

 К.Иностранцев бо иќтибос аз сарчашмањои  ќадимии замони 
сосониён хабар додаст, ки дар ин давра махсусан сози нафасии 
карнай (бо анвои сершумораш) хеле машњур будааст. Маълум аст, ки 
ин сози маъруф ва баландовоз бештар дар маъракањои пуршукўњ, 
оѓози базмњо истифода мешуд, вале муаллиф ќайд намудааст, ки 
карнай асосан сози мусиќии њарбиён ба шумор мерафтааст.85 
Њамчунин маълум аст, ки яке аз созњои маъруфи ин замон шайпур 
(њозира – труба) ба шумор мерафт. Гурўњи шайпурнавозон дар як 
ќатор миниатюрањои шарќї тасвир карда шудаанд, ки аснои ба разм 
гуселонидани Хусрав баробар шайпур менавозанд. Маълум мешавад, 
ки шайпур ва карнай њанўз аз њамон давра ба худ функсияњои 
мувофиќ ва хос пайдо карда будаанд (яъне шайпур – рамзи нияти 

 
84 Г.Фармер.Тањќиќот рољеъ ба созњои мусиќии шарќї. Глазго, 1939, (ба забони 
англисї). 
85  К.Иностранцев. Отрывок  из военного трактата из сасанидской «Книги 
установлений»., Спб., 1906. 

ѓалаба, хайрбод, карнай бошад – ѓулѓулаи оѓози љанг, бонги хатар ва 
ѓ.) 

Зиёд будани шумораи созњои мусиќии маъмул дар самони 
Сосониён дарак аз он медињад, ки дар ин давра мусиќии созї (дар 
иљрои ансамблњои гуногун, эљоди асарњои махсус барои онњо ва 
њамчунин барои созњои якка ва ѓ.) рушди тоза пайдо кардааст. Абў 
Мансур Саолабї хабар додаст, ки дар доираи сохтори силсилаи 
«Хусравониёт» бидуни овозхонї, танњо тавассути ансамбли созњои 
мусиќї  бобњои махсус иљро карда мешуданд, ки номашон «равошин» 
(равосин) буд.  

Доир ба сатњи рушди мусиќии созї дар давраи Сосониён 
К.Иностранцев ќиссаи машњурро оид ба воќеаи марги асби 
дўстдоштаи Хусрави Парвиз меорад, ки дар он чї гуна тавассути 
танњо оњанг (бо сози барбат) аз љониби Борбад наќл карда шудани 
таърихи беморї ва фавтидани Шабдиз тасвир карда шудааст.86  
Иностранцев бо иќтибос аз китоби «Китоб-ул-мањосин вал-аздод» 
овардааст, ки Борбади Марвазї, ки он замон сарвари муѓанниёни 
дарбори Хусрави Парвиз буд, тибќи илтимоси ањли дарбор бояд ба 
Хусрав воќеаи фољиабори марги Шабдизро мерасонид. Азбаски 
Хусрав дар ваќташ ќасам ёд карда буд, ки «њар касеро ки ба ман  
хабари марги Шабдизро расонад, фавран ба ќатл хоњам расонид», 
дарбориён аз Борбад хоњиш намуданд, то ин воќеаро бидуни калом, 
танњо тавассути мусиќї ба шоњ хабар дињад.  

Тибќи ривоёте, ки дар ин маъхаз ва дар дигар сарчашмањо дучор 
мегарданд, Борбад соате бо сози барбат назди шоњ нишаста, 
оњангњои мухталифро бахшида ба чобукї, тездавї, шињакашї ва 
дигар хислатњои Шабдиз менавозад. Шоњ пас аз шунидани њар як 
порчаи алоњида ба рамзи мусиќї дуруст сарфањм рафта «ња, ин 
давидани Шабдиз аст, ин садои шињаи ўст» - гўён роњат мекард. 
Ваќте дар оњанги навозиши Борбад, нолаи њазин ва зарбњои шикаста 
пайдо шуданд, шоњ: «чї Шабдиз магар бемор шуд ?» - гуфта ба 
изтироб меояд. Баъдан ноаён Борбад роњгардии сусти Шабдиз ва 
нињоят аз по афтидани ўро бо оњанг тасвир мекунад. Ин лањза 
Хусрав: «Шабдиз мурд?» - гуён наъра мезанад. Борбади моњир бо 
зиракии том ва риояи одоб чунин љавоб мегўяд: «шоњам, ин хабари 
мудњишро худи ту гуфтї». Хусрав аз мањорати бузурги оњангсозии 
Борбад ба ваљд омада, аз гуноњи дарбориён, ки ба асби дўстдоштааш 
дуруст ѓамхорї накарда сабабгори фавташ гардиданд, мегузарад.87 

Ин ривояти хеле маъруф на танњо аз сатњи олии мусиќинавозии 
Борбад дарак медињад, балки шањодати он аст, ки мусиќии созї дар 

 
86 К.Иностранцев. О праздновании Навруза в сасанидской Персии.С.-Петербург.- 
1904., стр. 27 
87 Шояд мазмуни ин ривоят ба воќеан машњур будани оњангњои силсилаи «Асброс» 
(Рањи Асб) дар замони сосониён низ далолат намояд (А.Н.). 

он замон мазмуну мундариљаи хеле мураккабро фарогир будааст ва 
оњангсозони моњири замон ќудрат доштанд, бидуни истифодаи калом  
сюжетњои гуногуни бадеиро тавассути созњои мусиќї иброз намоянд. 

Созњои машњури мусиќии замони Сосониён асосан аз барбат, руд 
(Уд), чанг, най, шайпур, карнайњои мухталиф, бўќ, наѓораву таблњои 
хурду бузург, дуњул, тунбак, чаѓона, санљ, каннор, танбўр иборат 
буданд. Маълум аст, ки масалан, чаѓона ва танбўр хоси суннатњои 
мусиќии Хуросон ва Мовароуннањр будаанд, зеро чаѓона «номи 
созест мансуб ба ањли Чаѓон – шањрест дар Мовароуннањр».88 

 Дар бораи сози танбўр бояд алоњида изњори назар намуд, зеро 
косахонаи садобарорандаи танбўри он замонаро шоњидон «дар 
шакли мурўд сохта шудааст» гуфтаанд. Он аз ду тор иборат буда 
баъзан онро «думбара» (аз «думи барра») низ ном гирифтаанд. Дар 
њар сурат бояд ба назар гирифт, ки танбўри он замона айнан ба 
мисоли думбраи имрўзаи тољикї будааст. 

Муаррихон њамчунин номњои арѓунун, дунай, найи анбон, 
сурнайро овардаанд, ки мањз дар давраи аввали солшумории милодї 
дар саросари мамолики Осиёи Марказї ва Эрон маъмул будаанд. 

Муњаќќиќи машњур Ибни Хурдодбењ доир ба васфи оњангу 
таронањои замони ќадим зикр намудааст, ки «эрониён њамроњ бо овоз 
уд ё чанг менавохтанд ва ин аз вижагињои мусиќии эронї буда аст, 
онњо дорои наѓамот ва оњангњо ва таснифњо ва таронањои мутанаввеъ 
буданд, ки болиѓ бар њашт будааст».89  

Дар китоби машњури давраи пањлавї «Ёдгори зарирон» хабар 
дода шудааст, ки «тамоми лашкариёне, ки ба кохи Виштосп њозир 
шудаанд, ба садои ной ва табл сафорої мекунанд».90 

 Доктор Мањдї Баркашлї – яке аз муњаќќиќони барљастаи 
мусиќии замони ќадим, муаллифи дањњо рисолањо бахшида ба 
мусиќии замони Сосониён, таъкид намудааст, ки мусиќии давраи 
Сосониёнро метавон њамчун пояи асосии илмї-эљодии кулли 
маданиятњои баъдиисломии мамолики Шарќ шуморид. 

Бояд гуфт, ки шароити нави иљтимоии љамъияти феодалї ба 
рушду нумўи беназири на танњо њунари мусиќї ва овозхонї, балки ба 
дигар намудњои санъат – меъморї, рассомї, њунарњои мардумї омили 
бузург гардидааст. Аввалин падидањои мусиќии њирфаї, яъне њолате 
ки њунарманд озодона ба иљрои њамин касбаш шуѓл меварзид, њанўз 
аз даврањои љамъияти ѓуломдорї сарчашма мегирад. Он замон 
ѓуломдор нахустин маротиба дар таърих шахсе ба њисоб мерафт, ки 
барои истироњат, ташкили базму маљлисњои тараб ваќти кофї пайдо 
кардааст. Вале таърихан яќин аст, ки рушди мусиќии устодона, эљоди 

 
88 Ниг.Таърихи мусиќии Эрон. – Тењрон, 1380, сањ.73 
89  Маљаллаи мусиќї. Тењрон.-1963, давраи 3, № 4, с. 31 
90 Тамаддуни иронї. Тарљимаи И.Бењном, сањ.200 

расму ќонунњои устувори њунарї, ба вуљуд омадани жанру намудњои 
маъруф – мадњия, сурудњои маросимї, оњангу таронањо бахшида ба 
санањои маъруфи таќвимї, эљоди достонњои силсилавї ва ѓ., мањз ба 
замони сосониён тааллуќ дорад. 

Доир ба мавќеи мусиќї дар љашну маросимњои мардумї бояд 
њаминро низ ќайд намуд, ки ин силсилаи жанрњо дар таркиби 
маданияти мусиќии ќадим маќом ва моњияти хоса доштанд. Ба 
њамагон  маълум аст, ки сарчашмаи асосии рушди њама анвои 
њунарњои њирфаиро бояд њатман дар љараёни ташаккули њунарњои 
мардумї љустуљў намуд. Дар аксари кулли маъхазњои таърихї дар 
мавриди шарњи вижагињои фарњанги мусиќии замони сосониён, 
бештар ба мусиќии дарбор, наќши шоњон ва умуман, ба мусиќии 
устодона таваљљўњ намудаанд. Аммо њамзамон набояд фаромўш кард, 
ки њунари мусиќии устодона мустаќиман дар заминаи оњангу 
таронањои мардумї ва суннатњои асили бадеии халќї ривољ ёфтааст.  

Болотар ёдовар гардида будем, ки дар њудуди Осиёи Миёна 
сурудњои силсилаи «Кини Эраљ», «Кини Сиёвуш» бештар дар мавзеи 
Бухоро маъмул будаанд ва њатто пас аз мурури садсолањо дар ин љо 
боќї монданд. Дар баробари ин, маълум аст, ки дар замони сосониён 
тарзи њамсароии дастаљамъона (яъне хорсарої) ва њамчунин раќсњои 
дастаљамъї маъруф буданд. Яке аз ин гуна раќсњои дастаљамъонаи 
мардумиро «раќси дастбанд» меномиданд, ки дар он раќќосон дасти 
њамдигар гирифта, дар шакли доира пойкўбї менамуданд. Ин 
суннатњо пеш аз њама ба мероси фарњангии мардумони Осиёи 
Марказї ва хусусан тољикон тааллуќ дорад. Фирдавсї дар 
«Шоњнома» ин навъи махсуси санъати ќадимии хореографияро чунин 
шарњ медињад: 

 
  Аз он духтарон он, ки буд номдор, 
  Бурун омаданд аз миёна чањор. 
  Бари шоњ рафтанд бо дастбанд, 
  Ба рух чун бањору ба боло баланд. 
 
Маълум аст, ки шоир дар ин байтњо  услуби махсуси раќс – раќси 

«дастбанд»-ро тасвир намудааст ва ногуфта намонад, ки тасвири 
рўисангии айнан њамин намуд раќсњоро дар Осиёи Миёна 
бостоншиносон дар  мусавварањои панљ њазор сол пеш кашидашудаи 
ѓорњои Саймалї-тош (водии Фарѓона)  пайдо намудаанд. Дар 
баробари раќси дастбанд, Фирдавсї намуди дигари машњури раќс – 
«пойкўбї»-ро низ мисол овардааст: 

 
 
  Яке чомагўву дигар чангзан, 
  Саввум пой кўбад шикан бар шикан. 

  Яке пойкўбу дигар чангзан, 
  Се дигар хушовозу андўњшикан. 
 
Ин љо хеле бамаврид аст, ки аз байти машњури Њофизи Шерозї 

ёдовар гардем: 
 
 Чу дар даст аст руде хуш, бизан мутриб, суруде хуш, 
 Ки дастафшон ѓазал хонему пойкўбон сар андозем. 
 
Дар як байт Њофиз раќси сўфиёнаро чунон бомањорат тасвир 

кардааст, ки хонанда беихтиёр манзараи чархи пурваљди сўфиёнаро 
пеши назар меорад. Яъне бо дастафшонї ѓазал хондан ва бо пойкўбї 
«сар андохтан» - ин тасвири њамон раќси маъруф аст, ки Фирдавсї аз 
он дар Шоњнома ёдовар шудааст. 

Љолиби зикр аст, ки њамватанони мо - Абўнаср Форобї ва 
Абўалї Алї Ибни Сино дар пайравї ба «муаллими аввал» (яъне 
Арасту) асарњои зиёдеро оид ба илми мусиќї эљод намудаанд, ки дар 
онњо низ ишора ба њамин намуди њунари дастаљамъї мављуд аст. 
Доир ба мазмуну мундариљаи осори мусиќишиносии онњо поинтар 
муфассал сўњбат хоњем кард, ин љо фаќат ёдрас мегардем, ки ин 
нобиѓањои илму фарњанги давраи исломї дар тарљима ва шарњи 
истилоњоти мусиќї, ки дар осори Арасту дучор мешаванд, бевосита 
аз номгўи оњангу таронањои мањаллї истифода намудаанд. 
Масалан,дар мавриди шарњи истилоњи «хорсарої» ("хор"-и юнонї) 
истилоњи «дастбанд»-ро ба кор бурдаанд. Ин хеле муњим аст, зеро 
раќси дастбанд, бино ба маълумоти профессор Н.Нурљонов, то имрўз 
дар бисёре аз манотиќи Осиёи Миёна (аз љумла дар Бадахшон) 
маъмул аст. Ѓайр аз ин, бояд ќайд намуд, ки раќси шабењи 
«дастбанд»-и ќадимии тољикї дар байни мардуми Булѓория, 
Руминия, Юнон (масалан, раќси машњури «Сиртаки») то њанўз 
машњур аст. 

  Маълум аст, ки Наврўз бузургтарин ва ќадимтарин љашнњои 
мардуми эронинажод ба њисоб меравад ва боиси ифтихор аст, ки таи 
солњои охир ќариб дар тамоми љањони мутамаддин њамчун љашни 
бањор ва оѓози соли нави табиат таљлил мегардад. Тибќи ривоятњои 
ќадимї, Шоњ Љамшед мањз дар оѓози моњи фарвардин (дар рўзи 
Њурмузд) ба тахт нишастааст, з-ин сабаб њамин рўзро мардум «рўзи 
нав» хонданд. Наврўзи Бузург (дар баъзе маъхазњо - Наврўзи Хоса, 
Наврўзи шоњон), тибќи расми шоњони сосонї рўзи шашуми 
фарвардин (Хурдодрўз) љашн гирифта мешудааст. Дар байни 
бахшњои ин љашни таърихї њамчунин «Наврўзи кишоварзон» машњур 
аст, яъне маълум мешавад, ки мардуми оддї низ дар баробари 
шоњону дарбориён аз таљлили иди Наврўз ба пуррагї бањраманд 
будаанд. 

 Шоњони сосонї ба рушди илм ва фарњанг таваљљўњи махсус 
зоњир менамуданд ва ба дарборашон аз љумла ситорашиносонро 
даъват намуда, аз онњо доир ба муаммоњои гардиши фалак, 
солшуморї ва ивазшавии фаслњои сол маслињатњо мегирифтанд. 
Њанўз дар њамон замон аз се саду шасту панљ рўз иборат будани соли 
тамом ба куллї исбот гардида буд.  

Тибќи ахборе, ки дар «Осор-ул-боќия»-и Абўрайњони Берунї 
омадааст, ањли Бухоро ва Хоразмиён низ айнан бо њамин минвол 
Наврўзро љашн мегирифтанд ва дар масъалаи њисоби солу моњ хеле 
даќиќ буданд: «Суѓдиён низ моњњои худро мутобиќи чањор ќисмати 
сол таќсим карда буданд…. Навсард – рўзи аввали он наврўзи 
зардуштиёни Бухороро рўзест, ки «Ромиш Оѓом» меноманд ва дар  
оташкадае, ки наздики ќарияи «Ромиш» аст, љамъ мешуданд».91 

Дар њар сурат бояд дар назар дошт, ки ин маълумоти нодирро мо 
аз ќадимтарин сарчашмаи мўътамад оид ба таљлил љашни Наврўз дар 
миёни ањли Бухоро - китоби «Таърихи Бухоро»-и Наршахї дастрас 
карда метавонем ва ин худ далели он аст, ки таърихи пайдоиш ва 
таљлили Наврўз бидуни шубња ба тамаддуни мардуми Мовароуннањр 
алоќамандии зич дорад. Ѓайр аз ин, ќобили зикр аст, ки бино ба 
маълумоти муаррихон, доир ба таљлили љашни Наврўз дар давраи 
салтанати Њахоманишиён маълумоте мављуд нест, дар матнњои 
Авесто низ дар ин хусус ишорае вуљуд надорад. 

Ин далелро мо поинтар дар мисоли ороиши мусиќии иди Наврўз 
дар Бухорои ќадим ва Хоразм мебинем. 

Чуноне ки дар боло зикр карда шуд, яке аз шаклњои хеле маъмули 
мусиќии мардумї - ин оњангу таронањо бахшида ба ташхис, таљлил ва 
ташкили љашни Наврўз  ба шумор мераванд, ки тањти унвони 
«наврўзї», «наврўзихонї» машњур гаштаанд. Дар доираи рубоиёти 
зиёде, ки фолклоршиносони тољик таи зиёда аз панљоњ соли ќарни 
бистум дар саросари Тољикистон гирд овардаанд, садњо намунаи 
олии њунарї (сухани мавзун ва оњанги латиф) ба љашни мардумии 
Наврўз бахшида шудааст. Ин худ далели он аст, ки маълумоти аз 
њама даќиќ, нафис ва пурэњсосро оид ба Наврўз мардуми тољик аз 
сина ба сина тавассути рубоиёт, байтхонї ва суруду таронањои халќї 
интиќол дода, ба давру замонњои минбаъда дастрас  намуданд. 

Аз он замонњои хеле дур то давраи зиндагии мо, шањодати асосї 
ва моњиятан зинда – ин кулли падидањои суруду мусиќї ва унсурњои 
оинњои наврўзї ба њисоб мераванд. Иди Наврўз тамоми аносир, 
мазмуну мундариља ва эњсосоти зиндаи хешро на танњо дар давраи 
беш аз њазорсолаи ислом њифз намуд, балки њатто дар шароити 
фишорњои замони атеистии шўравї низ мардуми тољик суруду 
таронањо ва дигар падидањои наврўзиро фаромўш накарданд. Ин худ 

 
91 Осор-ул-боќия. 361 (чопи Тењрон) 

гувоњи он аст, ки тибќи ќонуниятњои универсалии фарњанг, 
падидањои бузург ва устувор гардидаи фарњангї ќудрати садсолањо аз 
миёни тамоми монеањои иљтимої, сиёсї ва фарњангї  убур намуданро 
доранд. 

Азбаски љашни Наврўз бо табиат алоќамандии зич дорад, суруду 
оњангњои маъруфтарини ин идро мардум  наврўзї, бањория, сусхотун, 
ашаѓлон номгузорї намудаанд. Шукўњу шањомати ин љашн осори 
худро дар мусиќии њирфаї, ё худ оњангњои устодона низ гузоштааст, 
ки иддаи зиёди онњо, масалан, Наврўзи Хоро, Наврўзи Аљам, 
Наврўзи Араб, Наврўзи Сабо (вориди силсилаи Шашмаќом) то ба 
замони мо омада расидаанд. 

Манучењрии Домѓонї васфи Наврўзро чунин ба ќалам овардааст: 
 
  «Наврўзи Бузургам бизан эй мутриби наврўз, 
  Зеро ки бувад навбати Наврўз ба нав рўз. 
  Барзан ѓазали наѓзу дилангезу дилафрўз, 
  В-ар нест туро, бишнав аз мурѓи навомўз» 
 
Мутрибони маъруфтарини замони салтанати Хусрави Парвиз - 

Саркаш, Роматин, Накисо ва Борбад мањсуб меёбанд. Артур 
Кристинсен доир ба ин  мусиќидонони замони Хусрави Парвиз 
менависад, ки гўё Саркаш дар синну сол бузургтар аз Борбад будааст 
ва дар љодаи эљодї ба Борбади љавон њасад бурда, њатто нисбат ба ў 
кина њам доштааст. Муаррихон мўътаќиданд, ки Саркаш (юнонї – 
Саркис ё Саргис) аслан юнонї будааст.92  

Дар Шоњномаи Фирдавсї ва дигар маъхазњои адабї номи 
Саркаш њамчун мутриби маъруфи замони Хусрав зикр гардидааст, 
аммо фарз кардем, дар Худойнома, ки яке аз сарчашмањои мўътабари 
таърихї мебошад, ин ном ва њатто номи Борбад низ дучор 
намешавад. Борбад дар сарчашмањо њамчун барбатнавози дарбори 
Хусрав зикр гардидааст. Барбат – сози маъруфи ќадимї буда дар 
тамоми манотиќи Шарќ маъмул будааст. Хоразмї, муаллифи 
рисолаи машњури «Мафотињ-ул-улум» ин созро муфассал шарњ дода 
менависад, ки маънои он «синаи мурѓобї» мебошад, зеро шакли тана 
ва дастаи ин соз ба синаи мурѓобии дар парвоз буда шабоњат дорад.  

Тибќи маълумоти Ибни Љоњиз ("Ал-мањосин вал-аздод"), Борбад 
зодаи шањри Марв буда, аз ин рў тахаллусаш Марвазї шудааст. Дар 
мавриди дигар устод Сайид Нафисї навиштааст, ки тахаллуси 
Борбад шояд ба иллати сарвари муѓанниёни дарбор буданаш ќабул 
гардида бошад, зеро тибќи ривоятњо, аз љумлаи кулли муѓанниён 
мањз Борбад иљозати ворид гардидан ба назди шоњро дошт. Борбад 
муаллифи асарњои мусиќии «Њафт хусравонї» (силсилаи достонњои 

 
92 Кристинсен А.Тамаддуни Ирон, тарљ. И.Бењном, с.212. 

мусиќї бахшида ба шоњ Хусрави Парвиз),  Сї лањн (бахшида ба 
рўзњои њар моњ), Се саду шаст оњанг (бахшида ба рўзњои сол) будааст. 

 Аз сарчашмањои таърих маълум аст, ки дар замони сосониён 
таќвими хеле даќиќ бо номи «Тахти Тоќдис» танзим гардида буд ва  
Борбад бахшида ба  ин таќвим низ як оњанги машњурро бо њамин ном 
тасниф кардааст. Бо ин далел метавон гуфт, ки илми мусиќї њанўз 
дар он замон бо дастовардњои ситорашиносон иртиботи зич пайдо 
намуда будааст. Доир ба эљодиёти Борбад ривоятњои зиёд мављуданд 
ва ин албатта аз шўњрат ва манзалати олии ў дарак медињад. 
Мусаллам аст, ки Борбад аз манотиќи Хуросони Шарќї буда, дар 
овони наврасї соњиби истеъдоди фавќулода ва овози дилкаш 
гардидааст. Яъне як марњилаи муайяни рушду такомули њунар ва 
эљодиёти ў ба мусиќии мањаллии  минтаќаи  Хуросон иртибот дорад.  

Пас аз расидан ба Тайсафун (пойтахти давлати Сосониён) ва 
соњиби унвони муѓаннии аввали дарбори Хусрав шуданаш, Борбад ба 
таснифи лањну достонњои нав шурўъ мекунад ва албатта метавон 
гуфт, ки дар эљоди силсилаи зиёди оњангу таронањои замонаш 
сањмгузор гардидааст. Дар њар сурат бояд таъкид намуд, ки њатто аз 
рўи номњои оњангњои Борбад маълум аст, ки на њамаи онњоро мањз 
Борбад эљод намудааст, зеро масалан, оњангњои «Кини Сиёвуш», 
«Кини Эраљ» таърихи хеле ќадима доранд.  

Болотар ёдовар гардида будем, ки сурудњои сўгворї њанўз дар 
давраи њукмронии Куруши Кабир (таронањои ёди шањидони љангњо) 
васеъ маъмул гардида буданд. Дар навбати хеш, муаллифи "Таърихи 
Бухоро" Наршахї доир ба силсилаи хеле зиёди оњангу таронањо зери 
унвони «Кини Сиёвуш», "Гиристани муѓон" ёдовар шуда, ќайд 
намудааст, ки ин оњангњо дар Бухоро хеле маъруф будаанд. Наршахї 
навиштааст: «Ва ањли Бухороро бар куштани Сиёвуш сурудњои аљиб 
аст. Ва мутрибон он сурудњоро «Кини Сиёвуш» гўянд. Ва Муњаммад 
бинни Љаъфар гўяд, ки аз ин таърих се њазор сол аст, валлоњу 
аълам».93  

 Ин факти хеле њам муњими таърихї ба шумор меравад ва 
донистани он  ба мо имконият медињад, ки доир ба масъалаи макони  
пайдоиш ва ташаккули силсилаи сурудњои маросимии бахшида ба 
Сиёвуш ва Эраљ хулосаи дуруст барорем. Дар љои дигар низ доир ба 
њамин мавзўъ Наршахї чунин овардааст: 

 «Ва мардумони Бухороро дар куштани Сиёвуш навњањо аст 
чунон, ки дар њама вилоятњо маъруф аст ва мутрибон онро суруд 
сохтанд ва мегўянд. Ва ќавволон онро "гиристани муѓон" хонанд. Ва 
ин сухан зиёдат аз се њазор сол аст».94 

 
93 Наршахї, Таърихи Бухоро, сањ. 18 
94 Њамон љо, сањ. 23 

Яъне даќиќан маълум мешавад, ки силсилаи сурудњои сўгворї 
бахшида ба марги Сиёвуш ё худ Эраљ зиёда аз њазор сол ќабл аз 
замони Борбад пайдо шудаанд. Доир ба ин масъала, яъне пайдоиши 
силсилаи сурудњо бахшида ба рўзи кушта шудани Сиёвуш, њамчунин 
баргузории маросимњои мухталиф дар ин рўз (љамъ шуда ба макони 
кушта гардидани Сиёвуш рафтан, навња бардоштан, рўй канда 
хуншор кардан ва ѓ.) бояд гуфт, ки њамаи ин унсурњои мазњабї-
фарњангї аз ќадимтарин айём мањз дар мавзеи Бухоро васеъ маъмул 
будаанд.95 

Аз матни достони безаволи «Хусрав ва Ширин»-и Низомї низ мо 
метавонем номи  оњангњои маъруфи Борбадро пайдо намоем. Инњо 
њамон «Сї лањни Борбад» мебошанд, ки болотар онњоро номбар 
намуда будем: Ганљи Бодовард, Ганљи гов, Ганљи сўхта, Шодирвони 
марворид, Тахти тоќдисї, Ноќусї, Аврангї, Њуќќаи Ковус, Моњ бар 
кўњон, Мушкдона, Ороиши хуршед, Нимрўз, Сабз дар сабз, Ќуфли 
румї, Сарвистон, Сарви сињї, Нўшинбода, Ромиши љон, Нози 
Наврўз, Мушкўя, Мењргонї, Марвои нек,  Шабдиз, Шаби фаррух,  
Фаррухрўз, Ѓунчаи кабки дарї, Нахчиргон, Кини Сиёвуш, Кини 
Эраљ, Боѓи Ширин. 

Муњаќќиќон бар он аќидаанд, ки сї лањни Борбад ба сї рўзи моњ 
бахшида шудааст, яъне бахшида ба њар рўзи моњ Борбад як оњанги 
муайян эљод кардааст.  

Доир ба истифодаи созњои мусиќии ин замон низ маълумоти 
зиёдеро дучор омадан мумкин аст. Тибќи мусавварањо ва наќшњои 
рўи девор ва дигар осори њунарњои таљассумї мо метавонем ќисми 
зиёди онњоро номбар кунем. Аз љумла – сурнай, дуњул, чаѓона, уд 
(њамон барбат), дунай, чангњои гуногун (камоншакл, кунљї), арѓунун 
( ё худ флейтаи Пан - А.Н.). Бозёфтњо аз њафриёти Панљакенти ќадим 
шањодат медињанд, ки дар давраи тоисломї дар минтаќаи Суѓду 
Бохтар навъи чангњои гуногун (ниг.мусаввараи хонуми чангнавоз аз 
Панљакенти ќадим) ва дигар созњои мусиќї (дуњул, най, буќ) васеъ 
маъмул гардида будаанд.  

Бино ба маълумоти сарчашмањои таърихї дар охирњои давраи 
салтанати Сосониён дар муносибат ба ањли њунар вазъияти басо 
ногувор ба амал меояд ва дар натиља гурўњњои зиёди мусиќачиёни 
дарборї баъди таназзули салтанати сосониён ба њар љониб пароканда 
мегарданд. Табиист, ки айнан њамин омил баъдан мусиќии њирфаиро 
миёни оммаи васеи мардум маъмул мегардонад, яъне минбаъд садњо 
њунармандони бомањорат аз хидмати дарбор мањрум гардида, бештар 
барои дарёфти ќути  лоямут худро ба миёни анбўњи омма мезананд. 

Маълум аст, ки дар худи њамин давра мусиќии мардумї низ рушд 
меёфт ва ин намуди њунар љузъи самимитари мусиќии замон мањсуб 
мегардид. Дар оњангу таронањои мардумї њаводиси замон бо лањни 

 
95 Дар «Хазоин-ул-улум»-и  Абулњасан Нишопурї ривояте  омадааст, ки тибќи он 
гўё мањз Сиёвуш барои эњтиром ва сипос Њисори Бухороро бино кардааст. 

соддаву оммафањм ифода карда мешуданд, ки он барои њама наздику 
маќбул буд. Кулли эњсосот ва орзуву омоли инсонї дар таронањои 
мардумї таљассум меёфтанд. Лањзањои ѓаму андўњ, шодї ва сурури 
мардум мазмуни онњоро ташкил мекарданд. Масалан, тибќи 
ривоятњо маълум аст, ки њанўз дар замони ќабл аз исломї дар 
саросари мамолики Хуросон расми истифодаи суруд ва раќсњои 
махсус аснои сўгворї машњур будааст. 

Суќути давлати Сосониён ва оѓози истилои араб дар Эрон ва 
Осиёи Миёна ба характери эстетикї-иљтимої ва ѓоявї-бадеии кулли 
намудњои њунар таѓйироти беандоза бузург ворид намудааст. Вале 
бояд гуфт, ки намудњои мухталифи њунари њирфаии мусиќї, наќќошї, 
муљассамасозї ва ѓ. дар худи њамин давра, яъне дар замони ќабл аз 
ислом дар њудуди Осиёи Миёна низ хеле ривољ ёфта буданд.  

Боби панљум 
Маданияти мусиќии Суѓду Бохтар ва Тахористон 

 
Чуноне ки ќаблан ишора гардид, дар бораи рушду нумўи њунари 

мусиќии давраи Сосониён, адабиёти фаровон мављуд аст. Шаъну 
шукўњи шоњони сосонї ва зиндагиномаи онњо дар иддаи хеле зиёди 
асарњои бадеї – аз љумла дар Шоњномаи Фирдавсї, достонњои 
Низомии Ганљавї, Манучењрии Домѓонї, дар ашъори Рўдакї ва ѓ. 
хеле муфассал тасвир карда шудаанд ва зимни њамин асарњо оид ба 
мусиќии он замон низ маълумоти баъзан ривоятомезу омехтаи 
асотирї, баъзан бошад ќиссањои даќиќи таърихї шарњ дода шудаанд.  

Аммо мутаассифона, бояд иќрор шуд, ки маданияти мусиќии 
минтаќаи шарќии Хуросон ва Мовароуннањр, дар он сарзамине, ки 
аљдодони мо – мардуми Суѓд, Бохтар ва Хатлон (яке аз мулкњои 
пуриќтидори Тахористон) зиндагї ба сар мебурданд, то њанўз ба 
дараљаи  кофї тањќиќ карда нашудааст. Ин ишора асосан ба адабиёти 
соњавї – асарњои бевосита ба санъати мусиќї бахшида шуда тааллуќ 
дорад, зеро хушбахтона, доир ба маданияти бадеї – анвои гуногуни 
њунарњо – њунари тасвирї, муљассамасозї, санъати ороиши дохили 
биноњо  аз љониби бостоншиносон осори хеле гаронбањо ва 
пурмазмун бозёфт карда шудаанд. 

 Намудњои мухталифи њайкалчањои мусиќинавозон, шаклњои аз 
гил сохта шудаи созњои мусиќии он замон, тасвирњои сањнањои 
мусиќинавозї, ки таи зиёда аз шаст соли кофтукоби бостоншиносон 
дар њафриёти Панљакенти ќадим, Шањристон, Бунљикат, Тахти 
Сангин, Њулбук ва ѓ. ба даст расидаанд, зиёда аз се сад номгўйро 
ташкил медињанд. Њар яке аз ин бозёфтњо шоњиди сатњи хеле баланди 
маданияти мусиќии давраи пеш аз ислом ба шумор мераванд ва яќин 
аст, ки аз рўи шакли зоњирї ва услуби тасвири онњо метавон оид ба 
вижагињои фарњанги мусиќии он давра як андоза хулосабарорї 
намуд. Зиёда аз ин, мањз дар асоси њамин бозёфтњо мо метавонем 
гўем, ки дарвоќеъ санъати мусиќї дар њаёти дарбор ва њамчунин 
мардуми оддии кишвари Суѓд ва Бохтар маќоми хеле баландро соњиб 
будааст. 

Дар њар сурат, бояд иќрор гардид, ки маданияти мусиќии давраи  
пеш аз исломии аљдодони халќи тољикро бидуни алоќамандии хеле 
зичи он бо кишварњои дигари Шарќи наздик ва Миёна тасаввур 
намудан ва тањќиќ намудан ѓайриимкон аст. 

Барои аниќтар тасаввур намудани сохтори фарњанги мусиќии 
замони давлатдорињои Суѓду Бохтар ва Тахористон мо метавонем аз 
љумла аз худи њамон маъхазњои ба сосониён тааллуќ дошта истифода 
намоем, зеро даќиќан маълум аст, ки яке аз сарчашмањои рушду 
нумўи њунари мусиќї ва овозхонї дар дарбори сосониён – ин 

дастовардњои фарњанги мусиќии кишварњои њамљавор – Њинду 
Арабистон ва манотиќи Суѓду Бохтар ба шумор меравад. 

Болотар ишора шуда буд, ки дар мазмуни фарњанги мусиќии 
салтанати Сосониён наќши унсурњои бадеии мардумони Осиёи 
Миёна ва њамчунин сањми зодагони сарзамини Мовароуннањр хеле 
назаррас будааст. Маълум аст, ки ќисми зиёди њунармандони 
дарбори Сосониён дар баробари Њинду Юнону Арманистон 
њамчунин аз ањли Хуросону Мовароуннањр ба пойтахт (Тайсафун) 
даъват мешуданд.  

Аз сањифањои яке аз бузургтарин сарчашмањои таърихї – «Китоб-
ул-оѓонї»-и Абулфараљ Исфањонї, ки ба васфи њунармандони 
мусиќии замони куњан бахшида шудааст, муайян мегардад, ки 
нахустин оњангсозон ва сарояндагони араб мањз аз мулки Форс омада 
будаанд, ё ин ки аљдодонашон аз Хуросон будаанд. Исфањонї дар ин 
китоб аз забони ѓуломони форсї, ки њамрањи корвон љониби Баѓдод 
сурудхонон роњ мерафтанд, менависад, ки ѓуломон оид ба мазмуни 
сурудњояшон чунин гуфтаанд: «зарабна зарбан форсийян ва ѓанайна 
ѓино Фањлабадийян» (тарљумааш: зарбњои оњангњои мо форсї 
мебошад ва сурудњои мо – таронањои борбадист).96 

Ин факти хеле аљоиби таърихї пеш аз њама дарак аз он медињад, 
ки њанўз дар замонњои пеш аз пайдоиши ислом њунари мусиќии 
мардуми иронинажод ба маданияти арабњо таъсири хосе гузоштааст. 

Муаррихон љонибдори онанд, ки оѓози марњилаи ташаккули 
мусиќии устодонаи тољик бешубња ба маданияти замони Сосониён 
рост меояд. Маълум аст, ки бори аввал дар таърих мањз шоњони 
сосонї њунари мусиќии њирфаиро аз њисораи маъбадњо ва тафаккури 
мазњабї берун кашиданд ва њунарнамоии ромишгаронро  ба љузъи  
расмии маросимии базму маљлисњои шоњона табдил доданд. Ин 
табаддулоти таърихї ба рушди њунари мусиќї таъсири бузург 
гузоштааст, зеро то ин давра дар љањони мутамаддин дар њељ як 
кишвари олам мусиќии дарборї вуљуд надошт. 

 Болотар зикр намуда будем, ки дар маркази њаводиси рушди 
мусиќии классикии замони сосониён номи Борбади Марвазї ќарор 
гирифтааст. Вале аксари кулли муњаќќиќон дар он аќидаанд, ки 
Борбад ба дарбори сосониён аллакай њамчун мутриби мумтоз ва 
сарояндаи хушовоз даъват гардида буд. Пас, яќин аст, ки ў ќаблан 
дар овони љавониаш, аз оњангу таронањои сарзамини аљдодон – 
Хуросону Мовароуннањр бањра гирифтааст, яъне тафаккури мусиќї-
эстетикии Борбад дар заминаи оњангњои мањаллї ташаккул ёфтааст. 
Дар ин хусус аз «Бурњони ќотеъ» иќтибос меорем: «Борбад – мутриби 
Хусрави Парвиз аст. Гўянд ў аслан аз Љањрам буда, ки аз тавобеъи 

 
96 А.Исфањонї. Китоб-ул-оѓонї (аз арабї тарљимаи М.Фаридунї), Тењрон, 1368, 
сањ.278. 

Шероз аст ва дар фанни барбатнавозї ва мусиќидонї адил ва назир 
надоштааст ва суруди мусаљљаъ аз мухтареоти ўст ва он сурудро 
Хусравонї ном нињода буд». 

Гарчанде ном ва шўњрати Борбад дар осори бадеї гўё доимо 
вирди забонњо буд, аммо бояд гуфт, ки маълумоти нахустинро дар 
сањифањои таърих оид ба зиндагї ва эљодиёти Борбад дар асари Абў 
Исњоќ Ал-Фарисї Ал-Истахрї "Китоб-ул-масолик вал-мамолик" 
(а.10) дучор меоем. Истахрї дар ин асар доир ба ватани Борбад - 
шањри Марв ва доир ба он, ки ин муѓаннї шуѓли оњангсозї ва малоњї 
дошт, хабар додааст. 

Мусиќишиноси маъруфи шўравї, профессор Т.С.Вызго  низ 
исбот намудааст, ки эљодиёти Борбад аз лињози решапайвандиаш 
ќабл аз њама ба суннатњои мусиќии Суѓду Бохтар алоќаманд аст. Ў 
навиштааст, ки Борбад ќабл аз он, ки ба пойтахти онваќтаи сосониён 
сафар кунад, бењтарин суннатњои ромишгарони Суѓду Бохтарро 
азбар намуда буд. Зиёда аз ин, ў навозандаи Барбат (Руд) буд ва 
маълум аст, ки мањз њамин соз бо њамин шаклаш аз њама бештар дар 
мусавварањои ќадимии Осиёи Миёна дучор мешаванд. Њамин гуна 
сози дастааш кўтоњи косахонааш бузург, масалан дар мусаввараи 
хонуми руднавоз аз Тупроќќалъа (наздики Тирмиз) мушоњида карда 
мешавад, ки ба ќарни 2 милод тааллуќ дорад. 

Баъди давраи сосониён ин соз дар замони хилофати араб низ хеле 
машњур буд ва зимнан, тибќи талаботи замон, бо номи арабии Уд 
(арабиаш «Ал-Уд», дар лањљаи маѓрибї – «Л-ъуд») маъмул гардид.97 

Барои он замону он услуби давлатдорї ин амал ѓайриоддї набуд. 
Аммо бояд зикр намуд, ки маданияти мусиќии шањрњои бузурги 
Суѓду Бохтар – Афросиёб, Усрушана, Панљакент, Њулбук, Кангурт, 
Нусай (Дарвоз) дар худи њамон давра њамчунон дар сатњи хеле баланд 
ривољ ёфта буданд. Ќабл аз њама ба ин садњо намунањои тасвири 
созњои мусиќї, наќшу нигорањои деворањо, њамчунин сарчашмањои 
хаттї гувоњї медињанд. Гарчанде мисли дигар давру замонњо низ ба 
дасти мо бевосита аз хусуси нозукињои лањну навоњои Суѓдиву 
Бохтарї нишонае нарасидааст, вале дар асоси тањлил ва ташхиси 
сохти пардабандї, истифодаи амалии созњо, намунањои ансамблњои 
мусиќї, мавриди иљрои мусиќї (дар базмњову размњо, маросимњои 
мардумї ва ѓ.) мо метавонем оид ба вижагињои санъати мусиќии ин 
давра суханронї намоем.  

Кишвари Суѓд њанўз дар матнњои «Авесто» ба сифати «кишвари 
дуввўми» яке аз шонздањ кишварњои олам чунин зикр карда шудааст: 
«Кишвари дуввўм, ки онро Ањуро Маздо бунёд намудааст – 

 
97 Вызго Т.С. На чем играл Борбад? -// Материалы Международного симпозиума, 
посв. 1400-летию Борбада. Душанбе, 1990, стр. 57 

кишварест, ки он љо суѓдњо зиндагї мекунанд… он љо мардум ва 
њайвоноти зиёд мављуданд…».98 

Бино ба аќидаи Б.Ѓафуров,  «Суѓд ба маънои васеъ тамоми водии 
Зарафшон ва водии  Ќашќадарё мебошад».99 

Муњимтарини бозёфтњо, ки ба маданияти Суѓд алоќаманданд, ин 
албатта маљмўи њуљљатњои Ќалъаи кўњи Муѓ ба шумор мераванд. 
Аксари кулли ин њуљљатњо (74 номгўй) ба забони суѓдї навиша 
шудаанд ва ин далел барои дарки мазмуни фарњанги мусиќии Суѓд 
хеле муњим аст. Ќобили зикр аст, ки дар ин њуљљатњо номи бисёре аз 
дењањои имрўзаи водии Зарафшон аз ќабили Похут, Кштут, Варз, 
Анзоб, Моѓиён, Искодар оварда шудааст. 

 Маълумоти дигаре, ки барои дуруст дарк намудани вазъи 
фарњангии Суѓд мадад мерасонад, ин мављуд будани  алоќањои 
дипломатї миёни Суѓд ва кишварњои дуру наздик мебошад. Ин љо 
муњим аст бигўем, ки махсусан алоќањои фарњангї миёни Суѓд ва Чин 
(Синзян) барои ѓанї гардидани санъати мусиќии он замон хидмат 
намудааст. Њамчунин, дар њафриётњои Суѓди ќадим пайдо шудани 
боќимондањои устохонаи оњангарї аз рушди њунарњои мардумї ва 
њамзамон аз сатњи баланди косибї ва мањорати њунармандон шањодат 
медињад. 

Маълум мешавад, ки дар он замон (асрњои 7-8) дар фарози хеле 
бузурги он сўи Амударё (бино ба баъзе маълумотњо, њатто дар 
Синзян) забони суѓдї роиљ будааст, яъне метавон хулосабарорї 
намуд, ки кулли он суруду таронањое, ки доир ба онњо муаррихон 
маълумот медињанд (аз љумла Наршахї, Абулњасан Муњаммад ва 
диг.) мањз ба забони суѓдї суруда мешудаанд.  

Аз њафриёти Панљакенти ќадим, Шањристон, Бунљикат ва 
Варахша маълум мешавад, ки дар ин шањрњо санъати тасвирї хеле 
ривољ ёфта будааст. Шумораи хеле зиёди бозёфтњо - осори санъати 
тасвирии ин шањрњо ба он далолат мекунад, ки он замон сатњи 
зебоишиносї ва фарњанги шањрдорї хеле баланд будааст. 
Хушбахтона, мањз рушди санъати тасвирї ва таљассуми сањнањои 
зиёди вобаста ба созњои мусиќї, чењраи њунармандон – 
навозандагону сарояндагон ва раќќосањо, ки аз деворањои њафриёт 
пайдо гардиданд, ба мо аз хусуси вазъи санъати мусиќї низ наќл 
мекунанд.  

Яке аз созњои нодири мусиќї, ки аз њафриёти Шањристон ёфт 
шудааст, найи аз устухони лаклак сохташуда мебошад, ки дорои шаш 
сўрохї буда, тибќи хулосаи бостоншиносон (Ў.Пўлодов) шояд дар 
љойи шикасташудаи он низ як сўрохї мављуд будааст. Ин намунаи 
сози њаќиќї ва зиндаи мусиќї ба шумор меравад, зеро чуноне ки 

 
98 И.Брагинский. Иранское  литературное  наследие. М., 1984. – стр.72 
99 Тољикон, сањ.247 

мушоњида мешавад, мо дар аксари кулли њолатњо созњои мусиќии 
ќадимиро аз рўи тасвири онњо меомўзем ва шарњ медињем. Найи 
нодири шањристонї алњол дар хазинаи Осорхонаи бостоншиносии 
Академияи илмњои Тољикистон мањфуз аст. Ба њамин монанд созњои 
мусиќї - найњои устухонї ва 
ќамишї њамчунин аз 
њафриёти Чилњуљра, Тирмиз, 
Ойхонум ба даст омадаанд. 
Пайдост, ки бозёфт гардидани 
сози воќеии мусиќї (на 
тасвири он) барои шарњу 
хулосабарории тахассусї оид 
ба вазъи фарњанги мусиќї ва 
тариќи лањну навоофарии 
мардуми ќадим имкониятњо 
фароњам меорад.  

 
    Найи ќадимї (Уструшана, а.10-11) 

 

Бозёфти нодири дигар - ин мусаввараи ансамбли мусиќачиён аз 
Ќалъаи Ќањќањаи Уструшан мебошад, ки дар он се марди тавоно ва 
азимљусса аснои навохтани созњои барбат, чанги камоншакл ва чанги 
секунљаи амудї тасвир карда шудаанд. Айнан мисли навозандагони 
ансамблњои мусиќачиёни Панљакент ин љо низ онњо дар њолати 
"њаракат", яъне аснои иљрои 
оњанг тасвир карда шудаанд. 
Ин намуд мусавварањо 
тахминан шояд ба жанри 
маъруфи мусиќии њарбї 
тааллуќ дошта бошанд, зеро 
маълум аст, ки дар миёни 
аксари бозёфтњои бостонши-
носон сужети мусиќии њарбї - 
истифодаи созњои махсус (буќ, 
наѓорањо, шайпур ва ѓ.) 
мушоњида карда мешаванд.  

     Наќши рўи девор:Ансамли мусиќачиён (руд ва ду    
      намуди чанг, Уструшана, а.7-9) 

 

Муаррих ва бостоншиноси маъруф А.М.Беленитский доир ба ин 
намуд бозёфтњои санъати тасвирї асару маќолањои зиёдеро ба табъ 
расонидааст, ки онњо яке аз сарчашмањои хеле њам мўътамади 
таърихи мусиќии Суѓд ба шумор мераванд.100 Аз ин гуна мављудияти 

 
100 Аз љумла ниг. ба: Беленицкий А.М. Живопись древнего Пянджикента. М., 1954.: 
Скульптура и живопись древнего Пянджикента. М., 1959 

пайвандии бадеї ва услубї миёни анвои 
гуногуни њунарњо истифода бурда, 
А.Беленитский доир ба сужетњои маъруфи ин 
деворањо – достонњои њамосавии Рустам – 
Љанги Рустам бо аждарњо, Љанги Рустам бо 
деви сафед ва ѓ. хулоса баровардааст. Ин ба 
мо имконият медињад, ки њамзамон дар асоси 
худи њамин сужетњои тасвир гардида, оиди 
баъзе падидањои њунари мусиќии ин замон  
суханронї намоем. Чуноне ки болотар 
ишора шуда буд, сањнаи дар деворањои 
Панљакенти ќадим тасвир шудаи маросими 
мотам бахшида ба марги Сиёвуш, яќинан ба 
мављудияти сурудњои Кини Сиёвуш дар он 
замон далел шуда метавонад  

Б.Ѓафуров дар китоби «Тољикон» ба 
мусиќии замони Суѓд бањои баланд дода 
ќайд намудааст, ки «мардуми Суѓд ва 
ноњияњои атрофии он на фаќат дар 
маданияти раќс, балки дар санъати мусиќї 
њам шўњрат доштаанд. Номи дањњо асбобњои 
мусиќї то ба мо расидаанд, ки дар  Бухоро маъмул 

"Чангнавоздухтари Панљакент", 
 (мусаввараи рангаи рўи девори  

Панљакенти ќадим, а.7-8) 
 

будааст».101  Алломаи бузург њамчунин ба яке аз мусавварањои бо 
мусиќї алоќаманди деворањои Панљакент чунин бањо додааст: 
«Хусусан, расми духтараки чангнавоз мафтун мекунад – ќиёфаи 
пурандеша, чашмони хумор ва ангуштони нозуки вай, ки рўи торњо 
љавлон мезананд, дар њаќиќат, таъсири фавќулодае доранд».102  

Ин мусаввара, ки имрўз дар тамоми олам тањти унвони 
«Чангнавоздухтари Панљакент» маъруф аст, моњияти басо пурарзиши 
таърихї ва фарњангї дорад. Сараввал бояд гуфт, ки созе ки дар дасти 
духтарак ќарор дорад, яке аз намудњои хеле њам машњури чангњои 
камоншакл мебошад, ки дар он замон дар сарзамини Суѓду Бохтар 
маъмул гардида буд.  

Дарвоќеъ, рассоми моњир ангуштони зебо ва нозуки мутрибаро 
бевосита дар рўи торњои чанг тасвир намудааст, яъне ин тасвири гўё 
лањзаи зиндаи иљрои оњанг мебошад. Дигар ин ки ќиёфаи духтарак 

 
101 Тољикон, с.275 
102 Тољикон, сањ.273 (мутаассифона, дар матни тарљумаи тољикии ин китоб 
«арфисткаро»  -«уднавоз» тарљима намудаанд, ки иштибоњ аст, зеро арфа – ин 
намуди њамон чангњои ќадимии  камоншакл, уд бошад тамоман сози дигар аст. – 
А.Н.) 

дар њаќиќат пурандеша ба назар мерасад, ин љо лирикаи хушку холї 
не, балки эњсосоти амиќї фалсафї тасвир карда шудааст. Чашмони 
«хумории»103 духтарак бошад, албатта дар иртибот бо услубњои 
маъмулии њамонваќта тасвир карда шудаанд, яъне њамон чашмони 
дар санъати тасвирии асрњои миёна маъмулии «туркона» (тангчашм ё 
худ бодомї). Шояд њамин омил барои М.Дяконов асос гардидааст, ки 
«љараёни  осиёимиёнагї»-ро дар санъати тасвирии Туркистони шарќї 
ошкор намояд.104 

Аз ѓановати беандоза бузурги васоити дилхушї ва истироњат дар 
Суѓд њамчунин якчанд намунањои њайкалњои чўбї шањодат медињанд. 
Дар байни онњо аз њама машњуртаринаш – ин пайкараи нимсўхтаи 
раќќоса ба шумор меравад, ки айнан бо њамин вазъ аз миёни 
деворањои Панљакенти ќадим берун оварда шудааст. Ѓайр аз ин, 
маълум аст, ки чунин њайкалчањои раќќосањо дар Чоч, Кеш, 
Самарќанд низ пайдо шудаанд. Айнан мисли духтараки чангнавоз, 
љисми раќќосањо низ дар њолати «зиндаи» раќс, дар лањзаи хеле 
мураккаби гардиши пайкараи раќќоса таљассум карда шудаанд. Ин 
дарак медињад, ки  муаллифони асарњои тасвирї аснои эљоди асар аз 
намунањои зинда аксбардорї кардаанд, на аз олами тахайюлоти хеш. 
Аксари раќќосањо аз миён боло урён тасвир карда шудаанд, ин њам 
факти хеле муњими таърих ба шумор меравад, зеро аксари муаррихон 
бар онанд, ки дар базмњои шоњонаи он замон жанри махсуси раќсњои 
занона мављуд будаанд, ки дар љараёни иљрои он раќќосањо паи њам 
либосњои болояшонро бурун меоварданд.105  

Бино ба ахбори муаррихон, ин намуд раќсњо пеш аз њама 
характери мазњабї-маросимї дошта, дар онњо ба љо овардани 
эњтиром ба муќаддасот – худоњои ѓизову меваљот таљассум ёфтаанд.  
Тааљљубовар аст, ки намунањои алоњидаи ин намуд раќс то ба замони 
мо низ омада расидааст, аммо мутаассифона, дар шаклњои аз лињози 
жанру мазмун мутлаќо таѓйирёфта, ки сабабгори ин албатта мурури 
замони зиёд ва таъсири њолатњои гуногуни њаёти иљтимої мебошад. 
Олими маъруфи соњаи театри ќадимии Осиёи Миёна М.Рањмонов бо 
истинод ба муаррих В.Наливкин  навиштааст, ки дар бисёр 
марказњои фарњангии Осиёи Миёна дар асри 19 ва аввали асри 20 дар 
як намуд базмњои пинњонии гурўњњои махсуси љомеа айнан њамин 

 
103 Мутарљимон  ин порчаро аз  матни русии китоби «Тољикон»  хеле «озодона» 
тарљима намудаанд, зеро дар матни русї доир ба «чашмони хумор» умуман њарфе 
нест (матни русї: «Вызывает восхищение грация и внутренная  собранность  
арфистки, задумчиво перебираюшей струны своего инструмента»). Ин љо бояд ќайд 
намуд, ки чашмони бодомшакли духтараки чангнавоз – ин риояи услуби 
чењранигории замон мебошад, ки ин услуб њатто баъди њазор сол дар замони Бењзод 
низ мавриди истифода буд. (А.Н.) 
104 Ниг.Тољикон, сањ.274 
105 Дар асри 20-ум як намуди вайроншудаи ин жанри хореографї дар мамолики 
Ѓарб бо номи «стриптиз» маъруф гардид. 

гуна раќсњо иљро карда мешуданд, ки дар аснои он раќќосањо пай дар 
њам либосњояшонро кашида мепартофтанд.106 

Айнан њамин гуна маълумот – яъне маъмул будани базмњои 
махсусро бо иштироки мутрибону сарояндагон ва раќќосањо, метавон 
аз китоби «Девони луѓати турк»-и Мањмуди Ќошѓарї» пайдо 
намуд.107 

Аз љониби дигар, њамчунин доир ба маъмул будани раќсњои 
маросимии сўгворї, раќсњои љаноза ва ѓ. дар њафриёти мањалњои 
гуногуни Осиёи Миёна – Хоразм, Исфара, Иштихон, Яккабоѓ 
маълумот гирд оварда шудаанд. Дар Тољикистони имрўза бошад, 
айнан њамин намуд раќсњо дар Панљакент,Калъаи Хумб, Шуѓнон, 
Язѓулом, Бартанг то ба њол васеъ маъмул мебошанд. Дар ин хусус 
санъатшиноси маъруфи тољик, профессор Н.Нурљонов бо истинод ба 
маводи даќиќи фолклоршиносї шарњу тавзењоти хеле фаровон 
овардааст.108 Ин шањодат медињад, ки дар љараёни рушду такомули 
беш аз якунимњазорсолаи фарњанги тољикон, мусиќї ва раќс тавъам 
ташаккул ёфта, бештари аносири тоисломии хешро гум накардаанд. 

Номгўи хеле зиёди созњои мусиќї, ки дар замони суѓдиён маъмул 
будаанд, тавассути сарчашмањои аниќи таърихї дастрас гардиданд. 
Дар байни онњо ќабл аз њама бояд анвои хеле гуногуни рудњоро 
номбар намуд, ки бино ба миќдори зиёди њайкалчањои сафолї – 
тасвири мусиќачиёни руднавоз, дар саросари вилояти Суѓд (аз Чоч то 
Бухоро ва љанубтари он), машњуртарин сози мусиќї ба шумор 
мерафтааст. Аз њафриёти Афросиёб иддаи бешумори ин намуд 
њайкалчањо ёфт шудаанд ва чуноне ки Т.Вызго ќайд намудааст, аз 
ягон мавзеи дигари Осиёи Миёна ин миќдор пайкарачањои 
мусиќачиёни руднавоз пайдо нагардидаанд.109  

 
 

 
106 Ниг. М.Рахимов. Узбекский театр (с древнейших времен до 1917 года). Ташкент., 
1981. Стр.33 
107 Њамон љо. 
108 Н.Нурљонов. Олами беканори раќси тољик. – Душанбе, 2004, сањ. 113-115 
109 Т.Вызго. Музыкальные инструменты Средней Азии. М., 1980, стр.18 

Њайкалчањои сафолии Руднавозон.(Афросиёб,а.3) 
 

Яъне даќиќан маълум мешавад, ки руд - њамон созе, ки дар дасти 
Борбади Марвазї дар пойтахти Сосониён бо номи барбат машњур 
гардид, сараввал маъмултарин сози мусиќии мардумони Осиёи 
Миёна ба шумор мерафтааст. 

Ва албатта, бояд эътироф намуд, ки сози дигари хеле машњур дар 
он замон – ин чанг ба шумор мерафт. Намудњои гуногуни ин сози дар 
олами Шарќ хеле њам маъруфи мусиќї дар тасвири деворањо, 
њайкалчањои сафолї (терракота), деворањои муќарнас, дар наќшњои 
рангаи деворњои ќасрњо (фрескањо) ва ѓ., ки аз љониби 
бостоншиносон ошкор гардиданд,  дар маљмўъ аз шўњрати волои он 
дар замони пеш аз ислом дарак медињанд.  

 Азбаски ватани асосии чангњои гуногун Мисри ќадим ба шумор 
меравад, метавон тахмин намуд, ки васеъ маъмул гардидани санъати 
чангнавозї ва таљрибаи олии тасвири чангњои гуногун дар мавзеъњои 
мухталифи Суѓду Бохтар аз пайвандии таърихии фарњангњои Осиёи 
Миёна ва Шарќи наздик шањодат медињад. Лекин олимони соња 
исбот намудаанд, ки яке аз намудњои асосии чанг – њамон чанги 
«хамидаќомат» (камоншакл), ба Мисри ќадим мањз аз Осиёи Миёна 
рафта расидааст, аз ин рў ин намуд чангро худи мисриён - «осиёї» 
меномиданд.110 

Бино ба маълумоти мутахассисон, оид ба маданияти мусиќии 
Суѓди ќадим дар сарчашмањои чинї ахбори хеле муфидро метавон 

 
110 К.Закс. Музыкальная  культура  древнего мира. Л., 1937, стр. 152 

пайдо намуд. Масалан, дар таърихномаи сулолагии «Суйшї», дар 
боби «Шарњи санъати мусиќї» ќайд карда шудааст, ки замоне «њафт 
пардаи мусиќї офарида шудаанд, аз љумла пардањои мусиќии 
самарќандї ва бухорої, баъзе созњои мусиќї ба мо аз кишварњои Ѓарб 
омадаанд».111 Ин маълумот  ба њаќиќат наздик метобад, зеро то имрўз 
дар Чин сози машњури мусиќї бо номи «пипа»112 маъмул аст, ки шакл 
ва сохти симбандиаш айнан ба барбат шабоњат дорад. 

Дар расмњои деворањои Панљакенти ќадим як намуд янсамбли 
машњури мусиќї тасвир карда шудааст, ки дар он мо метавонем 
баръало наќши марди руднавоз, дигаре – чангнавоз ва саввумї 
найнавозро тамошо кунем. Ин сањнаро олими маъруфи шўравї 
А.М.Беленитский чунин шарњ  додааст: «…дар сањнаи аввалї гурўњи 
навозандагон муташаккил аз се нафар ба тасвир кашида 
шудаанд…шакли ду соз комилан возењ аст – яке сози симї аз навъи уд 
аст ва дигаре…навъи  хосе аз чанг аст. Шакли сози саввум шабењи 
флейтаи (найи) Пан аст».113 

Ин љо хеле зарур ба ёдоварист, ки марди найнавоз дар даст 
намуди дар мамолики Шарќ (Юнону Миср ва Эрон) хеле њам васеъ 
маъмул будаи найро дорад, ки онро «флейтаи Пан» меноманд. Мањз 
њамин сози мусиќиро олимон 
пешомади сози маъруфи 
Арѓунун (Орган) донистаанд, 
ки имрўзњо дар тамоми олам 
пањн гардидааст.114 Пас 
метавон гуфт, ки њанўз дар 
Суѓди ќадим расми 
арѓунуннавозї (дар шакли 
ибтидоияш) низ маъмул 
гардида будааст.  

 
111 Рифтин Б.Л. Из истории культурных связей Средней Азии и Китая.-//Проблемы 

востоковедения, №5, М.,1960. (Пайдост, ки мафњуми « кишварњои Ѓарб» дар 
тасаввуроти чиниёни ќадим – ин Осиёи Миёна ба шумор мерафт, зеро аз љониби 
ѓарбии Чин љойгир гардида буд- А.Н.) 
112 тибќи аќидаи мутахассисон, "пипа" - шакли таѓйирхўрдаи "барбат" аст. 
113 А.М.Беленитский. Њунари торихии Панљакент (аз русї тарљимаи Аббос Алї 
Иззатї).Тењрон, 1390, сањ.26 
(флейтаи Пан – ишора ба сози ќадимї ва дар љањон хеле маъруфи мусиќї. Аз 
якчанд найчањои ба њам баста шуда иборат аст, ки њар якеашон садои гуногун 
мебароранд. Тибќи ривоятњои юнонї онро доим худои бешаву марѓзорњо Пан 
менавохтааст. Номи ќадимии тољикиаш «мусиќор» мебошад.  Дар мамолики араб- 
Ироќ, Сурия онро аз ќадим «муштаќ» меномиданд. Ин соз то имрўз дар Молдавия, 
Украина, Руминия маъмул аст А.Н.) 
114114 Дар пойтахти Тољикистон, шањри Душанбе соли 2011 бо ибтикори Президенти 
кишвар Э.Рањмон сози арѓунун (истењсоли "Ригер-клосс"-и Чехия) васл карда 
шудааст. 

   Шакли ибтидоии мусиќор (флейтаи Пан) 

 

 
Ин љо бояд хотиррасон намуд, ки њанўз аз даврањои пеш аз 

милод, аснои аз љониби Искандари Маќдунї забт гардидани Суѓд ва 
Бохтар дар мазмуни маданияти мардуми мањаллї, хусусан дар 
мавриди маданияти моддї, масалан созњои мусиќї, таъсири юнониён 
боќї мондааст. Шояд васеъ пањн гардидани намунаи зиёди найњову 
чангњо дар сарзамини Суѓд, махсусан найи вобаста ба Пан ва 
ривоятњои зиёд мансуб ба Пан, аз њамон замон реша мегирад. Аслан 
гирем, набояд фаромўш кард, ки аксари сужетњои ба санъати мусиќї 
бахшидашудаи мусавварањо – ин таљассуми на танњо маданияти 
воќеии мусиќии замон, балки дар бисёр њолатњо онњо  аз мазмуну 
мундариљаи тафаккури мазњабї, ѓояњои осмонї ва  риояи расму 
оинњои динии шоњону дарбориён шањодат медињанд.  

Дар баробари ин, маълум аст, ки дар услуб ва характери 
мусавварањои Панљакенти ќадим таъсири беандоза зиёди њунарњои 
таљассумии кўшониён ва сосониён дида мешавад ва ин аќидаро 
бостоншиносон Б.И.Маршак, В.Распопова хулосабарорї намудаанд. 
Пайдо шудани тангањои кўшониву сосонї худ дарак аз он медињад, 
ки  Суѓди Бухоро дар як давраи муайян зери таъсири кўшониён ќарор 
доштааст, яъне ин љо боз њамон муаммо, яъне душвор будани 
муайянсозии сарњадњои шимолии мулкњои кўшониён ба миён 
меояд.115  

Ин хулосаи бостоншиносони маъруф хеле муњим аст, зеро маълум 
мешавад, ки дар маданияти мусиќии бохтарзамин низ мо метавонем 
осори хеле назарраси суннатњои мусиќии давраи кўшониёнро 
мушоњида намоем. Чуноне ки маълум аст, дар замоне ки Бохтар 
вориди империяи кўшониён буд, таи муддати дарози таърихї  дар он 
љо як намуд омехташавињои суннатњо, табодули унсурњои маданияти 
моддї, созњои мусиќї, услуби иљрои мусиќї ва расму оини шунидани 
он ба амал омада буд. Ба ин пеш аз њама ёдгорињои аз њафриёти 
Холчиён (Хонаќоњтеппа) ба даст омада далел шуда метавонанд. 
Деворањои ќаср бо мусавварањо ва муќарнасњои ранга, ки дар онњо 
пайкарањои мусиќачиён тасвир карда шудааст, оро ёфтаанд. 

Дар 50-километрии сарњади Тољикистону Афѓонистон, дар 
њудуди шањраки Ойхонум бостоншиносон њатто бозмондањои театри 
ќадимиро (амфитеатри мансуб ба асри 3 пеш аз милод) пайдо 
намуданд, ки он њам аз сатњи хеле баланди маданияти театрї-мусиќии 
мардумони бохтарзамин шањодат медињад. Санъатшиноси маъруф 
Г.А.Пугаченкова доир ба яке аз мусавварањои аз ин ќаср ёфт гардида 

 
115 Завьялов В. А. "Культура Бактрии-Тохаристана в кушано-сасанидский период"( 
диссертации на соиск. к.ист.наук. Спб, 2005)- http://www.dissercat.com 

чунин андеша дорад, ки «шояд ин симои ягон нафар аз 
масхарабозони њамон давра бошад, ки барои ташкили дилхушии 
шоњон ва мењмононашон ба ќаср даъват карда мешуданд».116 

Дар миёни њайкалчањое, ки аз мавзеи Дилварзинтеппа  (ДТ-5) 
пайдо гардидаанд, яке тасвири хонуми чангнавоз, дигарї бошад - 
руднавоз аст. Бостоншиносон ќайд намудаанд, ки ин асарњои хеле 
њам нодир таљассуми яке аз маросимњои мазњабї ё худ љашнњои 
пуршукўњ мебошад. Г.А.Пугаченкова доир ба ин масъала ќайд 
намудааст, ки мисли анъана ин љо таъсири бевоситаи олами 
кўшониён пай бурда мешавад, зеро дар онњо навозандагони чангу руд 
аксаран дар симои занњо тасвир карда шудаанд, њол он ки дар 
мусавварањои Суѓду Хоразм њамеша ин созњоро мардон 
менавохтанд.117  

Ва албатта, доир ба тасвири машњури навозандагони руд, чанг ва 
дуњул аз араќаи Њайратон бояд ёдовар шуд. Ин љо мебинем, ки чї 
гуна дастони нозуки занњои навозанда рўи симњои чангу руд гўё 
њаракат мекунанд. 

 
 

Бонувони чангнавоз, руднавоз, таблнавоз (араќаи Њайратон, а.2м.) 
 

Бостоншиноси маъруф Р.Садоков њатто аз рўи шаклу 
пардабандии якчанд тасвирњои созњои мусиќї, ки дар њафриёти 
Хоразм (Ќўйќирилганќалъа ва ѓ.) пайдо карда шуданд, онњоро ба ду 
гурўњ таќсим намудааст. Ў ба чунин хулоса меояд, ки як гурўњи ин 
созњо бештар ба мардуми зироаткор – сокинони минтаќаи љанубї 
тааллуќ доранд, гурўњи дуввўмї бошад – ин созњое ки аз љониби 
мардуми кўчии даштњо истифода карда мешуданд. Садоков ба гурўњи 
аввал чангњои гуногун ва  барбат (руд)-ро дохил намудааст, гурўњи 

 
116 Иќт. аз: М.Рахманов. Узбекский театр.-Т.,1981, стр.55 
117ниг.: Пугаченкова Г.А. Сокровища Дальверзин-Тепе.(www.suvenirvostoka.ru ) 

дуввўм бошад, бештар аз созњои  сохташон нисбатан соддатари дутор 
ва ќобиз иборатанд.118 

 Санъатшиноси маъруф, профессор Ф.Кароматов доир ба њамин 
масъалаи нозук навиштааст, ки «дар эљодиёти халќї, њамчунин дар 
рангубарангии жанрњои мусиќии Бухорову Самарќанд, инчунин дар 
навоњии атрофи ин марказњои бузургтарини фарњангии Осиёи Миёна, 
ки сокинонашон аз ќадимулайём ба тарзи муќимї мезистанд, мо 
падидањои аз мусиќии минтаќаи Сурхондарё ба куллї  
фарќкунандаро дучор мегардем. Дар ин шањрњо (њатто на дар њамаи 
дењот) бахшињову думбрачињо мављуд нестанд, баръакс, ин љо маќоми 
махсусро мутрибони њирфаї ва сарояндагони бомањорати навоњои 
классикї соњиб гардидаанд».119 

Аз ин  хулосањо маълум мешавад, ки њамин гуна таќсимбандї ё 
худ ихтилофи услубњои мусиќї миёни мардумони кўчнишин ва 
муќимї, таърихи зиёда аз ду њазорсола дорад. 

Њамчунин муаррихон дар сарзамини ќадимии Суѓду Бохтар 
маъмул будани намунањои зиёди найњоро ќайд намудаанд. Мо 
медонем, ки вазъи љуѓрофї, иќлим ва олами растанињои ин сарзамин 
имконияти хеле фаровони рушду нумўи дарахтони мевагї, 
растанињои гуногунро соњиб буданд. Найњои гуногунро њунармандон 
ва њамчунин мардуми оддї аз ќамишзорњои фаровон пайдо 
мекарданд, дар мавзеи Бадахшон бошад, найњоро аз чўби тут ё 
зардолу омода менамуданд. 

Муњаќќиќи маъруфи фарњанги бостонї И.В.Бентович доир ба 
маљмўаи созњои мусиќии Панљакенти ќадим маќолаи махсус ба табъ 
расонидааст, ки дар он гуфта мешавад: «дар ин љо метавон гурўњњои 
зерини созњои мусиќиро мушоњида намуд: торї – 9 адад (кифара, 
чангњо, рудњо), нафасї – 1 адад, зарбї – 3 адад, худсадодињанда – 5 
адад».120 

 Аз силсилаи наќшњои барќароршудаи созњои мусиќї маълум 
мегардад, ки дар дасти яке аз навозандагон сози машњури дуњул 
ќарор дорад, яъне њамон таблаи хурди дуљониба, ки имрўзњо дар 
тамоми Њиндустон маъруф аст. Соли 1999 бостоншиноси маъруф 
Б.И.Маршак аз њафриёти Панљакенти ќадим тасвири рангаи як адад 
сози нодири мусиќї - дуњулро пайдо намуда буд, ки то њол таќдири 
он маълум нест. 

 

 
118 Р.Садоков. Музыкальные  инструменты древнего Хорезма в памятниках  
изобразительного искусства.-//  Музыка  народов  Азии  и Африки.,вып.1, М.,1969, 
стр.20 
119 Ф.Кароматов. њамон  љо, сањ.37-38 
120 Ниг.: Краткие  сообщения Академии наук СССР, № 147, М., 1976, стр.55-61 

Тасвири чангнавоз дар мўњра(Панљакент, а.6) Наќши навозандаи дуњул (Панљакент,а.7-8) 
 

Дар асоси њамин гуна иддаи зиёди маълумотњо оид ба созњои 
мусиќї, маъмул будани услубњои навозандагии ансамблї 
(дастаљамъї), инчунин  аз мусавварањои мухталиф, ки дар онњо симои 
аниќи сарояндагон низ тасвир карда шудааст, мо метавонем собит 
намоем, ки њунари овозхонї низ дар ин давра хеле рушд карда 
будааст. 

Дар љараёни баргузории  њафриёти 
бостоншиносон дар мавзеъњои мухталифи 
њудуди имрўзаи Тољикистон (Тахти Сангин, 
Њулбук, Панљакент, Уструшана, Хуљанд, 
Куркад, Ќалъаи Муѓ, Бадахшон, Њисор ва ѓ.) 
садњо намунањои санъати тасвирї ва 
њайкалчањо вобаста ба мусиќї пайдо карда 
шудаанд. Яке аз машњуртарини онњо 
мусаввараи чангнавоз дар рўи лаълии мисин 
аз Тахти Сангин мебошад, ки дар дасташ 
айнан њамон чанги лирамонанди ќадимии 
юнониро дорад. 

 Чангнавоз (њаккокии рўи мис) ,  
Тахти Сангин, а.1 пеш аз м. 

 

Бино ба мањсул ва натиљањои бозёфтњои бостоншиносон, њавзаи 
фарњангии Уструшана дар авоили асрњои миёна дорои нишондодњои 
хеле назарраси тамаддун ба шумор мерафт ва теъдоди зиёди 
мусавварањо, намунањои аз гил омода гардидаи созњои мусиќии дар 
ин мавзеъ ба даст омада далели онанд, ки маданияти Уструшана таи 
садсолањо хислатњои хоси худро дар соњаи меъморї, мусиќї инкишоф 
дода омадааст. Дар баробари ин, тасвири хонуми чангнавоз, 
раќќосањо ва дигар мусавварањои бозёфтњои Уструшана аз ќаробати 
услубї ва њунарии онњо бо намунањои Панљакент ва Тахти Сангин 
шањодат медињанд. 

 Рамзист, ки дар ин мавзеи бостонии Тољикистон низ њамчунин 
тасвири хеле њунармандонаи хонуми чангнавоз (мисли Панљакент) 
пайдо карда шудааст, ки ин аз обрўву нуфузи ин сози нодири мусиќї, 
њамчунин аз рамзи мањз «занона» будани суннати чангнавозї 
шањодат медињанд. Њамчунин аз мавзеи Чилњуљраи Уструшана олими 
маъруфи тољик Ў.Пўлодов як намунаи нодири найчаи ќадимиро 
пайдо намудааст, ки аз буѓумњои устувори ќамишнай омода карда 
шудааст.121  

Тасвири пайкарањои мусиќачиён бо лавозимоти низомї, ки  дар  
Ќалъаи Ќањќањаи шањраки Бунљикат ёфт гардиданд, бечунучаро 
дарак аз он медињанд, ки дар тамаддуни асримиёнагии аљдодони мо 
ин намуд жанрњои мусиќї – оњангу маросимњои вобаста ба фаолияти 
низомиён ва низоми лашкардорї хеле васеъ ривољ ёфта будааст. 
Маълум аст, ки амлокдорони њамон давра – афшинњо шояд ба хотири 
амнияти мулку заминњояшон њатман гурўњи начандон бузурги 
яроќбадастонро ба ќасрњои хеш љалб менамуданд ва њамзамон 
таъминоти моддї-маишии онњоро ба дўши худ мегирифтанд. Ин 
њолат дар навбати худ имконияти зиёди иљтимоиро барои аъзои 
гурўњњои низомї – масалан, ваќти зиёди озод, шароити мусоид барои 
машќу тамринњои њарбї ва албатта мусиќинавозї ба миён оварда 
буд. Аз љониби дигар, бино ба маълумоти сарчашмањо, дар асрњои 
миёна, хусусан дар шањрњои калон, навохтани созњои мусиќї – аз 
ќабили наѓора ва карнаю шайпурњо яке аз унсурњои таркибии 
маросими ќабулу гусели мењмонон, оѓозу анљоми маъракањои бузург 
ба шумор мерафтанд. Муаррихи мусиќии ќадимии тољикон 
Н.Њакимов ќайд намудааст, ки яке аз марказњои асосии бунёди сози 
мусиќии маъруфи мардуми Шарќ – руд (баъдан - уд) мањз сарзамини 
бостонии Тољикистон ба шуморо меравад ва барои исботи ин аќида 
нишондодњои сарчашмањои чиниро иќтибос овардааст.122  

Бино ба ин аќида, хитоињо сози мусиќии рудро аз Осиёи Миёна 
тавассути њудуди имрўзаи Синзян (Туркистони Шарќї) дарёфт 
намудаанд ва баъдан ба он номи «пипа» ё худ «синзян-пипа» додаанд. 
Синзян-пипа – яъне пипа (барбат-ба талаффузи чинї), аз мавзеи 
Синзян (Туркистони шарќї) омадааст ва Љорљ Фармер навиштааст, 
ки дар асри 6 милод ба дарбори чиниён мутриберо аз Кучї даъват 
намуданд, ки ў сози форсии Барбатро менавохт ва ин созро чиниён 
баъдан "пипа" ном карданд.123 

 
121 Пулатов У.П. Чильхуджра.// Материальная культура Уструшаны. Вып.3., 
Душанбе, 1975 
122 Ниг.: Музыкальная культура раннесредневековой Уструшаны.Худжанд, 1995 
(дар ин рисолаи начандон калон муаллиф маълумоти хеле зиёдеро доир ба созњои 
мусиќии ќадим ва вижагињои фарњанги мусиќии асрњои миёна гирд овардааст – 
А.Н.) 
123123 G.Farmer. Studies in oriental musical instruments. London, 1931 

Шояд метавон гуфт, ки суннатњои бузурги ќадимии «базм ва 
разм» низ аз њамин дастовардњои тамаддуни шањрњои бостонии 
тољикон – Панљакенту Уструшана сарчашма гирифтаанд. 

Аз љониби дигар, ќобили зикр аст, ки теъдоди хеле зиёди созњои 
худсадодињанда – зангўлачањои гуногунњаљм, ки  дар мусавварањои 
Панљакент, Тахти Сангин ва Уструшана мушоњида карда мешаванд, 
дар аксари њолат характери рамзї ва баъзан асотирї доранд. Аљиб 
аст, ки зангўлачањо бештар дар пайкари девњои тасвиргардида 
овезонанд ва ишора ба он мекунанд, ки мусиќї њамчун падидаи 
осмонї буда, на танњо барои дилхушї, балки барои таљассуми 
ќудрати беинтињои табиат низ истифода мешудааст. Ин намуд 
ишорањои мазмуни асотирї дошта, баъдан дар бисёр сарчашмањои 
хаттї ва таљассумии бахшида ба њунари мусиќї ва созњои мусиќї 
дучор мегарданд. 

Мањз њамин дастовардњои тамаддуни Панљакент ва Уструшана 
баъдан дар осори бузургони илму адаб, махсусан дар «Шоњнома»-и 
Фирдавсї барои офаридани образу персонажњои низомї, таљассуми 
манзарањои пурталотуми разм, ки дар он мусиќачиён – 
навозандагони созњои табл, кўс, бўќ, наѓора, шайпур тасвир карда 
шудаанд, асос мегардад. 

Соли 1946 дар марњилаи нахустини кофтукоби бостоншиносї дар 
Тупроќќалъа олимон толори бузугеро кашф намуданд, ки дар 
деворањои он мусаввараи љавонзани чангнавоз љой дода шуда буд. Ин 
тасвири нодир он ќадар олимону мутахассисонро ба њайрат овард, ки 
минбаъд, таи дањсолањои идомаи корњои бостоншиносї, номи ин 
толор – «толори хонуми чангнавоз» ном гирифт. Б.Ставиский доир 
ба ин кашфиёти нодир чунин навиштааст: «духтараки кулчаруй, 
китфонаш хамида, гўё бо ангуштонаш торњои чанги бузурги 
секунљаро навозиш дорад. Дар танаш пироњани гиребонаш 
даврашакл, дар дастонаш –дастбандњои пурљило. Кулли аносири ин 
мусаввара ба падидањои њунари Гандњара (ё ки умуман, кўшонї) 
шабоњат доранд».124  

Бояд зикр намуд, ки воќеан ин  намуди чанг ба чангњои маъмулии 
Суѓду Бохтар шабоњати зиёд надорад, яъне тахмин метавон кард, ки 
ин љо сухан аз таъсири суннатњои юнонї меравад, ки њанўз аз замони 
тасарруфи Суѓд аз љониби Искандари Маќдунї оѓоз гардида буд. 

Дар њафриёти Тахти Сангин дар Маъбади Окс (соњили Амударё) 
дар ќатори иддаи зиёди тасвирњои созњои мусиќї (най, кифара ва ѓ.) 
муљассамаи Силен Марсий125 бо сози авлос (дунай, ё худ найи 
муздавиљ) пайдо карда шудааст, ки он њам ќабл аз њама аз таъсири 
бевоситаи санъати юнониён дарак медињад. Ин њайкалча имрўз дар 
Осорхонаи миллии Тољикистон мањфуз аст.  

 Н.Њакимов  доир ба иддаи хеле зиёди созњои зарбии ќадим, аз 
љумла дар бораи образи дар мавзеъњои гуногуни Осиёи Миёна хеле 

 
124 Б.Ставиский. Между Памирем и Каспием. М., 1966,стр.243 
125 Силен Марсий - дар тасаввуроти юнониён худои об ва табиат будааст. 

зиёд такроршавандаи маймуни таблнавоз чунин навиштааст: 
«Маймун дар даст наѓораи (дуњул) дуљониба дорад… њайкалчаи 
лойин аз як тарафаш ранг карда шудааст».126  

Доир ба ин силсила њайкалчањои маймунњои мусиќинавоз, ки аз 
њафриётњои гуногуни Осиёи Миёна пайдо гардидаанд, њамчунин 
Т.Вызго, М.Рањмонов низ ёдоварї намудаанд. Маълум мешавад, ки 
тањти таъсири шояд маданияти замони кўшониён ва ривоятњои 
гуногун бахшида ба њайвонот, дар мусавварањои осиёимиёнагї симои 
маймун хеле васеъ истифода шудааст. 

Маълум аст, ки дар асрњои 5-7  дар сарзамини Суѓду Бохтар дар 
байни мардум ривоятњои гуногун оид ба корнамоињои Рустам, марги 
Сиёвуш, васфи асби Рустам – Рахш, муборизаи пањлавонони мањаллї 
бо девон ва ѓ. маъмул буданд. Баланд будани сатњи мусиќии њирфаї 
ва истифодаи созњои зиёди мусиќї имконият медоданд, ки 
сарояндагон – ровиёни њамосањо онњоро бо њамовозии мусиќї иљро 
намоянд. Њамзамон, худ аз худ пайдост, ки сурудани ин њамосањо 
љузъи иддаи зиёди маросимњои мазњабї ба шумор мерафтанд. Агар 
ба ёд биёрем, ки  Наршахї њатто пас аз мурури панљсад сол гуфта 
буд, ки сурудњои «Кини Сиёвуш» дар Бухоро маъмуланд, пас метавон 
тасдиќ намуд, ки дар Суѓду Бохтар ин њамосањоро дар њолати зарурї, 
яъне дар маросимњо пайваста иљро менамуданд. 

Масалан, дар мусавварањои рангини деворњои ќасри Деваштич  
(Панљакенти ќадим) сањнаи сўгвории якчанд нафар занон, ки гирди 
тобути маит нишастаанд, таљассум ёфтааст, ки њамаи мутахассисон – 
муаррихон, бостоншиносон ва фарњангшиносон онро ба мавзўи 
сўгворї дар марги Сиёвуш нисбат медињанд. 
 

 
 

Сањнаи сўгворї (Панљакенти ќадим, а.7-8) 
 

 
126 Н.Хакимов. Музыкальная культура таджиков. –кн.2, Худжанд – 2004, стр.130 

Санаи пайдоиши тасвири ин сањнаи аљоиб тахминан ба асрњои 7-8 
милодї тааллуќ дорад ва аён аст, ки сужети он характери маросимї 
дорад.127 Занњои гирди тобут нишаста мўйњои кушода ва парешон 
доранд, дар рўйњояшон бошад, нишонанаи захмњои хунолуд падидор 
аст. Яъне ин њамон таљассуми расми машњури «рўйканиву мўйкании» 
мотамона аст, бахшида ба марги Сиёвуш. 

 

 
 

Сањнаи сўгворї (Хоразм.Тоќќалъа) 
 

Мутахассисони соња (Б.Ставиский, А.Беленитский) чунин аќида 
доранд, ки сањнаи сўгвории Панљакенти ќадим нисбат ба дигар 
сужетњои ба ин монанд (масалан аз тасвирњои Тоќ-ќалъаи Хоразм) бо 
услуби њунарї ва ѓановати композитсиониаш хеле фарќ мекунад. 
Маълум аст, ки наќќоши моњири суѓдї ин љо дар атрофи маит 
шахсони гуногуннажод, њатто симои худоњоро тасвир кардааст, яъне 
маълум аст, ки ин мусаввара аз љониби наќќоши хеле њам моњир 
офарида шудааст. 

 Ба хотир меорем, ки сурати «Хонуми чангнавоз»-и панљакентї аз 
љињати услуби нигориш, истифодаи рангњо, комилан бо ќаду ќомати 
баланд тасвир гардидан, инчунин чењраву чашмони образнок дар 
байни кулли тасвирњои занони мусиќинавоз фарќ мекунад. Ин 
шањодат медињад, ки фарњанги бадеии (аз љумла албатта мусиќии) 
Панљакенти ќадим (њамчун маркази тамаддуни онзамона) барои 
шањрсозиву фарњангофаринињои замони ќадим ба сифати эталон 
хидмат намудааст.   

Чуноне ки болотар зикр гардид, њамин гуна сужетњои бахшида ба 
маросими мотам ва тарзи баргузории сўгворї дар њафриёти Хоразм 
(Тоќ-ќалъа) низ пайдо карда шудаанд, ки дар онњо низ маит ва 
наздиконаш (мардон ва занон) тасвир карда шудаанд, ки њамаашон 
рўйњои хешро хуншор мекунанду мўйњояшонро мекананд. Маълум 

 
127 А.М.Беленитский зикр намудааст, ки аксари кулли мусавварањои деворањои 
Панљакенти ќадим ба асрњои 7-8 тааллуќ доранд (ниг. История и культура народов 
Средней Азии.-М., 1976, стр.75) 



90 

мешавад, ки ин сужети маросимї дар мавзеи Суѓду Бохтар ва Хоразм 
хеле машњур будааст ва ин аз пайвандии на танњо услубњои њунарї, 
балки пеш аз њама аз умумияти расму оинњои мардуми он замон 
гувоњї медињад. Яъне дар мавриди санъати мусиќии он замон низ мо 
метавонем бо итминон аз хусуси пайвандии суннатњои мусиќии 
мардумони ин минтаќаи бузурги таърихї суханронї намоем. 

 Имрўз њам байни мардуми поёноби водии Зарафшон (Панљакент, 
Самарќанд, Бухоро, Нурато, Ургут) расми иљрои раќсњои махсуси 
мотамї маъмул аст, ки онро «садирравї» меноманд. Ин шањодат 
медињад, ки дар доираи унсурњои имрўзаи  њунари мусиќї риштањои 
хеле ќадими расму оинњо даќиќан боќї мондаанд. Дар байни 
мардуми Бадахшон бошад, мусиќии сўгворї ва иљрои раќсњои 
мотамї (бо номи "пойамал") боз њам васеътар истифода мешаванд ва 
ин њам далели решањои ќадимї доштани расму оинњои мардумии 
тољик мебошад. Санъатшиноси маъруфи тољик Н.Нурљонов, ки 
солњои зиёд дар Бадахшон маводи этнографї ва мусиќишиносї 
љамъоварї намудааст, дар хусуси раќсњои навъи «пойамал» чунин 
навиштааст: «Яке аз ќадимтарин намудњои њунари хореографии 
Помирро раќсњои маросимии занонаи «пойамал» ташкил намудаанд, 
ки онњоро асосан  занњо иљро мекарданд».128 

Лозим ба ёдоварист, ки Ибни Сино дар аснои навиштани китоби 
маъруфи худ оид ба мусиќї (Љавомеъу илм-ал-мусиќї) аз осори 
Арасту хеле васеъ истифода намудааст, вале дар айни замон, дар 
бисёр маврид ба гуфтањои Арасту шарњеро илова намудааст, ки дарак 
аз дониши бузурги Сино дар бораи мусиќии мањаллї, яъне оњангу 
таронањои маъруфи сарзамини Бухоро медињад. Масалан ў доир ба 
намуди он замон хеле маъмули хореографияи мардумї - «раќси 
дастбанд» маълумот меорад. Тавре ки болотар зикр намудем, айнан 
њамин намуди «раќси дастбанд» њамчун падидаи хореографияи 
мардумї то имрўз миёни тољикон маъмул аст.  

 
128 Ф. Кароматов. Н.Нурљонов. Музыкальное искусство Памира. , кн.2-я, М., 1986, 
стр.5 

Тасвири раќси дастаљамъї, Майдонтол (давраи неолит) 
 

Чуноне ки зикр гардид, дар дасти мо ќабл аз њама тасвири  
деворањо ва њайкалчањо вобаста ба мусиќии замони давлатдорињои 
Суѓду Бохтар ќарор доранд. Ин асарњо гарчанде намунањои олии 
маданияти моддї ба шумор раванд њам, бояд ёдовар гардид, ки њар 
яки онњо аз хусуси сифатњои гуногуни расму оини мусиќинавозї, 
сурудхонї ва умуман, аз наќши санъати мусиќї дар њаёти љомеаи он 
давра ба хубї њикоят мекунанд.  

Хулоса, метавон комилан мўътаќид шуд, ки сатњи рушду нумўи 
санъати мусиќии давраи пеш аз ислом дар сарзамини ќадимии 
Тољикистон – дар замони давлатдорињои Суѓду Бохтар хеле њам 
баланд будааст. Б.Ѓафуров оид ба пайдо шудани шикастапорањои 
асбобњои мусиќї -  косахонаи аз чўб тарошидашудаи сози рудмонанд, 
ё худ дастаи сози камонии ѓижжак дар Тохаристон маълумот оварда, 
чунин хулосабарорї намудааст, ки соњибони ин созњои мусиќї 
ниёгони навозандагони имрўзаи Помир мебошанд. 

Номгўи зиёди созњои мусиќї, ки мавриди истифодаи њамаљониба 
ќарор мегирифтанд, ё худ жанру анвои хеле бои оњангу таронањои 
мазњабї, маросимї, мардумї, њамосањо, шеъру таронањои омиёна – 
њамаи ин омилњо шањодати бузурги рушди мусиќї ба шумор 
мераванд.  Маданияти мусиќии аљдодони мо дар асрњои 7-8 милод яке 
аз волотарин намунањои тамаддун, нишонаи бењамтои ривољу 
равнаќи њунарњои зебо мебошад. Ин њамонест, ки Б.Ѓафуров доир ба 
сатњи нисбатан хеле баланди тамаддуни мардумони Осиёи Марказї – 
фарњанги шањрдорї, маданияти волои зисту зиндагонии онњо аснои 
оѓози истилои араб ќайд намуда буд. 
 
 
 
 



92 

Боби шашум 
Маданияти мусиќии давраи истилои араб 

 
Истилои араб, ки аввал сарзамини Эрон, баъдтар Осиёи Миёнаро 

фаро гирифт, дар тарњи умумии зисту зиндагонї, алоќањои иљтимої, 
фарњанг ва албатта дар љараёни амалкарди кулли анвои њунарњо – 
наќќошї, мусиќї, меъморї, муљассамасозї ва ѓ. таѓйироти бузург ба 
амал овард. Дар Осиёи Миёна он замон парешонии хеле пурталотуми 
сиёсї њукмфармо буд. Б.Ѓафуров доир ба ин вазъияти ноороми он 
ваќт ќайд кардааст, ки «лањзаи ба хоки кунунии Тољикистон дохил 
шудани арабњо дар ин сарзамин миќдори зиёди мулкњои мустаќил ва 
ниммустаќил вуљуд доштанд».129  

Ин љо мулкњои Фарѓона, Уструшан, Мастчоњ, Парѓар, 
Панљакент, Њисор, Вахш, Њулбук, Мунк (Балљувон), Ќубодиён, Рашт, 
Дарвоз (Ќуррон), Вахон, Шуѓнон, Рўшон дар назар дошта шудааст. 

Аз китобњои таърихи халќи тољик маълум аст, ки њаракати 
озодихоњї ва рўњияи баланди ватандўстї дар замири мардуми 
бошараф – аљдодони мо хеле ќавї буд. Онњо бар зидди истилои 
арабњо дањсолањои зиёд муборизаи беамон бурданд, вале бо 
даргузашти чанд муддат дар натиљаи пайдо шудани хиёнат ва 
ихтилофњо, ќабл аз њама миёни подшоњи Суѓд Тархун ва туркон 
марказњои Осиёи Миёна тадриљан мавќеи хешро аз даст доданд. 
Устод И.С.Брагинский дуруст ќайд кардааст, ки «истилогарони араб 
ба Осиёи Миёна замоне ворид гардиданд, ки дар ин љо аллакай 
муносибатњои феодалї дар дараљаи баланд ташаккул ёфта буд… яъне 
дар ин давра халќњои Осиёи Миёна нисбат ба истилогарон дар сатњи 
хеле болотари тараќќиёт ќарор доштанд».130 

Аз њамин марњила оѓоз карда, то авохири асри 9 доир ба вазъи 
маданияти мусиќї, истифодаи созњои мусиќї, риояи маросимњо 
вобаста ба љашну идњои мардумї,  маълумоти сарчашмањо хеле кам 
ба назар мерасанд. Дар Осиёи Миёна дар маљмўъ табаддулоти 
бузурги фарњангї оѓоз мегардад ва мазмуну мундариљаи он дар 
аксари њолат шањодат медињад, ки дар тўли зиёда аз сад соли љараёни 
истилои Осиёи Миёна, арабњо аз њамаи анвои дастовардњои 
фарњангии ин мардум ба дараљаи зарурї истифода намуданд. Ба 
њамагон маълум аст, ки љониби истилогар аснои ба даст овардани ин 
ё он намуд ѓаниматњои маънавї, фавран бењтарин ва муфидтарини 
онњоро ба пойтахти хеш, ба Баѓдод интиќол медод. Ин љо ѓаниматњои 
љонї низ дар назар аст, зеро дар асрњои 8-9 њазорон нафар 
њунармандони асил, мутрибону наќќошон, меъморон ва 
намояндагони илму адаб зўран ба кишварњои марказии хилофати 

 
129 Тољикон, сањ.304 
130 Ниг. Исследования  по таджикской  культуре.М., 1977, стр.35 

ислом фиристода мешуданд. Шояд дар њамин асос мусиќишиноси 
эронї, доктор Муњаммад Њусейн Фаридунї дар пешгуфтори худ ба 
нашри «Китоб-ул-оѓонї»-и Абулфараљи Исфањонї навиштааст, ки 
«аз нимаи дуввуми ќарни аввали њиљрї … њукамои араб якбора аз 
зиндагии дар сањро ва зери чодар ба ќасрњои муљаллал расиданд ва ба 
мазоњири камолу љамол аз љумла мусиќї ва њунарњои зебо рўй 
оварданд».131 

Адабиётшиносон ва муаррихон мегўянд, ки дар дањсолањо, шояд 
садсолањои аввали ин марњилаи тозабунёди таърихї, аксари 
намояндагони аъёну ашрофи мањаллї ба осонї мутеи њокимони нав 
шуданд ва њатто шаъну шўњрати ќадимаи худ, унсурњои бои 
фарњангї, дар баъзе њолат забони модарии хешро низ ба фаромўшї 
супориданд. Бостоншиносон дар он аќидаанд, ки аксари кулли 
намунањои олии њунари наќќошї, меъморї ва муљассамасозии 
шањрњои бузурги Осиёи Миёна аз љониби арабњо тамоман несту 
нобуд карда шуданд. Дар њама љо дини ислом ва забони арабї љорї 
карда мешуд. 

Дар айни замон, бояд иќрор шуд, ки дар њаёти эљодї, бадеї, 
њунарї ва эстетики мардуми оддї риштаи хеле њам устувор ва 
пурќудрати фарњангї, ки таи садсолањои гузашта - дар шароити 
давлатдорињои пешина бунёд гардида буд, канда нашуд. Шоњиди аз 
њама боътимоди ин аќида – гуфтаи муаррихи бузург Наршахї аст, ки 
бо  далелњои  боэътимод идома доштани суннатњои бои ќадимии 
тољиконро њатто пас аз чорсад соли њукмронии арабњо дар Бухоро 
исбот намудааст. Поинтар ин аќидаро дар мисоли маъмул будани 
сурудњои ќадимии суѓдї дар Бухорои асри 10 тањлил хоњем кард. 

Ин љо бошад, бояд сараввал зикр намуд, ки хушбахтона аз ин 
давраи хеле ќадим то ба замони мо намунаи хеле њам нодири осори 
бадеї-мусиќии аљдодони мо омада расидааст, ки мазмуни он аз 
рўњияи умумии он замон њикоят мекунад. Мо рубоии машњури 
тољикиро дар назар дорем, ки њамаи мутахассисони соњаи таърих ва 
адабиёт онро аввалин намунаи шеъри дарї мањсуб мешуморанд. Ин 
суруди машњурро тибќи маълумоти сарчашмањо, ањли мардуми Балх 
бахшида ба шикаст хўрдани лашкари ќоиммаќоми араб - Асад Ибни 
Абдуллоњ дар муњорибаи Хатлон офаридаанд: 

 
   Аз Хуталон омадия, 
   Рў ба табоњ омадия. 
   Обор боз омадия, 
   Хушку низор омадия. 
 

 
131  Абулфараљ Исфањонї. Китоб-ул-оѓонї., Тењрон, 1348, сањ. 7 (пешгуфтори 
мутарљим). 

Сарчашмањои таърихї гувоњанд, ки лашкари араб дар 
Хатлонзамин ба муќовимати хеле шадид дучор гардида, роњи гурезро 
ба љониби Балх пеш гирифтанд, яъне боз ба њамон љо баргаштанд. 
Бино ба маълумоти Табарї дар кўчањои Балх бозмондаи лашкари 
шикастхўрдаи Асадро мардум бо сурудани њамин рубої масхара 
намудаанд. Б.Ѓафуров навиштааст, ки ин рубоиро «аввалин асари 
мањфузмондаи тољикї њисобидан мумкин аст».132  

Доир ба хусусиятњои жанрї ва мазмуни ин сатрњо бояд таъкид 
намуд, ки он бечунучаро ба жанри хеле њам машњури назми мардумии 
тољик – рубої тааллуќ дорад. Рубої њамеша суруда мешуд ва ин жанр 
њанўз дар давраи салтанати Сосониён бо номи «тарона» ё худ 
«троник» машњур буд. Аз ин рў, метавон тахмин кард, ки ин рубої 
дар пайравии вазн ва услуби њамон таронањои ќадимї, аммо ба 
забони тољикї офарида шудааст. Њиљои охирини он – «ия», ки 
њамчун радиф такрор мешавад, дарак медињад, ки ин матни суруд, 
аниќтараш таронаи мардумї аст ва ин гуна њиљоњои кушод дар матни 
сурудњо њанўз дар готњои (сурудњои) Авесто вомехўрданд. Вазни ин 
рубої, ки ба вазни таронањои мардумї ќаробати зич дорад, таќрибан 
баъди ќариб дусад сол дар ашъори Рўдакї аз нав эњё шудааст 
(масалан дар таронаи машњури ў бо номи «Гули бањорї»). 

Њамин тавр, як суруди оддии халќї дар таърих њамчун рамзи 
оѓози марњилаи бузурги эњё ва рушди фарњанги навини аљдодони мо 
гардидааст.  

Баъдан, дар асари фишори синфи њукмрон забони бисёр асарњои 
бадеї, илмї, њуљљатнигорї ба арабї иваз гардид, аммо дар хусуси 
санъати мусиќї бояд гуфт, ки хушбахтона забони оњангњо, лањни 
ширини таронањои мардумї, суннатњои бои мусиќии мањалњои 
Кўњистон, намунањои созњои мусиќї, маросимњои пуршукўњи 
мардумї (аз ќабили Наврўз) нисбат ба дигар падидањои забонї ва 
адабї хеле камтар зарар диданд. Яке аз сабабњои аз хавфу хатари 
давраи аввали истилои араб эмин мондани суннатњои мусиќї дар он 
буд, ки мардуми кўњистони дурдаст (дуртар аз марказњои иќтисодиву 
сиёсї – Балху Бухоро, Марву Хуљанд, Самарќанду Чоч ва ѓ.) таи 
садсолањои аввали давраи ислом аз боду боронњои сиёсиву фарњангии 
марказњо ва таъсири бевоситаи аќидањои бегонапарастї ва хурофотї 
камтар бархурдор буданд.  

Ана њамин омил имкон дод, ки дар мазмуну мундариља, дар расму 
оинњои вобаста ба иљрои мусиќї, махсусан дар маросимњои мардумї 
ва њамчунин дар мавриди истифодаи созњои оддии мусиќї (най, 
дутор, ѓижжак, карнай, сурнай, таблак ва ѓ.) таѓйироти чандон калон 
ба амал наомадааст. Аслан, олимони соњаи мусиќї дар он аќидаанд, 
ки санъати мусиќї (хусусан оњангу таронањои мардумї) дар нисбати 

 
132 Тољикон, сањ.319 

дигар анвои њунарњои бадеї хеле «љонсахт» ба шумор мераванд ва 
дар тўли садсолањои зиёд аз байни дањњо монеањои ќавитарини 
иљтимоиву сиёсї ва фарњангї зиндаву саломат убур мекунанд. Ин 
табиист, зеро оњангу суруд дар синаи мардум нињон аст, онро бо 
шамшеру оташ ба осонї нест карда намешавад.  

Аз љониби дигар, чуноне ки бар бобњои пешина зикр намуда 
будем, то имрўз номњои бисёре аз мањалњои Тољикистони њозира (ки 
таърихи беш аз њазорсола доранд), дар тўли ин даврањои пурмољарои 
таърихї ва табаддулотњои сиёсиву иљтимої иваз карда нашуданд. 
Азбаски ќисме аз оњангу таронањои ќадимии мардумї бо номи ин ё 
он мавзеъ, дења, кўњу аѓбањо ва боѓу чашмасорон иртибот доранд, 
метавон гуфт, ки шояд мањз њамин сурудњои мардумї сабабгори он 
шуданд, ки номњои ќадимї устувор боќї монданд. Масалан, то имрўз 
як бахши фалакхонињои тољикиро силсилаи «фалакњои роѓї» ташкил 
мекунанд, ки ишора ба мавзеи ќадимї ва хеле хуррами Роѓ 
(Афѓонистони њозира) доранд. Бо номи ин ё он мавзеи љуѓрофї 
пайванд гардидани суруду таронањо дар маданияти тољикон хеле 
васеъ дучор мегардад (масалан, номњои Ироќи Дарвоз, Ушшоќи 
Самарќанд, рубоиёти Мастчоњ, Роки Бадахшон, Бойчечаки Њисорї, 
Ќаротегинча, Ќалъабандї, Мавригї ва ѓ.). Яъне зиндаву маъмул 
мондани ин сурудњо омили хеле њам ќавии устувор мондани номњо 
шуда метавонист. 

Дар њар сурат, бояд эътироф намуд, ки дар баробари њамаи ин 
хислатњои консервативии њунари мусиќї, дар замони ислом (тибќи 
талаботи шариат ва фатвои рўњониён) мавќеи њунарњои мусиќї ва 
раќс (махсусан дар шањрњои бузург) хеле коста гардид. 

Доир ба вазъи фарњангї, мусиќї ва адабии замони оѓози истилои 
араб бояд њатман зикр намуд, ки арабњо чи дар сарзамини Эрон, чи 
дар Осиёи Миёна бо фарњанги хеле волои мардумони мањаллї дучор 
гардиданд. Њамин буд, ки баъдан, дар асрњои 9-10 аксари падидањои 
њунарии мардумони форсизабон (намунањои сурудњо, истилоњоти 
мусиќї, маросимњои вобаста бо мусиќї, созњои мусиќї ва ѓ.) ба 
тамоми мамолики вориди хилофати ислом буда пањн гардиданд. 
Масалан, зери таъсири њаракати «шуубия» дар як марњилаи кўтоњи 
таърихї осори ќадимаи эљодиёти бадеии мардумони форсизабони 
халифат ба забони арабї тарљима карда шуданд, ки дар байни онњо 
бахусус тарљимаи Ибни Муќаффаъ (аз «Калила ва Димна») хеле 
муњим ба шумор мерафт. Ин амали хеле муњими таърихї ба рушди 
њунари мусиќї низ бетаъсир намонд. Анъанањои достонсарої (зери 
навои мусиќї), фаолияти ровиён ва ба илму амали мусиќї шуѓл 
бастани ањли адаб, иљрои суруду таронањои маросимї дар љашнњо, 
яке аз омилњои муњими идома пайдо намудани суннатњои бои мусиќї 
гардиданд.  Дар маљмўъ метавон гуфт, ки дар давраи нави истилои 
арабњо њунари мусиќии њирфаї гўё аз нав аз дарборњои шоњону 

мулкдорон ба умќи ќишрњои омма, шояд бештар ба музофот  интиќол 
дода шуд. 

Оид ба вазъи умумии фарњангии ин замон бояд њатман ёдовар 
гардид, ки дар замони империяњои пешина – кўшониён, сосониён, 
њоќонии турк ва ѓ. љараёнњои хеле њам пуртаъсири ба њам омадани 
суннатњои фарњангї, аз љумла мусиќї ба амал омада буданд. Аммо 
дар даврањои нахустини истилои араб, дар натиљаи парокандагињо 
миёни ќавму мулкњои Осиёи Миёна, муборизањои шадид барои њифзи 
марзу бум ва забону мазњаб, ба вуљуд омадани шароитњои сифатан 
нави иљтимої ва тарзи зисту зиндагонї, дар фазои фарњангии Осиёи 
Миёна њаракатњои тадриљан људошавии маданиятњо пайдо мешаванд. 
Дар фазои фарњангї як намуд њавзањои худмухтори маънавї-эљодї 
ташаккул меёбанд. Табиист, ки  њамин омил минбаъд сарчашмаи 
асосии эњё ва рушди нерўи маънавї, эљод гардидани намунањои тозаи 
суруду таронањо ба шумор мерафт. Ќаблан зикр намуда будем, ки пас 
аз таназзули салтанати Сосониён њазорон намояндагони ањли њунар – 
наќќошон, мутрибон, сарояндагон, раќќсосон ва ѓ., ба сарзаминњои 
гирду атроф пароканда шуданд. Дар дањсолањои нахустини империяи 
ислом муносибати њокимон ба мусиќиву сурудхонї ва умуман ба 
"лањву лаъб" хеле нафратангез буд. Вале дар њамин вазъият њам яќин 
аст, ки суннатњои устувори њунари мусиќї – оњангу навоњои 
мушаххас, услуби иљрокунандагї ва истифодаи созњои маъруфи 
мусиќї аз байн нарафтанд, онњо аз сина ба сина гузашта, маъмулан 
вориди фазои фарњангии минтаќањои дуртар аз марказњо гардиданд. 

Маълум аст, ки нафрати мардуми Суѓду Бохтар нисбат ба 
хилофати Аббосиён дар натиљаи ањдшиканињои Абўмуслим 
(ќоиммаќоми Хуросон), шикаст хўрдани шўриши Сумбод ва дигар 
њаводиси пурталотуми замон хеле авч гирифта буд. Махсусан дар 
Суѓд сафи љонибдорони шўришгари нави зидди арабњо – Муќаннаъ 
меафзуд. Дар олами маънавият низ дар баробари навоварињои 
фарњангї ва мазњабиву иљтимої, падидањое ба миён омаданд, ки 
ифодагари зиддиятњои ањли љомеа дар нисбати њокимони нав ба 
шумор мерафтанд. Наршахї дар њамин маврид чунин овардааст: «Ва 
мардумони Бухоро ба аввали ислом дар намоз Ќуръон ба порсї 
хондандї ва арабї натавонистандї омўхтан».133  

Ин шањодат медињад, ки њатто дар хондани Куръон мардум ба 
тезиву осонї шарафманд нагардиданд, баъзан онњо њатто ба рўи 
дарњои масољид ќасдан сурати бутњои пешинаро мекашиданд. Яъне 
маълум мешавад, ки сатњи хеле баланди фарњанг, њунар, шањрдорї, 
мазњабпарастии мардумони Осиёи Миёна имконияти идома ёфтани 
суннатњои ќадимиро фароњам овард. 

 
133 Таърихи Бухоро., Душанбе, 2012, сањ.97. 

Дар мавриди хусусиятњои маданияти мусиќии он замон њаминро 
гуфтан кофист, ки суруду таронањои мардумї низ айнан њамин гуна 
њолати зиддиятомези маънавиро таљассум мекарданд. Мардум бо 
илњом дар васфи маликаи Бухоро – Хотун, ки понздањ сол дар Бухоро 
њукмронї намудааст, сурудњо месароиданд. Ин маълумот  дар китоби 
«Таърихи Бухоро» ба шакли зерин оварда шудааст: «ин Хотун зани 
ширин буд ва бо љамол. Саъид бар вай ошиќ шуд ва ањли Бухороро 
дар ин маънї сурудњост ба забони бухорї».134  

Ин љо хеле муњим аст, ки Наршахї махсусан ба забони бухорої – 
яъне тољикї иљро карда шудани ин сурудњоро махсусан таъкид 
намудааст. Барои шинохти вазъи умумии таърихии мусиќии ин давра  
мушоњидаи Наршахї моњияти хос дорад, зеро маълум мешавад, ки ба 
фишори пай дар пайи маънавї ва мазњабии арабњо нигоњ накарда, 
мардуми Бухоро њанўз њам сурудњои мањаллии хешро бо забони 
модарї тараннум мекарданд. Аз ин сарчашмаи боътимод, яъне 
китоби «Таърихи Бухоро» мо метавонем боз як маълумоти хеле 
нодирро пайдо намоем, ки он аз хусуси дар Бухорои асри 10 машњур 
будани сурудњои силсилавї бахшида ба Сиёвуш, Эраљ – ќањрамонњои 
асотирии ќадим наќл мекунад. Наршахї менависад: « Ва мардуми 
Бухороро дар куштани Сиёвуш навњањост, чунонки дар њама 
вилоятњо маъруф аст ва мутрибон онро суруд сохтанд ва мегўянд. Ва 
ќавволон онро «Гиристани муѓон» хонанд. Ва аз ин сухан зиёдат аз се 
њазор сол аст».135 

Гуфтан љоиз аст, ки дар ягон сарчашмаи дигари таърихї ин гуна 
маълумоти даќиќ, муфассал ва муњим ба назар намерасад. Наршахї 
дар ин се љумлаи кўтоњ гўё таърихи сењазорсолаи мусиќии тољикро 
шарњ додааст. Муаллиф алоњида зикр намудааст, ки ин сурудњо дар 
њамаи вилоятњо маъруфанд, яъне сухан аз вазъи фарњанги мусиќии 
танњо шањри Бухоро намеравад. «Њамаи вилоятњо» - ин албатта ба 
кишварњои ќадимии Суѓду Бохтар ва Хатлонзамин низ тааллуќ 
дорад. Љанбаи дигари хеле муњими ин маълумот он аст, ки муаллиф 
ба таърихи се њазорсолаи ин сурудњо ишора намудааст.  

Аз маълумоти ќаблан зикр гардида доир ба мусиќии Суѓду 
Бохтар ва замони Сосониён аён гардида буд, ки сурудњои «Кини 
Сиёвуш», «Кини Эраљ» ва ѓ. дарвоќеъ таърихи хеле ќадима доранд, 
зиёда аз ин, тасвири ранга ва хеле пурмазмуни сужети айнан њамин 
сурудњо аз деворањои њафриёти шањрњои ќадимї – Панљакент, Тахти 
Сангин, Тупроќќалъа, Тоќќалъа пайдо шудаанд ва дар ин хусус 
болотар ќайд намуда будем. 

 Дар љойи дигар Наршахї мањз аз њамин сурудњо ёдоварї намуда, 
номњои аниќ ва ќадимии онњоро овардааст: «Ва ањли Бухороро бар 

 
134 Таърихи Бухоро, сањ.84 
135 Њамон љо, сањ.57 

куштани Сиёвуш сурудњое аљаб аст. Ва мутрибон он сурудњоро «Кини 
Сиёвуш» гўянд».136  

Пас, мо бо итминон метавонем гўем, ки силсилаи сурудњои 
ќадимии мардуми Суѓду Бохтар (њамаи вилоятњояш, ба ќавли 
Наршахї) дар замони Наршахї, яъне дар ќарни 10 њанўз маъмул ва 
машњур будаанд.  

Ишораи дигари Наршахї ба љараёни ба репертуари ќавволон ва 
мутрибон ворид гардидани ин сурудњо алоќаманд аст. Маълум 
мешавад, ки ин оњангњо аз ќадим «дар њамаи вилоятњо» машњур 
буданду мањз мутрибону ќавволони Бухоро аз онњо, ё аниќтараш, дар 
асоси онњо «сурудњо сохтаанд». Ин факт хеле њам диќќатљалбкунанда 
аст, зеро бевосита ба фаолияти мутрибони касбї (њирфаї) ишора 
мекунад, яъне дарак аз он медињад, ки дар Бухоро мутрибону 
ќавволон (сарояндагон) аз оњангу таронањои њамаи вилоятњо 
истифода намуда, сурудњо меофариданд. Наршахї дар ќарни 10-ми 
милодї умр ба сар бурдааст ва таќрибан њамзамони хурди устод 
Рўдакї ба њисоб меравад, аз ин лињоз метавон тахмин кард, ки 
муаллиф бо дигар анвои оњангу таронањои замонаш (масалан бо 
падидањои оњангњои наврўзї, аввалин намунањои маќомњои классикї 
ва ѓ.) низ ошної доштааст, гарчанде мутаассифона дар ин бора дигар 
њарфе наовардааст. 

Аз мазмуни ин китоби нодир маълум мешавад, ки дар Бухоро 
шаклњои ќадимии мусиќии њарбї (мусиќии размї) низ маъмул 
будааст, зеро чуноне ки мебинем, муаллиф дар боби  «Зикри вилояти 
Ќутайба Ибни Муслим…» оид ба расми  маъруфи «буќ задан» чунин 
ишора намудааст: «Чун шаб шуд, Тархун кас фиристод ба наздики 
Ќутайба ва сулњ кард ва мол фиристод ва ду њазор дирам ва буќ 
заданд ва равон шуданд».137  

Расми њарбиёнаи «буќ зада равон шудан», аз ќадим дар 
кишварњои эронзамин маъруф буд, яъне дар оѓози сафари лашкар 
тавассути созњои бузурги нафасї - буќњо ба њамагон хабари ба роњ 
баромадан эълон карда мешуд. Дар ин њолат, садои пурвоњимаи буќ 
дорои символикаи махсус - яъне даъват ба сафар буд.  Наршахї дар 
ин маврид аз расми маъмулии навохтани буќ дар Бухоро наќл 
кардааст ва ин далолат мекунад, ки дар ин шањри бузурги фарњангї 
анъанањои мухталифи њунари мусиќї, аз љумла аносири мусиќии 
низомии эронзамин то асрњои 9-10 роиљ будааст. Дар байни 
тасвирњое, ки аз њафриёти Панљакенти ќадим пайдо гардиданд, 
сурати айнан њамин гуна сози мусиќї – буќ мављуд аст ва чуноне ки 
мутахассисон хулоса баровардаанд, тасвири ин соз дар ягон мавзеи 
дигар дучор нагардидааст.  

 
136 Таърихи Бухоро, сањ.45 
137 Њамон љо, сањ.95 

Дар марњилањои аввали пањн гардидани хилофати араб дар 
њудуди Хуросону Мовароуннањр, падидањои нахустини ташаккули 
шеъри форсї-тољикї ва дигар анвои њунарњои классикї ба вуљуд 
меоянд. Ташаккул ёфтани давлатдорињои Тоњириён (821-873) ва 
Саффориён (873-903) ба инкишофи рўњияи хештаншиносї ва 
озодихоњии мардум наќши бузург дошта, дар соњаи фарњанг низ ба 
эљод гардидани асарњои нав – достону таронањо ба забони форсї-
тољикї замина гузоштанд. Шоирон, хунёгарони дарбор, махсусан 
љонибдорони аќоиди шуубия дар љавоб ба ѓамхориву парастории 
шоњону њокимони мањал онњоро бо тарзу услуби ќадимаи 
достонсарої мадњу ситоиш менамуданд. Дар баробари ин, дар байни 
оммаи мардум суруду таронањои мањаллї, хусусан жанрњои маросимї 
аз ќабили сурудњои наврўзї, мењргонї, таљлили љашни Сада, 
навњањои ќадимии бахшида ба ќањрамонони асотирї, пайваста 
мавриди иљро ќарор гирифта буданд. 

Сарчашмањои таърихї оид ба яке аз мутриба ва сарояндагони 
номии ин давра – Ротибаи Нишопурї наќл кардаанд, ки ў 
њунарманди номии замони Тоњириён ба шумор меравад. Масалан, 
дар «Табаќоти Носирї»-и Љузљонї маълумоти зеринро доир ба ин 
зани њунарманд дучор меоем: «Мањмуди Раззоќ… канизаке дошт 
барбатї (яъне барбатнавоз-А.Н.) дар ѓояти лутфу камол, ба самъи 
Тоњир (охирин амири Тоњириён – А.Н.) расида буд ки… бад-ў майл 
кард ва он канизакро аз Мањмуд  хост… ва ин канизакро Ротиба ном 
буд». 

Дар баробари ин, тибќи маълумоти муаррихон, мањз дар њамин 
давра дар вилоятњои Хуросон, махсусан дар дењот њаракати шуубия 
хеле ављ мегирад, ки он асосан мазмуни зиддиарабї дошт. Наќл 
мекунанд, ки соли 822 њокими Хуросон Тоњир фармон бароварда 
будааст, ки минбаъд дар хутбаи намози љумъа номи халифа ёдоварї 
карда нашавад, яъне эњсосоти зиддиарабї ва ифтихор аз марзу буми 
ватанї то ба њамин дараља расида будааст, ки њокими мањал воќеан аз 
мутеъ будан ба халифаи араб даст кашидааст. Аз љониби дигар, 
њокимони мањаллї бар зидди тохтутозњои ѓоратгарони бодиянишин 
низ муборизаи беамон мебурданд ва барои ин  мардумро сафарбар ва 
рўњбаланд менамуданд. Маълум аст, ки ин гуна рўњияи баланди 
ватанпарастї ба мазмуну мундариљаи суруду таронањо, ќасидањо ва 
достонњои шоирону сарояндагон бетаъсир буда наметавонист. 
Намунањои олии васфи ќањрамонњои таърихї ва корнамоињои онњо, 
ки дар достонњои ќадимии «Ёдгори зарирон», «Драхти Ассурик» сабт 
гардида буданд, барои обод намудани мазмуну мундариљаи асарњои 
нави бахшида ба мавзўи ватандўстї хизмат мекарданд. 

Дар мавриди дину мазњабњои он замон бояд гуфт, ки миёни 
оммаи васеи мардум аќидањои зардуштї, будої, исавї ва монавия низ 
њанўз мустањкам буданд. Доир ба муљассамаи дувоздањметраи  

Буддои «дар њолати нирвана» (хуфта) ќарор дошта, ки аз Аљинатеппа 
(анќариби шањри њозираи Ќўрѓонтеппа) пайдо гардидааст, 
муаррихон хулоса кардаанд, ки ин муљассама, инчунин њайкалњои 
дигари ёфтшуда ва умуман, худи маъбади  Аљинатеппа дайри 
буддоист ва  тибќи шањодати бозёфтњои дигар ба асри 7 аввали 8 
милодї тааллуќ дорад.138 

Барои даќиќан дарк намудани вазъи фарњангї ва мазњабии 
кишварњои Суѓду Бохтар дар арафаи истилои араб, намунањои ба 
даст омадаи њунари таљассумї низ кўмаки беандоза бузург 
мерасонанд. Масалан, аз тасвири хеле машњури рангаи сањнаи 
зиёфати динї, ки аз њафриёти Балаликтеппа ( асрњои 5-6 милодї, 
наздикии Тирмиз) ёфт шудааст маълум 
мешавад, ки расми оростани зиёфатњо, 
ширкати намояндагони аъёну ашроф, бойњо ва 
албатта, ањли њунар њанўз дар авохири асри 6-
аввали 7 маъмул будааст. Дар расм дар ќатори 
дигар иштирокчиёни зиёфат дастаи 
мусиќачиён низ тасвир карда шудааст, ки 
тибќи риояи услуби њунарии њамон ваќт, 
нисбат ба ашрофон андаке хурдтар ва 
масоњатан дуртар тасвир карда шудаанд. Аз 
рост чангнавоз ќарор дорад, дар пањлуи вай 
бошад найнавоз, яке аз нишастагон шояд 
(даќиќан аён нест) таблак менавозад. 

 Бояд таъкид намуд, ки мањз аз њамин 
мавзеъ, яъне аз њафриёти Балаликтеппа як 
љузъи порагаштаи сози руд пайдо карда  

 
Шикастапораи Уд 

(Чўб.Балалик-теппа, а.5-6) 

 
шудааст. Омўхтани падидањои ба даст омадаи санъати тасвирї, 
инъикоси расму оинњои вобаста ба ширкати мусиќачиён, ки аз 
њафриёти Балаликтеппа, Аљинатеппа ва ѓ. кашф гардиданд, ба мо 
имкон медињад, ки оид ба обрўву нуфузи њунарњои бадеї, аз љумла 
мусиќї дар марњилањои охири таърихии пеш аз истилои араб сухан 
ронем. Азбаски ин бозёфтњо ќадимтарин намунањои санъати тасвирї 
мебошанд, аз рўи услуби нигориш, намудњои созњои мусиќии дар 
онњо тасвиргардида мо метавонем гўем, ки њамин услуб ва њамин гуна 
сабки ороиш минбаъд ба рушди њунарњои тасвирии Панљакенти 
ќадим низ таъсир расонидааст. 

Яъне даќиќан маълум мешавад, ки ањли мусиќї – сарояндагону 
навозандагон, иштирокчии њатмии њама гуна базмњову маљлисњои 

 
138 Тољикон, сањ.240 

аъёну ашрофи њамон давра ба шумор мерафтаанд, чи базмњои 
ашрофона ва чи зиёфатњои динї, ки аз хусуси он тасвири 
Балаликтеппа њикоят мекунад. Вале баробари расидани арабњо ва 
оѓози марњилаи пањншавии дини ислом табиист, ки дар фазои њунарї 
ва маънавї таѓйироти куллї ба амал меояд. 

Рўњониёни исломї мусиќиро дар баробари њама гуна васоити 
дилхушкунанда, ки гўё хулќу атвори мардумро аз дину имон дур 
мекунанд, манъ карда буданд. Вале дар айни њол, ба њамагон маълум 
аст, ки дар тартил, таљвид ва тиловати Ќуръон, њамчунин дар 
фаолияти муаззинњо мањз садои хуш ва гўшнавоз истифода карда 
мешуд. Яъне њунарњои мусиќї, муљассамасозї, рассомї танњо дар он 
њолате ки васфи дунёи фониро ташвиќ мекунанд, куфр эълон карда 
мешавад, аммо дар мавриди тавассути нолањои махсуси оњангї ба 
аќлу зењни мардум таъсири ѓояњои диниро ворид намудан, мубоњ 
њисобида мешуданд. Аз њамон давра то имрўз садои хуши муаззин, ки 
мардумро ба намоз даъват менамуд, яке аз воситањои бузурги 
эстетикї, фарњангї гардид ва њамчунин њамеша љоиз буд, ки 
тиловаткунандаи оятњои Ќуръон на танњо бояд овози хушу форам 
дошта бошад, балки аз ќоидањои сершумори тиловат, ављу 
фуровардњои оњангии он ба тариќи њирфаї тањсил бигирад.  

Дар давраи аввали пањншавии дини ислом дар Осиёи Миёна 
њукуматдорон баъзан ба андозаи зиёд ба таассуб дода мешуданд. 
Масалан, Давлатшоњи Самарќандї  ќиссаи ба амир Абдуллоњ бинни 
Тоњир њадя намудани достони «Вомиќу Узро»-ро зикр намудааст, ки 
амир аз њадя даст кашида гуфта бошад: «онро ба об андозед, мо 
Ќуръону Њадис мехонем».139 

Чуноне ки болотар ишора гардид, дар авохири асри 8 (дар солњои 
тасарруфи Осиёи Миёна аз љониби арабњо) дар байни мардум рўњияи 
озодихоњї, ватандўстї хеле ављ гирифта буд. Дар доираи 
давлатдории Тоњириён ва Саффориён дар соњаи адабиёт ва њунарњои 
бадеї садњо намунањои олии эљодї офарида шуданд, ки метавон гуфт 
мањз онњо барои пайдо шудани давлатдории Сомониён заминаи хуби 
иљтимої ва фарњангиро устувор намуданд. 
    
 
 
 
 
 
 
 
 

 
139 Иќт. аз: Муњаммад Муин. Мазди Ясно ва адаби порсї. Тењрон, 1338, сањ.15 

Боби њафтум 
Њунари мусиќї дар давраи Сомониён 

 
Дар мазмуни асарњои илмии бахшида ба масоили таърихї ва 

фарњангии Осиёи Миёна дар асрњои 9-10 хулосаи хеле њам мўътамад 
ва исбот гардида мављуд аст, ки он ба сатњи фарњангї-иљтимоии 
мулкњои аљдодони мо алоќаманд аст. Олимон мўътаќиданд, ки дар 
њудуди хилофати араб дар асрњои 8-10 як намуд синтези 
гуногунрангаи суннатњои фарњангї ва эљодии њамаи халќњои 
минтаќа, аз љумла аљдодони халќи тољик ба миён омадааст. Ин 
падидаи бузурги фарњангиро баъдан дар рисолањои гуногуни илмї 
фарњанги «арабї – исломї», баъзан фарњанги «мусулмонї» 
номидаанд.140 Нодурустии ин аќидаро баъдан муаррихони бузург, 
масалан Б.Ѓафуров комилан исбот намуданд. Бањои хеле пурарзиш ва 
мувофиќро ба вазъи фарњанги замони давлатдории Сомониён 
Асосгузори сулњу вањдати миллї - Пешвои миллат, Президенти 
Љумњурии Тољикстон, муњтарам Эмомалї Рањмон чунин ифода 
намудаааст: «Давлати Сомониён дар нињояти кор як љавлонгање шуд, 
ки кишвари фарњангхезу миллати фарњангпарвари тољик бори дигар 
заковати фитриву њувияти миллии хешро дар ин давра ба љањони 
мутамаддин нишон дод».141 

Дарвоќеъ, дар асоси садњо сарчашмањои даќиќи таърихї имрўз 
мо метавонем арз намоем, ки мањз дар давраи салтанати Сомониён 
адабиёт, илм, маориф, њунарњои меъморї, наќќошї, кандакорї ва 
њамчунин мусиќї марњилаи таърихан нав ва хеле бузурги рушду 
такомули хешро оѓоз намуданд. Аз замири мардуми хирадманди 
тољик тозатарин намунањои эљодї – шеъру тарона, оњангу навоњои 
нав танинандоз гардиданд. Аз њамин давра оѓоз карда, мо бо 
итминон метавонем љараёни пурѓановати ташаккули њунари мусиќии 
халќи тољикро зери мушоњидаи пайваста ќарор бидињем. 

Зери таъсири фишорњои мазњабиву иљтимої, аниќтараш, љавобан 
ба онњо, инчунин бо пайдо шудани омилњои нави иќтисодиву сиёсї  
ва бо истифода аз рўњияи озодипарастонаи мардуми тољик,  дар 
фазои маънавии кишвари Сомониён падидањои бузург ва тозаэљод  ба 
амал омаданд. Омили аз њама бузург ва нерўбахш ташаккули забони 
дарї ва бо ин забон иншо гардидани аввалин намунањои назми 
классикии форсї-тољикї гардид. Бино ба хулосаи Б.Ѓафуров дар 
њамин давра протсесси таърихии ташаккули халќи тољик ба амал 

 
140 Ниг. : А.Мец. Мусульманский ренессанс. (аз олмонї тарљимаи А.Е.Бертельс). М., 
1966 
141 Эмомалї Рањмон. Тољикон дар оинаи таърих. Китоби якум. Аз Ориён то 
Сомониён. с.4 

омадааст, яъне оѓози љараёни шаклбандии намунањои халќии осори 
бадеї – рубоињо, байтхонињо, достонсарої ва ѓ. тавъам бо љараёни 
ташаккули халќи тољик сурат гирифтааст.  

Ѓалабаи Исмоили Сомонї бар лашкари иѓвогаронаи Амр Ибни 
Лайс (њокими Хуросон) шавќу њаваси ќуввањои бодиянишинро аз 
њуљумњои пай дар пай ба воњањои Мовароуннањр барбод дод. Сохти 
нави давлатдорї эљод гардид, ки аз девонњои мухталиф (девони 
вазир, девони муставфї, девони мўњтасиб ва ѓ.) иборат буд. 
Вилоятњои Хоразм,  Чаѓониён, Хатлон, Рашт, Хуросон, Чоч, Фарѓона 
вориди њамин давлат гардида буданд, вале то андозае ин вилоятњо 
зери сарварии сулолањои мањаллї ќарор гирифта буданд. 

 Дар њудуди хилофати араб давлат, миллат ва фарњанге рў ба 
њастї овард, ки минбаъд барои љањониён ва тамаддуни љањонї ном ва 
мањсули эљодии садњо соњибхирадони хешро пешкаш намудааст. 
Заминаи иќтисодї ва моддии рушди фарњангро он замон тараќќиёти 
бемислу монанди зироаткорї, истењсоли маъдан ташкил мекард. 
Бостоншиносон аз мањалњои мухталифи Осиёи Миёна (Афросиёб, 
Панљакент, Њулбук ва ѓ.) намунањои хеле нафиси санъати 
шишасозиро (аз љумла шишањои ранга) пайдо намудаанд, ки ин аз 
пешрафти иќтисодиёт ва ривољи касбу њунарњои гуногун шањодат 
медињад. Њунари кулолгарї ављ мегирад ва хеле муњим аст, ки 
минбаъд кулолгарон ба истењсоли мањсулоти нисбатан нафис, яъне 
дорои сюжетњои ороишї ва наќшу нигор машѓул мешаванд ва ин худ 
аз дараљаи нисбатан болотари рушди  њунарњои ќадимї гувоњї 
медињад. Њамчунин санъати бофандагї ривољ меёбад ва мањсулоти 
гуногунранг – матоъњои сершумори пахтагин ва шоњї истењсол карда 
мешуданд.  

Пайдост, ки њамаи ин омилњо, яъне рушди намудњои истењсолот, 
ба тараќќиёти њунарњои дигар, масалан, омода намудани созњои 
мусиќии олисифат сабабгор мешуданд. Дар кандакории рўи чўб низ 
аљдодони мо мањорати хеле бузург нишон додаанд, ки Мењроби 
Искодар, сутунњои Оббурдон, Сангистон (њоло дар Осорхонаи миллї 
ба намоиш гузошта шудаанд) ба ин мисол шуда метавонанд. Њамин 
тариќ, чуноне ки мебинем, дар асри Сомониён кулли намудњои 
њунарњои нафис – наќќошї, чўбкорї, кандакорї, меъморї, кулолгарї 
хеле хуб тараќќї ёфта будаанд.  

Дар олами санъати меъморї масалан,  маќбараи Сомониён 
(Бухоро) хеле маъруф аст, ки он тибќи хулосаи мутахассисон аз рўи 
лоињаи махсуси пешакї тањия ва бунёд гардидааст. Дар ин сохтмони 
нодир ќабл аз њама тамоми ќонуниятњои илми риёзї (масалан,риояи 
нисбатњо) комилан риоя карда шудаанд. Дар бобњои оянда муфассал 
шарњ хоњем дод, ки дар илму амалияи мусиќї низ айнан њамин гуна 
риояи ќонунњои нисбатњои илми риёзї ва њандаса  дар давраи 
Сомониён низ комилан истифода карда шудааст. Ин бесабаб набуд, 

зеро аксари кулли олимони забардасти замон, ки бо илмњои риёзиёт 
ва њандаса сару кор доштанд (махсусан Форобї ва Ибни Сино), 
њамзамон мусиќидони комил буданд ва дар осори илмии ба мусиќї 
бахшидаашон низ ќонунњои умумии фанњои даќиќро истифода 
мебурданд. 

Бо итминон метавон гуфт, ки њунари мусиќї  айнан дар њамин 
давра бо эњёи суннатњои ќадимии достонсарої, таронахонї, 
ќасидасарої ва ѓ., ба марњилаи нави рушди таърихии хеш ворид 
мешавад. 

Шурўъ аз њамин давра, таи садсолањои минбаъда мусиќии 
классики тољик, њамчунин оњангу таронањои мардумї, дар пайвандї 
бо тамоми анвои каломи мавзун – байту рубоињои мардумї, 
таронањо, ѓазалу ќитъањои шоирони классик рушд меёбанд. 
Намунањои волои назми классикї ва осори илмии фарзандони халќи 
тољик барои садсолањои дигар њамчун дафтари рўимизии уламои 
тамоми олам эътироф гардиданд. 

Яке аз хислатњои назаррас ва хеле муњими фарњанги замони 
Сомониён – ин оѓози љараёни пурќудрати эњёгарої ба шумор 
меравад. Мањз дар њамин давра дар олами забон ва адабиёт, назм ва 
мусиќї, расму оинњо ва бисёр  љанбањои дигари њаёти љомеа 
заминањои асосї барои рушди минбаъдаи фарњанг ва кулли анвои 
њунари классикї пойдор карда шуданд. 

Яке аз омилњои бузурге, ки барои рушди фарњангу тамаддун асос 
гардидааст, ин бунёд гардидани шањрњои бузург ва умуман 
ташаккули санъати шањрсозї ба шумор меравад. Барои ривољи анвои 
њунарњои зебо – наќќошї, меъморї ва мусиќї наќши шањр ва 
шањрдорї хеле муњим ба шумор меравад. Бухоро – яке аз ободтарин 
шањрњои феодалии он замон ба шумор мерафт ва кулли аносири 
шањрдорї – мадрасаву масољид, бозорњову дўконњо, кўшкњову боѓњои 
зебо, корвонсаройњо ва корхонањои истењсолї айнан дар њамин 
шањри бузург мављуд буданд. Ин омил барои ба вуљуд омадани 
ќишри махсуси љомеа – ањолии шањр, ё худ шањриён сабабгор гардид 
ва дар навбати худ, шањриён завќу таровати дигари зебоишиносї ва  
талаботи тозаи истифода аз мањсули эљодии њунармандонро соњиб 
гардиданд. Ѓайр аз ин, албатта талабот ва завќу шавќи ањли 
дарборро низ бояд ба назар гирифт, ки он низ барои ба шањр љалб 
намудани бењтарин намояндагони њунарманд – сарояндагону 
наќќошон ва мутрибону шоирон наќши калон бозидааст. 

Маълум аст, ки пас аз истилои арабњо њамаи намуди хатњои 
ќадимї – пањлавї, суѓдї, бохтарї ва хоразмї несту нобуд карда 
шуданд ва ба ивази онњо алифбои арабї љорї гардид. Забони арабї 
минбаъд њамчун забони мукотиба, асарњои илмї роиљ гардид. Дар 
шинохти муаммоњои мухталифи таърихи мусиќии халќи тољик бояд 
як нуктаро доимо дар назар дошт, ки он њам мутлаќо шифоњї будани 

осори мусиќии суннати мо мебошад. Яъне њанўз садсолањо ќабл аз 
њуљуми арабњо ба Осиёи Миёна дар байни мардум садњо намунањои 
олии мусиќии њирфаї – байту таронањо, наврўзињо, сурудњои 
маросимї, хусравонињо мањз дар шакли шифоњї маъмул буданд ва 
шарти асосии мављудияти  онњо – аз сина ба сина ва аз насл ба насл 
интиќол ёфтанашон ба шумор мерафт. Сурудњои машњури халќиро 
њам сарояндагон ва њам мардуми оддї азёд медонистанд ва њамин 
буд, ки табаддулотњои болои осори хаттї рўй дода ва несту нобуд 
карда шудани хатњои ќадимї, аслан ба љараёни идома пайдо кардани 
њунари мусиќї ва њифзи асолати таърихии он монеа шуда натавонист. 

Бо пайдо шудани алифбои нави арабї забонњои зиндаи 
мардумони эронзамин аз байн нарафтанд. Махсусан,  ањли дењот ва 
музофотњои дурдаст баъдан њам ба забони арабї мурољиат 
накарданд. Б.Ѓафуров дар ин бора чунин ќайд кардааст: «Бо ин забон 
(форсї – А.Н.) эљодиёти дањанакии халќ, бе шакку шубња, њељ гоњ 
(њатто дар замони истилои араб њам)  ќатъ нашудааст».142 

Њамчунин бояд зикр кард, ки мањз дар њудуди давлатдории 
Сомониён забони модарии аксари мардуми мамлакат, яъне забони 
тољикї аз љониби аъёну ашроф ба сифати забони давлатї пешбарї 
карда шуд, зеро ин амал ба воќеияти замон, барои боз њам устувор 
намудани истиќлолияти фарњангии Сомониён мусоидат менамуд. 

Афзудани ќудрати давлатдорї имконият фароњам овард, ки 
иддаи зиёди расму оинњои дарборї – баргузор намудани љашну 
маљлисњо, базмњои шоњона ва ѓ. тибќи зарурат аз нав эњё карда 
шаванд ва табиист, ки зимни ин таваљљўњи ањли дарбор ба шоирону 
мутрибон, сарояндагону раќќосон ба маротиб зиёд гардид. Ин омил 
албатта ба рушди анвои њунар, инчунин ба љараёни ба пойтахти 
Сомониён – Бухоро љалб намудани бењтарин намояндагони ањли 
њунар ва эљодкорони асил таъсири беандоза бузург расонид. 
Истиќлолияти нисбии сиёсї ва фарњангии он замон барои эњёи 
суннатњои асили маънавї ва тарѓиби суруду таронањои мањаллї ва 
њамчунин мусиќии устодона шароит фароњам овард.  

Яке аз нахустин суннатњои фарњангие, ки дар замони Сомониён 
эњё карда шуд – ин расми аз нав ба дарбори олї љалб намудани 
бењтарин њунармандони шеъру мусиќї буд (айнан дар пайравии 
шоњони сосонї). Бењтарини бењтаринњо аз тамоми гўшаву канори 
кишвар ба Бухоро даъват мешуданд ва онњо минбаъд дар њалќаи 
устодони дигар якљоя эљод ва њунарнамої менамуданд. Таронањои 
навин дар мадњи кишвари Бухоро ва маликони миллатдўсту 
фарњангпарасти он, дар пањлуи девори рамзии Бухоро девори 
дигареро дар рамзњои савту калом пойдор мекарданд ва ин амал дар 
дили њазорон далерони ватан муњаббатро ба замину забони модарї 

 
142 Тољикон, с.375 

дањчанд намуд. Минбаъд, таи њазор соли азиятњои таърих, ин девори 
дастнорасро касе натавонист хароб созад.  

Дар  фарњанги замони Сомониён боз як сањифаи нодир эњё 
мегардад ва ба доираи ањли њунар аз нав намояндагони љинси латиф  
ворид мегарданд. Чуноне ки муњаќќиќи маъруфи шўравї Е.Э.Бертелс 
бо такя ба маъхазњои мўътамади таърихї ќайд намудааст, дар доираи 
њунармандони дарбори Сомониён сарояндагону навозандагон аз 
ќабили занњо низ зиёд будаанд.143 

Дар мактаби мусиќии давраи салтанати Сомониён ќабл аз њама 
услуби ќадимаи достонсарої, яъне иљро намудани силсилаи 
дастгоњњо, ки баъдтар номи маќомњоро мегиранд, эњё карда шуд.144 
Ќаблан зикр намуда будем, ки яке аз хусусиятњои вижагии мусиќии 
ќадимии тољикї – истифодаи услуби достонсарої ба шумор мерафт 
ва фањмост, ки рушди ин услуб њатман дар доираи устодони њунар 
сурат мегирифт. Борбад ќабл аз њама достонсаро буд ва бо истифода 
аз каломи навъи «насри мусаљљаъ» ва алњони мураккаб васфи шоњон 
ва ваќоеъи рўзро тасвир мекард. Дар замони нав, дар давраи 
сомониён низ вазни маъруфи шеърии «мутаќориб» дар маркази эљод 
ва амали достонсарої ќарор гирифт ва бояд ќайд кард,  ки ин суннат 
ќаблан дар шеъри араб ќариб тамоман мавриди истифода набуд. 
Яъне вазни мутаќориб (баъдан вазни њамаи Соќиномаи 
Дувоздањмаќом ва Шашмаќом) ба яке аз машњуртарин намудњои 
шеъру мусиќї табдил меёбад. 

Яке аз устодони бузургтарини шеъру мусиќї дар замони 
Сомониён сардафтари адабиёти классикии тољику форс Абўабдуллоњ  
Љаъфар бинни Муњаммад Рўдакї ба шумор мерафт. Маъхазњои 
таърихї (Лубоб-ул-абвоб, Тазкират-уш-шуаро ва ѓ.) шањодат 
медињанд, ки  Рўдакї њанўз аз овони љавонї на танњо Ќуръонро 
комилан азбар намуда буд, балки аз улуми таърих, нуљум, риёзиёт ва 
мусиќї низ бањраманд гардидааст. Рўдакї дар дењаи хушманзари 
Панљруд – болооби Зарафшон (њудуди њозираи ноњияи Панљакенти 
Тољикистон) таваллуд ёфтааст. Панљакент (ё худ Бунљикас) яке аз 
ноњияњои тобеъи Самарќанд ба њисоб мерафт ва фањмост, ки шўњрати 
ин љавони хушовозу соњибистеъдод ба зудї дар ќаламрави минтаќа 
пањн гардид.  

Шањри Самарќанд, ки Рўдакї дар он љо тањсил намуда ба воя 
расидааст, дар баробари Бухоро (дар њадисњо «Фохира» - шањри 
ифтихор номидаанд) яке аз манзилњои муќаддас ба њисоб мерафт, ки 
дар ин бора њадисњои машњур мављуданд. Воќеият њамин аст, ки ин 

 
143 Бертельс Е.Э. Теория  музыки в  современной Персии. 
144  Дастгоњ, парда – номи аввалини силсилањои мусиќии ќадимии тољикї буданд, 
ки баъдан, зери фишори забони арабї,  ба «маќом» (аз  «Ќама» - љойи истодан, 
љойи бо ангуштон пахш намудани пардаи сози мусиќї) табдил ёфтааст, яъне њамон 
тарљимаи арабии дастгоњ (даст дар соз) аст. (А.Н.) 

шањр ва навоњии атрофии он дар минтаќаи Осиёи Миёна аз лињози 
боду њаво, њосилхезии замин ва миќдори хеле зиёди боѓу токзорњо 
бењтарин манзили зисти инсон ба шумор мерафт. Дар асрњои 9 ва 10 
Самарќанд ва Бухоро маркази бузургтарини илм, маориф, фарњанг ва 
маънавияти мамолики Шарќ ба шумор мерафтанд. Рўдакиро ана 
њамин гуна муњити гуворои фарњангї тарбия намудааст. Давраи 
наврасии Рўдакї дар Самарќанд гузаштааст ва дар њамин шањри 
фарњангї ў аз устодаш Абулаббоси Бахтиёр илм ва амалияи мусиќии 
замонашро омўхтааст.145 

Маълумоти нахустин оид ба шахсият ва эљодиёти Рўдакї дар 
«Чањор маќола»-и Низомии Арўзии Самарќандї (а.12) оварда 
шудааст. Муњтавои ин њикояти хеле маъруф ќабл аз њама ба мањорати 
бенињоят бузурги мусиќидонии Рўдакї ишора мекунад. Ќабл аз он, ки 
бо мазмуни ин њикоят бори дигар ошно шавем, бояд ёдовар гардид, 
ки дар сарчашмањои бахшида ба њаёти фарњангии зиёда аз ду сад сол 
ќабл аз замони Рўдакї, айнан њамин гуна ривоятро оид ба эљодиёти 
Борбади Марвазї дучор гардида будем, ки тибќи он Борбад гўё танњо 
тавассути навохтани барбат (яъне танњо ба оњанг, бидуни калом) ба 
Хусрави Парвиз воќеаи марги асби дўстдоштаи шоњ - Шабдизро  
наќл кардааст. Ин тавъамии бадеї ва сужетии ду ќиссаи ба њам 
монанд шояд пеш аз њама далели он бошанд, ки дар њаќиќат ќурбу 
манзалати њунари мусиќї ва обрўву нуфузи њунармандони бузурги ин 
соња дар он даврањо, њамчунин ќудрати таъсиррасонии ањли њунар ба 
хислату фаолияти шоњону амирон, хеле баланд будааст. 

Мазмуни њикояти Низомии Арўзии Самарќандї чунин аст, ки 
Амири Бухоро тобистонњо доимо бо ањли рикоби сершумораш ба яке 
аз шањрњои дорулмулки Бухоро барои истироњат сафар мекардааст. 
Боре навбати Њирот расида буд ва Рўдакї амирро дар ин сафар 
њамроњї мекард. Азбаски мавзеи хуррами Њирот ба амир хеле маъќул 
афтод, ў дар ин љо муддати дуру дароз (дар баъзе маъхазњо: то чањор 
сол!) таваќќуф намуд ва пайваста машѓули айшу ишрат гардид. 
Маълум аст, ки чун ањли рикоб – сарони лашкару мењтарони мулк 
муштоќи ањли байти хеш гаштанд, аз Рўдакї хоњиш намуданд, ки 
илоље ёфта амирро водор созад, ки ба Бухоро баргардад. Саид 
Нафисї дар ин бора чунин иќтибос овардааст: « Гуфтанд: панљ њазор 
динор туро хидмат кунем, агар санъате бикунї, ки подшоњ аз ин хок 
њаракат кунад, ки дилњои мо орзуи фарзанд њамебарад ва љони мо аз 
иштиёќи Бухоро њамебарояд».146 

Давоми њикоят чунин аст, ки љавобан ба ин хоњиши наздикон, 
Рўдакї дар яке аз маљлисњои шоњона чанг ба даст гирифта дар пардаи 
«Ушшоќ» (мањз «Ушшоќ»-инро њамаи сарчашмањо таъкид намудаанд 

 
145 Дар як ќатор маъхазњои муосир (аз љумла дар Энсиклопедияи адабиёт ва санъат, 
љ.1) макони зисти Абулаббоси Бахтиёр иштибоњан Бухоро зикр карда шудааст. 
146 С.Нафисї. Муњити зиндагї ва ањволу ашъори Рўдакї. Д., 2008, с.391 

– А.Н.) ќасидаи «Бўи љўи Мўлиён»-ро месарояд ва ривоят мекунанд, 
ки баробари ба итмом расидаи суруд, амир аз шунидани он ва васфи 
моњиронаи сарзамини Бухоро ба њаяљон омада, фавран барои 
бозгашт ба Бухоро фармон медињад.  

Барои бањои таърихї додан ба ин ривоят бояд хотиррасон намуд, 
ки дар асри 10 њанўз дар ягон маъхази таърихї ишора ба иљро карда 
шудани маќомњои классикї маълумоте вуљуд надорад. Низомии 
Арўзии Самарќандї ин маълумотро оид ба истифодаи маќоми 
«Ушшоќ» дар асри 12 навиштааст ва чуноне ки маълум аст, дар он 
замон аллакай системаи Дувоздањмаќом (аз љумла маќоми «Ушшоќ») 
васеъ маъмул гардида буд. Саид Нафисї  дар шарњи ањвол ва осори 
Рўдакї доир ба хусусиёти оњангии ин ќасида ишорае надорад. Ин љо 
бояд таваљљўњ намуд, ки сухан аз ќабл аз њама дар бораи мањорати 
олии мусиќидонї ва сарояндагии Рўдакї меравад, зеро дар ин 
сарчашма ва маъхазњои дигар њамеша таъкид карда шудааст, ки 
Рўдакї ин ќасидаро бадоњатан (!) эљод намуда дар њузури амир 
сурудааст. Яъне шеър – бадоњатан, оњанг низ бадоњатан ва интихоби 
махсуси лањн – «Ушшоќ» њамчунин бадоњатан иљро карда шудааст. 

 Дар ин маврид бояд эътироф намуд, ки дар овони љавонї дар 
Самарќанд аз устодони бузурги мусиќї (аз љумла Абулаббоси 
Бахтиёр) таълим гирифтани Рўдакї бењуда набудааст, яъне шоири 
бузург њамзамон устоди мусиќї њам будааст. Мусиќии устодонаро 
навохтан, иљро кардани навоњои воломаќом, ќабл аз њама маќсади ба 
шунаванда таъсири муайян расониданро дорад, яъне мусиќии 
устодона - ин мусиќии танњо дилхушкунанда нест. Пас маълум 
мешавад, ки Рўдакї на танњо аз мањорати шоирї ва овози форами худ 
истифода намудааст, балки ќасдан ва бо маќсади муайян аз  
имкониятњои равонии илм ва амалияи мусиќї истифода намудааст. 
Маънии истилоњи «Ушшоќ» - (љамъ аз феъли арабии «ъашаќа») 
Ошиќон мебошад, яъне чуноне ки дар рисолањои мусиќї сифатњои 
эстетикии маќомњо муќаррар гардидаанд, дар ин маќом (яъне 
Ушшоќ) маънињои ишќи илоњї, ишќи ватани аслї тавассути маљмўи 
муайяни лањнњо, зарб (ритм) ва ављу фуровардњо васф карда 
мешаванд. 

 Дар рисолањои асрњои баъдина мебинем, ки уламои мусиќї ба 
њар яке аз маќомњои мусиќї сифати махсусро нисбат додаанд ва 
зимни ин маќоми Ушшоќро њамчун «бедоркунандаи иштиёќи Ватан» 
донистаанд. Пас мо метавонем собит намоем, ки Рўдакї ќаблан аз ин 
асрори илми мусиќї ба хубї огоњ будааст ва барои ба маќсади хеш 
(ба Ватан баргардонидани амир) ноил гардидан аз њар се унсури 
бадеияти воло – калом (тасвири васфи Бухоро), овози хуш ва оњанги 
муносиб (Ушшоќ-яъне ишќи Ватан) хеле моњирона истифода 
намудааст. Ин ќисса барои пайдо намудани тасаввуроти хуб оид ба 

сатњи њунар ва илми мусиќї дар замони Сомониён далели хеле 
боэътимод ба шумор меравад.  

Ёдовар мешавем, ки вариантњои мухталифи њамин ривоят 
минбаъд дар сарчашмањои дигари таърихї низ дучор мешаванд, ки 
дар байни онњо машњуртаринашон «Бањористон»- Мавлоно 
Абдуррањмони Љомї (а.15), «Маљолис-ун-нафоис»-и Алишери Навої, 
«Тазкират-уш-шуаро»- и Давлатшоњи Самарќандї (а.15) ба шумор 
меравад. Дар ин сарчашмањо вариантњои гуногуни он, вале бо 
ишораи доимї нисбат ба мањорати Рўдакї дар боби мусиќї ва 
овозхонї муфассал оварда шудаанд. 

 Доир ба ин њикоят боз як чизро бояд ба алоњидагї ќайд намуд, 
ки он ба хусусияти шакли шеърии ќасидаи «Бўи љўи Мўлиён» тааллуќ 
дорад. Дар боби бахшида ба мусиќии замони Сосониён гуфта будем, 
ки яке аз хусусиятњои асосии матни Готњои Авестої – ин маъмулан 
истифода кардани њиљои кушод дар охири њар як сатр мебошад ва 
њамин хусусият ба он ишорат мекунад, ки њиљои кушоди охири сатр  
мањз барои сурудан сохта шудааст (дар санъати овозхонї њамеша 
њиљои охирин кушода мешавад, њатто дар сурати пўшида будани 
њиљои матни аслї овозхон онро бо садоњои иловагии «о», «а» ва ѓ. 
мекушояд). 

Чуноне  ки мебинем, Рўдакї ќасидаро бо истифодаи  радифи «ояд 
њаме» (њиљои кушода) сохтааст ва он хеле њам барои сурудан ќулай 
мебошад. Ин љо ёдовар мешавем, ки ин намуд услуби њиљоњои 
кушода дар нахустин намунањои шеъри тољикї, аз љумла дар 
рубоиёти халќї низ зиёд дучор мешаванд: 

 
«Аз омаданат агар хабар медоштам-е, 
Дар рўи рањат гули суман коштам-е…» 

 
«Кафтар шавам-о, боѓу чаманро бинам-о, 
Оњу шавам-о, кўњу чаманро бинам-о…» 
 
Њатто дар ќадимтарин намунаи рубоиёти халќии тољикї, ки онро 

муњаќќиќон тарона номидаанд, айнан њамин услуб дида мешавад: 
 
 

«Аз Хутталон омади-я, 
Рў ба табоњ омади-я…» 

 
Аз ин лињоз ин таронаро метавон ба сифати аввалин суруди 

халќии тољикї ќабул намуд. Њамзамон муњаќќиќони  соњаи адабиёти 
классикї мегўянд, ки дар байни шоирон аввалин маротиба ба форсї 
чунин байтеро Абў Њафси Суѓдї (а.9-10) гуфтааст: 

 «Оњуи кўњї дар дашт чи гуна давад-о, 
 Ёр надорад, бе ёр чи гуна бувад-о..» 
 
Ин љо бояд хотиррасон намуд, ки мањз Абў Њафси Суѓдї (Абў 

Њафс Љаъфар Њаким бинни Ањвас Суѓдии Самарќандї) 
ихтироъкунандаи сози маъруфи Шоњруд ба шумор меравад ва ўро 
њамчун аввалин сарояндаи сурудњои тољикї муаррифї намудаанд. 
Дар ин бора маълумоти даќиќ дар осори Форобї оварда шудааст.147 

Чуноне ки мебинем, дар њамаи ин намунањои олї, услуби махсус, 
яъне бо њиљои кушода ба охир расидани мисраъњо истифода шудааст, 
яъне маълум аст, ки ин байтњо матни суруд аст, на шеъри оддї.  
Маълум мешавад, ки воќеъан њам Рўдакї дар эљодиёти хеш аз 
услубњои тараннумии  рубоиёт ва байтњои халќї хеле зиёд истифода 
намудааст, зеро даќиќан муайян аст, ки ў бењтарин намунањои 
ашъору худро мањз бо оњанг месурудааст. Бо њамин гуфтан мумкин 
аст, ки дар таърихи фарњанги бадеии халќи тољик марњилаи нав 
анъанаи њамеша тавъам иљро гардидани шеъру суруд оѓоз мегардад. 

Рўдакї шоири ѓазалсаро буд, ў аввалин эљодкорест, ки бо 
навиштани намунањои олии ин жанри маъруфи назми классикї на 
танњо дар олами шеърият, балки дар таърихи мусиќї низ табаддулоти 
бузург ба амал овард, аниќтараш суннати ѓазалсароиро вориди 
фарњанги мо намуд. Чуноне ки маълум аст, ѓазал яке аз анвои хеле 
пурмаъно ва мураккаби назми классикї ба шумор меравад ва 
гарчанде аз љињати миќдори байтњо (10-12 байт) содда намояд њам, аз 
лињози дар ин њамагї чанд байт баён карда тавонистани 
мураккабтарин маънињо ва душвортарин муаммоњо, аз эљодкор 
малакаву мањорат, истеъдод, дониш, таљрибаи бои зиндагї ва 
ќудрати сарфањм рафтанро ба асрори њастї таќозо менамояд.  

Дар таркиби байтњои ѓазал њамеша Матлаъ (байти аввал), 
Шоњбайт (байте, ки дар он гўё маќсади асосї баён карда мешавад) ва 
Маќтаъ (хулосаи мазмуни ѓазал) мављуданд, ки барои сохтани 
ифодаи оњангии онњо сароянда бояд на танњо аз илми мусиќї 
хабардории тамом дошта бошад, балки бо ќоидаву ќавонини илми 
арўз (риояи вазн, ифодаи дурусти ќофия, таъкид карда тавонистани 
задањои мантиќї ва ѓ.) низ ошно бошад. Рўдакї, чи тавре ки маълум 
мегардад, аз њамаи ин санъатњо бохабар будааст, з-ин сабаб ѓазалњои 
ўро њамзамононаш фавран боиси эътибору эътироф донистанд. Байти 
машњури Унсурии Балхиро (шоири бузурги дарбори Ѓазнавиён) ба ёд 
меорем, ки гуфта буд: 

 
 
  Ѓазал Рўдакивор некў бувад, 

 
147 Абў Наср Форобї. Ал-мадхал ила синоат-ил-мусиќї., сањ.129 

  Ѓазалњои ман Рўдакивор нест. 
  Агарчї бикўшам ба борик вањм, 
  Бад-ин парда андар маро бор нест. 
 
Унсурї иќрор мешавад, ки мисли Рўдакї ѓазал гуфта 

наметавонад, њамзамон таъкид менамояд, ки «бо ин вањми борик» 
(яъне фантазияи мањдудаш)  «бад-ин парда» (ин љо њам ба маънои 
пардаи мусиќї ва њам шояд ба маънои пардаи пўшидаи маънињо) ўро 
роњ нест. 

Устоди ѓазал будани Рўдакї ва иншои ѓазалњои зиёд аз љониби ў 
ба рушди мусиќии классикї, аз љумла силсилаи Дувоздањмаќом 
такони бузург бахшид, зеро чуноне ки маълум аст, асоси матнњои 
мусиќии классикии халќи тољикро мањз жанрњои ѓазал ва мухаммас 
ташкил медињанд (дар баробари тарона ва рубої, ки онњо низ бахши 
махсуси маќомњо ба шумор мераванд). Оиди ин мавзўъ поинтар, дар 
бобњои бахшида ба ташаккули системаи Дувоздањмаќом таваќќуф 
хоњем кард. 

Ќаблан зикр намуда будем, ки Рўдакї аз услуби таронањои 
мардумї хеле зиёд истифода намудааст ва инро њоло дар мисоли яке 
аз бењтарин таронањои ў таъкид месозем:  

   
Гули бањорї, 

  Бути таторї. 
  Набиз дорї, 
  Чаро наёрї. 
  Набизи рўшан, 
  Чу абри бањман. 
  Ба назди гулшан,  
  Чаро наёрї. 
 
 Њатто њангоми талаффузи оддии ин сатрњои безавол, яъне 

аснои андаке бо овози баланд хондан, гўё фавран задањои калом ба 
оњанги шўху раќсї табдил меёбанд, зеро муаллиф дар ин љо аз вазни 
содда ва хеле маъруфи таронањои мардумї устодона истифода 
намудааст. Муаллифони рисолањои маъруф (масалан, Матлаъ-ул-
улум) дар њамин аќидаанд, ки офарандаи жанри  тарона мањз устод 
Рўдакї мебошад: «тарона – сароидани рубої бошад, возењи он устод 
Рўдакї аст, ки аз шуарои мутаќаддимин буда».148 

 Муаллифи «Ал-мўъљам» - Шамсиддин Ќайси Розї, Рўдакиро 
њамчунин офарандаи жанри рубої низ донистааст ва ќайд намудааст, 
ки шоир онро аз мухтареъоти бањри Њазаљ берун овардааст. Ќайси 
Розї дар ин хусус чунин навиштааст: "ва яке аз мутуќаддимони 

 
148 Матлаъ-ул-улум ва маљмаъ-ул-фунун, сањ. 213 

шуарои Аљам ва пиндорам Рўдакї ва Оллоњу аълам, аз навъи "ахрам" 
ва "ахраби"  ин бањр (њазаљ-А.Н.) вазне тахриљ кардааст, ки онро 
вазни рубої хонанд ва алњаќ вазне маќбул ва шеъре мусталазз ва 
матбўъ аст, ва бештар тибоъи салимро (соњибони табъи солимро- 
А.Н.) бад-он майл аст".149 

 Мавзўи муносибати Рўдакї бо њунари мусиќї тањлили хеле 
муфассалро талаб менамояд ва ин љо танњо чанд нуктаи муњимро 
бояд таъкид намуд. Масалан, Рўдакї дар ашъораш номи чандин 
созњои маъруфи мусиќиро мисол овардааст, ки дар байни онњо чанг, 
руд, барбат, най мављуд аст. Азбаски Рўдакї њамчун донандаи 
варзидаи илму амали мусиќї буд, метавон хулоса намуд, ки ин созњо 
дар замони зиндагии шоир васеъ маъмул будаанд. Њамчунин дар 
њолатњои хеле њам нозуки офаридани образњои бадеї, шоир аз 
истилоњоти маъмули амалияи мусиќии замонаш ва њатто аз номњои 
устодони шинохтаи мусиќї истифода намудааст (суруд гуфтан, 
дастон сароидан ва ѓ.): 

 
  «Бад-он замона надидї, ки дар љањон рафтї, 
  Сурудгўён, гўї њазордастон буд…» 
 
  «Барбати Исову фаршњои Фуодї, 
  Чанги Мудакниру нойи Чобаки Њобон…» 
 
  «Рўдакї чанг бигрифту навохт, 
  Бода андоз, к-ў суруд андохт». 
 
Дар байтњои дигар шоир истилоњоти «бонг», «бонгак»150 (нола, 

оњанг), «зер» (пардањои баланди мусиќї), «нола» (бахше аз 
овозхонињои классикї), «суруд андохтан» (ба маънои суруд хондан) 
ва дигар иборањои вобаста ба њунари мусиќиро васеъ истифода 
менамояд. Дар мавриди ибораи «суруд андохтан» бояд зикр намуд, 
ки то имрўз дар байни мардуми тољик истилоњи «овозандозї», «овоз 
андохтан» (ба маънои навња кардан ё суруд хондан) мавриди 
истифода ќарор дорад. 

Рўдакиро њамчунин - «уфорї» (яъне донандаи силсилаи Уфарњо) 
низ номидаанд ва дар ин асос мо метавонем гўем, ки жанри Уфар 
(имрўз - бахшњои људогонаи  маќомњои классикї, њамчунин  силсилаи 
фалакхонињо, ки њатман бо иљро ќисми «Уфар» поён меёбанд) њанўз 
дар замони Рўдакї  васеъ маъмул будааст. Мавќеи ѓазал дар 
инкишофи Дувоздањмаќом ва Шашмаќом низ хеле назаррас аст. 
Шакли ѓазал, драматургияи махсуси байтњо, матлаъу маќтаъ, 
шоњбайт, тањлилу тавсиф, ташбењ, фалсафаи рамзњо - њамаи ин 

 
149149 Китоб-ул-мўъљам фи маъойир-ил-ашъор-ал-Аљам. Тењрон, 1935, сањ.83 
150 Дар суннати фалакхонињои имрўзаи тољикї онро «бунгак» мегўянд. 

унсурњои  бадеї мањз тавассути ѓазал вориди Шашмаќом гардиданд. 
Аз ин рў метавон гуфт, ки устоди назм ва бунёдгузори назми 
классикии тољику форс - Абўабдуллоњ Рўдакї, бидуни шубња 
асосгузор ва устоди мусиќии классикии халќи тољик низ ба шумор 
меравад.151  

Дар баробари Рўдакї дар ин давра њамчунин ашхоси басо 
њунарманд зиндагї ва эљод кардаанд ва дар сарчашмањо номњои 
Абулњасан Алї бинни Илёс Оѓољї Бухорої (аз шоњзодагони Бухоро, 
шоир ва барбатнавоз, њамзамони Нўњ Ибни Мансур), Абулњасани 
Лўкарї ( аз ќарияи Лўкари Марв, чангнавози маъруф), Шокирии 
Бухорої (шоир, чанг ва барбатнавоз), Даќиќї (шоир, чангнавоз, 
муаллифи маљмўаи достонњои ќадимї – Гуштоспнома ва ѓ.) ва 
дигарон зикр карда шудаанд.  Ин љо зарур мешуморем, ки ду 
намунаро аз ашъори ин бузургони андаке ба фаромўшї рафта 
иќтибос биёрем: 

 
 Аз  Абулњасан Илёси Бухорої: 
 
  «Эй он, ки надорї хабаре аз њунари ман, 
 Хоњї ки бидонї, ки наям неъматпарвард. 
 Асб ору каманд ору китоб ору камон ор, 
 Шеъру ќаламу барбату шатранљу майю нард» 
 
  Аз Даќиќї: 
 
  «Даќиќї чор хислат баргузидаст: 
 Ба гетї аз њама хубиву зиштї. 
 Лаби ёќутрангу нолаи чанг, 
 Майи хунрангу дини зардуњиштї» 
 
Ашъори њамасрони Рўдакї  дарак медињад, ки дар њама маврид 

наќши мусиќї, обрўву нуфузи мутрибон ва иљрои суруду таронањо 
маќоми хоса пайдо карда будаанд. Асри Сомониён дар њаќиќат ба 
давраи рушди мусиќии мардумї ва фарох гардидани майдони 
истифодаи њунари мусиќии амалї табдил ёфт. Пайдост, ки ин гуна 
тарѓиби њамаљонибаи њунарњои зебо минбаъд барои бунёди назарияи 
њунари мусиќї  сабабгор шудааст. 

Њамин буд, ки мањз дар замони њукмронии Сомониён падидаи 
комилан нави илмї ва эстетикї – илми мустаќили мусиќї ташаккул 
меёбад, ки мањсули он, яъне осори уламои мусиќашиноси давраи 
Сомониён, баъдан таи садсолањои дигар дар љараёни ривољи илм ва 
њунари мусиќї дар тамоми мамолики Шарќ, њамчунин бањри устувор 
гардидани маќоми ин њунар дар љањони мутамаддин  наќши азимро 
иљро намудааст. Яке аз омилњои асосии рушди илми мусиќї – ин 

 
151 Дар ин бора ниг.: А.Низомї. Наќши ѓазалиёт ва таронањои Рўдакї дар 
ташаккули Дувоздањмаќом. Дар кит.: Умре бо мусиќї. Д.,2010, сањ.86-102 

умуман таваљљўњи бузурги шоњони сомонї ба илму маърифат буд. 
Дар бузургтарин китобхонаи сомониён дар Бухоро осори олимони 
Шарќу Ѓарб, ки чанде ќабл дар мактаби мутарљимони Баѓдод (асрњои 
7-10) ба арабї тарљима карда шуда буданд, љамъ оварда шуд. 
Асарњои ба илми фарсафа, тиб, таърих ва риёзиёт бахшида шудаи 
Арасту, Евклид, Птоломей, Никомах, Аристоксен, Пифагор ва дигар 
мутафаккирони юнонї дастраси ањли илми Бухоро гаштанд. Ин 
рўйдоди хеле бузурги фарњангї моњияти хоси таърихї дошт ва 
минбаъд омили асосии рушди илми классикї дар Бухоро гардид. 

 Аз мазмуни рисолањои илмии Абўнасри Форобї ва Ибни Сино 
маълум мешавад, ки онњо сараввал бо осори  Арасту комилан шинос 
гардида, минбаъд дар таълифоти худ аз маљмўи андешаву аќоиди ў 
бањрабардорї намудаанд. Ин њолат ба илми мусиќї низ ба пуррагї 
тааллуќ дорад, зеро нахуст Абўнасри Форобї ва баъд аз ў Абўалї 
Ибни Сино, дар пайравии Арасту доир ба илми мусиќї асарњои 
комил эљод намуданд. Боиси ифтихор метавонад бувад, ки баъдан, 
пас аз мурури њамагї ду садсола, дар мактабњои  Андалузия, Кордова 
асарњои аз љумла ба илми мусиќї бахшида шудаи Форобї ва Ибни 
Синоро барои таълими шогирдон њамчун дастурамали таълимї 
истифода мебурданд. Таълимоти мусиќишиносии аљдодони бузурги 
мо дар андаке замон аз Андалузия фавран ба марказњои дигари 
Аврупо – Фаронса ва Олмон интиќол дода шудааст. Дар ин кори 
бузурги таърихї сањми олимони маъруфи аврупої - Герберт, Герман 
Контракт, Жерар Кремонский, ки шахсан илми мусиќии љањони 
арабро азхуд карда буданд, хеле бузург аст.  

Дар натиља, дар нимаи аввали асри 11 аз љониби яке аз 
назариячиёни маъруфи мусиќии Ѓарб - Гвидо Аретинский ќаторовози 
мусиќї иборат аз шаш зина (гексахорд) ихтироъ гардид, ки номњои 
зинањои он аз арабї (аниќтараш, аз асарњои Форобї ва Ибни Сино) 
иќтибос карда шудаанд. Ќайд кардан зарур аст, ки ин истилоњот 
њатто то имрўз дар сохтори илми мусиќишиносии аврупоиён боќї 
мондааст ва номњои арабии: «Мим, Фа, Сад, Лам, Син, Дал, Ра» 
(номњои њуруфи алифбои арабї) дар номгузории зинањои мусиќии 
аврупої ба таври зерин маъмул гардиданд: «Ми, Фа, Сол, Ля, Си, До, 
Ре» ва имрўз дар назарияи мусиќии тамоми олам унвони њафт зинаи 
мусиќиро нотањоро мањз њамин гуна талаффуз мекунанд. 

Имрўз олимони аврупої баъди мурури чандин садсолањо  таќозои 
онро доранд, ки гўё номи зинањоро мусиќишиноси итолиёї Гвидо 
Аретинский аз матни гимнњои калисои масењї гирифта бошад, аммо 
дар њар сурат ба ин бањс алњол хотима доданро зарур намешуморем. 

Муњим аст ёдовар гардем, ки ин бузургони илми Бухоро 
мусиќиро тибќи анъанаи юнониён вориди илми риёзиёт (математика) 
намуданд ва дар шарњу тањлили кулли масоили савтшиносї (илми 
таълиф) ва илми «иќоъ» (ритм) мањз  аз нишондодњо ва формулањои 
математикї истифода намуданд. Осори мусиќишиносии Форобї ва 
Ибни Сино њанўз ба пуррагї дастраси хонандаи тољик нест ва 

имкони тањлили њамаљонибаи рисолањои мусиќишиносии онњо вуљуд 
надорад, аммо  бояд як нуктаро фавран ошкор намуд, ки он ба 
аќидањои нодурусти муњаќќиќони Ѓарб оид ба китобњои мусиќии 
замони Сомониён тааллуќ дорад.  

Аксари кулли муаллифони Ѓарб (Рудолф Дэрланже, Љорљ Фармер 
ва диг.) пайваста таъкид менамоянд, ки гўё Форобї ва Ибни Сино 
дар он замон ба илми мусиќї ягон навигарие ё худ таѓйироте ба 
доираи таълимоти классикони Юнон ворид накарда бошанд.152 Аммо 
имрўз, пас аз тарљимаи тољикї ва русии як идда асарњои Ибни Сино 
ва Форобї маълум гардид, ки дар баробари риояи услуби илми 
мусиќишиносии юнониён ва тањлили назарияи савту наво, вазну 
лањнњои мусиќї, дар ин асарњо (чуноне ки поинтар маълум мегардад), 
таваљљўњи махсусе ба назария, созњои мусиќии мањаллї ва амалияи 
мусиќии даврон баръало дида мешавад. Дар осори мусиќишиносии  
Форобї ва Ибни Сино махсусан жанрњо, созњои мусиќї ва дигар 
хусусиятњои њунари мусиќии ќитъаи Бухоро ба хубї инъикос карда 
шудаанд. Маълумоти ин рисолањоро метавон хеле боэтимод 
шуморид, зеро аз тарљимаи њоли муаллифони онњо даќиќан маълум 
аст, ки њам Форобї ва њам Ибни Сино бо илм ва амалияи мусиќї 
шиносоии том дошта, бино ба маълумотњои таърихї њатто созњои 
ѓижжак, уд ва найро ба хубї менавохтанд. 

Имрўз дар дасти мо иддаи хеле зиёди асарњои ба илми мусиќї 
бахшида шудаи муаллифони замони Сомониён – Яъќуб Ибни Исњоќ 
Ал-Киндї (801-880), Ањмад Сарахсї (а.9 – шогирди Ал-Киндї), Њасан 
ибни Мўсо (а. 9), Муњаммад Закариёи Розї (865-925, дар давраи 
љавониаш ромишгар будааст), Ибн Хурдодбењ (820-912), Муњаммад 
ибни Юсуф Ал-Хоразмї (910-980) Абўнасри Форобї (870-950), 
Абўалї ибни Сино (980-1037) ва дигар муаллифон мављуд аст, ки дар 
асоси мазмуну мундариљаи онњо метавон гуфт, ки дар асри Сомониён 
илми мусиќї дар сатњи хеле баланди љањонї ќарор гирифта 
будааст.153 Танњо њамин нуктаро ќайд намудан кофист, ки дар ин 
давра дар ягон маркази дигари фарњангии љањон илми мусиќї дар ин 
сатњи олї ривољ наёфта буд. 

Бояд ќайд намуд, ки Яъќуб Ибни Исњоќ Ал-Киндиро муњаќќиќон 
њамчун аввалин мусиќашиноси араб ном бурдаанд, вале ин гуна 
бањогузорї аслан танњо бо назардошти макон ва замони 
зиндагониаш дуруст менамояд. Дар мазмун бошад, осори Ал-Киндї, 

 
152 Ин олимони маъруфи Аврупо муаллифи тарљимаи асарњои Ибни Сино ва 
Форобї ба забонњои инглисї ва фаронсавї мебошанд. Ниг: D'Erlanger R. La 
musique arabe.v.3, Paris, 1930; ва: H.Farmer. The lute Scale of Avicenna (in the journal 
of the Royal Asiatic society...), London, 1937. ва: A history of arabian music (to the 13 
century). London,1973 
153 Дар асрњои 9-11 дар ягон мамолики Ѓарб асаре дар сатњи илмї-академї доир ба 
мусиќї навишта нашудааст. Маълум аст, ки баъди ду-се садсола дар макотиби Ѓарб 
тарљимаи лотинии осори Ибни Сино (аз љумла бобњои ба илми мусиќї бахшидааш) 
мавриди омўзиши умум ќарор мегиранд. 

махсусан рисолаи мусиќии ў «Фил-луњун ва-н-наѓам» (Дар бораи 
оњангњо ва садоњои мусиќї) маълумоти хеле зиёдеро оид ба мусиќии 
дунёи ќадим (хусусан, оњангу таронањои давраи салтанати Сосониён) 
дар бар гирифтааст. Ќимати асосии ин асар дар он аст, ки Ал –Киндї 
бо тамоми истинод кўшиш намудааст, ки мусиќии мардумони 
иронинажодро њамчун сарчашмаи бунёд ва рушду такомули мусиќии 
љањони ислом ва мамолики араб исбот намояд. Ў дар ин рисолаи 
пурарзиши хеш як ќатор оњангњои ќадимї – Насим, Наврўзї, Абзан, 
Роњ, Асброс (Асфрос) ва ѓайраро даќиќан номбар кардааст. Хусусан 
маълумоти Ал-Киндї оид ба истилоњи Роњ (Рос) хеле муњим аст, зеро 
ин истилоњ комилан хоси мусиќии мардуми форсизабон буда, то ба 
имрўз масалан дар анъанањои мусиќии тољикон васеъ маъмул аст. Роњ 
– ба маънои оњанг, услуби иљрои суруд (сабк) ва њамчунин «маќом» ё 
«парда» истифода мешавад.154 

Мусиќишиноси маъруфи дигар - Абулаббос Ањмад бинни 
Муњаммад бинни Марвон Сарахсї (ваф.282 њ.) мебошад, ки ў низ 
зодаи Хуросон аст. Ўро шогирди Ал-Киндї мегўянд ва аз 
сарчашмањо маълум аст, ки «дар нањв ва шеър ягона будааст». Дар 
байни асарњои ў китобњои ба илми мусиќї бахшида шуда низ 
мављуданд, ки «Китоб-ул-мусиќї ал-кабир», «Китоб-ал-мусиќї ас-
саѓир», «Китоб нузњат-ул-фикр ас-соњї фил-муѓаннийин вал-ѓино 
вал-мунодима», «Китоб ад-далола ала асрор-ал-ѓино ва камол адаб-
ул-ѓино» аз љумлаи онњост. Баъзењо «Китоб ал-лањв вал- малоњї»-ро 
низ ба ў нисбат додаанд, ки чандон сањењ нест, зеро дар аксари кулли 
маъхазњои ќадимї муаллифи ин асар Ибн Хурдодбењ зикр шудааст. 
Дар њар сурат, гарчанде аз осори Сарахсї намунае дар дасти мо 
мављуд нест, вале аён аст, ки ин олими маъруф хеле пурмањсул ба 
илми мусиќї шуѓл варзидааст. 

Абўбакр Муњаммад бинни Закариёи Розї (251-313њ.), ки њамчун 
яке аз бузургтарин табибони олами ислом ба шумор мерафт, бино ба 
ахбори муаррихон дар овони љавонї, то синни бистсолагиаш ба 
уднавозї машѓул буд ва илми мусиќиро хеле хуб медонист. Ў пас аз 
он, ки дар Баѓдод тањсил карда табиби машњур мешавад, дар бораи 
мусиќї низ китоберо бо номи «Китоб фи-љумал-ил-мусиќї» (оид ба 
љамъбандии савтњо, яъне оњангсозї) таълиф намудааст.  

Асари дигаре, ки он, хушбахтона, дастраси замони мо гардидааст, 
доират-ул-маорифи "Мафотињ-ул-улум"-и Абўабдуллоњ Муњаммад 
бинни Юсуф Ал-Хоразмї ба шумор меравад, ки он бо дастури 
бевоситаи Нўњ Ибни Мансури Сомонї иншо гардидааст. Дар фасли 
њаштўми ин ќомуси бузурги илмї дар ќатори кулли улуми маъруфи 
њамон замон (охири асри 9), доир ба хусусиятњои илмї ва амалии 
мусиќї, шарњи созњои мусиќї ва мавќеи њунари мусиќї дар њаёти 
љомеа сухан меравад. Ал-Хоразмї дар ин китоб масалан аз созњои 

 
154 Осори ба мусиќї бахшида шудаи Ал-Киндї дар китоби доктор Юсуф Шавќї 
«Рисолат Ал-Киндї фи хабари синоъат-ат-таълиф» (Ќоњира, 1969) тањќиќ карда 
шудааст. 



117 

мусиќї ба монанди уд, арѓунун, салйёќ, лир, ќийтора, танбўр, 
танбўри мизонї, рубоб,  санљ, чанг, зул-автор, шоњруд, руд, барбат 
мисол оварда онњоро шарњ додааст. 

Љорљ Фармер муќаррар намудааст, ки Хоразмї ин китобро дар 
давраи солњои 986-997 навиштааст, яъне маълум мешавад, ки 
муаллиф шояд аз осори Форобї (хусусан аз мазмуни «Китоб-ал-
мусиќї ал-кабир») огоњ гардида бошад. 

Муаллифи рисолаи машњури «Ал-лањв вал-малоњї»155 бошад, чї 
тавре ки болотар зикр гардид, Абулќосим  Убайдуллоњ бинни 
Абдуллоњ Ибни Хурдодбењ (820-912) ба шумор меравад. Ў аз ањли 
Хуросон буда, дар Баѓдод тањсил намудааст ва аз мусиќидони бузург 
Исњоќ Мўсалї таълим гирифтааст. Ибни Хурдодбењ аслан олими 
љуѓрофидон буда китоби машњуртаринаш «Ал-масолик вал-мамолик» 
ном дорад. Љорљ Фармер навиштааст, ки Ибни Хурдодбењ аз 
аввалинњо шуда дар назди халифаи араб хутбањои маъруфи худро бо 
оњангњои мусиќї иљро намудааст. Доир ба ањвол ва эљодиёти Ибни 
Хурдодбењ маълумот фаровон аст ва муњаќќиќони арабу Ирон осори 
ўро комилан тањќиќ намудаанд. Дар китоби «Рисолат-ал-луњун ван-
наѓам» аз навиштањои Ибни Хурдодбењ чунин оварда шудааст: 
«Овозхонии мардуми Хуросон бо занљ (санљ) будааст, ки дорои њафт 
сим аст ва захмаи он монанди захмаи чанг аст. Ирониён танбўрро аз 
бештари созњо бартар мегиранд».156 Ин љо бори дигар бо истилоњи 
"танбўри хуросонї" дучор мешавем, ки поинтар онро тибќи назарияи 
созшиносии Форобї шарњ хоњем дод. 

Яке аз асарњои маъруфи ба мусиќї бахшидашудаи Ибни 
Хурдодбењ - «Одоб-ас-самоъ» (оид ба тарзи шунидани мусиќї) ба 
шумор меравад, ки дар таърих яке аз нахустин рисолањои бахшида ба 
назарияи Самоъ мебошад. 

 Азбаски дар маљмўъ мазмуни асосии аксари рисолањои мусиќии 
асрњои 10-11 шабењи њамдигар мебошанд,  зарур аст, ки доир ба 
китобњои бузургтарин - осори Форобї ва Ибни Сино маълумоти 
андаке муфассал баён намоем.  

Абўнаср Муњаммад бинни Муњаммад бинни Тархон бинни Узлуѓ 
Форобї соли 870 дар мавзеи Ўтрор (Ќазоќистони љанубї) таваллуд 
шудааст. Ў аз хурдї соњиби истеъдоди фавќулода буда, аз илмњои 
замонаш комилан бањраманд гардидааст. Дар айёми камолот Форобї 
дар Баѓдод њамчун олими забардасти замон чунон шўњрати баланд 
пайдо мекунад, ки  ўро њамчун «муаллими сонї» (пас аз Арасту) 
номбардор намудаанд.  

Аслан Форобї пайрави мактаби перипатетикњои шарќї  
(пайравони Арасту) ва љараёни навафлотунї ба шумор мерафт, 
гарчанде ба иддаи зиёди аќидањои онњо ва пифагориён зид 
баромадааст. Ў худаш иќрор шудааст, ки осори Арастуро зиёда аз сад 
бор хондааст ва «њанўз њам ниёз ба хондани он дорад». Баъд аз 

 
155 Арабї: Китоби дилхушї ва асбоби фарањ (мусиќї). 
156 Баѓдод, 1960, сањ.26 



118 

файласуфи машњур Ал-Киндї, ки болотар аз ў ёд кардем, Форобї 
дуввумин файласуфи бузурги љањони ислом аст, ки ба омўхтан ва 
шарњи муфассали илми мусиќї камар бастааст. 

Абўнаср Форобї дар ќатори илмњои дигар тибќи анъана ва 
талаботи замон доир ба илми мусиќї ба алоњидагї њамагї панљ 
китоб офаридааст: "Китоб-ал-мусиќї ал-кабир" (Китоби бузург доир 
ба мусиќї), "Калом фил-мусиќї" (Сухане оиди мусиќї), "Китоб-ул-
мусиќї" (китоб дар бораи мусиќї), "Китоб фи ињсаъ-ил-улум" (Китоб 
оид ба аснофи илмњо), "Китоб фи ињсаъ ил-иќоъ" (Китоб оид ба 
аснофи зарбњои мусиќї).  

Асари бузургтарин ва аз њама маъруфи Форобї оид ба мусиќї - 
"Китоб-ал-мусиќї ал-кабир" ба шумор меравад, ки ба забони арабї 
таълиф гардида, дар он кулли масъалањои илми мусиќї ба таври 
муфассал шарњ дода шудаанд. Дар оѓози китоб муаллиф доир ба 
сабаби таълифи асар чунин навиштааст:  «аммо дидем, ки дар 
китобњои пешин њама аљзои ин синоат (яъне мусиќї- А.Н.) мазкур 
нест ва дар бисёре аз матолиби онњо хато роњ ёфта ва дар баёни 
бештари матолиби мусиќии назарї суханони печида гуфта 
шудааст».157 

Дар њамин ишораи муаллиф маќсад ва мундариљаи китоб 
баръало дида мешавад ва боиси ифтихор аст, ки ин шахсияти бузурги 
олами ислом - фарзанди барўманди Осиёи Миёна, дар баробари 
бузургтарин уламои љањон  -  Арасту, Птолемей, Пифагор, Евклид ва 
дигарон, ки Форобї китобњояшонро мутолиа карда дар онњо 
«хатоњо» (суханони печида) пайдо намудааст, бањси нави таърихиро 
доир ба илми мусиќї оѓоз менамояд. Масалан, Форобї аќидаи 
машњури пифагориён ва навафлотуниёнро доир ба иртиботи 
бевоситаи њаракати љирмњои осмонї ва садоњои мусиќї ќатъиян рад 
намудааст.  

Поинтар мебинем, ки Ибни Сино низ дар ин масъала комилан 
Форобиро љонибдорї намудааст. Аммо сонитар, дар рисолањои 
«Ихвон-ус-сафо» аз нав назарияи робита миёни љирмњои осмонї ва 
пардањои мусиќї васеъ тарѓиб карда мешавад. Дар бахши ба илми 
мусиќї бахшидаи «Ихвон-ус-сафо» таъкид карда шудааст, ки гўё 
маќомњои мусиќї (силсилаи дувоздањгона) бо бурљњои осмонї 
иртиботи махсус доранд ва иљрои онњоро (ё худ шунидани 
маќомњоро) бояд бо рўзу соати муайян пайваст намуд. Дар яке аз 
рисолањои ќадим оид ба мусиќї доир ба њамин масъала чунин 
омадааст: "Бидон, ки баъзе аз устодони мусиќї бар онанд, ки Њаким 
Афлотун аз тамоми дувоздањ бурљи фалак ба гўши љон дувоздањ 

 
157 Ниг. Абў Насри Форобї. Китоби мусиќии кабир. (тарљимаи доктор Озартош 
Озарнўш), Тењрон, 1375, сањ.2. (ин љо ва минбаъд иќтибос ва ишорањо аз њамин 
тарљима оварда мешавад – А.Н.) 

маќом шунид ва љумларо сабт кард. Чунонки маќоми Рост аз бурљи 
Њамал ва маќоми Исфањон аз бурљи Савр ва ѓ.".158 

Ин аќидаи машњур минбаъд низ аз доираи назари илми 
мусиќишиносї њељ гоњ бар канор намемонад ва њатто дар асрњои 17-
18 низ оид ба риояи ин расм ишорањо дучор мешаванд. Ин љо бояд 
хотиррасон намуд, ки ин гуна расми дар ваќту соати муайян, ё худ 
дар фаслу моњњои муайян иљро намудани оњангњои њоси мусиќї, 
њанўз дар замони сосониён (дар эљодиёти Борбад) љорї шуда буд. 

Агар ба доираи умумии маосили назарияи мусиќї, ки дар 
«Китоб-ал-мусиќї ал-кабир» мавриди баррасї ќарор дорад, аз назари 
илми имрўзаи мусиќї таваљљўњ фармоем, маълум мешавад, ки 
Форобї њанўз њазор сол ќабл аз даврони мо њамаи љанбањои асосии 
илм ва амалияи мусиќиро даќиќан тањлил намудааст. Форобї дар 
сарсухани худ гуфтааст, ки ин асар аз ду китоб иборат аст – «Китоби 
аввал» (иборат аз њашт маќола) ва «Китоби дуввум» (иборат аз 4 
маќола). Дар бобњои аввали китоб масъалањои бахшида ба шарњи 
маънии истилоњи мусиќї, алњон (лањнњо), фарќияти мусиќии назарї 
ва амалї, омилњои офаридани мусиќї (созњои мусиќї ва овози 
инсон), истеъдоди лањнсозї, тарзи адои мусиќї шарњ дода шудаанд.  
Форобї доир ба мафњуми мусиќї чунин ќайд намудааст: «Як њунарро 
ваќте мусиќї гўем, ки таркиби љумлањои мусиќии он дорои маъно ва 
мафњуми хос бошанд, ё таркиби љумлањои мусиќї ва шакли хос додан 
ба онњо бидуни дар назар доштани мафњум ва маънии он ба ин њар ду 
навъ метавон номи мусиќии амалї дод, вале аввалиро метавон бартар 
донист».159 

Боби махсуси ин асар ба шарњи анвои алњон (оњангњо) бахшида 
шудааст ва Форобї таъкид менамояд, ки он ду навъ аст: яке он ки аз 
шунидани  онњо кас лаззат мебарад (оњангњои «мулазза») ва дигаре он 
ки аз шунидани он дар замири инсон тахайюлот ва тасаввуроти 
муайян падидор мегардад (оњангњои «мухайяла»). 

 Форобї њамчун олими бузурги табиатшинос инчунин ба 
масъалаи хеле муњим – сабабњои пайдоиши овоз (садо) низ дахолат 
намудааст ва љараёни  физикии тавлиди савтро комилан ошкор 
намудааст. Дар бобати пайдоиши созњои мусиќї  Форобї таърихи 
ќадимтарини онро ошкор намуда, навиштааст, ки « одамон 
кўшидаанд аз аљсоми наѓмазо  навое њамонанд ва баробари он алњон 
бароваранд. Пас бар он шуданд, ки бубинанд наѓмањои алњони 
маъмул ва мањфуз дар хотири эшон аз чї љойњое бармеояд. Пас он 
љойњоро шинохтанд ва нишон карданд ва ба кор бастанд».160 

 Маълум мешавад, ки Форобї ин љо љараёни чї гуна дар дастањои 
соз пайдо шудани пардањоро шарњ додаст, яъне услуби пардабандии 

 
158 Муњаммад Таќї Донишпажўњ. Саду се вонд асари форсї дар мусиќї.// Маљ. 
мусиќї, № 139-111, Тењрон,1352 (муаллифи ин рисола номаълум, дастхат зери 
раќами 2-7421 дар китобхонаи Тењрон мањфуз аст). 
159 Роњгонї, сањ.221 
160 Форобї, сањ.26 



120 

созро њамчун кўшиши инсон ба хотири амалї сохтани тахайюлоти 
эстетикии хеш, аниќтараш, эњсоси фарќияти фосилањои мусиќиро 
муќаррар намудааст. Устод Мањдї Баркашлї собит намудааст, ки 
Абўнасри Форобї  дар таърихи мусиќии љањонї нахустин 
ихтироъкунандаи ќаторовоз иборат аз Дувоздањ нимпарда (полутон) 
ба шумор меравад.161 

Дар идомаи китоб Форобї бо овардани наќшаи хеле мусаввар  аз 
бузургтарин созњои мусиќї – Шоњруд ёдовар шудааст. Ў ќоил аст, ки 
ин соз дар олами ислом хеле маъруф аст, яъне пайдост, ки Форобї ин 
созро дар љавонї дар Самарќанд, Бухоро ё Хоразм дидааст ва 
муњимаш, њатто номи тољикии онро фаромўш накардааст. 

 

 
 

Тасвири Шоњруд дар "Китоб-ал-мусиќи-ал-кабир"-и Форобї 
 

 Ў таъкид менамояд, ки «аввалин касе, ки онро сохт, марде аз 
ањли Суѓди Самарќанд буд, ки Илйас бинни Ањвас хонда мешуд».162 

Сози дигари машњур – Уд низ дар китоби Форобї хеле муфассал 
(бо нишондодњои пардабандиаш) шарњ дода шудааст. Форобї дастаи 
удро њамчун лавњаи озмоишї истифода бурда, тавассути он тамоми 
масоили марбут ба фосилањо, љинсњо ва љамъњоро шарњ додаст. 
Маълумоти хеле муњими вобаста ба таърихи мусиќии халќи тољик, ки 
Форобї онро овардааст, ба сози Танбўр тааллуќ дорад. Олими 

 
161 Ниг. М.Баркашлї. Форобї – нахустин кошифи гоми 12 нимпарда./маљ. Суруш, 
соли 6, шумораи 250, Тењрон, 1363, сањ.44-45 
162 Њамон љо, сањ.5 (шояд ин љо Илёс бинни Ањваси Суѓдї  дар назар дошта шуда 
бошад. Дар матни аслии китоб номи ин шахс Халис бинни Ањвас зикр гардидааст, 
ки иштибоњи хаттот аст. Дар тањќиќоти хеле маъруфи олими араб Субњї Анвар 
Рашид (Ироќ) «Ал-Олот-ал-мусиќийа фил-усур-ил-исломийя» (Баѓдод, 1975) низ 
«Халис» омадааст.- А.Н.) 

нуктасанљ дар китобаш ду намуди танбўрро шарњ додааст – танбўри 
баѓдодї ва танбўри хуросонї.  Дар боби шарњи танбўри хуросонї ў 
менависад: « Сохтмони ин соз назди мардумони билоди гуногун 
андаке фарќ дорад…њадди аксари дастонњои собити ин соз панљ 
аст».163  

 

 
 

Тасвири Танбўри Баѓдодї (аз чап) ва Хуросонї(аз рост) аз "Китоб-ал-мусиќї ал-кабир"-и 
Форобї 

 

 Дар матни арабии ин китоби маъруф, ки дар Ќоњира нашр карда 
шудааст, доир ба хусусиятњои танбўри хуросонї боз як андешаи 
Форобиро дучор меоем: «Акнун ба наќл дар бораи Танбўри хуросонї 
шурўъ мекунем ва мегўем: дар њаќиќат ин сози мусиќї бо як ќатор 
хусусиятњои хеш аз созњои дигар фарќ мекунад. Дар мамолики 
мухталиф ин соз аз љињати дарозии даста ва бузургии њаљмаш фарќ 
мекунад ва аслан аз ду тори аз лињози ѓафсии симњо ба њам баробар 
иборат аст. Ва дасотинњои зиёд рўи дастаи он баста шуданд танњо 
панљтои он истифода бурда мешаванд».164 

Дар бораи тавсифи "танбўри хуросонї" аз љониби Форобї боз як 
нуктаро ќайд намудан љолиб аст, ки он ба шарњи тарзи љўр намудани 
ин танбўр алоќаманд аст. Форобї ду намуди маъруфи љўри танбўрро 
баррасї намуда, яке аз онњоро «ат-тасвият-ал-љабалия» ва 
дуввуминро «ат-тасвият-ал-Бухорї» ном гузоштааст, яъне тасвияи 
(љўри) танбўр бо «тарзи љабалї» (кўњистонї) ва бо «тарзи бухорої». 
Аз ин љо маълум мешавад, ки баъзе аз нуктањои асосии илми  мусиќии 

 
163 Њамон љо, сањ.320 («дастонњои собит» – яъне пардањои дар љойи муайяни дастаи 
соз баста шуда. Баъзе  созњо, масалан  ѓижжак  пардабандї надорад. А.Н.) 
164 Китоб-ал-мусиќї ал-кабир, Ќоњира, 1967, сањ.697 (аз арабї тарљимаи мо – А.Н.) 

Форобї дар мабнои дастовардњои њунари мусиќии кишвари Бухоро 
ва кўњистони атрофи он асоснок карда шудаанд. 

Њамчунин Форобї дар ин китоб шарњи созњои най, уд, сурнай, 
дунай, рубоб бо тамоми тафсилоташ, яъне тарзи љўр кардани онњо, 
мувофиќати пардабандиашон бо уд ва ѓ. овардааст. Боиси тааљљуб 
аст, ки олими маъруфи шўравї Т.С.Вызго дар тањќиќоти ба созњои 
мусиќии Осиёи Миёна бахшида шудаи хеш ќайд менамояд, ки «бо 
сабабњои номаълум Форобї сози Шоњрудро шарњ надодааст», њол он 
ки дар боби аввали «Китоб-ал-мусиќї ал-кабир» ин сози маъруф, ки 
аксари сарчашмањо созандаи онро Абўањваси Суѓдї медонанд, аз 
љониби Форобї бо овардани тасвири комил ва шарњи фосилањо ва 
симњои он наќл карда шудааст.165 Форобї дар ин боб ќайд намудааст, 
ки «ќуввањое ки дар бўъди (фосилаи) аввали (шоњруд) мављуд аст, худ 
њама наѓмањои табиии инсонро шомил аст».166  

 

 
 

Шакли барќарор карда шудаи рубоби ќадимии тољикї (Осорхонаи миллии Тољикистон) 
 

Боби охирини китоб ба илми Иќоъ (ритм) бахшида шудааст, ки 
дар он низ Форобї дар мавриди шарњи хусусиятњои ритмикии мусиќї 
аз воситањои илми арўз истифода намудааст. Ў иќооти машњури 
арўзи арабї – њазаљ, рамал, хафиф ва саќилро бо овардани  мисолњои 
мушаххас шарњ додааст. Ва нињоят, хеле муњим аст, ки Форобї дар 
боби махсус масъалаи чї гуна пайвандї пайдо кардани оњанг, зарб ва 
каломро (ќавл) дар  амалияи мусиќї шарњ додааст. 

Аз мазмуни умумии ин шоњасари илми мусиќї маълум мешавад, 
ки дар њаќиќат Абўнасри Форобї – яке аз аввалин ва бузургтарин 

 
165 Вызго Т.С.  Музыкальные инструменты Средней Азии. М., 1980, стр.81 
166 Китоб-ал-мусиќї ал-кабир, сањ.56 

муњаќќиќони илми мусиќї дар олам ба њисоб меравад. Аз китобњои 
мусиќишиносии минбаъд – дар тўли садсолањои дигар эљод карда 
шуда аён мегардад, ки аксари мутлаќи уламои мусиќї дар замонњои 
баъдина дар осорашон ќабл аз њама аз њамин асари безаволи Форобї 
истифода намудаанд. Пас аз давраи Форобї, бо истифода аз осори ў 
њунари мусиќї дар мамолики Шарќи Наздик ва Миёна тадриљан 
характери илмї низ пайдо кард, зеро дар «Китоб-ал- мусиќї ал-
кабир»-и Форобї тамоми љанбањои илмии њунари мусиќї – 
хусусиятњои алњон, наѓма, фосилањои мусиќї, тарзи сохтани оњанг, 
назарияи ритм, пайвандии шеъру мусиќї, сохтори созњои мусиќї, 
анвои машњури онњо,  њамчунин усули пардабандии онњоро аз назари 
илм шарњу эзоњ додааст. Ин таълимоти пурарзиши Форобї ва 
баъдан, њамчунин осори пайравони ў, дар таърих нахустин маротиба 
барои рушди жанрњои мураккаб ва калонњаљми мусиќї -«нўба»-њо ва 
маќомњо (силсилаи Дувоздањмаќом) асоси илмї пешнињод намуданд. 

Дар сарчашмањои таърихї (аз љумла дар осори Ибн Халќон) доир 
ба мањорати найнавозии Форобї дар њузури Сайф-уд-давлаи 
Њамадонї ва Соњиб Исмоил бинни Аббосї ривоятњои аљиб мављуд 
аст, ки тибќи мазмуни онњо гўё Форобї ќудрат доштааст бо 
навохтани най ањли маљлисро ба хандаву гиря ё худ ба хоб рафтан 
маљбур созад. 

Абўнасри Форобї дар китоби дигари худ «Ињсоъ-ул-улум» низ 
доир ба илми мусиќї ёдовар гардида, аввалин шуда онро ба ду бахш 
– илми мусиќии амалї ва илми мусиќии назарї таќсим кардааст. 
Боиси зикр аст, ки Форобї њанљараи инсонро дар ќатори олоти 
табиї, ки аз онњо садоњои мусиќї њосил мешавад, номбар намудааст. 
Ёдовар мешавем, ки мањз Форобї гуфта буд, ки бењтарин ва 
нозуктарин сози мусиќї – ин садои худи инсон ба шумор меравад.167 

Дар таърихи мусиќии халќи тољик номи аллома Абўалї Ибни 
Сино маќоми басо арзанда дорад. Ин олим ва мутафаккири бузург 
дар олами њунар ба сифати мусиќишинос, навозанда ва оњангсоз низ 
маъруф аст. Ибни Сино андаке баъдтар аз Форобї умр ба сар 
бурдааст ва њамчунин мисли Форобї аз осори бузургони ќадим – 
Арасту, Евклид ба пуррагї бањраманд гардидааст. Доир ба илми 
мусиќї Ибни Сино низ панљ китоби махсус таълиф намудааст, ки 
машњуртаринашон «Љавомеъу илм-ал-мусиќї» ном дорад. Ин асари 
бузург ба забони арабї таълиф гардидааст ва он соли 1979, бахшида 
ба љашни 1000-солагии Ибни Сино дар Академияи улуми Тољикистон 
аз љониби муаллифи ин сатрњо аз арабї ба русї тарљима карда 
шудааст.168  

 
167 Форобї. «Ињсоъ-ул-улум» (тарљимаи Њусейн Хадивљам), Тењрон,1348, сањ87 
168 Матни пурраи ин тарљима ба   наќшаи чопи яке аз љилдњои осори Сино ворид 
гардидааст, вале мутаассифона, то њоло нашр карда нашудааст (А.Н.). Њамчунин 

Ин китоб бахши «Ар-Риёзиёт» (математика)-и ќомуси 
бисёрљилдаи «Китоб-уш-шифо» ба шумор меравад, яъне маълум аст, 
ки Сино мисли Форобї ва умуман юнониёни ќадим, мусиќиро дар 
доираи илмњои чањоргонаи риёзї  (арифметика, астрономия, 
геометрия, мусиќї) баррасї намудааст. Бояд гуфт, ки дар он замон 
бидуни тањсилоти даќиќи илми мусиќї касе ба таълифи китоби 
риёзиёт даст намезад. Ин услуби  шарњи илми риёзиётро юнониён 
«квадриум» (илми чањоргона) меномиданд. 

Доираи таълимоти мусиќии Ибни Сино умуман дар пайравии 
осори Арасту ва Форобї ќарор дорад, вале бояд ёдовар гардид, ки 
Сино њамзамон шоири бузурги тољикзабон буд, худаш мусиќї 
менавохт, илми арўз, амалияи мусиќии замонашро хеле даќиќан 
азбар намуда буд. З-ин сабаб, дар навиштањои Сино оид ба мусиќї 
падидањои марбут ба оњангу наво ва созњои мусиќии мањаллї то 
андозае шарњи худро пайдо намудаанд. 

Бино ба маълумоти мављуда, Синои бузург муддати зиёд дар 
Бухоро ва Хоразм зистаааст ва пайдост, ки мушоњидањои илмии ў 
бевосита аз ваќоеъи њунарї ва бадеии ин марказњои фарњангї 
сарчашма гирифтаанд. 

Таълимоти мусиќишиносии Ибни Сино њамчунин дар асарњои 
«Донишнома», «Китоб-ун-наљот», «Ал-мадохил ила синоъат-ил-
мусиќї», «Китоб-ул-лавоњиќ» ба таври мухтасар зикр гардидаанд.169 

Моњияти таърихї ва фарњангии ин асари Ибни Сино дар он аст, 
ки муаллиф дар он масоили дар он замон њанўз њал нагардидаи илми 
мусиќиро тањќиќ намуда, њамзамон дар кашфи бисёре аз муаммоњои 
њунари замони Сомониён сањмгузор гардидааст. Бо таълифи 
китобњои ба мусиќї бахшидаи Форобї ва Ибни Сино дар илми 
мусиќишиносии мамолики Шарќ табаддулоти азиме баргузор гардид. 
Ин ду алломаи Шарќ, ки фарзандони кишвари Сомониён буданд, яке 
аз муаммоњои асосии таърихи фарњанги башар – аз мусиќии 
мардумони мањз иронинажод сарчашма гирифтани њунари мусиќии 
љањони исломро  комилан исбот намуданд. 

Закариё Юсуф, муњаќќиќи маъруфи мусиќии арабї, дар 
пешгуфтори худ ба нашри китоби Ибни Сино  «Љавомеъу илм-ал-
мусиќї» менависад, ки «мусиќии форсї ба арабњо таъсири хеле 
назаррас ворид намудааст, махсусан дар мавриди амалияи мусиќии 
онњо. Кор то љое расидааст, ки дар забони арабї истилоњоти мусиќии 
форсї ворид гардиданд ва Удро минбаъд "барбат" ном карданд, 

 
ниг.: Абу Али Ибн Сино. Раздел о музыке из книги "Китоб-уш-шифо" (перевод с 
арабского и комментарии А.Низамова), в кн.: Умре бо мусиќї. Д.,2010, стр.182-189 
169 Бино ба хабари олими араб Закариё Юсуф, китоби «Ал мадохил…»  то ба 
замони мо нарасидааст.Ниг. А.Низамов. Ибн Сино и его музыкально-
теоретические сочинения.// Абуали Ибн Сино и его эпоха. Д., 1980, стр. 181-190 



125 

макони пахши ангуштонро рўи дастаи созро «дастон» хонданд, 
торњои удро низ ба форсї «бам» ва «зир» номиданд.»170 

Ибни Сино њунари мусиќиро њам аз љињати фалсафї-эстетикї ва 
њам аз нуќтаи назари масоили хоси њамин илм тањлил намудааст. Аз 
мушоњидањои нуктасанљонаи ў доир ба пардањои Танбўр ва Барбат 
маълум мегардад, ки Сино воќеан навозандаи мумтоз низ будааст. 
Китоби «Љавомеъу илм-ал-мусиќї» аз Пешгуфтор ва шаш Маќола 
иборат аст. Дар Пешгуфтор муаллиф сараввал масоили пайдо 
шудани садоро (овозро) дар табиати зинда хеле муфассал шарњ дода 
чунин мефармояд: «Табиат, ки таљассуми асари илоњї дар аљсом аст, 
пайваста эњтиёље дорад ба њифзи хеш ва идораи низоми хеш. 
Мављудоти барњаёт идомаи њаёти анвои хешро тавассути таносул 
њифз менамоянд, таносул бошад, тавассути тазовиљ (издивољ-А.Н.) 
сурат мегирад ва тазовиљ танњо дар натиљаи бо садо даъват кардани 
наздикон ба амал меояд. Ва мумкин нест, ки љуфтшудагон пайваста 
дар як макон ќарор гиранд ва онњоро њољатест бањри дарёфти ѓизо ба 
њаракоти самтњои мухталиф ва зимнан пас аз дурињо боз њољати 
таќоруб пайдо мешавад ва монанди ин. Пас, барои ифода намудани 
майли таќоруб воситае зарур аст, ки ќудрати муќаррареро соњиб 
бошад. Њељ мумкин нест, ки ба сифати воситаи наздиккунандаи дуру 
наздик ё худ њозиру ѓойиб ягон намуди љисм хизмат намояд, аммо 
вољиб аст, ки ин омил мисли савт (садо, овоз) бошад, зеро танњо савт 
ќодир аст кулли мамонеъи мављударо убур намуда, фавран ба самъи 
наздикон расад, дар кадом самте онњо ќарор нагирифта бошанд. Савт 
ќудрат дорад наздиконро аз хатар огоњ созад, ба имдод даъват 
намояд ё худ нафратро ифода кунад. 

Аммо инсон бошад, эњтиёље дорад барои маърифати нафси хеш, 
ва баён кардани он ба ѓайри худ ва донистани он чи дар маъвои ин 
ѓайр мављуд аст.  Инсон тавассути савт эњтиёље дорад барои ифодаи 
њаводиси мухталиф….бояд гуфт, ки воситаи ягонаи муошират миёни 
мављудоти зинда – ин овоз аст, зеро он ба њамаи љонибњои атроф пањн 
мешавад ва аз њама намуд монеањо убур мекунад. Аммо инсонро дар 
нињоди хеш талаботе мављуд аст, ки ў бояд маќсади замири худро ба 
атрофиён хабар дињад, њамзамон аз маќсаду мароми ботинии 
атрофиён хабардор шавад. Бунёди зоти одамї бо муошират 
алоќаманд аст ва танњої ўро аз оддитарин омилњои зинда мондан 
мањрум месозад».171 

Табиатшиноси бузург ва табиби њозиќ Ибни Сино дар хусуси 
сифатњои овози инсон менависад, ки  табиатан овози одам аснои ба 
ѓазаб омадан, ё худ даъват ба имдод, баланд ва даѓал мегардад, 

 
170 Ниг. Ибни Сино. «Китоб-уш-шифо», Ќоњира, 1956 (ин љо ва минбаъд иќтибосњо 
аз ин китоб дар тарљимаи мо оварда мешавад. – А.Н.). 
171 Њамон љо, сањ.6 ( 

баръакс, њангоми  ифодаи тамкинї ва мутеъї ин овоз хеле мулоим 
мешавад. 

Сатњи шинохти Ибни Сино дар мавриди муаммои пайдоиши садо 
дар табиат аз мушоњидањои илми муосир тамоман фарќ намекунад. 
Ибни Сино мегўяд, ки садо аслан дар натиљаи ба њам бархўрдани 
љисмњои сахт тавлид мегардад, зимни ин таъкид намудааст, ки 
пастиву баландии садоњо – пеш аз њама ба иќтидори фишори њаво ва 
бархўрдани он ба њамворињои гуногун вобаста аст. Доир ба аќидаи 
маъруфи пифагориён дар хусуси алоќамандии махсус миёни савтњои 
мусиќї ва садоњои љирмњои осмонї бошад, Сино аќидаи хешро чунин 
баён намудааст: «мо дар њељ сурат њаракати аљсоми фалакро бо 
таносуби  садоњои пардањои мусиќї баробар намекунем,  зеро ин 
мавзўи бањси илмњои гуногун аст ва ин гуна аќидаро танњо онњое 
метавонанд иброз намоянд, ки ба фарќияти миёни илмњои гуногун 
сарфањм намераванд».172 

Бо истифода аз доираи хеле фарохи донишњои соњаи 
табиатшиносї ва биология,  Ибни Сино дар мавриди муайян 
намудани сифатњои хоси оњанг (Алњон) ва њаракати он рўи пардањои 
сози мусиќї, мегўяд, ки «њаракати оњанг ба сўи пардањои боло (яъне –
«зир») эњсосоти шиддат ва ѓазабро бедор мекунад, ба сўи пардањои 
поин  (яъне – «бам») бошад, оромиву тамкиниро талќин мекунад»173. 

 Муњим аст бигўем, ки Сино барои муайян намудани хусусиятњои 
назми тољикї нишонањои фарќкунандаи онро дар нисбати шеъри 
арабї кор мефармояд.Ў таъкид намудааст, ки  дар сурати ба иддаи 
зиёде аз вазнњои шеъри арабї эљод карда шудани суханњо ба забони 
форсї, онњо хеле камтаъсир мешаванд. 

Ибни Сино дар бораи намудњои маъруфи мусиќии замонаш сухан 
ронда, оњангеро номбар мекунад ва шарњ медињад, ки он «Мустаќим» 
ном дорад. Ин истилоњ аз забони арабї њамчун «Рост» тарљима 
мешавад, яъне маълум мешавад, ки дар баробари истилоњи «Ушшоќ» 
(њамон «Ушшоќ»-и Рўдакї) дар замони Сомониён маќоми Рост низ 
маъмул будааст. Аљиб аст, ки баъдан дар ягон маъхазњои арабизабон 
истилоњи Рост дар шакли арабиаш-«мустаќим», ки онро Сино зикр 
намудааст, оварда нашудааст, з-ин сабаб метавон гуфт, ки Ибни 
Сино айнан њамон маќоми Ростро, ки дар Бухоро маъмул буд,  дар 
китоби арабизабонаи худ аз тољикї тарљима карда, онро «мустаќим» 
номидааст.  

 
 

 
172 Њамон љо, сањ.4 
173 Њамон љо, сањ.75 

наќшаи таќсимоти пардањои мусиќї дар дастаи Уд аз "Китоб-уш-шифо"-и Ибни Сино 

Дар хусуси вазни шеър ва муносибати арўз бо мусиќї Ибни Сино 
аз донишњои шоирї ва аз амалияи њунарњои бадеии давраи Сомониён 
мисолњои мушаххас меорад. Боби махсуси китобро шарњи созњои 
мусиќї ташкил кардааст. Сино мисли Форобї ин љо созњои маъруфи 
замон – барбат, танбўр, шоњруд, зул-анќо, салёќ, сурнай, мизморро 
мавриди шарњу тафсил ќарор додааст. Ин љо бояд гуфт, ки ў як навъи 
махсуси мизмор (аз оилаи найњо) – «мизмор-ул-љараб» (яъне найи 
анбон, халтанай)-ро шарњ дода, њамзамон ќайд менамояд, ки «љойи 
садобарории он аз ќисмњои зиёд иборат буд, то он замоне, ки сози 
маъруфи юнонї «Арѓун» пайдо нашуд».174 

Дар таърихшиносии созњои мусиќии љањонї ин маълумот хеле 
муњим аст, зеро гувоњи он аст, ки «Найи анбон» - сози хеле ќадимии 
тољикї аз ќабили аљдодони сози маъруфи љањонї - Арѓунун ба њисоб 
мерафтааст.175 

Шайхурраис Ибни Сино пас аз он, ки аз Бухоро гуреза мешавад, 
муддате дар Рай, пасон дар давраи салтанати ѓазнавиён дар Исфањон 
ва Њамадон зистааст. Донишномаи Алої (бахшида ба Алоуд-давла)-
ро ў дар Исфањон миёни солњои 414-428њ. ба забони тољикї 
навиштааст. Сарчашмањо гувоњї медињанд, ки Ибни Сино тамоми 
умри боќимондаи худро дар њамин шањрњо  гузаронидааст ва соли 
1038 дар Њамадон вафот мекунад.  

  Дар Исфањон Ибни Сино бо олими намоёни соњаи фалсафа ва 
мусиќї Ибни Зайла (Абў Мансур Њусайн бинни Тоњир бинни Зайлаи 
Исфањонї – ваф. 440њ.) дучор шуда, њамкории илмии онњо баргузор 
мегардад. Њолдонон (масалан, Байњаќї) мегўянд, ки Ибни Зайлаи 
Исфањонї дар илми мусиќї худро шогирди Ибни Сино эътироф 
намудааст. 

Ибни Зайла муаллифи китоби маъруфи «Китоб-ул-кофї фил-
мусиќї» мебошад ва муњаќќиќон (масалан, Љорљ Фармер) бино ба 
мазмуну мундариљаи ин асар мўътаќиданд, ки он дар пайравии 
китобњои мусиќии Сино навишта шудааст.Љолиби ќайд аст, ки Ибни 
Зайла дар ин китоб аз хусуси таносуби шеъру оњанг дар сохтори 
таронањои хуросонї ва исфањонї сухан ронда мегўяд, ки иљро 
кардани онњо хеле душвор аст. Ибн Зайла дар ин асар номњои 
оњангњои зерини маъруфи замонро аз ќабили Юрсак, Равињи комкор, 
Вирднас, Фирўзгари ноќуса, Арозин, Номи афранг, Хурдсол иќтибос 
меорад.176  

Шогирди дигари Ибни Сино Абулњасан Бањманёри Дайламї ба 
шумор меравад, ки ў аз зардуштиёни Озарбойљон будааст. Дайламї 
дар илми мусиќї «Китоб фил-мусиќї»-ро таълиф намудааст. Дар 

 
174 Њамон љо, сањ. 143-144 
175 Ин намуд найи ќадим имрўзњо масалан дар мамолики назди Балтика, Украина, 
Гурљистон («ствири»), Озарбойљон («тулум» мегўянд),Шотландия хеле маъруф 
мебошанд, ки онро «волынка» меноманд. 
176 Ин гуна номгузории оњангњо шањодат медињад, ки Ибн Зейла ба мусиќии 
зардуштиён алоќамандї доштааст(А.Н.). 

Исфањон њамчун устоди илми мусиќї шўњрат пайдо кардани Ибни 
Сино ва ба шогирдони зиёд таълим додани ин илми нафис, албатта 
боиси тарѓиби суннатњои илмиву амалии мусиќии ватани Сино – 
Бухоро гардид.  

Дар маљмўъ метавон хулоса намуд, ки осори мусиќишиносии 
Форобї ва Ибни Сино воќеан ќомуси бузурги мусиќии халќи тољикро 
дар замони давлатдории Сомониён ташкил додаанд. 

Вале мутаассифона, илми мусиќї дар ин давра (а.10) ба тањдиди 
мутаассибони мазњабї дучор мегардад ва љавобан ба ин њаракатњо 
ањли илм, мусиќидонони аср кўшиш менамуданд, ки бо њар гуна роњу 
услуб њунари мусиќиро њимоя кунанд. Шояд бо њамин маќсад як 
зумра рисолањое эљод карда шуданд, ки бидуни номи муаллиф илми 
мусиќиро тарѓиб менамуданд. Муаллифони ин рисолањо худро аз 
ашхоси ѓайр пинњон мегирифтанд ва аќидањои хешро нисбат ба 
улуми мухталиф, назарияњои гуногуни мазњабї баён мекарданд. Ин 
гўё як намуд озодии сухан ва озодии ибрози аќида ба шумор мерафт. 
Ањли ин гурўњи озодандеш худро њамчун гурўњи «Ихвон-ус-сафо ва 
хиллон-ул-вафо» ном карда, кўшиш ба кор мебурданд, ки асли 
мантиќии њама гуна аќоиди илмї-эстетикиро зоњиран бошад њам бо 
арзишњои мазњабї ќарин гардонанд.  

Осори «Ихвон-ус-сафо» аз 52 рисола иборат аст, ки дар онњо 
илмњои мантиќ, риёзиёт, њикмат, илоњиёт, табиатшиносї ва албатта 
илми мусиќї низ мавриди баррасї ќарор гирифтааст. Рисолаи 
мусиќии «Ихвон-ус-сафо», ки нусхаи он дар китобхонаи миллии 
Париж мањфуз аст, њамчунин номи муаллифашро зикр накардааст. 
Ин асар аз бисёр љињатњо ба рисолањои дигари ба мусиќї 
бахшидашудаи њамин давра монандї надорад. Дар он услуби 
академии илми классикї (масалан услуби осори Форобї, Ибни Сино 
ва диг.) мутлаќо пайравї нашудааст. Масалан, дар баёни маънии 
таъсири мусиќї ба шунаванда, дар он гуфта шудааст, ки наѓмањо ва 
оњангњо ба инсон њамон гуна, ки адвия (доруњо), шароб, ва тарёк 
бошанд, таъсир мерасонанд. 

Дар љои дигар муаллифон кўшиш менамоянд, ки боз њамон 
аќидаи пифагории пайванд будани садоњои љирмњои осмонї бо 
садоњои мусиќиро эњё намоянд (ёдовар мегардем, ки Форобї ва Ибни 
Сино ба ин аќида ќатъиян зид баромада буданд). Зиёда аз ин, дар 
рисолаи мусиќии «Ихвон-ус-сафо» аќидаи хеле маъруфи юнониён дар 
хусуси он, ки чи гуна инсон тавассути алоќамандї бо савтњои нозуки 
мусиќї ботинан ба асли хеш бармегардад, љонибдорї намудаанд. Ин 
љо ривоятњо ва аќоиди мухталиф дар назар дошта шудааст, аз љумлаи 
ривоят дар бораи «бонги љарас»-и бињишт, ки тибќи он гўё дар 
замири инсон аснои шунидани мусиќии асил ёди бињишт (ватани 
аслї) бедор мешавад.177 

 
177 Тибќи ривоятњо гўё дар дарахтњои бињишт зангўлачањои зиёде мављуданд, ки аз 
онњо доимо садои гўшнавоз мебарояд (А.Н.). 

 Дар оѓози рисола оид ба пайдоиши мусиќї чунин омадааст: "ва 
асли ин илм аз суханњои мусаљљаъ нињоданд то ба рўзгоре, ки шеър 
гуфтан бисёр шуд. Пас  вазнњои шеър муќаттаъ ба асли мусиќї 
карданд ва бар он ѓино карданд ва бино таълифњои зарбу наќарот ва 
иќоъ бар он нињоданд. Ва таъсири ў дар нафси мардум зоњир аст ва 
мубайян чунонки гўянд: дар ду ќабила ду мардумро хусумате азим 
хост ба сабаби хунї, ки миёни эшон буд. Ва њељ кас эшонро сулњ 
наметавонист додан. Яке аз ањли фазл даъво кард, ки "ман эшонро 
сулњ дињам", чунон, ки њељ кас дар миён набуд. Чун ин даъво кард, 
ањли њарду ќабиларо њозир кард ва шароб пеш овард. Чун шароб дар 
њарду шахс асар кард, ин марди муддаъї созе берун овард ва навое 
бизад, ки аз бањри ин кор сохта буд. Чун ба миёнаи наво расид, дар 
њељ кас дар он маљлис ѓазаб намонд - хоса дар он њарду шахс..."178 

Рисолаи мусиќии «Ихвон-ус-сафо» њанўз дар асри 19 милодї дар 
аврупо ба забони олмонї тарљима ва нашр карда шудааст. Нусхаи 
форсии он дар китобхонаи Маљлис (Тењрон) мањфуз аст. 

Нависандаи хеле маъруфи асри 10 Абулфараљ ал-Исфањонї 
мебошад ва ў низ аз аввалинњо шуда дар бисту як љилд бо номи 
«Китоб-ул-оѓонї» (Китоби сурудњо) ќомуси хеле мукаммали сурудњои 
ќадимиро љамъ овардааст. Наќл мекунанд, ки муаллиф ин китобро 
дар панљоњ соли зањматњо навиштааст. Ин асар яке аз бењтарин 
маъхазњои омўзиши таърихи мусиќии даврони Сомониён ба шумор 
меравад, зеро дар он номи оњангњои зиёди ќадимии њанўз аз замони 
ќабл аз ислом боќї монда, инчунин номњои мутрибону сарояндагони 
машњури олами ислом зикр карда шудаанд. Муаллиф дар 
муќаддимаи асар зикр намудааст, ки ин китобро бо наќл ва шарњи 
сад тарона, ки барои Њорунаррашид интихоб шудааст, оѓоз мекунад. 
Ќимати илмии ин асари бузурги мусиќї дар он аст, ки Исфањонї дар 
пањлўи матни њар як шеър унвони савти он (оњанги онро) низ сабт 
намудааст.  

Ѓайр аз ин, дар ин китоб як ќатор истилоњоти маъмули замон 
шарњ дода шудаанд, ки дар байни онњо шарњи истилоњњои Ављ, Роњ, 
Навња, Њазаљи Танбўрї, Тарљеъ, Ќазиб, Сувора (ѓино-ар-ракабон) ва 
монанди инњоро номбар намудан зарур аст. Ин љо мебинем, ки 
Исфањонї як ќатор истилоњоти мусиќии баъдан ба силсилаи 
Дувоздањмаќом ва Шашмаќом ворид гардидаро низ номбар 
намудааст (масалан, Тарљеъ, Сувора, Ављ ва ѓ.). Муњим аст ёдовар 
гардем, ки истилоњи Роњ (ќадимиаш – Рос) њанўз аз замони Сосониён 
ба маънои оњанг ё худ услуби иљрои он, мавриди истифода ќарор 
гирифта буд. Исфањонї дар матни китоб ќиссаеро дар бораи 
сарояндаи маъруф  Мисљањ меорад, ки боре бо хоњиши Абдумалик 

 
Хотиррасон мекунем, ки дар замонаш Рўдакї аснои сурудани «Ушшоќ» дар Њирот 
њамин услубро, яъне кўшиши бедор намудани ёди ватанро дар замири 
шунавандагон  истифода намудааст (А.Н.) 
178 Ихвон-ус-сафо.Хулосаи рисолаи чањорум. Дар илми мусиќї. Тењрон, 1371, сањ.47 

сурудеро бо номи «Ракабон» (ракабон- тарљимаи арабии њамон 
Сувора) иљро намудааст («ва ў сурудеро дар он «роњ» бихонд»).179 

Ѓайр аз ин, Абулфараљ Ал-Исфањонї асарњои дигареро низ оид 
ба мусиќї бо номи «Ахбор-ул-Ќийян» (оид ба духтарони сароянда ва 
навозанда), «Одоб-ус-самоъ», «Рисола финн-наѓам» (дар бораи 
наѓмањои мусиќї), «Ал-хуморин вал-хуморот» (мардон ва занони 
бодафурўш)-ро офаридааст, ки мазмуну мундариљаи онњо барои 
батафсил омўхтани таърихи мусиќии асрњои 9-10 омили хеле муњим 
ба шумор меравад. 

Аз мазмуни илмї ва таърихии рисолањои дар боло зикр гардида 
маълум мегардад, ки дар давраи салтанати Сомониён дар баробари 
рушди илмњои риёзиёт, љуѓрофия, нуљум таваљљўњи хоса ба илми 
мусиќї низ дода мешудааст ва пайдост, ки дастовардњои он ба рушди 
фарњанги љомеа ва фазои маънавии он мусоидат менамуд. 

Дар баробари таълимоти характери илмї-академї дошта, дар 
Бухоро доир ба масоили шунидани мусиќї, мубоњ ё њаром 
њисобидани он низ асарњо офарида шуда буданд. Ташаккули афкори 
мазњабї ва фарњангии омма дар он замон бечунучаро бо мазмуну 
мундариљаи њадисњои Пайѓамбар (с.а.) ва ќавонин шариат вобаста 
буданд. Чунонки маълум аст, дар олами ислом ин њадисњоро аввалин 
шуда ба таври муназзам ва бо тањлили хеле амиќи мантиќиву таърихї 
фарзанди бузурги Бухоро Имом Ал-Бухорї (810-870) дар китоби 
«Сањењ» љамъоварї намуда буд. Дар љумлаи ин њадисњо муносибати 
Пайѓамбари ислом (с.а.) дар баробари истифодаи мусиќї дар 
маросими арўсї ва рўзњои ид даф задан низ сабт гардидааст.  

Аммо ба андешаи мо муњимтарин њадисе, ки Имом Ал-Бухорї 
овардааст, ин «Заййану ал-Ќуръон би асвотикум» (тиловати 
Ќуръонро бо овозњоятон зиннат бахшед!) мебошад, зеро мањз дар 
њамин маврид бо овози хуши форам ва бо оњангњои махсус тиловат 
кардани оятњои Ќуръони карим иљозат дода шудааст. 

Азбаски чи дар сатњи дарбори амирон ва чи дар байни оммаи 
васеи мардум, мусиќї ё худ русуми марбут ба иљро ва шунидани он ба 
таври васеъ маъмул гардида буданд, муњаќќиќони шариат худро аз 
бањо додан ба ин падида дар канор гирифта наметавонистанд.  
Масалан, фаќењи машњур Абўбакр бинни Абўисњоќ Ал-Бухорї Ал-
Калободї (ваф.434њ.) дар китоби «Ат-таъарруф ли мазњаб-ит-
тасаввуф» (аввалин рисолаи сўфия-А.Н.), доир ба назарияи Самоъ 
(шунидани мусиќї) аќидањои хешро изњор намудааст. Мазмуни ин 
рисоларо  Ал-Мустамаллї Ал-Бухорї дар китоби «Шарњи таарруф» 
хеле муфассал шарњ додаст. Дар китоби «Шарњи таарруф» дар боби 
«Ќавлуњум фи Самоъ ва одобињи» (Суханони мутаќаддимин доир ба 
Самоъ ва одоби он) доир ба мафњуми Самоъ чунин омадааст: «Асли 
Самоъ аз он љост, ки Њаќ таоло чун љонро ба колбади Одам (а.с.) 
фуруд овард, Одам атса дод ва хитоб омад: «Йарњамука раббука!», 

 
179 Абулфараљ Ал-Исфањонї. Китоб-ул-оѓонї (баргузида ва тарљимаи Муњаммад 
Њусейн Машоих Фаридунї). љ.1, Тењрон, 1348, сањ.341 

љони Одам ба лаззати он зикр ќарор гирифт, акнун чун Самоъ падид 
ояд, лаззати Самоъи он Зикр ба ёд ояд, изтироб ва ваљд падид 
ояд…»180  

Чуноне ки мебинем, дар ин асар аллакай назарияи дигар доир ба 
шунидани мусиќї, яъне «аз Њаќ шунидан» тарѓиб гаштааст, зеро 
Калободї гуфтааст: «хуштарини самоъ он аст, ки аз Худо шунавї». 
Муњим аст, ки мањз њамин аќида минбаъд дар њамаи рисолањои ањли 
тасаввуф мавриди тањлили њамаљониба ќарор мегирад. Шурўъ аз 
њамин давра ќариб дар аксари кулли сарчашмањои бахшида ба 
мусиќї, савту овоз ва ѓ., мафњуми Самоъ асосан ба маънии «мусиќї» 
истифода карда мешавад. Моњияти бузурги мусиќиро дар љойи дигар 
муаллиф дар иртибот бо ќиссаи Юсуф пайѓамбар чунин наќл 
кардааст: «гуфтаанд, ки чун Юсуфро ба чоњ андохтанд, Њаќќа 
субњонању дар чоњ море биёфарид ба овози хуш тасбењ мекард, то 
Юсуфро дар чоњ аз лаззати он самоъ вањшати чоњ хуш гашт…»181  

Сарчашмаи хеле њам бонуфуз ва пурмазмуни таърихи мусиќии 
тољикро дар замони Сомониён бешубња «Шоњнома»-и Фирдавсї 
ташкил мекунад. Дар ин шоњасари бузург иттилооти сањењи 
таърихиву мардумшиносї, фалсафиву њунаршиносї, аз љумла оид ба 
њунари мусиќї низ зикр гардидаанд, ки маљмўи онњо метавонад як 
китоби алоњидаро доир ба таърихи мусиќии мардумони Шарќ 
ташкил намояд. Масалан, бояд иќрор шуд, ки дар хусуси љанбањои 
рушди мусиќии давраи салтанати Сосониён ва оид ба њаёту фаолияти 
эљодии мутрибони номдори он замон,  мо маълумоти асосиро 
метавон мањз аз мазмуни достонњои Шоњнома пайдо намуд. Ин љо на 
танњо ќиссаи зиндагї ва эљоди Борбади Марвазї ва њаммаслаконаш 
дар назар дошта шудааст, балки сањифањои хеле њам пурмазмуни 
њаёти фарњангї – базмњову маљлисњо, ба дарбори шоњон љалб 
гардидани мутрибону сарояндагон ва раќќосањо, васфи сурудњои 
ќадимї, шарњи созњои мусиќї, истифодаи онњо дар базму размњоро 
бояд ба инобат гирифт. 

Фирдавсї дар «Шоњнома» кулли анвои жанрњо ва созњои 
мусиќии ќадимї, њамчунин истилоњоти мусиќии маъмули  замони 
хешро батафсил ва бо дониши мукаммал шарњ додааст. Дар осори 
Фирдавсї хислатњои хоси мусиќии мазњабї, оњангу таронањои 
мардумї, мусиќии базму маљлисњои шоњон, мусиќии разм, мусиќии 
мотам ва ѓ. комилан ошкор гардидаанд ва аз ин нуќтаи назар 
Шоњномаи Фирдавсї як намуд таърихи фарњанги мусиќии мардуми 
эронинажодро ташкил медињад. Дар баробари ин, агар бо 
нуктасанљии том ба сањифањои достонњои Шоњнома таваљљўњ 
намоем, маълум мегардад, ки Фирдавсї дар ин љо њатто масъалањои 
хоси назарияи мусиќиро шарњу эзоњи устодона додааст. Масалан, дар 
замони Фирдавсї шарњи хислатњои садои мусиќї дар рисолањои 
мусиќии Форобї ва Ибни Сино танњо тавассути муродифи 

 
180 Шарњи таарруф, љ.4,. Лакњнау, 1330, сањ.197 
181 Њамон љо. 

арабиашон сурат гирифта буд, вале шоири бузург њамоно овозњои 
паст ва баланди мусиќиро  бо истифодаи истилоњи мањаллии  «бам» 
(овози паст, ѓафси мардона)  ва «зер» (овози мањин, баланди занона) 
шарњ додааст: 
 

  Баромад хурўш аз дили зеру бам, 
  Фаровон шуд шодї, андўњ кам. 
  Ё худ: 
  Хурўшанда гашта дили зеру бам, 
  Шуда шодмон номдорон ба њам. 
 

Дар баробари шарњи овозњои пасту баланди мусиќї, Фирдавсї 
њамчунин ба услуби  махсуси сароидан – «нармсарої» таваљљўњ зоњир 
намудааст ва дар чанд бобњои Шоњнома такрор ба такрор ин услубро 
аз кулли анвои услубњои сароидан волотар донистааст: 

 

  Бифармудашон, то навозанд гарм, 
  Нахонандашон љуз ба овози нарм. 
 

Дар боби бахшида ба мусиќии замони сосониён доир ба жанри 
маъруфи «асброс» (оњангњои таќлидии роњгардии асб),  ёдовар шуда 
будем, ки «рос»  ба маънои «роњ» - яъне услуби махсуси мусиќї, сабки 
маъмул ва ѓ. омадааст. Истилоњи Роњ дар Шоњнома низ айнан ба 
њамин маънї, яъне њамчун «услуби оњанг», «сабки махсус» истифода 
карда шудааст: 

 

  Биёмўз ўро рањи созу разм,  
  Њамон шодкомиву оини базм. 
 

Яъне омўхтани "рањи созу разм" - маънии азбар намудани 
услубњои махсуси мусиќии созї ва мусиќии размро дорад. 

Риштаи пайванди таърихиро байни фарњанги мусиќии замони 
Сосониён ва асрњои 9-12 метавон мањз аз њамин сарчашмањои 
муътамади дар боло зикр гардида, аз љумла Шоњномаи Фирдавсї 
муќаррар намуд. Даќиќан маълум аст, ки Абулќосим Фирдавсї ќабл 
аз оѓози навиштани Шоњнома ба Бухоро ва дигар мавзеи атрофии он 
сафар намуда, аз мардуми он љо оид ба ваќоеъи таърихї ривоятњову 
достонњоро љамъоварї кардааст. Чуноне ки аз гуфтањои Наршахї 
бармеояд, дар ин солњо њанўз дар байни мардуми Бухоро ва 
сарзамини Бохтар њикоятњову афсонањо дар бораи Сиёвуш, 
Исфандиёр, хусусан Рустам-пањлавон машњур буданд. Дар боби аввал 
ќайд намуда будем, ки дар деворањои Панљакенти ќадим наќќошони 
асрњои 6-7 (яъне зиёда аз дусад сол ќабл аз замони Фирдавсї) 
сужетњоро дар васфи корнамоињои Рустам, Кини Сиёвуш таљассум 
намуда буданд. Шубњае нест, ки дар байни оммаи васеи мардум низ 
ин ќиссањо вирди забон будаанд ва шоири бузург метавонист аз онњо 
бохабар гардад. 

 Ин љо зарур аст, ки андешаи яке аз олимони маъруфи шарќшинос 
Е.Э.Бертелсро доир ба муаммои маънавї-бадеии назми классикии 



134 

тољику форс иќтибос биёрем. Ў навиштааст: "Мабнои кулли назм ба 
забони форсии нав мањз дар Осиёи Миёна гузошта шудааст. Шубњае 
нест, ки ташаккули забони адабии форсї, инчунин бунёди анвои 
асосии шаклњои бадеият дар Бухоро ва Самарќанд дар замони 
Сомониён сурат гирифтааст".182  

Фирдавсї дар Шоњнома на танњо зиндагї ва корнамоии 
маъруфтарин ќањрамонони асотириву воќеиро васф намудааст, балки 
мањз вазни хеле њам маъмули достонсарої – мутаќорибро ба кор 
бурдааст. Ин вазни шеърї хеле барои сурудан мувофиќ аст ва бењуда 
набуд, ки баъдан шоирони классик дар офаридани жанри Соќинома 
(васфи базму тараб) мањз њамин вазнро истифода намудаанд. 
Хотиррасон менамоем, ки бањри мутаќориб 
дар силсилаи Шашмаќом (дар Соќиномањо) 
яке аз вазнњои асосї ба шумор меравад. 

Дар маљмўъ Шоњномаи Фирдавсиро 
њамчун ќомуси бузурги таърих ва назарияи 
мусиќї низ тасаввур метавон намуд. Дар 
бобњои аввал гуфта будем, ки Фирдавсї 
дар офаридани симои ќањрамонон ва 
тасвири ваќоеъи замон кулли аносири 
вобаста ба расму оин, анъанањои дарбор, 
сару либос, гуфтору рафтори персонажњоро 
воќеъбинона тасвир намудааст. Масалан, 
Фирдавсї дар мавриди шарњи иљрои 
русуми ќадимии «бож гирифтан» (дуои 
ќабл аз оѓози ѓизохўрї), «барсам ба даст 
гирифтан» (аз расмњои мўбадони зардуштї 
дар оташкада), «замзама кардан» (бо лаби 
пўшида чизеро бидуни калом сароидан) ва 
ѓ. ин анъанањоро хеле мўшикофона тасвир 
намудааст. Ин худ далели он аст, ки шоири 
бузург аз њамаи 

Л
авњаи 
тиллоии марди барсам ба даст. Хазинаи 

Амударё. (Осорхонаи миллии 
Тољикистон) 

 
нозукињои расму анъанаи мардумї ва мазњабї огоњии хуб доштааст, 
з-ин сабаб њар як ишораи ўро метавон њамчун далели боэътимоди 
таърихї ќабул намуд. Фирдавсї Шоњномаро ба хотири боз њам 
устувор гардонидани ќудрати Сомониён эљод карда буд ва бо њамин 
ният тамоми нерўи бузург ва хиради тавонои хешро дар таљассуми 
њар он чизе, ки шўњрати таърихї ва шањомати фарњангии 
Сомониёнро болотар мебардошт, истифода кардааст. 

 
182 ниг. Бертельс Е.Э. Литература на персидском языке в Средней Азии. в кн.: 
История литературы и культуры Ирана. М.,1988, стр.267 (аз русї - тарљимаи мо) 

Њунари мусиќї дар Шоњнома на танњо њамчун воситаи дилхушї, 
ороиши базму маљолиси шоњон, балки бештар ба сифати унсури 
муќаддаси осмонї, таљассумкунандаи ќудрат ва шањомати шоњону 
ќањрамонон, омили нерўбахши рўњонї тасвир карда шудааст. 
Фирдавсї дар тасвири сањнањои разм аз образнокї ва хусусиятњои 
садобарории дањњо намуд созњои ќадимии мусиќї – карнай, говдум, 
каљкарнай, шайпур, бўќ, таблњои љангї, кўс (наѓораи бузург) 
истифода кардааст. Албатта, бояд иќрор шуд, ки дар њолатњои 
људогона – барои тасвири њаќќонии базмњои шоњона мутрибон ва 
сарояндагонро аснои иљрои навоњои тарабангез низ васф намудааст.  

Тасвир ва шарњи созњои мусиќї дар Шоњнома комилан ба 
маълумоти осори илми мусиќишиносии замони Фирдавсї ва асрњои 
минбаъда мувофиќат менамояд, яъне аён аст, ки шоири бузург дар 
шарњи созњои мусиќї аз сарчашмањои мўътамад истифода намудааст. 
З-ин сабаб, мо њар як иттилооти ба њунари мусиќї алоќаманди 
Шоњномаро метавонем ба сифати сарчашмаи таърихї барои тањќиќи 
саргузашти мусиќии мардумони Осиёи Миёна ќабул намоем. 

Фирдавсї дар аксари њолат созњои барбат, танбўр, бўќ, љарас, 
карраной, говдум, ной, табл, кўс, ќонун, нафир, чанг, санљ, хум, сур, 
соз, рубоб, рудро бо њамин номњои тољикї васф намудааст, њол он, ки 
дар он замон номи барбатро дар саросари хилофат ба муродифи 
арабии Уд баргардонида буданд. Созњои дигари машњур – чанг, най, 
рубоб (бештар аснои тасвири Тўрон),њамчунин истилоњоти маъмули 
њамон давра - Ромишгар, Рудзан, Дастон, Захма, Бонг, Сабздарсабз 
(номи оњанги ќадимї), Рудсоз (ба маънои руднавоз) низ комилан ба 
забони тољикї зикр карда шудаанд. 

 

 
 

Сози нафасии Говдум (навъи Карнай). Осорхони миллии Тољикистон 
 
 

Яке аз истилоњи хеле маъруф, ки дар сањифањои Шоњнома дучор 
мегардад,  «созанда» мебошад, ки дар аксари кулли сарчашмањои 
мусиќї ба маънои «навозандаи олоти мусиќї» (яъне навозанда) ба 

кор бурда шудааст. Чуноне ки маълум аст, то оѓози асри бистўм дар 
Бухоро гурўњњои њунармандони мусиќї – созандањо фаолият 
мекарданд ва дар фазои фарњангии пойтахти бузурги тољикон наќши 
хеле муњим доштанд. Аљиб аст, ки Фирдавсї њанўз њазор сол ќабл ба 
созанда њамчун «сароянда» ишора кардааст: 

 
  Ки дар пардаи Зол буд бандае, 
  Навозандаи руду созандае. 
 
Яъне ў (ин "банда") њам руд менавохт ва њам суруд мехонд ва 

маълум мешавад, ки дар ин маврид Фирдавсї миёни истилоњи 
навозанда ва созанда (сурудгўй) фарќият гузоштааст. Созандањои 
Бухорои Шариф низ асосан «сурудгўй» буданд. 

Фирдавсї дар достони Бањроми Гўр ќиссаи Орзуи чангзанро 
овардааст ва наќл мекунад, ки Орзў дар назди Бањром нахустин 
оњанги "Хурўши муѓон"-ро иљро кардааст. Шоир њатто аз абрешим 
будани симњои чангро махсусан зикр намудааст ва мо имрўз даќиќан 
метавонем гўем, ки дар замони Фирдавсї симњои чангро аз абрешим 
омода мекардаанд.183 

Доир ба мавзўи бахшида ба љойгоњи мусиќї дар Шоњнома, як 
нуктаи хеле муњимро набояд сарфи назар намуд, ки он ба мањорати 
бадеии Фирдавсї дар мавриди тасвири образњову манзарањо бо 
истифода аз маънињои мусиќї дахл дорад. Умуман, маълум аст, ки 
истифодаи рамзњо дар назми классикии тољику форс яке аз воситањои 
хеле нишонрас ва пурмаъно ба њисоб меравад. Фирдавсї дар 
достонњои Шоњнома махсусан аз рамзњои вобаста ба садобарории 
созњои маъруф – табл, бўќ, наѓора, кўс, шайпур бо мањорати бузург 
истифода намудааст. Масалан, шоир барои ифодаи рамзи оѓози 
њарбу зарб њатман аз ишора ба садобарории кўс – «Барбастани кўс»-
ро (наѓораи хеле бузург, ки рўяш пўсти гов мекашанд ва бо захмањои 
махсус мезананд) истифода кардааст. Чуноне ки маълум аст, ќабл аз 
оѓози љанг Кўсњои бузургро болои пилњои љангї бор карда мебастанд 
ва аввалин садои пурѓулѓулаи он ба лањзаи оѓози муњориба ишора 
менамуд: 

 
  Чу бар кўњаи пил барбаст кўс, 
  Њама осмон бар замин дод бўс. 
 
Ё худ:      Чу Дастон шуд огоњ, барбаст кўс, 
  Зи лашкар замин гашт чу обнўс. 
  Дуввўм рўз њангоми бонги хурўс, 
  Бубандем бар кўњаи пил кўс… 
 

 
183 Маълум аст, ки торњои абрешимї садои хеле мулоим ва гўшнавоз доранд. Чанги 
бузурги муосир - Арфа, ки дар тамоми олам маъмул аст, то имрўз  торњои 
абрешимї дорад (А.Н.) 

Ва баръакс, њолати натиљагирии муњорибаро низ Фирдавсї 
тавассути образи «нагунсор кардани кўс» тасвир менамояд, яъне 
кадом љонибе, ки маѓлуб гардад, дирафшаш пора ва кўсаш сарнагун 
мешавад: 

 

  Надиданд бар љой кўсу дирафш, 
  Зи пайкор шуд дидањошон бунафш. 
  Нагун гашт кўсу дирафшу синон, 
  Набуд њељ пайдо рикоб аз инон. 
 

Фирдавсї дар мавриди дигар барои ифодаи рамзи маѓлубият, 
фавти лашкар ва мотами умум, ибораи «табли рањил задан»-ро кор 
мефармояд ва шояд зери таъсири њамин гуна маънисозињои шоир 
баъдтар, муаллифи «Зафарнома» - Шарафиддин Алї Яздї оид ба 
њодисаи пора кардани табли бузурги Амир Темур (пас аз вафоташ) 
наќл намудааст. Дар Шоњнома «Табли рањил задан» – яъне хабари 
маргро баён намудан аст, пас бори дигар аён мегардад, ки Фирдавсї 
аз рамзњои мусиќї зиёд ва бо мањорат истифода намудааст. 

Ва нињоят, зарур аст, ки номи теъдоди зиёди жанрњои мусиќиро, 
ки Фирдавсї аз онњо ёдовар гардидааст, зикр намоем, зеро дар 
риштаи минбаъдаи инкишофи њунари мусиќї ин намуд жанрњо бо 
вариантњои гуногун аз нав дучор хоњанд гардид. Ќабл аз њама бояд 
гуфт, ки баъд аз Рўдакї  шояд аввалин шуда мањз Фирдавсї ба шарњи 
истилоњи суруд, сурудгўї, суруд сохтан таваљљўњи махсус зоњир 
намудааст. Ў мушаххасан номњои сурудњои «Мозандаронї», «Разми 
Тўрон» (суруди љанговарон), «Додофарид», «Бонг», «Вайло» 
(вовайло), «Вижагон» (суруди сарбозони Шопур), «Ќавволї», 
«Хусравонї» (сурудњо бахшида ба шоњон), «Пањлавонї», «Офарини 
Бузург» (баъдан номи яке аз маќомњои силсилаи Дувоздањмаќом – 
А.Н.), «Нимрўз», силсилаи «Ганљ»-њо ва дањњо номњои дигарро хеле 
бамаврид истифда намудааст. 

 Аз ишорањои Фирдавсї метавон маълумоти нисбатан даќиќро 
оиди маъмул будани  ин ё он намуди суруду тарона, ё дигар жанрњои 
мусиќї пайдо намуд. Масалан, Фирдавсї оид ба оташкадаи ќадимии 
воќеъ дар шањри Балх бо номи «Навбањор» чунин тасвир меорад: 

 

  Ба Балхї гузин шуд бар он Навбањор, 
  Ки оташпарастон бад-он рўзгор. 
  Мар он хонаро доштандї чунон, 
  Ки мар Маккаро тозиён он замон. 
 
Ин ќадар азиз доштани оташкада дар замони Фирдавсї албатта, 

далолат ба он  мекунад, ки дар ин оташкадањо шояд њамон замзамаву 
ниёишњои маъруфи ќадимї иљро карда мешуданд, яъне ин намуди 
оњангњо маъмул буданд. Дар ин маврид зарур аст, ки бори дигар аз 
навиштањои Наршахї оиди дар Бухорои асри 10 маъмул будани 
сурудњои силсилаи «Кини Сиёвуш», «Кини Эраљ» ёдовар шавем, зеро 
ин љо бори дигар маъхазњои асосии Шоњнома ошкор мегардад. 

Бояд њатман зикр намуд, ки жанри маъруфи «ќавволї» (имрўзњо 
дар Њиндустону Покистон, Афѓонистон хеле васеъ маъмул аст) дар 
асрњои миёна ќариб дар аксари рисолањои бахшида ба мусиќии 
Бухоро, Њирот ва Марв инъикос гардидааст ва њамчунин дар осори 
Фирдавсї низ ин намуди фаолияти њунарї равшан шарњ дода 
шудааст. 

Пас аз дусад соли таснифи Шоњнома наќќошони маъруфи Эрону 
Мовароуннањр ба нусхањои заррини ин асари бузург мусавварањои 
бешумореро илова мекунанд, ки дар онњо дањњо манзарањои вобаста 
ба сужети достонњо, тасвири созњои мусиќї - дафу чанг, барбату 
карнайњо ва ѓ. инъикос карда шудаанд, аммо бояд хотиррасон намуд, 
ки ин силсилаи асарњои тасвирї мањсули давраи дигар ва љавобгўи 
шавќу завќи замони дигар ба шумор мераванд. Ќатъи назар аз ин, аз 
рўи манзарањои миниатюрањои шарќї хусусиятњои зиёди њунари 
мусиќии асримиёнагиро омўхтан мумкин аст, зеро муаллифони 
миниатюрањо асарњояшонро бештар бо такя ба мазмуни бадеї ва 
маълумотњои таърихии Шоњнома эљод кардаанд. 

Аз мушоњидањои боло маълум мешавад, ки асри Сомониён дар 
таърихи санъати мусиќии халќи тољик яке аз даврањои аз њама 
сермањсул, замони эњё ва рушди суннатњои асили ќадимии миллї ва 
марњилаи бунёд карда шудани пояњои асосии фарњангї, эстетикї ва 
эљодї барои кулли анвои њунарњо – наќќошї, суханварї, мусиќї, 
меъморї ба шумор меравад. Месазад, ки дар хулосаи шарњи 
фарњанги мусиќии замони Сомониён аз суханони аллома Б.Ѓафуров 
дар бораи моњияти бузурги таърихии комёбињои фарњангї, иќтисодї 
ва сиёсии давлатдории Сомониён иќтибос биёрем: «Шароити 
фароњам омадаи таърихї: барпо кардани давлати худ ва аз зулму 
ситами хилофати араб озод намудани мамлакат, муттањид гардидани 
халќи тољик ва ташаккули забони адабии ў; марказият ёфтани идораи 
давлат, нињоят робитаи васеи хољагї ва мадании халќњои Осиёи 
Миёна бо тамоми кишварњои Шарќи наздик барои ба даст омадани 
ин комёбињо мусоидат мекард».184 

 Аз бобњои минбаъда маълум хоњад гардид, ки эњё ва бунёди 
фарњанги асил - ин нидои боњашамати эљодї-бадеии асри Сомониён, 
таи садсолањои дигар барои рушди устуворонаи санъати каломи 
бадеъ, мутрибиву сарояндагї, ташаккули жанрњои нави мусиќии 
њирфаї (масалан, силсилаи Дувоздањмаќом ва баъдан Шашмаќом), 
њамчунин барои рушди илми мусиќї наќши хеле муњими таърихиро 
иљро намудааст. 

 
 

 

 
 

 
184 Тољикон, сањ.388 

Боби њаштум 
 

Инкишофи илм ва њунари мусиќї 
дар асри 11-ибтидои асри 13. 

 
Дар аввалњои асри 11 баъди таназзули давлатдории Сомониён 

кўшишњои алоњида бо маќсади аз нав барќарор намудани он (аз 
љумла муборизањои пай дар пайи Абўиброњим Исмоил ибни Нўњ, бо 
номи Мунтасир) рух дода буданд, вале мутаассифона, онњо натиљае 
набахшиданд ва соли 1005 мубориза барои таќсими њудуд ва мероси 
Сомониён байни Ѓазнавиён ва Ќарохониён оѓоз гардид. Дар тўли 
дањсолањои аввали асри 11 аксари кулли ваќоеъи таърихї мањз дар 
иртибот бо љангу љидолњои хонаводагї, ќатлу ѓорати мардуми оддї, 
мубориза барои салтанат ва дигар кору кирдорњои бемаънї ќарор 
доштанд. 

Дар байни шахсиятњои таърихии ин замон номи Абўалї Њасан 
ибни Алї ибни Исњоќ, лаќабаш «Низомулмулк»-ро бояд зикр намуд, 
ки таи беш аз 30 сол дар давраи њукмронии салљуќиён Алпарслон ва 
Маликшоњ ба сифати вазири давлатї хидмат намудааст. Бо 
ташаббуси ў дар шањрњои бузург – Баѓдод, Марв, Нишопур, Балх 
мактабњои олии динї (мадрасаи «Низомия» меномиданд) ташкил 
карда шуданд, ки дар онњо илмњои замон – њуќуќ, забон, риёзиёт 
таълим дода мешуданд. Дар боби боло ќайд карда будем, ки илми 
риёзиёт њатман таълими мусиќиро низ фаро мегирифт, яъне маълум 
мешавад, ки дар њамаи мадориси «Низомия» илмњои нуљум, љуѓрофия 
ва мусиќї низ омўзонида мешуданд. 

Соли 1092 Низомулмулк аз дасти ќотилони љонибдори љараёни 
исмоилия кушта шуд. Дар Бухоро бисёрњокимиятї ба вуљуд омад ва 
он гоњо ба дасти Ќарохониён мегузашт, гоњо бошад, такроран зери 
тасарруфи «садрњои» Бухоро ќарор мегирифт. Пайдост, ки дар ин 
гуна шароити барои рушди фарњанг ва арзишњои маънавии миллї 
мутлаќо номусоид, суханро фаќат метавон аз оѓози харобињои 
фарњангї ба забон овард. 

Дар аввали асри 13  Султон Муњаммад Хоразмшоњ шањри 
Бухороро ба тасарруфи худ медарорад ва бо Усмони Самарќандї низ 
иттињод мебандад. Баъдтар, чуноне ки маълум аст, Муњаммад 
Хоразмшоњ Эрон ва Афѓонистонро низ забт намуд, Мовароуннањр 
бошад, ба ибораи Б.Ѓафуров, ба мулку мулкчањо таќсим шуд. Дар 
асрњои 11-12 шањрњои Самарќанд, Тирмиз, Њулбук (пойтахти Хатлон) 
ва  Бухоро аз нав обод гардида, ба маркази бузурги тиљоратї табдил 
ёфтанд. Васеъ гардидани њудуди шањрњои бузург ба рушди касбу 
њунар, табодули молу афкор ва муомилоти фарњангї омил гардид. 
Дар санъати ороиши зарфњои кулолгарї рангу бори нав, тасвири 

манзарањои табиат, паррандањо, њайвон ва одам пайдо мешаванд. 
Њамзамон дар Њулбук, Тирмиз, Ѓазна, Бухоро ќасру кўшкњои нав 
бунёд карда мешаванд, ки ин аз сатњи баланди таъминотии њокимони 
ваќт дарак медињад. 

Табиист, ки ин њама дигаргунињои хеле бузурги сиёсиву иќтисодї, 
кишваркушоињову ивазшавии салтанатњо ба љараёни инкишофи 
фарњанг, илм, маориф ва намудњои њунар таъсири беандоза калон 
ворид намуданд. Академик В.В.Бартольд ќайд кардааст, ки њанўз 
«дар асрњои аввали ислом дар Хоразм бо яке аз лањљањои забонњои 
эронї њарф мезаданд… дар даврањои баъд низ (то замони њуљуми 
муѓул) Хоразм албатта тањти таъсири фарњанги эронї ќарор гирифта 
буд… дар давраи хоразмшоњиён забони форсї њамчун забони 
давлатии дафтардорї ба шумор мерафт».185 Ин омили муњим – яъне 
дар шароити нави таърихї боз њам  идома ёфтани наќши бузурги 
забони тољикї дар сатњи давлатдорї табиатан ба рушди минбаъдаи 
шеъру адабиёт ва илму њунар мусоидат намудааст. 

Ба дарбори шоњону султонњо аз нави шоирону мутрибон, 
олимону табибон љалб карда мешаванд. Унсурии Балхї (960-1039), 
Абулњасан Алии Фаррухї (ваф. 1038) дар дарбори Ѓазнавиён бештар 
ба эљоди ашъори айшу ишрат ва мадњу сано машѓул буданд. Мегўянд, 
ки мутрибаи машњур Ситтии Заррин дар њарамсарои Султон Мањмуд 
хидмат мекардааст. Абулфазл Байњаќї, ки худ муддати солњои зиёд 
дар дарбори ѓазнавиён ба сифати муншї фаолият мекард, њаводиси 
зиёдеро аз рўзгори дарбори ѓазнавиён мањз аз забони њамин мутриба 
шунида ба мо наќл кардааст. 

Мутаассифона, дар дарбори Ѓазнавиёну Ќарохониён нуфузи 
њунари асили мусиќї ба тадриљ поин меравад ва он бештар ба 
воситаи айшу ишрат мубаддал мегардад.  Дар доираи жанрњои 
маъмули њунари мусиќї њанўз аз ќадим оњангу таронањое мављуд 
буданд, ки њадафашон мањз њамин гуна шунавандагони ќаторї – 
"ањли завќ" ба шумор мерафтанд. Ба ёд меорем, ки оид ба маъмул 
будани ин навъи махсуси мусиќї - «алњони мулазза» (оњангњои 
лаззатбахш) њанўз Форобї таъкид намуда буд. Шояд њамин омил – 
яъне нуфузи бештар пайдо кардани мусиќии «лањву лаъб»  (оњангњои 
дилхушкунанда) сабаб гардид, ки њунармандони асил ва соњибони 
равияњои њирфаї, устодони асили илму амали мусиќї бештар ба 
љониби пайравони љараёнњои тасаввуф майл намудаанд ва минбаъд 
ѓояњои сўфиёна на танњо ба назм, балки ба њунари мусиќї низ 
таъсири бузургеро ворид намудаанд. 

 Дар маљмўъ, наќши мусиќии амалї, расму оини тараб ва 
шунидани мусиќї дар базму маљлисњо, ба яке аз шаклњои асосии 
фаолияти фарњангии замон мубаддал мегардад. Њамзамон, бояд 

 
185 Бартольд В.В. Сочинения.,т.5, стр. 116-117 

эътироф намуд, ки дар худи њамин давраи салтанати ѓазнавиён наќши 
забони дарї ва истифодаи њамаљонибаи он назаррас буд. Муаррихон 
хабар додаанд, ки  вазири ѓазнавї Абулаббос Ибни Фазл њатто 
истифодаи забони арабиро мамнўъ эълон намудааст. 

Аз њикояњои «Самаки айёр» маълум мешавад, ки њатто ашрофону 
шоњзодагон ба омўхтани мусиќї шавќи бењад зиёд доштаанд, аммо 
дар њар сурат, дар ин давра шаъну шањомати мусиќии њирфаї нисбат 
ба даврањои пешин рў ба таназзул менињад. 

Инъикоси хеле даќиќи ин љараёнро метавон аз китоби Ќобуснома 
(а.11) пайдо намуд.  Моњияти таърихии ин асар дар он аст, ки 
муаллиф – Унсурулмаолии Кайковус бинни Искандар ибни Ќобус 
(ваф.462 њ.) дар баробари маълумоти вобаста ба ваќту макони иљрои 
ин ё он оњанг («њамчунон ки халќ мухталиф аст, хулќ низ мухталиф 
аст») оид ба њанўз маъмул будани суннати Хусравониёт (иљрои 
дастонњои «Хусравонї») дар оѓози асри 11 далел овардааст. Аз ин 
гуфтањои Кайковус бармеояд, ки дар асри 11 дар мусиќии суннатии 
тољикон расми «Хусравонї задан» (навохтану сароидани силсилаи 
Хусравониёт) њанўз побарљо будааст ва дар маљлисњои хоса 
навохтану сурудани маќомњо мувофиќи тартиби муайян сурат 
мегирифтааст.  

Маълумоти дигаре, ки барои донистани таърихи мусиќии ин аср 
муњим аст, ба номгўи иддае аз маќомњои классикї  - Ироќ, Ушшоќ, 
Зерафганд, Бўсалик, Сипоњон (Исфањон), Њусайнї тааллуќ дорад, ки 
онњоро Кайковус њамчун асарњои «маъмули замон» зикр намудааст. 
Њамзамон ў доир ба жанрњои машњури мусиќии мардумї – Тарона, 
Дубайтї, Мовароуннањрї (номи суруд),  Роњ ва ѓ. ёдовар 
гардидааст.186  

Ин хеле муњим аст, зеро яќинан маълум мешавад, ки жанри 
маъруфи мусиќї  - Тарона, ки њанўз дар даврањои пеш аз ислом бо 
номи Троник машњур гардида буд, дар шеър ва мусиќии асри 11 низ 
мавриди истифода будааст. Ў менависад: «Пас, то кўдакон ва занону 
мардони латифтабътар бебањра набошанд, тарона аз бањри ин ќавм 
тасниф карданд то ин ќавм низ роњат ёбанд аз ин лаззат, аз он ки 
андар вазнњо њељ вазне латифтар аз тарона нест».187  

Ин ишораи муаллифи «Ќобуснома» дар бораи «вазни 
латифтарин» ба шумор рафтани Тарона, гувоњи он аст, ки дар замони 
муаллиф сурудњои мардумї – тарона, байтхонї, фалакхонї, 
рубоихонї дар байни оммаи васеъ шўњрати худро гум накардаанд. 

 Ќобуснома аслан дар шакли насињатнома эљод карда шудааст ва 
њар як ишораи муаллифи он доир ба вижагињои амалияи мусиќї аз 
сатњи завќи бадеї ва эстетикии мардуми њамон давра шањодат 

 
186 Ниг.: Унсурулмаолии Кайковус.  Ќобуснома. Д.,  1979 
187 Њамон љо, сањ.133 



142 

медињад.  Кайковус дар љое гуфтааст, ки «хунёгарро бузургтарин 
њунар он аст, ки бар табъи мустамеъ равад». Бояд эътироф намуд, ки 
аксари кулли насињатњои Кайковус то имрўз моњияти тарбиявї, 
ахлоќї ва эстетикии худро гум накардаанд. Масалан оид ба 
муносибати хунёгарон бо маънии шеър ў чунин гуфтааст: «ошиќи 
шеъри хеш мабош ва њама ривояти шеъри хеш макун – чунон ки  туро 
ба шеъри хеш хуш бошад, магар он ќавмро хуш набошад, ки 
хунёгарон ровиёни шоиронанд, на ровиёни хеш».188   

Чї тавре ки мегўянд, дар ин маврид шарње зарурат надорад, зеро 
имрўз низ баъзан аз мушоњидањо бармеояд, ки иддае аз сарояндагони 
замони мо битамом «ровиёни шеър ва оњанги хеш» гардидаанд. 

Дар таърихи мусиќии халќи тољик њамчунин номи  Абўрайњон 
Берунї (973-1051)  мавќеи хос дорад. Хотиррасон менамоем, ки мањз 
аз  навиштањои Берунї мо маълумоти нодирро оид ба сурудњои навъи 
«замзамаи зардуштї», љашни Наврўз ва умуман, сурудњои наврўзї 
пайдо карда метавонем. Масалан, Берунї дар «Осор-ул-боќия» ќайд 
намудааст, ки «Суруш нахустин касест, ки мардумро ба замзама амр 
кард». Шарњи замзамахонї дар осори Берунї дарак аз он медињад, ки 
услуби махсуси сурудхонии бидуни калом  (бо «њим-њим»), ки аз 
ќадим  яке аз вижагињои ќадимии мусиќии мардумии тољикон ба 
шумор мерафт, дар замони муаллиф ханўз маъмул будааст. Ин љо 
ёдовар мегардем, ки айнан њамин услуб – яъне бо «њим-њим», зери лаб 
ва бидуни калом навња кардан, то имрўз дар суннати 
иљрокунандагони достонњои њамосаи Гурўѓлї, њамчунин бахшњои 
овозии Шашмаќом (нола ва «њанг»-њо байни хонањо) боќї мондааст.                                                 

Абўрайњон Берунї олими бузург ва муњаќќиќи фанни љуѓрофия 
ва мардумшиносї буд. Муаррихи маъруфи шўравї С.П.Толстов 
муайян намудааст, ки Берунї дар яке аз дењањои Хоразми ќадим дар 
оилаи  тољикзабон таваллуд шудааст.  

Султон Мањмуди Ѓазнавї ўро ба Ѓазнин даъват кард ва Берунї 
аксари асарњояшро дар њамин љо таълиф кардааст. Мушоњидањои 
хеле њам нозуки Берунї оид ба мусиќї дар бисёр асарњояш дучор 
мешаванд. Масалан, дар боби 18-ми асари «Таърих-ал-Њинд» Берунї 
ќиссаи аљоиберо овардааст, ки тибќи он дар Њиндустон шикорчиёни 
оњу барои ром карда зинда дастгир намудани онњо, муддати дуру 
дароз аз дур ба гўши оњувон наѓмањои муайяни мусиќиро 
менавохтанд ва баъдан дар мавриди зарурї оњу худаш бо шунидани 
ин наѓмаи шинос гўё ба сўи шикорчї меомадааст.189 

Сарчашмаи хеле њам саршор аз аносири илму амали мусиќї – ин 
осори шоири бузурги ин замон Манучењрии Домѓонї (ваф. 432 њ.) ба 
шумор меравад. Аввал ин ки ў дар ашъораш ном ва тавсифи 

 
188 Њамон љо. 
189 Ал-Бируни Абурейхан. Индия. Избр.произ., т.2, Ташкент, 1963, стр.193 

муфассали идда хеле зиёди созњои маъруфи мусиќиро ба кор бурдааст 
ва ин далели шўњрати ин созњо дар асри 11 мебошад. Манучењрї оиди 
созњои чанг, даф, табл, кўс, руд, барбат, мусиќор, љарас, чаѓона, 
арѓунун, най, танбўр, њамчунин доир ба маънии  истилоњоти мусиќї 
шарњу тавзењоти фаровон овардааст. Ќимати таърихии девони 
Манучењрї њамчунин дар он аст, ки шоир дар ашъораш номњои садњо 
мусиќидонњои замон ва ќадимиро зикр намудааст, аз ин лињоз ин 
асарро њамчун тазкираи мусиќї низ номидан мумкин аст. Дар байни 
онњо номњои Борбад, Залзали Розї (гуфтааст, ки ў ашъори Абў 
Нувосро мехонд), Рўдакї (ўро «торзан» меномад), Роматин, Ситтии 
Заррин, Бўбакри Рубобї ва дигар њунармандони маъруфро метавон 
пайдо намуд. 

Аз шарњи истилоњоти мусиќии дар девони Манучењрї мављуд 
буда, метавон маълумоти хеле муфассалро оид ба илму амали мусиќї 
ба даст овард. Ў масалан, «пардаи Рост»-ро тавсиф намудааст, ки 
бино ба осори илмии Ибни Сино яке аз маќомњои нахустин ба шумор 
мерафтааст. Ё худ Манучењрї дар девонаш истилоњи «ќавлсароён»-ро 
истифода намудааст ва чуноне ки маълум аст, ќавл ё ѓазалхонї бино 
ба маълумоти Наршахї, яке аз расмњои маъмули мусиќии ањли 
Бухоро ба шумор мерафт. Вале аз њама муњимаш, маълумоти нодири 
Манучењрї дар мавриди маќоми Ушшоќ (оњанги маъруфи Рўдакї) ба 
шумор меравад, зеро Манучењрї ин оњангро дар ќатори дигар 
оњангњо ба монанди «Роњи Мовароуннањрї», «Наврўзи Бузург», 
«Кабки дарї» (аз таронањои ќадимии тољикї), ва ѓ. ёдовар шудааст. 

Дар ќатори сарчашмањои муњими таърихи мусиќии тољик бояд 
«Чањор маќола»-и Низомии Арўзии Самарќандиро ќайд намуд, зеро 
чї тавре ки болотар зикр кардем, мањз дар њамин асар доир ба 
фаолияти эљодии Рўдакї, яъне њамчун мутриб ва сароянда, возењи 
тарона ва рубої будани ў маълумоти мукаммал оварда шудааст. 

Дар баробари рушди илми мусиќї дар њамин давра (а.10-11) 
анъанањои ба таври оммавї иљро карда шудани суруду таронањо 
маъмул мегардад. Ин њолатро бештар дар фаолияти ањли тасаввуф 
метавон мушоњида намуд. Масалан, шоири маъруфи замон Абўсаиди 
Абулхайр (967-1049), ки худ зодаи мавзеи Ховарони Хоразм мебошад, 
на танњо дар офаридани рубоињои машњур, балки дар тарѓиби расми 
нави рубоисарої дар мавъизањо хидмати бузурге кардааст. Дар 
майдону маъракањои бузург ин шахсияти номдор дар аснои 
ваъзгўињои хеш рубоињои худро бо оњанг месароид. Муњаќќиќи осори 
ў, олими тољик К.Олимов низ айнан њамин анъанаи бо раќсу мусиќї 
пайванд будани мавъизањои Абўсаидро чунин тасдиќ 
намудааст:"Абўсаиди Абулхайр аз аввалин шахсиятњо будааст, ки дар 
адабиёти тољику форс назми ирфониро поягузорї карда, дар 

сўњбатњояш ба шеъру самоъ, яъне раќсу суруди сўфиёна таваљљўњи 
хоса доштааст".190 

Маълум аст, ки сонитар ин расми истифодаи савту оњанг дар 
мавъизањо ва  аз љониби дигар, бо диќќати махсус гўш андохтани 
мардум ба онњо, хеле васеъ маъмул гардид ва ин амалро ањли 
тасаввуф "самоъ" номиданд. Худи  Абўсаиди Абулхайр гуфтааст, ки 
«самоъ – ќалби зиндагон ва нафси мурдагон аст». 

Дар аввалњои асри 12 асари маъруфи Алї Ибни Усмон Ал-
Љалолї Њуљвирии Ѓазнавї (ваф.1113) тањти унвони «Кашф-ал-
мањљуб» офарида шудааст, ки он дар таърихи мусиќишиносии халќи 
тољик ањамияти хос дорад. Маънии калимаи арабии «мањљуб»(аз 
њиљоб, ё худ «њаљаба»), яъне пардапўш, пўшида, нињонї мебошад. 
Муаллиф дар ин китобаш бобњоро тариќи шумораи њиљобњо 
номгузорї намудааст ва зимнан, Њиљоби 11-умашро - «Дар бораи 
самоъ» номидааст. Самоъ ин љо умуман ба маънии воситаи дарки 
ахбори беруна омадааст ва Њуљвирї анвои онро чунин тавсиф 
мекунад: самоъи чашм, самоъи гўш, самоъи завќ, самоъи шамм, 
самоъи ламс. Маълум мешавад, ки Њуљвирї айнан тавассути њамин 
панљ њис ќабул карда тавонистани иттилооти берунаро дар маљмўъ 
самоъ номидааст. Ин нуктаи таълимоти Њуљвирї моњияти беандоза 
бузург дорад, зеро маърифат, дарки олами њастї ва њаводиси замон, 
ба аќлу зењни инсон тавассути њамаи ин намуд эњсосоти зикргардида 
ворид мегарданд. 

 Дар боби «Самоъи Ќуръон» ў ќайд намудааст, ки «аз мўъљизоти 
Ќуръон яке он аст, ки (кас) аз хондан ва шунидани он (њељ гоњ) малўл 
нагардад».191 

Дар боби «Самоъи шеър»  муаллиф зикр намудааст, ки 
«шунидани шеър мубоњ аст…мурод аз шеър – шеърест, ки њикмат 
бошад», яъне ин таъкид  шояд љавобан ба аќидаи он мутаассибон 
гуфта шудааст, ки баъзан дар баробари мусиќї њатто шеърхониро 
низ њаром мешумориданд. Њуљвирї дар «Кашф-ал-мањљуб» боби 
махсусро бо номи «Самоъи асвот (савтњо) ва алњон (оњангњо)» тартиб 
додааст, ки дар он мањз вобаста ба масоили шунидани мусиќї, 
истифодаи он бањс мекунад. Ў сараввал аз њадисњои Пайѓамбар (с.а.) 
иќтибос меорад: «Заййану ал-Ќуръон би асвотикум» (хониши 
Ќуръонро бо овозњоятон зиннат бахшед!). Ин љо Њуљвирї бањси хеле 
доманадорро оид ба мубоњ будани мусиќї оѓоз намуда чунин 
менависад: «Андар ахбор машњур аст, ки андар бињишт мароњили 
бињиштро самоъ бошад ва он чунон бошад, ки аз њар дарахте савте ва 

 
190190190190 К.Олимов. Абўсаид Абулхайр ва маќоми ў дар афкори иљтимої ва 
ирфонии њалќи тољик. // Љумњурият, 13 ноябри соли 2007. 
191 Кашф-ал-мањљуби Њуљвирї. Фотонусхаи №18427 , фонди дастхатњои  Институти 
шарќшиносии АФ Ўзбекистон, сањ 307 (ин љо ва минбаъд иќтибосњо аз њамин нусха 
оварда шудаанд – А.Н.) 

лањне мухталиф меояд…». Тасвир намудани Бињиштро њамчун 
маконе, ки он љо доим (аз азал) ва њамеша (беист)  мусиќї садо 
медињад, мо дар ривоятњои хеле ќадим, аз љумла дар «Авесто» низ 
дучор меоем. 

Боби дигари ин рисола «Боб фи раќс ва мо ятаъаллиќу биња» (дар 
бораи раќс ва он чи ба раќс тааллуќ дорад) ном дорад ва дар он 
сараввал мафњуми раќс ошкор карда шудааст: «Бидон, ки андар 
шариат ва тариќат мар раќсро њељ асл нест, аз он чи лањв бувад ба 
иттифоќи њама уќало…ва њељ кас аз машоих онро насутудаанд ва 
андар он ѓулув накардаанд».192  

 

 
192 Њамон љо, сањ.325 

          Сањифаи суратнусхаи "Кашф-ал-мањљуб"-и Њуљвирї (нусхаи Тошканд) 

Аммо поинтар, муаллиф маънии ирфонии раќсро чунин шарњ 
медињад: «аммо чун хиффате (сабукие) мар дилро падидор ояд ва 
хафконе бар дил султон шуд, ваќт ќувват гирифт, њол изтироби худро 
пайдо кард ва тартиби русум бархост ва он изтироб падидор ояд, (пас 
ин) на раќс бошад, на пойбозї бувад, на табъ парвардан, ки он- «љон 
гудохтан» бувад».193  

Ин љо аён аст, ки Њуљвирї назарияи самоъ ва раќсро аллакай аз 
диди ањли тасаввуф баён намудааст, яъне њар он чї бо маќсади 
расидан ба Њаќ бошад (љон гудохтан!), мубоњ аст. 

Боби дар хусуси анъанани ќадимии "Љомадарронї" шањодат аз он 
медињад, ки ин расми шояд ќадимтарини сўфиёна низ аз назари 
Њуљвирї дар канор намондааст ва ин љо бояд ёдовар гардид, ки 
истилоњи мусиќии "Љомадарронї" (номи оњангњои ќадимї) шояд ба 
таърихи пайдоиши њамин расм тааллуќ дошта бошад. Ў навиштааст, 
ки «бидон, ки хирќа кардани љома андар миёни ин тоифа муътод 
(одат) аст ва андар маљмаъњои бузург, ки машоихи бузург њозир 
буданд, ва гуфтанд, ки раво набошад љомаи дуруст пора кардан ва ин 
фасод бувад… ва њарчанд ки љома хирќа карданро дар тариќат асле 
нест… ва аммо агар мустамеъро (самоъкунандаро) ѓалаба падидор 
ояд, чунон ки хитоб аз вай бархезад ва бехабар гардад, маъзур 
бошад…»194 

Яъне, маълум мегардад, ки Њуљвирї ин расмро айнан тибќи 
назарияи Самоъ шарњ дода таъкид менамояд, ки дар сурати «ѓалабаи 
самоъ» (аз худ рафтани шунаванда) ў беихтиёр ба раќс медарояд ва 
ин намуд раќс мубоњ аст. 

Њуљвирї дар «Кашф-ал-мањљуб» доир ба мусиќї (Самоъ) шарњи 
зеринро баён намудааст: «Самоъ чун офтоб бошад, ки бар њама чизњо 
битобад, … якеро месўзад, якеро мефурўзад, якеро мегудозад, якеро 
менавозад – њамаи ин баробар ба миќдори мартабаи завќи вай…». Аз 
ин шарњ аён мегардад, ки дар љараёни дарки мусиќї сатњи маърифат 
ва малакаи шунаванда низ наќши муњим дорад. 

Ва нињоят, Боби охирини асар «Дар одоби Самоъ» ном дорад ва  
ин љо низ муаллиф маълумоти хеле нодир меорад: «бояд то чун самоъ 
кунї, пире он љо њозир бувад ва љойи самоъ аз авом холї бошад ва 
ќаввол (яъне ќавлхон-А.Н.) бањурмат бошад ва дил аз иштиѓол (дигар 
шуѓлњо) холї ва табъ аз лањв нуфур (нафрат ба дилхушї) ва таклиф аз 
миён бардошта…».195  

Поинтар боз чунин овардааст: «ва бояд, ки агар ќаввол хуш 
хонад, вайро нагўяд «хуш хондї» ва агар нохуш хонад «бад» нагўяд 
ва ё шеъри номавзун гўяд, ки табъро пароканда кунад, нагўяд, ки 

 
193 Њамон љо, 
194 Њамон љо, сањ.326 
195 Њамон љо, сањ.327 

«бењтар хон» ва ба дил бо вай хусумат накунад ва вайро андар миёна 
набинад, њавола ба Њаќ кунад». 

Чуноне ки маълум мешавад, ин асари хеле њам пурарзиши 
Њуљвирї дар омўхтани масоили назариявии тасаввуф бахшида ба 
Самоъ (мусиќї) ва раќс сарчашмаи хеле муфассал ва мўътамад ба 
шумор меравад. Яќин аст, ки Њуљвирї назарияи мусиќиро комилан 
ба низоми мафњумњои сўфиёна ва маънињои ирфонї ворид намудааст, 
ки ин њолатро метавон њамчун таќозои замон муќаррар сохт. 

Дар њамин давра (яъне охири асри 11-аввали асри 12) дар доираи 
таълифоти яке аз бузургтарин уламои љањони ислом Имом Ѓаззолї 
низ аќоиди бешуморе оид ба расми шунидани мусиќї баён карда 
шудааст. Дар ќомуси бузурги «Ињё улум-ад-дин» - Ѓаззолї китоби 
махсусе ворид гардидааст, ки «Китоби ваљд ва самоъ» ном дорад. Ин 
асар ба забони арабї таълиф шудааст ва  Муайадуддин Муњаммад 
Хоразмї онро ба форсї гардонидааст. Дар ин китоб сараввал назари 
интиќодии муаллиф доир ба падидањои дар он замон њанўз 
боќимондаи расму оини мусиќї ва сурудњои ќадимї (тоисломї) 
оварда шудааст. Ѓаззолї оинњои «ќазиб задан» -ро аз нигоњи Имом 
Шафеъї танќид намуда мегўяд: «ин чизест, ки зандиќон вазъ кардаанд  
то мардумонро аз хондани Ќуръон  бад-он машѓул кунанд».196 

Ѓаззолї њамчунин мавќеи Абў Њанифа ва суханони ўро доир ба 
он, ки «шунидани суруд гуноњ аст», иќтибос меорад, вале ба ин 
масъала шарњи дигареро тањти унвони «Далелњои мубоњ будани 
Самоъ»  илова месозад. 

Ѓаззолї доир ба яке аз жанрњои хеле њам машњури мусиќии 
замонаш – сурудњои силсилаи «Ал-њудо» (навоњое, ки арабњо аснои 
рондани шутурњо мехонданд) чунин маълумот додааст: «Ва њамеша 
Њудо гуфтан дар паси шутурон аз одати араб будааст… ва он набудї 
љуз шеърњое, ки ба овози хуш ва лањни мавзун адо карда шудї… гоње 
барои тањрики шутурон ва гоње барои лаззат».197  

Ишораи Ѓаззолї оид ба он, ки ин сурудњоро «гоње барои лаззат» 
мехонданд, дарак аз он медињад, ки дар асри 11-12 ин суруди ќадимаи 
арабї дарвоќеъ аслан суруди танњо шутурбонон буд, вале баъдан он 
аз доираи танњо соњибони корвон бурун омада, ба  яке аз анвои 
сурудњои махсуси лаззатбахш табдил меёбад. Ин љо шояд бори дигар 
ёдовар гардем, ки ду аср ќабл аз ин Абўнаср Форобї низ доир ба 
навъи махсусии оњангњои мусиќї - "алњони мулазза" (яъне 
лаззатбахш) зикр намуда буд. 

 Имом Ѓаззолї њамчунин дар хусуси маънии истилоњи Самоъ 
чунин фармудааст: «Лаззати биної дар дидани диданињои зебо – чун 
сабзї, оби равон, рўи некў… лаззати  гўш дар шунидани асвоти некў 

 
196 Ињё  улум-ад-дин, љ.2, Тењрон, 1359, сањ.790 
197 Њамон љо, сањ.804 

ва овози дилангез монанди бонги булбул ва садои сози наю танбўр ва 
дурї аз садоњои нохуш (бонги хар ва ѓ.)…, зеро Худо шунидани савти 
некў ва доштани онро мўљиби миннат бар бандагонаш кардааст… 
Дар њадис омада: «Худо њељ паёмбаре барнаянгехт, магар ин ки  ў 
садои некў дошта бошад».198 

Мавќеи асосиро дар таълимоти мусиќишиносии Ѓаззолї 
назарияи Самоъ ташкил мекунад. Бобњои асари ў мушахассан ба 
њамин муаммо – чї будани Самоъ, мубоњ ё њаром будани иљро ва 
шунидани мусиќї, њамчунин макону ќавоиди Самоъ бахшида 
шудааст. Аз лињози фарогирии комили мафњуми мутлаќи самоъ, 
гуфтањои Ѓаззолї аз њама боло меистанд: «Бидон, ки Эзиди Таолоро 
сиррест дар дили одамї, ки он дар вай њамчунон пўшидааст, ки оташ 
дар оњан. Ва чунон ки ба захми санг бар оњан он сирри оташ ошкор 
гардад ва ба сањро афтад, њамчунон самоъи хуш ва овози мавзун он 
гавњари дилро биљунбонад ва дар вай чизе пайдо оварад бе он, ки 
одамиро андар он ихтиёре бошад».199  

Њамчунин дар китобњои дигари худ Имом Ѓаззолї доир ба 
истилоњоти мусиќии вобаста ба маќомњои классикї – Тарљеъ, Уззол, 
Бузрук аќидаи хешро баён намудааст. 

Дар бораи шартњои Самоъ, ки риояи онњо барои мустамеъон 
њатмист, Ѓаззолї чунин мегўяд: «Самоъ ниёзманди се чиз аст: замон, 
макон ва ёрон. Самоъ дар ваќти таом, мухосима ё намоз – изтироби 
ќалб аст ва фоида надорад. Маљлис бояд аз аѓёр, дунёмадорон, 
нафспарастон холї бошад».200 

 Маълум аст, ки ин љо низ сухан оид ба одоби шунидани мусиќї 
ва шароити хоси он меравад. Дар љойи дигар  Имом Ѓаззолї доираи 
шарњи Самоъро боз њам васеътар тасвир намудааст: «Самоъ дар 
ваќти шодї, барои он ки шодї ангехта шавад ва бияфзояд ва он 
мубоњ бошад агар шодї мубоњ бошад. Чун Самоъ дар айёми ид ва 
арўсї, дар ваќти боз омадан аз сафар…. Валодат ва хатна ва њангоми 
ёд гирифтан  ва њифзи Ќуръон, чї он њама барои изњори шодї муътод 
аст».201 

        Хеле муњим аст, ки муаллиф дар ќатори рўзњои  шодї 
валодат (рўзи таваллуди кўдак) ва хатнасурро номбар намуда, 
њамчунин изњор менамояд, ки дар ин маврид Самоъ – яъне истифодаи 
мусиќї мубоњ аст. Яъне маълум мешавад, ки дар ин лањза Ѓаззолї 
Самоъро њамчун суруд, мусиќї, аниќтараш њамчун амали иљрои 
намунањои њунари мусиќї маънидод намудааст. Ин шарњи Ѓаззолї 
бечунучаро моњияти бузурги илмї пайдо карда буд ва бар хилофи 

 
198 Иќт. аз: Алї Асѓар Њалабї. Шинохти ирфон ва ирфони эронї., сањ. 156 
199 Ѓаззолї А. Кимиёи саодат. Љ.1, сањ.473 (Бомбай, 1314-?) 
200 Ињё улум-ад-дин, љ.2, сањ.298 
201 њамон љо 

нафарони хурофотпараст равон карда шуда буд, ки садои мусиќиро 
«овози шайтон» мењисобиданд. 

 Дар «Ињё улум-ад-дин» ривояти машњур дар бораи дар рўзи ид 
дафзании духтарон низ ба сифати далолати мубоњ будани мусиќї 
оварда шудааст.  

 Ба назар чунин мерасад, ки Ѓаззолї бо тамоми ќувва кўшиш ба 
харљ медињад, ки арзишњои бузурги маънавиро дар мисоли санъати 
мусиќї аз нуќтаи назари илми фиќњ њифз намояд. Масалан, доир ба 
овозхонињои занон, ки њатто то имрўз - пас аз њазор соли замони 
Ѓаззолї,  мавриди бањс ва мунозира ќарор дорад, Ѓаззолї кушоду 
равшан чунин андеша пеш меорад: «Овози занон њаром нест, чунончи 
овози мазомир њаром аст, бал он љо њаром шавад, ки бими фитна 
бошад.»202 

Ва фавран ин гуфтањои худро бо далелњои шаръї исбот месозад. 
Ў менависад, ки агар нафаре дар васфи канизаки гумшудаи худ (яъне 
агар ўро касе рабуда бошад) суруд хонад, њаром нест, вале агар суруд 
дар васфи канизаки фурўхтааш, ё худ зани талоќдодааш бошад, пас 
дар ин сурат самоъ (ба васфи ў суруд хондан) њаром аст. 

 Маќоми иљтимої –маишии њунари мусиќї дар тањќиќоти олим 
аз доираи назар берун намондааст. Яке аз масоили хеле муњими 
замони Ѓаззолї – ин тартиб ва шакли баргузории маросимњои оилавї 
аз љумла никоњ ва тўи арўсї ба шумор мерафт. Дар боби «Дар осори 
Самоъ» ў бе њељ гуна њарос бо ишора ба њадиси Пайѓамбар чунин 
мефармояд: «пайѓамбар (с.а.) дар арўсї даф задан фармудааст ва 
гуфтааст: «никоњро зоњир кунед ва бар он даф занед». 203 

  Аз њадисњои сањењ иќтибос овардани Ѓаззолї дарак аз он 
медињад, ки дар он давра низ мубориза бар зидди истифодаи суруду 
мусиќї дар маросимњои мардумї  хеле дар ављ будааст. 

 Назарияи савту самоъ ва моњияти шунидани мусиќї дар 
рисолаи «Ат-тасфия фи ањвол-ил мутасаввифа» ё худ «Сўфинома»-и 
Ќутбиддин Абулмузаффар Мансур бинни Ардашер Ал-Аббодї (а.12) 
низ  шарњи муфассали худро дорад. Мањалли таваллуди Аббодї 
аслан ќарияи Синљ дар наздикии Марв аст, ки ў дар он љо соли 491њ. 
ба дунё омадааст. Рисолаи «Сўфинома» комилан ба љанбањои 
гуногуни таълимоти тасаввуф бахшида шудааст, аммо барои мо 
муњим аст, ки муаллиф дар ин китоб дар хусуси таърихи пайдоиши 
жанри «Гиря» дар мусиќии классикї андешаронї намудааст. Маълум 
аст, ки дар силсилаи Шашмаќом асарњои зиёде тањти номи «Гиря»  
(Талќини гиря, Савти Гиря, Уфари гиря) мављуданд, ки 
машњуртарини онњо – ин «Гиря» бар матни Абдуррањмони Љомї 
мебошад.  

 
202 Њамон љо, сањ.814 
203 Њамон љо, сањ. 874 

Аббодї оид ба пайдоиши «Гиря» чунин аќидаро баён намудааст: 
«Одам дар сафари аввалинаш ба хок сесад сол мусофират кард, ба 
Њиндустон рафт дар он гармсел талаби узр месохт, чун оби њасрат аз 
дидагонаш мерехт, бад-он об гарду ѓубори зиллат аз хотир зоил 
мекард, то он гоњ, ки мусаффо шуд, сонї сўфї шуд».204 

Яъне ин љо сухан аз њолати "нахустин гиряи Одам" меравад, ки 
доир ба он Табарї низ ишора карда буд. Тахмин меравад, ки дар 
њамин давра (асрњои 11-12) тањти таъсири назария ва амалияи ањли 
тасаввуф, расми сўгворихонињо ва умуман сурудњои мазњабї аз нав 
эњё карда мешаванд, вале албатта, дар заминаи риояи аќоиди исломї. 
Машњуртарин расми иљрои анъанањои сўгворї дар Бухорову 
Самарќанд - таъзияхонињо ба ёди шањидони дашти Карбало гардид. 
Болотар ќайд намуда будем, ки тибќи ахбори Наршахї дар «Таърихи 
Бухоро» њанўз дар асри 10 сурудњои маросимии силсилаи «Кини 
Сиёвуш» боќї монда буданд. 

 Аммо албатта бо мурури замон ва тањти фишори хеле 
пурќудрати аќоиди исломї, ин анъанањо љойи хешро ба суннатњои 
нави исломї вогузор намуданд. Њамин буд, ки дар мусиќии суннатии 
тољикон жанрњои нав – Гиря, Навња, Марсия, Садр, Таъзия маъмул 
гардиданд. Ин расм баъдан ба мусиќии мардуми туркзабони Осиёи 
Миёна низ осори худро ворид карда, барои ташаккули силсилаи 
сурудњои навъи «Йиѓї» (гиря) сабабгор шудааст. Чанде аз намунањои 
зиндаи расми «Сўгворињои дашти Карбало»-ро А.Троицкая дар оѓози 
асри 20 дар Самарќанд мушоњида кардааст.205  

Дар замонњои начандон дур њамчунин таронањои махсус бахшида 
ба таљлили мавлуди Пайѓамбар (с.а.) низ маъруф гардида буданд ва 
дар мазмуни онњо дар баробари васфи сифатњои Набї, номи созњои 
мусиќї ва мантиќи садоњои онњо низ шарњ дода мешуданд. Њусейн 
Алї Маллоњ яке аз чунин таронањои мавлудиро мисол овардааст, ки 
дар он мавзўи асосї - баробарии азалии фарзанди Одам ќарор 
гирифтааст: 

 
"Мавлуди Набї - мањбуби Худост, 
З-ин њусни зуњур, иди фуќарост, 
Нозам ба чунин базме, ки ба пост, 
Бо њам омада султону гадост, 
Бањ-бањ, чї сафо, бањ-бањ, чї вафо, 
Бањ-бањ, чї шање, бањ-бањ, чї гадо"  
Созу дафу най "Њувва њаќ" занадо! 
Дам аз дами "Њувва" Мутлаќ занадо, 

 
204 Сўфинома. Тењрон, 1347, сањ. 26 
205 Троицкая А. Из прошлого каландаров и маддахов в Узбекистане.// 
Домусульманские  верования и обряды в Средней Азии. М., 1986, стр.197 

Бањ-бањ, чї сафо, бањ-бањ, чї вафо, 
Бањ-бањ, чї шање, бањ-бањ, чї гадо".206 

 
Дар мавриди шарњи «зикр» Аббодї таъкид менамояд, ки 

«бењтарин зикрњо хондани Ќуръон аст… зеро зикрњо, ки бандагон аз 
худ нињанд, натоиљи табъ бошад, аммо Ќуръон каломи Оллоњ аст, 
ѓайри махлуќ…»207 

Расму оини сўфиёнро инчунин ањли адаб – шоирони замон ба 
хубї ошкор намуда, дар шеърњояшон васф кардаанд. Шоирони 
маъруфи ин давра - Авњадуддин Муњаммад Анварї ва Афзалуддин 
Муњаммад Кошонї  ба илму амалияи мусиќї раѓбати хос доштанд. 
Анварї  дар ашъораш номи маќомњои маъмули замон – Рањавї, 
Нињованд, Ироќро васф кардааст. Кошонї, ки  дар пайравии як идда 
њамасронаш ба омўхтани нозукињои мусиќї ва самоъ шуѓл меварзид, 
доир ба расми сўфиёнаи Самоъ чунин маълумотро зикр намудааст: 
«Дар ќарни шашум расм буд, ки  сўфиён дар њоли раќс дигареро аз љо 
баланд мекарданд ва ў маљбур буд, ки бархезад ва чун ў бармехост 
дигарон низ бармехостанд».208 

Чењраи хеле њам назарраси таърихи адабиёт ва мусиќии асри 12 
шоири маъруф Низомии Ганљавї мебошад. Дар боби аввал доир ба 
вижагињои мусиќии замони сосониён ќайд карда будем, ки маълумоти 
асосиро дар бораи шахсияти Борбад, њамкасбонаш ва умуман њаёти 
мусиќии давраи салтанати Хусрави Парвизи Сосонї мо мањз аз 
асарњои Низомии Ганљавї пайдо карда метавонем. Дар баробари 
Абулќосим Фирдавсї, ки дар Шоњнома васфи вижагињои мусиќии ин 
давраро овардааст, Низомии Ганљавї низ дар «Хусрав ва Ширин» 
сањифањои дурахшони рушди мусиќии давраи тоисломиро шарњу 
тавзењ додааст ва аввалин шуда номи њамаи сї лањни Борбадро 
комилан зикр намудааст.  

Соњиби «Бурњони ќотеъ» дар ин бора чунин маълумот медињад, 
ки Низомї дар «Хусрав ва Ширин» зикри номи алњони сигонаро зикр 
карда, вале се ном аз онњоро ки Оини Љамшед, Роњ ва Рўњ, ва 
Навбањорї бошад, наёварда аст, аммо чањор номи дигар, ки «Сози 
Наврўз, Ѓунчаи кабки дарї, Фарањрўз ва Кайхусрав» мебошад, 
оварда аст. Аз ин маълумот бармеояд, ки номњои оњангњои Борбад 
њамеша дар мадди назари муњаќќиќон ќарор доштааст, аммо бояд 
хотиррасон намуд, ки дар девони Низомї номи оњанги Кайхусрав 
вуљуд надорад, яъне маълум нест, ки муаллиф кадом нусхаи онро дар 
назар дошта бошад. Дар њар сурат, эътироф бояд кард, ки Низомии 
Ганљавї дар осораш ахбори хеле нодирро барои шинохти асолати 
таърихи мусиќии тољик зикр кардааст. Зиёда аз ин, сарчашмањо дарак 

 
206 Њ.Маллоњ. Пайванди мусиќї ва шеър. Тењрон, 1367, сањ.47 
207 Сўфинома, сањ.79 
208 Иќт.аз «Таърихи мусиќии Эрон»-и Руњуллоњ Роњгонї, сањ.259 

медињанд, ки Низомї худ мусиќидўст ва њатто навозандаи хуби най 
низ будааст. 

Њаким Умари Хайёмро њамагон њамчун шоир, мутафаккир, 
мунаљљим ба хубї мешиносанд, вале камтар нафарон дарак аз он 
доранд, ки Хайём њамзамон мусиќидон ва мусиќишиноси маъруф низ 
будааст. Аз осори мусиќишиносии ў њамагї чанд сањифа то ба замони 
мо омада расидааст, вале аз сарчашмањои таърихї маълум аст,ки 
Умари Хайём доир ба мусиќї асари мустаќиле навиштааст. 
Донишманди эронї Љалолиддин Њумої навиштааст, ки Хайём дар 
илми риёзї дониши тамом дошт ва дар рисолаи «Шарњ ал-мушкил 
мин китоб-ал-мусиќї» аќоиди худро доир ба илми мусиќї баён 
намудааст. Њумої ќайд мекунад, ки ин рисола дар даст нест, аммо 
њамагї якчанд сањифаи он мављуд аст.209 

Аз мазмуну мундариљаи осори сершумори олимони 
мусиќишиноси асрњои 11-13 маълум мешавад, ки дар ин замон 
аввалин падидањои марбут ба силсилаи Дувоздањмаќом ташаккул 
ёфтаанд. Яке аз сарчашмањои ќадимтарин, ки дорои маълумоти 
мушаххас оид ба Дувоздањмаќом мебошад, рисолаи маъруфи 
Муњаммад Нишопурї ба шумор меравад, ки он њанўз дар асри 12 
навишта шудааст ва «Рисола дар илми мусиќї» ном дорад. Нусхаи 
ягонаи дастхати ин маъхази нодир дар шўъбаи Санкт-Петербурги 
Институти шарќшиносии Россия тањти раќами С-612 (вараќњои 276-
286) мањфуз аст. Аз мављудияти ин дастхат академик А.Н.Болдырев 
мутахассисони соњаи мусиќиро огоњ намуд ва аввалин шуда матни 
онро  мусиќишиноси маъруф - А.Б.Љумъаев тањќиќ намудааст.210  
Рисола њамагї аз шаш сањифа иборат буда, дар он муаллиф аввалин 
шуда системаи комили Дувоздањмаќомро шарњу тавзењ додааст. 
Нусхаи ягонаи ин рисоларо В.В.Бартольд тасодуфан дар охири 
сањифањои дастхати дигар, ки бо унвони "Рукопись Туманского" 
маъруф аст, пайдо намудааст. Матни рисола  Муќаддима ва панљ 
фаслро дар бар мегирад ва оид ба худи муаллиф чунин маълумот 
дода шудааст, ки мусиќидон ва «аљиби замон» будааст, яъне маълум 
аст, ки Нишопурї аз ањли њунари мусиќї будааст. Мундариљаи 
рисолаи мазкур дар таърихи мусиќии тољик моњияти басо бузург 
дорад, зеро муаллиф бо дониши амиќ ба соњиби «Њафт парда» будани 
Борбади Марвазї ишора менамояд, вале њамзамон бо шеваи содда 
доир ба системаи Дувоздањ парда чунин маълумот меорад: Рост, 
Мухолифи Рост, Ироќ, Мухолифак, Њусайнї, Рањавї, Исфањон, Моя, 
Бусалик, Наво, Нињованд, Ушшоќ. Дар фасли дигар Нишопурї 
њамчунин њамаи шаш шўъбањоро низ зикр намудааст: Зеркаш, Баста, 
Уззол, Нигорин, Њиљоз, Шањноз.  

 
209 Ниг. Њумої Љалолиддин. Хайёмнома., љ.1, сањ.339-340 
210 Джумаев А.Б. Трактат о музыке Мухаммада Нишопури.// Общественные науки в 
Узбекистане., 1984, № 1, стр.44-50 

Маълум аст, ки Нишопурї баъзе пардањои асосиро, масалан – 
Зерафкан, Бузург,Зангўла ва Њиљозро номбар накарда, њамзамон 
пардаи Њиљозро дар ќатори шўъбахо зикр намудааст. Аз услуби 
нигориш ва доираи мавзўъњои рисола аён аст, ки муаллиф ба 
масъалањои нозуки назарияи мусиќї – љинс ва љамъ, хусусияти 
лањнии ќаторовозњо ва ѓ. дахолат накардааст ва ин њолат бори дигар 
гувоњї медињад, ки Муњаммад Нишопурї бештар донандаи масоили 
вобаста ба амалияи мусиќї будааст. Баъзе андешањои ў – масалан 
оиди дар соатњои муайяни шабонарўзї шунидани маќомњо, ё худ 
доир ба таъсири мусиќї ба љисми инсон ва ѓ., шояд дар пайравии 
«Ќобуснома» баён карда шудаанд, зеро мусаллам аст, ки ин рисола 
андаке баъдтар аз «Ќобуснома» навишта шудааст. Нишопурї доир ба 
ин масъала ќайд менамояд, ки шунидани пардаи Ироќ дар чоштгоњ – 
маљлисафрўзї бувад, Наворо бошад, бењтар, ки ваќти шом шунид. 
Њамчунин ў таъкид намудааст, ки барои наврасон бештар оњангњои 
сабук бояд иљро намуд. 

Дар маљмўъ бояд ќайд намуд, ки гарчанде пояи соф илмии 
рисолаи Нишопурї аз мазмуни сарчашмањои пешина (Форобї, Ибни 
Сино, Хоразмї) ва баъдина (Сафиуддин Урмавї, Мароѓаї) фарќияти 
калон дорад, дар њар сурат ахбори сањењи ин мусиќидони номаълум 
барои ташхиси љараёни ташаккули системаи Дувоздањмаќом наќши 
басо арзанда дорад. 

Яке аз љанбањои хоси таърихии рисолаи Муњаммад Нишопурї 
дар он аст, ки муаллиф навозандаи мумтоз будааст ва мазмуни 
мушоњидањояш ба замони ќабл аз истилои муѓул тааллуќ дорад, яъне 
ў аз дастовардњои рушди њунари мусиќии асрњои 11-12 бањраманд 
гардидааст. Ин нукта хеле муњим аст, зеро рисолаи Нишопурї – 
охирин сарчашмаи мусиќии замони пеш аз истилои муѓул ба шумор 
меравад ва чуноне ки поинтар аён мегардад,  рисолањои олимони 
давраи нав – давраи њуљуми муѓулњо, дар мазмуни худ характери 
дигар мегиранд. 

Дар ибтидои асри 13 давлати Муњаммад Хоразмшоњ, ки таи 
ќариб 50 сол дар саросари иронзамин њукмронї менамуд, дар асари 
њуљуми  муѓулон аз байн рафт. Сабабњои инќирози давлат, аз љумла 
наќши туркони ќипчоќ дар ташкили низоъњои хонаводагиро дар ин 
дарбор Б.Ѓафуров дар китоби «Тољикон» хеле муфассал шарњ 
додааст. 

Боби нўњум 
Вазъи њунари мусиќї дар давраи истилои муѓул 

 
Давраи истилои муѓул дар њамаи сарчашмањои таърихї њамчун 

яке аз тиратарин сањифањои рўзгори халќи тољик зикр карда шудааст. 
Зиёда аз сад соли давраи аз љониби ўрдуи Чингизхон ва баъдан 
фарзандону љонишинонаш торумор ва несту нобуд кардани шањрњои 
бузурги Осиёи Миёна, ќатли оми мардуми тољик, ќариб битамом 
оташ задани китобхонањои машњур, тањдиди нестї ба кулли ашхоси 
босавод, ки аз љониби ин ќавми вањшї амалї карда шуда буданд, ба 
пайкари хеле тавоно ва симои пурљилои фарњанги тољик, хусусан ба 
суннатњои њазорсолаи њунари мусиќї зарбаи љонкоње бизад. 
Њокимони муѓул бидуни ташхису тањлил ба њама намуди њунар, илм, 
маърифат, меъморї, шањрсозї часпу талош намуда, намунањои 
бењтарини онњоро несту нобуд сохтанд, њамзамон  намояндагони 
илму адабро мавриди таъќиби беамон ќарор доданд. 

 Муаррихон ба ин вазъият бањо дода, таъкид менамоянд, ки ин 
гуна тазйиќу фишор ва харобињои маънавї дар таърихи миллати мо 
мислаш вуљуд надошт. Њамин буд, ки минбаъд аз ин сарзамини 
маърифатпарвар  њазорон ходимони адабу њунар ба кишварњои дуру 
наздики њамсоя фирор намуданд. Фазои фарњангї, аз љумла  соњаи 
њунари мусиќии миллиро тирагии пурдањшат фарогир шуд. Аз њамин 
лињоз доир ба вижагињои маданияти мусиќии нимаи дуввуми асри 13 
ва оѓози асри 14, хусусан дар бораи фаолияти њунарї ва эљодии ањли 
мусиќии њирфаї маълумоти сарчашмањо хеле кам ба назар мерасанд. 

Њуљуми лашкари муѓул ба Бухоро соли 1220 сурат гирифтааст ва 
чуноне ки Б.Ѓафуров зикр намудааст, ањолии ин шањри «фохира» ба 
муѓулон муќовимати сахт нишон доданд, вале бино ба он, ки сафи 
лашкари муѓул дањњо карат зиёдтар буд, шањрро дар се рўз муѓулон 
ишѓол намуданд. Худи њамин тавр, баъдан Самарќанд низ ишѓол 
мегардад ва зиёда аз нисфи ањолии Самарќанд нобуд мегардад. 
Бадбахтона, њазорон нафар њунармандону косибонро муѓулон ба 
хидмати худ пазируфтанд. Дар сањифањои таърихи халќи тољик 
муборизаи беамони фарзанди бузурги миллат Темурмалик, ки 
ќањрамонона шањри Хуљандро њимоя намудааст, сабт шудаанд. 
Шўриши Мањмуди Торобї низ дар њамин ришта воќеаи ќањрамонона 
ба њисоб меравад. 

Муѓулон пас аз торумори шањрњои Бухоро, Самарќанд ва Хуљанд 
ба љониби Амударё рафта, баъдан Балх, Марвро низ ѓорат намуданд. 
Аммо барои андаке њам бошад аниќтар тасаввур намудани вазъияти 
фарњангии ин давра бояд дар хотир дошт, ки ин харобињои мислаш 
дида нашуда рўњияи халќро шикаста натавонистанд. Адабиёт, илм, 
падидањои њунарї бештар ба минтаќањои њамљавор интиќол 
гардиданд ва минбаъд дар њар сарзамини мамолики Шарќ (махсусан 

дар Осиёи Саѓир, Њиндустон ва љануби Эрон) метавонистї шаддаеро 
аз марљони зебои адаб ва њунари тољикї пайдо намої. 

 Масалан, ќабл аз расидани муѓулњо ба Балх оилаи Љалолиддини 
Балхї аз он љо ба љониби Нишопуру Баѓдод фирор мекунанд. Падари 
Амир Хусрави Дењлавї – шоир ва мусиќишиноси маъруф (1253-1325) 
айнан дар ваќти  оѓози истилои муѓулњо ба Њиндустон мекўчад. 
Муаррих Љувайнї доир ба вазъи ин замон чунин суханони образнок 
овардааст: «Њунар акнун зи дили хок талаб бояд кард…». 

Дар таърихи мусиќии мардумони  Осиёи Миёна ва Њиндустон яке 
аз чењрањои бузург ва соњибэъљоз Амир Хусрави Дењлавї ба шумор 
меравад. Муњаќќиќони таърихи адабиёти тољик дар хусуси «сабки 
њиндї» дар назми классикии мо чунин аќида пешнињод намудаанд, ки 
ин сабки то ба имрўз машњур дар асрњои 16-17 ба вуљуд омадааст ва 
онро ба эљодиёти Масъуди Саъди Салмон (1046-1121), Зебуннисо, 
Бедил пайванд мешуморанд. Ин аќида комилан дуруст аст, вале дар 
мавриди тањлили љараёни таърихии рушди мусиќї ва мусиќии 
устодона (маќомњо, фалакхонї, ѓазалсарої, ќавволї ва ѓ.) бояд 
эътироф намуд, ки аз љониби ањли мусиќї низ як падидаи тоза -
«сабки њиндї» дар њунари мусиќї њанўз дар охир асри 13 ва аввали 
асри 14 пайдо шуда буд. Соњиби асили ин сабк ва офарандаи садњо 
таронаву оњангњои дилнавоз устоди мусиќї, шоири бузург, навозанда 
ва сарояндаи мумтоз Амир Хусрави Дењлавї  ба шумор меравад. Ин 
шахсияти бузурги олами њунар то имрўз дар Њиндустон обрўву 
нуфузи хеле баландро соњиб аст ва њамагон ўро на танњо ба сифати 
шоири бузург, балки њамчун оњангсоз, мухтареъи як идда созњои 
мусиќї (сетор, табла), эљодкори сабку услуби хоса (аз љумла 
таронахонї, ѓазалхонї, ќавволї ва ѓ.) мешиносанд. Маълум аст, ки 
аљдодони Амир Хусрав аз Мовароуннањр (шањри Кеши водии 
Ќашќадарё) буда, дар асари истилои муѓул ба Њиндустон кўч баста 
буданд. Падари Амир Хусрав чуноне ки дар «Нафањот-ул-унс» - 
Абдуррањмони Љомї зикр гардидааст, «аз умарои ќабилаи Лочин 
будааст, ки аз атроки (туркони) навоњии Балханд». 

Бунёди салтанати бузурги Бобуриён дар Њиндустон сабабгор 
шуд, ки ба ин кишвари афсонавї њазорон њазор мардуми мусулмон аз 
тамоми гўшаву канори Осиёи Миёна, Афѓонистон њиљрат карданд.  

Дар фарњанги минтаќаи шимоли Њиндустон падидаи нав – 
синтези њинду мусулмонї ба вуљуд меояд, дини ислом, забони тољикї 
ба дараљаи забони дарбор ва забони илму адаб тарѓиб мегардад. 
Љавоњирлол Неру доир ба ин масъала ќайд намудааст, ки мардуми 
мусулмоне, ки Њиндустонро забт карданд, баъдан дар њамин 
сарзамин пањну парешон гардида, он љойро њамчун ватани худ 
эътироф намуданд.211 Дар ин кишвар мусулмонон ба забони урду 

 
211 Джавахирлал Неру. Открытие Индии. М., 1961 

њарф мезаданд ва ин забон дар шањрњои бузург њамчун забони умумї 
амал мекард. Анъанаи эљоди назмро бо забонњои њиндиву урду 
(сараввал – «дењлавї») њанўз Масъуди Саъди Салмон (1046-1121) оѓоз 
намуда буд ва бењуда нест, ки ўро яке аз асосгузорони адабиёти 
тољикзабони Њиндустон меноманд.  

 Амир Хусрав дар Дењлї таваллуд шуда, дар њамон љо тањсил 
намуда ба воя расидааст ва аз хурдї дар омўхтани илмњои замон аз 
љумла мусиќї мањорати комил пайдо намудааст. Маълум аст, ки 
Амир Хусрав аз хурдї забонњои тољикї, арабї, њиндї ва санскритро 
хеле хуб медонистааст. Давраи зиндагї ва эљодиёти Амир Хусрав ба 
солњои салтанати Насириддин Мањмуд, Љалолиддин Фирузшоњ, 
Султон Алоуддин рост меояд. Бузургтарин асари бадеии Амир 
Хусрав «Хамса» мебошад, ки дар пайравии Низомии Ганљавї эљод 
гардидааст. 

Амир Хусрав яке аз хушбахттарин эљодкорони асраш ба шумор 
меравад, зеро ўро њанўз дар замони зиндагиаш обрўву эътибор ва 
муњаббати кулли мардуми Њиндустон фаро гирифта буд. Сурудњо ва 
оњангњои эљод кардаи Амир Хусрав то имрўз дар тамоми Њиндустону 
Покистон иљро карда мешаванд. Муаррихон таъкид намудаанд, ки 
мањз Амир Хусрав сабабгори дар Њиндустон тарѓиб карда шудани 
сози сетор ба шумор меравад. Ўро офарандаи жанрњои маъруфи 
мусиќии њиндї – Ќавволї, Наќш, Тарона, Хийёл меноманд ва 
муњаќќиќони эљодиёташ таъкид намудаанд, ки Амир Хусрав шахсан 
маќомњои Ушшоќ, Ростро хуб месароидааст. Ин шоири бузург ва 
донандаи мумтози илми мусиќї дар сањифањои эљодиёташ яке аз 
муаммоњои бузурги эљодї – муносибати савту каломро хеле 
нуктасанљона тањлил намудааст. 

 Дар фарњанги мардуми тољик таи садсолањо чунин расм ворид 
гардида буд, ки каломи мавзун њамеша тавъам бо оњанг ва садои сози 
мусиќї ривоят карда мешуд, зиёда аз ин, њанўз аз замони Рўдакї сар 
карда анъанаи бадоњатан эљод карда шудани шеъру оњанг ривољ ёфта 
буд. Амир Хусрав ин анъанаи нозуки эљодиро дар фарњанги мусиќии 
Њиндустон ба таври комил ворид намудааст ва ба хотири он, ки ба 
њамагон доир ба ин муаммо шарњи дуруст дињад, чунин ќитъаро 
пешнињод менамояд: 

 
  Мутрибе мегуфт Хусравро, ки эй ганљи сухан, 
  Илми мусиќї зи љинси назм некўтар бувад, 
  З-он ки ин илм аст, ки аз зањмат наёяд бар ќалам, 
  В-он на душвор аст, к-андар ќоѓазу дафтар бувад. 
   

Посухаш гуфтам, ки ман дар њарду маънї комилам, 
  Њар дуро санљида бар вазне, ки он бењтар бувад. 
  Назмро кардам се дафтар в-ар ба тањрир омадї, 

  Илми мусиќї се дигар буд, ар бовар бувад. 
  Фарќ ман гўям миёни њарду маъќулеву рост, 
  То дињад инсофи он к-аз њарду донишвар бувад. 
  Назмро илме тасаввур кун ба нафси худ тамом, 
  К-ў на мўњтољи самоъу савти хунёгар бувад. 
  Гар касе бе зеру бам 212назм фурў хонад равост, 
  Не ба маънї њељ нуќсон, не ба лафз андар бувад. 
  Гар кунад мутриб басе «њон-њону» «њун-њун»213 дар суруд, 
  Чун сухан набвад, њама маънои ў абтар бувад. 
  Нойзанро бин, ки сурат дораду гуфтор не, 
  Лољарам дар ќавл мўњтољи каси дигар бувад. 
  Пас дар ин сурат зарураст соњиби савту самоъ, 
  Аз барои шеър мўњтољи суханпарвар бувад. 
  Назмро њосил арўсе дону наѓма зевараш, 
  Нест айбе гар арўси хуб бе зевар бувад. 
  Ман касеро одамї донам, ки донад ин ќадар, 
  Гар надонад пурсад аз ман, гар напурсад хар бувад. 
 
Дар байти охирин шоир гўё андаке бо даѓалї одамеро, ки ин 

маъниро нафањмад - «хар» номидааст, вале дар рисолањои пешини ба 
мусиќї бахшида шуда (масалан дар осори Калободии Бухорої, Имом 
Ѓаззолї ва диг.) ин гуна муќоиса далели худро ёфтааст ва 
муаллифони дигар низ ќайд мекунанд, ки шахсе, ки аз мусиќии асил 
(тавъам бо каломи мавзун) дарвоќеъ лаззат намебарад, баробари хар 
аст.   

Пайвандии шеъру мусиќиро Амир Хусрав хеле амиќ дарк карда, 
бо тамоми мањорат дар ин шеъраш нозукињои бадеї ва эстетикии 
онро тањлил намудааст. Маълум аст, ки аз ќадим дар мусиќии 
классикии Њиндустон наќши сухан, ё умуман шеър он ќадар боло 
набуд. Амир Хусрав бо офаридани жанри нави "ќавволї" ба системаи 
рогњои њиндї каломи мавзунро њамроњ кардааст ва инро метавон 
њамчун сањми бузурги таърихии Амир Хусрав ба мусиќии љањонї 
арзёбї намуд. 

 
 

 
212 Яъне бидуни мусиќї ва оњанг (А.Н.) 
213 Дар мусиќии њиндї истифодаи ин гуна «њон-њон» -гўињо дар аснои сурудан аз 
ќадимулайём расм буд (айнан мисли  нидоњои «ёр, дўст, љонам ва ѓ. дар мусиќии 
тољикї). 

 Сањнаи базм дар ќасри Бањром ("Куллиёти Амир Хусрави Дењлавї", а.16) 

 
Амир Хусрав мусиќии классикии њиндиро (махсусае системаи 

рогњоро) ба пуррагї азбар намуда, баъдан њамчун оњангсоз ва устоди 
мусиќї асарњои комилро дар услуби рогњо эљод кардааст. Дар асрњои 
миёна дар мусиќии анъанавии Њиндустон якчанд равияњои маъруф 

пайдо шуданд, аз љумла равияи рогњои «Дњурупад», «Дњамар» ва 
«Хаял». Офарандаи ана њамин равияи «Хаял» Амир Хусрави Дењлавї 
мебошад. Ин љо ёдовар мешавем, ки њанўз се сад сол ќабл аз замони 
Амир Хусрав устоди мусиќї ва файласуфи бузург Абўнаср Форобї 
дар «Китоб-ал-мусиќї ал-кабир» дар мавриди тањлили сифатњои 
мухталифи оњангњо таъкид намуда буд, ки яке аз навъи машњури 
мусиќї оњангњое мебошанд, ки дар замири инсон эњсоси тахайюлот ва 
тасаввуроти наљибро пайдо мекунанд ("оњангњои мухайяла"). Илми 
мусиќї ба ин намуд равияи оњангњо таваљљўњи зиёд дошт. Дар 
мусиќии классикии њиндї, чуноне ки ба њамагон маълумаст, наќши 
оњангњои орому бо тамкин (рогњои махсус) хеле назарррас мебошанд 
ва умуман, гуфтан мумкин аст, ки яке аз сифатњои рогњои њиндї – ин 
ба олами ботинї (яъне медитатсия) равон намудани тасаввуроти 
шунаванда ба шумор меравад. Пас маълум мешавад, ки Амир Хусрав 
дар мусиќии классикии Њиндустон њамчун офарандаи яке аз равияњои 
асосии системаи рогњо ба шумор меравад. 

Амир Хусрав дар маснавињои «Ќирони саъдайн» ва «Нўх сипењр» 
номгўи иддаи хеле зиёди созњои мусиќии замонашро зикр намудааст, 
аз ќабили рубоб, руд, най, танбўр, уд, барбат, чанг, вина, санљ ва диг. 
Њамчунин аз мазмуни њамин асарњо маълум мешавад, ки Амир 
Хусрав аз ќонунияти системаи Дувоздањмаќом огоњии хуб доштааст 
ва номи онњоро низ дар асарњояш овардааст. 

Низомиддин Авлиё – устоди Амир Хусрав, эътироф намудааст, ки 
мањз њамин шогирди соњибистеъдодаш офаранда ва тарѓибгари 
бузургтарини жанри маъруфи «ќавволї» мебошад. Жанри ќавволї  
њанўз дар замони зиндагии Амир Хусрав яке аз машњуртарин 
намунањои мусиќии суннатии њиндї ба њисоб мерафт ва дар замони 
мо низ дар назди маќбарањои Низомиддин Авлиё ва Амир Хусрави 
Дењлавї соле чанд маротиба дар рўзњои иду љашнњо гурўњњои зиёди 
ќавволон љамъ омада сурудхонї мекунанд. Базми ќавволон дар ин 
маврид то чанд рўз беист давом мекунад ва ба њамин хотир гурўњњо 
пайваста навбатро ба якдигар медињанд. 

Аз осори мусиќишиносии Амир Хусрав дар навбати аввал бояд 
рисолаи дуввуми асари энсиклопедии «Эъљози Хусрав»-ро номбар 
намуд, ки дар он андешаву мушоњидањои хеле муфид доир ба 
вижагињои илмї ва амалии мусиќї баён карда шудаанд. Хулоса, дар 
таърихи мусиќии тољик ном ва осори мусиќии Амир Хусрави Дењлавї 
маќоми арзандаро соњиб гурдидааст. 

Дар асри 13 дар натиљаи ба амал омадани дигаргунињои бузурги 
иљтимої, хароб гардидани фазои маънавї ва ба сари мардуми оддї 
омадани бори гарону кулфати замон, вазъи кулли анвои њунарњо – 
шеъру шоирї, мусиќї низ таѓйир меёбад. Њунари мусиќї њамеша 
инъикосгари рўњияи мардум буд ва ин замон низ ба характери 
оњангњои устодона, њамчунин ба мазмуну мундариљаи эљодиёти 

бадеии халќ, ќабл аз њама навоњои мањзун ва шикоятомез ворид 
мегарданд. 

Агар ба мазмун ва рўњияи умумии кулли оњангу таронањои 
тољикї, шеъру сурудњо, ќасидаву достонњо, ќитъаву мухаммасњо, ки 
то замони истилои муѓул офарида шудаанд, таваљљўњ намоем, аён 
мегардад, ки дар нињоди аксари мутлаќи онњо рўњияи нишоту шодї, 
фарањ аз зиндагї, васфи зебоии инсон ва табиат, тараннуми оинњои 
миллии ќадимї, васфи шоњони замон ва ѓ. наќш бастааст.  

Аммо агар ба муњтавои эљодиёти бадеї дар давраи истилои 
муѓулњо ва минбаъд таваљљўњ намоем, маълум мешавад, ки мањз 
њамин дањшати таърихї, яъне ба харобазор табдил ёфтани сарзамини 
гулистони тољикон, ба рўњия ва мазмуни шеъри классикї ва мусиќии 
Дувоздањмаќом таъсири беандоза бузург ворид намудааст. Рўњияи 
оњангњои силсилаи «Ѓарибон» ё худ «Ѓарибї» на танњо дар сурудњои 
омиёнаи мардумї, балки дар мундариљаи ашъори бузургони назм ва 
оњангњои силсилаи маќомњо инъикоси хешро пайдо менамоянд. 
Имрўз шояд барои баъзе ашхоси фарњангношинос иддаи муайяни ин 
оњангњо (масалан, бахшњои «Гиря»), ки дар таркиби Шашмаќоми 
тољикї мављуданд, хеле «ѓамангез» метобанд, вале бояд эътироф 
намуд, ки мањз дар њамин бобњои мусиќии Шашмаќом дардњои 
садсола, њамон ѓамњои љонгудози аљдодони мо инъикоси воќеї-бадеї 
ва эстетикии худро пайдо кардаанд. 

Дар ин давраи мудњиш илми мусиќї, шояд ба хотири як навъ 
пинњонкорї бошад,  аз нав (мисли анъанаи замони Форобиву Сино) 
њамчун ќисми илми риёзиёт инкишоф меёбад, яъне минбаъд 
рисолањои мусиќї такроран ба мундариљаи асарњои бузурги 
энсиклопедї ворид карда мешаванд. Аммо бояд таъкид намуд, ки дар 
ин марњила ба мазмуни рисолањои ба мусиќї бахшида шуда, таъсири 
бечунучарои амалияи мусиќии замон, тањаввулоти бузурги шеър ва 
назмшиносї, њамчунин дар марказњои бузурги фарњангї тарѓиб 
гардидани мусиќии ирфонї ворид мегарданд.  

Ањли илму адаб дар ин марњила чанде гирифтори тањлили 
муаммои давр – ба њадди ношуниданї расидани беадолатї, зулму 
истисмори мардуми оддї, њиљрати садњо њазор сокинони шањру 
дењоти обод ба кишварњои дигар, бо расму оини мухталифу тарзи 
номаќбули зист дучор гардидани омма, омехташавии хеле босуръати 
суннатњои фарњангї ва забонњо мегарданд. Баёни маънї, њусни сухан, 
интихоби мавзўъ - чи дар назм ва чи дар мусиќї, бештар ба олами 
рамзњо – маънињои пардапўш, каломи пурасрор ва оњангњои 
мўњташаму душворфањм ворид мешавад. Дар маркази эљодиёти бадеї 
минбаъд мавзўи асосї – ин кашфи муаммои њастї, ќисмати инсон ва 
љустуљўи роњи халосї аз харобињои маънавї ќарор мегирад. 

Эљодиёти яке аз бузургтарин симоњои назм ва мусиќии таърихи 
халќи тољик Мавлоно Љалолиддини Балхї ба њамин давраи тираву 
пурмољарои рушди фарњанги мо тааллуќ дорад.  

Моњияти садо ва наво дар олами њастї, дарки мусиќї ва таъсири 
он ба инсон – яке аз масъалањои марказии эљодиёти Љалолиддини 
Балхї (1207-1273) ба шумор меравад. Мегўянд, ки ба саволи яке аз 
шогирдонаш дар хусуси он, ки чаро навои мусиќї ба ў он ќадар осоре 
надорад, Мавлоно Балхї љавоб додааст, ки «ин садо – садои мусиќї, 
ба мо дари бињиштро мекушояд, вале барои ту онро мебандад». Пас 
метавон гуфт, ки ана њамин гуна тањлили физиологї, иљтимої, 
равоншиносї ва мардумшиносии таъсири мусиќї ба ў хос буд. 

Мавлоно, ки шахси фаќењ, муљтањид ва соњиби фатво буд, бо 
ашъору рафтораш, бо муносибати ѓайриодиаш дар баробари раќсу 
самоъ ва шунидани мусиќї, барои дар фазои фарњангї мубоњ 
гардонидани њунари мусиќї хизмати басо арзандаи таърихиро иљро 
намудааст. Обрўву нуфузи Мавлоно, доираи хеле бузурги  шогирдон 
(маъхазњо дарак медињанд, ки зиёда аз 400 нафар муридон назди ў 
тањсил менамуданд), дониши комили фиќњ, нуљум, риёзиёт, назм, 
фалсафа ва мусиќї ба ў имкон доданд, ки моњияти мусиќиро ба зењни 
њазорон наздикону њаммаслаконаш бирасонад. Мавлоно бино ба 
гуфтаи худаш созњои мусиќї, аз љумла чангро хуб менавохтааст: 

 
Чангро дар ишќи ў аз бањри он омўхтам, 
Кас надонад њолати ман, нолаи ман ў кунад. 

 
 Дар мавриди он, ки дар бисёре аз  тањќиќоти бахшида ба ањволи 

Мавлоно ба ў навохтани ин ё он созро сифат медињанд, бояд гуфт, ки 
шояд аксари ин ишорањо рамзї бошанд. Дар њаќиќат њам, Мавлоно 
дар ашъораш зиёд таъкид намудааст, ки худаш ин ё он созро 
омўхтаасту хуб менавозад. Аммо аќидаи мо чунин аст, ки дар ин 
маврид фаќењи бузург созњои мусиќї – най, чанг, рубоб ва ѓайраро ба 
сифати рамзњои бадеї – фалсафї истифода менамояд. Масалан,  ў 
гуфтааст:  

Агар Мўсо наям, мусича њастам, 
Даруни сина мусиќор дорам.214 

 
 Мавлоно рамзи фурўтаниро чунон моњирона тавассути сози 

мусиќї – «мусиќор» баён намудааст, ки ин ќабл аз њама гувоњї 
медињад, ки таваљљўњи хосаи шоир ба олами ботинї – даруни сина 
равон карда шудааст. Тазоди аљоиби мусича ва мусиќор (сози 

 
214 Мусиќор – созест иборат аз найчањои ба њам пайванд карда шуда (флейтаи Пан) 
ва он баъдан њамчун арѓунун маъмул мегардад. 

мусиќии хеле пурќудрат ва бисёровоза) – ин ифодаи њамон заррае аз 
ќудрати илоњист, ки аз азал дар ботини инсон маъво гирифтааст. 

 Дар љойи дигар:     
 

Навбати кўњнафурўшон даргузашт, 
Навфурўшонему ин бозори мост. 

 
Аён аст, ки дар ин байт низ Мавлоно аз хусуси назарияи 

диалектика – пайваста таљдид гардидани оламу њаводиси он ва ба 
тобишњои нав мутобиќ шудани инсон бањс намудааст. 

Дар осори Мавлоно яке аз нахустин баёзњо - намунаи ба риштаи 
назм кашида шудаи сифатњои оњангии Дувоздањмаќомро дучор 
мешавем (аз Девони Кабир): 

 
Эй чанг, пардањои Сипоњонам орзўст 
В-эй най, нолаи хуши сўзонам орзуст. 
Дар пардаи Њиљоз бигў хуш таронае, 
Ман њудњудам, сафири Сулаймонам орзўст. 
Аз пардаи Ироќ ба Ушшоќ тўњфа бар, 
Чун Росту Бўсалики хушилњонам орзўст. 
Оѓоз кун Њусайнї, зеро ки Моя гуфт, 
К-он Зери Хурду Зери Бузургонам орзўст. 
Дар хоб кардаї зи Рањавї маро кунун, 
Бедор кун ба Зангўлаам, к-онам орзўст. 
Ин илми мусиќї бари ман чун шањодат аст, 
Чун мўъминам, шањодату имонам орзўст. 
Эй ишќ,  аќлро ту парокандагўй  кун, 
Эй ишќ, нуктањои парешонам орзуст. 
Эй боди хуш, ки аз чамани ишќ мерасї, 
Бар ман гузар, ки бўи гулистонам орзўст. 
Дар нури ёр сурати хубон њаменамуд, 
Дидори ёру дидани эшонам орзўст. 

 
Њанўз аз давраи иншо гардидани Рисолаи мусиќии Муњаммад 

Нишопурї (а.12) сад сол њам нагузашта, вале муќаррар аст, ки 
Мавлоно Љалолиддин системаи Дувоздањмаќомро дар пайравии ў ба 
тарзи мукаммал шарњ додааст, яъне ин њолат низ аз он дарак 
медињад, ки илми мусиќї дар шароити замони нав ва њатто хеле 
дуртар аз марказњои аслии маќомхонї њамоно ривољ ёфта будааст. 

Анъанаи бо овоз ва оњанг тавъам суруда шудани ашъор дар 
байни ќариб  њамаи шоирони мутаќаддим низ расм буд, вале мањз 
Мавлоно Балхї ин суннатро, гуфтан мумкин аст, билкулл таѓйир 
додааст. Аввал ин ки њатто бидуни истифодаи ягон намуд сози 
мусиќї, аз зарбу сиккањои њар як сатри ашъори Мавлоно гўё садои 

раќсу пойкўбї меояд, яъне мавќеи зарб (ритм дар мусиќї) дар 
ѓазалиёти Мавлоно хеле муњим аст. Ба њамагон маълум аст, ки аксари 
кулли ашъори хешро Мавлоно дар њолати самоъ, яъне дар њолати 
раќсу пойкўбї кардан, ба ваљд омадан, эљод намудааст. Дар ѓазалњои 
Мавлоно зиёда аз панљоњ намуд бањрњо истифода карда шудаанд, ки 
дар эљодиёти ягон ѓазалсарои дигар ин гуна рангубарангии авзон 
дида намешавад. Пас метавонем гўем, ки дар таърихи инкишофи 
санъати шеъру мусиќии тољикї марњилаи замони Мавлоно ва осори ў  
оѓози давраи нави пайвандии савту калом ба шумор меравад. 

 Дар ин љо на танњо пайвандии олї ва њунармандонаи авзон, 
ритму оњанг ва  шаклу мазмун ба назар мерасад, балки муњимтараш 
он аст, ки аз миёни сатрњои Мавлоно падидаи дигар – эњсосоти 
зиндаи шоирона боло мешавад, хонанда ва шунавандаи он зери 
таъсири ана њамин риштаи интиќоли эњсосоти муаллиф гўё беихтиёр  
(зоњирану ботинан) - ба изтиробу ваљд  меояд. Шояд дуруст мебуд, 
агар бигўем, ки дар ин маврид симои Мавлоно на њамчун шоир, 
санъатгар ва инсони соњибистеъдод, балки њамчун фаќењи тавоно, 
файласуфи соњибандеша ва рањнамои рўњи одамї рўшан мегардад. 
Мусиќидонї ва њунаршиносии Мавлоно дар асри 13 барои мардум як 
намуд марњам, ѓизои рўњонї ба шумор мерафт ва мањз дар њамин 
давра њунари мусиќии мардумї – навохтани рубобу дутор, най ва 
чанг, суруд хонда ба раќс омадан ва дигар суннатњои оддии мусиќї 
характери демократї мегиранд ва миёни оммаи хеле васеи мардум 
пањн мегарданд. Дар назарияи фарњанг ин њолатро «сотсиализатсия» -
яъне оммавї гардидани олами њунар меноманд. 

Мавлоно Балхї њунари мусиќиро комилан њамчун падидаи 
муќаддас тасаввур мекард, ў найро ки яке аз созњои ќадимтарини 
мусиќї ба шумор меравад, дар ашъораш ба сатњи рамзи олии олами 
њастї – ифодагари таќдири насли Одам, баёнгари њоли зори инсони 
ѓариб боло баровардааст. 

Дар таърихи тасаввуф Мавлоно Балхї њамчун асосгузори 
силсилаи Мавлавия эътироф гардидааст ва гуфтан љоиз аст, ки мањз 
дар доираи фаолияти пайравони њамин  силсила мусиќї, раќс, созу 
наво, чарх задан ва дар њолати ваљд суруд хондан, маќоми хеле 
арзандаро соњиб мешавад. Дар маљмўъ њамаи ин шаклњои мухталифи 
истифодаи мусиќї, шунидан, раќс кардан ва суруд гуфтанро дар ин 
силсила «Самоъ» мегуфтанд.  

Сањнаи базм (Куллиёти Амир Хусрав) а.16 
 

Султонњои салљуќї ба шайхону сўфиён ва умуман ба пайравони 
тариќати Мавлавия ихлоси бузург доштанд ва онњоро њамаљониба 
иззату эњтиром менамуданд. Њамин буд, ки дар Ќуния ва саросари 
шањрњои дигари атрофи он хонаќоњњои ин силсилаи амал мекарданд 
ва пайваста дар онњо маљлисњои раќсу самоъ баргузор мешуданд. Ин 
вазъият ба рушди њунари мусиќї, њамчунин барои ба марказњои 

бузурги фарњангї аз нав љалб намудани њунармандони соња такони 
хуб бахшид, яъне њунари овозхонї ва навозандагї бевосита мавриди 
таваљљўњи ањли илму адаби хоса ва љавобгўи шавќу завќи оммаи 
васеъ  гардид. 

Дар бобњои боло ќайд намуда будем, ки њунари мусиќї дар 
баробари њама гуна фишорњои сиёсиву мазњабї ва фарњангї њамеша 
дар равоќи сањнањои таърих љойи муносиби худро пайдо менамуд. 
Масалан, дар садањои аввали истилои араб, ки мусиќї гўё тамоман 
ѓайришаръї эълон гардида буд, як давраи муайян устодону 
намояндагони ин њунар гўё ба љониби музофотњои дур фирор намуда 
буданд. Дар асри Сомониён бошад, баръакс, шеъру мусиќї, суруду 
таронањои ќадимиву мањаллї  аз нав ва бо ќудрати тоза барои исботи 
шаъну шањомат ва ќудрати эњёгаронаи шоњони сомонї хизмат 
намуданд, яъне дар ин давр њунари мусиќї аз нав вориди дарбор 
гардид. Ва инак, мебинем, ки дар давраи истилои муѓул њунари 
мусиќї бо ибтикори бузургтарин  фарзандони нобиѓаи айём дар 
колбади дигари бадеият вориди хонаќоњи шайхон шуда, минбаъд – 
таи садсолањои дароз, дар оѓўши пур аз мењри ањли ирфон рушди 
хешро идома медињад. 

Њунари мусиќї – шеъру суруд, раќсу хурсандї ва ѓ. вориди 
таълимоти ањли тасаввуф гардиданд, њол он, ки дар асрњои нахустини 
рушди тасаввуф асоси ин таълимотро бештар оњангњои зўњду ќаноат, 
тарки дунё, бетарафї ба ваќоеъи замон ташкил мекарданд. Дар 
замони Мавлавї ин маънињоро оњангњои дигар – тањќиќи назарияи 
таносуби «зоњир- ботин», воситањои бадеии расидан ба Њаќ (яке аз 
онњо самоъи мусиќї ба шумор мерафт), истифодаи рамзии 
мафњумњои Ошиќ, Ёр, Ишќ ва ѓ. иваз намуданд. Шояд бахшида ба 
њамин њолат Мавлавї фармудааст: 

 
  Ин намозу рўзаву њаљу љињод, 
  Њам гувоњї додан аст аз эътимод. 
  Чунки бо маъшуќа гаштї њамнишин, 
  Дафъ кун даллолгаронро баъд аз ин. 
 
Шарти истифодаи васеъи суруду мусиќї ва раќсро дар он замон 

низ баъзан зоњидону зоњирпарастон рад менамуданд ва манъи онро 
мефармуданд. Аммо Мавлоно Балхї на танњо бо обрўву шањомати 
худ, балки бо роњи ташвиќ намудани асрори азал мањз мусиќиро яке 
аз намунањои осори бињиштї дар насли Одам мешумурд:  

 
«Пас њакимон гуфтанд ин лањнњо, 
Аз давори чарх бигрифтем мо. 
Бонги гардишњои чарх аст, ки халќ, 
Месарояндаш ба танбўру ба њалќ. 

Мўъминон гўянд, к-осори бињишт, 
Наѓз гардонид њар овози зишт. 
Мо њама аљзои Одам будаем, 
Дар бињишт ин лањнњо бишнидаем. 
Гарчи бар мо рехт обу гил шаке, 
Ёдамон омад аз онњо чизаке. 
Пас ѓизои ошиќон омад Самоъ, 
Ки дар ў бошад хаёли иљтимоъ…» 

 
Муњаќќиќон ба осори назми Мавлоно бањои њаќќонї дода, онро 

њамчун «ашъори малњун» номгузорї намудаанд, яъне шеърњое, ки бо 
лањн (оњанг) иљро карда мешаванд. Дарвоќеъ, агар ба хусусияти 
вазнии ашъори Мавлоно таваљљўњ намоем, аён мегардад, ки ин љо на 
фаќат риояи таносубњои арўзї, балки (њатто бештар) пайравї ба 
вазни иќооти мусиќї (ритмњои мусиќї ) мушоњида карда мешаванд. 
Шояд њамин аст, ки баъзан дар ќолабњои арўз нагунљидани байтњои 
Мавлоно эњсос карда мешавад. 

«Маснавии маънавї»-и Мавлоно Љалолиддини Балхї дар 
таърихи адабиёти классикии тољику форс яке аз падидањои барљастаи 
бадеї, фалсафї ва ирфонї ба шумор меравад. Гуфтан љоиз аст, ки ин 
«Ќуръон бо забони пањлавї» комилан дар мабнои зарбу усул ва 
оњангњои мусиќї офарида шудааст ва кулли муњаќќиќони осори 
Мавлавї эътироф намудаанд, ки њазорон њазор байтњои безаволи ин 
асар бадоњатан, аснои чарх задану раќс кардан, овозхонї кардану 
рубоб навохтан эљод карда шудааст. Яъне бо боварии том метавон 
арз намуд, ки дар маљмўъ ва моњиятан ин асар – падидаи олии 
пайвандии калом ва мусиќї мебошад.  

Вале бояд гуфт, ки пайвандии «Маснавї» бо арзишњои њунари 
мусиќї на танњо дар услуби эљод шудани он, балки дар мазмун ва 
маънињои хеле амиќ, доманадор ва гоњо душворфањм низ дарк карда 
мешавад. Мавлоно ба яке аз масъалањои асосии назарияи маърифат – 
сарчашмаи худшиносии инсон таваљљўњ намуда мефармояд, ки аслан 
дарки оламу одам, њаводиси зиндагї њанўз дар замири кўдаки навзод 
мањз аз «самъ» (шунидан) оѓоз мегардад, яъне кўдак сараввал мањз 
тавассути шунидани садоњои атроф бо гўши худ бо олами њастї 
шиносої пайдо мекунад. Дар дафтари аввали Маснавї доир ба ин 
муаммо чунин омадааст: 

 
  Кўдак аввал чун бизояд ширнўш, 
  Муддате хомўш бошад, љумла гўш… 
  З-он ки аввал самъ бояд нутќро, 
  Сўи мантиќ аз рањи самъ андар-о. 

Мавлоно дар ин љо њамчун донандаи бузурги сифатњои 
љисмониву равонии инсон чунин нуктаро шарњ додааст, ки дарки 
маърифат дар замири инсон нахуст аз «шунидан» (яъне самъ) оѓоз 
мегардад. Имрўз низ илми тиб даќиќан муќаррар намудааст, ки 
кўдаки навзод агар бо иллати ношунавої таваллуд шавад, нутќи ў 
рушд намеёбад, яъне дар њељ њолат ў сухан гуфтанро ёд намегирад.
   

Мавлоно Љалолиддини Балхї, ки худ олим, мусиќишинос ва 
мусиќидон, њамчунин навозандаи мумтози якчанд созњои маъруфи 
мусиќї буд, бо фаро гирифтани  маънињои кулли фалсафаи њастї 
Маснавии хешро мањз аз ќиссаи шикояти най оѓоз мекунад: 

 
  Бишнав аз най чун њикоят мекунад, 
  В-аз људоињо шикоят мекунад. 
  К-аз найистон чун маро бибридаанд, 
  Аз нафирам марду зан нолидаанд. 
  Сина хоњам шарња-шарња аз фироќ, 
  То бигўям шарњи дарди иштиёќ. 
  Њар касе, к-ў дур монд аз асли хеш,   
  Боз љўяд рўзгори васли хеш. 
  Ман ба њар љамъияте нолон шудам, 
  Љуфти бадњолону хушњолон шудам. 
  Њар касе аз занни худ шуд ёри ман, 
  Аз даруни ман наљуст асрори ман. 
  Сирри ман аз нолаи ман дур нест, 
  Лек чашму гўшро он нур нест. 
  Тан зи љону љон зи тан мастур нест, 
  Лек касро диди љон дастур нест. 
  Оташ аст ин бонги ною нест бод, 
  Њар ки ин оташ надорад, нест бод! 
  Оташи ишќ аст, к-андар най фитод, 
  Љўшиши ишќ аст, к-андар май фитод. 
  Най њарифи њар ки аз ёре бурид, 
  Пардањояш пардањои мо дарид. 
  Най њадиси роњи пурхун мекунад, 
  Ќиссањои ишќи Маљнун мекунад… 
 
Саволе ба миён меояд, ки чаро мањз най? Чаро Мавлоно ягон 

намуд сози дигареро њамчун тимсоли бадеии таќдири инсон истифода 
накардааст?  Ба ин муаммо дар сањифањои тањќиќоти бешумори 
бахшида ба осори Љалолиддини Балхї шарњу тафсирњои хеле зиёд 
оварда шудаанд ва мо аз такрори он худдорї намуда, шарњи 
љанбањои соф бо мусиќї алоќаманди ин ќиссаи љонсўзро пешнињод 
менамоем. 

Най – созест, ки онро аз найистон (ќамишзор), аз танаи сербуѓуми  
найи расида омода месозанд, яъне аз "танаи аслиаш" људо мекунанд. 

Дар ин њолат най колбади холиеро мемонад, ки дар он чанд сурохї 
соз мекунанд (барои баровардани садоњои гуногунпарда). Ваќте ин 
соз омода мегардад ва навозанда ба он бо лабонаш њаво ворид 
мекунад, най гўё фавран аз фироќ ба нола медарояд. Нолаи ў як 
маќсаду маром дорад – љустани рўзгори васли хеш, яъне зи нав 
расидан ба асл. Най мегўяд, ки ў миёни хушњолону бадњолон нола 
кардаасту, лек сирри ўро њар касе аз «занни» (тасаввури) худ дарк 
мекунад. Ва нињоят, орифи бузург нолањои найро ба оташ ташбењ 
дода, таъкид месозад, ки њар кї ин оташро надошта бошад, ў нест, 
яъне вуљуд надорад. 

Ин гуна рамзофаринї ва маъниљўї тавассути шарњи сози мусиќї 
дар ягон намунаи адабиёти љањонї дучор нагардидааст, зеро 
Мавлоно дар ин байтњо дар рамзи найю найистон, ќиссаи ѓамангези 
аз ватани аслї – аз бињишт људо карда шудани Одамро наќл карда, 
пасон дар тамоми њикояту ќиссањои Маснавї гўё ба насли инсон роњи 
бозгаштро ба ин ватани аслї њидоят мекунад. Най – њамон рамзи 
колбади гилии Њазрати Одам мебошад, ки ба он дар бињишт 
тавассути мусиќї љонро ворид намудаанд (бо нидоњои «даро дар тан, 
даро,дар тан!»). Мавлоно Балхї дар кулли авроќи эљодиёташ садои 
мусиќиро њамчун воситаи шинохтан (ба ёд овардани њамон лањзаи 
љонофаринї) ва эњсос намудани сифатњои ватани аслї тасвир 
намудааст. 

Дар Маснавї боз садњо намунањои тавассути образњои мусиќї, ё 
худ бо созњои мусиќї шарњ додани ин ё он муаммои фалсафї дучор 
мешаванд. Мавлоно баъзан мушкилтарин муаммоњоро бо услуби хеле 
содда ва оммафањм шарњ медињад, ки дар байни онњо масалан, 
Њикояти  мутрибе, ки дар базми амири турк ѓазали тољикиро 
сароидааст, машњур мебошад. Сароянда дар ин базм барои амири 
турк чунин ѓазалро сароидааст: 

 
 Гулї, ё савсанї, ё сарв, ё моњї, намедонам, 
 Аз ин ошуфтаи бедил чї мехоњї, намедонам. 
 
Ва дар љавоб, амир  (азбаски забонро намедонистааст) бонг зада 

гуфтааст, ки «пас он чиро ки медонї, бихон». Ин љо Мавлоно таъкид 
намудааст, ки ба гўши бефањм  ѓазали пурмаъно хондан мутлаќо 
фоидае надорад. 

Дар љойи дигар низ Мавлоно бо тамасхур чунин гуфтааст: 
 
 «Мутриб оѓозид пеши турки маст, 
 Дар њиљоби наѓма асрори Аласт…» 
 
Аз ин ду њолати тасвиргардида оид ба он, ки таъсири мусиќї ба 

нафарони бефањм фоида надоштааст, бармеояд, ки дар олами мусиќї 
ва умуман дар фазои маънавият теъдоди бефањмињо дар он давра ба 
маротиб афзудааст. 

Сањми бузурги таърихии Мавлоно дар фарњанги мусиќии халќи 
тољик хеле бузург аст, зеро ў тавонист дар душвортарин марњилаи 
таърих, дар майдони пурталотуми бањсу зиддиятњо дар баробари 
шунидану истифодаи мусиќї дар њаёти љомеа, наќши бузурги суруду 
мусиќиро њифз намояд ва барои рушди минбаъдаи ин њунари асил 
роњу услубњои беназир пайдо намояд. Мавлоно Љалолиддини Балхї 
дар таърихи мусиќии халќи тољик њамчун ифодагари бузурги рамзи 
пайвандии љону тан, њамоњангии љисму рўњ ва абадии садои 
зангўлањои осмонї боќї хоњад монд. 

Дар олами мусиќишиносии мамолики Шарќ пас аз Форобиву 
Ибни Сино, яке аз чењрањои намоён ва олими пурмањсул, 
назариядони комили мусиќї – Сафиуддини Урмавї ба шумор 
меравад, ки ў доир ба илми мусиќї як силсила асарњои љолиб 
офаридааст ва дар олами мусиќишиносї њамчун ихтироъкунандаи 
системаи нави пардабандї эътироф карда шудааст. Аз давраи 
зиндагонї ва дастрас гардидани мањсули эљодии ин олими номвар 
дар таърихи мусиќї, хусусан дар илми мусиќишиносї, марњилаи 
комилан тозаи рушди илму амали ин њунар оѓоз мегардад. 
Сафиуддини Урмавї назарияи мусиќиро аз нав ба маљрои хоси илмї 
ворид намуд ва дар кулли осораш, ки аз якчанд рисолањои бонуфуз 
иборатанд, дастовардњои илми замон, њамчунин таљрибаи 
пурѓановати устодони ин њунарро љамъбаст намуд. Таърихи рушди 
мусиќии назариявиро бидуни муболиѓа метавон ба ду давра – то 
давраи Сафиуддини Урмавї ва замони баъд аз зиндагонии ў 
таќсимбандї намуд. 

Ќабл аз он, ки ба шарњи эљодиёти Урмавї шурўъ намоем, бояд 
њатман як нуктаро ёдовар шуд, ки он баъзан боиси пайдо шудани 
иштибоњот шудааст. Гап дар сари он аст, ки дар байни муаллифони 
рисолањои мусиќї боз як муаллифи машњур бо номи Сафиуддин 
Абдулмўъмин доир ба мусиќї асаре эљод намудааст. Ин китоб тањти 
унвони «Бањљат-ур-рўњ» соли 1346 дар Тењрон ба чоп расидааст, вале 
њамчунон, ки доктор Сосон Сипанто навиштааст, ки «замони 
таълифи он даќиќан маълум нест».215 Муаллифи ин рисола худро 
Абдулмўъмин Ибни Сафиуддин Ибни Аззуддин Ибни Муњиддин 
Ибни Неъмат Ибни Ќобус Ибни Вушмгир номида таъкид мекунад, ки 
ин рисола ба Султон Мањмуди Ѓазнавї бахшида шудааст, вале 
азбаски дар матни китоб аз Фаридуддини Аттор (ваф.1230), Саъдии 
Шерозї (ваф.1292), њатто Хоља Абдулќодири Мароѓаї (а.14) ёд карда 
шудааст, пас яъне дар асри 13 эљод шудани он ба њаќиќат рост 
намеояд. 

 
215 С.Сипанто.,сањ.28 . Дар маљаллаи Садои Шарќ (1974, № 3) порчањо аз матни 
рисолаи "Бањљат-ур-руњ"-и Абдулмўъмини Сафиуддин (а.17) нашр гардидааст ва 
тањиягар А.Раљабов  онро ба Сафиуддини Урмавї (а.13) нисбат додааст. Матни 
комили рисолаи "Бањљат-ур-руњ" дар Эрон ба табъ расидааст ва дар фонди 
Китобхонаи миллии Тољикистон як нусхаи он мављуд аст. 

 Иштибоњ дар он аст, ки баъзан муњаќќиќон рисолаи «Бањљат-ур-
рўњ»-ро ба Сафиуддини Урмавї (а.13) нисбат медињанд ва ба мазмуни 
он аз нигоњи Урмавї «шарњу тавзењот» низ илова мекунанд. Аммо 
даќиќан муайян аст, ки  рисолаи «Бањљат-ур-рўњ»-ро Абдулмўъмин 
Сафиуддини Балхї навиштааст ва худи ў дар муќаддимаи рисола 
ќайд кардааст, ки ин китобро барои Султон Мањмуд (шояд фарзанди 
Султон Абўсаиди Темурї, аммо дар њар сурат на барои Султон 
Мањмуди Ѓазнавї – А.Н.) аз арабї ба форсї тарљима кардааст. 

Мо идомаи суханро ин љо аз хусуси мероси мусиќишиносии 
Сафиуддин Абдулмўъмин бинни Юсуф бинни Фохир Ал-Урмавї Ал-
Баѓдодї меорем, ки баъд аз Абўнасри Форобї њамчун бузургтарин 
чењраи олами мусиќишиносї эътироф гардидааст. Љорљ Фармер, 
олими англис, ќайд намудааст, ки мањз Урмавї дар саргањи љараёни 
ташаккули назарияи «алњони њафдањгона» ќарор дорад ва шогирди 
бузурги ў – Ќутбиддини Шерозї баъдан дар асоси ин назария китоби 
мусиќии худро офаридааст. Дар  њар сурат, њамаи олимони муосири  
соња бар онанд, ки осори Сафиуддин Урмавї дар мазмуну 
мундариљаи навиштањои кулли муаллифони мусиќишиноси баъдинаи 
мамолики Шарќ баръало эњсос карда мешавад.  Ривоят мекунанд, ки 
Сафиуддин яке аз асарњои мукаммали худ -«Китоб-ул-адвор»-ро  бо 
ишораи Хоља Насириддини Тўсї навиштааст. Баъзењо чунин аќида 
доранд, ки Сафиуддин гўё аслан аз Балх будааст. 

Аммо даќиќан аён аст, ки Сафиуддин Урмавї дар соли 613 њиљрї 
дар Урмия ба дунё омадааст ва њанўз дар айёми хурдсолї ба Баѓдод 
меравад. Дар Баѓдод аснои тањсил ў аз њунари хаттотї ва мусиќї 
таълими хуб гирифта, пас аз андаке ба гирифтани унвони раиси 
ромишгарони дарбори халифа сазовор мегардад. Вале баъдан бо 
мурури замон ва таѓйиротњои мухталифи иљтимоиву сиёсї, рў ба 
фаќр оварда, бино ба маълумоти муаррихон, дар синни 80-солагї дар 
зиндон вафот мекунад.216 

Урмавї муаллифи иддаи зиёди рисолањои мусиќї мебошад, ки 
дар байни онњо муњимтаринашон инњо ба шумор мераванд: 

1. Китоб-ул-адвор фї-л-мусиќї (ба забони арабї) 
2. Китоб-ул-иќоъ (ба забони форсї) 
3. Китоб-уш-шарафийа фи илм-ан-насаб ва-л-авзон-ал-иќоъийа 

(ба забони арабї) 
4. Фоида фи илм-ал-мусиќї (оид ба 12 давр ва 6 овоз) 
 
Рисолаи «Шарафийа» низ ба забони арабї навишта шудааст ва 

он ба унвони фарзанди Хоља Шамсиддини Соњиб – Шарафиддин 
Њорун бахшида шудааст, з-ин сабаб њам «Шарафийа» ном 
гирифтааст. Бино ба маълумоти доктор Забењулло Сафо, ин рисола 
њанўз дар асри 19 ба забони фаронсавї тарљима шуда, дар сањифањои 

 
216 Њ.Машњун.Таърихи мусиќии Эрон.,Тењрон,1380, сањ.183 

«Азиатский журнал» чоп шудааст.217 Нусхањои гуногуни он дар 
китобхонањои мамолики Ѓарб (аз љумла дар Берлин, Донишгоњи 
Оксфорд), њамчунин дар Ќоњира, Истамбул мањфуз аст.  
 

 

 
217 З.Сафо. Таърихи адабиёт. , љ.3, сањ.263 

            нусхаи сахифаи аввали Рисолаи "Шарафийя"-и Сафиуддин Урмавї 
 

Рисолаи «Китоб-ул-адвор» соли 1380 дар Тењрон ба забони форсї 
ба чоп расидааст. Дар назари аввал мундариљаи ин рисола гўё хеле 
њам анъанавї метобад, зеро бобњои алоњидаи он мисли рисолањои 
уламои ќадим ба масоили урфии шарњи Наѓма (садои мусиќї), 
Буъдњо (интервал, ё худ фосилањои байни овозњо), Овозњои мулоим ва 
мутанофир (консонанс ва диссонанс), Анвои созњои мусиќї ва ѓ. 
бахшида шудаанд. 

Аммо дафъатан бояд таъкид намуд, ки мо аввалин маротиба дар 
таърих (ба истиснои  рисолаи  Муњаммад Нишопурї -а.12) мањз дар 
њамин рисола шарњи комили системаи Дувоздањмаќомро дучор 
мегардем, ки онњоро Урмавї дар Боби нўњўм «Дар (баёни) даврњои 
машњур» (арабиаш: «Фи табаќот-ил-адвор») чунин зикр намудааст: 

 
1. Даври Ушшоќ 
2. Даври Наво 
3. Даври Бўсалик 
4. Даври Рост 
5. Даври Њусайнї 
6. Даври Њиљозї 
7. Даври Рањавї 
8. Даври Ироќ 
9. Даври Зирафканд 
10. Даври Исфањон 
11. Даври Зангўла 
12. Даври Бузург 
   
Муќаррар аст, ки кунун бо навиштани ин асари муњими 

мусиќишиносї дар таърихи мусиќии мамолики Шарќи Наздик ва 
Миёна, марњилаи хеле њам пурѓановати шинохт ва инкишофи 
мусиќии классикї тањти номи умумии Дувоздањмаќом оѓоз 
гардидааст. Урмавї мушаххасан дар бораи Дувоздањ маќом (аз 
доирањои аслї!), бисту чор шўъба ва ва шаш овоза маълумоти хеле 
мушаххас додааст ва њамзамон наќшаи њамаи онњоро дар шакли 
давра оварда, рўи хати он љойи пайдоиши ин ё он овозњоро таъкид 
намудааст. Шояд мањз аз њамин лињоз рисола низ њамчун «Китоб-ул-
адвор» - яъне китоби доирањо номгузорї карда шудааст. 

 Ќаблан дар бобњои пешина ёдовар гардида будем, ки номи 
маќомњо њанўз дар осори Рўдакї ва шоирони баъдї низ ањёнан дучор 
мегардиданд. Аммо доир ба танзими муайяни маќомњои 
дувоздањгона аввалин шуда мањз Урмавї изњори назар ва ибрози 
аќида намудааст. Ў пас аз шарњи номњои Дувоздањмаќом, доираи  
бисту чањор шўъбаро чунин зикр намудааст: Дугоњ, Сегоњ, Чоргоњ, 

Панљгоњ, Аширон, Наврўзи араб, Моњур, Наврўзи Хоро, Њисор, 
Наврўз, Баётї, Нуњуфт, Уззол, Ављ, Найрез, Мубарќаъ, Ракаб, Сабо, 
Њумоюн, Нањованд, Зовулї, Бастанигор, Румї, Ироќ.  

Аз ин номгўй  дар силсилаи Шашмаќоми тољикї то имрўз 
шўъбањои зерин боќї мондаанд: Наврўзи Хоро, Сабо (Савти Сабо, 
Талќинчаи Сабо) Баётї, Уззол, Ракаб (Сувора), Дугоњ (ба шакли 
маќоми алоњида), Сегоњ (ба шакли маќоми алоњида), Чоргоњ, Ироќ 
(ба шакли маќоми алоњида). Ин худ яке аз далелњои бо 
Дувоздањмаќом пайванд будани Шашмаќом аст. 

 Яке аз бобњои «Китоб-ул-адвор»-ро тарљимони форсии асар 
«Дар њукми ду абрешим» номгузорї намудааст.218 Аммо агар ба 
матни арабї мурољиат намоем, пас маълум мешавад, ки ин боб дар 
матни аслї: «Фи њукм ал-ватарайн» (ватар – тор, ватарайн - ду тор, 
яъне «Дар бораи Дутор») ном дорад. 

Дар оѓози рисолаи «Китоб-ул-адвор» Урмавї тибќи анъана ба 
шарњи садо, овози мусиќї («наѓма») мепардозад ва аз мазмуни  боби 
аввал (Дар шинохти наѓма ва њиддат ва сиќали он) маълум мешавад, 
ки ў дар ин маврид комилан љонибдори гуфтањои Форобї ва Ибни 
Сино мебошад. Болотар ќайд карда будем, ки осори мусиќишиносии 
ин бузургони кишвари Бухоро баъдан барои њамаи манотиќи Шарќ 
мисли намуна хидмат намудаанд, зимнан маълум мешавад, ки 
Сафиуддин Урмавї – зодаи шањри Урмияи Эрони Ѓарбї таълимоти 
худро комилан дар мабнои фикру аќоиди Форобї ва Сино 
офаридааст.  

Дар бобњои дигар низ ба мисоли «Дар таќсими абъод», «Дар 
адвор ва нисбатњояш», «Дар даврњои машњур» ва ѓ., услуби 
масъалагузорї дар пайравии таълимоти Форобї ва Ибни Сино ќарор 
дорад. Њамчунин дар боби «Дар зикри Уд ва тасвияи автор ва 
истихрољи адвор аз онњо» (тарзи љўри торњои Уд ва услуби эљоди 
даврњои оњангї) Урмавї масъалаи хеле муњиммеро, ки ба  услуби 
таърихии љўри созњои мусиќї тааллуќ дорад, чунин шарњ додааст: 
«Пас бидон, ки мутаќаддимон олатеро вазъ карданд, ки бар он панљ 
ватар аст ва чунон соз доданд, ки Мутлаќи (сими кушоди – А.Н.) њар 
ватар мусовии сулси арбаъи болої бошад».219 

Аз ин љо маълум мешавад, ки дар замони Урмавї торњои Удро 
(панљто) бо тарзи  «кварта» (зул-арбаъ) љўр мекардаанд. Ќобили зикр 
аст, ки то ба имрўз дар амали мусиќии анъанавии тољикї созњои 

 
218 Албатта, азбаски торњои сози мусиќї аз абрешим тайёр карда мешуданд, 
тарљимон торро «абрешим» гуфтааст. Хотиррасон менамоем, ки тарљимони форсии 
асар номаълум аст (А.Н.) 
219«Сулс ва арбаъ» - яъне љўри «кварта», Китоб-ул-адвор, сањ.40 

дутор (думбра), ѓиччак, рубоб айнан бо њамин услуб, яъне бо кварта 
љўр карда мешаванд.220 

Сањми бузургтарини таърихии Сафиуддин Урмавї дар кори обод 
сохтани системаи пардабандии созњои мусиќї дар он аст, ки ў 
аввалин шуда бањси ин муамморо аз доираи схоластикї  берун 
оварда, ба майдони таљрибаи амалї ворид намуд. Гоми (гаммаи) 
Сафиуддин, ки аз 17 парда иборат аст, баъдан аз љониби ашхоси хеле 
бонуфузи илми мусиќї – Ќутбиддини Шерозї ва Абдулќодир 
Мароѓаї комилан эътироф карда шуданд. Зиёда аз ин, ќобили зикр 
аст, ки айнан њамин системаи пардабандии Урмавї то ба њол дар 
таљрибаи мусиќии анъанавии мардумони Шарќ (Эрон, Миср, 
мамолики Маѓриб, Ироќ) мавриди риоя ва пайравї ќарор дорад. 
Мусиќишиноси маъруфи шўравї, яке аз муњаќќиќони осори 
назариявии Сафиуддини Урмавї, В.С.Виноградов моњияти 
ихтироъоти Урмавиро чунин бањогузорї намудааст: «Аз Сафиуддин 
сар карда, минбаъд њамаи назарияшиносони мусиќї дар мавриди 
муайян сохтани дараљаи гомњо, лањнњо ва фосилањо  аз услуби 
эмпирикї даст кашиданд ва комилан ба нишондодњои амалияи 
мусиќї такя намудаанд».221 

Ва нињоят, Сафиуддин Урмавї маълумоти пурарзиши таърихиро 
оид ба анвоъи Иќоъ (ритм, зарбњои мусиќї) дар боби «Дар адвори 
иќоъ» тањлил намудааст. Ин љо низ формулањои зарбиро Урмавї 
тавассути доирањо (яъне Адвор) ва нуќтањои мушаххаси (љойи 
садодињии онњоро) бо њуруфи абљад ифода ва тавсиф намудааст.  

 
Тасвири доирањои зарбї ва лањнї бо истифода аз њуруфи абљад 

 

 
220 Љўри квинта, танњо пас аз таљдиди сохти созњои мусиќии миллї барои ѓиччак 
расм шуд (А.Н.) 
221 Классические традиции иранской музыки. М., 1982, стр.80 

Аз мазмуни таълимоти мусиќишиносии Сафиуддин Урмавї 
метавон чунин хулоса намуд, ки дар таърихи илми мусиќї осори ўро 
дар ќатори бузургтарин намунањои тањлили кулли љанбањои 
назариявї ва амалии мусиќии Шарќ бояд эътироф кард. Такроран 
таъкид менамоем, ки дар тариќи муайян сохтани пардањои маъмулии 
мусиќї, аслан ду давраи мушаххаси рушди онро метавон хеле 
даќиќан тасаввур намуд, яъне давраи то Сафиуддин ва давраи баъди 
ў, зеро то ба имрўз, таи њафт аср аст, ки осори гаронбањои Сафиуддин 
Урмавї дар илму амали мусиќии машриќзамин љойгоњи асили хешро 
гум накардааст.  

Бояд ќайд намуд, ки ба рисолаи мусиќии Урмавї њамчунин олими 
маъруфи замон Фахриддин Хуљандї ба забони арабї шарње илова 
намудааст, ки матни он дар китобхонаи марказии Донишгоњи Тењрон 
мањфуз аст. Вале бояд эътироф намуд, ки бузургтарин шарњро доир 
ба ин рисола Абдуќодир Мароѓаї бо номи «Зубдат-ул-адвор фи 
шарњи рисолат-ул-адвор» навиштааст ва мегўянд, ки онро баъдан ба 
забони туркї низ тарљима кардааст.222 

Яке аз шорењони осори Сафиуддин Урмавї – Мирзо Муњаммад 
Алихон иќрор шудааст, ки ба рисолаи Урмавї њамчунин Лутфуллоњи 
Самарќандї шарњ навиштааст. Њамаи ин факту раќамњо шањодат 
медињанд, ки осори Сафиуддин дар њамаи манотиќи Эрону 
Мовароуннањр мавриди бањрабардорї ќарор доштааст, зеро ў дар 
осораш аз хусуси созу таронањо ва услуби оњангсозии кулли мардуми 
Мовароуннањру Хуросон наќл кардааст. 

Дар байни асарњои минбаъд эљод карда шуда, рисолаи олими 
маъруф, ситорашинос, риёзидон Хоља Насириддини Тўсї (597-672) - 
«Меъёр-ул-ашъор»-ро бояд зикр намуд, ки  ба илми арўз ва ќофия 
бахшида шудааст ва бешубња, барои инкишофи њунари ѓазалсарої, 
риояи ќавонини шеър ва меъёри вазнњо наќши бузургро иљро 
намудааст. Њамзамон бояд зикр намуд, ки китоби маъруфи ба илми 
мусиќї бахшидашудаи «Канз-ут-тањаф»-ро низ ба  Насириддини Тўсї 
нисбат медињанд, гарчанде Љорљ Фармер огоњ намудааст, ки ин 
китоб, ки нусхаи он дар китобхонаи Кембриљ мањфуз аст, чанд сол 
баъд аз даргузашти Тўсї навишта шудааст. Аммо муќаррар аст, ки 
асари мукаммали Тўсї, ки дорои шарњи назарияи мусиќї мебошад, 
ин бахши риёзии «Ахлоќи Носирї» ба шумор меравад.  

Насириддини Тўсї дар ин китоб илми риёзиро чун анъана ба 
чањор ќисм људо менамояд ва кисми чањорумашро ба мусиќї бахшида 
чунин менависад: «ва онро илми таълиф (композиция,оњангсозї – 
А.Н.) хонанд ва чун дар овозњо ба кор доранд ва эътибори таносуб бо 

 
222 Љорљ Фармер нусхаи ин тарљимаро тањти раќами 1175 дар китобхонаи Лейден 
ќайд намудааст. 

якдигар ва камияти замон ва њаракот ва сукунот, ки дар миёни овозњо 
афтад, онро илми мусиќї хонанд».  

Сањми таърихии Насириддини Тўсї дар рушди илми мусиќї аз он 
иборат аст, ки ў яке аз аввалинњо шуда ќавоиди назми классикї (арўз, 
ќофия) ва нозукињои ритми мусиќиро дар пайвандии њамдигар  шарњ 
додааст. 

Дар ин давра, чуноне ки маълум аст, њамчунин рисолањои 
пурарзиш доир ба мусиќї навишта шудаанд, ки дар байни онњо 
муњимтаринаш асари яке аз шогирдони Хоља Насириддини Тўсї - 
Ќутбиддин Мањмуд бинни Масъуди Шерозї (1236-1311) бо номи 
«Дуррат-ут-тољ ли ѓуррат-ид-дуббољ»223 ба шумор меравад. 
 Таърихан маълум аст, Ќутбиддин њамчунин шогирди яке аз 
мусиќидонони аср Сафиуддини Абдулмўъмин ба шумор меравад. Дар 
таърихи илму адаб номи ин шахсияти аљиб њамчун рубобнавоз, 
мусиќидон ва базлагўй наќш бастааст. Ќутбиддин ба бисёре аз 
шањрњои Ироќу Аљам, Осиёи Саѓир ва Сурия сафарњо кардааст. Ў 
њамчунин ба забони форсї шеър њам менавиштааст, ки сатрњои зерин 
аз эљодиёти ўст: 

 
  Якчанд ба ёќути тар224 олуда шудем, 
  Якчанд пайи зумуррад суда шудем, 
  Олудагї буд, валекин танро, 
  Шустем ба оби тавба, осуда шудем.  
 
Маълум аст, ки дар давраи истилои муѓул  мањалли зисти 

Ќутбиддини Шерозї, яъне вилояти Гелон аз њуљуми онњо андаке дар 
канор буд ва шояд њамин омил барои осуда зистан ва озодона эљод 
намудан ба ў мусоидат намудааст. 

Китоби энсиклопедии Ќутбиддин Шерозї «Дуррат-ут-тољ» дар 
соли 674 њ. бахшида ба Амир Дуббољи Гелонї иншо шудааст ва дар 
он бахши хеле пурмуњтавои мусиќї низ мављуд аст. Фасли ба илми 
мусиќї бахшида шудаи он аз панљ Маќола (дорои бисту панљ боб) 
иборат аст, ки дар онњо тањти риояи услуби юнониёни  ќадим ва 
таълимоти Форобї масоили фосилањои мусиќї, таносуби байни онњо, 
мафњумњои лањн, савт ва ѓ. баррасї карда шудаанд.  

Моњияти таърихии ин асар дар он аст, ки Шерозї дар асри 13-ум 
масъалаи хеле мубрами илми мусиќї – услуби ташаккули љинс ва 
љамъ (тетрахорд ва октава) ва тарзи истифодаи онњоро шарњ додааст. 
Њамчунин ў дар китобаш доирањои маъруфи зарбї (доирањои иќоъї)  
ва чигунагии иљрои онњоро дар пардањои «зеру бам» батафсил ошкор 
намудааст. Ў шарњи фосилањоро оварда, онњоро ба  фосилањои 

 
223 Дуррат-ут-тољ  ли-ѓуррати – д-дубољ. Тењрон, 1369. 883 сањ. 
224 Ёќути тар – шояд киноя аз майи сурх бошад (А.Н.) 

«азим» («зул-кулл марратайн» яъне ду октава), «миёна» («зул-кулл», 
яъне октава) ва «саѓир» (њамаи фосилањои боќимонда) таќсим 
менамояд ва таъкид месозад, ки мањз аз фосилањои «саѓир» оњангро 
метавон эљод намуд. Ин љо зарур аст ёдовар шавем, ки дар замонаш 
мањз Ибни Сино низ айнан њамин гуна услуби ихтироъи оњангро 
(зина ба зина) тавсия дода буд. 

Ќутбиддин Шерозї бо осори мусиќишиносии Форобї ва Сино 
ошноии хуб доштааст ва дар навиштањояш иќрор мешавад, ки  
нахустин шуда Абўнасри Форобї овози инсон (садои «њалќ»)-ро  
њамчун олитарин сози мусиќї муаррифї намудааст. Шерозї доир ба 
шакли созњои маъруфи мусиќї – уд ва рубоб шарње илова намудааст 
ва аљиб аст, ки аввалин маротиба мањз дар навиштањои њамин олим 
созњои маъруфи хоси тољикї – ѓиччак, дутор, васеъ тавсиф карда 
шудаанд.225 

Дар ин асар (Боби «Њаќиќати парда…») њангоми шарњи 
ќаторовозњои мусиќї истилоњи «парда» истифода карда шудааст ва 
азбаски «парда» њамчун муродиф, ё худ таърихан - пешомади 
истилоњи арабии «маќом» маъмул гардида буд, метавон хулоса 
намуд, ки Ќутбиддини Шерозї ин љо мањз доир ба назарияи маќомњо 
сўњбат мекунад.  

Дар боби мазкур, ки «Дар баёни њаќиќати парда ва овоз ва 
таркиб ва шўъба» ном дорад, ў менависад, ки «парда-муродифи љамъ 
бошад…ва њамин эътиборот дар дигар пардањо метавон кард, 
чунонки њар пардаро Дугоњ, Сегоњ, Чањоргоњ ва Панљгоњ бувад. 
Аммо мутаорифи ин замон нест».  

Бояд гуфт, ки ин гуна шарњи Ќутбиддини Шерозї доир ба 
«мутаорифи ин замон» (яъне замон ва макони зисти муаллиф) 
набудани маќомњои Чањоргоњ ва Панљгоњ ба минтаќаи Самарќанду 
Бухоро тааллуќ надорад, зеро аз сарчашмањои дигар даќиќан аён аст, 
ки баръакс, дар ин сарзамини аљдодии тољикон маќомњои мазкур – 
Дугоњ, Сегоњ, Чањоргоњ хеле васеъ маъмул будаанд. Шерозї дар ин 
асар њамчунин формулањои зарбї ва оњангиро дар шакли доирањо 
сабт кардааст.  

Дар пайравии Ќутбиддини Шерозї доиратулмаорифи дигареро 
дар соли 742 њ. Шамсиддин Муњаммад бинни Мањмуд Омулї тањти 
унвони «Нафоис-ул-фунун фи ароис-ул-уюн» тасниф менамояд. 
Тибќи аќидаи мутахассисон боби ба њунари мусиќї бахшидаи ин асар  
аслан хулосаест бар китоби «Дуррат-ут-тољ»-и  Ќутбиддини Шерозї. 

Аз мазмуни рисолањои мусиќии асрњои 12-13 бармеояд, ки мањз 
дар њамин давра дар љараёни инкишоф ва сайќалёбии  анъанањои 
мусиќии силсилахонї, ки њанўз аз замони сосониён сарчашма 

 
225 С.Сипанто. Чашмандози мусиќии Эрон. Тењрон, 1369, сањ.28 (Ќобили зикр аст, 
ки Шерозї ѓиччакро ба алоњидагї аз камонча, ки то имрўз дар Эрон маъмул аст, 
тавсиф намудааст.-А.Н.) 

мегиранд, ташаккули системаи нави оњангњои классикї – 
Дувоздањмаќом оѓоз мегардад. Омилњои асосии ин љараёни нави 
мусиќї-эстетикии замон ќабл аз њама эњёи суннатњои ќадимии 
оњангсозї, рушди илми мусиќї (махсусан назарияи пардабандии 
созњо), њамчунин инкишофи жанрњои мухталифи назми классикї – 
ѓазал, мухаммас, тарљеъбанд ва ѓ. ба шумор мераванд, зеро фањмост, 
ки барои ба оњанг дароварда иљро намудани навъи шеърии 
Мухаммас, њатман истифодаи пардањои комил, ављу фуровардњо ва 
шаклбандии мувофиќ (хусусан барои мисраъи панљўм) эљод намудан 
зарур аст. Аз њамин давра марњилаи тозаи инкишофи мусиќии 
классикї оѓоз мегардад, ки хусусияти асосии он – пайвандии жанрњои 
мураккаби назм (Мухаммас, Соќинома, Тарљеъбанд, Ѓазал) бо 
амалияи оњангсозї ба шумор меравад. Минбаъд дар мадди назари 
оњангсозони давру замон эљодиёти шоирони ѓазалсаро маќоми хоса 
пайдо мекунад. 

Дар таърихи адабиёт ва мусиќии тољик наќши шоири шањир 
Камоли Хуљандї хеле бузург аст. Ин устоди барљастаи ѓазал гўё дар 
тамоми авроќаш ањволи хеле гарони замон ва ќисмати дурї аз 
диёрашро таљассум кардааст. Ў дар шањри Хуљанд зоида шудааст ва 
њанўз  дар овони љавонї барои тањсил ба Самарќанд меравад, сипас 
ба Табрез фирор мекунад, муддате дар асорати Тўхтамишхон 
меафтад ва нињоят, ба Табрез баргашта дар њамон љо соли 1400 вафот 
мекунад.  Бо назардошти услубњои махсуси ѓазалсарої, ки дар асри 
13-14 аллакай ба расмият даромада буданд, тахмин меравад, ки 
аксари ѓазалњои Камоли Хуљандї ба сохтори матнњои силсилаи 
Дувоздањмаќом дар њамон давра ворид гардида будаанд. 

Бояд иќрор шуд, ки то њол љанбањои пурѓановати эљодиёти ин 
ѓазалсарои бузург ва муносибати ашъори ў бо илми мусиќї (хусусан 
бо оњангњои классикии тољикї) ба таври комил тањќиќ нагардидаанд. 
Њамагон эътироф менамоянд, ки назми классикии тољику форс (ба 
вижа жанрњои ѓазал, мухаммас, тарона, рубої) бевосита зимни 
пайвандї ва тавъам бо њунарї мусиќї ва сарояндагї ташаккул 
ёфтааст. Бахусус ин љо  пайвандии  ѓазалро бо услуби 
композитсионии шўъбањои Шашмаќом мисол овардан мумкин аст. 
Аз тарљимаи њоли шоир маълум аст ки ў чанд муддат дар Хуљанд, 
Самарќанд, Тошканд, Хоразм, Шероз ва Табрез зиндагонї намудааст 
ва шубњае нест, ки таи ин айём аз садову наво ва услуби сарояндагии 
њунармандони асили ин шањрњо дар зењни шоир осори назаррас боќї 
мондааст. Шояд њамин аст, ки њатто аснои ќироати оддии ѓазалњои 
Камоли Хуљандї  сатрњои њар байт гўё фавран ба наво омехта 
мешаванд.  

Замони зиндагонии Камоли Хуљандї (асри 14) њанўз давраи 
марњилаи аввали ташаккули системаи Дувоздањмаќом ба шумор 
мерафт, вале маълум аст, ки  ѓазалњои ў барои садсолањои минбаъда - 

њам аз љињати услубу маънї ва њам аз назари мусиќавияти  
ширинашон, њатман вирди забони бењтарин сарояндагон гардиданд. 
Дар варианти имрўзаи Шашмаќом ду ѓазали Камол дар маќоми 
Бузрук, як ѓазал дар маќоми Ироќ (Уфари Ироќ), њамчунин як ѓазал 
дар шўъбаи алоњидаи Чоргоњ бо мусиќї тавъам банду баст 
гардидаанд. Якчанд ѓазалњои маъруфи Камоли Хуљандї  дар асри 20 
ба репертуари сарояндагони маъруфи хуљандї Маъруфхўља 
Бањодуров ва Боймуњаммад Ниёзов ворид шудаанд. 

 Агар мо бахши Даромади Чоргоњро бо сархати маќоми Дугоњ 
муќоиса намоем, дарњол маълум мешавад, ки асосии лањнии ин њарду 
шўъбањоро ќаторовози маќоми Дугоњ ташкил кардааст (паи њам 
омадани ду «танинї»226, яъне ду секундаи бузург). Чоргоњ аз љињати 
сохтори лањн марбути маќоми Дугоњ мебошад ва сабаби ба љилди 
Шашмаќом (чопи Маскав) ворид нагардиданаш низ дар њамон аст, ки 
оњанги мазкур айнан мисли «Ушшоќи Самарќанд» ё худ силсилаи  
зиёди Баётњо ва Ушшоќњо мањз дар мавзеи Хуљанд њамчун шўъбањои 
алоњида маъмул будааст.227 Пайвандии ашъори Камол бо мусиќї 
њамчунин дар истифодаи истилоњу рамзњои мусиќї аён мегардад: 

 
  «Ба мутриб шаб чї хуш мегуфт чангаш, 
  Хуш он май, ки аз лаби соќї рангаш. 
  Чу соѓар рафта буд аз дасти мутриб, 
  Ба сад тасниф овардам ба чангаш». 
 
Иборањои «чанги мутриб» (сози мусиќї дар дасти навозанда), «ба 

тасниф овардан» (тасниф – эљод кардан, навохтан, ё худ номи яке аз 
бахшњои созии Шашмаќом), «чанги  сухангў», «овози барешим» 
(садои торњои чанг), ки дар ѓазалњои Камол хеле зиёд дучор 
мегарданд, далели он шуда метавонанд, ки шоир бештар ба њамин 
сози мусиќї – чанг таваљљўњ доштааст (мисли он, ки Мавлоно Балхї 
ба сози най).  

Ба аќидаи муњаќќиќон ва бино ба ишораи худи шоир, аксари 
ѓазалњои ў њафтбайта мебошанд ва дар бањрњои маъмулу машњури 
замон гуфта шудаанд. Вале ба назар мерасад, ки як ќисми муайяни 
ашъори Камол аз љињати вазн ва банду басти дохилии байтњо бештар 
ба таронањои мардумї шабоњат доранд. Муќаррар аст, ки ин сифати 
нињонии лањнии онњо танњо дар аснои бо овоз тараннум кардан, яъне 
сароидан эњсос карда мешаванд: 

 
226 «танинї» - дар аксари кулли рисолањои ќадимии мусиќї фосилаи секундаи 
калонро (масалан, аз до то ре) чунин ном мекарданд. 
227 Нашри панљљилдаи Шашмаќом (солњои 1950-1967) асосан мероси мактаби 
мусиќии Бухороро дарбар гирифтааст, гарчанде дар он замон аллакай осори 
маќомхонони хуљандї - Содирхон, Маќсудљон Болтаев, Маъруфхўља Бањодуров 
мавриди омўзиш ќарор гирифта буданд. 

  «Ошўби љонї, шўхи љањонї, 

  Бе эътиќодї, номењрубонї. 
   

Аз пеши хешам то чанд ронї, 
  Зањри фироќам то кай чашонї» 
 
Вазни ин ѓазал ба бањри Мутаќориб тааллуќ дорад (мутаќориби 

мусаммани аслам – «фаълун-фаулун») ва бояд ин љо ёдовар шавем, ки 
Мутаќориб аслан бањри хеле ќадима буда, бештар дар услуби 
достонсарої, соќиномањо ва сурудњои халќї истифода шудаст. Агар 
ба вазни шўх ва «раќскунандаи» ин ѓазал диќќат намоем, дарњол 
таронаи машњури устод Рўдакї пеши назар меояд: 

 
           «Гули бањорї, 
  Бути таторї. 
  Набиз дорї, 
  Чаро наёрї…» 
 
Ин тарона дар бањри Мутаќориби маќбузи аслам – «фаъулу-

фаълун» эљод шудааст ва муњимаш ин аст, ки њар як сарояндаи 
њирфаї метавонад ин ду шеърро бо як оњанг иљро намояд. Ин мисоли 
аёни умумияти вазну оњанг дар баъзе  намунањои эљодиёти Камоли 
Хуљандї ва Рўдакї шањодат медињад, ки онњо (яъне ин шеърњо) дар 
пайравї ва риояи ќолабњои мусиќї – зарбу лањни таронањои маъруф 
эљод шудаанд.228 

Наќши ашъор ва афкори Камоли Хуљандї дар инкишофи 
мусиќии классикии тољик хеле бузург аст. Аз тарона ва уроманињои 
пањлавї – ќадимтарин байтхонињои мардумї, ашўлањои хуљандиву 
самарќандї, то ба ѓазалњои ирфонии Њофизу Камол – роњест ба сўи 
зина ба зина ташаккул ёфтани њунари маќомхонї, зеро барои инсон 
дар њар як байтњои безаволи онњо даъватест ба сўи камолот ва 
маърифат, ба сўи баландињо. 

 Дар ин муддати баъд аз замони Рўдакї анъанаи зери навои 
мусиќї иљро намудани ѓазалу рубої ва дигар анвои назм васеъ 
маъмул мегардад, з-ин сабаб обрўву нуфузи ањли мусиќии њирфаї – 
созандагону сарояндагон назди соњибони замон ва умуман доираи 
фарохи љомеа хеле баланд мегардад. Болотар ќайд намуда будем, ки 
зери таъсири истилои беамони лашкари муѓул ањли њунар рў ба 
парокандагї оварда буданд, шањрњои бузург таи дањсолањои зиёд аз 

 
228  Рољеъ ба пайвандии ашъори Камол бо мусиќї ниг.: Наќши ашъори Камоли 
Хуљандї дар мусиќии классикии халќи тољик. // А.Низомов. Умре бо мусиќї. 
Душанбе, 2010, сањ.103-113 

фарњанг, илму адаб мањрум гардиданд, вале бо ин њама норасоињо - 
нерўи эљодї ва ќудрати таљассуми ваќоеъи даврон дар њама гўшаву 
канори Мовароуннањр ва Хуросон идомаи худро пайдо карда 
тавонистанд. 

Њамасри тавонои Камоли Хуљандї, ѓазалсарои бузург Њофизи 
Шерозї на танњо дар таърихи назми классикї ва ирфон, балки дар 
соњаи мусиќишиносї низ яке аз чењрањои намоёнтарини замони худ 
ва даврањои баъдина ба шумор меравад. Њофизи Шерозї дар тамоми 
сањифањои ашъори бузургаш бо донишу малакаи воло кулли 
тимсолњои рамзї ва шартии мусиќї, номи созњои маъруфи замон, 
номгўи оњангу таронањои машњур, тариќи истифодаи онњо ва дигар 
масоили марбут ба њунари мусиќиро хеле васеъ тавсифу ташрењ 
намудааст.  

Яке аз хислатњои ашъори Њофиз дар он аст, ки мардуми 
манотиќи гуногун њанўз дар замони зиндагиии шоир бо ѓазалњои 
пурошўб ва дилангези ў ошноии хуб доштанд ва албатта, 
сарояндагони замон онњоро ба оњанг дароварда дар мањфилу 
нишастњои хоса иљро мекарданд. Дар бораи Њофизи Шерозї  
ривоятњои хеле љолиб мављуданд, ки дар байни онњо шояд 
машњуртаринашон ин ќиссаи вохўрии Њофиз бо Амир Темур 
мебошад. Давлатшоњи Самарќандї дар «Тазкират-уш-шуаро» ин 
воќеаро чунин тасвир намудааст: 

«Наќл аст, ки ваќте ки соњибќирони аъзам Темур Курагон 
Форсро мусаххар сохт ва Шоњ Мансурро ба ќатл расонид, Њофиз дар 
њаёт буд. Ўро талаб кард ва чун њозир шуд, гуфт: Ман ба зарби 
шамшер аксари рубъи маскунро мусаххар сохтам ва њазорон љой ва 
вилоят вайрон кардам, ки Самарќанду Бухороро, ки ватани маъруфи 
ман аст, ободон созам. Ту мардак, ба як холи њинду Самарќанду 
Бухороро мефурўшї дар ин байт, ки гуфтаї: 

 
  Агар он турки шерозї ба даст орад дили моро, 
  Ба холи њиндуяш бахшам Самарќанду Бухороро. 
 
Хоља Њофиз (тибќи  ривоятњои дигар бо дастони баста ва либоси 

љанда – А.Н.) чунин љавоб мегўяд: - Эй султони олам, аз ин навъ 
бахшандагист, ки бад-ин рўз афтодам ва бо киноя ба ањвол ва сару 
либоси хеш ишора мекунад». 

Машњур гардидани ќиссаи мазкур ќабл аз њама аз он дарак 
медињад, ки номи Њофиз ва ѓазалњои ў дар байни мардум шўњрати 
беандоза зиёд доштаанд ва албатта, ин ѓазали вирди забонњо 
гардидаи Њофиз низ миёни ањли њунар маъруф гардида буд. Бењуда 
нест, ки яке аз бобњои хеле њам дилангези Шашмаќом, ки «Насри 
Ушшоќ» ном дорад, мањз бо њамин ѓазал асрњои аср инљониб иљро 
карда мешавад. Аслан гирем, ашъори Њофиз дар Шашмаќом нисбат 

ба њамаи ѓазалсароёни давру замонњо маќоми авлотаринро соњиб 
гардидааст. Ин љо бояд зикр намуд, ки дар системаи маќомњои 
тољикї 19 номгўй ѓазалњои гуногуни Њофизи Шерозї ба оњанг 
дароварда шудаанд ва ин нишондод дар муќоиса бо шеърњои 
шоирони дигар хеле зиёд аст. Яъне сарояндагон ва бастакорони 
ќадим аснои ба ќолабњои оњангї ворид намудани ѓазалу мухаммасњо 
аз њама зиёд аз осори Њофизи Шерозї истифода намудаанд. 

Ѓазалњои Њофиз комилан маънињои ирфонї доранд ва пайдост, 
ки дар онњо рамзу истиора, ташбењ, маљоз, муболиѓа ва дигар 
намудњои санъатњои шеърї хеле устодона мавриди истифода ќарор 
гирифтаанд. Аз мазмуни аксари кулли ѓазалиёти ў аён мегардад, ки 
шоир дар маркази таваљљўњи хеш  ќабл аз њама симои инсони комил, 
шахси озод, адолатпараст ва манфиатљўи мардумро ќарор додааст. 
Мутахассисони  соњаи адабиёти классикї, аз љумла профессор 
А.Афсањзод, дар чунин аќидаанд, ки дар ѓазалиёти Њофиз оњангњои 
эътирози иљтимої, ошўби ботинї, озодандешї мавќеи ба худ хос 
доранд. Албатта, бояд иќрор гардид, ки Њофиз дар ѓазалњояш маќому 
манзалати инсонро дар њаёт, фаъол будани ўро дар зиндагї васф 
намудааст. Ин рўњияи наљиби ѓазалњои Њофиз гўё љавобан ба њазорон 
падидањои зулму истисмори одам, беадолатї, ќашшоќиву бенавої 
њамчун намунаи волои инсоншиносї ва инсонпарастии шоир баён 
карда шудаанд.  

Болотар ќайд намуда будем, ки дар системаи мусиќии классикии 
тољик ва умуман, дар доираи мусиќии суннатии тољик, наќши 
ѓазалњои Њофизи Шерозї хеле бузург мебошанд. Замони зиндагонии 
Њофизи Шерозї ва Камоли Хуљандї – замони задухўрдњои феодалї 
ва љангу љидолњои бузурги минтаќавї ба шумор мерафт ва мардуми 
тољик зери таъсири азияту шиканљањои бењисоб ќарор гирифта буд. 
Зери пардаи рамзњои ирфонї сухан гуфтани Њофиз њамчунин барои 
бастакорони њамон давра намунаи ибрат гардид ва дар мусиќї низ 
оњангњои шикоят аз замон, љустуљўи њаќиќат, талошу мубориза ва 
дигар намуди ифодаи эњсосот, њатман тавассути рамзњои мусиќї, 
воситањои баёнии системаи зарбу оњангњо инъикос карда мешуданд.  

Аз њамон давра сар карда, дар мусиќии классикї бештар рамзњои 
ирфонї – ба мисоли Солик, Пешрав, Талќин, Тарљеъ, Роњи Рост, 
Хона, Мушкилот, Ќавл, Май, Соќї, Соќинома, Сувора,  Ављ, 
Фуровард, Мискин, Ушшоќ, Уззол ва ѓ. њамчун ифодакунандаи 
маънињои нињонии ѓазалњо ворид гардиданд.  

Њофизи Шерозї њамаи ин намуд рамзњои мусиќиро дар матни 
ѓазалњояш васеъ истифода бурда, љанбањои гуногуни онњоро шарњ 
додааст. Бидуни шубња гуфтан мумкин аст, ки Њофиз шахсан њунари 
мусиќиро хеле хуб медонист ва ба маънои томаш мусиќишинос буд. 
Ин хислати наљиби ў на танњо дар байтњои равону гўшнавоз, балки 
дар мавриди истифодаи васеи истилоњоти мусиќии замон таљассум 

ёфтааст. Аз мазмуни ашъори Њофиз бармеояд, ки ў аз семантики 
оњангњои Дувоздањмаќом хабари комил доштааст: 

 
 
  «Ин мутриб аз куљост, ки сози Ироќ сохт, 
  В-оњанги бозгашт ба роњи Њиљоз кард» 
Ё худ: 
  «Мутриби ишќ аљаб созу навое дорад, 
  Наќши њар наѓма ки зад, роњ ба љое дорад. 
  Олам аз нолаи Ушшоќ мабодо холї, 
  Ки хуш оњангу фарањбахш њавое дорад». 
 
Дар байти аввал Њофиз аз мазмуни маќомњои Ироќ ва Њиљоз 

сухан меронад, яъне ў даќиќан шарњ медињад, ки сози Ироќ 
навохтани мутриб – ин даъват ба Бозгашт (дар Шашмаќом – Бозгў, 
Тарљеъ) ба Њиљоз (Хонаи Худо) мебошад. Дар байтњои дигар бошад, 
шоир истилоњоти маъруфи системаи Дувоздањмаќом – Мутриб, 
Наќш, Наѓма, Соз, Роњ, Нола, Ушшоќ, Оњанг, Њаво –ро хеле 
моњирона ва рамзнок истифода намудааст. Сози Ироќ, ё худ Роњи 
Ироќ дар ѓазалњои Њофиз хеле зиёд ва њамеша бо ишора ба маънињои 
рамзноки мусиќиашон оварда шудаанд: 

 
  «Мутрибо, парда бигардону бизан Роњи Ироќ, 
  Ки бад-ин роњ бишуд ёру зи мо ёд накард». 
 
Ин љо аниќ аст, ки њатто истилоњи дар даврони мо андаке 

фаромўш гардидаи «рањ задан» (ба маънии оњанг навохтан)-ро Њофиз 
васеъ истифода бурдааст. 

Дар ѓазалиёти Њофиз созњои маъруфи мусиќии замон – най, 
арѓунун, уд, чанг, љарас, рубоб, руд, даф, чаѓона, барбат, бурѓур, 
ноќус – њама хеле бомаврид ва пурмаъно тасвир карда шудаанд. 
Њамчунин љолиби зикр аст, ки аз ашъори Њофиз метавон доир ба 
кулли анвои жанру намудњои мусиќии классикї ва мардумии замони 
шоир маълумоти даќиќ пайдо намуд. Њофиз дар баробари ѓазалњои 
хушнаво як силсилаи бузурги Соќиномаро эљод кардааст, ки бахшњои 
он баъдан вориди матнњои Шашмаќоми тољикї гардиданд. Аљиб аст, 
ки њамаи соќиномањои силсилаи Шашмаќом то ба имрўз њатман ва 
ќонунан танњо бо шеъри жанри Соќинома (аз осори классикони назм) 
иљро карда мешаванд. Аз мазмуну мундариљаи ашъори Њофиз, 
ишорањои зиёди ў ба намудњои созњои мусиќї, истилоњоти мусиќї 
бармеояд, ки дар замони Њофиз њанўз системаи Дувоздањмаќом 
побарљо будааст, гарчанде тибќи анъана, шоир бештар истилоњи 
«парда» -ро (ба љойи маќом) ба кор бурдааст. 

Дар њамин давра, Дувоздањмаќом хамчун падидаи њунарї, 
эстетикї ва фарњангї,  гуфтан мумкин аст, дар њамаи манотиќи 
фарохи Мовароуннањру Хуросон рушд меёбад. Хотиррасон 
менамоем, ки расми ба дувоздањ парда (дастон) таќсимбандї 
намудани  силсилањои мусиќї њанўз дар замони сосониён бо 
истифода аз таълимоти ситорашиносон ташаккул ёфта буд. Ин љо 
шояд зарур аст, ки андаке оид ба муќаддасоти раќами дувоздањ 
таваќќуф намоем. Дар китобњои ќадимии пањлавї ба монанди 
«Бундањишт» ва «Спарам» доир ба ин масъала оварда шудааст, ки  
«даврони умри љањон аз гоњи нахуст то поён дувоздањ њазор сол аст. 
Ин даврон ба чањор аср таќсим мешавад, ки њар асре се њазор сол 
мешавад…».229 

 Айнан њамин минвол ривоятро мо дар китоби «Таърихи Табарї» 
низ дучор мешавем, ки ў аз Њазрати Довуд чунин меорад: «Худои азза 
ва љалла муддати ин љањон он гоњ барорад, ки шористоне офаридааст 
дувоздањ манзил ва њар манзиле дувоздањ фарсанг ва њар дувоздањ 
њазор кўшк аст».230 

Ин љо ибораи Дувоздањ манзил (яъне 12 љой, макон) метавонад 
њамчун ишора ба Дувоздањ «гоњ» њам бошад, зеро раќами Дувоздањ 
ва маънињои рамзии онро њанўз дар замони сосониён олимон 
мавриди мушоњида ќарор дода буданд. Маълум аст, истилоњи «гоњ» 
аз њамон замон ба маънии љои пахши ангуштон дар дастаи соз, ё худ 
пардаи мусиќї истифода мешуд. Дар «Таърихи Табарї» ривояти 
дигаре ба њамин маънї оварда шудааст: «марде аз ёрони Пайѓамбари 
мо (с.а.) сўи Пайѓамбар омад ва гуфт: Ё Расулоллоњ, ман ба хоб 
дидам, чунон ки ба марѓзоре бошам. Минбаре бинам нињода, вайро 
њафт поя ва туро бинам бад-он пояи њафтум. Пайѓамбар (с.а.) гуфт: 
он марѓзор ин љањон аст ва он минбари њафтпоя умри ин љањон 
аст».231 

Дар оѓози яке рисолањои мусиќии муаллифаш номаълум  оид ба 
ин муаммо чунин омадааст: «Бидон, ки баъзе аз устодони мусиќї бар 
онанд, ки Њаким Афлотун аз тамоми Дувоздањ буруљи фалак ба гўши 
љон Дувоздањ маќом шунид ва љумларо сабт кард. Чунонки маќоми 
Рост аз бурљи Њамал ва маќоми Исфањон аз бурљи Савр  ва ѓ….»232 

Маълум аст, ки ин ривоятњо ба шарњи муборакоти раќамњои 
дувоздањ ва њафт бахшида шудаанд ва мо дар њељ сурат наметавонем 
аз ин назария сарфи назар кунем, зеро Дувоздањ маќом (Дувоздањ 
парда, дувоздањ дараљаи савтњои дохили як бўъди зул-кулл) аз њамон 
Њафт дастон (ё худ њафт «гоњ»), ки њанўз дар давраи эљодиёти Борбад 

 
229 Ниг.: Њошим Разї. Гоњшуморї ва љашнњои Эрони бостон. , Тењрон,1371, сањ.79 
230 Таърихи Табарї. Душанбе, 1992 , љ.1, сањ. 23 
231 Њамон љо, сањ. 26 (Рамзи њафт пояи минбар шояд ин љо дар иртибот ба њафт 
зинаи ќаторовози мусиќї, ё худ баъдан њафт водї ва ѓ. оварда шуда бошад – А.Н.)  
232 Рисолаи мусиќї. Нусхаи 2/7421 (Китобхонаи Тењрон), сањ. 55 

ва њамкасбонаш ташаккул ёфта буданд, сарчашма мегирад. Аз 
таърихи мусиќии љањонї (Шарќу Ѓарб) даќиќан маълум аст, ки 
минбаъд низ ин раќамњо  рамзи эстетикї ва моњияти амалии худро 
дар њунари мусиќї њељ гоњ гум накардаанд.233  

Муњим аст, бори дигар ќайд бикунем, ки њанўз дар рисолаи 
мусиќии Муњаммад Нишопурї аз Њафт пардаи Борбад ёд оварда 
шудааст ва  муаллиф таъкид намудааст, ки «баъдан устодони дигар 
ба ин пардањо (пардањои дигар) илова намуданд. Маълум мешавад, 
ки дар ќарни 12 (замони зисти Нишопурї) системаи Њафт дастгоњи 
(дастони) замони сосониён њанўз маъмул будааст ва минбаъд дар 
асари инкишофи устодонаи ин њунар, Њафт дастгоњ ба Дувоздањ 
маќом табдил дода шудааст. Дар њар сурат, бояд ба инобат гирифт, 
ки љараёни шаклбандии комили системаи Дувоздањмаќом дар асри 12 
њанўз ба интињо нарасида буд. Дар марњилаи аввал системаи 
Дувоздањмаќом њамчун падидаи соф назариявии илми мусиќї, ё худ 
модели мутлаќи пардабандињои мухталиф ба шумор мерафт ва 
чуноне ки аз даврањои минбаъдаи рушди амалияи мусиќии њирфаї 
маълум мешавад, дар њар давру замон ва кишвару манотиќи 
мухталиф (Осиёи Миёна, Эрон, Туркистони Шарќї, Афѓонистон, 
Озарбойљон) ба таври хос таљассуми оњангї пайдо мекарданд.  

Њамин аст, ки то имрўз дар ин кишварњо намунањои аљоиби 
Шашмаќом, Он икки муќом (уйѓурї) Њафт дастгоњ (эронї), муѓомлар 
(озарї) маъмуланд, ки бешубња њамаашон аз Дувоздањмаќом реша 
гирифтаанд. Дар таърихи мусиќї ин гуна таљрибаро натиљаи 
истифодаи «номос» (юнонї: – намунаи олї) мегўянд, яъне «номос» 
дар ин маврид назарияи пардабандии Дувоздањгона мебошад, 
оњангњои мушаххаси манотиќи гуногун таљассуми амалии њамин 
назария ба шумор мераванд.  
 
 
 
 
 
 
 
 
 
 
 
 

 
233 Дар асри 18-ум композитори бузурги немис Иоганн Себастьян Бах дар Дувоздањ 
лањн асари силсилавии мукаммале офарид, ки он «Тањрири њасанаи клавир» 
(Хорошо темперированный клавир) ном дорад ва бо њамин дар Аврупо тарзи нави 
љўри созњои клавирї иборат аз Дувоздањ парда љорї гардид (А.Н.) 

Боби дањум 
Маданияти мусиќї дар ањди Темуриён. 

 
Маълум аст, ки вазъи умумии иљтимої, иќтисодї ва сиёсии ин ё 

он давру замон  ва бевосита ба мазмуну мундариљаи илм, адаб ва 
њунар ва њамчунин ба ањволи зиндагонї ва эљодиёти њунармандону 
косибон таъсири беандоза бузург дорад. Дар боби гузашта ќайд 
намуда будем, ки истилои муѓул ва кулли ваќоеъи пурдањшати ин 
замон дар мазмуни санъати мусиќии мардуми тољик сањифањои басо 
њузнангезеро падидор намуд. Ѓаму андўњи мардум, фироќ аз ёру диёр, 
кашмакашињои зиёди сиёсиву фарњангї дар садњо суруду ѓазалњо ва 
рубоиву байтхонињои мардумї таљассуми бадеї ёфтанд. 

 Дар њамон давра системаи Дувоздањмаќом рў ба ташаккул овард 
ва фањмост, ки дар зери таъсири бевоситаи аќоиди тасаввуф ва 
маънињои шеъри ирфонї санъати мусиќї низ бо услуби махсуси 
навоњои пардапўш ривољ меёбад. Торумори берањмонаи мардум аз 
љониби лашкари муѓул ањли илму адабро водор намуд, ки ба њама 
гўшаву канори манотиќи Эрон, Осиёи Саѓир ва Њиндустон фирор 
намоянд. Аз њамон давра ва минбаъд шеъри классикии форсї-тољикї 
ва мусиќии устодонаи системаи маќомњо дар кулли нуќоти ин 
сарзамини бузург аз сина ба сина убур намуда, таљассумгари зиндаи 
орзуву омоли халќ ва садои пурмуаммои тамаддуни замони нав 
гардиданд. 

Зоњиран давраи темуриён аз лињози идомаи хунрезињову 
торуморњои берањмонаи мардум нисбат ба муѓулњо фарќияти кам 
дошт.  

Дар нимаи асри 14 дар Мовароуннањр њокимияти хонзодањои 
муѓул ба тадриљ суст мегардад ва бо истифода аз ин намояндаи яке аз 
ќабилањои мањаллии  барлосњо -Темур шўриш бардошта, дар андак 
муддат бо њамроњии њокими Балх Амир Њусайн бар зидди ворисони 
муѓул љангњои шадид баргузор намуданд ва бањори соли 1366 
њукмронии Самарќандро комилан ба даст дароварданд. 

Дар солњои баъдина Темур пай дар њам Хоразм (соли 1372), 
Арманистон, Гурљистон (соли 1392), љануби Русия (1395), Дењлї 
(1395), Сурия, Миср (соли 1400) Туркия (соли 1402)-ро забт намуда, ба 
умеди  истилои Чин афтод, вале дар роњи ин хурўљ дар шањри Ўтрор 
(љануби Ќазоќистон) ногањон вафот мекунад. 

 Даќиќан тасаввур намудани љуѓрофияи «бузург»-и ин истилои 
Темур  барои дарки дурусти авзоъи фарњангї ва бунёди риштањои 
таърихан нави муносибатњои тиљоративу њунарї, адабиву илмї, 
моддиву маънавї миёни мардуми ин кишварњо моњияти басо арзанда 
дорад.  

Муаррихон дар чунин аќидаанд, ки дар айёми сарвариаш Темур 
хеле кўшидааст, ки давлати ба порањо таќсим гардидаи 

Мовароуннањр ва Хуросонро аз нав муттањид намояд, гарчанде ки ба 
ин маќсадаш ноил нагардидааст. Аммо даќиќан маълум аст, ки  
њамон замон дар вилоятњои Осиёи Миёна зироаткорї, косибї, 
тиљорат рў ба ободї нињоданд. Яке аз омилњои пурќудрати сатњи 
баланди ободонї – ин таваљљўњи хосаи Темур ва ворисонаш ба илму 
адаб, шањрсозї, меъморї ва зироаткорї ба шумор мерафт. Онњо аз 
тамоми  гўшаву канори минтаќаи бузурги зертобеъашон 
њунармандони асил, олимон, мусиќачиён, наќќошон, косибонро ба 
шањрњои Мовароуннањр, хусусан ба Самарќанд иљборан меоварданд. 
Самарќанд дар њамин давра ба яке аз марказњои илмї, адабї ва 
тиљоратии Мовароуннањр табдил меёбад. 

Баъд аз вафоти Темур ворисони ў – Шоњрух дар Њирот, 
Мироншоњ (бо фарзандонащ) дар Эрони Ѓарбї, Улуѓбек дар 
Самарќанд, Халил Султон дар Тошканд солњои дароз њукмронї 
намудаанд. Асосан, бояд зикр намуд, ки дар нимаи аввали асри 15 
давлати темуриён ба ду таќсим гардид: яке дар Њирот (Хуросону 
Мовароуннањр) тањти сарварии Шоњрух ва дуввўмї дар Самарќанд 
тањти сарварии Улуѓбек. 

Дар њамин ду шањри бузург ва ду маркази илму маърифат 
минбаъд кулли анвоъи њунарњо – наќќошї, меъморї, мусиќї, хаттотї 
ба дараљаи олї равнаќ меёбанд. Муаррихони замон (аз љумла сафири 
испонї Гонзалес де Клавихо) дар бораи  њаёти мусиќии дарбори 
темуриён ќиссањои аљоиб наќл кардаанд. Мисли расми маъмулии 
њамаи дарборњои бузург, наќши муѓанниён, сарояндагону раќќосањо 
дар баргузории љашну маросимњо ва умуман дар ташкили соатњои 
фароѓатии њокимон хеле назаррас  буд. Масалан, Клавихо менависад: 
«Дар ражаи (њамоиш, сафкашии) бошукўње, ки пас аз бозгашти Темур 
ба Самарќанд аз юриши  њафтсола баргузор карда шуда буд, дар сафи 
пеш аввалин шуда санъатгарон ва њунармандон бо асбоб ва абзорњои 
худ ќарор доштанд. Сипас машоих ва уламо ва судур ва ќуззот ва 
асњоби мазњаб меомаданд…».234  

Дар љойи дигар боз њамон муаллиф дар бораи баргузории љашни 
арўсї дар он замон чунин навиштааст: « Дар маљлиси сурї, ки 
шоњзода хонум Хонзода, њамсари Мироншоњ ба ифтихори арўсии яке 
аз бастагони худ ва Темур тартиб дода буд, гурўње аз сурудхонон, ки 
њамроњи хондан бо олоти мусиќї оњанг менавохтанд, њозир 
буданд».235 

Њунари мусиќии њирфаии халќи тољик бо вуљуди он, ки дар тўли 
садсолањои зиёди рушду нумўъ дар сањифањои зиёда аз ду сад номгўй 
рисолаву доиратулмаорифњо бо тамоми вижагињо ва мазмуну 

 
234 Наќл аз китоби Эњсон Ёршотир «Шеъри форсї дар ањди Шоњрух» , сањ. 12 
235 Сафарномаи Клавихо. Тарљимаи Масъуд Раљабниё, Тењрон, 1371, сањ.261. 
(Гонзалес де Клавихо дар солњои 1403-1406 дар дарбори Темуриён ба сифати 
сафири Испония њузур доштааст).  

мундариљааш сабт гардидааст, аслан њунари шифоњї ба шумор 
мерафт. Яъне маълум аст, ки њељ кадоме аз мусаннифони созу наво ва 
муаллифони рисолањои мусиќї барои сабти  хаттии оњанги суруду 
таронањо кўшиш намекарданд. Мусиќии шифоњї тањти риояи 
ќонуниятњои махсуси хеш, танњо тавассути  устод ба шогирд интиќол 
ёфтан  рушд мекард. Дар рисолањои мусиќї доирањои зарбї (тамоми 
намудњои ритм ва ќавонини вазнии мусиќї), лањнї (услуби 
пардабандї), эстетикї (шартњои дар куљо, кадом ваќт иљро кардани 
мусиќї), хусусиятњои равонї ва физиологии таъсири мусиќї ба инсон 
ва дигар масаълањо хеле муфассал тањлил карда мешуданд, вале худи 
њунар њамоно дар доираи фаолияти шифоњї боќї мемонд. 

Аз њамин лињоз аснои тањќиќи авзои мусиќии ин ё он давру замон 
мо дар баробари тањлили мазмуни сарчашмањои мусиќишиносї, 
бештар ба сатњи завќи бадеии мардум, таваљљўњи њокимони ваќт ба 
илму адаб ва њунар, пањлўњои иљтимої ва сиёсии фаолияти 
њунармандон ва масоили дигарро мавриди баррасї ќарор дода, дар 
асоси њамин мушоњидањо метавонем манзараи њар чї бошад аёнтари 
њаёти мусиќии љомеаро тасаввур намоем. 

Яке аз сифатњои фарќкунандаи фазои фарњангии замони 
темуриён дар нисбати давраи истилои муѓул дар он аст, ки 
муттањидии нисбии давлат дар њудуди хеле фарохи олами 
мутамаддини њамонваќта, барои аз нав ќувват гирифтани наќши 
забони тољикї дар сатњи болотарини дарбор ва муњимтараш, рушди 
анъанањои назми классикї мусоидат намуд. Ба дарбор љалб 
гардидани ањли њунар ва умуман, бунёди як намуд сохтори ба илму 
фарњанг мусоидаткунандаи дарбор, ба инкишофи тамоми намудњои 
њунари мусиќї (мусиќии дарбор, мусиќии размї ва ѓ.) ва њамчунин 
дар байни ањли љомеа боз њам ављ гирифтани суннатњои истифодаи 
мусиќї дар маросимњо сабабгор гардид. 

Аз лињози мазмун ва характер мусиќии ањли дарбор  бештар ба 
лањву лаъб ва васоити дилхушї алоќамандї дошт, аммо дар айни 
замон, миёни мардуми оддї, махсусан  ањли музофотњои дурдаст, ки 
аз зулму шиканља ва беадолатињо ранљ мебурданд, асосан навоњои 
оњу нола, ѓарибиву фироќ маъмул буданд. Агар ба мазмуни њазорон 
рубоиву дубайтињои тољикї, ки инъикоскунандаи завќу шавќ ва 
дарду алами мардуми оддї ба шумор мераванд таваљљўњ намоем, 
њамоно эњсос карда мешавад, ки ин порчањои эљодиёти бадеии омма 
дар нињоди худ маънињои амиќро сабт намудаанд. Фаромўш набояд 
кард, ки ин рубоињо дар асл њамеша бо воситаи оњангњои махсус 
суруда мешуданд ва њамчун жанри маъмулии мусиќии мардумї (ба 
мисоли фалакхонї) ба шумор мераванд.236 

 
236 Мазмун ва њикматњои бадеии рубоиёти тољикиро устод Раљаб Амонов дар 
тањќиќоти хеле арзишманд «Лирикаи халќии тољик» (Д., 1968) тањлил намудаанд. 

 Аз таърихи адабиёт медонем, ки дар љараёни ба самъи оммаи 
васеи мардум расонидани шеъри дарї наќши асосиро «ровиён» бо-
зидаанд, яъне гуфтан мумкин аст, ки ин гурўњи тарѓиботчиёни 
мазмуну маънињои каломи бадеъ дар он замон кори имрўзаи 
расонањои ахбори умумро иљро мекарданд. Дар шароити њамонваќта, 
ки шояд аз њазорон-њазор ањли љомеа танњо иддаи муайянашон 
ќудрати хондани китобро доштанд, мардум мањз тавассути амали 
ровиён, яъне тавассути «шунидан» (!) аз мазмуни навтарин падидањои 
санъати калом  бохабар мегардиданд. 

Њанўз дар замони ќабл аз милод олими бузург Арасту муќаррар 
карда буд, ки дар байни панљ њисси одамї танњо шунавої (њатто 
шунидани оњанги бе матн) хислати этикиро соњиб аст, зеро  садо ё 
овоз дар натиљаи ба амал омадани «њаракат» (лаппиши сими сози 
мусиќї, садопардаи гулўи инсон ва ѓ.) пайдо мешавад, з-ин сабаб 
аснои  шунидани он њатман ва ногузир эњсосоти инсон ба њаракат 
меояд, яъне маълум мешавад, ки њисси  шунавої – воситаи 
њаракатангез аст. 

Академик Вернадский доир ба хусусияти маъниангезии мусиќї 
чунин аќидаро изњор намудааст: «аз ќадимулайём мутафаккирон 
кўшиш мекарданд, ки кулли њаводиси оламиро тавассути таносуби 
раќамњо ифода созанд, ана њамин услуб ба илм тавассути мусиќї ворид 
гардидааст».237 

 Дар њаќиќат њам, танзими кулли овозњои мусиќї тавассути 
таносуби раќамњо ифода ёфтаанд, зиёда аз ин, ритм, сохтори асарњо 
ва шакли онњо њам бо нисбатњои симметриявї ва раќамї асоснок 
карда шудаанд. 

Олими бузурги рус Алексей Лосев доир ба ин мавзўъ таълимоти 
нав ва хеле пешќадамро баён намудааст. Ў чунин мешуморад, ки 
мафњуми «эйдос» (яъне маънї, маърифат, ирфони мусиќї) дар мусиќї 
бештар ба ба фазои мутлаќ («вне пространства») тааллуќ дорад. Ў 
навиштааст: «дар вуљуди оњангњои мусиќї иртиботе миёни олами 
њастиву метафизика, ё худ миёни љанбањои мантиќиву ѓайримантиќии 
табиат вуљуд дорад»238    

Лосев њамчунин дар яке аз асарњояш бо номи «Философия имени» 
дар мавриди шарњи истилоњи «Ноэма» чунин менависад: «ноэма – ин 
мантиќи асосии њар як калима мебошад, ки он танњо дар сурати бо 
садо ифода намудани он аз љониби шунаванда муќаррар карда 
мешавад» ва чунин мисол меорад: «ман ин лањза  калимаеро бо ѓазаб, 
сонитар бо мењрубонї, маротибаи саввўм бошад онро ба таври 

 
237 Ниг.: В.Вернадский.Труды по всеобщей истории науки, стр. 52 
238 …«чистое музыкальное бытие есть абсолютное взаимопроникновение бытия и 
небытия, т.е. абсолютное тождество логического и алогического моментов». Ниг.: 
Лосев А.Музыка как предмет логики. ( Из ранних произведений), с.291 

нимѓурма талаффуз мекунам ва нињоят, маротибаи дигар ба ин 
калима  тавассути садо маънии махсусро таъкид месозам».239  

Олими маъруфи чех Иранек дар чунин аќидааст, ки мусиќї бар 
хилофи забон воситаи зоњирї, ё худ формалии ахборрасонї нест, 
балки мусиќї ба шунаванда ахбори берунаро тавассути образњои 
бадеї ва њаракаткунанда мерасонад. 

Айнан худи њамин ќабил мушоњидањо њанўз чандин асрњо ќабл аз 
замони мо дар мазмуни ашъори шоирони классики мо шарњи худро 
пайдо намуда буданд. 

Масалан, Мавлоно Љалолиддини Балхї чунин мефармояд: 
 
   «Њар наќш ки дидї, љинсаш зи ломакон аст, 
       Гар наќш рафт ѓам нест, аслаш чу љовидон аст»240  
 
Маълум аст, ки ин љо сухан аз боби таносуби шаклу мазмун, 

сурату сират ё худ зоњиру ботин меравад. Яъне сурат, зоњир, шакл – 
инњо асли ин ё он падида нестанд, инњо акс мебошанд. Асл бошад, зи 
ломакон аст ва ў љовидон аст, њељ гоњ намемирад ва ба њељ куљо 
намеравад. 

 Ё худ, дар мавриди чарх задани олам Рўдакї фармудааст: 
 
  Љањон њамеша чу чашмест, гирду гардон аст, 
  Њамеша то бувад оин-ш гирдгардон буд. 
 
Ин мисраъњои Рўдакї дар боби чарх задани аљсоми коинот пеш 

аз њама ба мазмуни сурудњои ќадимии тољикї ишора мекунанд. Рамзи 
чархи фалак дар назми классикї - идомаи тасвирии яке аз 
ќадимтарин сурудњои миллии тољикї – «Чархо, фалако» аз силсилаи 
фалакхонињо мебошад. Яъне маълум мешавад, ки мавзўи чарх задани 
љисмњои коинот, ритми абадии онњо ва таносуби ин чархи мавзун 
сараввал мањз дар суруди халќї тасвир карда шудааст ва оњанги он, 
ки имрўз хеле машњур аст, њамон таносуби «хаос» ва «гармония»ро 
хеле аён таљассум намудааст. 

Аз байни шояд њазорон рубоиёти машњур якеаш бо њамон оњанги 
ќадимї пайваста вирди забони ровиёни замон будааст ва то имрўз 
хеле маъруф аст: 

 
  О, чархо, фалако, маро ба чарх овардї-е, 
  О, Кўлоб будум, маро ба Балх овардї-е, 
  О, Кўлоб будум, оби ширин мехўрдум-е, 
  О, баргашта маро ба оби талх овардї-е… 

 
239 њамон љо, сањ.45 
240 Љ. Балхї. Девон. Кембриљ, 1977 

Аён аст, ки дар ин рубої вазъи иљтимої-сиёсии замон бо 
образњои содда, вале воќеанигоронаи халќї тасвир карда шудааст. Аз 
Кўлоб (яъне аз минтаќаи љануби Мовароуннањр) фирорї шудани 
мардум ба љониби Балху Њирот (ва ё худ баръакс) дар он давра амали 
хеле њам маъмулї буд. Услуби бадеии Ватанро ба оби ширинаш 
ташбењ додан, намунаи  халќии  ќасидаи машњури Рўдакї дар васфи 
Љўи Мўлиёни Бухоро ба шумор меравад. Ин рубої то замони мо дар 
матни яке аз силсилањои фалакхонї омада расидааст, ки онро яке аз 
њунармандони бузургтарини асри 20, устод Ањмад Бобоќулов бо 
садои дилнавозу мењрангезаш иљро намудааст. 

Шояд метавон тахмин кард, ки њамин рубої (албатта, дар ќатори 
силсилаи рубоиёти дигар) ва бо њамин оњанг яке аз ќадимтарин 
сурудњои мањалли тољикї ба шумор мераванд, ки он дар шакли аслї-  
тавъам бо матн то ба рўзгори мо омада расидааст. Зеро, чуноне ки 
маълум аст,  дар асл одатан матни сурудњои халќї зуд-зуд мутобиќи 
таќозои давру замон, иваз шудани њусни рўзгор, шароити зиндагї ва 
ѓ. таѓйир меёфтанд, дар сурате ки оњанги онњо  доимо устувор боќї 
мемонд. Ба ин масалан, рубоиёти бешумори ањли Мастчоњ мисол 
шуда метавонанд, ки њамаи онњо бо як оњанги махсус суруда 
мешаванд. Ин љо маълум аст, мањз оњанг њамчун ќолаби бадеї барои 
иншои намунањои дигари рубоињо хизмат мекардааст. Айнан њамин 
њолатро (яъне устувории оњанг ва иваз гардидани матнњоро) мо 
метавонем дар мавриди сохтори анъанаи фалакхонї мушоњида 
намоем. Лањнњои системаи фалакхонї зимни ќонунияти ба худ хос гўё 
имконият медоданд, ки тавъам бо онњо матнњои нав ба нав суруда 
шаванд. 

Ањволи мардум ва авзои иљтимоии замон њамчунин дар ашъори 
классикон  комилан инъикос мегардид. Ба ин махсусан шеърњои 
Камоли Хуљандї, Њофизи Шерозї мисол шуда метавонанд. Ањли 
эљод, мутафаккирони замон пас аз барбод рафтани њокимияти 
муѓулњо њама дар интизори он буданд, ки рўзи нав мерасаду зулму 
истибдод хотима меёбад, вале бо омадани темуриён бадбахтињову 
парешонињои нав пеш омаданд, вањшату хунрезињо афзунтар шуданд.  
Дар натиља дар љомеа аз нав таассуби мазњабї инкишоф меёбад, ки 
ин њолат ба рушди  њунари мусиќї низ бетаъсир набуд.  

Дар сарчашмањои мухталифи таърихї ва тањќиќоти олимони 
муосир ба сиёсати давлатдории темуриён бањои њаќќонї дода 
шудааст ва ин љо мо аз тањлили он худдорї менамоем.  Аммо агар 
суханро аз вазъияти фарњангї ва хусусан сатњи ривољи њунари 
мусиќии давраи темуриён оѓоз намоем, бояд эътироф намуд, ки 
маљмўан дар сиёсати Темур ва љонишинонаш ќасди хеле њам ободу 
сарфароз гардонидани пойтахти азизаш – шањри Самарќанд баръало 
назаррас аст. Дар фазои фарњангї як намуд тамоюли  фарњангї-
иљтимоии «марказбиё» падидор мегардад, ки тибќи он аз тамоми 

мамолики забт кардаашон темуриён ањли њунар, илм, адабу ирфонро 
мањз ба Самарќанд меоварданд. 

Њамин буд, ки дар андаке замон (дар давраи Темур ва хусусан дар 
замони њукмронии Улуѓбек) шањри Самарќанд ба яке аз марказњои 
бонуфузи фарњангии њамон замон мубаддал гардид. Улуѓбек бештар 
ба илмњои дунявї шуѓл меварзид, дар сарчашмањо (аз љумла дар 
«Тољикон»-и Б.Ѓафуров) зикр шудааст, ки ў гўё доир ба мусиќї панљ 
рисола офаридааст, вале мутаассифона, аз ин асарњо намунае дар 
дасти замон нест. Ин њаракатњои бузурги темуриён дар баробари 
рушди илму фарњанг ва санъат тамоми сарзамини Мовароуннањрро 
(аз љумла шањрњои Хуљанд, водии Њисор, Дарвоз, Хатлону 
Бадахшонро) низ дар андак муддат фарогир шуд. Масалан, 
сарчашмањо дарак медињанд, ки дар њамин давра яке аз олимони 
маъруфи замон – Фахриддин Муњаммад бинни Муњаммад Абў Наср 
Ал-Хуљандї доир ба илми мусиќї рисолаеро бо номи «Рисола фи 
нисбат-ат-таълиф» (рисола оид ба композитсия) офаридааст, ки 
чунин оѓоз мегардад: «Нисбат дар мусиќї - навъи махсусест аз 
нисбатњо…»241 

 Оид ба осори Фахриддин Хуљандї њамчунин маълумоте мављуд 
аст, ки гўё ў ба рисолаи маъруфи Сафиуддин Урмавї ба забони арабї 
шарњи муфассале навиштааст, ки нусхаи он дар китобхонаи марказии 
Донишгоњи Тењрон мањфуз аст.  

Мегўянд, ки худи Амир Темур дар охирњои умраш бештар ба 
айшу ишрат машѓул мегардид ва доимо базмњои бошукўњи дарборро 
бо иштироки намояндагони њунар – сарояндагону навозандагон ва 
раќќосањо ташкил мекард.  

Дар баробари ин, маълум аст, ки дар замони њукмронии Амир 
Темур созњои мусиќии размї (таблњо, кўсњо, наѓорањо ва ѓ.) дар аснои 
сафарњои кишваркушої васеъ истифода карда мешуданд. Аз 
сањифањои «Зафарнома»-и Шарафуддин Алї Яздї маълум мешавад, 
ки дар дарбори Амир Темур як сози зарбии хеле муќаддасе будааст, 
ки онро «курко»  меномиданд ва он гўё табли шахсии Амир (ба ќавле, 
гўё «штандарт»-и Амир) ба шумор мерафтааст. Муаллифи 
«Зафарнома» зикр намудааст, ки пас аз иљрои расми таъзия бахшида 
ба фавти Амир дар Самарќанд «гўсфандони фаровон забњ карда табх 
намуда, сумотњо густурданд ва хонњо нињоданд…ош доданд ва баъд 
аз он «Куркои хос»-ро  низ ба фиѓону зорї дароварданд (яъне 
навохтанд-А.Н.) ва чун замоне ба ѓиреву афѓон бо дигар 
мусибатзадагон мувофиќат кард, пўсташ пора сохтанд ва аз кор 
бияндохтанд…»242 

 
241 Амнун Шилуа. Назарияи мусиќї дар дастхатњои арабї. Мюнхен, 1979, сањ.250 
(ба забони англисї). 
242 Шарафиддин Алї Яздї. Зафарнома, љ.2, сањ.506. Тењрон, 1336ш. Академик В.В. 
Бартольд низ дар њамин аќида аст, ки ин љо сухан аз хусуси як намуд табли бузурги 

Ин њодисаи ѓайриоддиро муфассал сабт кардани Шарафиддин 
Алї Яздї шояд бештар ба риояи русуми ќадимии эли турк ишора 
мекунад, зеро дар хусуси ин намуд соз ва истифодаи он дар шањрњои 
бузурги Мовароуннањр мо дигар маълумот надорем.243 Дар њар сурат 
гуфта метавонем, ки дар сањифањои ќариб чињил номгўй рисолањои 
мусиќии дар асрњои миёна иншо гардида, ишорае ба ин сози мусиќї 
дучор намешавад.                          

Давраи њукумати Улуѓбек дар Самарќанд, ки ќариб чил сол 
идома ёфтааст, бешубња яке аз марњилањои пурмањсули таърихи 
фарњанги халќи тољик ба шумор меравад. Улуѓбек – шоир, олим, 
мусиќидон, адабпарвар буд ва ваќти бештари худро бо ањли илму 
њунар мегузаронид. Академик В.В. Бартольд дар рисолаи «Таърихи 
Улуѓбек» навиштааст, ки дар њамин давра дар Самарќанд 
мусиќидонон ва сарояндагон шўњрати беандоза баланд пайдо 
мекунанд. Б.Ѓафуров ќайд намудааст, ки дар Самарќанди замони 
Улуѓбек маљлисњои хеле њам бошукўњ баргузор мегардиданд ва дар 
онњо мутрибону раќќосањо низ ширкат мекарданд. Ин аќида ба 
сифатњои муњити фарњангї ва як намуд озодии иљтимоии шањр 
далолат мекунад. Дар мадрасањои бузурги Самарќанд дар баробари 
илмњои фиќњ, њандаса, љуѓрофия илми мусиќї низ (дар таркиби илми 
риёзиёт) таълим дода мешуд.  

Дар Њирот Мирзо Бойсунќар - писари Шоњрух њукмронї 
менамуд ва ин шањр низ дар њамин замон ба яке аз марказњои бузурги 
илму адаб табдил меёбад. Њамин тавр, њунари мусиќї дар њамин ду 
шањри азими њамонваќта бо иштироки намояндагони бузургтарини 
ин њунар, ки аз тамоми мамолики атроф љамъ гардида буданд, рў ба 
ривољи тозаи таърихї меорад. Дар њамин давра, яъне дар охирњои 
асри 14 ва дар асри 15, дар мазмуни кулли суннатњои асили мусиќии 
њирфаї як намуд синтези мусиќии шарќї ба вуљуд меояд ва зимни ин 
љараён њамон услубњо ва «роњ»-њои ќадимии Мовароуннањрї ва 
Хуросонї гўё ба њам меоянд. Ин вазъияти нозуки рушди мусиќиро 
бояд дар хотир нигоњ дошт, зеро пас аз андаке муддати таърихї, дар 
шароити ѓасби Мовароуннањру Хуросон аз љониби Шайбонихон, дар 
мазмуни њунари мусиќии устодона (аз љумла Дувоздањмаќом) баръакс 
љараёни аз њам људошавии суннатњои асил ба миён меояд. 

 
рўяш пўст кашида меравад, ки онро танњо дар мавридњои махсус ба садо 
медароварданд. (Сочинения, т.2, стр. 445). Яъне маълум мешавад, ки пас аз вафоти 
Амир Темур чун анъанаи ќадимии туркон ин соз пора карда шудааст, ки дигар садо 
набарорад. 
243 Сосон Сипанто дар китоби «Чашмандози мусиќии Ирон» овардааст: «Дар 
давраи муѓул ва темурї ва туркон  ирониён бо теъдоди созњои љадид ошно шуданд, 
ки метавон онњоро баршумурд:Ётуѓон, Пипа, Бурѓу …ва Курко, ки аз наќора 
бузургтар будааст» (сањ.29) 

Мусиќии њирфаї (маќомхонї, рубоихонї, навозандагї) дар 
баробари обрўву нуфузи худ дар маљлисњову базмњои дарборї, 
тадриљан ба мањфилњои берун аз дарбор – дар зиёфатхонањое, ки он 
љо ањли адаб, шоирону олимон ва њунармандону косибон љамъ 
меомаданд, роњ пайдо мекунад. 

Дар баробари њамаи ин, маълум аст, ки дар нимаи дуввўми асри 
15 дар Мовароуннањр тараќќиёти илм ва адаб ва рушди анвои 
њунарњои зебо суст мегардад, зимнан  вазъияти маънавии љомеа хароб 
мешавад. Муаррихон доир ба ин давраи таърих ќайд намудаанд, ки 
ин замон шањрњои бузурги Мовароуннањр - Самарќанду Бухоро 
мавќеи пешбарандаи хешро дар соњаи илму адаб ва фарњанг тадриљан 
аз даст доданд. Минбаъд сарриштаи инкишофи маданияти мусиќии 
тољикро метавон дар маркази дигари фарњангї – шањри Њирот пайдо 
намуд, зеро мањз дар њамин шањри бузург фарзандони барўманди 
халќи тољик – Мавлоно Абдуррањмони Љомї, Зайниддин Мањмуди 
Восифї, Камолиддин Биної, Камолиддин Бењзод ва дањњо дигар 
намояндагони илму адаб зиндагї ва эљод намудаанд. Маданияти 
мусиќии ин давра дар асарњои бузургони  болотар зикр гардида ба 
пуррагї инъикос гардидааст. Мавлоно Љомї ва Камолиддин Биної 
доир ба мусиќї рисолаи махсус офариданд, Восифї бошад, дар 
«Бадоеъ-ул-ваќоеъ» доир ба фаолияти њунарии садњо намояндагони 
њунари мусиќї – навозандагону мутрибон маълумоти нодир 
овардааст. 

Санъати мусиќї махсусан дар замони њукумати яке аз фузалои 
замон - Султон Њусайн Бойќаро (солњои 1469-1506) тараќќї кардааст. 
Дар ин давра низ ба илму адаб таваљљўњ афзун мегардад ва дар назди 
дарбори Њусайн Бойќаро китобхонаи хеле бузург ифтитоњ карда 
мешавад. Тибќи маълумотњо ў барои тањсили дањ њазор толибилмони 
љавон аз хазинаи худ маблаѓ људо мекунад. Маълум аст, ки мањз дар 
давраи салтанати Њусайн Бойќаро эљодиёти орифи бузург, шоир ва 
мусиќидони давр Мавлоно Нуриддин Абдуррањмони Љомї (1414-
1492) ба ављи аъло расидааст. Чуноне ки болотар зикр намуда будем, 
дар фазои фарњангии Њирот ба њам омадани суннатњои мухталиф 
(Мовароуннањру Хуросон, Чину Њиндустон) ва падидањои гуногуни 
этникї пайдо мегарданд.  

Обрўву нуфузи Абдуррањмони Љомї дар миёни ањли тариќат, 
њамчунон дар назди њокимони давр хеле баланд буд ва Султон 
Њусайн Бойќаро дар аксари маврид, њатто дар њалли масоили 
давлатдорї аз Мавлоно Љомї маслињатњо мепурсид. Шоири маъруф, 
Мир Алишер Навої (1441-1501), ки вазири дарбори Бойќаро буд, бо 
Љомї њамчун шогирди вафодор ва пайрави эљодкор дўстии 
садоќатмандона барпо мекунад. Аз њамин давра сар карда, кулли 
ашкол ва намудњои шеъри классикї – достонњои бузургњаљм, 
мунољотњо, хусусан жанрњои ѓазал ва  мухаммас, ки асоси матнњои  

силсилаи Дувоздањмаќомро ташкил мекарданд, аз љониби Алишер 
Навої ва бо маслињати устодаш бо забони туркии чаѓатої эљод карда 
мешаванд. 

 Алишер Навої њамчунин дар илми мусиќї низ мањорати хуб 
доштааст. Зањириддин Бобур Мирзо доир ба ин шахсияти бузурги 
олами фарњанги туркї чунин ќайдњоро овардааст: «Алишербек 
шахсияти нодир буд. Аз он рўзе, ки ба туркї шеър гуфтан маъмул 
шуд, ягон кас мисли ў ба ин хубї шеър эљод накардааст… Ба забони 
форсї ў бо тахаллуси Фонї шеър мегуфт, вале ин маврид шеърњояш 
харобтар буданд, дар мусиќї бошад хеле моњирона Наќш ва 
Пешравњо меофарид».244 

 Ин љо бояд ќайд намуд, ки ин гуна бањо додани Бобур ба 
мањорати форсигўии Навої чандон сањењ нест, зеро Алишер Навої 
дар форсї низ ашъори хеле воло офаридааст. Масалан, чунин 
наътњои Пайѓамбар (с.а.) ба ќалами А.Навої тааллуќ доранд: 

 
  «Зињї, сад пири канъонї муридат, 
  Дусад Юсуф ѓуломи зархаридат. 
  Шудї афлокрав чун муждаи васл, 
  Расонид осмонпаймо баридат… 
  Ба боми Каъба поят норасида, 
  Ливои ќадр бар гардун расидат» 
 
Наъти дигар: 
 
  Ба соле гар шабе ќадраст, дар як моњ ду шоми ќадр, 
  Бувад аз гесувони анбарин рўи чу моњатро. 
  Туї бе соя, лекин оламе дар офтоби њашр, 
  Панањ созанд њар сў, сояи олампаноњатро. 
 
Яке аз намунањои олии назмро метавон дар «Марсияи Њазрати 

Махдум» -и Алишер Навої (бахшида ба фавти Абдуррањмони Љомї) 
мушоњида намуд: 

 
  «З-он сабаб масти майи љоми азал орифи Љом, 
  Сархуш аз дори фано сўи Ватан кард хиром». 
 
Бояд эътироф намуд, ки ин сатрњои устодона ва муносибати 

њамдигарии Навої ва Љомї аз вазъи орифонаи муњити Њирот ва 
тавлиди давраи «зуллисонайн»-и фарњанги Мовароуннањр ва 
Хуросон дарак медињад.   

 
244 Бабурнаме, стр.198 

Лозим ба ёдоварист, ки дар њамин фазои нави фарњангии Њирот, 
махсусан дар сатњи базмњои хосаи дарбор, таљрибаи иљрои суруду 
таронањо ба забони туркии чаѓатої тадриљан амалї мегардад. Ин 
омил ба рушди минбаъдаи суннатњои мусиќї дар саросари мамлакат 
бетаъсир буда наметавонист ва минбаъд бо истифода аз матнњои 
ашъори шоирони туркзабон сарояндагон тибќи талаботи 
шунавандагон ба тарѓиби осори туркї низ даст заданд. 

Ин табаддулоти назарраси фарњангї – яъне дар олами каломи 
бадеъ пайдо шудани ѓазалу мухаммасњо ба забони туркї, минбаъд 
барои ривољу равнаќи мусиќии њирфаї, аз љумлаи маќомхонї дар 
байни мардуми туркзабон асоси эљодї ва маънавиро фароњам овард. 

Муаллифи яке аз маъруфтарин рисолањои мусиќии ин давра - 
Мавлоно Абдуррањмони Љомї, муддати дароз дар Самарќанд, дар 
назди олими бузург Ќозизодаи Румї (1360-1437) тањсил намудааст, ў 
дар сафарњои минбаъдааш низ ба Бухорову Самарќанд њамчунин бо 
Хоља Ањрори Валї сўњбатњо ва бањсњои орифона оростааст ва 
пайдост, ки дар эљодиёташ, хусусан дар таснифи «Рисолаи мусиќї» аз 
дастовардњои илмї ва амалии мусиќии ин шањрњо истифода 
намудааст. Дар хусуси мазмуни «Рисолаи мусиќї» Љомї поинтар 
таваќќуф хоњем кард. 

Чуноне ки болотар ќайд намудем, фарњанг ва умуман фазои 
маънавии Самарќанд дар бисёр љињатњо аз Њирот фарќ мекард. Дар 
Самарќанд, ки Улуѓбек њукмронї менамуд, таассуб камтар ба назар 
мерасид, худи њоким аксари ваќти худро ба шуѓли илму њунар (аз 
љумла ба мусиќї), навиштани рисолањои илмї, бунёди расадхона  
сарф мекард, яъне гуфтан мумкин аст, дар ин шањр як намуд фазои 
озодтар барои ривољи анвои њунарњо ба мисли мусиќї, наќќошї, 
меъморї, хаттотї фароњам оварда шуда буд.  

Барои дарёфти маълумоти мушаххас оид ба вижагињои љараёни 
рушди њунари мусиќї дар замони темуриён яке аз сарчашмањои 
мўътамад ва дорои ахбори муфассал, рисолаи машњури «Маќосид-ул-
алњон»-и олим, шоир, хушнавис ва мусиќидони маъруф Камолиддин 
Абдулќодир бинни Ѓайбї Ал-Њофиз Мароѓаї (1353-1437) ба шумор 
меравад. Авроќи шарњињолї ва тавсифи воќеањои зиндагии 
пурмољарои ин шахсияти бузурги олами мусиќї ба якборагї аз њаёти 
фарњангии якчанд шањрњои бузург – Баѓдоду Самарќанд, Хуљанд ва 
Њироту Балх наќл мекунад. 

Ѓайр аз ин, дар таърихи илм ва њунари мусиќї «Маќосид-ул-
алњон» ва дигар асарњои Мароѓаї – «Шарњи адвор» (шарњи «Китоб-
ул-адвор»-и Урмавї), «Канз-ул-алњон», «Љомеъ-ул-алњон» баъд аз 
рисолањои мусиќии Форобиву Сино наќши аввалиндараља доранд. 
Шояд Мароѓаї дар байни муаллифони рисолањои мусиќї дар асрњои 
миёна ягона нафаре буд, ки аз кўдакї ва дар тўли тамоми умраш 
њамеша бо назария ва амалияи мусиќї машѓул буд ва чуноне ки 

болотар зикр гардид, ў бо навбат дар тамоми марказњои бузурги 
фарњангии Хуросону Мовароуннањр њунарнамої намудааст. Аз ин 
рў, тањлили њамаљонибаи фаолияти эљодї ва мазмуни асарњои 
безаволи ў барои шинохти сањифањои таърихи мусиќї ва мушоњидаи 
љараёни ташаккули жанрњои Дувоздањмаќом, Шашмаќом, 
Фалакхонї, достонсарої ва ѓ. ањамияти бузург дорад. 

Абдулќодир Мароѓаї, чї тавре ки аз тахаллусаш маълум аст, дар 
шањри Мароѓаи Озарбойљон таваллуд шудааст. Падараш мусиќидон 
будааст ва аз овони кўдакї навохтани созњои мусиќї ва нозукињои 
илми мусиќиро ў мањз аз падараш омўхтааст. Мароѓаї дар  љавонї 
Ќуръонро њифз намуда, илмњои риёзат ва фанни мусиќиро комилан 
азбар мекунад ва баъдан ба Табрез рафта дар дарбори Султон Њусайн 
Љалоир (776-784 њ.ќ.) ба сифати њунарманди мумтоз манзалати 
баландро соњиб мешавад. 

Дар давраи аз тарафи Амир Темур забт карда шудани 
Озарбойљон Абдулќодир ба Баѓдод фирор менамояд,  вале дере 
нагузашта дар ќатори садњо њунармандон ўро бо супориши Амир 
Темур иљборан ба Самарќанд меоранд. Сарчашмањо дарак медињанд, 
ки Мароѓаї таќрибан то солњои 1412 дар Самарќанд зистааст. 
Маълум аст, ки ў шахсан дар базмњо бо иштироки Темур њузур 
доштааст, пас метавон тахмин намуд, ки зиндагии ў дар Самарќанд 
дар охирњои асри 14 сурат гирифтааст. Яке аз маъхазњои мўътамад, 
ки аз ин давра маълумот меорад, «Зафарнома»-и Шарафуддин Алї 
Яздї мебошад ва дар сањифањои он шўњрат ва мањорати бузурги 
сарояндагиву навозандагии Абдулќодир хеле муфассал таърифу 
тавсиф карда шудааст. 

Масалан, Шарафуддин Алї Яздї дар «Зафарнома»  аз рўзгори 
фарњангии дарбори Темур наќл карда, дар бораи чї гуна таљлил 
гардидани тўи арўсии шоњзодагонро дар гулгашти зебои атрофи 
Самарќанд (бо номи «Кони гил») чунин ба ќалам овардааст: 

 
Назм:    
«Дар он љашн шуд пухта чандон таом, 
Ки шуд бешањо бањри њезум тамом. 
Ба хидмат камар баста солори хон, 
Нашуд лањзае ѓофил аз кори хон… 
Дар ин љашн нагўянд касеро сахт, 
Агар  тирарўз аст в-агар некбахт… 
Касеро касе гўшмолї надод, 
Магар Уд ва Танбурро устод… 
Ба љамъияте ончунон муљтамаъ, 
Ки буданд ањли љањон муљтамаъ. 
Сипоњиву шањриву хурду бузург, 
Димишќиву румиву тољику турк 

Њама шод буданду осудањол, 
На танро газанду на дилро малол… 
Ду мањ сур буд андар он љашнгоњ 
Басо айш карданд шоњу сипоњ…» 

 
Чї муѓанниёни ширинзабони хушовоз ва ромишгарони дилкаши 

алњонсоз … аз љумла Хоља Абдулќодир… бо дигар назоир ва амсол 
ва автор ва ќубуз ва теѓон ва удро ба мизроби нишот ва инбисот 
навохта ва овози маљмўи созњо аз зувот-ун-нафах (созњои нафасї) ва 
зувот-ул-автор (созњоиторї) дар њам андохта…».245 

Дар њар сурат, бояд иќрор гардид, ки манзараи фарањбахши 
базми шоњона бо иштироки ин муѓаннии аср дар «Зафарнома» хеле 
моњирона инъикос карда шудааст. Ў навиштааст: «Абдулќодир 
равнаќи маљолис ва љашн ва айши Амир Темур будааст». Муаллиф 
гўё махсусан ба он лањза ишора мекунад, ки сипоњону шоњон, турку 
тољикон, хурду бузург дар як маљлис якљоя базм доранд ва касе 
касеро сухани сахт намегўяд, касе касеро «гўшмол намедињад», ба 
истиснои устод, ки танбўрро".246  

 Аз тасвири Яздї маълум мешавад, ки Абдулќодир дар ин базм уд 
ва рубоб навохта сурудхонї мекардааст, яъне мо огоњ мешавем, ки ин 
гуна ансамбл (уду рубоб) дар замони ў маъмул будааст. Ѓайр аз ин 
дар «Зафарнома» аснои шарњи иштироки муѓанниён дар базмњо номи 
созњои дигари мусиќї аз ќабили чанг, ќонун, даф, ќубуз, (ќобиз, 
ќомуз), теѓон, шудурѓу низ зикр карда шудааст. Аз ин миён мебинем, 
ки масалан созњои, теѓон, ќубуз ва шудурѓу аслан ба мардуми 
водињои туркнишин тааллуќ дорад, яъне боз њам хеле даќиќ будани 
маълумоти Яздї доир ба њайати иштирокчиёни базмњои темуриён 
(тољикону туркон) њатто дар мавриди истифодаи созњои мусиќии 
њамаи ќавму ќабилањо маълум мешавад. 

Љолиби ќайд  аст, ки айнан њамин сањнаи базмро дар яке аз 
асарњояш Камолиддин Бењзод тасвир намудааст (дар миниатюрањои 
бахшида ба «Зафарнома»), ки дар он Темур болои тахти заррин 
нишастааст, поинтар бошад, як нафар дафнавоз ва яки дигар дар даст 
уди бузургро дорад. Тахмин меравад, ки ин љо мањз мутриби маъруфи 
дарбори темуриён - Абдулќодири Мароѓаї тасвир карда шудааст. 

 
245 Шарафуддин Алї Яздї. Зафарнома., љ.2.  Тењрон, 1336, сањ.439-440 
246 Аснои љўр кардани сози мусиќї одатан мутрибон чанд лањза гўшакњои онро ба 
ин тарафу он тараф тоб дода гўё  созро «гўшмол медињанд» (А.Н.).  

Бењзод. Маљлиси тазвиљи шоњзодагони темурї. (Зафарнома) 

Маълум аст, ки Бењзод, ки дар наќќошї шогирди яке аз устодони 
њунари тасвирї – Рўњуллоњ Мираки Њиравї буд,  дар маљлисњои унс 
бо Њусейн Воизи Кошифї, Абдуррањмони Љомї, Алишери Навої ва 
дигар уламои давр њамнишинї доштааст ва шояд з-ин сабаб дар 
офаридањояш осори аќоиди ирфонї мушоњида карда мешавад. Дар 
њар сурат, осори Бењзод ба таърихи мусиќї низ алоќамандии зич 
дорад. 

Дар китоби «Таърихи мусиќии Эрон» (муаллиф – Рўњангез 
Роњгонї) доир ба ин сањифањои "Зафарнома" чунин шарњ дода 
шудааст, ки гўё Алии Яздї пас аз зикри  ширкати Абдулќодир дар ин 
љашн,  матни суруди ўро иќтибос оварда бошад. Роњгонї чунин 
мефармояд: « ва ашъореро ки Абдулќодир дар яке аз он ду маљлис бо 
уду чанг хонда буд меорад».247 Аммо чуноне ки мебинем, дар матни 
«Зафарнома» баъд аз тавсифи шањомати Абдулќодир аснои иштирок 
дар базм,  матни суруди иљрокардаи ў не, балки шарњи худи муаллиф, 
яъне Яздї бахшида ба васфи ин љашн оварда шудааст: 

 
  «Муѓаннї ба ваќти суолу љавоб, 
  Ба њам сохта удро бо рубоб. 

Ба Ќонуни умур тараб карда Рост, 
Ба навъе, ки табъи фарањпеша хост. 
Нишастанд саф саф дар он анљуман, 
Ѓазалхону гўяндаву соз зан. 
Ѓазалхон на танњо хушовоз буд, 
Ки сад дил ба як ѓамза њамерабуд 
Рубобиву даффофу таснифгўй 
Чу танбуриву чангзани моњрўй. 
Чу сўфї ба алњони он мањвашон, 
Муаллаќзанон Зўњра дар осмон» 

 
Яъне аз мазмун ва услуби ин байтњо бармеояд, ки ин порчаи 

жанри маснавї матни суруд набуда, балки идомаи суханони тавсифии 
муаллифи «Зафарнома» доир ба базм аст, ки бо услуби назм гуфта 
шудааст. 

Мароѓаї  дар оѓози асри 9-ми њиљрї ба Табрез бармегардад ва 
дар дарбори Мироншоњ (фарзанди Темур) ба сифати мусиќачї ба 
хидмат медарояд, аммо дере нагузашта Амир Темур бо маќсади љазо 
додани мухолифони Мироншоњ ба Табрез меояд ва њамаи 
гунањкоронро ќатл мекунад. Абдулќодир Мароѓаї аз њароси ин 
воќеањо ба Баѓдод (ба паноњи Султон Ањмади Љалоир) фирор 
мекунад, вале Амир Темур ин дафъа Баѓдодро низ забт мекунад ва 
Абдулќодирро дастгир намуда, фармони ќатли ўро мебарорад. 

 
247 Роњгонї Р. Таърихи мусиќии Эрон. Тењрон. 1377, сањ.289 

Њамин сањифаи зиндагиномаи Мароѓаиро дар сарчашмањо (масалан, 
дар «Њабиб-ус-сияр»-и Хондамир) чунин тасвир намудаанд, ки ваќте 
Мароѓаиро ба њузури Темур барои куштан меоранд, ў яке аз оятњои 
Ќуръони каримро бо оњанг ва овози хеле хуш чунон таъсирбахш 
тиловат мекунад, ки он ба Амир хеле хуш меояд. Мањз зери таъсири 
њамин њунарнамої ва овози хуши сароянда Темур аз гуноњи 
Абдулќодир мегузарад, вале бо хандаву истењзо ба ў чунин бањо 
медињад: «Абдол зи бим чанг дар Мусњаф зад!»248 

Минбаъд Мароѓаї  ба Њирот ва пасон ба Самарќанд 
бозмегардад. Дар Њирот писари Темур Шоњрух, ки шахси 
адабпарвар, мусиќидон ва њунардўст буд, Мароѓаиро ба хубї ба 
дарбораш пазируфтааст. Мароѓаї, тибќи маълумоти Давлатшоњи 
Самарќандї, дар  Њирот бо мусиќидони маъруф Юсуфи Андиљонї 
шиносої пайдо намуда, муддате чанд онњо њамкорї кардаанд. Ў дар 
њамин шањр дар соли 1436 (839 њ.) дар синни 71 солагї аз олам 
мегузарад. 

Мароѓаї - устоди мусиќї ва чуноне ки аз мазмуни асарњояш 
бармеояд, дарвоќеъ мусаннифи садњо оњангу таронањо ба шумор 
меравад. Ў худ иќрор шудааст, ки мутаассифона,  шогирди 
соњибистеъдоде надоштааст, ки ин њунарашро ба ў омўзонад ва 
таассуф мехурад, ки аксари асарњои эљод намудаашро ба хок мебарад. 
Ин шањодат медињад, ки бо вуљуди таваљљўњи ањли дарбор ва умуман 
њокимони аср ба њунари мусиќї, дар ин давра нуфузи илми мусиќї ва 
доираи онњое, ки ба ин фан машѓул бошанд, хеле танг мегардад. 

 
 

 
248 Яъне: «муѓаннї аз тарси љон чангро (мусиќиро) бо Мусњаф (Ќуръон) омехт» 
(А.Н.). Воќеаи ба Мароѓаї баровардани њукми ќатл аз љониби Темур дар дигар 
сарчашмањо низ бо вариантњои гуногун дучор мегардад. 

сањифаи оѓози Рисолаи "Шарњи адвор"-и Абдулќодир Мароѓаї 

Асари маъруфтарини Абдулќодири Мароѓаї «Маќосид-ул-
алњон» мебошад, ки аз Муќаддима ва Дувоздањ боб иборат аст. 
Номгўи бобњои он чунинанд: 

1. Дар таърифи мусиќї ва савт ва наѓма ва кайфияти њудуси 
(њосил шудани) савт ва наѓма ва буъд (фосила) ва љамъ (ќаторовози 
комил) ва зикри мавзўъ ва мабодии ин фан ва баёни асбоби 
(сабабњои) њадс ва саќл. 

2. Дар таќсими дасотин (љойи пахши ангуштон) бар автор ва 
нисби абъод ва аъдод ва баёни асбоби танофур ва ќоидаи изофоти 
абъод ба якдигар ва фасли абъод аз акдигар ва таснифи абъод ва 
тариќаи истихоби маъњуд дар олоти зувот-ал-автор. 

3. Дар баёни аќсоми «зул-арбаъ» (кварта) ва «зул-хамс» (квинта) 
ва тартиби давоир аз изофоти он аќсом ба якдигар ва баёни буњур 
(бањрњо) ва анвоъ. 

4. Дар зикри адвори машњур, яъне Дувоздањ маќом (парда) ва 
ишорот ба табаќоти онњо ва аъдод ва наѓамоти давоир ва тариќаи 
истихрољи адвор (доираи овозњо) аз таќсими ватар (тор) битањќиќ. 

5. Дар зикри овозоти ситта (шаш овоза) ва он чи афзал-ул-уламо 
Мавлоно Ќутбиддин Шерозї бар соњиби Адвор (яъне Урмавї-А.Н.) 
эътироз карда ва љавоби онњо, ки ин фаќир аз рўи тањќиќ гуфта ва 
тариќаи истихрољи наѓамот (садоњо) аз ватар (торњо). 

6. Дар баёни шўъботи бистучањоргона ва тариќаи истихрољи 
наѓамоти онњо ва абъод (фосилањо) аз ватар. 

7. Дар баёни иштибоњи абъод ба якдигар ва иштироки наѓами 
адвор ва муносиботи маќомот ва шўъбањо бо якдигар 

8. Дар баёни аснофи интиќолоти љузвийя дар мабонии «Зул-
кулли ањад» (октаваи сими аввали уд-А.Н.) 

9. Дар баёни адвори иќоъї (доирањои зарбї) ва зикри асобиъи 
ситта ва тариќаи ќадим ва духул (даромад) дар тасониф (таснифњо). 

10. Дар таъсири наѓами адвор ва тариќаи мубошират дар амал 
ва сохтани тасониф. 

11. Дар тариќаи пайдо кардани тарљеъот (такрори наќра, захма 
ё оњанг). 

12. Дар истихрољи алњони адвор ва дар таълими хонандагї 
(сарояндагї) ва маротиби олоти алњон ва зикри мубоширони ин фан 
ва дар он, ки мубоширони ин фан риояти одоби маљолис чигуна 
кунанд249 

Аз  номгўи бобњои ин асар аён мегардад, ки Абдулќодир Мароѓаї 
тамоми љанбањои назариявї ва амалии њунари мусиќиро хеле 
муфассал ва бо дониши том мавриди баррасї ќарор додааст. Ќайд 
намудан љоиз аст, ки то  замони Мароѓаї њељ кадоме аз муаллифони 

 
249 Дар ќавсайнњо шарњ ё тарљимаи истилоњоти матни аслї  аз љониби мо оварда 
шудааст.-А.Н.) 

рисолањои мусиќї ин фанро (махсусан Дувоздањмаќомро) бо ин 
тартиби устувори илмї, истифода аз сарчашмањои пешина ва такя ба 
мусиќии амалии замон шарњу тафсир накардаанд. Дар дохили бобњои 
мазкур њамчунин масоили  сохтор ва анвоъи созњои мусиќї (фасли 
њафтўми Боби 12) ва одоби хунёгарї (фасли нўњуми Боби 12) низ 
шарњ дода шудаанд. 

Масъалаи назарияи системаи Дувоздањмаќом (Дувоздањ парда) 
дар рисолаи Абдулќодир чї тавре ки болотар ќайд намудем, ба 
пуррагї баррасї карда шудааст. Ў навиштааст: «Бидон, ки …адвори 
машњура назди Араб дувоздањ аст, ки Аљам онњоро дувоздањ маќом 
ва парда ва «шадд» низ хонанд… бар ин мўљиб: Ушшоќ, Наво, 
Бўсалик, Рост, Њусайнї, Њиљозї, Рањавї, Зангўла, Ироќ, Исфањон, 
Зерафканд, Бузург»250 

Пас аз ин муаллиф тамоми доирањои лањнии мавриди истифодаро 
ба пуррагї зикр намудааст. Дар боби дигар ў ба шарњи шаш овоза 
(Овозоти  ситта) мепардозад ва дар њамин маврид гўё ба бањси 
Ќутбиддин Шерозї ва Сафиуддин Урмавї оид ба њамин масъала 
њамроњ мешавад. То замони мо баъзан иштибоње вуљуд дорад, ки гўё 
назарияи шаш овоза – ин ба Шашмаќоми тољикї тааллуќ дошта 
бошад. Ин комилан хато мебошад, зеро Шашмаќоми тољикї – ин 
идомаи охирин, ё худ варианти охирини таърихии системаи аввалаи 
Дувоздањмаќом аст ва он мањз дар марказњои бузурги фарњангии 
Осиёи Миёна – Бухоро, Самарќанд, Исфара, Хуљанд, Њисор ва 
Дарвоз ташаккул ёфтааст. 

 Шарњи системаи Дувоздањмаќоми Абдулќодир гарчанде зоњиран 
дар пайравии Сафиуддин Урмавї тартиб дода шудааст, вале дар асл  
дида мешавад, ки ин љо муаллиф дар аснои баёни доирањои лањнї ва 
пайвандии маќомњо бо якдигар, назарияи навро аз мавќеи шахсе 
меорад, ки худаш ин асарњоро иљро намудааст. Масалан, Абдулќодир 
доир ба  истилоњи парда чунин тањлилеро пешнињод намудааст, ки 
њар як донандаи мусиќї ба осонї метавонад маънои даќиќи онро 
муайян созад. Ў навиштааст: «Бўъди зул-кулл (октава – А.Н.) бар 
љамъи наѓамот (њамаи њашт овоз) муштамил бошад ва онро «парда» 
нахонанд, балки «доира» хонанд…».251 

Ин  шарњи Мароѓаї барои дарки фарќияти парда (маќом) ва 
доира (ќаторовоз) моњияти хеле калон дорад, зеро ќаторовози 
њаштгона (дорои њашт овоз) њанўз хусусияти эстетикї ва бадеї 
надорад ва танњо дар сурати «ба амал даровардан», яъне бо истифода 

 
250 Маќосид… , сањ.55 
251 Њамон љо, сањ.59-60 

аз љинсњои мухталиф ва характернок ба оњанг овардан, онњоро пас 
метавон парда (маќом) номид.252  

Яке аз бахшњои аз ќадим маъруфи Шашмаќом – ин Пешрав 
мебошад, ки имрўз танњо дар шакли оњангњои созї маъруф аст 
(масалан, дар маќоми Дугоњ – Пешрав аз Мушкилот). Мароѓаї доир 
ба Пешрав, ки дар замони ў васеъ маъмул будааст, бањс намуда 
мегўяд, ки ќавли Ќутбиддин Шерозї доир ба он, ки «дар Пешрав 
мутлаќо давр намебошад ва на чунин аст, барои ин ки Пешрав «маъ-
ал-адвор» (дорои даврњо) мебошад, чунонки Пешрав дар доираи 
саќил ва хафиф ва ё дар даври рамал ва ѓайра золика».253 

Поинтар Мароѓаї огоњ намудааст, ки Пешрав аз абёт ва ашъор 
холї бошад, «балки ба алфоз ва аркон адо карда мешавад… чунонки 
гўянд Пешрави њафтхона – хонаи аввал, хонаи дуввўм, саввум ва 
чањорум то њарчанд, ки бошад…»254 

Дар сохтори Шашмаќом низ айнан чунин аст, ки Пешравњо 
бидуни шеър иљро карда мешаванд ва аз чандин Хона (бо Бозгўй) 
иборатанд. Муњим аст бигўем, ки ин намуд сохтори оњангњо имрўз 
танњо дар сохтори Шашмаќоми тољикї боќї мондаанд ва то љое ки 
маълум аст, дар Дастгоњњои эронї, муѓомњои озарбойљонї 
композитсияњои дорои Пешрав ва Хонањои он мављуд нестанд.255 
Яъне мо метавонем, бигўем, ки Мароѓаї дар Самарќанд ва Бухоро ин 
намуд оњангњоро азбар намудааст ва баъдан дар бораи сохтори онњо 
шарњеро илова намудааст. 

Ин бањси хеле нодир, чуноне ки баъдан маълум мешавад, ба яке 
аз вижагињои маъруфи мусиќии силсилавии тољикї – фалакхонї (дар 
ќадим «нўбахонї») ва савтхонї тааллуќ дорад. Дар њамаи намунањои 
фалакхонї, савтхонињо ва репертуари созандањои Бухоро, дар оѓози 
силсила њамеша чанд оњанги бидуни зарб (шањд, шањдрез) иљро карда 
мешавад, ки он баъдан тавассути яке доирањои зарбї идома дода 
мешавад. Ин муамморо Мароѓаї дар яке аз фаслњои Боби дањум (Дар 
баёни аснофи тасониф – яъне таснифњо) чунин шарњ додааст: «Бибояд 
донист, ки аъзаму ва ашкали тасониф  - «Нуботи мураттаб» аст ва 
ќудамо онро чањор ќитъа сохтаанд: ќитъаи аввалро Ќавл гўянд ва он 
бар шеъри арабї бошад. Ва ќитъаи сониро Ѓазал ва он бар абёти 
порсї бувад. Ва ќитъаи солисро Тарона ва он бар бањри рубої 

 
252 Љолиби ќайд аст, ки Мароѓаи њамеша истилоњи пардаро ба аљамиён нисбат 
медињад, яъне таъкид месозад, ки дар баробари араб аљамиён истилоњи хешро 
истифода менамуданд.  
253 Њамон љо, сањ.88 
254 Њамон љо, сањ.106 
255 Дар мусиќии туркї дар оѓози силсилањои «Чолѓу» асарњое иљро карда мешаванд, 
ки «Башраф» ном доранд ва пайдост, ки ин таъсири њамон системаи Пешравњои 
тољикї мебошад. Њамчунин дар мусиќии суннатии кишварњои Маѓриб (Алљазоир, 
Тунис) силсилаи зиёди асарњои созї номи «Башраф»-ро доранд, ки бешубња шакли 
вайроншудаи истилоњи Пешрав аст (А.Н.) 



207 

бошад. Ва ќитъаи робиъро Фурудошт ва он мисли Ќавл бошад ва 
Ќавлро агар хоњанд - "байт-ул-васат" созанд, ва агар набошад њам 
шояд».256 

Аз шарњи "Нуботи мураттаб" маълум мешавад, ки ин љо сухан 
аслан аз хусуси силсилаи кўчаки мусиќии классикї меравад, ки аз 
Ќавлу Ѓазал ва Тарона (рубої) ва Фурудошт (фуровард) иборат аст. 
Сохтори гурўњи шўъбањои аввали Шашмаќоми тољикї айнан бо 
њамин тартиб ќарор гирифтаанд, яъне дар њар шўъбаи алоњида ѓазал, 
тарона, рубоињо хонда мешаванд ва он бо Фурудошт (фуровард) 
хотима меёбад. Яъне гуфтан мумкин аст, ки Мароѓаї аснои тањлили 
нозукињои илми мусиќї дар баробари такя ба ќудамо (Форобї, Сино 
ва Урмавї), њамчунин доир ба падидањои амалии мусиќии замонаш 
андешањояшро баён намудааст. 

Ваќте ба хусусиятњои таркибии силсилаи «Нўботи мураттаб» 
таваљљўњ менамоем, дарњол аён мегардад, ки он бешак ба сохтори 
фалакињои имрўзаи тољикї монанд аст. Ин љо муаммое мављуд аст, 
ки он бо номи жанри фалакхонї иртибот дорад, зеро ба њамагон 
маълум аст, ки фалак - њамчун истилоњ ќабл аз њама ба мазмуни 
байтњои дар  фалакхонї суруду шуда алоќамандї дорад. Аксари 
кулли (ва шояд, њатто њамаи) рубоиву байтњои дар ин жанри маъруфи 
мусиќии суннатии тољик истифода гардида, одатан дар шакли 
мурољиат ба фалак, шикоят аз таќдир, ифодаи орзўњои воло, 
фалсафаи њаёт, ќисмати инсон тартиб дода шудаанд. Ба њар њол, яќин 
аст, ки мавзўъњои лирикаи оддии ишќї, висоли мањбуба, иштиёќи 
расидан ба њам дар рубоиёти фалакхонї ќариб тамоман дучор 
намегарданд. Пас, метавон гуфт, ки номи ин жанри мусиќї ќабл аз 
њама ба мазмуни дохилии рубоињо тааллуќ дорад, на ба шакли жанри 
мусиќї. 

 Аз ин лињоз чунин хулоса баровардан мумкин аст, ки 
фалакхонињои имрўзаи тољикї - идомаи њамон суннатњои ќадимии 
нуботи мураттаб аст, ки айнан аз чањор ќисм иборат буда ва дар охир 
(айнан ба мисоли фалак) бо "Уфар" хотима меёбанд. Далели дигар 
барои исботи ин аќида ин аст, ки минбаъд - пас аз асри Абдулќодири 
Мароѓаї ва рушди мусиќї дар замони темуриён, дар ягон сарчашмаи 
дигар истилоњи «нуботи мураттаб» дучор намегардад, баръакс ин 
жанри маъруф баъдан ба кишварњои Маѓриб - Алљазоир,Тунис ва 
Марокаш интиќол дода мешавад. 257 

Яъне маълум мегардад, ки  суннати маъруфи њунарї, яъне иљро 
намудани силсилањои кўчаки чањорќисма, минбаъд дар манотиќи 
кўњистони Тољикистон бино ба мазмуни байтњояш номи фалакхониро 

 
256 Њамон љо, сањ.103 
257 Дар кишварњои Африќои шимолї – Алљазоир, Тунис ва Марокаш то ба имрўз 
силсилаи «нўботи мураттаб» маъмуланд ва айнан номњои тољикии «Сегоњ», 
«Чоргоњ» ва ѓ. доранд 

мегирад ва мутобиќи шароити иљтимої ва завќи мардум дар 
ноњияњои гуногун зери номњои "фалаки роѓї", "фалаки даштї", 
"фалаки бадахшонї" пањн мегардад. Зимни инкишофи таърихии ин 
анъанаи нозуки мусиќї вариантњои созии он низ эљод карда 
мешаванд, ки онњоро маъмулан бо дутори майда - думбра, сетор, 
рубоби бадахшї ва най менавохтанд. 

Дар рисолаи Мароѓаї номгўи созњои мусиќї чунин оварда 
шудаанд: зувот-ул-автори муќайядот (яъне созњои тордори 
дастабандї шуда), уди ќадим, уди комил, тараб-ул-фатњ, шаштор, 
тарабруд, камонча, ѓижжак, танбури ширвониён, танбураи туркия, 
рўњафзо, ќупуз, авзон, ной, танбур, рубоб, рудхонї, яктои араб, 
тарантой, туњфа, шидирѓу, шањруд, пипа.  

Тааљљубовар аст, ки дар ин ќатор номњои камонча, ѓижжак, ќупуз 
оварда шудаанд, зеро ин созњо њељ гоњ пардабандї карда 
намешуданд, яъне дар дастаи ин созњо пардаи муќайяд (ќайд гардида) 
намебастанд, з-ин сабаб маълум нест, ки бо кадом маќсад ин созњо 
мањз ба њамин рўйхат ворид гардидаанд. Лекин муњимтараш, 
Мароѓаї поинтар таъкид менамояд, ки аслан созњои бепарда нисбат 
ба созњои пардабандї шуда комилтар мебошанд. Ин ишора дарак аз 
он медињад, ки Абдуќодир дарвоќеъ аз нозуктарин муаммои мусиќї – 
озодона (яъне бо нолањои дилхоњ) истифода намудани садоњои сози 
мусиќї огоњии хуб доштааст.  

Мароѓаї дар ин ќатор созњоеро низ зикр намудааст, ки шояд дар 
замони ў чандон маъмул набудаанд (масалан, шудурѓу, пипа) вале 
шарњи муфассали онњо шањодат медињад, ки ин олими бузурги 
мусиќидон аз таърихи ташаккули тамоми анвои созњои муосиру 
ќадимї, инчунин созњои маъмул дар кишварњои њамљавор маълумот 
доштааст. Бояд ба ин ќоил шуд, зеро Мароѓаї масалан сози 
арѓунунро шарњ дода ќайд намудааст, ки нойњои он аз ќалъагї буда, 
онро бештар дар Фаранг (яъне Аврупо) истифода мебаранд, ё худ дар 
шарњи сози шудурѓу мегўяд, ки аслан ин сози хитої мебошад258. 

Поинтар, боз дар њамин фасл номи созњои зеринро дучор 
мегардем (зувот-ул-автори мутлаќот, яъне созњои симњояшон кушод, 
мутлаќ) : чанг, агрї, ќонун, мурассаъи ѓойибї, ётуѓон, сози дўлоб. 

Ва номгўи созњои нафасї : нойи сафед, замр (сеной), нойи 
балабон, нойи човар, сурной, бурѓу, абоќ (буќ), нафир, нойи хик 
(найи анбон, халтанай). 

Ва нињоят созњоеро номбар кардааст, ки аз найчањои алоњидаи 
садобарор иборатанд (мутлаќоти зувот-ун-нафах): мусиќор (флейтаи 
Пан), љабљиќ, арѓунун. Ин љо њамчунин номњои созњои дигар ба 

 
258 Бояд гуфт, ки чандин аз созњоеро ки Мароѓаї «хитої» гуфтааст, аслан мардуми 
Хитой не, балки уйѓурњои Ќошѓар истифода  мебурданд. 

мисоли косањо, лавњњо, тосњо зикр карда шудааст, ки ба гуфти 
муаллиф дар њамон давра истифода карда мешудааст. 

Яке аз масъалањои асосие, ки дар рисолањои мусиќии асрњои 
миёна шарњ дода мешаванд, ин масъалаи муайян намудани сабабњои 
тавлиди овоз (садои мусиќї) ва баландиву пастии садо (њиддат ва 
сиќал) ба шумор меравад. Абдулќодир дар ин масъала комилан 
љонибдори назарияи Форобї ва Ибни Сино будани хешро нишон 
додааст. Ў менависад: «Акнун мегўем, ки асбоби сиќал дар олоти 
зувот-ул-автор (созњои торї – А.Н.) тўли (дарозии) ватар (тор) аст… 
асбоби њиддат – ма яќобила золика (яъне баръакси он)».259 

Сарчашмањо зикр намудаанд, ки Абдулќодир ба забонњои тољикї 
ва туркї шеър њам мегуфтааст ва њамагон дар он аќидаанд, ки ў 
шеърњояшро мањз барои сурудан меофаридааст, яъне матни бисёре аз 
сурудњояшро худаш менавиштааст. Мароѓаї дар љое навиштааст, ки 
бахшида ба шикоят аз табибон, ки ўро замоне муолиља намуда 
буданд, дар маќоми Њусайнї ва даври зарбии Мухаммас иборат аз 
њашт наќра ин амал сохта шуд: 

  
Табиб, дардмандонро илоље кун, бигў моро, 
Надорї шафќате моро, чї гўям ман ту нодонро. 
Илољам дидани шоњ аст, давоям рўи онњо њаст, 
Сари ман хоки ин роњ аст, фидояш кардаам љонро. 
Зи ту шарбат њамехоњам, љавобам медињї дардам, 
Надорї ришро марњам, намедонї ту дармонро. 
Магў бисёр бе ќонун, шифобахшї на кори туст, 
Наљот аз ѓам Худо бахшад, чї ѓам з-ин дардмандонро. 
Амал фармудаї бозам ба Ќавли ту Амал созам, 
Амал дар уд пардозам, шунав аз њалќам алњонро 
 
Ба Абдулќодир ар Ќодир шифо бахшад, аљаб набвад, 
Чу Ў тањќиќ медонад, шифои хеш Ќуръонро. 

 
Маълум аст, ки дар матнњои сурудњо, аниќтараш дар сохтори 

Амалњо, Абдулќодир дар баробари шеърњои худаш њамчунин аз 
ѓазалиёти классикон, аз љумла аз рубоиёти Ибни Сино истифода 
мебурдааст.  Аз маъниву услуби ин ѓазал аён аст, ки Абдулќодир 
гарчанде дар иншои шеър малакаи хуб надорад, вале дар њар сурат ин 
намуна шањодат медињад, ки дар њамон замон мадњиясарої бо 
матнњои бадоњатан эљод гардида  махсусан дар байни сарояндагони 
дарбор расм будааст. 

Аз ин шарњи мухтасари рисолаи мусиќии Абдулќодир Мароѓаї 
маълум мегардад, ки ин олими хеле тавонони илми мусиќї ва 

 
259 Маќосид-ул-алњон, сањ.12 (тањия ва нашри Таќї Бинеш,Тењрон, 1344) 

навозандаву сарояндаи мумтози  давр, дар таърихи мусиќї наќши 
басо арзанда дорад. Дар нимаи аввали асри 15 Мароѓаї тавонист 
тавассути аќоиди комили илмї ва эљодиёти оњангу таронањои 
беназираш барои рушди минбаъдаи њунари мусиќї, хусусан 
анъанањои маќомхонї заминаи мусоиди назариявї ва амалиро 
пойдор намояд. Гузашта аз ин, таълимоти Мароѓаї дар бораи 
системаи Дуводањмаќом барои эљоди як силсила рисолањои мусиќии 
минбаъда (аз љумла рисолањои Абдуррањмони Љомї, Камолиддин 
Биної) заминаи устувори илмї гузоштааст. Дар таърих шояд 
нахустин маротиба мањз Абдулќодир суннатњои зуллисонайнро дар 
шеъру суруд љорї намудааст, зеро ба њамагон маълум аст, ки 
њунарварони њамаи дарборњо њамеша эљодиёти хешро ќабл аз њама ба 
завќи сарварони замон мутобиќ мекарданд. 

 Дар сатњи давлатдории Њироту Самарќанд ќудрат пайдо 
намудани намояндагони туркзабон, зимнан дар њудуди дарбор нуфуз 
пайдо кардани забони туркї,  бечунучаро дар мазмуни эљодиёти 
бадеї – назм, мусиќї, наќќошї, меъморї ва ѓ. таѓйироти назаррас 
ворид намудааст, ки ин тамоил баъдан тўли асрњо идома пайдо 
кардааст. Маълум мешавад, ки дар асрњои 14-15 дар системаи 
оњангњои классикии Дувоздањмаќом матнњои тољикї, туркї, арабї ва 
њатто њиндї низ истифода карда мешудаанд. Ин њолат пеш аз њама аз 
он далолат медињад, ки дар пањнои хеле фарохи олам – њудуди Осиёи 
Миёна, Афѓонистон, Эрон, Озарбойљон, мамолики араб (Ироќ, 
Маѓриб) ва Њиндустон, љараёни   ба њам пайванд шудани тамаддунњо 
хеле њам фаъол мегардад, гарчанде баъдан (дар асрњои 16-17),  
баръакс дар фазои фарњанги мусиќї «љазирањои» хурди этникї ва 
забонї пайдо мешаванд (Бухорову Самарќанд, Тошканду Фарѓона, 
Њироту Балх, Табрезу Исфањон ва ѓ.). 

Њамзамон дар ин минтаќа муборизањои шадиди сиёсї барои ба 
сари њокимият омадан идома доштанд ва дар нимаи асри 15 Султон 
Абўсаид њокимияти Хуросонро ба даст медарорад. Аз соли 1469  
Мовароуннањр низ ба тобеияти фарзандони Абўсаид мегузарад ва 
минбаъд муддати чил сол дар  Њирот Султон Њусайн Бойќаро 
њукмронї намудааст. 

Ин давраро метавон як намуд лањзаи заррини фарњанги тољик 
номид, зеро бо њамин дар адабиёт ва анвои мухталифи њунарњои зебо 
марњилаи классикї ба охир мерасад. Чуноне ки болотар ќайд 
намудем, яке аз чењрањои дурахшони фарњангу адаби тољик дар асри 
15 шоир ва орифи бузург, олим ва мутафаккир Мавлоно Нуриддин 
Абдуррањмони Љомї (1414-1492) мебошад, ки ў на танњо дар 
инкишофи адабиёти классикї, балки дар љараёни бунёдкоронаи 
рушди илми мусиќї низ сањми бузург дорад. 

 Абдуррањмони Љомї  якчанд маротиба ба Самарќанд барои 
тањсили илм сафар карда аз устодони он љо Ќуръон, илмњои нуљум, 

фиќњ, фалсафа, њисоб ва мусиќиро азбар кардааст. Баъди бозгашт ба 
Њирот Абдуррањмони Љомї ба љараёни тариќати Наќшбандия ворид 
гардида пас аз чанде тибќи обрўву нуфузи олї ва маърифати комил 
сардори ин фирќа дар Хуросон мешавад. Дар њамин шањр дар замони 
салтанати Њусейн Бойќаро Абдуррањмони Љомї бо маслињати њоким 
вазири дарбор Алишер Навоиро ба шогирдї ќабул мекунад ва ин 
дўстии ду мутафаккир ба рушди фарњанги кулли халќњои Хуросону 
Мовароуннањр сањми бузург ворид намудааст. 

 Дар эљодиёти Љомї, чуноне ки профессор А.Афсањзод зикр 
намудааст, таваљљўњ ва эњтироми хоса нисбат ба мардуми нажоду 
миллатњои мухталиф -  юнонињову яњудиён, туркњову зангињо эњсос 
карда мешавад. Дар мисоли эљодиёти Алишери Навої бошад, бори 
дигар такрор менамоем, ки  мањз тавассути дастраси умум гардидани 
ѓазалиёт, соќиномањо ва мухаммасњои ў  дар фазои шеъру мусиќии 
мардуми туркзабон маънињои нав ва кашфи љанбањои тозаи эљодї 
падидор мегардад. 

Абдуррањмони Љомї муаллифи силсилаи калони осори бадеї -  
девони ѓазалиёт, достонњои «Њафт авранг» (дар пайравии «Хамса»-и 
Низомї), «Бањористон», њамчунин асарњои илмї – Рисолаи арўз, 
Рисолаи ќофия, Рисолаи мусиќї, Фавоиди зиёия, Шарњи Мулло 
мебошад. Њамчунин Мавлоно Љомї бахшида ба масоили тасаввуф 
асари «Нафањот-ул-унс»-ро иншо намудааст. Маълум мешавад, ки 
доираи мавзўъоти осори илмии Љомї хеле фарох аст ва дар ин ќатор 
албатта бояд «Рисолаи мусиќї»-и ин орифи бузургро низ ёдовар шуд.  

Тибќи маълумоте, ки онро худи шоир дар оѓози ин рисола зикр 
намудааст, Љомї рисолаи мусиќиро дар охирњои умри муборакаш, 
шояд дар солњои 1489-90 иншо карда бошад ва њамчунин аниќ аст, ки 
Мавлоно ин рисоларо «тибќи хоњиши дўстонаш» эљод намудааст. Ин 
ишора (яъне: бо хоњиши дўстон!) мумкин аст, ки як намуд ифодаи 
хоксорї ва фурўтании шоир низ бошад, зеро Мавлоно Љомї њељ гоњ 
даъвои мусиќишиносї ва соњиби комили ин фан буданро изњор 
накардааст. Мусиќишиноси маъруф, устод Исњоќ Раљабов чунин 
аќида пешнињод намуда буд, ки гўё Мавлоно Љомї рисолаи мусиќии 
худро мањз бо даъват ва илтимоси вазири ваќт Алишер Навої 
офарида бошад. Ин аќидаро њамчунин олими шарќшинос Зокир 
Орифов бо истинод ба асарњои Навої (аз љумла – «Хамсат-ул-
мутањайирин») тасдиќ намуда, илова кардааст, ки на танњо рисолаи 
Љомї, балки айнан бо њамин гуна илтимоси Навої асарњои 
Зайнулобиддин Њусайнї (Ќонуни илми ва амалиии мусиќї), 
Камолиддин Биної (Рисолаи мусиќї), Мир Муртоз (Рисолаи мусиќї), 

Хоља Шањобуддин Марворид (Рисолаи мусиќї) ва боз чанд рисолаи 
дигари мусиќї эљод карда шудаанд.260  

Аз ин далелњо муайян мегардад, ки Алишер Навої, ки худаш низ 
шахсан ба илму амали мусиќї даст дошт ва мусиќиро хеле хуб 
мефањмид, шояд дар њаќиќат барои офаридани чунин асарњои муњими  
мусиќї сабабгор гардида бошад. И.Раљабов ќайд намудааст, ки 
Навої аз миёни ин рисолањо танњо рисолаи Мавлоно Љомиро хеле 
хуб пазируфтааст. 

 Аз љониби дигар, бояд иќрор шуд, ки аз љињати мундариља ва 
услуби нигориш рисолаи мусиќии Абдуррањмони Љомї комилан дар 
пайравии устодони забардасти ин илм – Ибни Сино, Абўнасри 
Форобї, Сафиуддини Урмавї ва Абдулќодири  Мароѓаї тањия карда 
шудааст. 

 Рисолаи мусиќии Љомї дар замони шўравї дар Маскав аз 
љониби устод А.Н.Болдырев ба забони русї тарљима шуда, ба нашри 
он (дар Тошкент) доктори илмњои санъатшиносї В.М.Беляев шарњи 
муфассале илова намудааст.261 Матни аслии тољикии ин рисола бо 
њуруфи сириллик њамчунин дар љилди 8 –ми «Куллиёт»-и А.Љомї дар 
Душанбе ба табъ расидааст.262  

Моњияти таърихї  ва илмии рисолаи мусиќии А.Љомї, ки зиёда аз 
панљсад сол ќабл навишта шудааст,  ќабл аз њама дар он аст, ки 
тавассути  мазмуну мундариљаи он мо имкон пайдо мекунем, ки бо 
кулли масоили назарияи мусиќї, ки дар рисолањои ќаблии асрњои 
миёна баррасї карда шудаанд, шинос шавем. 

Рисолаи мусиќии Љомї тибќи анъана бо Њамду сано ба 
Офаридгор ва наъти Пайѓамбар чунин оѓоз мегардад: «Баъд аз 
тараннум ба наѓамоти сипоси Худованде, ки  шўъбадонони маќомоти 
бандагиро гўши умед бар овозаи латоифинъом ва афзоли ўст, љаллат 
азамата љалолињи ва камаллат камолињи. Ва пас аз таѓаннї ба суруд, 
дуруд ба Пешраве, ки наќшбандони лавњи ќавлу амалро саодати 

 
260 Ниг. Орифов З. Навої даври мусиќа рисолалари њаќида.// Мусиќа ижодиёти 
масалалари 2. Тошкент, 2002, с.49-50 
261 Абдурахман Джами.Трактат о музыке. Перевод А.Н. Болдырева, редакция и 
комментарии В.М.Беляева (отв.редактор – Ф.Кароматов), Ташкент – 1960 (ба ин 
нашр суратнусхаи матни аслии рисола низ иборат аз 16 сањифа илова гардидааст, 
ки асли он тањти раќами 1331 дар Институти шарќшиносии Тошканд мањфуз аст. 
Дастхат бо хати зебои насх дар ќоѓази аълосифати самарќандї навишта шудааст ва 
хаттот низ аз илми мусиќї хабардор будааст, зеро ќариб ягон иштибоње дар сабти 
истилоњоти мусиќї дида намешавад). 
262 Матни ин рисола аз љониби олими шарќшинос А.Зуњуриддинов хеле даќиќ ва 
сањењ њарфгардон шудааст, гарчанде дар хондани баъзе аз истилоњот ба  иштибоњ  
роњ дода шудааст, вале ин арзиши хидмати А.Зуњуриддиновро, ки нахустин шуда 
матни сириллики рисоларо дастраси ањли илму њунари Тољикистон гардониданд, 
асло кам нахоњад кард (равонашон шод бод!). 

љовид дар пайравии савти сийти вазоифи  аќвол ва аъмоли ўст, сало 
Оллоњ алайњи ва ала олињи. 

 Мегўяд гўяндаи ин роз ва созандаи ин наќши дилнавоз, ки дар 

унфувони шабоб, ки овони тањсилу унфувони сањифаи ќилу ќол 

бувад, ташњизи хотирро ба тааллуми илми мусиќї оњанг карда будам 

ва ќавоиди амалии онро ба чанг оварда…аммо ба воситаи таќаллуби 

адвор ва таѓаллуби њаводиси лайлу нањор хотир аз он афсона 

фаромўш карда буд ва лаб аз он тарона хомўш монда, то дар ин айём 

аз носияи ихвон баъзе киром, ки он дастонро шунида буд ва ба он 

дастон орамида, ва чунон тафаррус кардам, ки макнуни замири 

мунираш он аст, ки  аз он афсона њарфе ба рўи кор орам ва аз он 

тарона садое дар гўши рўзгор бигузорам, њарчандба мўљиби ин ќазия, 

ки: 

 

  Нафас тан дону љон доди Худованд, 

  Ки љонњоро ба тан-њо дода пайванд. 

  Ба ѓафлат гуфтани «тан-тан» дар алњон, 

  Зи ќавволон бувад "тан"-њои бељон. 

  Тани бељон нињон дар хок бењтар, 

  Бисоти зиндагон з-он пок бењтар. 

 

… Мултамас аз мутолиакунандагон он, ки мизроби таассуб бар 

ватари таљњил ва тасфия назананд ва истихрољи наѓма, аллазї 

лояърифу ал-фиќњ ќад саннафа фињи накунанд ва мо тавфиќї илла 

биллоњ».263 

Аз ин муќаддима маълум мешавад, ки Мавлоно Љомї њанўз дар 

овони љавониаш аз илму амали мусиќї бањраманд гардида будаааст, 

вале  кунун бо насињати дўстон хостааст, ки «аз он афсона њарфе ба 

рўи кор оваранд». Илтимоси муаллиф доир ба он, ки хонандагони ин 

рисола «мизроби таассуб бар ватари таљњил назананд», на танњо аз 

фурўтаниву хоксории Љомї далолат мекунад, балки барои кулли 

онњое, ки њунар ва илми мусиќиро нодида мегиранд ва аз нигоњи 

таассубомез ба он бањо медињанд, огоњии хеле хирадмандона ба 

шумор меравад. 

Љомї дар оѓози рисола масъалаи пайдоиши савту садоро дар 

љараёни муоширати њайвоноти зиндаи табиат айнан ба мисоли Ибни 

Сино чунин шарњ медињад: «Чун овоз, ки нисбати дуриву наздикї ва 

равшаниву торикї ба он як сон аст, ва ийсоли (расонидани) он ба 

 
263 Ниг. Сањифаи аввали дастхат, мањфуз дар Институти шарќшиносии Тошканд 
(инв.№ 1331, вараќи 438-б). 

љињоти мутаќобила ва њудуди мутаѓойира осон (пас) њељ сотире 

монеъи он натавон шуд ва њељ монеъе дофеъи он натавон гашт». 

 
 
 

 
матни рисолаи мусиќии Љомї (дастхат) 

Шарњи сифати асосии овоз, яъне аз њамаи монеањо убур намудани 

он -  њамон назарияи машњури Сино мебошад, ки дар «Љавомеъу илм-
ал-мусиќї» баён намуда буд ва маълум мешавад, ки Мавлоно Љомї 
барњаќ дар овони љавониаш аз илми мусиќии замон бањраманд 
гардидааст. 

Поинтар Љомї аз маќсади таснифи рисола ба шарњи мундариљаи 
он мегузарад: «Пас, мусиќї… илме бошад, ки бидонанд дар он 
ањволи наѓамотро аз њайсияти мулоимат (консонанс-А.Н.)  ва 
мунофирати (диссонанс-А.Н.) эшон ба якдигар…лољарам мунќасим 
мегардад ин фан ба  ду ќисм – як ќисм он, ки дар вай ањволи 
наѓамотро бидонанд ва онро «илми таълиф» (композитсия – А.Н.) 
гўянд ва ќисми дигар он, ки дар вай ањволи азминаро (замонњои 
миёни пайдо шудани садоњоро – А.Н.) бишиносанд ва онро «илми 
иќоъ» (ритм – А.Н.) хонанд».264 

Дар оѓози шарњи илми таълиф Љомї доир ба мафњуми «наѓма» 
чунин мегўяд: «Наѓма овозеро гўянд, ки чандон диранг кунад, ки 
њисси замон онро дартавонад ёфт… ва мебояд, ки диранг кардани 
овоз бар он замон бар њадди воњиди муайян бошад аз њиддат ва 
сиќал, яъне тезї ва гаронї, ки онро зеру бам гўянд». 

 Ин шарњ низ дар пайравии назарияи наѓма аз осори Форобиву 
Сино тањия карда шудааст. Классикони илми мусиќии халќи тољик 
якчанд садсола ќабл аз Гвидо Аретинї ва дигар уламои Ѓарб даќиќан 
муайян намудаанд, ки кадоме аз садоњоро «наѓма», яъне овози мусиќї 
номидан мумкин аст. Мавлоно Љомї ин љо бори дигар таъкид 
кардааст, ки садои мусиќї бояд дар як сатњи муайяни баландиву 
пастї (тезиву гаронї) як замони муайян ќарор бигирад, то он, ки 
самъи инсон тавонад ин баландиро њис намояд.265 

Дар масаъалањои дигари вобаста ба илми таълиф – аз љумла 
масъалаи таносуби фосилањои мусиќї (бўъдњо), диссонанс ва 
консонанс, анвои љинсњо (тетрахорд ва пентахорд), тарзи љўри сози 
уд ва ѓ.,  рисолаи мусиќии А.Љомї мазмуни анъанавї дорад ва 
муаллиф бештар ба назарияи Сафиуддини Урмавї такя намудааст. 

Рисолаи мусиќии Мавлоно Љомї барои идомаи мушоњидаи 
љараёни таърихии рушди системаи Дувоздањмаќом низ наќши махсус 
дорад. Сараввал бояд ёдовар гардид, ки дар замони Љомї (хусусан 
дар охири асри 15, яъне давраи иншои ин рисола) маркази фарњангї 
аз Самарќанд ба Њирот кўчида буд. Шарњи устодонаи Љомї ба 
масъалањои назариявї ва амалии ин шоњасари бузурги мусиќї далели 
он аст, ки ин замон мусиќии Дувоздањмаќомро чї аз лињози илмї ва 

 
264 Њамон љо, вараќи 439- а 
265 Масалан, илми акустикаи муосир муќаррар намудааст, ки инсон ќудрати эњсоси 
садоњои ултрабаланд ва ултрапастро надорад. Баръакс, баъзе мављудоти дигари 
зинда (моњиён, паррандањо, хазандањо ва ѓ.) ин намуд садоњоро мешунаванд (А.Н.) 

чї амалї мањз дар њамин маркази бузурги тамаддуни тољикон ќадр 
мекарданд ва мешинохтанд. Зиёда аз ин, набояд фаромўш кард, ки 
аксари кулли рисолањои бахшида ба Дувоздањмаќом дар ин аср ва 
минбаъд (дар асрњои 16-19) танњо дар сарзамини Хуросону 
Мовароуннањр эљод карда шудаанд. 

Мавлоно Љомї, чуноне ки дар боло зикр намудем, дар овони 
љавонї дар Самарќанд тањсил намудааст ва аз имкон берун нест, ки аз 
устодони мусиќидони он љо доир ба системаи маќомњо маълумоте 
бањра гирифта бошад. 

Дар рисола Боби махсус (Фасли 15) тањти унвони «Дар баёни 
давоири машњури маќомоти дувоздањгона ва тафсили наѓамот ва 
абъод ва махориљи онњо аз дасотини уд» ба масоили сохтори 
Дувоздањмаќом ва шарњи кулли пардабандињои маќомњо бахшида 
шудааст. Љомї ин ќатори маќомњоро чунин тасвир намудаанд:  

 
1.Ушшоќ 
2. Наво 
3. Бўсалик. 
4. Рост 
5.Њусайнї 
6. Њиљоз 
7. Рањавї 
8. Зангўла 
9. Ироќ 
10. Исфањон 
11.Зерафганд 
12. Бузург 

 
Њамчунин доир ба Шаш овоза – Наврўзи асл, Салмак, Гардония, 

Гувашт, Моя, Шањноз ва доираи наѓамоти онњо маълумоти муфассал 
оварда шудааст. Маълум аст, ки системаи Дувоздањмаќом аз бисту 
чањор Шўъба иборат аст (яъне њар маќом дорои ду Шўъба мебошад) 
ва дар рисола номњои њамаи ин шўъбањо ва тариќи истихрољи 
пардањои онњо тасвир карда шудааст. Љолиб аст, ки њар як донандаи 
илми мусиќї аз ин шарњи комилан муфассал метавонад фавран  
фосилањои пардабандии Шўъбаи Дугоњро пайдо намояд. Љомї ќайд 
намудааст, ки Дугоњ аз ду наѓма иборат аст, «бўъди танинї (секундаи 
калон- А.Н.) мустаѓраќи он аст». Бояд гуфт, ки маќоми имрўзаи 
Дугоњи тољикї айнан аз њамин ду пардаи (бўъди) танинї – яъне ду 
секундаи калон оѓоз мегардад. 

Ќисми дуввўми рисола ба илми Иќоъ (яъне ритм) бахшида 
шудааст. Дар ин маврид Мавлоно Љомї, ки худ ѓазалсарои бузург ва 
орифи тамом ба шумор меравад, аз кулли малакаву мањорати 
шеършиносиаш истифода намудааст, зеро илми мусиќиро дар бахши 



217 

иќоъ метавон танњо бо зарбњои вазни арўз шарњи комил дод. Љомї 
дар аввали ин боб  оид ба назарияи ритм мегўяд, ки чун наѓма (овози 
мусиќї) танњо як замони муайян садо медињад («ночор онро мабдаъ 
ва мунтањо хоњад буд»), оѓози садодињии онро «наќарот» меноманд. 
Љамъи наќаротњои садоњоро иќоъ мегўянд, яъне ваќте ки якчанд 
садои мухталифро мешунавем, замони байни наќароти онњо бояд як 
ќолаби муайян дошта бошад. 

Дар ин боби рисола намунањои мушаххаси ритмњо («чї дар Араб 
ва чї дар Аљам мустаъмал аст») чунин оварда шудааст: 

 
1.Саќили аввал 
2.Саќили сонї 
3. Хафифи саќил 
4. Рамал 
6.Музоафи рамал 
7.Хафифи рамал 
8. Њазаљ 
9. Чањорзарб 
10. Фохитї 
11. Даври туркї (туркии асил, туркии љадид, туркии хафиф, 

туркии сареъ) 
12. Мухаммас 
 
Рисола бо шарњи хеле аљоиб бахшида ба масъалаи таъсири 

маќомњо ба инсон хотима меёбад. Мавлоно Љомї аз рўи анъанањои 
ќадимї лаззат ва таъсири хоси ин ё он маќомро чунин тасвир 
намудааст: «…Ушшоќ ва Наво ва Бўсалик ќувват ва шуљоат 
мебахшад…», ё худ: «…аммо Бузург ва Рањавї ва Зангўла муварраси 
њузну андўњанд».266 

Љолиби зикр аст, ки орифи бузург дар мавриди шарњи муаммои 
таъсири оњангњои маќомњо ба шунаванда, ба таълимоти ба њамин 
масъала бахшидаи ањли тасаввуф, ки дар он замон аллакай хеле васеъ 
тарѓиб карда мешуданд, ишорае накарда, ин масъаларо баръакс, мањз 
тибќи назари муаллифони рисолањои «академии» мусиќї шарњ 
додааст.267 

Ва нињоят, насињати охирини Мавлоно Љомї ба ањли њунари 
мусиќї чунин оварда шудааст: «Ва соњиби амал мебояд, ки бо њар як 
аз ин маљмўъ шеъреро муќорин  гардонад, ки муносиби асари (яъне 
таъсири – А.Н.) он бошад, то таъсири он дар нуфус бештар ва пештар 
бошад…».268 

 
266 Њамон љо, вараќи 446-а 
267 Рисолањои «академї» - яъне осори Форобї, Ибни Сино, Сафиуддин Урмавї, 
Ќутбиддин Шерозї ва Абдулќодир Мароѓаї ва ѓ. дар назар дошта шудааст (А.Н.) 
268 Њамон љо, вараќи 446 -а 



218 

Бо эътирофи њамаи он умумиятњо, ки рисолаи мусиќии 
Абдуррањмони Љомї дар баробари маъхазњои пешинаи илми мусиќї 
дорад, њатман бояд њамчунин эътироф намуд, ки наќши ин рисолаи 
начандон калон дар рушди илм ва амали мусиќї хеле бузург аст.  

Агар ба вазъи умумии системаи образњои назми Љомї таваљљўњ 
намоем, аён мегардад, ки дар кулли ѓазалиёт, достонњо ва дигар 
намунањои шеърї Мавлоно аз рамз ва маънињои истилоњоти мусиќї 
хеле васеъ ва устодона истифода намудааст. Бояд гуфт, ки ин мавзўъ, 
яъне наќши мусиќї дар таркиби образњои фалсафии Љомї бояд ба 
алоњидагї тањќиќ карда шавад, зеро дарвоќеъ танњо тањќиќоти 
махсус метавонад њамаи љанбањои пурѓановати муносибати Љомиро 
бо њунари мусиќї рўшан намояд. Аммо ин љо мехоњем доир ба наќши 
образњои мусиќї дар яке аз зеботарин осори Љомї – достони «Юсуф 
ва Зулайхо» андаке таваќќуф намоем. 

Љолиби  зикр аст, ки Мавлоно Љомї гўё дар њар боби ин достон 
барои тасвири образи ќањрамонон аз њама гуна маънињои вобаста ба 
созњои мусиќї ё худ оњангу таронањо васеъ истифода намудааст. 
Масалан, дар боби «Хабар ёфтани Азизи миср аз маќдами 
Зулайхо…» образи орзўи висол чунин тасвир шудааст: 

 
  «Навои най навиди васл дода, 
  Ба љон аз вай умеди васл дода». 
 
Истифодаи образи най, ки дар назми классикии тољик њамчун 

рамзи њасрати фироќ ва нияти васл омадааст, ин сањнаи оѓози 
достонро басо пурмаънї ва амиќ ифода кардааст. Маълум аст, ки 
Љомї аз фанни мусиќї огоњии хуб доштаст, аз ин рў дар чанд 
лањзањои достон хеле моњирона андешањои орифонаи хешро мањз дар 
ќолаби образњои мусиќї баён намудааст: 

(Мурољиати Зулайхо ба боди сањархез) 
 
  Ба шох аз барг љунбонї љалољил, 
  Шавад раќсон дарахти пой дар гил. 
   

Ба маъшуќон барї пайѓоми ошиќ, 
  Бад-ин љунбиш дињї ороми ошиќ. 
 
Дар ин ду байт маънии хеле бузург љойгир аст, яъне тасвири 

садои љалољилњои бињишт, ба раќс омадани пойњо дар гил (яке аз 
рамзњои пойкўбии раќси сўфиён) ва бо њамин роњ расидани пайѓом ва 
ором ба ошиќ, образи Зулайхоро дарвоќеъ ба рамзи бузурги зебої 
табдил медињад. Дар тасвири образи Юсуф низ њамчунин рамзњои 
мусиќї дучор мешаванд: 

(Юсуф аз чоњ) 

  «Ба нола њар киро овоз кардї, 
            Навоњои мухолиф соз кардї» 
 
Љомї хеле орифона аз семантикаи мусиќии оњанги «Мухолиф» (аз 

системаи Дувоздањмаќом) истифода бурда, садои дили Юсуфро, ки аз 
бевафоии бародарони мухолифаш менолид, баён кардааст.  Ин гуна 
рамзнок истифода карда шудани оњанги Мухолиф њамчунин дар 
бисёре аз рисолањои мусиќї низ дучор мешаванд: 

 
  «Дар Ироќам душманон манкуб шуд, 
  То Мухолиф пеши ман маѓлуб шуд».269 
 
Ё худ:      «Ростгўёни Њиљозї ба Наво мегўянд: 
  Ки чунин кушта шуд аз бањри Мухолиф ба Наво» 
 
Муаммои «Њафт хона» дар достони «Юсуф ва Зулайхо» ба аќидаи 

мо њанўз кашф нагардидааст, зеро гумон меравад, ки Љомї дар ин 
маврид семантикаи њафт зинаи ќаторовози мусиќиро истифода 
намудааст. Маълум аст, ки маъмулан сайри њафт зинаи овозњои 
мусиќї дар навбати њаштўм ба сўи овози аввала (асл!) бармегардад ва 
инро ќонуни акустика исбот намудааст. Љомї ин гуна рамзи расидан 
ба аслро чунин тасвир намудааст: (Зулайхо Юсуфро ба хонањо даъват 
мекунад) 

 
  Дар андарњам дар он љо њафт хона, 
  Чу њафт авранг бемисли замона… 
  Бад-ин дастур зи афсуни фасона, 
  Њаме бурдї дарун, хона ба хона. 
  Ба њар љо ќиссае дигар њамехонд, 
  Ба њар љо нуктаи дигар њаме ронд… 
  Ки чун навбат ба њафтум хона афтод, 
  Зулайхоро зи љон бархост фарёд. 
 
Мањз дар хонаи њафтум (ќабл аз расидан ба нуктаи Асл!) Зулайхо 

фарёди ишќ мебардорад. Њафт хона, Њафт минбар (аз Табарї), Њафт 
ќабати осмон, њафт услуби тиловати  Ќуръони карим (яъне бо њафт 
оњанг), њафт зинаи мусиќї (таркиби овозии «зул-кулл» яъне октава) – 
њамаи ин њатфгонањо њанўз дар муќоисаи њамдигар тањќиќ карда 
нашудаанд.   

Дар замони Љомї, чуноне ки маълум аст, таассуб хеле ављ 
гирифта буд, гарчанде дар маљлисњои дарбор, дар базмњои шоњона 
суруд ва мусиќї наќши хоса доштанд, вале дар байни оммаи васеъ 

 
269 Ироќ, Мухолиф – ин љо номи оњангњои мусиќї, вале ишора ба воќеањои дашти 
Карбало шудааст. Аввалин маротиба доир ба Мухолиф њамчун яке аз маќомњо 
(пардањо) Муњуаммади Нишопурї (а.12) хабардодааст. 

мутаассибон  оид ба истифодаи падидањои тараннумї ва шунидани 
мусиќї аќоиди вайронро пањн мекарданд. Албатта, бо ин њама 
гуфтан мумкин нест, ки дар натиља мардум суруду таронањои асили 
хешро ба фаромўшї дода бошанд, баръакс, чуноне ки аз дигар 
маъхазњои таърихї (Бадоеъ-ул-ваќоеъ ва диг.) бармеояд, дар доираи 
муайяни ањли љомеа чи суруду таронањои мањаллї ва чи анъанаи 
мудом иљро карда шудани маќомњои классикї мавќеи хешро гум 
накарданд. 

Шарњи муфассали љанбањои иљтимої, сиёсї ва иќтисодии њаёти 
фарњангї ва суннатњои мусиќии љомеаи Мовароуннањр ва Хуросонро 
дар асрњои 15-16 метавон дар асари хеле њам пурањамияти Зайниддин 
Восифї «Бадоеъ-ул-ваќоеъ» пайдо намуд. Ба мазмуни ин асари 
маъруфи Восифї дар с. 1957 аз љониби А.Н.Болдырев бо забони русї 
шарњи муфассал ва хеле фаровон дода шудааст. Аммо бояд эътироф 
намуд, ки бењтарин тањќиќотро  оид ба ин асар устод С.Айнї анљом 
додааст, ки он њанўз соли 1946 ба итмом расида буд, вале танњо соли 
1956 ба дасти чоп расид. Устод Айнї номи тањќиќоти хешро «Восифї 
ва хулосаи Бадоеъ-ул-ваќоеъ» муайян намуда, дар асл гўё кулли 
мазмуну мундариљаи ин асарро шарњу тафсир кардааст. Соли 1985 ин 
тањќиќоти пурќимати устод Айнї аз нав дар нашриёти «Ирфон» ба 
сифати нашри илмї (тањиякунанда, муаллифи сарсухан ва тавзењот – 
К.С.Айнї) ба чоп расид.270 

 Ахборе, ки Восифї дар китобаш ба ќалам додааст, барои хеле 
њам рўшан тасаввур намудани вазъи њаёти сиёсї ва фарњангии 
Мовароуннањру Хуросон, хусусан, ошноии наздик пайдо намудан бо 
зиндагинома ва хислатњои эљодии ањли њунар – њофизону 
навозандагон, раќќосон, хаттотон, шоирон, рассомони аср манбаи 
хеле њам муњим ва муфид ба њисоб меравад. Услуби воќеанигории 
Восифї хусусияти аљиб дорад, зеро ў (шояд нахустин маротиба дар 
таърих) доир ба шахсиятњои воќеї – сарояндагону мутрибони номии 
давр, доир ба эљодиёти онњо – номгўи суруду таронањояшон ва 
њамчунин доир ба чигуна дар маљлисњои хосу ом пазируфта 
гардидани њунарнамоии онњо маълумоти даќиќ меорад. 

Устод Айнї дар «Даромади сухан»-и бахшида ба нашр ќайд 
менамояд, ки дарвоќеъ дар замони њукмронии темуриён Самарќанд 
аз љониби Темур ва Њироту Машњад аз љониби писараш Шоњрух хеле 
обод гардидааст, вале муњимтараш он аст, ки  дар њамин  давра 
(нимаи дуввўми асри 15) дар Хуросон (замони салтанати Њусейн 
Бойќаро) тараќќиёти бемисли фарњангї  ба вуљуд омадааст. Устод 
навиштааст: «Њирот дар сояи маорифпарварї ва маданиятдўстии ин 
мутафаккири бузург дар он замон маркази маданї ва адабии олами 

 
270 Матни интиќодии ин асар соли 1961 аз љониби А.Н.Болдырев дар ду љилд дар 
Маскав нашр карда шудааст. Худи њамин матн баъдан, солњои 1971-72 дар Тењрон 
(муњаррир – К.С.Айнї) ба чоп расид. 

шарќи ислом гардида буд, олимон, шоирон, мусиќашиносон, 
хаттотон, рассомон, наќќошон ва дигар њунармандон аз 
Мовароуннањр ва Эрон рафта, дар он љо ѓун шуданд… Лекин 
тараќќиёти маданї ва адабии замони Њусайн Бойќаро дар охири 
давраи темуриён гуфтан мумкин аст, ки «хона равшан кардан» буд. 
Бинобар ин тараќќиёти маданї махсусан бо вафоти Абдуррањмони 
Љомї ва Мир Алишер Навої зарбаи сахтеро дид».271 

Бояд эътироф намуд, ки устод Айнї дар ин маврид тавассути 
истифодаи маќоли маъруфи халќї (ташбењ ба «хона равшан кардан»-
и бемор) ба вазъи фарњангиву сиёсии ин давра бањои хеле њам аниќу 
равшан  додааст. Устод поинтар эътироф менамояд, ки «сабаби 
асосии боз истодани њаракати адабї ва маданї вафоти ин шахсњо 
набуда, балки сабаби ин харобї аз пеш тайёр шуда омада буд».272 Ва 
хеле муњим аст, ёдовар шавем, ки устод Айнї доир ба вазъияти њамин 
давра (охири асри 15) њушдор дода буд, ки дар шарќи Хуросон 
сардори ќабилаи ўзбекон – Шайбонихон аллакай дар ќасди забти 
Мовароуннањру Хуросон буд. 

Дар ду њолати тазоди якдигар ќарор гирифтани вазъи фарњангии 
Њиротро чунин тасаввур намудан мумкин аст: аз як љониб фаолияти 
мањфилњои илмї, адабї (музокираву мушоирањо, сурудхониву 
бадењагўињо), ки аз љониби соњибмаърифатон сурат мегирифт, аз 
тарафи дигар бошад – маљлисњои бемаънии айшу нўш, нишастњои 
бадахлоќона, исрофкорињои бењуда бо иштироки њокимон ва  
амалдорон. Оид ба ана њамин гуна вазъияти ногувор Восифї 
мушоњидањо зиёдеро мисол меорад. 

Зайниддин Мањмуди Восифї соли 1485 дар Њирот таваллуд 
шудааст. Зиндагиномаи ў барои шинохти вазъи фарњангии Хуросон 
ва Мовароуннањр маълумоти хеле њам васеъро дар бар мегирад, зеро 
Восифї дар пайи бетартибињои давра доимо аз шањр ба шањре ва аз 
диёр ба диёре фирор мекунад ва аз њама љо бо диди солим ва 
андешањои муваффаќ њаводиси рўзгорашро рўи авроќ оварда, ба мо 
наќл кардааст. Аснои забти шањри Њирот аз љониби Шайбонихон 
Восифї ба Самарќанд мегурезад, баъд ба Бухоро меравад, аз он љо ба 
Тошканд ва Шањрисабз фирор мекунад. Дар њамаи ин мавридњо 
Восифї шарњи њоли замону мардумро (аз љумла - њунармандонро) бе 
ягон намуд муболиѓа ва «бадеият додан» тасвир менамояд, ки ин 
барои таърихшиносї  хеле муњим аст. Устод Айнї доир ба ин хислати 
наљиби Восифї ќайд намудааст, ки "ў як нависандаи бериё ва 
«фуртакигўй» аст ва суханро «луччаку пўстканда» мегўяд". 

Масалан, Восифї оид ба рассоми маъруф Камолиддин Бењзод 
чунин зикр намудааст, ки ўро Њусайн Бойќаро «Монии сонї» ном 

 
271 С.Айнї. Восифї ва хулосаи Бадоеъ-ул-ваќоеъ.Душанбе, 1985, сањ.12 
272 Њамон љо. 

нињодааст, ва «њар гоњ подшоњро ѓаме ва аламе мерасид, устоди 
моњир сурате бармеомехт ва пайкаре меангехт, ки ба муљарради вай 
нигоњ карда оинаи хотираш аз занги кудурат пок мешуд».273 

Ин љо маълум аст, ки сухан аз боби суратњои бешуморе меравад, 

ки Бењзод онњоро «бадоњатан» дар шакли «карикатура» мекашид, то 

завќи подшоњро бедор кунад. 

Аммо албатта, барои таърихи мусиќии халќи тољик муњимтарин 

сањифањои «Бадоеъ-ул-ваќоеъ» - ин тасвири њамон манзарањое ба 

шумор меравад, ки ба маљлисњои хоси шеъру мусиќї бахшида 

шудаанд. Восифї дар боби «Зиёфати Хоља Маљдуддин вазир, ки ба 

шарафи Навої дода буд», чунин манзараи наљиби таърихиро тасвир 

намудааст: «Дар он маљлис аз хонандагон њофиз Басир, њофиз Мир, 

њофиз Њасан Алї, њофиз Љомї, Султон Мањмуд Айшї, 

Шоњмуњаммади хонанда, Њофизи Ўбањї, Сияњчаи хонанда, њофиз 

Турбатї ва њофиз Чароѓдон њозир шуданд ва аз созандагон Њасани 

Нойї, устод Ќулмуњаммади Удї, устод Њасани Балабонї,  устод 

Алии Хонаќоњї,  устод Муњаммадї,  устод Ањмади Ѓиччакї ва устод 

Алии Танбўриро оварданд».274 

Восифї болотар зикр намудааст, ки барои омодагї ба ин зиёфат 

як њафта мўњлат талабида буданд ва аз худи номбар гардидани 

бузургтарин симоњои мусиќии Њироту Мовароуннањр маълум 

мешавад, ки дарвоќеъ базмњои мўњташами подшоњї бо иштироки як 

ду нафар сарояндагони «дилхушкунанда» не, балки дар шакли як 

навъ фестивали њунарї (ба истилоњи имрўзаи  фарњангї) баргузор 

мегардидааст. Ин аќидаро њамчунин номњои дигар ашхоси бузург, ки 

дар ин маљлис ширкат намуда буданд, боз њам ќавитар месозад. 

Восифї навиштааст, ки ин љо Мавлоно Биної (мусиќишиноси 

маъруф, муаллифи «Рисолаи мусиќї»-А.Н.), Мавлоно Њилолї 

(шоири маъруф), Мирхонд (муаллифи «Равзат-ус-сафо»), Мавлоно 

Њусайн Воиз (Кошифї) низ њозир буданд. Ин зиёфатро Њусейн 

Бойќаро, бино ба маълумоти худи Восифї,  бо маќсади оштї додани 

Навої ва вазир Маљдуддин ва барњам додани баъзе зиддиятњои 

миёни онњо баргузор карда буд. Яъне маълум мешавад, ки шоњон  дар 

корњои  хеле њам муњими давлатдорї, њаллу фасли душворињои  

пешомада, ќабл аз њама аз воситањои гуворои иљтимої – базму 

маљлисњои пуршукўњ, сўњбатњои олї ва шунидани мусиќии 

устодонаву шеъри воло истифода мекардаанд. Ин гуна маљлисњо 

одатан якчанд рўз давом мекардааст ва пайдост, ки дар ин муддат 

 
273 Њамон љо, сањ.52 
274 Њамон љо сањ.57 

мењру самимият боло гирифта, шояд бисёр хафагињову ранљиданњо ба 

фаромўшї мерафт. 

Маълумоти  зикр намудаи Восифї оид ба созандањо аз он љињат 

низ муњим аст, ки дар бисёр  сарчашмањо мо айнан њамин номњоро 

дучор мешавем, яъне яќинан ин устодон дар маркази таваљљўњи ањли 

илму адаб ќарор гирифта буданд ва мањз дар эљодиёти њаминњо 

суруду таронањои силсилаи Дувоздањмаќом сайќал меёфтанд. 

Соли 1511 пас аз он, ки Исмоили Сафавї Хуросонро ишѓол 

менамояд, Восифї аз њароси таъќиб азми Машњаду Нишопур 

мекунад. Ў доир ба воќеањои ин айём чунин менависад, ки «шабе 

љамъе аз ёрон гирд омада буданд. Мирзо Байрам Ќонун соз мекард 

(яъне менавохт – А.Н.), Хонзодабулбул дойра менавохт, Сияњча 

хонандагї мекард, Мулло Фазлї, Мулло Њилолї… бадења 

мегуфтанд… Тоњири Чакка ва Моњчучук раќќосї менамуданд». 

Ёдовар мегардем, ки дар ин љо низ Восифї њамон њунармандони 

забардасти замонашро номбар намудааст, яъне маълум мешавад, ки 

ин ашхоси маъруф дар хонаи Восифї низ љамъ меомадаанд. Дар 

аснои њамин шабнишинї хабар мерасад, ки намояндагони сафавї ба 

тањдиду тањќири ањли адаб оѓоз намуданд. Восифї бо њамроњонаш 

фавран, худи њамон шаб озими Машњад мешаванд. 

Аз Машњад онњо ба Нишопур мераванд ва дар ин шањр низ 

Восифї якчанд ёддоштњои аљоиб ва хеле муњими худро сабт 

намудааст. Масалан, аснои њиљрати Восифї дар роњи Нишопур 

таъќибкунандагон гўё ќариб ба онњо мерасанд ва дар ин лањза 

Восифї ва ёронаш ба ќароре меоянд, ки минбаъд тариќи људогона 

њаракат намоянд. Ў менависад: «Охир ба таклифњои љиддии ман ба 

људої дил бастанд ва якдигарро видоъ кардем ва гиристем. Ман 

ваќти хайрбод ин байтњои Саъдии Шерозиро бо овози њазин сурудам: 

 

  Бигзор то бигирям, чун абри навбањорон, 

  К-аз санг нола хезад ваќти видои ёрон…» 

 

Дар бораи Восифї зиёд ќайд намудаанд, ки ў мусиќиро хуб 

менавохт ва суруд низ мехонд. Ин љо бошад, худи ў иќрор шудааст, 

ки ин ѓазали Саъдиро «бо овози њазин сурудааст».  Ин маълумот аз 

чанд љињат моњияти таърихї дорад. Аввал ин, ки факти суруд хонда 

тавонистани Восифї тасдиќ мегардад, сониян даќиќан муайян 

мешавад, ки айнан њамин ѓазали маъруфи Саъдї вирди забони 

сарояндагони аср будааст. 

Поинтар, Восифї лањзаи дигареро аз воќеањои гурезагї, ки ў 

шабе дар ќабристоне пинњон шуда буд, ёдовар мешавад: «Як ваќтњо 

шунидам, ки касе бо овози њазин дар сари ќабре ин байтњоро бо 

навњаи љонсўз мехонд: 

 

  Кош он рўз, ки дар пои ту зад хори аљал, 

  Дасти гетї бизадї санги њалокам бар сар. 

  То дар ин рўз љањон бе ту надидї чашмам, 

  Ин манам бар сари хоки ту, ки хокам бар сар. 

 

Аз сањифањои ёддоштњо маълум мешавад, ки ин рубоиро як 

модари љонсўз дар сари ќабри писараш месурудааст ва баъдан, пас аз 

шиносої, мањз њамин зани мењрубон аз дилсўзї  Восифии бењолу 

бемадоргаштаро ба хонааш мебарад ва чанд муддат нигоњубин 

мекунад. 

Шубњае нест, ки дар ин маврид мо бо матнњои суруд ва рубоињое 

дучор мешавем, ки њанўз панљсад сол ќабл аз даврони мо суруда 

мешудаанд. Аз сарчашмањои таърихї муайян мегардад, ки дар ин 

давра дар тамоми ќаламрави Мовароуннањр ва Хуросон (хусусан пас 

аз истилои шоњ Исмоили Сафавї) дар фазои фарњангї оњангњои ѓаму 

андўњ, ѓарибї, фиѓон аз танњої ба маротиб меафзоянд. Пайравони 

ташаййуъ дар  оѓози моњи Муњаррам пайваста аз воќеањои дашти 

Карбало ёд намуда, русуми ваъзгўињо, занљирзанї ва навњањонињоро 

љорї менамуданд. Оњангњои андўњангез минбаъд барои эљоди 

намунањои тозаи жанри марсия њамчун ќолаб хизмат мекарданд, яъне 

шоирони замон мањз дар њамин вазнњои муќаррари Мунољотњо, навња 

ва сўгворињо ашъори марсия менавиштанд. 

Доир ба ин мавзўъ бояд зикр намуд, ки яке аз воизони хушовози 

замон Њусейн Воизи Кошифї ба шумор мерафт. Кошифї дар яке аз 

осораш - «Равзат-уш-шуњадо» воќеањои дашти Карбалоро тасвир 

намудааст. Муњаќќиќон ќайд намудаанд, ки гўё њамин асарро 

«равзахонон» дар рўзњои иди Ашуро аз минбарњо мехондаанд.275 

Дар љои дигар, аснои сафари љониби Туркистон Восифї аз 

навозандањои маъруф Ќосималии Ќонунї, Љигарии Чангї, Саид 

Ањмади Ѓиччакї, Њасани Удї, Муњибалии Балабонї ёд мекунад. 

Љолиби зикр аст, ки Мавлоно Абдуррањмони Љомї низ доир ба яке аз 

инњо ѓазале гуфтааст: 

 

 
275 Њусейн Алї Маллоњ. Пайванди шеър ва мусиќї.Тењрон, 1367, сањ.128 

  Садои он ѓиччакам кушту шакли он ѓиччакї, 

  Ки шўри маљлиси ушшоќ шуд зи пурнамакї. 

Болотар ќайд намуда будем, ки Восифї аснои номбар намудани 

њайати ширкаткунандагони базм, унвони ин шоиронро «аз надимон 

ва сўњбатороён» гуфта ќайд намуда буд. Яъне ин љо муаллиф таъкид 

намудааст, ки Мавлоно Биної, Њилолї ва дигарон дар базмњо 

бадењагўи мекарданд. Чуноне ки маълум аст, Бадења – жанри хеле њам 

машњури назми классикї ба шумор меравад ва ёдовар мешавем, ки 

њанўз Абўабдуллоњи Рўдакї ќасидаи «Бўи љўи Мўлиён»-ро њамчун 

бадења-бадоњатан ва бо оњанги Ушшоќ иљро намуда буд. 

Бино ба ахбори Восифї, маълум мешавад, ки  пас аз мурури 

панљсад соли дигар низ услуби бадоњатан иљро намудани шеъру суруд 

њамчун суннати хуби эљодї маъмули даврон  будааст. Яъне шоирони 

маъруф дар маљлисњои шоњона мебоист њатман шеъри нави худро 

бояд бо оњанг ва овози худ сароида пешкаш намоянд. Ин шањодат 

медињад, ки њамон ягонагии савту калом, ки решањояш ба замонњои 

хеле ќадим (њатто то давраи исломї – дар эљодиёти Борбад) рафта 

мерасанд, дар њаёти фарњангии Њирот низ маќоми хоса доштаанд. 

 Дар боби бахшида ба «Сафари Мовароуннањр ва Туркистон» 

Восифї ёдовар мешавад, ки аснои маљлиси дўстон яке аз онњо 

мањорати сурудхонии Восифиро хеле њам таъриф мекунад, з-ин сабаб 

ёрон аз ў хоњиш мекунанд, ки барояшон суруде бихонад. Ў менависад: 

«Чун ин сухан (яъне таърифу тавсиф- А.Н.) ба гўши ман расид, дари 

илњом ба рўям кушода гардид ва ба ў (ба найнавоз – А.Н.) гуфтам: 

«Найро бардор» (яъне навоз!-А.Н.) ва ин ѓазалро дар «бадења» гуфта, 

ба хондан оѓоз кардам: 

 

  Ушшоќро зи сози ту хун дар љигар шавад, 

  Чун най барї ба сўи дањон, най шакар шавад. 

 

Мањорати бадоњатан шеъру оњангро эљод намудан, яке аз 

хислатњои хоси эљодиёти  бадеии мардуми тољик ба шумор меравад ва 

имрўз низ дар байни оммаи васеъ  ин гуна мањорат ва услуби нињоят 

душвору нозуки бадеї маъмул аст. Масалан, фалакхонињо ва 

байтхонињо дар аксари њолат мањз бо истифодаи услуби бадења эљод 

карда мешаванд, хонандаи ин жанрњо бояд мањорати баланди 

шеъргўї, овози хуш ва малакаи оњангсозї низ дошта бошад. 

Восифї доир ба њодисаи вориди Самарќанд шуданаш аз њусну 

таровати ин шањри бузург ёдовар мешавад, ки «бозорњояш монанди 

рўи арўсон ороста ва дар вай аз њар тараф  чун мўи марѓуладорои 

дилбарон фитна бархоста». Ва гўё љавобан ба њамин образи зебои 

худаш офарида, поинтар ќайд мекунад, ки пас аз як њафта 

Убайдуллохони Шайбонї ба вазифаи сарварии Самарќанд амаки 

Шайбонихон – Кўчкунчисултонро ба тахти султонї мешинонад. Яъне 

минбаъд дар Самарќанд давраи њокимияти шайбонињо оѓоз 

мегардад. Ин вазъияти нав ба вуљуд омада бечунучаро  ба њаёти 

адабї ва фарњангии шањр ва навоњии атрофи он бетаъсир набуд. 

Восифї аз вохўрии худ бо вазири соњибихтиёри дарбори 

Кўчкунчихон дар Самарќанд наќл карда,  њамоно мушоњидањои 

худро доир ба вазъи одобу фарњанги ин дарбор пешнињод менамояд. 

Ў тибќи даъвати худи вазир ба хонаи ў меояд ва он љоро чунин тасвир 

менамояд: «Маљлисе дидам бо сабукрўњон ороста ва аз гаронљонон 

пероста, њар сў дилбаре буд чун офтоб дар ваќти ќиём аз рўи худ 

оташ дар он мањфил ангехта… надимони хушманзари ширинмаќол ва 

њарифони моњпайкари њумоюнхисол тарњи гуфтугўи зарифона 

андохтанд ва маљлисро рашки фирдавс барин сохтанд».276  

Бино ба ахбори Восифї, ў дар ин маљлис бо гуфтани якчанд 

бадењањои њаљвомез ба иззати нафси шоиртарошони дарбор сахт 

расидааст, яъне рўирост мавќеъи иљтимої ва мањорати худро ошкор 

намудааст. 

Оид ба њаёти фарњангї ва мусиќии шањри Самарќанд дар он 
давра Восифї ёддоштњои басо аљоиб наќл кардааст. Наќши мусиќї, 
образњои созњои мусиќї ва номи оњангу навоњои классикї он ќадар 
маъмулу машњур будааст, ки шоирон ва олимон дар њар лањза - њатто 
дар мавриди иншои ягон намуд мадњия, мактуб, руљўъ њатман аз 
тимсолњои мусиќї истифода мебурдаанд. Масалан, ваќте аз Восифї 
барои имтињон  хоњиш мекунанд, ки масалан  ба унвони Рўњии 
Танбўрї мактубе навишта, аз он кас хоњиш карда шавад, ки «дар ин 
маљлис њозир гардад ва ањли мањфили моро бањравар гардонад…», 
Восифї дарњол чунин матни ин мактубро эљод намудааст: 

  
 «Ёрон ки ба базми ишќ дамсози туанд, 
 Фарёдкунон зи ишваву нози туанд. 
 Бархезу биё љониби ёрон, ки њама, 
 Дида ба рању гўш ба овози туанд... 
 
Маърузи раъйи рўњафзо он ки љамъе аз ёрон, чун ушшоќи бенаво 

дар кунљи ѓам чангсифат сар ба зонўи андўњ нињода, ба нохуни 
ноумедї сина мехарошанд ва чун най дар гирифтугори фироќ ба 
ќонуни иштиёќ мехурўшанд, агар ба маќоми эшон, ки доираи 

 
276 Њамон љо, сањ.189 

якљињатон (буда) монанди даф аз њалќабагўшони он диёри 
дилнавозанд, сайр намоянд ва ба савти рўњафзо наќши ѓам аз оинаи 
дили ёрон зудоянд, њокиманд. Умед ба ин ќавл намуда дар омадан 
тааллул нафармоянд».277 

Дар як мактуби оддї Восифї гўё на танњо мањорати иншонависии 
хешро ошкор намудааст, балки гуфтан мумкин аст, ў дар ин чанд 
љумла таърихи созњои мусиќии замонро наќл кардааст. Ин љо номи 
оњангњои ќадимї – Рўњафзо, Ушшоќ, Синахарош, Дилнавоз, Наќш, 
њамчунин номи созњои мусиќї – Чанг, Даф, Доира, Ќонун басо бо 
мањорат ва донистани хислатњои онњо вориди бозии калом 
гардидаанд. Дар воќеъ маълум мешавад, ки чангеро, ки Восифї ин љо 
тасвир намудааст, рўи зону монда менавохтаанд (айнан мисоли њамон 
чанге, ки Рўдакї менавохт). 

Саргузашти Восифї дар Бухоро, сўњбатњои хосаи ў бо 
Убайдуллохон низ аз нигоњи фарњангшиносї љолиби таваљљўњ 
мебошад, зеро дар ин љо низ Восифї бо мањорати  танњо ба худаш хос 
дар кашфи муаммо, латифагўї ва шеършиносї ба њамаи ќарибони 
хон ѓолиб меояд. Дар дарбори Убайдуллохон Восифї ба доираи 
шуарои дарбор ворид шуда, дар њамин муддат зиёда аз 200 намунаи 
ѓазалњоро эљод мекунад. Бидуни шубњо гуфтан мумкин аст, ки  осори 
Восифї фавран ба оњанг дароварда мешуд ва ў барои ташаккули 
назми Дувоздањмаќом сањми арзанда гузоштааст. Дар худи њамин 
давра, албатта тибќи таќозои замон, ў бахшида ба «корнамоињои» 
лашкари Убайдуллохон «Фатњнома» эљод мекунад. 

Лекин маълум аст, мавзўи асосии ѓазалњои Восифиро шикоят аз 
давру замон, ифодаи ѓаму андўњи мардум, беадолатињову хунрезињои 
њукмдорон дарбар гирифтааст. Дар «Бадоеъ-ул-ваќоеъ» шоир дар 
бораи ањволи мардум ва вазъи замона чунин мегўяд: 

 
  Эй мусулмонон, фиѓон аз љаври чархи чанбарї, 
  В-аз љафои Тиру ќасди Моњу сайри Муштарї. 
  Гар бихандам в-он ба њар умрест, гўяд зањрханд, 
  Гар бигирям в-он ба њар рўзест, гўяд хунгарї. 
 
Агар бори дигар ба инобат бигирем, ки шеъру мусиќї дар замони 

Восифї на танњо аз рўи нишондодњои вазни арўз ва зарбу лањн 
тавъам буданд, балки аз лињози образњо ва рўњияи бадеї, мазмуну 
мундариља низ њамоњанг мешуданд, пас тасаввур кардани он душвор 
нест, ки чаро дар мусиќии системаи маќомњо ин ќадар оњангу 
нолањои њузнангез зиёд дучор мешаванд.  

 
277 Њамон љо, сањ.203 

Мегўянд, ки Восифї дар овони пиронсолагї дар дарбори 
Келдимуњаммадхони Тошканд зиндагї ва хидмат намуда, дар њамон 
љо вафот кардааст. 

Чуноне ки болотар ќайд намуда будем, омўхтани сањифањои 
таърихи мусиќии халќи тољик дар њамаи марњилањои рўшану торики 
он аксаран бо падидањои назм, љараёни ривољи илм ва фаолияти 
шоирону уламо пайвандии зич дорад. Аз њамин нигоњ тањлили 
саргузашти Зайниддин Восифї – шоир, олим, сароянда ва 
мусиќидони маъруф дар тањќиќи таърихи мусиќї хеле муфид аст. 

Яке аз њамасрони Восифї, шоир ва мусиќидони маъруф 
Камолиддин Биної ба шумор меравад, ки дар мероси адабї ва илмии 
ў  низ њаводиси муњими рўзгори фарњангии замон инъикос ёфтааст. 
Гуфтан мумкин аст, ки рўзгори Биної аз љињати вазъи иљтимої, љангу 
љидолњои сиёсї ва тањдиду фирорњо айнан мисли зиндагиномаи 
Восифї мебошад. Биної низ аз ањли Њирот буда,  чанд муддат дар 
хизмати вазир Алишер Навої ќарор доштааст ва  азбаски зиёд 
базлагўй буд, боре ба назди полондўзе  њозир шуда: «полони Амир 
Алишерро мехоњам» - гўён мазоњ намудааст. Ваќте ин гап ба гўши 
Амир Алишер мерасад, Биної аз тарси тазйиќ ва таъќиб аввал ба 
Табрез (ба даргоњи Султон Яъќуб Оќќуюнлу) ва баъдан ба 
Самарќанд фирор кардааст. Биної чанд муддат дар дарбори 
Муњаммадхони Шайбонї њамчун малик-уш-шуаро хизмат намудааст. 
Дар «Бобурнома» омадааст, ки пас аз забти шањри Самарќанд  
Шайбонихон Мулло Биноиро дар баробари аќрабои хеш љой додааст 
ва Биної доим дар пайи эљоди ќасидаву ѓазал будааст. Бобур наќл 
мекунад, ки Биної одатан ѓазалњоро дар пайвандї бо амал (яъне бо 
оњанг – А.Н.) эљод мекард ва боре як амалро дар маќоми «Наво» ба ў 
бахшида иљро намудааст.278  

Њамчунин дар љойи дигар Бобур доир ба хислатњои мусиќидонии 
Биної чунин наќл мекунад: «Ва боз Биної ном шахсе буд аз Њирот. 
Азбаски падараш меъмор буд, чунин тахаллус гирифтааст. Дар 
аввалњо ў мусиќиро намедонист ва з-ин сабаб Алишербек ўро коњиш 
менамуд… Вале баъдтар хеле устоз шуд ва як намуд наќшеро эљод 
намуд, ки «Нўњ ранг» ном дорад, дар маќоми Рост».279 

Пас аз бозгашт ба Њирот Биної соли 917 њ. аз љониби кўшунњои 
Исмоили Сафавї тибќи як иѓвои навбатї ба ќатл расонида шудааст. 

Камолиддин Биної мусиќидони мумтоз ва хаттоти хеле моњир 
будааст. Ў дар илми мусиќї рисолаи олиљанобе иншо намуда, онро 
бо хатти зебои настаълиќ худаш рўнавис кардааст. Муњаќќиќони 
мусиќї ва ќадршиносони  хат ба ин асари Камолиддин Биної бо як 
мењрубонии хос муомила менамоянд, зеро мазмуни рисола, тасвири 

 
278 Бабурнаме. Тошкент, 1958. (Перевод М.Салье), стр.103 
279 Њамон љо, сањ.208 

наќшањои зебо, ки дар онњо бо авлони заррин шакли доирањои лањнї 
ва зарбии мусиќї шарњ дода шудаанд, њамаро ба њайрат мегузорад.  

 

 
дастхати Рисолаи мусиќии Биної (хаттот- худи муаллиф) 

 

Биної Рисолаи мусиќии худро таќрибан дар охирњои асри 15, 
замоне ки дар дарбори Амир Алишер Навої хизмат мекард, эљод 
намудааст. Аз мазмуни рисола маълум аст, ки он дар аксари авроќ ба 
рисолаи мусиќии Мавлоно Љомї шабоњат дорад, аммо албатта бояд 
гуфт, ки Биної асло онро рўнавис накардааст, балки тибќи расми 
њамон замон аз мазмуни умумии рисолањои мусиќии мављуда 
истифода карда, дар айни замон кулли масоили марбут ба илм ва 
амали мусиќиро устодона шарњ додааст. Биної низ айнан мисли 
Абдуррањмони Љомї ва Мањмуди Њусайнї услуби таќсимбандии 
доирањои лањнии маќомњоро бо истифода аз њуруфи абљад тасвир 
намудааст. 

Доир ба вазъи ривољи њунари мусиќї, эљодиёти бастакорони 
замон, жанрњои маъмул ва машњур аз љумла дар «Бобурнома»-и 
Зањириддин Бобур маълумоти муњим оварда шудааст. Масалан, 
Бобур дар ќатори дигар муаллифон њатман дар ёддоштњояш номи 
мутрибон ва сарояндагони машњур ва ќиссањоро аз шарњи њоли онњо 
зикр намудааст. Дар сањифањои Бобурнома номњои Абдуллоњи 
Марворид, Ќулмуњаммади Удї, Њусайни Удї, Ѓулом Шодї, 
Пањлавон Муњаммад Бўсаъид, Љалолиддин  Мањмуд Нойї, Шодї 
Бачча, Мирљон, Љонак зикр карда шудаанд. Бобур мушоњида 
намудааст, ки ањли њунари Њирот хеле нарм, мулоим ва нозук 
месароянд.  Њамзамон ў дар сифати як сарояндаи самарќандї – 

Мирљони Самарќандї - мегўяд, ки ў хеле баланд, даѓалона ва 
нозебона суруд мехонад. Бобур љараёни яке аз маљлисњои шоњонаро 
дар Њирот ёдовар шуда менависад, ки  сарояндае бо номи Љонак 
"ногањон ба сурудани таронањои туркї оѓоз намуд". Аз ин маълум 
мешавад, ки дар аксари њолатњо дар маљлисњои он замон њамеша ва 
аслан танњо ба тољикї суруд мехондаанд.280 

Айнан дар худи њамин давра (охири асри 15-ав.16) боз як рисолаи 
маъруф оид ба мусиќї тањия гардидааст, ки «Ќонуни илмї ва амалии 
мусиќї» ном дошта, он ба ќалами яке устодони мусиќии замон, 
мутриб ва сароянда Зайнулобиддин Мањмуд Њусайнї тааллуќ дорад. 
Номи ин њунарманди маъруфро Восифї, Навої, Хондамир дар 
осорашон ба сифати мутриб ва донандаи мусиќї зикр намудаанд. 
Њусайнї дар Њирот ва чанд сол дар Самарќанд зиндагї ва эљод 
намудааст. Аз сарчашмањо бармеояд, ки Зайнулобиддин Њусайнї 
нури маљлиси адибон ва уламо буда, њамеша дар мањфилњои хос бо 
иљро намудани суруду таронањои нав ширкат мекардааст. 

Рисолаи мусиќии Њусайнї аз љињати мундариља ва услуби 
нигориш, тањлили масоили наѓма, бўъд, эљоди љинсњо ва љамъњо 
таќрибан њамрадифи рисолањои А.Љомї ва К.Биної мебошад. Аммо 
бояд зикр намуд, ки Мавлоно Љомї ба шарњи созњои мусиќї даст 
назадаанд, аз ин лињоз маълумоти Њусайнї масалан, доир ба сози 
дутор хеле муњим аст. Маълум аст, ки дар Њироту Самарќанд дар 
асрњои 14-16 кулли намуди  созњои маъмули шарќї аз ќабили уд, 
ќонун, ѓиччак, чанг, най васеъ истифода карда мешуданд, вале доир 
ба дутор маълумот хеле кам дучор мешавад. Болотар, аснои шарњи 
рисолаи мусиќии Сафиуддини Урмавї ќайд карда будем, ки ин олими 
забардасти илми мусиќї дар «Китоб-ул-адвор»-и хеш доир ба дутор 
маълумоти хеле нодир оварда буд. Гарчанде дар нашри форсии ин 
рисола тарљумон  сози дуторро «ду абрешим» гуфтааст, вале мо 
ёдовар шуда будем, ки дар матни аслии арабї Урмавї ин љо истилоњи 
«ватарайн»-ро кор бурдааст. Маънии истилоњи «ватарайн» - ба 
тољикї «ду тор» тарљима мешавад. Албатта, маълум мешавад, ки ин 
љо низ сухан аз сози дар байни мардуми тољик то имрўз маъруфи 
дутор меравад. 

Зайнулобиддин Њусайнї дар рисолааш боби махсусро зери 
унвони «Дар баёни дутор» ба шарњи ин соз бахшида, чунин 
менависад: «аммо олате, ки ду тор дорад, чунон соз кунанд, ки 
нисбати наѓмаи тори аъло (тори боло-А.Н.) бо наѓмаи тори асќал 
(тори поёнї) нисбати мисл ва сулс бошад…».281  

Њусайнї тори аъло – яъне тори болотарин ва тори асќал (аз саќил 
– гарон) бошад, тори поёнї (пасттар, аз лињози садодињиаш) гўён њар 
ду тори дуторро бо нисбати риёзї шарњ медињад.  Бино ба гуфти 

 
280 Њамон љо, сањ.222 
281 Суратнусхаи дастхат, сањ.93 (бойгонии муаллиф) 

Њусайнї, торњои дутор тариќи нисбати «мислу сулс»282 љўр карда 
мешаванд, ки ба истилоњи имрўзаи мусиќї љўри «кварта» ба шумор 
меравад. Љолиби зикр аст, ки дутори имрўзаи тољикї одатан айнан ба 
њамин минвол – яъне ба тариќи кварта љўр карда мешавад (аммо 
дутори калон, дар баъзе мавридњо тариќи «квинта», «унисон» низ љўр 
карда мешавад). 

Поинтар Њусайнї њамчунин љўри сози торњои удро муфассал 
шарњ медињад ва дар ин маврид гўё худро дар пайравии мазмуни 
рисолањои анъанавии мусиќї ќарор медињад. Муњим аст, ки аз 
шиносої бо чунин шарњи муфассали љўри уд ва тарзи муайян 
намудани пардањои садо, њар як мутахассиси нотадон ќодир аст, 
кулли пардањои маќомњоро муайян намояд. Ин яке аз хислатњои 
бузурги рисолаи мусиќии Њусайнї ба шумор меравад. Ёдовар 
мешавем, ки матни ин рисолаи нодирро муаррихи маъруф 
А.А.Семенов хеле нуктасанљона ба русї тарљима карда ба он шарње 
низ илова намудааст. Дастнависи ин тарљима соли 1987 якљоя бо 
факсимилеи дастхати рисола нашр карда шудааст.283 

 

 
282 Дар аксари рисолањои мусиќии асрњои миёна  назарияи «мисл» мавриди 
истифода ќарор гирифтааст, мисл – яъне воњиди комил ва дигар воњидњоро мањз бо 
мисл ќиёс мекунанд. Масалан, нисбати «мислу сулс» ифодаи математикиаш 1:1 /3 
мебошад. 
283 Ниг. З.Њусайнї. Ќонуни илмї ва амалии мусиќї.Душанбе «Дониш», 1987 

оѓози Рисолаи мусиќии Њусайнї (нусхаи Тошканд) 

 

Аз мазмуни  рисолањои сершуморе, ки дар асрњои 15 аввали 16 
эљод карда шудаанд, њамчунин аз њикояту ќиссањои аљоибу ѓароиб 
доир ба ривољи њунари мусиќї, љойгоњи суруд, бадења, ќироати шеър, 
раќс, базлагўї дар мазмуни маљлисњои ањли адаб маълум мешавад, ки 
дар ин давра  њунар ва њунарварї дар њаёти љомеа наќши хеле бузург 
доштааст. Хуросону Мовароуннањр дар њамин замон дарвоќеъ 
маркази хеле бонуфузи фарњангии мамолики Шарќи Наздик ва 
Миёна ба шумор мерафт. 

Дар мавриди суханронї доир ба сатњи ривољи фарњанг ва њунар 
дар асри 15-аввали асри 16 њамчунин зарур аст, ки аз инкишофи олии 
њунари наќќошї ёдовар шавем. Темуриён ба ин намуди њунар низ 
(мисли меъмориву хаттотї, мусиќї ва ѓ.) ањамияти калон медоданд ва 
иддаи хеле зиёди њунармандонро пайваста ба дарбор љалб мекарданд. 
Дар байни онњо сараввал бояд номи устоди маъруфи ќалам 
Камолиддин Бењзодро ба забон овард, зеро ў ва осори гаронбањояш 
на танњо дар олами наќќошї, балки дар таърихи мусиќишиносии 
тољик низ наќши арзандаро соњиб гардидааст. Бењзод сарвари як 
мактаби бузурги миниатюранависї гардид ва дар баробари тасвири 
чењрањои таърихии замон (масалан, портрети Навої ва иддаи зиёди 

темуриён), њамзамон мусавварањои бахшида ба њаводиси гузаштаву 
муосир, ќиссањои афсонавї ва ќањрамонњои достонњои классикиро 
офаридааст. Муњимтараш он аст, ки Бењзод ва минбаъд њамаи 
пайравони мактаби ў дар асарњояшон сањнањои базму разм, раќсу 
суруд, намунањои созњои мусиќї, тариќи баргузории Самоъ ва 
чигунагии истифодаи созњои мусиќиро даќиќан ва бо риояи одобу 
назокати њунари мусиќї тасвир намудаанд. Масалан, аз мазмуни 
асарњои Бењзод, ки барои ороиши «Зафарнома» офарида шудаанд, 
дар баробари манзарањои размњои беохири Темур, баръало метавон  
доир ба вижагињои раќсу суруд, анвои мухталифи созњои мусиќї ва 
тартиби баргузории базмњои он замон тасаввуроти комил пайдо 
намуд. 

Доир ба хусусиятњои мусбат ва манфии ин давраи инкишофи 
фарњанги халќи тољик устод Б.Ѓафуров низ хулосаи даќиќи илмї баён 
намудааст: «худи султон (Бойќаро) ва маъмурони ў халќи мењнатиро 
берањмона ѓорат мекарданд…Ин аст, ки мо дар осори бисёр 
нависандагони он замон шикоят аз зулму истибдоди давраи темурї 
ва айёми њукмронии Султон Њусайнро мушоњида мекунем».284 

 Айнан худи њамин хулосаро метавон беибо дар хусуси мазмуну 
мундариљаи суруду оњангњои мардумї, хамчунин дар талќинњои 
классикии Дувоздањмаќом мушоњида намуд.  Дар байни оммаи васеъ 
дар баробари суруду таронањои маъмулии арўсињо, таронањои 
наврўзї, фалакхонї (бо шиквањои ѓарибї), њамчунин (шояд бештар) 
жанрњои наътхонї машњур мегарданд. Наътхониро бо мусиќї ва овоз 
касе манъ намекард, куфр намешумурд, зеро дар наътњо комилан 
васфи Пайѓамбари ислом Муњаммад (с.а.) тараннум мегардид. Барои 
сарояндагони хушовоз, навозандагони моњир (наътхонї дар бисёр 
њолатњо бо созњои мусиќї иљро мегардид) ин навъи фаолияти њунарї 
ба сифати як намуд пинњонкорї ва комёб гардидан ба маќсадњои 
эљодї ќабул гардида буд. Пинњонкорї ба хотири он, ки дар зимни 
иљрои матнњои сершумори наътњо, њунармандон услуби овозхонї 
(њамчунин тариќи дастаљамъї), навозандагї ва умуман, мањорати 
њунарии худро сайќал медоданд. 

Наътхонињо аслан ва дар аксари маврид дар даврањои васеи 
мардумї (шабнишинињои мардуми оддї, тўю маъракањо, шабњои 
моњи рамазон, наврўзињо ва ѓ.) баргузор мегардид, дар њоле ки доир 
ба наътхонињо, масалан, дар маљлисњои ањли дарбор чандон 
маълумоте мављуд нест. Яъне тахмин меравад, ки маљлисњои айшу 
ишрати шоњон љойи наътхонї набудааст. 

Њамчунин, дар њамин маврид бояд зикр намуд, ки дар байни 
мардум жанри дигари маъруф – Мунољотхонї низ роиљ буд. Мунољот 
– васфи Офаридгор аст, таърихи ин жанр ва ин гуна услуби ниёиши 

 
284 Тољикон, сањ.509 

оњангї то ба замонњои пеш аз ислом рафта мерасад, ки доир ба он дар 
боби бахшида ба замзамањои зардуштї наќл намуда будем. Вале бояд 
гуфт, ки гарчанде Мунољот аз лињози услуби оњангї (нолањои махсус) 
хеле ќадим бошад њам, бечунучаро тавлиди ин жанр бо эљоди 
Мунољотњои анъанавї дар оѓози достонњои классикї (аз Низомї сар 
карда то Хусрави Дењлавї, Абдуррањмони Љомї, Алишер Навої ва 
ѓ.) вобаста аст. 

БОБИ ЁЗДАЊУМ 

ТАЉАССУМИ АЌОИДИ  

ТАСАВВУФ ДАР  

МУСИЌИИ СУННАТИИ ТОЉИК 

Оѓози ташаккули ѓояњои тасаввуфро одатан ба давраи тарѓиби 
љараёни «муњаддисон» нисбат медињанд, зеро мањз онњо гўё нахустин 
нафароне ба шумор мерафтанд, ки аз кулли рафтору кирдори дар 
шариат манъ карда шуда худро ба канор гирифта тавонистанд.285 

Аммо худ аз худ маълум аст, ки дар роњи хеле душвори устувор наму-
дани аќоиди нави мазњабї танњо амали зоњидиву гўшанишинї ё худ 
зоњирпарастї кофї набуд. Барои тарѓиби ѓояњои навин омили 
бузурге зарур буд, ки ќудрати ба зењну тафаккури ќишрњои 
мухталифи љомеа таъсир расониданро дошта бошад ва зиёда аз он, 
барои бо услуби хос тарбия намудани бахши људогонаи љомеа мадад 
карда тавонад. Бино ба ахбори маъхазњои таърихї, айнан адабиёт (аз 
љумла намудњои гуногуни эљодиёти мардумї) ва њунари мусиќї дар 
њамин давраи њассос ба ин гуна омили бузурги тарѓибкунандаи 
рукнњои асосии љараёни тасаввуф мубаддал гардиданд. 

Яке аз бузургтарин сифатњои бадеї-эстетикии њунари мусиќї дар 
он аст, ки савту навоњои дилхарош ва зарбњои пуршўр ќодиранд 
кулли маънињои њастиро вориди олами ботинии инсон созанд, 
рамзњои љањони мутаносиб ва мавзунро таљассум намоянд ва чї тавре 
ки маълум аст, дар ин љода ба илми мусиќї танњо фанњои дигари 
илми риёзиёт (ба монанди арифметика, геометрия ва астрономия) 
њамрадиф шуда метавонад. Бале, дар илми риёзиёт таносуби ададњо 
ва умуман меъёрњои мувозинати ашкол ва аљсоми олам мавриди 
тањќиќ ќарор гирифтааст. Зимнан бояд зикр кард, ки муаллифони 
рисолањои мусиќї низ шаклњои асосии таносуби миёни савтњоро мањз 
тавассути назарияи ададњо баён намудаанд. 

Бењуда нест, ки дар сохтори илми классикии Юнони ќадим илми 
мусиќї ба сифати боби мустаќил вориди илми риёзиёт гардида буд ва 
дар навбати хеш риёзиёт аз чањор ќисм – яъне арифметика, 
астрономия, мусиќї ва геометрия иборат буд (аз хусуси ин квадриум 
дар боби аввал сухан ронда будем). Омили асосии њамрадиф ќарор 
доштани мусиќї ва риёзиёт дар он аст, ки таносуби байни овозњои 
мусиќиро метавон айнан бо таносуби раќамњо ифода намуд, яъне 
октава, квинта, кварта ва ѓ. – њамаи ин фосилањои мусиќиро дар 
замони ќадим (ва баъдтар дар илми мусиќии шарќї) тавассути 
таносуби раќамњо баён мекарданд. Хулоса, иртибот миёни мусиќї ва 

 
285 Ниг. Бертельс Е.Э. Суфизм и суфийская литература. М., 1965 

риёзиёт ба характери зоњирии рамзњо не, балки ба асолати ин ду илм 
тааллуќ дорад. Дар ин бора ба хулосањои файласуфи маъруфи ќарни 
XX Алексей Лосев мурољиат мекунем. Ин мутафаккири нуктасанљ 
таи санљишњо ва мушоњидањои бисёрсолаи хеш натиљае бардошт, ки 
тибќи он аќидаи зерин муайян карда шуд: дар олами мављудот танњо 
ду падидаи эъљози инсонї ќодир њастанд, ки имкони дастрас кардани 
моњияти меоналии тахайюлоти олиро пайдо намоянд ва ин падидањо 
– мусиќї ва риёзиёт мебошанд, зеро мањз мусиќї њамчун яке аз анвои 
њунар маънињои њастї ва рамзњои њозиру ѓоибро тавассути шаклњои 
бадеї бевосита ба олами эњсосоти одам ворид менамояд.286 

Ин гуфтањои Лосев  бевосита ба илми тасаввуф низ алоќамандї 
доранд, зеро мањз тавассути рамзњои мухталиф ифода кардани 
маънињо, ё худ дар љавори олами зоњирї таљассум карда тавонистани 
сифатњои ботинии инсон, яке аз омилњои асосии таълимоти тасаввуф 
ба њисоб мераванд. Мусиќї низ дар ин маврид айнан таљассуми 
савтии њамин омилњо шуморида мешавад. 

Маълум аст, ки њанўз шайх Абўсаиди Абулхайр (а.XI) аснои 
ваъзгўињои хеш аз тараннуми рубоиёт истифода мебурд ва сонитар 
дар амали кулли ањли тасаввуф ќудрати калом, савти мавзун ва 
рамзњои чархи пайкари инсон ва дастњои дароз гардида ба сўи осмон 
мавриди истифодаи маќсаднок ќарор гирифтанд. Минбаъд расми 
машњури ба садои мусиќиву суруд бо диќќати махсус (бо маќсади 
«ворид гаштан») гўш андохтан маъмул гардид ва ин амалро назди 
шайхони тасаввуф «самоъ» номиданд. Ин љараёни маъруф дар 
маъхазњои таърих ва адабиётшиносї хеле муфассал шарњ дода 
шудааст ва ин љо њољате ба такрори он вуљуд надорад. Вале як 
нуктаро бояд ёдовар гардид, ки суннати истифода кардан аз њунари 
мусиќї дар љараёни тарѓиби ѓояњои мазњабї дар сарзамини мо 
таърихи хеле ќадима дорад (дар бобњои аввал дар ин хусус бањс карда 
будем). 

Кофист ба хотир биёварем, ки худи мафњум ва маънињои Роњи 
Рост, Савора (Сувора), Солик, Њафт зинаи роњи маърифат ва ѓ. њанўз 
дар доираи таълимоти зардуштї ва будої маълум ва машњур буданд. 
Пас маълум мешавад, ки дар амали ањли тасаввуф истифодаи ин 
маънињо аз нав эњё карда шуданд. Муњаќќиќони илми тасаввуф бар 
он аќидаанд, ки иддаи зиёди аркони ин љараён решањои ќадим ва 
тоисломї доранд, вале ин муаммо то ба имрўз дар риштаи илми 
мусиќишиносї ба таври муфассал тањќиќ карда нашудааст. Танњо 
њаминаш маълум аст, ки њар як марњилаи таърихи ташаккули љараёни 

 
286 Лосев А.Ф., Из ранних произведений., М., 1990, стр.297. (Зери мафњуми меонњо 

А.Лосев доираи аќоиди берун аз доираи зоњирии маънќ ќарор доранд ва мањз дар 
мавриди муќоиса бо онњо падидаи аслии маънї аён мегардад. Масалан ў мегўяд, 
ки маънии калима танњо пас аз талаффузи савтии он аён мегардад). 

тасаввуф њатман бо мусиќї, раќс ва суруд (дар маљмўъ бо кулли 
анвои Самоъ) иртиботи махсус доштааст. 

Яке аз нуктањои асосии тасаввуф – ин назарияи дарёфти 
маърифат тавассути «шунидан», яъне бо ќувваи сомеа аз бар 
намудани ахбори беруна мебошад.287 Аз таърихи адабиёт медонем, ки 
дар кори ба зењни оммаи васеи мардум расонидани шеъри дарї 
наќши асосиро «ровиён» бозидаанд, яъне гуфтан мумкин аст, ки ин 
гурўњи муќаддаси тарѓиботчиёни мазмуну маънињои каломи бадеъ 
дар замони хеш кори имрўзаи расонањои ахбори умумро иљро 
мекарданд. Дар шароити он замонњо, ки шояд аз њазорон-њазор ањли 
љомеа танњо иддаи муайян ќудрати хондани китобро доштанд, 
мардум мањз тавассути амали ровиён аз мазмуни навтарин падидањои 
санъати калом сари ваќт бохабар мегардиданд. 

Маълум аст, ки дар доираи њадисњои Пайѓамбар (а.с.) шунидани 
(аз забони ќорї ва бо овози хуш) тиловати Оятњои Ќуръон (дар 
баробари ќироати он) њамчун амали савоб муќаррар карда шуда 
буданд. 

Љараёни наќли ваќоеъи рангоранг, васфи зебоиву љасорат, 
ќањрамонињои персонажњо, набардњои хунин ва лањзањои висоли ёрон 
– њамаи ин бахшњои сужети достонњо, гурўњи калони шунавандагонро 
вориди доираи ягонаи маънавї мекарданд. Васфи олами зебої, 
кўшиши дарки маънињои олами њастї, неъматњои моддиву маънавї, 
покизагиву кањрамонї ва ќудратњои наљиби инсон, ки дар достонњои 
ќадимї суруда шуда буданд, баъдтар дар шакли нав вориди њунари 
мусиќии классикї, яъне маќомхонї гардиданд, зеро бори асосиро дар 
амали достонсарої садои дутор ва таъсири овози ѓулѓуладори ровї 
иљро мекард. Ќайд кардан зарур аст, ки мањз дар нињоди њунарњои 
ќадимї услуб, сабк ва сифатњои мушаххаси овозхониву мутрибї 
ташаккул ёфтанд ва минбаъд аснои ифодаи асрори ирфонї мусиќии 
классикї бо шеъри дарї ба маънои томаш њампарвоз гардиданд. 

Ташаккули Дувоздањ маќоми мусиќї айнан дар даврањое ба амал 
омад, ки дар таълимоти тасаввуф дувоздањ усули маъруфи сўфиён 
љорї гардида буд. Муњаќќиќи машњур О.Акимушкин огоњ карда буд, 
ки то замоне, ки кулли манобеъи ба илму амалияи тасаввуф бахшида 
шуда мавриди тањќиќ ќарор нагиранд, муайян намудани тасаввуф 
амри мањол аст. Ба андешаи мо ин ишораи олими нуктасанљ ба 
мазмуни дањњо рисолањои ба назарияи Самоъ (яъне мусиќї) бахшида 
шудаи муњаќќиќони асрњои гуногун низ тааллуќ дорад, зеро дар онњо 
љанбањои ботинии афкори илмї ва бадеии мардуми тољик муфассалан 
инъикоси хешро пайдо намудаанд. 

 
287 Ин љо сухан албатта, танњо аз «шуниданињо» (яъне Самоъ) меравад, зеро маълум 

аст, ки љараёни маърифат метавонад инчунин тавассути мушоњида (Самоъи 
чашм) ва ибрат низ сурат гирад - (А.Н.) 

Дар мусиќии Шашмаќом як ќатор ѓояњо ва рукнњои асосии 
таълимоти тасаввуф дар шакли оњангу зарбњо ва рамзњои дигари 
бадеї таљассуми хоса пайдо кардаанд, ки шарњи баъзеи онњоро барои 
хонандагони азиз пешкаш менамоем. Барои мисол ќабл аз њама 
метавон иддаи хеле зиёди истилоњоти муштараки тасаввуф ва Шаш-
маќомро (масалан, маќом, талќин, роњ, пешрав, сувора, парда, тарљеъ, 
мушкилот, сарбанд, хона, хат, даромад, фуровард, ављ, соќинома, 
ахбор, сарахбор, солик ва ѓ.) ба ёд овард, ки њар яке аз онњо дорои 
дањњо маънињову рамзњои бадеї, эстетикї, фалсафї ва мазњабї 
мебошанд. 

Азбаски дар маркази маънињои илми тасаввуф категорияњои 
«Роњ» (тариќат) ва «Солик» (раванда, толиби дарёфти маќсад) ќарор 
доранд, мехоњем шарњи мавзўъро мањз аз тањќиќи маънињои Роњ ва 
Раванда (яъне солик) дар илми мусиќї оѓоз намоем. Дар бобњои 
гузашта зикр намуда будем, ки њанўз дар асри IX Ибни Хурдодбењ 
дар хусуси оњанги машњури «Асброс» маълумот оварда  таъкид карда 
буд, ки услуб ва маънии ин оњанг ба тасвири усули роњгардии асб 
алоќаманд аст. Яъне дар ин ибора «рос» – ба маънии роњ омадааст, 
пас метавон гуфт, ки оњанги Асброс - падидаест аз олами тасаввуроти 
бадеии ањли мусиќии асрњои ќадим. 

Достони дигаре, ки Хурдодбењ аз он ёдовар гардидааст, 
«Хуршитрос» (Роњи хуршед) ном дорад ва ин љо низ рос ба маънии 
роњ омадааст. Дар илми мусиќии шарќї истилоњи «роњ» (дар ќадим – 
«рос») аслан ба маънии услуб, оњанг ё худ сабки муайян истифода 
мешавад, ки барои хонандаи азиз ин истилоњ шинос аст. Роњи 
Мовароуннањрї, Роњи Хусравонї, Роњгон, Роњи Ќаландарї, Роњи 
Хоразмї, Роњи Фазлиддин-ака, Роњи Содирхон, Роњи Ака Шариф, 
Роњи Маъруфхўља, Роњи Одина Њошим – њамаи ин иборањо барои 
мухлисони мусиќї бегона нестанд. Пас саволе ба миён меояд, ки оё 
миёни мафњумњои Роњ дар мусиќї ва Роњ дар тасаввуф иртиботе 
мављуд аст? 

Дар луѓати «Миръоти Ушшоќ» рољеъ ба истилоњи Роњ чунин 
шарњ мављуд аст: «Роњ – маротиби таназзулро гўянд дар ќавси 
тараќќї. Байт: 

 
Рањи дуру дароз аст,ин рањо кун, 
Чу Мўсо як замон тарки асо кун» 

 
Мафњуми маљозии Роњи Рост инчунин дар Шоњномаи Фирдавсї 

низ дучор мегардад: 
 

 «Бад-ў гуфт шоњ: он чї гуфтї, гузашт, 
Ба гуфтори хомат нагашт об дашт. 

Гузаргоњи ин оби дарё куљост, 
Бибояд намудан ба мо Роњи Рост.» 

                                                      (Гузаштани Исфандиёр аз руд) 
 
Яъне шоир таъкид намудааст, ки танњо Роњи Рост метавонад 

равандаро ба маќсад расонад, ва њељ гоњ гуфтаву ниятњои хом роњи 
халосиро нишон дода наметавонанд. 

Љустуљўи Роњи Рост дар њамаи системањои мазњабї ба категорияи 
махсуси фалсафї мубаддал гардидааст ва рўи шарњу тавзењи ин 
категория таи садсолањо бањс идома дорад. Ибораи Роњи Рост 
(«сирот-ал-мустаќим») дар Ќуръони карим низ мавќеи хеле бузург 
дорад. 

Роњ бо мафњуми «њаракат» низ муносибати зичи мантиќї дорад, 
яъне роњ –объект бошад, пас раванда – субъекти он ба шумор 
меравад. Тимсоли роњу раванда таи садсолањо дар адабиёт ва мусиќї 
таљассуми олии бадеї пайдо кардааст. Образи гардонидан, роњ 
гаштан ва умуман эстетикаи њаракат масалан дар ашъори Соиб бо 
чунин байти аъло тасвир гардидааст: 

 
Машав ѓофил зи гардидан, ки рўзї дар ќадам бошад, 
Њамин овоза меояд зи санги осиё берун. 

 
Шоири асри XV Ќабулии Бадахшонї бошад, ибораи «Роњи хона» 

(яъне роњи маќсад, роњи умед)-ро ин тавр ба ќалам додааст: 
 

Хона эй оќил, чї кор ояд мани девонаро, 
Чун намедонам мани девона роњи хонаро. 

 
Мутафаккири маъруф Абулмафохир Яњё Бохарзї (а.XIV), ки 

муаллифи яке аз муътамадтарин рисолањои тасаввуф ба шумор 
меравад, доир ба мафњуми роњ ва солик чунин мегўяд: 

«Роњњо бисёр ва мухталиф аст, аммо маќсад ва маќсуд якест ва 
ихтилофи туруќ (роњњо – А.Н.) ба сабаби ањволи ќосидон ва 
маќомоти соликон аст… Пас аввал он аст, ки њар роње пеш гирї, ба 
одоби он роњ олим бошї, то боз намої».288 

Як байти хеле нодир оид ба шарњи роњ инчунин дар «Маќосид-ул-
алњон»-и Абдулќодир Мароѓаї оварда шудааст: 

 
Касро паси пардаи фазо роњ нашуд, 
В-аз сирри ќадар њељ кас огоњ нашуд. 

 

 
288 Бохарзї А., Аврод-ул-ањбоб., љ.2 (Фусус-ал-одоб), Тењрон, 1345, с.55-56 

Яъне марњилаи нињоии роњи Солик – ин пардаи фазо ба шумор 
меравад ва ин марњилаест, ки болотари он асрори ќадар мављуд аст, 
з-ин сабаб ављњои пайдарпай ва дилхароши мусиќии классикї замоне 
ба пардањои хеле баланд дучор гардида, ночор ба зинаи нахустини 
поёнї бармегарданд ва гўё худи њамин кўшишњои болоравї ва 
нолањои осмонкаф таскинбахши рўњи сарояндаву шунаванда 
мегарданд. 

Мутафаккирони бузурги гузашта бар он аќидаанд, ки аслан Роњи 
Рост – роњест аз кўтоњфикрї болотар ва аз баландпарвозиву ѓулув 
(ифроткорї – А.Н.) поинтар. Пас метавон гуфт, ки дар нињоди 
мафњуми Роњи Рост њамон «гармония»-и мусиќї, ё худ њамон адолати 
иљтимої (таносуби савтњо, мувозинат, мувофиќат, риояи меъёри ах-
лоќу амал, маќсади муайян ва ѓ.) љойгир шудааст. 

Дар таълимоти тасаввуф Роњ њамчун мафњуми мутлаќ муќаррар 
шуда, дар нињоди он риштаи њаракати «ноќис» ба љониби «комил» 
таљассум гардидааст ва з-ин сабаб метавон гуфт, ки ин маънї ко-
милан рамзи умумии тараќќиётро дар бар гирифтааст. Дар робита бо 
Роњ ибораи «маќомоти сайр»-ро низ метавон мисол овард, ки он низ 
айнан ишораест ба зинањои мухталифи њаракат дар роњи душвори 
камолот. Мавлоно Љалолиддини Балхї ин гуна сайри маънавиро дар 
мисоли њаракати пардањои мусиќї рўи дастаи соз (масалан - Уд, 
Танбўр ва ѓ.) чунин тасвир намудаанд: 

 
Ман бас кунам, аммо ту эй мутриби равшандил, 
Аз зер чу сайр ої, бар замзамаи бам зан. 

 
Зер – яъне пардањои баланд (инчунин номи яке аз симњои Уди 

ќадимї), вале бам (боз њам номи яке аз симњои Уд) – ба пардањои 
поин, садоњои пасттар ишора мекунад. Орифи бузург ба мутриб 
мурољиат намуда ўро даъват менамояд, ки миёни пардањои зер 
(пардањои баланд, тез) ва бам (пардањои гарон, садоњои паст) сайр 
намуда, роњи љустуљўи Њаќро тай намояд. «Сайр омадан» – ба маънои 
оњанги пурраи мусиќиро навохта, дар нињоят ба пардаи бам бозгашт 
намуданро дорад, яъне пас аз сурудани ављњои баланд доираи оњангї 
ба пардаи аввалии хеш (пардањои бам) боз мегардад ва бо њамин 
сайри оњанг шакли доираи комилро мегирад, яъне оњанги мусиќї 
аснои иљрои асар аз кадом нуќтае оѓоз гардида бошад, дар интињои 
он даќиќан боз ба њамон нуќта бармегардад. 

Дар илми геометрия низ ин намуд бозгашти хатро мансуб ба 
назарияи доира ё худ чарх медонанд. Њамин аст, ки дар тасаввуроти 
Љалолиддини Балхї оњанги мусиќї њамеша бо мафњумњои чарх задан 
ва гирд гаштан алоќаманд гардидааст. Расми машњури дарвешони 
чархон, ки соатњои дароз рўи доираи муайян раќскунон чарх зада, 
дар нињояти кор ба ваљд меоянд, таљассуми њамин шакли азаливу 



241 

абадии њаракат аст ва бењуда нест, ки ин намуди њаракат њамчун 
таќлид ба њаракати аљсоми фалак тасаввур карда мешавад. 

Дар асоси мушоњидањои боло ва ахбори сарчашмањои таърихї 
метавон таъкид намуд, ки мафњуми Роњ (ќаблан Рос, Раса) ба маънои 
рамзи оњангофаринї ва услуби иљрои оњанг сараввал дар фанни 
мусиќї ташаккул ёфта, танњо баъдан (дар љараёни истифодаи 
дастовардњои њунари мусиќї дар таълимоти тасаввуф) бо маънии 
ирфонии Роњ омехта шудааст. 

Њаракат рўи њафт зинаи (ё худ њафт пардаи) мусиќї (дар 
«Мантиќ-ут-тайр»-и Фаридуддин Аттор – њафт водї), ки ориф бояд 
онњоро тай намояд, дар нињояти кор ба дарёфти зинаи њаштўм 
меоварад, ки он такрори садои зинаи нахустини маќом (мояи асосии 
оњанг ё худ «тоника») мебошад. Аз хусуси ин сифати табиї ва 
таѓйирнопазири акустикаи мусиќї – яъне њатман дар зинаи њаштўми 
њаракати асвот ба садои аслї ва нахустин баргаштани онњо болотар 
гуфта гузашта будем. 

Аттор њафт водии мазкурро номбар намуда, онњоро њамчун 
марњилањои расидан ба маќсади нињої муайян кардааст: Ишќ, 
Маърифат, Истиѓно, Тавњид, Њайрат, Фаќр, Фано. Аз њафт зина 
иборат будани ин марњилањо, характери мухталифи зинањо, ки воќеан 
њам дар мусиќї тавассути васоити гуногуни зарбиву оњангї тасвир 
карда мешаванд, дар асл як намуд тимсоли бадеї-фалсафии њаракати 
пардањои мусиќї ба шумор мераванд. 

Азбаски мафњуми њаракат аслан дар радифи сурат ва шакли 
вуљудияти олами зинда ќарор дорад, пас метавон гуфт, ки забони 
њаракати лањн рўи пардањои сози мусиќї низ дар маънии умумиаш 
зиндагї ва љараёни њаракати мављудоти зиндаро таљассум намудааст. 
Сарчашма ва оѓози њидояти ин њаракат аз олами улвї нузул мегардад 
(гардиши афлок ё худ, чї тавре ки мегўянд, садои њамин гардиш) ва 
инсон њамчун тимсоли кучаки олами бузург аснои таъмини идомаи 
њаёт доиман моил ва машѓули ин ё он намуди њаракат аст. Дар сурат 
ва ботини олами саѓир (масалан инсон) кулли ќавонини олами кабир 
(яъне афлок) таљассум гардидааст ва гуфтан љоиз аст, ки дар њама 
њолат мањз њаракати мавзун шакли солими мављудияти онњоро 
ташкил мекунад. 

Доир ба шарњи мафњуми њаракат дар илми тасаввуф Ањмади Тўсї 
чунин фармудааст: «бидон, ки њаракат асли љумлаи калимот аст ва 
сукун сабаби нуќсон. Набинї, ки чун об биистад бигандад… Њамчун 
одамї – агар дар њаракат ояд, аз нуќсон ба камол интиќол кунад… ва 
њаракати вуљуди одамї њафт аст: њаракати њавос (эњсосот), њаракати 
нафс, њаракати ќалб, њаракати аќл, њаракати рўњ, њаракати сирр (аз 

фано ба баќо) ва њаракати љавњари инсонї. Ва соњиби завќро ин 
маљмўи њаракот дар Самоъ пайдо ояд.»289 

Ин љо шарње аз худ илова накарда, танњо њамин нуктаро ёдовар 
мешавем, ки Самоъ њамчун воситаи таљассум ва интиќоли рамзи 
њаракат дар осори аксари муаллифони тасаввуф ба маънии мутлаќ, 
яъне шунидану дарк намудани садои мусиќї омадааст. Њаракати 
пуризтироби садоњои мусиќї дар ботини инсон шавќи минбаъдаи 
њаракатро бедор мекунанд ва з-ин сабаб шунаванда пас аз ворид 
шудан ба лањзањои муайяни самоъ беихтиёр ба њаракат меояд 
(њаракати ботинї ва зоњирї). 

Дар рисолаи «Ихвон-ус-сафо» низ оид ба мављудияти садои 
аљсоми фалак ва зери оњанги мўътадил давр задани он маълумот 
мављуд аст. Имом Ѓазолї дар «Кимиёи саодат» рољеъ ба мафњуми 
«таносуб», ки дар олами улвї њамчун рамзи зебої ва назокат (яъне 
«гармония») шинохта шудааст, сухан меронад ва мегўяд, ки савтњои 
мутаносиб ва мавзун низ инъикоси назокату мувозинати њамон олами 
улвї ба шумор мераванд. 

Ногуфта намонад, ки дар миёни иддаи сершумори ин ќабил 
бањсњо оид ба иртиботи мусиќии афлок ва замин, гуфтањои Ибни 
Сино фарќияти зиёд доранд ва ба аќидаи мо њамин гуфтањо дар пояи 
устувори илмї ќарор доранд. Ў менависад: «мо дар њељ сурат 
њаракати аљсоми фалакро бо таносуби садоњои пардањои мусиќї 
баробар намекунем, зеро ин мавзўи бањси илмњои гуногун аст ва ин 
намуд амалњоро танњо онњое метавонанд иљро намоянд, ки ба 
фарќияти миёни илмњои гуногун сарфањм намераванд.»290 

Тањќиќи доираи истилоњоти мусиќии суннатии мардумони Осиёи 
Марказї шањодат медињад, ки мафњумњои роњ, гардиш, пешрав, 
тарљеъ, бозгашт, гардун ва ѓ., бевосита ба консепсияи њаракат иртибот 
доранд. Истилоњи Гардон њатто дар мусиќии мардумї – дар доираи 
сурудњои созандањои Бухоро ва фалакхонии минтаќањои мухталифи 
Тољикистони имрўза мавќеи махсус дорад. Маълум аст, ки силсилаи 
фалакхонї њатман бо навои «шањд» оѓоз мегардад, ки зимни иљрои он 
оњанг бидуни зарби муайян, яъне ба тариќи озод садо медињад. Ќисми 
шањд тадриљан ба «гардон» табдил меёбад ва аз ин лањза сар карда, 
савт мавзун шуда минбаъд бо зарбу усули муайян иљро мегардад. 

Шубњае нест, ки миёни мафњумњои «роњи оњангњо» (рањ задан, рањ 
навохтан) ва «роњ» дар тасаввуф иртиботи зич мављуд аст. Њаракати 
дастони навозанда рўи пардањои соз мисли њаракати солик аст, ки 
роњи ростро мељўяд, зеро мафњуми њаракат дар илми тасаввуф бо савт 
ва оњанг ва ё худ умуман бо садо иртиботи махсус дорад. Дар рисолаи 

 
289 Тўсї Ањмад., Самоъ ва ќунут., Тењрон, 1360, с.2 
290 Љавомеъу илм-ал-мусиќї, с.4 

«Наѓмаи Ушшоќ» доир ба ин маънї чунин омадааст: «Бидон, ки дар 
Самоъ се маќом аст: аввал фањм, онгоњ ваљд, онгоњ њаракат».291 

Пас маълум мегардад, ки њаракат, яъне амали роњпаймої танњо 
пас аз шунидани садо (овози њидояткунанда) ва ба ваљд омадани 
шунаванда ба вуљуд меояд, яъне мафњуми њаракат мушаххасан ба 
марњилаи саввуми љараёни Самоъ алоќаманд мебошад. 

Дар хусуси истилоњи "Хона" бошад, бояд зикр кард, ки маъмулан 
дар забони тољикї Хона ба маънии љои истиќомат ё худ манзили зист 
истифода мешавад. Аммо миёни ањли тасаавуф ва илми мусиќї 
«Хона» чун мафњуми хеле амиќ ва нодири фалсафї машњур аст ва 
љанбањои мухталифи этимолољї дорад. Шояд њамон хонаќоњи 
сўфиёна шакли таѓйирёфтаи «хонагоњ» бошад, яъне мавзеи љойгир 
гардидани "Хона". Азбаски маросим ва оини хонагоњ решаи 
ќадимтаре аз тасаввуф дорад, аљаб нест, ки «хонагоњ» (дар мавриди 
истифодаи «гоњ») бо готњои (гоњњои) авестої низ иртибот дошта 
бошад. 

Пайдост, ки Байт (яъне ќитъаи шеърї) муродифи арабии «хона» 
мебошад ва дар мусиќии классикии тољикї порчаи оњангии бо як 
байт суруда шударо айнан «Хона» (баъзан – хат, сархат, сархона, 
миёнхат, миёнхона) меноманд. Пас, маълум мешавад, ки як хонаи 
оњангї баробари як байти шеърї мебошад. Бори дигар аз гуфтањои 
Шамсиддин Ќайси Розї рољеъ ба истилоњи Хона ёдовар мешавем: 
«шуаро њар ќитъаро аз он «хона» хонанд, он ки фосила миёни ду хона 
байте муфрад созанд ва ин байтро тарљеъбанд хонанд.»292 

Хона баъзан ба маънии «банд» (куплет) низ истифода мешавад ва 
чуноне ки ќаблан ќайд карда будем, ин истилоњ бо њамин шаклу 
маънї дар мусиќии арабњои мамолики Маѓриб (Алљазоир, Марокаш 
ва Тунис) маъмул гардидааст. Тааљљубовар аст, ки дар мусиќии 
суннатии маѓрибї бобњои паси њам иљрошавандаро айнан дар шакли 
«хонат-ул-аввал, хонат-ус-сонї» номгузорї кардаанд (яъне бо номи 
тољикии "хона"). 

Маълум аст, ки таъсири мутаќобилаи фарњанги мусиќии 
мамолики араб ва Осиёи Миёна дар мавриди истифодаи истилоњот 
падидањои зиёд дорад, зеро баъдан дар як марњилаи муайяни 
инкишофи ин таъсири мутаќобила, ба ивази истилоњи «парда», ки 
миёни ањли њунари Мовароуннањр њамчун номи ќаторовоз ва асарњои 
мусиќї низ истифода мегардид, истилоњи арабии «маќом» маъмул 
гардид. 

Сараввал бояд маънии калимаи маќомро шарњ дод, зеро он низ 
дар илми тасаввуф хеле маъруф аст. Маќом аз решаи феъли арабии 
«ќама» (истодан) гирифта шудааст ва дар шакли «маќом» маънии 

 
291 Нуруллоњ Ал-Чиштї., Наѓмаи Ушшоќ, с.181 
292 Ал-Мўъљам, с.295 

«љои истодан, макони таваќќуф, ќарор гирифтан»-ро дорад. Оддитар 
карда гўем, маќом – яъне љой, макони муайяни ќарор гирифтан, 
љойгир шудан аст. 

Дар мавриди сози мусиќї бошад, «маќом» - яъне љои пахш 
намудани пардаи муайяне рўи дастаи он мебошад, баъдан аз ин 
маънї номи ќаторовозњои муайян бурун омадаанд, ки зинаи аввали 
онњо аз ин ё он парда оѓоз мешавад ва дар нињоят, маќом ба маънии 
номи жанри маъруфи мусиќї омадааст, ки асоси лањнии онро ин ё он 
ќаторовоз муайян сохтааст. Ин љо бояд аз ишораи маъруфи ањли 
тасаввуф хотиррасон шавем, ки дар хусуси маќом гуфта шудааст: «Ли 
кулли маќомин – маќолун» (аз арабї: њар маќомеро ќавлест, 
суханест). Дар таълимоти тасаввуф истилоњи маќом ба маънињои зиёд 
– аз љумла чун «маќомоти сайр», «маќоми соликон» ва ѓ. дучор 
мегардад. 

Дар яке аз нахустин сарчашмањои илми тасаввуф – асари комили 
Саррољи Тўсї «Ал-ламаъ фит-тасаввуф» номи њафт маќоми тасаввуф 
чунин шарњ дода шудааст: «тавба, вараъ, зўњд, фаќр, сабр, таваккул, 
ризо». Аљиб аст, ки муаллиф њар маќоми минбаъдаро дар ин ќатор ба 
сифати натиљаи ё худ мањсули убури маќоми пешина тасаввур 
намудааст. Ќутбиддин Аббодї  боз як намунаи истифодаи истилоњи 
маќомро пешнињод намудааст, ки он «маќоми некў» мебошад. Ба 
аќидаи мо ин истилоњ шояд танњо ишораи муфрадест барои ифодаи 
мазмуни хислатњои накўкории ањли тасаввуф, зеро дар катибањои 
дигар ин намуд истилоњ дар радифи маќом истифода нашудааст. 

Чуноне ки маълум аст, боби аввалини овозии Шашмаќом – 
Сарахбор ном дорад, яъне ахбори нахустин, маълумоти нахустин дар 
лањни маќоми муайян. Ибораи «Сарахбори Бузрук» маънии онро 
дорад, ки дар ин боб нахустин маротиба ба шунаванда нозукињову 
вижагињои маќоми Бузрук бо тамоми мушаххасоти лањниву зар-
биашон тавассути савту калом пешкаш карда мешаванд. 

То ин замон (яъне то расидани лањзаи иљрои Сарахбор) оњангњои 
ин маќом таи навозишњои ќисми Мушкилот (ќисми созии маќомњо) 
чанде намудор мегарданд, вале аслан танњо дар Сарахбор њамаи 
љанбањои лањнии маќоми мазкур мавриди истифода (дар мусиќї амал 
кардан, кор кардан меноманд) ќарор мегирад. Дар шарњи болотар 
зикр гардида оид ба мўљиботи њаракат маълумоти сањењ оварда шуда 
буд ва таъкид гардид, ки шарти асосї барои оѓози њаракат – ин 
шунидани хабар мебошад ва мањз шунидани хабар соликро водор 
месозад, ки сараввал ба дарки он бикўшад ва сониян тибќи дараљаи 
таъсири он машѓули њаракат гардад. 

Марњилањои сафари соликро "маќомњои тасаввуф" (ё худ зинањои 
маърифат) ташкил медињанд ва зимнан бояд ќайд кард, ки 
марњилањои њаракати дастони навозанда рўи зинањои пардањои соз 

низ дар нињояти амал маќомњои мухталифи мусиќиро ба вуљуд 
меоранд. 

Сараввал ба ёд меорем, ки доираи ќаторовозњои мутадовил аз 
Дувоздањ зина иборат мебошанд ва рўи ин зинањо Дувоздањ маќоми 
мухталиф пардабандї мешаванд. 

Агар тибќи њисоби соддаи раќамњо њаракати ќаторовозњоро 
тасаввур намоем, пас бояд иќрор гардид, ки Дувоздањ маќом, ки аз 
њамдигар мањз бо доираи овозњояшон фарќ мекунанд, бояд бо 
дувоздањ роњи гуногун (яъне бо роњи паси њам пахш намудани 
зинањои гуногуни овозї) пардабандї шаванд. Дар ин сурат маълум 
мешавад, ки мафњуми «роњ» дар радифи «маќом», «парда» ва «љамъ» 
ќарор дорад ва дар илми мусиќї ба сифати категорияи муайян 
истифода мешавад. 

Дар њошияи рисолаи «Шарњи таарруф»-и Мустамаллии Бухорої 
(а.X) ибораи Роњи Рост њамчун роњи дарёфт намудани тавњид баён 
карда шудааст: 

 
Бо ду Каъба дар рањи тавњид натвон рафт рост, 
Ё ризои дўст бошад, ё њавои хештан. 

 
Аллома Ањмади Дониш дар хусуси маърифат суханронї намуда, 

ќабл аз њама душворињои роњи маърифатро ёдовар мешавад. Ў 
менависад, ки «баъд аз вуљуд хайри одамї дар маърифату илм бошад 
ва ба ихтиёр тан ба коњилию љањл надињад, ки маърифат аз хоњиши 
рўњ аст ва коњилї аз коњиши нафс… ва камоли коњилию љањл бе 
камоли куфр сурат набандад. Мурод аз имону куфр дар ин љо роњи 
рост ва каљ бошад, яъне роњёфта ва роњгумкарда. Ва одамї мухтор 
аст дар сулуки тариќайн.»293 

Мухторияти одамро дар интихоби сулуки тариќайн (яъне ду роњи 
муќаррар – роњи рост ва роњи каљ) махсусан таъкид намудани Ањмади 
Дониш ва маънии роњи каљро бо куфру коњилї пайванд кардани ў 
далели онанд, ки категорияи роњ дар кашфи бузургтарин муаммоњои 
иљтимої ва илмии Бухорои асри XIX мавќеи калон доштааст. Дар 
љои дигар Ањмади Дониш дар хусуси сифатњои хоси ошиќ таъкид 
намудааст, ки «дигар шарт аст, ки ошиќ марде донишманд бувад ва 
аз њама улуму фунун бохабар, хосса илми таѓаннї (ѓино, мусиќї –
А.Н.) ва алњон ва ќиссаву таворих ва мусаввирї ва наќќошї…»294 

Бубинед, чї сифатњоеро бояд мард доро бошад то ки даъвои 
ошиќї (ба маънии мутлаќаш) карда тавонад – донистани илми 
мусиќї, таърих, наќќошї ва ѓ. Албатта, ин љо сухан аз боби сифатњои 
инсони комил меравад ва маълум мешавад, ки донистани илми 

 
293 Наводир-ул-ваќоеъ., љ. 26, с.113 
294 Њамон љо, с.212 

мусиќї низ яке аз шартњои маърифат будааст. Алломаи бузург 
баъдан ќитъаеро мисол меорад, ки дар он шояд кулли танофури ў 
нисбат ба сохти онзамонаи љомеа, риё ва дурўѓ, базми аблањону 
наќќошии кўрони давронашро таљассум карда бошад. Ин ќитъа 
чунин аст: 

 
Дар љањон дањ чиз душвор аст назди огањї, 
К-аз тасаввур кардани он мешавад дил бењузур. 
Нози ошиќ, зўњди фосиќ, базми мумсик, њазли разл, 
Шеваи мањбуби бадшаклу назарбозии кўр. 
Лањни савти беусулон, бањси илми аблањон, 
Мењмонии батаќлиду гадоии базўр. 

 
Мусиќии Шашмаќом, махсусан оњангњои саршори рамзу 

маънињои маќоми Рост, ба шунаванда роњи дарёфти маърифатро 
њидоят мекунанд, зеро љустуљўи «маслаки мутавассит» (роњи миёна, 
яъне баъид аз чапу рост) бо истифодаи аќл вобаста мебошад ва 
таъсири оњанги маќом ба рўњи инсон мањз њамин гуна њисси 
эътидолро ворид месозад. 

Ќоидаи тавфиќ, яъне риояи мувофиќати њаёт, дурї љустан аз 
амали зишт ва тахайюлоти њаром бевосита бо мафњуми Роњи Рост 
алоќамандї дорад. Аз ин хусус мехоњем бори дигар ба шарњи Ањмади 
Дониш мурољиат намоем: 

«Одамї … чун дарёбад, ки ба Роњи Рост бе ќоидаи тавфиќ 
наметавон рафт ва ба роњи каљ дар њалокат ва залолат меафтад, пас 
дар амри маош ва маод сулуки миёнаварї ихтиёр кунад ва дар 
муомилат бо халќу холиќ тариќи эътидол маръї дорад.»295 

Дар мазмуни садњо таронањои мардумї низ метавон таљассуми 
образи Соликро пайдо намуд, ки матну оњанги суруд пайваста дар 
тасвири роњ ва нафари рањпаймо ќарор доранд. Яке аз машњуртарин 
сурудњои маросимии тољикї, ки аснои тўи арўсї иљро карда мешавад 
чунин оѓоз мегардад: 
 

Рафтем рањи дуродур, 
Овардем нињоли гул, 
Ин гула куљо монем, 
Дар њавлии Мирзогул… 
Ёр, ёр, ёроне… 
 
Ё худ: 
Ёр омаду ёр омад, 
Ёр аз рањи дур омад… 

 
295 Њамон љо, с. 114 

Тањќиќи зиёда аз 1500 рубоињои халќии тољикї, ки дар «Баёзи 

фолклори тољик»296 нишон медињад, ки ќариб дар аксари ин намунањо 
образи Солик (пиёда ё савора), ё худ тасвири роњи маќсад мавриди 
баррасї ќарор гирифтааст. Бояд ќайд кард, ки ин услуби ќавї дар 
мазмуни эљодиёти бадеии кулли мардуми  форсизабон мавќеи 
бузургро соњиб аст. Устод Иброњим Шукурзода, муњаќќиќи эљодиёти 
шифоњии мардуми Хуросон чунин рубоиро сабт кардааст: 

 
Рафтам ба суни сањро, 
Дидам савори танњо. 
Гуфтам савора, кистї, 
Гуфто: азиз Мустафо.297 
 
Образи Роњ ва Солик дар мазмуни адабиёти шифоњии мардуми 

тољик мавќеи хос доранд ва з-ин сабаб дар мусиќии мардумї ва осори 
навоњои классикї низ маъво гирифтани ин образњо бењуда нест. 
Инчунин муќаррар гардид, ки дар мазмуни иборањои Роњи Рост, Роњи 
Ироќ ва монанди инњо «роњ» ба маънои оњанги мусиќї, маќом ё худ 
парда истифода карда шудааст. 

Ин љо бояд ёдовар шуд, ки номи системаи мусиќии классикии 
мардуми Њиндустон – Рогњо (аслан – «Рања»), ки таърихи ќадим ва 
якчандњазорсола дорад, аз љињати фонетикї ба Роњ хеле монандї 
дорад, вале ин љо мавриди бањс оиди ин мавзўъ нест. 

Гарчанде кулли зинањои инкишофи мусиќии классикии мо бо 
расму оинњои мухталифи мазњабї печ дар печ ќарор гирифтааст, дар 
њељ сурат наметавон системаи маќомњоро дар иртиботи танњо ва 
хоссаи аќоиди мазњабї тасаввур намуд. Таърихи пайдоиш, рўзгори 
ташаккули асарњои мусиќии классикї ва нињоят, сурату мазмуни пур 
аз дардњои одамшиносї ва дарки олам, ки дар нињоди Шашмаќоми 
муосир љой доранд, баръало дарак аз он медињанд, ки мусиќии Шаш-
маќом – љузъи махсуси системаи донишњои хештаншиносї ба шумор 
меравад ва дар доираи ягонаи назарияи вањдати вуљуд ќарор дорад. 
Мањз аз њамин лињоз тањќиќи риштањои иртиботи мусиќии 
Шашмаќом бо назарияи тасаввуф ба мо пањлуњои хеле пурарзиш ва 
нозуки ин навоњои њазорсоларо тадриљан аён хоњад кард. 

Дар мавриди тањќиќи олами ботинии инсон шайхурраис Абў Алї 
Ибни Сино бо истифода аз бузургтарин дастовардњои илми љањонї ва 
мушоњидањои хирадмандонаи хеш ба кашфи муаммои савт (садои 
мусиќї) ва наќши он дар зиндагии инсон даст мезанад. Ў мегўяд, ки 
танњо садоњо метавонанд кулли ѓановати олами ботинии инсонро 

 
296 Баёзи фолклори тољик., љ.1., Душанбе, 1985 
297 Шукурзода И., Мардуми Хуросон., Тењрон, 1346, с.360 

таљассум карда тавонанд ва танњо олами асвот (савтњо) ќодир аст 
мављудоти зиндаро ба њам пайванд гардонад. 

Ибни Сино пай бурдааст, ки мањз савт (садои инсон ва тамоми 
мављудоти зинда) ќодир аст ба сифати ноќили бузург миёни олами 
њастї хидмат намояд. Савт - ифодакунандаи эњсосот аст ва з-ин сабаб 
дар нињоди овоз метавон кулли нозукињои олами ботинии инсонро 
кашф намуд. 

Пайвандии њунари мусиќї ва илми фалсафа дар он аст, ки мусиќї 
низ пайваста дар кўшиши тавассути асвот ба инсон расонидани 
маънии њастї мебошад ва роњи њаќиќатро дар характери боэътидоли 
оњангњо њидоят мекунад. Пас дар ин сурат метавон гуфт, ки дар 
аносир ва аркони њунари мусиќї, махсусан мусиќии њирфаї, ки 
Шашмаќом ба он мансуб аст, сурат ва сирати олами њастї наќшбандї 
гардидааст. 

Ба андешаи мо, пайвандии назарияи тасаввуф ва системаи 
маќомњои классикї ќабл аз њама характери диалектикиро соњиб аст, 
зеро дар аксари њолатњо муайян намудани афзалияти мушаххаси ин ё 
он консепсияњои муштараки тасаввуф ва њунари мусиќии классикї 
хеле душвор мебошад. Масалан, яке аз жанрњои хеле ќадимї ва 
машњури мусиќї – ин силсилаи сурудњои «Љомадаррон» ба шумор 
меравад, ки зоњиран гўё дар натиљаи таъсири таълимоти тасаввуф 
(расми сўфиёнаи пора кардани хирќа ба хотири озод намудани рўњ) 
пайдо шуда бошанд. "Рањи љомадарон" – њамчун номи оњанги 
машњури мусиќии сўфиёна низ маълум аст. Дар «Фарњанги мусиќии 
Ирон» чунин омадааст: «Љомадаррон – гўшаест дар Њумоюн, 
Исфањон, Афшорї, Баёти турк, номи лањнест аз љумлаи тасонифи 
Накисо, гўянд ин савтро чунон навохт, ки њуззор њама љомањоро бар 
тан пора карданд.»298 

Бо њамаи арзи эњтиром ба донишмандии мусаннифи ин фарњанги 
пурмазмун бояд тазаккур дод, ки ба њар њол шояд ин љо як намуд 
"анахронизм" мављуд бошад, зеро расми  зери таъсири шадиди 
оњангњои мусиќї аз љониби шунаванда пора намудани хирќа аслан ба 
ањли тасаввуф алоќа дорад. Масалан, дар Сўфиномаи Аббодї 
омадааст, ки «чун љомаи валие ё азизе аз азизони тариќат ба фарти 
ваљд ё ѓалабаи самоъ, ки мард дар худ нагунљад хирќа кунад, он 
насибро батабаррук бар љома бояд дўхт ё бар саљљода, то њар ибодат 
ки бо он кунад, бар рўзгори ў пайвандад.»299 

Яъне расми хирќа пора кардан айнан вориди суннатњои тасаввуф 
аст. Аббодї боз илова намудааст, ки «ањволи равандагон дар хўрдани 
шароби маънї мутафовут аст… Мастон, ки шароб бар эшон ѓалаба 
кунад, изњори асрор кунанд ва њатки (фош кардани – А.Н.) он 

 
298 Фарњанги мусиќии Ирон., ба кўшиши Урфаъ Атрої, Тењрон, 1371, с.29 
299 Аббодї Ќутбиддин Абулмузаффар Мансур бинни Ардашер., Ат-тасфийя фи 

ањвол-ал-мутасаввифа (Сўфинома)., Тењрон, 1347, с.245 

талабанд ва сабаб он бошад, ки зуњури маънї бар ќуввати дил тарљеъ 
гирад, аќл тоќати тањаммул надорад, пардаи сукун мунхариќ ша-
вад…»300 

Дар љумлаи боло иддаи зиёди истилоњоти мусиќиро аз ќабили 
Парда, Тарљеъ, Сукун дучор омадан мумкин аст, ки дар айни замон 
соњиби рамзњои муайяни ирфонї мебошанд. Боз як аќидаи олими 
машњур – Нуруллоњ Чиштиро мисол меорем, ки дар хусуси пора 
кардани хирќа аснои шунидани мусиќї чунин гуфтааст: «аммо љома 
даридан ба ихтиёр нашояд, ки он саноеъ кардани мол бувад, аммо 
чун натавонад худро доштан – раво бошад.»301 

Ин љо хеле бамаврид зикр гардидааст, ки мустамеъ набояд тариќи 
ихтиёр (яъне танњо бо хоњиши худ) аснои шунидани оњанг хирќа пора 
кунад, зеро дар ин сурат ин амал таљассуми зоњирпарастї ба њисоб 
меравад. Дар достони «Юсуф ва Зулайхо»-и Мавлоно Абдуррањмони 
Љомї маънии чоки гиребон њамчун амали ифодакунандаи оњанги 
мотам чунин тасвир карда шудааст: 

Дар вафот ёфтани Юсуф: (Зулайхо) 
 
«Нахуст аз даври чархи номувофиќ, 
Гиребон чок зад чун субњи содиќ. 
Бар он оташ, ки дар дил дошт пинњон, 
Рање бикшод аз чоки гиребон» 
 
Шоир дамидани субњро пас аз торикии сиёњи шаб ба чоки 

гиребон ташбењ додааст, яъне чоки гиребон роњи халосї аз торикї 
мебошад. Дар байти дуввўм бошад, чоки гиребон барои оташи 
сўзони дили Зулайхо роњи бурун омадан аст. Ин аст яке аз падидањои 
бадеї-фалсафии амали "љомадарронї" ва гиребон чок кардан дар 
адабиёти классикии тољик. 

Дар назм ва мусиќии классикї ќариб њамаи амалиёт ва тимсолњои 
тасаввуф дар шакли бадеї таљассуми хешро пайдо намудаанд. Њатто 
дар њамин байтњои дар боло зикр гардида, дар ќатори чоки гиребон 
инчунин рамзи роњ (роњ кушодан) низ тасвир карда шудааст. 
Пайвандии зич миёни категорияњои тасаввуф нишон медињад, ки њар 
як иќдоми рамзии сўфиён њатман дар рубоиву таронањо ё худ дар 
раќсњои гардон ва сурудњои осмонкаф мавриди баррасї ќарор 
мегиранд. 

Дар илова метавон силсилаи дигари оњангњу таронањоро мисол 
овард, ки дар Шашмаќом онњо дар маљмўъ тањти унвони Сувора 
маъруф гардидаанд (дар маќомњои мамолики араб бо номи «Ракаб»). 
Гап дар сари он аст, ки пайдоиши ин жанрњои маъруфро олимон 

 
300 Њамон љо, с.204 
301 Чиштї Нуруллоњ., Наѓмаи Ушшоќ., Лакњнау, с.188 

бевосита ба таъсири аќоиди сўфиёна мансуб медонанд, аммо даќиќан 
маълум аст, ки сурудњои силсилаи Сувора бо номи «Асброс» дар 
ќарнњои V-VI маъруф буданд. Зиёда аз ин, бояд ёдовар шуд, ки шояд 
зери таъсири мусиќии давраи сосониён бошад, ки дар маданияти 
мусиќии арабњои замони љоњилия таронањое маъмул гардида буданд, 
ки номашонро «ѓино-ар-ракабон» (суруди саворагон) меномиданд. 

Пас маълум мешавад, ки ќабл аз ба низом даромадани аркони 
таълимоти тасаввуф иддаи муайяни унсурњои ин таълимот мањз дар 
нињоди њунари мусиќии њирфаї ташаккул ёфта буданд. Бо њамин 
далел метавон исбот кард, ки пайвандии илми тасаввуф ва њунари 
мусиќї риштањое доранд, ки њанўз ба дараљаи кофї омўхта 
нашудаанд. 

Њунари маќомхонї ва љараёнњои мухталифи таълимоти сўфия 
таърихан дар як њудуди муќаррар ва дар як давраи муайян ташаккул 
ёфтаанд. Аљиб аст, ки сатњи ихтилоф миёни суннатњои ин ё он 
тариќати тасаввуф ё худ нозукињои минтаќавии он (сўфияи Маѓриб, 
Хуросон ва Осиёи Миёна), айнан бо њамон меъёри таносуб дар 
рангубарангињои мусиќии ирфонии ин минтаќањо аён мегарданд. 
Ѓайр аз ин, таъсири мутаќобилаи ин љараёнњо низ дар услуби 
мусиќии онњо наќш бастаанд. Шояд аз њамин сабаб бошад, ки то 
имрўз дар мамолики Маѓриб (Алљазоир, Марокаш ва Тунис), ки он 
љо санъати маќомхониро «нўба» меноманд, истилоњоти соф тољикии 
мусиќї ба монанди Пешрав, Хона, Дугоњ, Сегоњ (дар шакли Башраф, 
Сика ва ѓ.) дучор мегардад. Дар он љо шунавандагон аснои самоъи 
таронањои маќбул бо нидои «дўст», «љон» ба ваљд меоянд ва бо чунин 
амал гўё эњтироми хешро ба сароянда баён мекунанд. Мухлисони 
мусиќї хеле хуб медонанд, ки ин расми нидоандозињои шунавандагон 
дар байни мардуми тољик аз ќадимулайём васеъ пањн гардидааст. 

Иддаи дигари истилоњоти Шашмаќом  дар мамолики араб (Ироќ, 
Маѓриб, Миср, Сурия) дар тарљимаи арабии онњо маъруф 
гардидаанд. Масалан истилоњи «даромад» (ќисми нахустини шўъба) 
дар мусиќии арабї дар шакли «духул» истифода мешавад, Сарахбор 
ба "истихбор" иваз мегардад ва ѓ. 

Дар бунёди оњангии маќомњо ва системаи истилоњотии онњо маф-
њумњои Даромад ва Хона маънои соф ирфонї доранд302 ва шояд ин 
омил таљассуми бадеии њамон ѓояи машњуре бошад, ки ба тасвири 
шањри бузурге алоќаманд аст. Дар ин шањр доиман садои мусиќї 
(овози љарас) баланд аст ва Солик (рањпаймо) љониби њамин шањр 
равон аст. Ин намуд тасвири шањри мусиќиро дар рисолаи Абў 

 
302 Дар луѓати Миръоти ушшоќ чунин омадааст: «Хона – вуљуди изофї ва кавни 

љузъиро гўянд. Байт:  
 

Бирав, ту хонаи дилро фурў рўб, 
Муњайё кун маќому љои мањбуб. 

Муњаммади Кошонї «Канз-ут-тањаф» (Хазинаи тўњфањо) дучор 
омадан мумкин аст. Муаллифи рисола наќл мекунад, ки он шањрро ду 
дарвозае буд, ки якеро «Дарб-ул-фитр» (даромади аввал) ва 
дуввўмиро «Дарб-ул-уд» (шояд дарвозаи чўбин?) меномиданд ва 
назди њар дарвоза ду муваккил ќарор доштанд. Онњо ба њар нафаре, 
ки аз дарвозаи аввал ворид мешуд асберо месупурданд то ки савори 
он шуда то ба дарвозаи сонї сафар намояд ва аснои расидан ба 
дарвозаи «дарб-ул-уд» асбро боз мегирифтанд ва он нафарро аз шањр 
берун мекарданд. 

Тасвири шањри пур аз садои мусиќї њанўз дар Авесто низ дучор 
мегардад ва номи мавзеи мусиќиро ба забони авестої «garodmana» 
мегуфтанд. Хулласи калом, дар рисолаи «Канз-ут-тањаф» тасвири 
саёњат дар ин шањри мусиќї бо байти зерин хотима ёфтааст: 
 

Сазад, ки рўзу шаб андар Дувоздањ парда, 
Ба дањ забон чу гули савсанат сано гўям. 

 
Номгўи ин Дувоздањ парда ба тариќи зайл сабт гардидааст: Рост, 

Ушшоќ, Наво, Бўсалик, Њусайнї, Рањавї, Зангўла, Ироќ, Њиљоз, 
Исфањон, Бузург, Мухолиф. 

Маълум мешавад, ки бар хилофи Сафиуддини Урмавї муаллифи 
«Канз-ут-тањаф» дар системаи Дувоздањмаќом мањз маќоми Ростро 
дар марњилаи аввал љой медињад, зеро аз рўи аќидаи ањли тасаввуф 
маќоми Рост аз њазрати Одам мондааст. Ѓайр аз ин, дар љойи маќоми 
Кучак (пардаи дувоздањум) ин љо маќоми Мухолиф оварда шудааст 
ва муќаррар аст, ки ин маќом дар муќобили маќоми Ушшоќ (ба 
сифати љуфти мутаќобила) ќарор дорад. 

Дар таълимоти тасаввуф ин ќабил услуби иттињоди љуфтњои 
мутаќобила (як навъи дихотомия) дар сатњи гуногун – мафњумњо 
(зоњир-ботин), афлок (олами улвї ва сифлї), онтологї (њолатњои 
«бил-ќувва» ва «бил-феъл») хеле васеъ истифода шудаанд. Дар 
мавриди бо услуби "дихотомия" таќсимбандї гардидани системаи 
Дувоздањмаќом метавон чунин мушоњидањоро мисол овард, ки 
бевосита ба маънии номи маќомњо алоќаманд њастанд. Масалан, 
маќомњои «Ушшоќ – Мухолиф», «Бузург – Кўчак», «Њиљоз – 
Исфањон», «Ироќ – Аљам» ва ѓ. айнан њамин гуна љуфтњои 
мутаќобиларо таъсис додаанд. Пас, маълум мешавад, ки ба њам 
муќобил гузоштани маънињои воќеї ва маљозї дар Шашмаќом ќабл 
аз њама дар мавриди муносибати оњангњо пайдо шудаанд, яъне 
аломатњои аёнии аќоиди сўфиёнаро метавон њатто дар таносуби 
навоњои маќомњо (бидуни матн) дарёфт намуд. Дар ин сурат набояд 
фаромўш кард, ки дар тўли таърихи њазорсолаи ташаккули хеш 
њунари маќомсарої ва аносири мухталифи он бо иддаи зиёди 
суннатњои бадеї-эстетикї ва фалсафї таъсири дуљониба доштанд ва 
дар натиља дар симои маќомњои имрўза наќши садњо ѓояњои амиќи 

адабї ва њунарї баръало намоён мебошанд. Муњимаш он аст, ки таи 
инкишоф ва ривољи мусиќии классикї услуби таљассуми ин ѓояњо низ 
таѓйир меёбанд ва бар нињоди онњо дардњои рўзгори нав ва диди 
мардум тадриљан инъикос меёбанд. 

Яке аз њамин гуна омилњои тафаккури бадеї, ки дар њунари 
шашмаќом хеле амиќ таљассум ёфтаанд - назарияи «тавњид» аст ва 
вижагињои онро метавон дар санъати тасвирї (масалан, тасвири 
печутоби беохири наќшњои рангин, бозии рангњо ва ѓ.) низ мушоњида 
кард. Дар мусиќї бошад, чї тавре ки болотар ќайд карда шуд, убури 
роњњои мухталиф ба хотири љустуљўи Роњи Рост ва њар замон (баъд аз 
њар як бахши алоњида) бозгаштани пардањои оњанг ба марњилаи 
аввала (зинаи Бозгашт, Тарљеъ дар маќомњо) айнан ба таљассуми 
њамин назарияи тавњид далолат мекунанд. 

Дар рисолањои ањли тасаввуф ишорањои зиёдеро дучор омадан 
мумкин аст, ки ба манъи ќироати ашъор њангоми Самоъ далолат 
мекунанд. Имом Ѓазолї аз гуфтањои Шофеъї (дар китоби «Одоб-ул-
ќазо») чунин мисол меорад: «Суруд гуфтан лањви макрўњ аст ва 
ботилро монад ва њар ки аз он бисёр кунад сафия (ар. – беаќл, аблањ) 
бошад ва гувоњии ў нашнаванд».303 

Олими бузург бо иќтибоси ин гуфтањои Шофеъї ќонеъ нашуда, 
поинтар ба ин аќида далели пурќудратеро муќобил мегузорад ва 
мегўяд: «Самоъ дар авќоти шодї, барои он, ки шодї ангехта шавад 
ва бияфзояд ва он мубоњ бошад агар шодї мубоњ бошад. Чун Самоъ 
дар айёми арўсї, дар ваќти боз омадан аз сафар,… валодат ва хатна 
ва њангоми ёд гирифтан ва њифзи Ќуръон, чї он њама барои изњори 
шодї мўътод аст.»304 

Ин ќабил шарњи љараёни таъсири мусиќиро њанўз њаким Афлотун 
чунин тасвир карда буд: «инсон њангоми ба раќс омадан аз ѓами 
рўзгор тадриљан дур мешавад ва дар натиља дар ботини ў эњсосоти 
наљиби шодиангез падидор мешаванд».305 

Абулмафохир Яњё Бохарзї (а.XIV) ин раванди таъсири мусиќиро 
чунин шарњ медињад: «Ва гуфтаанд, ки њар узверо дар Самоъ хаттест 
ва ба њар навъе дар мард тасарруф кунад – гоње бигирёнад ва гоње ба 
фарёд орад ва гоње дар даст задан орад ва гоње дар раќс орад ва гоње 
бењушї орад…Ва дар самоъ оби чашм аз он равон мегардад, ки 
њарорати самоъ бар бурудати (хунукии) яќин ворид мешавад… ва боз 
чун самоъ тамом ба дил нузул кунад ва мутамаккин гардад, оби чашм 
хушк шавад ва осори самоъ дар љасад зоњир гардад ва аљзои баданро 
дар њам кашад… ва гоње осори самоъ дар рўњ мусаввиб шавад, рўњ 
дар тамаввуљ ва тањаррук ояд…»306 

 
303 Ѓазолї А., Эњё улум-ад-дин., љ. 2 (Китоби ваљд ва самоъ), Тењрон, 1359., с.790 
304 Њамон љо, с.810 
305 Иќтибос аз: Ориф ва омї дар раќс ва самоъ., маљ. «Ироншиносї», Ню-Йорк, 

соли 3, ш. 2, 1370 
306 Аврод-ул-ањбоб, с.182 

Њангоме ки Сарахбору Талќинро гўш мекунед, оњанги пур аз 
тамкин ва саршори нолањои дилхарош касро водори дунёи фикру 
андешањо мекунанд, маънии ѓазалњои Њофизу Љомї ботини шахсро 
бо амиќтарин мушоњидањои фалсафї ва зебоишиносї ѓанї 
мегардонанд. Баъдтар, аснои иљрои бобњои минбаъда, яъне Насру 
Уфар лањзаи «ваљд» (аз арабї – бозёфт) мерасад ва дар нињоят кас 
беихтиёр ба њаракат меояд (њаракат – маънии маљозї низ дорад, яъне 
на танњо њаракати љисм, балки њаракати рўњ ва њаракати эњсосоти 
аќлонї низ дар назар дошта шудааст). 

Чуноне ки мебинем, дар љараёни ривољи оњангњои маќом 
падидањои мухталифи фалсафї-эстетикї ва бадеї дар шакли омехта 
ба њам меоянд. Ќобили зикр ва таваљљўњ аст, ки байни шўъбањои 
бузургњаљм чандин таронањои оддии мардумї иљро карда мешаванд, 
ки матнашонро аксаран байтњову рубоињои халќї ташкил мекунанд. 
Пас маълум мешавад, ки дар системаи тафаккури оњангњои 
Шашмаќом мазмуни ѓазалу мустазод, мухаммас ва соќиномањои 
классикї бо ширинињои шевагии таронањои мардумї як навъ 
симфонияи вањдати вуљудро таљассум менамоянд. Аз ин лињоз 
метавон гуфт, ки дар маљмўъ системаи маќомњо худ як навъ омили 
маърифати олам ва шинохти инсон њисобида мешаванд. Яќин аст, ки 
дар мазмуни њунари мусиќї, махсусан дар системаи маќомњои 
классикї аќоиди тасаввуф дар нисбати адабиёти бадеї инъикос ва 
таљассуми бештареро соњиб гардидаанд. Зиёда аз ин, маълум 
мешавад, ки мусиќї (Самоъ, раќс, каломи бадеъ, савти мавзун ва ѓ.) 
тадриљан ба омили бузурги тарѓиби ѓояњои тасаввуф мубаддал 
гардидааст. 

Дар тўли рушди љараёни иртиботи њунари мусиќї бо таълимоти 
тасаввуф, садњо падидањои нодири бадеї-эстетикї офарида шуданд 
ва зери таъсири ин иртибот иддаи зиёди жанру намудњои мусиќї 
табдили шаклу маънї карданд. Масалан, жанри машњури Тарона, ки 
њанўз дар замони сосониён дар эљодиёти Борбаду Накисо (бо унвони 
«Троник») васеъ маъмул гардида буд, дар як марњилаи муайяни 
таърихї ба сифати бахши таркибии суханронї ва овозхонии 
воъизони тасаввуф мубаддал гардид. Каме  сонитар, дар асрњои XII-
XIV тарона њамчун ќисми саввўми силсилаи нўбањои классикї 
(бештар дар Самарќанд ва сонитар дар Њирот) маъруф мешавад ва 
нињоят, дар худи њамин давра ва шояд каме баъдтар, таронаро дар 
рисолаи ањли тасаввуф њамчун жанри мусиќии ирфонї ва дорои 
вижагињои амиќи маънавї тавсиф намудаанд, ба мисли муаррифии 
зерин: «тарона – оину роњи муњаббатро гўянд».307 

Аз оњангу матн ва услуби иљрои таронањо муќаррар мегардад, ки 
таѓйири њарлањзаинаи суръати оњанг, табдили ѓайричашмдошти 

 
307 Бертельс Е.Э., Суфизм и суфийская литература, с. 140 

усулњо, истифодаи иборањои сўфиёнаи «садќа, сарвинозам, ёр, 
яллало» ва ѓ. ба гўши шунаванда фазои тозаи бадеиро ворид 
месозанд, характери мардумї ва соддалавњонаи таронањо ўро аз 
олами андешањои амиќ берун меорад ва гўё каме ба базми бањору 
сайри гулзор даъват менамояд. Вале дар айни њол, агар ба нозукињои 
лањнии ин таронањо, масалан дар маќоми Наво таваљљўњ намоем, аён 
мегардад, ки њамаи онњо айнан аз рўи оњанги асосии њамин маќом 
(яъне Наво) пардабандї карда шудаанд ва лањзае њам аз доираи 
лањнии он берун намебароянд. 

Тахмин меравад, ки дар баъзе мавридњо як иддаи муайяни 
таронањо бевосита аз доираи мусиќии сўфиёна вориди Шашмаќом 
гардидаанд. Аз њама муњимаш он аст, ки бахши таронањо дар 
системаи Шашмаќом симои хоси мардумї дорад, гарчанде ки аз 
лињози зарбу оњанг ва пайвандињои маънавї бо шўъбањо таронањо 
дар сатњи хеле баланди њунарї ќарор гирифтаанд. 

Таќрибан ба њамин минвол метавон мавќеи жанри Соќиномаро 
низ дар Шашмаќом муќаррар намуд, вале бояд хотиррасон созем, ки 
жанри Соќинома дар мусиќии мардумї васеъ маъмул нагардидааст ва 
асосан дар сохтори маќомњои классикї – дар љои даќиќан муќаррар 
гардида иљро карда мешавад. Аз ин љост, ки Соќиномаро метавон 
њамчун жанри бо тамоми вижагињояш мутеъи эстетикаи Шашмаќом 
тасаввур намуд. Ёдовар мешавем, ки банди Соќинома дар достонњои 
классикони назми тољику форс низ мавќеи хосеро ишѓол намудааст ва 
дар бобњои аввал доир ба хусусиятњои композитсионии Соќинома 
маълумот дода будем. Нидоњои «биё, мутриб» ва «биё, соќї» дар 
мазмуни сужети достонњо як намуд лањзаи фароѓатангезро ба миён 
меоранд ва гўё лањзае шунавандаро аз доираи андешањои мушкилоти 
мавзўъ берун мекашанд. Шояд метавон гуфт, ки дар ин маврид му-
сиќии Шашмаќом низ њамон расми ќадимии «Базм ва Разм»-ро 
таљассум мекунад. 

Аслан Соќиномањо дар назми классикии мо ба жанри хамриёти 
ќадим низ алоќамандї доранд, зеро расми май, муѓ, майхорї, ё худ 
майхораро мутаќаддимон бо номи мўбадони зардуштї марбут 
медонанд. Дар ин хусус Муњаммад Ар-Ровандї чунин менависад: «ва 
хамр хўрдан агарчи бар хилофи шариат аст,… аммо дар милали 
мутаќаддима њалол будааст ва дар он замон касе аз он иљтиноб 
нанамуда ва мулуки Аљам азамат ва ороиши маљлиси базм бад-он 
сохтаанд.»308 Яъне дар замонњои хеле ќадим дар маънињои Соќї, 
хамр, Соќинома ва ѓ. ќабл аз њама таљассуми базм, ид ва хурсандиро 
дарёфт намудан мумкин буд. 

Дар мусиќии Шашмаќом низ Соќиномањо айнан њамин гуна 
вазифаро ба љо меоранд, яъне пас аз шунидани Савт (оњанги вазнин 

 
308 Иќтибос аз «Сўфинома»., с.451 

бо зарби пуртамкин), Талќинча ва Ќашќарча (каме сареътар), оѓози 
оњанги Соќинома саршавии базмеро мемонад, ки шунавандаро аз 
олами хаёлот бурун оварда, ўро ба раќси дил ва иди нишот даъват 
менамоянд.  

Аслан маълум аст, ки дар ашъори шоирони классик май, соќї, 
мутриб, муѓаннї, ёр, аѓёр, руд, дуњул, най, сурнай, дутор, дойра, ноќус, 
љарас, чанг – њама бо рамзњои сўфиёна тасвир карда шудаанд. Май – 
рамзи муњаббат аст, ки бар љоми тан мерезад, соќї – њамонест, ки ин 
майро ба љом мерезад, мутриб – нафарест, ки бояд оњанге занад, ки 
таи садои форами он мустамеъ аз май нўши љон кунаду ба огоњии 
њаќиќат ќурбат пайдо кунад, садои нолањои най аз фироќи асл 
шикоят мекунанд, дуњул аз шармандагии дурўён зарба мезанад, 
њалќањои дойра бошад вањдат ва таносуби олами кабиру саѓирро 
ифода мекунанд. Ноќус – садои афлокро тасвир мекунад, љарас – 
сабои бињиштро, чанг – рамзи хиради пирони хамидаќомат (шакли 
чангњои ќадимї мисли њарфи «дол»-и арабї хамида буд).309 

Дар хусуси рамзњои зоњирии дойра ва њалќањои оњании гирди он  
васл гардида месазад, ки аз гуфтањои яке аз мутафаккирони тасаввуф 
– Ањмади Тўсї (а.XII) ёдовар шавем: «доираи даф ишорат ба доираи 
аквон ва пўсте, ки бар даф мураккаб аст ба вуљуди мутлаќ. Ва зарбе 
ки бар даф ворид мешавад, ишорат аст ба вуруди воридоти илоњї, ки 
аз ботини бутун бар вуљуди мутлаќ ворид мешавад. Ва љалољили 
хамса (панљ зангўлачањои гирди даф –А.Н.) ишорат аст ба маротиби 
мулукийят ва маротиби валойят ва маротиби инсоният ва маротиби 
рўњийят, ки ба воситаи ин маротиб њаёти њаќ-таоло ва илми вай ба 
койинот мерасад.» 

Дар ин маврид бояд бори дигар маќоли мардумии «усул дар 
дасти наѓорачї»-ро ба хотир орем ва тасаввур намоем, ки он миёни 
ањли њунар ба чї гуна маънињои нињонї соњиб будааст. 

Дар бобњои аввал рољеъ ба намуди машњури оњангњои классикї – 
силсилаи Суворањо наќл карда будем. Бояд зикр намуд, ки дар 
мавриди иртиботи таълимоти тасаввуф бо мусиќии Шашмаќом 
наќши Суворањоро бояд алоњида ќайд кард. Болотар гуфта гузашта 
будем, ки таърихи ин жанри мусиќї хеле њам ќадим ва пур аз 
муаммост, з-ин сабаб сабќати осори мутаќобилаи таълимоти сўфиёна 
ва аносири мусиќии онро тадриљан наметавон муайян сохт. 

Рамзи Сувора дар таълимоти тасаввуф хеле муфассал ва 
мушаххас мавриди тањќиќ ќарор гирифтааст. Яке аз уламои бузурги 
тасаввуф Ќутбиддин Аббодї дар хусуси Сувора ин тавр маълумот 
додааст: «Бидон, равандаро шавќ маркаб аст ва њар мусофир, ки 
пиёда равад зуд монда шавад ва бошад ки мунќатеъ шавад (яъне 

 
309 Мисраи Туѓрал: «Рост будам чун алиф, монанди долам кардаї»- айнан ба њамин 

ќомати хамидаи монанди дол далолат мекунад (А.Н.) 

ќатъи роњ кунад – А.Н.) ва ба маќсад нарасида малул гардад ва 
бозгардад, зеро ки боли тамаъ зуд канда шавад… аммо маркаби шавќ 
тезрав аст ва њаргиз фурў наосояд то ба маќсуд нарасад.»310 

Маълум мегардад, ки тимсоли Сувора дар илми тасаввуф хеле 
бузург аст ва ин љо «маркаби шавќ» (яъне њолати саворї будани 
Солик) – њамчун воситаи соњиб шудан ба маърифат тасвир карда 
шудааст. Пас метавон гуфт, ки суруди Саворагон («ѓино-ар-
ракабон»), ки аз замонњои хеле ќадим маъруф буд, низ дар нињоди 
алњони хеш рамзњои шавќи маърифатро таљасссум намудааст. 

Њанўз дар асри X Абулфараљ Ал-Исфањонї, муаллифи асари 
бисёрљилдаи «Китоб-ул-оѓонї» доир ба Суворањо чунин маълумотро 
зикр карда буд: «Абдулмалик садои Абў Исо Сайид бинни Мисљањро 
шунид ва пурсид: оё ѓинои «ракабон»-ро медонї? Гуфт: оре! Гуфт: 
бихон! Ва Мисљањ овозе дар он роњ бихонд.»311 

Маълум мешавад, ки "ѓинои ракабон" – ин њамон силсилаи 
сурудњои Сувора ё Асброс мебошад, ки замоне сарояндаи форсизабон 
Бинни Мисљањ онро ба самъи арабњо расонидааст. 

Дар системаи Шашмаќом иддаи зиёди Суворањо мављуданд, вале 
мутаассифона, дар силсилаи ба дасти мо расидаи маќомњои Бухоро 
танњо як Сувора боќї мондаасту халос. Бино ба маълумоти 
сарчашмањои таърихї њанўз дар авохири асри XIX дар маданияти 
мусиќии Бухорову Хоразм ва Хуљанду Исфара намунањои зиёди 
Суворањо ба мисоли Каљњанги Сувора, Чапандози Сувора, Тани 
Сувора, Савти Сувора ва ѓ. маъмул будаанд. Дар яке аз дастхатњои 
машњури асри XIX, ки тањти раќами 6827 дар Институти 
шарќшиносии Ўзбекистон мањфуз аст, номи чандин Суворањо ба 
монанди Сувораи Наво, Сувораи Чоргоњ, Сувораи Њусайнї, Сувораи 
Наврўзи хоро, Сувораи Рост ва ѓайра сабт карда шудааст ва ин 
далолат медињад, ки дар замонњои на чандон дури таърихї силсилаи 
Суворањо дар шакли комилашон маъмул будаанд. Зимнан бояд ќайд 
кард, ки дар натиљаи таъсири бевоситаи њамин намуди мусиќии 
классикї дар байни мардуми туркзабон низ падидањои шабењи 
Сувора ташаккул ёфтаанд, ки бо номњои «Ат-чапар»(туркманї), 
«Жиреу Ат»(ќазоќї) машњур гаштаанд. 

Дар таълимоти тасаввуф бошад, образи Сувора (яъне солики 
савори асб гардида) вижагињои муќаддасотиро соњиб гаштааст. 
Азбаски яке аз шўъбањои силсилаи Дувоздањмаќом бо номи арабии 
«Ракаб» (аз арабї, яъне «савора» –А.Н.) маъруф аст, метавон тахмин 
намуд, ки Сувора дар замонњои ќадим шўъбаи мустаќил будааст ва 
бо мурури замон танњо дар шакли оњангњои пароканда боќї 
мондааст. Аљиб аст, ки Вољид Алихон, муаллифи «Матлаъ-ул-улум» 

 
310 Аббодї Ќутбиддин Абулмузаффар Мансур бинни Ардашер., Ат-тасфийя фи 

ањвол-ал-мутасаввифа (Сўфинома)., Тењрон, 1347, с.139 
311 Исфањонї А. Китоб-ул-оѓонї., с.341 

доир ба таркиботи гўшањои Дувоздањмаќом чунин менависад: «њар 
яке аз маќомоти Дувоздањгонаи мазкур чањор фарзандон дорад, бад-
ин њисоб фарзандони Дувоздањмаќом чињилу њашт мешаванд ва ин 
фарзандонро ба истилоњи ањли форс гўша гўянд». Поинтар муаллиф 
дар ќатори гўшањои маъруф номи Сувораро низ овардааст (ба ивази 
истилоњи маъмулии Ракаб!). 

Дар силсилаи маќомњои Бухоро ва Хоразм жанри Сувора на 
танњо дар шакли усули машњур боќї мондааст, балки рамзи сўфиёнаи 
ќадими хешро низ мањфуз доштааст. Ин рамз ќабл аз њама ба этоси 
«њаракат» алоќаманд аст ва з-ин сабаб бо консепсияи Роњ низ 
иртиботи зич дорад. 

Барои даќиќан дарк намудани мафњуми Сувора дар мусиќї ва 
назми классикии тољик ба осори Мавлоно Абдуррањмони Љомї 
мурољиат менамоем. Ќаблан бояд ёдовар шавем, ки тибќи анъана дар 
рисолаи мусиќии Љомї низ истилоњи Сувора дар шакли њамрадифи 
арабиаш – «Ракаб» оварда шудааст. Аммо ин љо танњо пайравии 
муаллифро ба системаи истилоњоти кулли рисолањои мусиќї метавон 
муайян кард. Дар асл бошад, аз мазмуни достонњои безаволи Љомї 
муќаррар мешавад, ки Мавлоно на танњо оњангњои Сувораро хуб 
медонистааст, балки аз рамзњои сўфиёнаи он низ дарак доштаанд. 
Айнан тибќи мазмуни њамин гуна рамзњои пурасрор дар боби «Вафот 
ёфтани Юсуф»-и достони «Юсуф ва Зулайхо» бо ибораи «оњанги 
Суворї» дучор меоем: 

 
Ба дигар рўз Юсуф бомдодон, 
Ки шуд дилњо зи файзи субњ шодон. 
Ба бар карда либоси шањриёрї, 
Бурун омад ба оњанги Суворї 

 
Ин намуд шарњи оњанги Суворї фавран ба ёди кас бори дигар 

рамзи шањри маъруфи мусиќиро аз рисолаи «Канз-ут-тањаф» меорад, 
ки он љо «муваккилон» ба њар нафари вориди ин шањр гардида асберо 
њадя мекарданд ва он нафар савори асб майдони шањрро тай намуда 
аз дарвозаи чўбин бурун мерафт. Зери оњанги «Суворї» бурун 
омадани Юсуф – маънии вафот ёфтани ўро дар бар гирифтааст, 
либоси шањриёрї – кафан аст, файзи субњ – боз њам ба оѓози 
марњилаи баќо далолат медињад. Мавлоно Љомї њамаи ин маънињоро 
бо як рамз, яъне бо рамзи оњанги мусиќии Сувора шарњ додааст. 

Айнан њамин гуна иртиботро метавон миёни консепсияњои 
«њаракат», «роњ» ва яке аз машњуртарин бобњои Шашмаќом, ки 
Пешрав ном дорад, мушоњида намудан мумкин аст. Дар фанни 
мусиќї Пешрав – оњангест, ки дар оѓози ин ё он силсила навохта 
мешавад ва дар мазмуни навоњои он аломатњои даќиќан аёни бобњои 
минбаъда гўё пешнавозї карда мешаванд. Ин гуна семантикаро дар 

мусиќии љањонї бо номи жанрњои машњури «Прелюдия» ва 
«Сарабанда» пайванд мешуморанд ва аз таърихи мусиќии њирфаии 
мамолики Ѓарб маълум аст, ки дар оѓози силсилањои (аз ќабили 
Сюита, Прелюдия ва Фуга ва ѓ.) Бах, Глюк, Гендел ва дигар 
композиторони маъруф њатман оњанге иљро карда мешавад, ки чи аз 
љињати мавќеи композитсионї ва чи аз назари вижагињои лањнї 
вазифаи Сарахборро иљро мекунад. Дар системаи шаклбандии 
операњои классикї ин вазифаро «Увертюра» иљро мекунад, зеро дар 
Увертюра композитор навоњои ихљами кулли ария, ансамбл ва 
характеристикаи ќањрамонњоро ќаблан тавассути оњангњои мухтасар 
намоиш медињад. 

Дар мусиќии классикии тољикї силсилаи зиёди Пешравњо мављуд 
мебошанд, ки вориди ќисми созии Шашмаќом гардидаанд. Аз 
сањифањои сарчашмањои таърихї маълум мегардад, ки жанри Пешрав 
дар шакли имрўзааш њанўз аз асрњои XV-XVI васеъ маъмул гардида, 
дар он даврањо на танњо њамчун асари мусиќии созї, балки дар шакли 
созї-овозиаш низ маъруф будааст. Бино ба ахбори Абдулќодири 
Мароѓаї расми Пешравсозї ва Пешравхонї дар амали устодони 
мусиќии Самарќанду Њирот машњур  будааст. 

Аслан истилоњи Пешрав аз мафњуми Роњ муштаќ гардидааст ва 
дар системаи оњангњои Шашмаќом Пешрав њамчун оњанги 
рањнамунсоз, ё худ зина ба зина кашфкунандаи пардањои маќоми 
муайян истифода мешавад. Рамзи оњангњои Пешрав на танњо ба 
шахсияти Солик, балки ба нафари Пешраванда, роњнишондињанда 
алоќаманд аст. Аз таълимоти тасаввуф маъруф аст, ки тибќи ќоида 
њангоми сафар бояд њатман аз миёни мусофирон якеро њамчун 
пешрав интихоб кард ва минбаъд њама мувофиќи нишондоди ў амал 
хоњанд кард. Дар ин бора махсусан аќидаи Абулмафохир Яњё 
Бохарзї ќобили зикр аст: «ва чун љамоате ба сафар берун оянд, бояд 
ки марде муќаддамро дар миёни љамъ њоким гардонанд ва амири худ 
созанд… Ва дар миёни фуќаро ва мусовирон он касро Пешрав ва 
Пешќадам хонанд.»312 

Муњаќќиќи машњури мусиќии классикии мардуми араб, устод 
Алї Мањфуз доир ба истилоњи Пешрав чунин навиштааст: «Башрау 
(Пешрав –А.Н.) – оњангест, ки дар оѓози ќисми Чолѓу (туркї – ќисми 
созї, бидуни овоз – А.Н.) навохта мешавад, аслан ин калимаи форсї 
буда сараввал дар шакли «Пеши роњ» маъмул будааст, хулоса ин 
сарахбори мусиќї мебошад».313 

Доктор Алї Мањфуз илова менамояд, ки Пешравњо маъмулан аз 
чањор ё панљ ќисм иборат буда онњоро «хона» (таваљљўњ фармоед: 
«хона» дар мусиќии арабї!) меноманд, якеро бошад – «таслим». Ин 
ќисми таслим пас аз њар хона такрор мешавад ва дар маќоми муайян 
навохта мешавад, вале дар дохили хонањо маќомњо метавонанд 
таѓйир ёбанд. Ин тањлили композитсияи Пешрав далолат мекунад, ки 

 
312 Аврод-ул-ањбоб., с. 164 (Боби «Одоби сафар») 
313 Мањфуз Алї., Ќомус-ал-мусиќа ал-арабийя. Баѓдод, 1977., с.103 

мазмуни Пешрав айнан ба амали нишон додан ё худ «намудор» 
сохтани симои лањнии маќомњо иртибот дорад. 

Бино ба маълумоти рисолањои ќадим, Пешрав њанўз ба системаи 
Дувоздањмаќом низ шомил будааст. Дарвешалї Чангї дар ин бора 
ќайд намудааст, ки Пешрав бо оњанг ва зарби ин ё он маќом пайванд 
буда, номи онро низ ба худ мегирад, масалан Пешрав агар дар 
маќоми Кўчак иљро карда шавад, онро Пешрави Кўчак мехонанд. 

Дар мусиќии сўфиён шаклњои машњури «Пешхон» ё худ 
«Пешталќин» истифода мешуд, ки муњаќќиќон онњоро борњо мавриди 
тањлил ќарор дода буданд. Масалан, А.Л.Троитская дар тањќиќоти ба 
эљодиёти ќаландарон ва маддоњони Осиёи Миёна бахшидаи худ 
навиштааст, ки дар байни сурудњои онњо намунањои Талќин, 
Пешталќин, Пастталќин хеле машњур буданд. Нафареро 
«пешталќинхон» мегуфтанд ва ў бояд иддаи зиёди ашъори сўфиёнаро 
аз ёд медонист. Дар баъзе гурўњњои дигари ќаландарон 
рањбарашонро «пешхон» меномиданд.314 

Дар маљмўъ муќаррар аст, ки аз лињози сохтор ва банду басти 
лањниву зарбї дар нињоди Пешравњо фарќияти куллие нисбат ба 
Тасниф, Тарљеъ (бобњои дигари ќисми Мушкилот) вуљуд надорад. 
Пас, саволе ба миён меояд, ки хусусияти асосии «пешраванда» ё худ 
«пешбарандагии» боби оњангии Пешрав дар чист? Дар љавоби ин 
савол ќабл аз њама бояд зикр кард, ки услуби њар дафъа аз пардаи 
болотар (роњи нав кушодан!) оѓоз гардидани хонањои нав дар 
мусиќии Пешрав далели хусусияти "роњкушоии" он ба шумор 
меравад. Вобаста ба њамин маънї, ёдовар мешавем, ки Пешрав дар 
ин њолат бо Тарљеъ (Бозгашт, Такрор) њамон «љуфти мутаќобил»-ро 
ташкил мекунад, зеро дар оњанги Тарљеъ њамаи унсурњо бидуни 
таѓйир дафъатан такрор карда мешаванд.315 Яъне аз паси њар Хона 
такрор карда шудани оњанги Бозгашт шояд ифодаи рамзи машњури 
сўфиёнаи «ба зинаи нахустин баргаштани њар намуди роњ» бошад. 
Пас, дар сохтори ќисми созии Шашмаќом Пешрав на танњо дар 
шакли боби алоњида (бо номи Пешрав), балки њамчун омили махсуси 
шаклбандї вуљуд дорад ва вазифаи роњкушоии пардањоро ба ўњда 
гирифтааст. 

Дар «Фарњанги мусталињоти урафо» чунин шарњ дода шудаст, ки 
Самоъ – ин шунидани савтест, ки тавонад њолати шунавандаро 
таѓйир дињад ва ин њамон «савт бо тарљеъ аст». 

Баъзе мутахассисон бар онанд, ки Самоъ – мафњуми кулли доир 
ба амалњои ваљд, сурур, пойкўбї, дастафшонии сўфиёну орифон ба 

 
314 Троицкая А.Л. Из прошлого каландаров и маддахов в Узбекистане. Сб. 

Домусульманские верования и обряды в Средней Азии., М., 1986,стр. 191-224 
315 Шамсиддин Ќайси Розї истилоњи Тарљеъро чунин шарњ додааст: «Тарљеъ он аст, 

ки ќасидаро бар чанд ќисмат таќсим кунад, њама дар вазни муттафиќ ва дар 
ќавофии мухталиф ва шуаро њар ќитъаеро аз он хонае хонанд…»(Ал-мўъљам, 
с.295) 

 



260 

танњої ё бо њамроњии гурўње, бо одоб ва ташрифоти вижа… њисобида 
мешавад. Аз Имом Ѓазолї боз чунин аќида рољеъ ба назарияи Самоъ 
мондааст: «Лаззати биної дар дидани диданињои зебо чун сабзї, оби 
равон, рўи некў…, лаззати гўш дар шунидани асвоти некў ва овози 
дилангез монанди бонги булбул ва садои сози наю танбўр ва дурї аз 
садоњои нохуш (бонги хар) ва ѓ…., зеро худо шунидани савти некў ва 
доштани онро мўљиби миннат бар бандагонаш кардааст… Дар њадис 
омада: «Худо њељ паёмбаре барнаянгехт, магар ин ки садои некў 
дошта бошад.»316 

Шайх Љунайд (ваф.297 њ.) мегуфт: «Самоъ ниёзманди се чиз аст: 
замон, макон, ёрон. Самоъ дар ваќти таом, мухосима ё намоз – 
изтироби ќалб аст ва фоида надорад. Маљлис бояд аз аѓёр, 
дунёмадорон, нафспарастон холї бошад.»317 

Бори дигар такрор менамоем, ки волотарин муќаррароти 
самоъро метавон дар «Кимиёи саодат» дучор омад, ки Имом Ѓазолї 
фармуда: «Бидон, ки эзади таолоро сиррест дар дили одамї, ки он 
дар вай њамчунон пўшидааст, ки оташ дар оњан. Ва чунон ки ба захми 
санг бар оњан он сирри оташ ошкор гардад ва ба сањро афтад, 
њамчунин самоъи хуш ва овози мавзун он гавњари дилро биљунбонад 
ва дар вай чизе пайдо оварад, бе он ки одамиро андар он ихтиёре 
бошад.»318 

Муњаќќиќи маъруфи мусиќии сўфиёна Нуруллоњ Ал-Чиштї 
бошад, дар рисолаи «Наѓмаи Ушшоќ» махсусан таъкид намудааст, ки 
Тарљеъ ба доираи оњангњои мазњабї ворид нест ва дар њељ сурат онро 
бо Таљвид (услуби махсуси тиловати Ќуръон – А.Н.) наметавон 
њамрадиф шуморид. Яъне муњаќиќон кўшиш кардаанд, ки миёни 
услубњои соф мардумии мусиќї ва љараёни оњангњои мазњабї 
фарќияте пайдо намоянд. Дар ин сурат метавон гуфт, ки Тарљеъ – ин 
намунаи мусиќии мардумї буда, дар њаќиќат аз лињози услуби 
махсуси лањнии хеш бо Пешрав љуфти мутаќобилро ташкил мекунад. 

Тарљеъ ба сифати яке аз анвои мусиќї, аниќтараш бахши 
таркибии силсилањои оњангї, дар иддаи зиёди сарчашмањои басо 
мўътамад зикр карда шудааст. Масалан дар «Масолик-ул-мамолик» 
чунин омадааст: 

«Ѓино иборат аз фаро кашидани овоз аст, ба њайсе ки муштамил 
бар тарљеъ бошад ва тарабангез бошад.» Муштамил бар тарљеъ – 
яъне њатман тарљеъ бояд дошта бошад ва хурсандиовар бошад. Дар 
сарчашмаи дигар – «Маљмаъ-ул-бањрайн»-и Фахриддин Тарињї боз 
њам рољеъ ба тарљеъ аќидаи зерин мављуд аст: «Ѓино иборат аз 
тазйини (зиннат додани –А.Н.) савт аст, ѓино иборат аз савти 
муштамил бар тарљеъ аст, ки нишотовар бошад.»319 

 
316 Иќтибос аз: Алї Асѓар Њалабї., Шинохти ирфон ва ирфони эронї., с. 156 
317 Ѓазолї А., Ињё улум-ад-дин, љ.2, с.298 
318 Ѓазолї А., Кимиёи саодат., љ.1, с.473 
319 Иќтибосњо аз китоби: М.Рашшод., Фалсафа аз оѓози таърих., с.207 

Дар боло чандин карат зикр намуда будем, ки дар таълимоти 
тасаввуф ба назарияи зарбу усул, истифодаи авомили суръат ва ваќт 
ањамияти хоса зоњир карда шудааст. Аслан љараёни Самоъ – амалест, 
ки тибќи ќавонини хоси зарбї-иќоъї сурат мегирад ва динамикаи он 
пайваста бо услуби «аз авзони гарон ва саќил ба иќоъоти босуръат» 
инкишоф меёбад. Тадриљан тез гардидани суръати оњанги мусиќї ва 
суруди сўфиён барои сараввал "ба ваљд оварда", сониян «аз худ берун 
сохтани» мустамеъон наќши асосиро иљро мекунад ва њатто чунин 
мешавад, ки дар лањзањои нињоии шиддати оњанг ва раќс изтироби 
зарбу усул шакли воњимаангезро соњиб мешавад. 

Ин намуди зоњирї бештар ба мусиќии «дарвешони чархон» 
тааллуќ дорад, вале чуноне, ки мебинем, сохтори шўъбањои 
Шашмаќом низ аслан рўи њамин услуби зарбии «аз мулоиматї ва 
оњистагии» зарбњои Сарахбор ва Наср тадриљан ба зарбњои 
танинангези Соќиномаву Уфар мегузаранд. 

Ин омил, яъне тадриљан афзун гардидани шиддати таъсири 
мусиќї на танњо дар системаи зарбу усулњо, балки дар симои ривољи 
оњангњо низ зоњир мегардад. Пайваста боло рафтани сатњи ављњо, 
пайдо гардидани «намудњо»-и маќомњои дигар ва нињоят, ба ќуллаи 
баландтарин баромадани садои сароянда (ављи олї ё худ 
кулминатсия) – њамаи ин унсурњо айнан дар радифи авомили 
изтироббахшанда ќарор доранд. Аз љониби дигар, дар амали Самоъи 
сўфиён услуби дигар, яъне доиман ќарор доштани усули зарбии ягона 
ва таѓйирнопазир низ истифода мешавад ва ин услубро мо метавонем 
масалан дар доираи оњангњои Талќинњо ва Мустазодњои Шашмаќом 
мушоњида намоем. 

сањифаи "Кашф-ал-мањљуб"-и Њуљвирї доир ба одоби Самоъ (нусхаи Тошканд) 

Дар љараёни Самоъ истгоњњои муайян мављуданд, ки онњоро 
«маќомот» меноманд. Ин маќомотро ањли тасаввуф чунин шарњ 
додаанд: 

 
1. Маќоми тавба (шуур ба гуноњ ва пушаймонї) 
2. Маќоми вараъ (дурии Солик аз ситамгарї) 
3. Маќоми зўњд  (тарки дунё, бепарвої аз дунёпарастон) 
4. Маќоми фаќр  (пардохтан ба фароиз) 
5. Маќоми сабр  (изњори бениёзї) 
6. Маќоми таваккул (тарки тадбири нафс) 
7. Маќоми ризо  (ором ёфтани дил) 
 
Душворињои тай намудани ин марњилањоро Мавлоно 

Љалолиддини Балхї басо пурмазмун ва муфид рўи дафтар овардааст: 
 

Пирро бигзин, ки бе пир ин сафар, 
Њаст бас пурофату хавфу хатар. 
Пас роњеро, ки надидастї ту њељ, 
Њељ марав танњо, зи рањбар сар мапеч. 
Гар набошад сояи ў бар ту гўл, 
Пас туро саргашта дорад бонги ѓўл. 
Ѓўлат аз роњ афканад андар газанд, 
Аз ту доњитар дар ин рањ бас буданд. 

 
Таѓйири маќоми Солик, яъне дар мусиќї – таѓйири лањн ва зарби 

он, яъне марњилаи инкишофи тозаи оњанг мебошад. Дар доираи зарбу 
усулњои мухталифи системаи Шашмаќом метавон манзараи хеле 
аљоиб ва гуногунранги љараёни ивазшавии усулњоро мушоњида 
намуд. Болотар мо оид ба хусусияти нишотангезона ва сурурбахши 
зарбњои Соќинома ва Уфар маълумот дода будем. Азбаски ин 
зарбњои Шашмаќом дар асл мањсули љараёни ќаблии инкишофи 
усулњо дар бобњои Савт ва Талќин мебошанд, мебоист сараввал ба 
нозукињои зарбии мањз њамин бобњо таваљљўњ намуд. Аслан гирем, 
бори дигар бояд тазаккур дод, ки ќариб аксари номњои бобњои Шаш-
маќом мањз аз рўи номи усули дар он иљро шаванда гирифта 
шудаанд, яъне Савт, Талќин, Соќинома, Уфар, Наср – њама номгўи 
усулњои машњури Шашмаќом мебошанд.  

Яке аз хусусиятњои  усули талќин – шакли шикастаи мувозинат 
аст, яъне дар дохили доираи ягонаи усули Талќин миёни рукнњои 
зарбї мувозинати баробар мављуд нест ва мањз бо њамин сифаташ 
усули Талќин аз Соќинома ё худ Уфар фарќ мекунад. Аз љониби 
дигар, ба хотир меорем, ки пас аз адои оњанги ороми Сарахбор, дар 
боби Талќин айнан худи њамон лањн бо усули нав ва зимнан бо матни 
шеъри нав иљро карда мешавад. Агар ба маънии этимологии калимаи 
«талќин» таваљљўњ намоем, маълум мешавад, ки услуби «талќин 
намудан» – бо љараёни азбар намудани ин ё он маънї алоќаманд аст. 

Аљиб аст, ки истилоњи Талќин дар рисолањои мусиќии классикї 
(Сино, Љомї, Урмавї ва ѓ.) ба маънии номи усули мусиќї дучор 
намегардад ва шояд аслан ба номи доираи зарбњо ва мазмуни ашъори 
орифона алоќаманд нест. 

Пас метавон тахмин намуд, ки Талќин дар Шашмаќом ќабл аз 
њама дар раванди истифодаи истилоњоти сўфиёна ќарор дорад ва 
бобњои оњангии зери њамин унвон иљро шавандаи Шашмаќом айнан 
мазмуни ирфониро соњиб мебошанд. Дар маъхазњои тасаввуф 
истилоњи талќин асосан ба маънии талќини Ќуръон истифода 
шудааст, ки худ ишораест ба њузури амали душвори аќлонї дар 
мазмуни ин љараёни машњури бадеї. 

Дар аснои иљрои Талќин њиссиёти шунавандаро изтироб фаро 
мегирад, зеро оромии усули Сарахбор аз байн меравад ва набзи 
нимшикастаи усули Талќин тадриљан эњсосоти нооромро бедор 
мекунанд. Ин гуна эњсосотро Алї Ибни Усмон Њуљвирї (а.XI) чунин 
тасвир намудааст: «андар самоъ маъруф аст, ки Зубайдро (р.а.) му-
риде буд андар самоъ изтироби бисёре кардї ва дарвешон бад он 
машѓул шудандї, пеши шайх шикоят карданд, ўро гуфт, ки агар баъд 
аз ин андар самоъ изтироб кунї ман бо ту сўњбат накунам. Абў 
Муњаммад Њарирї гўяд: андар самоъ ман дар он дарвеш нигоњ 
мекардам, лаб бар њам нињода буд ва хомўш мебуд, то аз њар мўи 
андом яке чашма бикшод то њуш аз вай бишуд ва як рўз њамчунон 
бењуш буд…»320 

Њукми муаллиф чунин аст, ки њолати изтироб аслан хоси 
мустамеъони мубтадї мебошад (яъне шунавандагони сатњи ибтидої 
ва камтаљриба) ва «њељ њоли мубтадо ќобили њадиси њаќ набошад». 
Азбаски шўъбаи Талќин бевосита пас аз Сарахбор иљро карда 
мешавад, пас метавон гуфт, ки дар талќинхонињо «хабар» ба самъи 
шунаванда бо усули нав ворид мегардад ва љараёни аз нав донистани 
он ба ў аввал изтироб ва сонитар "ваљд" фароњам меорад. 

Дар силсилаи комили маќом (маќоми пурра) ё худ гурўњи 
муайяни шўъба (масалан Савтњо, Мустазод ва ѓ.), њофизи маќомхон 
барои шунаванда паи њам зинањои мухталифи лањнии маќомро кашф 
мекунад, ўро бо ављњои баланд ошно мегардонад ва зимни ин аз чанд 
намудњои маќомњои дигар низ истифода мебарад. 

Яке аз бобњои хоси Шашмаќом, ки бевосита ба аќоиди тасаввуф 
алоќамандї дорад – ин Уззол мебошад. Дар системаи Дувоздањмаќом 
Уззол ба сифати шўъбаи мустаќил ворид шуда будааст, аммо бо 
мурури замон ва дар асари ривољу инкишофи шаклњои минбаъдаи 
санъати маќомхонї Уззол дар сохтори силсилаи Шашмаќом њамчун 
«намуд», яъне порчаи оњангие, ки симои хоси худро соњиб аст, дар 

 
320 Њуљвирї Алї Ибни Усмон., Кашф-ал-мањљуб., с.321 (суратнусхаи дастхати № 

18427 дар Институти шарќшиносии Ўзбекистон). 

ављу фуровардњои маќомњо лањзае падидор мешавад ва бо њамин ба 
доираи лањнии ин ављњо маънии тоза вуруд месозад.  

Ќабл аз њама ба маънии калимаи Уззол эътибор додан зарур аст, 
чунки дар миёни кулли истилоњоти Дувоздањмаќом ва Шашмаќом 
дар тўли љараёни њарфгардонињо аз њама бештар мањз њамин истилоњ 
зарар дидааст. Дар нашри аввалини рисолаи мусиќии Абдуррањмони 
Љомї, ки њанўз дар соли 1960 бо ташаббуси А.Н.Болдирев ва 
В.М.Беляев дар Москва ба тасвиб расида буд, номи ин шўъбаи 
маќомњоро муаллифон иштибоњан «Газзаль» хондаанд (албатта ин 
иштибоњ шояд танњо дар асари шакли ягонаи навишти калимањои 
Уззол ва Ѓазол дар алифбои арабї пайдо шудааст).321 Дар якчанд 
нашри дастхатњои дигар низ (аз љумла дар Матлаъ-ул-улум) ин 
калима њамчун «Ѓизол» омадааст. Хушбахтона, баъдан дар нашри 
тољикии рисолаи мусиќии Мавлоно Љомї шўъбаи Уззол даќиќан ва 
сањењ шарњ дода шудааст. 

Уззол (ба вазни Ушшоќ) аз феъли арабии «ъазала» (дур кардан, 
канор гирифтан) бармеояд, ки маъниаш «дур шудагон, канор 
нишастагон» (дар тасаввуф – зоњидон) мебошад. Бояд тазаккур дод, 
ки ин истилоњи арабї танњо баъдан ба сифати ифодакунандаи ѓояњои 
гўшанишинї пайдо гардидааст, зеро аслан решањои ин њаракат, яъне 
кўшишњои худро аз авом дур кашидан, зўњду фаќр пеша кардан њанўз 
дар таълимоти Будо љой дошт. 

Академик С.Ф. Олденбург оид ба хусусиятњои гўшанишинии 
Будои љавон чунин менависад: «маротибаи чањорўм Бодисатва сафар 
карда зоњидеро дучор омад, ки дар бар пироњани сурх дошт. Пурсид: 
кист ў? Гуфтанд: зоњид. Пурсид: зоњид кист? Гуфтанд: марде, ки ба 
кулли атрофиён эњсоси тарањњум дорад ва паи маърифати њаќиќат 
ќадам мезанад… Будои љавон чанде дар андеша буд ва нињоят эњсос 
кард, ки замони ба роњи зўњду таќво ќадам задани ў низ расидааст. Ва 
амри ў чунин буд: асби маро пеш оред, рўзе ки ба мартабаи Будо 
расидам бозгашт хоњам кард ва пасон аз шањр бурун рафт.»322 

Дар миёни ањли тасаввуф ибораи «узлат нишастан» маънии онро 
дорад, ки солик бояд барои солим ва пок мањфуз доштани олами 
ботинии хеш аз мардуми авом дурї љўяд ва дар гўшаи узлат ќарор 
гирад. Дар «Аврод-ул-ањбоб» омадааст, ки «њар сифате ки он 
андаллоњ мањмуд аст, аз тарки дунё ва узли нафс аз роњати дунё ва 
тарки автон...». Дар љои дигар, дар боби «Дар одоби даромадан ба 
арбаъиния» (чилланишинї – А.Н.) муаллиф таъкид кардааст, ки 
хилвати арбаъинияро дањ шарт аст аз љумла тањорат, хилват ва узлат. 

Ќутбиддин Аббодї (а.XII) дар «Сўфинома» муаммои узлатро ба 
таври зайл шарњ додааст: 

 
321 Ба истиснои як нуќтаи болои њарфи «ъайн»- шакли навишти ин калимањо аз 

њамдигар фарќ намекунад (А.Н.). 
322 Ольденбург С.Ф. Жизнь Будды., Петербург, 1919, стр.20 

«Аммо фоидаи хилват он аст, ки хавос љамъ гардад ва аз назар ва 
истимоъ ва ќавли зиёдатї наљот ёбад, ки дар миёни одамиён чора 
нест… ва хилват дар узлат аст ва нури футуњ ва саломат ва саодат дар 
хилват аст. Ва узлат ду гуна аст: яке ба зоњир – аз миёни одамиён ва 
яке ба ботин – аз андешаи љумлаи мукавванот… чунонки њама анбиё 
дар аввали њолат аз хулќ њиљрат ва узлат гузиданд ва дар хилват ба 
мунољот машѓул гаштанд то он гоњ, ки дари вањй бар онњо кушода 
шудааст… эзади таоло моро тавфиќи узлат дињад ва сози хилват рост 
кунад ва тариќи ќатъи алоиќ муяссар гардонад.»323 

Аз шарњи олими бузурги тасаввуф чунин бармеояд, ки узлат яке 
аз рукнњои асосии роњи маърифат аст ва дар њолати муайян њатто 
њамчун шарти мунољот ба шумор меравад. Дар мавриди иртибот бо 
илми мусиќї махсусан узлати ботинї моњияти хос дорад, зеро оњанги 
мусиќї ќабл аз њама ба олами ботинии инсон таъсир мерасонад. 

Оид ба мафњуми Узлат Имом Ѓазолї боби бузургеро дар китоби 
«Ињё улум-ад-дин» бахшидааст ва гуфтан мумкин аст, ки мањз њамин 
шарњи комили Ѓазолї барои кулли амали инкишофи иртибот миёни 
њунари мусиќї ва аќоиди тасаввуф наќши босазоеро иљро намудааст. 
Сараввал Ѓазолї таъкид кардааст, ки мурод аз Узлат – ин набудани 
кина дар сина аст. Дар хусуси Узлат сухан ронда Имом Ѓазолї ду 
байти арабиро мисол меорад, ки дар он замон гўё арзиши ин ду байт 
ба дањ њазор дирам баробар будаанд. Тарљимаи тољикии ин абёт 
чунин аст: «агар ба шаб сухан гўї, овоз паст кун, агар ба рўз гўї – ба 
чапу рости худ бингар.»324 

Аслан категорияи Узлат дар илми тасаввуф хеле фарох ва амиќ 
шарњ дода шудааст ва љое кор ба дараљае расидааст, ки Шайх Ибни 
Аббос дар ин хусус чунин арз намудааст: «фозилтарини маљлисњо он 
аст, ки дар ќаъри хонаи ту бошад – на ту касеро бинї, на касе туро 
бинад». 

Ѓазолї инчунин гуфтањои мутафаккирони дигари замонашро 
иќтибос оварда Узлатро аз нуќтаи назари фалсафа, иљтимоиёт ва 
ахлоќ шарњ медињад. Ў мегўяд, ки «муљоњид он аст, ки бо нафс ва 
њавои худ муљоњида кунад», яъне кулли баракат ва љидду љањди инсон 
бояд ба он равона карда шавад, ки нафси хешро лаљом занад ва аз 
гапу њаракатњои њавої худро дур кашад. Ин љо албатта, ба хотири 
кас ќитъаи машњури устод Рўдакї меояд: 

 
 

Гар бар сари нафси худ амирї, мардї, 
Бар кўру кар ар нукта нагирї мардї. 

 
323 Аббодї Ќутбиддин Абулмузаффар Мансур бинни Ардашер., Ат-тасфийя фи 

ањвол-ал-мутасаввифа (Сўфинома)., Тењрон, 1347 с.109-110 
 
324 Ѓазолї Абу Њомид., Ињё улум-ад-дин., (Китоби Узлат), с.676 

Мардї набувад фитодаро пой задан, 
Гар дасти фитодае бигирї, мардї. 

 
Љањду љадал бо нафс дар осори бузургони гузашта яке аз 

падидањои хуштарини ахлоќї ба шумор мерафтааст ва айнан њамин 
категорияи фалсафї-ахлоќї дар мусиќии Шашмаќом мавриди тањќиќ 
ва истифода ќарор гирифтааст. 

Акнун ба маънињои мусиќии Уззол дар системаи Шашмаќом 
таваљљўњ мекунем. Чї тавре ки болотар ќайд карда шуд, Уззол 
сараввал яке аз шўъбањои Дувоздањмаќом будааст ва баъдан ба 
сохтори оњангњои Шашмаќом њамчун намуд, яъне порчаи хоси 
оњангї ворид гардидааст. Дар доираи шўъбањои Дувоздањмаќом як 
шўъбаи дигаре низ вуљуд дорад, ки шояд бевосита бо рамзи Уззол 
алоќаманд бошад. Ин шўъба «њуззор» (яъне њозир будагон, њозирин) 
ном дорад ва ба маънии Уззол муќобил ќарор гирифтааст (Њуззор – 
њозирин, Уззол – зоњидон, гўшанишастагон, яъне ѓайри њозирин).325 

Як идда мутахассисон (аз љумла Исњоќ Раљабов) бар ин аќидаанд, 
ки рамзи мусиќии Уззол ба он амал алоќаманд аст, ки таи иљрои 
порчаи Уззол дар сохтори лањнии маќом сатњи инкишофи оњанг рў ба 
поин менињад, ављњо барканор мегарданд ва Фуровард омода 
мегардад. Ин аќида, албатта бељой нест, зеро дар њаќиќат майли 
оњанги Уззол ба сўи ављњо не, балки љониби Фуровардњо ќарор 
дорад.  

Абў Њомид Ѓазолї дар «Кимиёи саодат» доир ба як ќатор 
мафњумњои муштараки тасаввуф ва мусиќї (Тарљеъ, Бузрук, Уззол) 
суханронї намуда, аз љумла чунин шарњ додааст: «фоидаи аввали 
Узлат зикр ва фикр, ки бузургарин ибодат зикр ва фикр аст.»326 

Шояд њамин ишора ба даъвати фикру андеша бошад, ки Уззол 
дар Шашмаќом танњо дар бобњои Насру Савт – яъне дар шўъбањои 
андешаангезона иљро карда мешавад ва чї тавре ки болотар алоњида 
ќайд карда будем, дар бобњои Соќинома (он љое ки дар мусиќї 
эњсосоти шодиёна, ваљд ва сурур боло гирифтааст), намуди Уззол 
пайдо намешавад. Њамин тавр маълум гардид, ки дар консепсияи 
маќомњо маънї ва рамзи Узлати тасаввуф хеле моњирона ва устодона 
наќшбандї карда шудааст ва шунавандаи маќом аснои дарки 
маънињои амиќи ирфонии ашъори классикї бевосита тавассути 
системаи оњангњо низ аз ин рамзњо хабардор мегардад. 

Яке аз ќонунњои бунёдии оњангсозї дар ин аст, ки аснои эљоди 
лањн мусанниф аз пардањои баму зер мутаносибан истифода мекунад 
ва сайри оњанг ба љониби пардањои баланд (зер) њатман бозгашти 

 
325 Номи ин шўъба дар рисолаи анъанавї сабт нагардидааст, вале дар китоби 

машњури «Ад-дурр-ун-наќї фи фанн-ал-мусиќї» (муаллифаш Абдурањмон Ал-
Мусалї) Њуззор ба сифати шўъбаи Дувоздањмаќом оварда шудааст. 

326 Ѓазолї А., Кимиёи саодат., Бомбай, 1314, с.179 

онро ба сўи пардањои поин (бам) таќозо мекунад, яъне бозгашти 
ќаторовозњо ба зинаи нахустин (аз он љое, ки лањн оѓоз гардида буд) 
амали њатмї ба шумор меравад. Ин маъниро шайх Низомии Ганљавї 
чунин тасвир кардааст: 

 
Аз паи њар шомгање чошт аст, 
Охири бардошт фурудошт аст. 

 
Дар сохтори маќомњо истилоњи Бозгашт мавќеи махсусро ишѓол 

менамояд ва на танњо ба расми оддии бозгашти ќаторовозњо, балки 
ба унвонии жанри махсуси мусиќї, инчунин ба бахши муайяни 
композитсияи Мушкилот ишора мекунад. 

Дар бобњои Мушкилот порчањои оњангии Хона в Бозгўй паси њам 
мукаррар иљро карда мешаванд ва гуфтан љоиз аст, ки дар ин њолат 
Бозгўй – яъне њамон Бозгашт аст, зеро оњанги он њар дафъа баъд аз 
Хона айнан дар шакли аввала ва бидуни таѓйир такрор карда 
мешавад (дар њоле ки Хона доимо дар ташаккул буда, њар карат аз 
зинаи болотар оѓоз мешавад). Бо њамин тариќ дар таи инкишофи 
таърихии амали мусиќї Бозгашт њамчун омили шаклбандї тадриљан 
ба жанри мустаќили мусиќии созї табдил меёбад, ки миёни ањли амал 
номи «Тарљеъ»-ро мегирад. Пай бурдан душвор нест, ки Тарљеъ 
тарљимаи тањтуллафзии Бозгашт аст (тарљеъ - аз феъли арабии «ра-
љаъа» – бозгашт кардан ё руљўъ кардан). 

Зери номи Тарљеъ дар ќисми созии маќомњои силсилаи 
Шашмаќом навои махсусе иљро карда мешавад, ки дар нињоди он 
тамоми нозукињои лањнии маќоми муайянгардида ва муњимаш, 
ќаторовози ин маќом ифшо карда мешавад. Дар Тарљеъ симои маќом 
њатман бори дигар барќарор мегардад ва ин омил имкон медињад, ки 
дар эњсосоти шунаванда «шинохти маќом» ба вуљуд ояд, яъне дар 
ќисмњои минбаъда, ки ќабл аз оѓози Сарахбор навохта мешаванд, 
лањни асосии маќом ба пуррагї вориди зењни шунаванда мегардад. 

Яке аз нодиртарин сањифањои Шашмаќомро асари созии «Тарљеи 
Наво» ташкил кардааст, ки шунавандагон ва мухлисони Шашмаќом 
онро борњо дар иљрои Фазлиддин Шањобов бо танбўр шунидаанд.  

Доир ба маънињои амиќи Тарљеъ дар мусиќии маќомњо мехоњем 
боз як нуктаро илова намоем. Муњаќќиќони асрњои миёна, ки 
ташаккули системаи маќомњо гўё пеши назари онњо сурат мегирифт, 
иртиботи миёни эстетикаи маќомњо ва аќоиди тасаввуфро доим дар 
мадди назар ќарор медоштанд. «Тарљеъ гирифтан» – ибораест аз 
таъбироти илми тасаввуф, ки бозгашти ин ё он маъниро дар аќли 
инсон ифода менамояд ваљолиби ќайд аст, ки дар санъати мусиќї 
айнан њамин шакли ибора ба навохтани оњанги Тарљеъ дар радифи 
бахшњои Мушкилоти Шашмаќом далолат мекунад. Дар боби Тарљеъ 

оњанги асосии маќом (симои маќом ё худ намуди он) аз нав такрор 
карда мешавад, з-ин сабаб ин бобро њамин тавр ном мебаранд. 

Дар системаи Шашмаќом њамчунин истилоњи «парда» хеле васеъ 
истифода карда мешавад, ки доир ба баъзе вижагињои он дар бобњои 
аввал сўњбат намуда будем. Аммо бояд алоњида зикр кард, ки парда – 
мафњумест соњиби маънињои зиёд ва мухталиф ва ќабл аз њама дорои 
маънињои ирфонї ба шумор меравад. 

Дар асрњои XII-XIII бошад, дар асарњои ба илми мусиќї 
бахшидаи Муњаммад Нишопурї, Ќутбиддини Шерозї ва сонитар 
Сафиуддин Урмавї, мафњуми парда ба маънои маќом истифода 
мешуд ва он замон Дувоздањмаќомро «Дувоздањ парда» меномиданд. 
Доир ба аќоиди олимони мусиќишиноси асрњои миёна дар хусуси 
парда мо хеле муфассал болотар маълумот оварда будем. Њоло бошад 
мехоњем ба маънии ирфонии ин истилоњ таваљљўњ намоем. 

Ќабл аз њама бояд гуфт, ки дар системаи истилоњоти тасаввуф низ 
парда мавќеи хос дорад ва ањли ирфон онро чунин шарњ додаанд. 
Аслан парда як навъ монеаест миёни њозиру ѓойиб, яъне чизест барои 
аз назар ва мавриди мушоњида пўшида кардани ин ё он манзара, 
маънї, сурат, шахс ва ѓ. 

Дар китоби машњури «Асрори Ќосимї» мафњуми парда њамчун 
ифодакунандаи олами хуфа (яъне олами махфиёт) тасвир карда 
шудааст. Муаллифи ин рисолаи нодир илмро ба ду навъ –хуфа ва 
љалї (дар радифи Самоъ) таќсимбандї намудааст: «ва ба ќисмати 
авло анвои улум ва аснофи он ду ќисм аст – љалия ва хуфия… ва њар 
касеро вуќуф бар њаќоиќи асрор ва вадоеъи осори он муяссар 
нашавад.»327 

Муаллиф поинтар рољеъ ба илми хуфа чунин байтеро мисол 
меорад: 

 

Ошиќе ку, ки бишнавад овоз, 
Ишќ дар парда менавозад соз. 
 

Яъне ишќ аслан аз пушти парда ё худ дар пардањои нињонї – 
хуфия соз мезанад ва з-ин сабаб маънињои онро на њар кас сарфањм 
меравад. Айнан худи њамин маънї дар байти Њофиз чунин омадааст: 

 
Муѓаннї аз он парда наќше биёр, 
Бубин, то чї гуфт аз дарун пардадор… 

 
Ин љо боз бо як тобиши нави мафњуми парда – яъне «пардадор» 

дучор меоем, ки маъни соњиби парда, муѓаннї ё худ малики олами 
пушти пардаро ифода менамояд. Парда дар Фарњанги Нафисї низ 

 
327 Њаким Абулќосим., Асрори Ќосимї., дастхати №108 фонди Институти 

шарќшиносии Тољикистон, с.2 

дар шаклњо ва иборањои мухталиф чунин шарњ дода шудааст: 
«пардабоз – мутриб ва муѓаннї ва хонанда», «пардасаро – созанда ва 
мутриб», «пардашинос – мутриб ва навозанда, мардуми соњиби фањму 
фаросат».328 

Бори дигар ёдовар мегардем, ки яке аз бузургтарин катибањои 
илми тасаввуф, ки муаллифи он Алї Ибни Усмон Ал-Њуљвирї 
мебошад, айнан бо истифода аз мафњуми парда номгузорї гардидааст 
ва «Кашф-ал-мањљуб» (яъне китоби кашфи пардањо, њиљобњо) ном 
дорад. 

Дар осори классикони назм низ парда ба њамин ду маънї – оњанги 
мусиќї ва рамзи асрори махуф истифода карда шудааст. Мавлоно 
Љалолиддини Балхї пардаро бештар ба маънои монеъае миёни 
тафаккури инсон ва розњои њастї истифода намудааст: 

 
«Эй пур аз сўз аз ту њар созе, 
В-аз ту њар пардарост сад розе. 
Эй ба њар парда аз ту сад найранг, 
В-эй ба њар наѓма аз ту сад оњанг…» 

 
Дар љои дигар Мавлоно њамрадифи арабии пардаро низ истифода 

намудааст: 
 

«Мутриб оѓозид пеши турки маст, 
Дар њиљоби наѓма асрори аласт…» 

 
Аз байти охирин маълум мегардад, ки зери њиљоб ё худ пардаи 

наѓмањо асрори «аласт» («аласту бираббикум?» - яъне ањди нахустини 
њазрати Одам) нињон аст. Дар луѓатномаи «Миръоти Ушшоќ» чунин 
омадааст: «парда – мавонеъеро гўянд миёни ошиќу маъшуќ бошад». 
Маълум аст, ки дар баъзе навоњии Афѓонистон то имрўз 
сарояндагони сурудњои мазњабиро «пардадор» мегўянд ва аз ин хусус 
олими мусиќишинос Њусейн Хадивљам наќл кардааст. 

Дар илми тасаввуф парда мафњуми рамзї ба шумор меравад ва 
дар илми мусиќї, аз љумла дар системаи Шашмаќом парда дар 
манзалаи маќом, оњанг, асари муайяни мусиќї ќарор гирифтааст. Пас 
метавон ба чунин хулосае омад, ки азбаски дарки маънињои пўшида 
ва розњои махфї корест хеле душвор ва дастраси њамагон нест, яъне 
рамзи оњангњои мусиќї шунавандаро вориди айнан њамин маънињои 
нињонї месозад. 

Олами савтњо – таљассуми олами зебої ба шумор меравад ва 
самоъи мусиќї ба кас роњи кашфи нозукињои зебоиро њидоят 
менамояд. Ин роњ, яъне «рањи дурударози» кашфи маънињо - зинањо 

 
328 Фарњанги Нафисї., љ.1 с.721 

ва маќомот дорад ва равандаи ин роњ (солик) зери дарки рамзњои 
оњангї пардањоро кашф мекунад ва ба сўи њаќиќат тадриљан ќурбат 
пайдо мекунад. 

Маълум мешавад, ки зери маънињои мухталифи парда дар 
тасаввуф ва мусиќї як маќсади асосї зикр гардидааст, ки он њам 
бошад тавассути савтњо ва њидоятњои ќавлї дарёфт намудани розњои 
нињон мебошад. Розњо пушти парда нињонанд ва дарёфти онњо 
амалест сурурбахш ва шодиовар (аснои «ваљд»), з-ин сабаб 
шунаванда дар зери асари нолањои пургудоз ва ављњои дилхурўши 
маќомњо лањзае гўё аз эњсосоти дарёфти маънї ба ваљд меояд, ўро 
њиссиёти наљиби нишот ва ќудрат фаро мегирад, чунин ба назар 
мерасад, ки ў чизи гумкардаеро дарёфт карда бошад. Айнан њамин 
лањзаро дар мусиќї низ «ваљд» мехонанд, ки он ба маънои «дарёфт» 
(ваљд аз арабї - «дарёфт» тарљима мешавад – А.Н.) намудани лањзаи 
волотарини эњсоси мусиќї ё худ расидани зењни шунаванда ба 
марњилаи дарки маънињои асил омадааст. 

Дар Сўфинома доир ба категорияи "ваљд" шарњи хеле муфассал 
оварда шудааст, ки барои даќиќан дарк намудани ин мафњуми 
муштараки мусиќї ва тасаввуф манбаи хеле боэътимод ба шумор 
меравад. Муаллиф дар боби «Дар ањволи зоњир ва он њафт мартаба 
аст», мартабаи шашўмро чун «ваљд ва њаракат, ки аз самоъ падид 
ояд» тасвир намудааст. Ў менависад: 

«Бидон, ки мустамеъонро дар ваќти самоъ (яъне шунидани 
мусиќї – А.Н.) ањвол аст мухталиф ва њаракот аст мутафовут… ва ин 
бар њасби идроки самоъ аст ва баъзеро ѓолиб бар ањволи сукун 
бошад… ва баъзеро ѓолиби њаракот бошад. Ањволи арбоби самоъ дар 
ин ќоида ба се ваљњ аст: аввал – тавољид аст, аз њаракот хезад ва 
ибтидо ва такаллуф бошад аз њисси идрок ва ихтиёр ва арбоби 
иќтидоро тавољид нест, аммо баъзеро дар тариќи ташаббўњ тавољид 
аст… Ваљњи дуввум – «ваљд» аст, ки аз роњи виљдони сифат ва ирфони 
сарират ѓалабаи њолате бошад, ки дарояд ва монанди барќи сотеъ 
ламаъоне (ламаъ, яъне дурахшидан - А.Н.) бикунад ва бехи алоиќ 
(алоќањо – А.Н.) бисўзад ва баргузарад то ба овор расад, тарсад ва 
њаракат пайвандад сокин шавад. Ваљд аз њисси маърифат хезад, 
чунонки мубтадоро дар ваљд изтироб аст, мунтањоро сукунат ва субот 
аст.»329 

Мубтадо ва мунтањо – ин маќомоти муайяни њоли шунаванда аст 
ва ба дараљањои таљрибаи самоъ ва ќудрати дарки мусиќї далолат 
мекунад. Аммо чуноне ки аз шарњи Аббодї аён гардид, ваљд – 
дараљаест пайванд бо њисси маърифат (яъне донистан), ки аснои 
шунидани мусиќии маќомњо, махсусан дар минтаќаи нолањои 

 
329 Ќутбиддин Абў Музаффар Мансур бинни Ардашер Ал-Аббодї., Ат-тасфийя фи 

ањвол-ал-мутасаввифа., с.154-155 

баланду ављњо ва намудњо, дар зењни шунаванда падидор мегардад. 
Яъне маълум мешавад, ки роњњои душвори кашфи пардањо метавонад 
соликро ба лањзаи ваљд ворид намояд. 

Рамзгўињои шеър дар мусиќї бо рамзи пардањо баён карда 
мешаванд, њаракати солик бошад, дар савтњо тавассути риштањои 
мухталифи ќаторовозњо таљассум меёбанд, кашфи розњо дар нолањои 
ављ амалї мегарданд. Дар мусиќии Шашмаќом лањзаи ваљд – њамон 
лањзаи сароидани ављњо мебошад, ки шиддати изтироб чї дар садои 
сароянда, нолањои танбўр ва чї дар нињоди шунаванда, ба сатњи олї 
боло мебарояд. 

Аљиб аст, ки дар системаи мусиќии классикии мамолики араб, ки 
дар он љо низ жанрњои муродифи маќомњо маъмул мебошанд, бахши 
оњангиеро, ки пас аз ављњо суруда мешаванд – «фориѓа» ё «Халос» 
(дар Маѓриб – «хлас») меноманд. Аз тањќиќи ин жанрњо чунин 
бармеояд, ки истилоњоти "фориѓа" ва "халос", ки маъниашон «берун 
омадан, халос шудан» аст, мањз ба мафњуми ваљд ва ављ алоќаманд 
њастанд. Яъне дар ин маврид сароянда ва шунаванда пас аз лањзаи 
«вориди маънї» гардиданашон (дар аснои ављњо), аз ин эњсосот берун 
мераванд ва ба њолати аввалаи бидуни изтироб боз мегарданд (боз 
њам тавассути оњанги Бозгашт, Гардон ё худ Бозгў). Дар ављњо ба 
изтироб омадану бо шиддат хурўшидани оњанги мусиќї таљассуми 
ќавонини воридотии њунари овозхонї мебошад, вале дар мавриди 
Шашмаќом ин воситањои олии њунари мусиќї дар пайвандї бо 
маънињои њазорќирраи шеъри классикї ба омили таљассумкунандаи 
афкори тозаи бадеї-эстетикї мубаддал гардидаанд, ки офарандаи он 
истеъдодњои бузурги халќи фарњангдўсти тољик мебошанд. 

Боби дувоздањум 
Маданияти мусиќї дар асрњои 16-19 

 
Дар оѓози асри 16 гуфтан мумкин аст, ки симои мусиќии њирфаї 

ва таронањои мардумї хеле таѓйир ёфтанд ва дар мазмуни онњо 
зиёдтар оњангњои њузн, ѓарибї, фироќи Ватан падидор гардиданд.  
Њамин аст яке аз ќонуниятњои хеле устувори њунар ва фањмост, ки дар 
ин лањзаи њассоси таърихї дар суруду таронањои мардум ва 
њунармандони асил тамоми вижагињои рўњияи замон таљассуми бадеї 
пайдо намудааст. 

Аммо дар хулосаи шарњи вазъияти фарњангї ва њунарии замони 
рушди он дар Њироту Самарќанд бори дигар суханони образноки 
устод Айнї доир ба «хона равшан кардани»   фарњангу адабиёт ва 
њунари асили тољикї ба ёд меояд. Ин дар таърих бори чандум аст, ки 
ба сари миллати азиятдидаи тољик боз парешонињои дигар, 
парокандагии ањли адаб, ќашшоќї, талаву торољ бор карда шуд. Аз 
шарќ ба Мовароуннањру Хуросон лашкари Шайбониён, аз љониби  
ѓарб ќўшунњои Исмоили Сафавї, дар дохил ќуввањои Бобур Мирзо 
ба истилои нав ва љангњои мардумкушї омодагї мегирифтанд. Осиёи 
Миёнаро дар асри 16 низ рўзгори пурдањшате интизор буд.  

Ба љараёни пурталотуми кашмакашињои сиёсї ва салтанатљўї 
минбаъд инчунин низоъњои этникї ва мазњабї илова гардиданд, зеро 
Исмоили Сафавї шиапараст буд ва Шайбонињо дар ин маврид 
комилан зидди ў ќарор доштанд. Бобур, ки ўро мањз Имоили Сафавї 
бар зидди Шайбонињо шўр андохта буд, низ ба шиагарї љонибдорї 
мекард. Ин намуд низоъ албатта ба сари мардуми љафодида балоњои 
дигареро зам карданд ва маълум аст, ки дар њамин замон садњо нафар 
аз ањли фарњангу њунар бо њар бањонае аз љониби ин ё он тараф ба 
ќатл расиданд. Дар байни онњо устоди маъруфи мусиќї, шоир ва 
мутриб Камолиддин Биної, њамчунин шоири ширин калом 
Бадриддин Њилолиро  бояд номбар кард, ки онњоро мањз дар натиљаи 
низоъњои мазњабї бо  тўњмат ба ќатл расонданд.  

Дар аввали асри 16 дар маљмўъ гуфтан мумкин аст, тамоми 
њудуди давлати парокандашудаи темуриёнро ќавмњои бодиянишин 
бо сардории Муњаммад Шайбонихон соњибї карданд. Шањрњои 
бузург – марказњои бошукўњи фарњангу адаб як-як ба дасти 
Шайбонињо гузаштанд. Б.Ѓафуров дар ин хусус навиштааст, ки 
азбаски ашрофони Самарќанд ва шањзодагони темурї бо љангу 
љидоли дохилии миёни худашон банд буданд, онњо шањрро ба осонї 
супориданд. Дар ин вазъият хусусан наќши  сиёњи таърихии 
ашрофони Самарќандро ќайд кардан зарур аст, зеро ба гуфти 
Б.Ѓафуров «ашрофи Самарќанд…бо тўњфаву инъомњои зиёде ба 
њузури Шайбонихон омада, сари таъзим фуруд оварданд».330 

 
330 Тољикон, сањ.514 

Вилояти хеле бузурги Њисор (ноњияњои љанубии Тољикистон, як 
ќисми шимоли Афѓонистон, њамчунин љануби Ўзбекистонро дар бар 
мегирифт) дар он давра ба ќавле,  андаке мухторият низ дошт ва онро 
Хусравшоњ идора мекард. Баробари оѓоз гардидани юриши 
Шайбонихон Хусравшоњ аз тарс фирор мекунад ва ин минтаќа низ ба 
осонї зери тасарруфи шайбонињо мегузарад.  

Аммо аз навиштањои муаррих Њофиз Таниш маълум аст, ки 
баъдан дар аснои забти  Кўлоб лашкари шайбонињо ба муќовимати 
хеле сахт дучор  меояд. Муњосираи дуру дарози Ќалъаи Кўлоб ва 
шикастњои пайдарпайи лашкари Абдулмўмин (писари Абдуллохон) 
танњо пас аз он, ки худи Абдуллохон соли 1586 ба кўмаки фарзандаш 
мешитобад ва бо найранг роњи обро ба Ќалъа мебанданд, ба охир 
мерасад. Таърихнигор Бадриддини Кашмирї низ доир ба ин воќеањо  
навиштааст, ки "ѓоратгарони лашкари Абдуллохон чунон пастї 
зоњир карданд, ки њатто занљирњои дару бўрёњои кўњнаи кўлобиёнро 
низ бурданд".331  

Маълум аст, ки пас аз фатњи Кўлоб Абдуллохон тамоми вилоятро 
комилан ба дасти писарамакаш Њазора Султон валади Ўзбекхон 
месупорад. Ин њолатро бояд дар назар гирифт, зеро ки  яке аз 
сабабњои таърихии ба ќашшоќиву бенавої дучор гардидани мардуми 
навоњии љануби Бухорои шарќї мањз њамин гуна талаву торољњои  
беамони  шайбонињои ўзбек буд. Зиёда аз ин, пас аз ба дасти Њазора 
султон бо "маќсади обод намудан" супорида шудани вилояти Кўлоб, 
мулки ќаблан обод ва мардуми шуљоъи ин диёр дучори харобињову 
вайронињои бемислу монанд гардиданд. Табиист, ки њамаи ин 
харобињои иљтимоиву иќтисодї ба рушди маънавият бетаъсир буда 
наметавонистанд ва њатман дар падидањои эљодиёти дањанакии 
мардум инъикоси худро меёфтанд. Шояд мањз њамин љо бамаврид аст, 
ки рубоии хеле машњури тољикиро мисол оварем, ки мазмуни он 
айнан рўњияи њамон замонро ифода кардааст: 
 

  Чархо, фалако, маро ба чарх овардї, 
  Кўлоб будум, ба мулки Балх овардї, 
   

Кўлоб будум, оби ширин мехўрдум, 
  Золим маро ба ови талх овардї332 
 

 
331 Ѓолиб Ѓойибов. Шањри Кўлоб дар асри 16. Душанбе, 1998., сањ.121 
332 Эљодиёти дањанакии ањолии Кўлоб. Сталинобод, 1956, сањ. 117 

 (Ба њамагон маълум аст, ки ин рубої дар замони мо ба сифати матни банди аввали 
(шањди) фалакхонињо маъмул гардидааст ва он аз љониби овозхони маъруфи 
замони шўравї, устод Ањмад Бобоќулов хеле моњирона суруда шудааст. 

Баъдан Шайбонихон Балх, Њирот, Астаробод, Машњад, 
Нишопурро низ забт мекунад. Дар натиљаи ин истило кулли 
шайбониён, аъёну ашрофи онњо, заминдорон ва ѓ.  ба хўљаинњои 
воќеии шањрњои бузург табдил ёфтанд. Аммо ин њолат дер давом 
накард ва Шайбонихон дар муњорибањои назди шањри Марв аз 
љониби Исмоили Сафавї ба ќатл расонида мешавад. 

Доир ба ин анљоми саркардаи Шайбонињо низ рубоии маъруфи 
тољикиро мардуми Кўлоб офаридааст: 

 
  Рўзе ба сањро рафтам ман ваќти намоз, 
  Як чуѓзе нишаста буд дар синааш боз, 
  Ў чуѓз худо мегуфт бо овози дароз, 
  Њар кас ки ситам кунад, ситам бинад боз. 
 
Минбаъд лаљоми ѓолибият ба дасти Бобур мерасад ва тамоми 

навоњии марказии Мовароуннањр – Самарќанд, Ќаршї ва ѓ. зери 
тасарруфи ў ќарор мегирад. Соли 1512 яке аз аќрабои Шайбонихон – 
Султон Убайдулло Бобурро маљбур мекунад, ки ба љониби Њисор 
фирор намояд. Дар натиља шайбонињо баъдан Самарќанд, Балх, 
Тошканд, Фарѓонаро низ забт мекунанд. Аз соли 1560 Бухоро ба 
таври расмї пойтахти шайбониён эълон карда мешавад. 

Силсилаи љангњои салтанатљўї идома ёфтанд ва соли 1584 хони 
шайбониён Абдуллохон Хоразм, Бадахшон, Њирот ва дигар шањрњои 
Хуросонро ба зери тасарруфи худ медарорад. 

Њамаи ин таѓйироти хеле њам назарраси сиёсиву иљтимоии 
Мовароуннањру Хуросон дар асри 16 бечунучаро ба љараёни рушди 
фарњанг ва њунар таъсири беандоза бузург дошт. Ќаблан бояд зикр 
намуд, ки муносибатњои нави тиљоратї – аз як љониб бо Русия, аз 
љониби дигар бо давлати Темуриёни Њиндустон дар фазои фарњангї 
низ падидањои навро ба вуљуд овард. Дар маљмўъ бояд зикр намуд, ки 
мањз аз њамин давра дар фарњанги мусиќии мардумони Осиёи Миёна  
(пас аз чандин садсолањои сипаригардида) унсурњои мусиќии њиндї 
зиёдтар пайдо мешаванд. Дар ин давра дар Дењлї аллакай мероси 
Амир Хусрав - асарњои эљод кардаи ў дар соњаи мусиќї,  шўњрати 
калон доштанд ва мардуми гуногунзабон дар майдонњову маљлисњо 
аз шунидани «ќавволї»-њои ў лаззат мебурданд. Азбаски аксари 
кулли ин осор ба забони тољикї иншо гардида буд, минбаъд 
тавассути ављ гирифтани муносибатњои тиљоратї ва сиёсї дар фазои 
Мовароуннањр як намуд муколамаи фаоли фарњангї ворид карда 
шуд. 

Дар олами мусиќиву суруд, чуноне ки дар боби пешина наќл 
карда будем, тадриљан анъанањои дузабонї – туркиву тољикї устувор 
мешаванд. Б.Ѓафуров доир ба ин масъала ќайд намудааст, ки мањз 
дар асрњои 14-15 «ба таври оммавї турккунонии ањолии муќимии 

шањру дењот, хусусан Хоразм, Њафтруд, воњаи Тошканд ва Фарѓона 
ба амал омад».333 

 Дар инкишофи минбаъдаи назму наср, мусиќї ва дигар анвои 
њунар ин омилро ба њисоб гирифтан хеле ва хеле зарур аст. Болотар 
манзараи хеле боњашамати вориди сиёти бузург ва иштирокчии 
њатмии масоили иљтимоиву фарњангї гардидани ќавмњои туркиро 
тасвир карда будем. Махсусан таъсири ин таѓйиротро дар санъати 
шеъру суруд метавон мушоњида намуд, зеро мисли анъанаи ќадимї  
њамаи њунармандони асил ва эљодкорони тавоно ба дарборњои хонњо 
љалб карда мешуданд ва ин навбат низ албатта, тибќи завќу шавќ ва 
талаботи эстетикии њамин тоифа асарњо эљод мекарданд. Яъне дар 
сатњи њунари њирфаї дар мусиќї низ гўё омехтагињои нав ба миён 
меоянд. Б.Ѓафуров ба ин вазъият чунин бањои одилона пешнињод 
кардааст: «Дар асрњои миёна маданияти ўзбек ва маданияти тољик 
фаќат дар баъзе соњањо, он њам асосан аз љињати забон, тафовут пайдо 
намуда, њар яке дорои хусусият ва анъанањои худ гардидааст, вале 
таъсир ва робитаи мутаќобила дар ин соњањо низ хеле зиёд ба назар 
мерасад».334 

Ин љо бояд илова намуд, ки мављудияти ин гуна робитањо ва 
таъсири мутаќобиларо бояд танњо дар мавриди бањодињї ба 
маданияти шањрњои бузург ва умуман дар сатњи аъёну ашрофи ин 
марказњои фарњангї ќобили ќабул донист. Дар музофотњои 
тољикнишин бошад, марказњои хосаи фарњангї таъсис меёфтанд 
(масалан, дар Њисору Дарвоз, Хатлон, Рашт, водии Зарафшон) ва дар 
онњо шеъру тарона, фалакхонї, ќасидасарої, шоњномахонї, 
гурўѓлихонї ба забони тољикї иљро карда мешуданд. Яъне мо дар 
мавриди наќди асолати фарњангии мусиќии ин замони табаддулотњо 
бояд ду шохаи рушди мусиќї – яке дарборї, шањрї ва дигаре –
музофотї, кўњистониро ба назар бигирем.  

Барои исботи ин аќида метавон ба сањифањои дањњо сарчашмањои 
муътамади таърихї назар афканд ва дар он љо ягон сухане, фарз 
кардем доир ба иљрои сурудњои фалакхонї, байтхонї, гурўѓлихонї 
дар доираи базмњои дарбор ва дигар маљлисњои хоса пайдо карда 
наметавонем. Маълум аст, ки мусиќии дарборї доираи мањдуди 
жанрњоро фаро мегирифт ва ин љо бештар мадњия, ќасида ё худ 
бахшњои маќомњои классикї иљро карда мешуданд. Ин гуна  
вазъияти фарњангии дар ќишри болоии љомеа ба амал омада таќозо 
менамуд, ки дар ќолаби як оњанги маъруф (масалан, бобњои маќомњо) 
шеърњои гуногун (мувофиќи дархости шунавандагон) иљро карда 
шаванд, ё худ бо худи њамин ќолаби оњангї шеърњо ба ду забон – 
тољикиву ўзбекї суруда шаванд. 

 
333 Тољикон, сањ.539 
334 Њамон љо, сањ.542 

Муаррихон дуруст ќайд намудаанд, ки айнан дар дарбори 
шайбонињо ва сулолањои баъди онњо, њунари мусиќї ва маќоми 
њунармандон хеле дигаргун мегардад ва минбаъд мусиќї дар дарбор 
танњо ба сифати як намуд воситаи дилхушкунанда (алњони «мулазза»-
лаззатбахш) барои доирањои боло хизмат мекунад. Иддаи муайяни 
њунармандон ба хотири пайдо намудани ризќу рўзї ба гурўњњои 
дарвешон ва ќаландарон пайваст мегарданд ва зимни ин жанрњои 
машњури Пешрав, Талќинхонї, Мадњияхонї ва бисёр дигар намудњои 
мусиќии  классикї ба худ характери динї-мазњабї мегиранд. Дар ин 
замон паст рафтани сатњи илм ва баръакс, инкишофи љараёнњои 
хурофтопарастї ба фаолияти озоди ањли њунари мусиќї садди роњ 
мешаванд. Дар Самарќанду Бухоро, Хуљанду Фарѓона, Дарвозу 
Истаравшан маќомхонї аслан ва бештар дар маљлисњои хосаи 
доирањои адабї – шоирону олимон, инчунин дар байни косибон 
сурат мегирад. 

Болотар зикр намуда будем, ки эљодиёти мусиќидонони бузурги 
асрњои миёна – Камолиддин Биної, Зайниддин Восифї, Бадриддин 
Њилолї ба оѓози асри 16 рост меояд. Камолиддин Биної дар 
баробари иншои "Рисолаи мусиќї", њамчунин ба таърихнигорї низ 
шуѓл меварзид ва аёми хизматаш дар дарбори шайбониён асари 
таърихии «Шайбонинома»-ро навиштааст. 

Дар ин давра, яъне баъд аз истилои Шайбониён, зери таъсири 
таѓйироти иљтимої ва сиёсии замон, дар фазои фарњангї, хусусан дар 
мавриди шеъру суруд ва мусиќии классикї,  ба шохањои  нисбатан 
мустаќил таќсим шудани анъанањои бадеї падидор мегардад. Ќобили 
зикр аст, ки њунари оњангсозї, дар маќомњои мухталиф эљод кардани 
суруду таронањо, ки ќаблан - дар асри 15 дар маданияти Њирот хеле 
рушд ёфта буд, ин дафъа боз њам самти маскунияти худро андаке 
таѓйир дода, бештар ва асосан дар Бухоро инкишофи хешро идома 
медињад. Аз њамин давра сар карда дар сарчашмањои таърихї 
гаштаву баргашта рољеъ ба муѓанниёну сарояндагони њунарманд 
унвони «бастакор» истифода карда мешавад. Яъне маълум мешавад, 
ки љараёни фаолияти эљодкорони мусиќї минбаъд бештар дар 
дарбори  шайбониён ва умуман дар Бухорову Самарќанд сурат 
мегирад. 

Дар асри 16 навиштани рисолањои мусиќї бевосита аз љониби 

ањли њунар – сарояндагону бастакорони касбї нињоят ављ мегирад. Аз 

як љониб барои ин гуна расми умум гардидани рисоланависї дар тўли 

садсолањои пешин заминаи хеле њам мустањками илмї-назариявї 

бунёд гардида буд, яъне кулли осори илмии ба мусиќї бахшидаи 

Форобиву Сино, Урмавї, Мароѓаї, Љомї, Њусайнї, Биної ва ѓ. дар 

байни ањли њунар, устодони мусиќї маълуму машњур буданд. Аз 

љониби дигар, оростани  базму маљлисњои дўстона кунун на танњо 

хоси дарбор ба шумор мерафт, балки ин расми наљиби фарњангї 

минбаъд миёни ањли адаб, косибон, тољирон, њунармандони соњањои 

дигар (заргарон, наќќошон ва ѓ.) низ хеле васеъ пањн мегардад. Ва 

маълум аст, ки кулли ин намуд маљлисњо њатман бо иштироки 

шоирону сарояндагон ва мутрибону раќќосон барпо карда мешуданд. 

Яъне маълум аст, ки дар љомеа  сатњи талабот нисбат ба њунару 

њунармандон хеле афзоиш меёбад. Дар андак муддат дар асри 16 

якчанд рисолањои машњур офарида шуданд, ки аксари онњо ба шарњи 

Дувоздањмаќом, зиндагиномаи њунарварони номї, мавриди 

истифодаи жанрњои маъруфи мусиќї бахшида шуда буданд. 

Хусусияти  дигари ин рисолањо аз он иборат аст, ки мањз дар 

сањифањои онњо нахустин маротиба дар таърихи илми мусиќишиносї 

матнњои асили маќомњо бо риояи сохтори маќомњои силсилаи 

Дувоздањмаќом ва айнан мутобиќи банду басти бахшњои он рўи ќоѓаз 

оварда шудаанд. Ин анъана таи садсолањои минбаъда низ (асрњои 18-

19) идома меёбад ва гуфтан мумкин аст, ки мањз њамин минвол 

асарњои мусиќишиносии дорои матни шеърии маќомњо дар асри 20-

ум барои ба нота дароварда чоп кардани силсилаи Шашмаќом 

мабнои асосї гардиданд. 

 Рисолањои мусиќии Боќиёи Ноинї (Замзамаи вањдат),  

Сайфиддини Ѓазнавї (Рисолаи Дувоздањмаќом), якчанд рисолањои 

муаллифонашон номаълум бо тамоми мазмунашон комилан 

инъикоскунандаи вазъи њунарї ва эљодии замон ба шумор мераванд. 

Дар миёни онњо яке аз асарњои хеле пурмазмун ва соњиби ањамияти 

махсуси илмї ва таърихї – ин рисолаи мусиќии Наљмиддини 

Кавкабии Бухорої ба шумор меравад. 

Мавлоно Наљмиддин  Кавкабии Бухорої яке аз чењрањои 

бузургтарини миёнаи  асри 16 ба шумор меравад. Тибќи маълумотњо, 

ўро дар соли 1576 ба ќатл расонидаанд, яъне тахмин меравад, ки 

Кавкабї сараввал дар дарбори шайбонињо дар Самарќанд хизмат 

намудааст.335 Устод Афсањзод чунин мешуморад, ки Кавкабї 

бевосита яке аз пайравон ва шогирдони Мавлоно Абдуррањмони 

Љомї будааст, аммо дар њар сурат, агар ба мазмуни рисолаи Кавкабї 

диќќат кунем, дарњол аён мегардад, ки таъсири мактаби назариявї ва 

услуби нигориши Љомї дар ин љо дида намешавад.336 Њамчунин, аз 

рўи синну сол низ ба Мавлоно Љомї шогирд шудани Кавкабї андаке 

 
335 Д.Рашидова навиштааст, ки Кавкабї дар соли 1532 ба ќатл расидааст, аммо ин 
тахмин њам чандон сањењ нест, зеро маълум аст, ки Кавкабї рисолаашро бо 
супориши Убайдуллохон ( солњои њукмрониаш 1533-1559) навиштааст (А.Н.). 
336 А.Афсањзод. Рўзгор ва осори А.Љомї. Душанбе, 1980 

шубњанок ба назар мерасад, зеро дар соли вафоти  Љомї синни 

Кавкабї шояд тахминан ба 14-18 расида бошад. Муаррихи маъруф, 

профессор А.А.Семенов низ дар чунин аќидааст, ки ба Мавлоно 

Љомї шогирдї кардани Кавкабї чандон ба њаќиќат дуруст 

намеояд.337 

Мављудияти Рисолаи мусиќии Кавкабиро њамчунин устод Саид 

Нафисї дар «Таърихи назм ва наср» зикр намудааст ва зимни он 

навиштааст, ки  «Кавкабї аз шуаро ва мусиќидонони барљастаи 

ќарни дањуми њиљрї буда ва рисолае дар мусиќї ба номи Абдуллохон 

навишта, ва таълиф ва иќоъро дар он шарњ дода ва абъод ва аљноси 

дувоздањмаќомро баён карда… дар зимн овози хуш дошта, ва 

њангоме ки аз Њирот ба Бухоро бозгашта дар роњи Машњад кушта 

шуда…»338 

 Ин љо бояд ќайд намуд, ки шояд устод Нафисї Убайдуллохонро 

дар назар дошта бошанд, зеро Кавкабї рисолаашро мањз ба њамин 

хони шайбонї пешкаш намудааст. 

Бино ба маълумоти сарчашмањо, Кавкабї дарвоќеъ дар Њирот 

тањсил намуда, илмњои арўз, ќофия, мусиќиро дар њамон љо азбар 

намудааст. Мутаассифона, оид ба њаёт ва фаолияти эљодии 

Наљмиддин Кавкабї маълумоти казої мављуд нест ва аз намунањои 

зиёди осори ў то ба замони мо танњо њамин рисолаи мусиќї омада 

расидааст. Маълумоти чандон даќиќро оид ба Кавкабї муаллифи  

яке аз рисолањои машњур -Дарвеш Алї Чангї зикр намудааст. 

 Матни кириллии рисолаи Кавкабї ва суратнусхаи он дар 

Тољикистон соли 1985 бо кўшиш ва эњтимоми К.С.Айнї  тањия ва 

нашр гардидааст.339 Дастхати  рисолаи мазкур, ки бо хатти зебои 

настаълиќ дар ќоѓази хўќандї аз љониби хаттоти номаълум навишта 

шудааст, тањти раќами 468/4 дар хазинаи Институти Шарќшиносии 

Ўзбекистон мањфуз аст. 340 

 
 
 

 

 
337 Ниг.: А.А. Семенов. Среднеазиатский трактат по музыке Дервиша Али. Ташкент, 
1946, стр.9 
338 С.Нафисї. Таърихи назм ва наср. Тењрон, сањ.617 
339 Кавкабї, Наљмиддин. Рисолаи мусиќї: рисола дар баёни Дувоздањмаќом. Тањти 
назар ва бо дебочаи К.С.Айнї., Душанбе, 1985 
340 Аз вазъи суратнусхаи он, ки дар бойгонии муаллифи ин сатрњо низ мављуд аст, 
маълум мешавад, ки бо иштибоњи хаттот дар тартиби ишораи  баъзе бобњо ба ѓалат 
роњ дода шудааст. 

сањифаи аввали рисолаи мусиќии Наљмиддини Кавкабї 

 Доир ба мазмун ва моњияти илмї-эстетикии ин рисола олими 
машњур Дилбар Рашидова низ маќолањои зиёдеро ба забонњои русї 
ва ўзбекї нашр намудааст.341 

Рисолаи мусиќии Кавкабї аз 12 боб иборат аст, яъне бахшида ба 
Дувоздањ маќом эљод гардидааст. Матни рисолаи мазкур дар 
омўзиши таърихи мусиќї ва њамчунин барои шинохти асли 
рисолањои сершуморе, ки баъдан офарида шудаанд, наќши хеле 
муњим дорад, зеро чуноне ки маълум мегардад, муаллифони 
рисолањои минбаъда (аслан, шогирдон ва пайравонии худи Кавкабї) 
дар аксари њолат мањз ба матну услуби Наљмиддин Кавкабї такя 
намудаанд. Кавкабї рисолаи мазкурро бо супориши намояндаи 
сулолаи шайбонињо Убайдуллохон (солњои њукмрониаш 1533-1559) 
навиштааст, яъне маълум мешавад, ки дар ин давра ањли њунар 
бештар ба дарбори шайбонињо љалб гардида буданд. Аммо азбаски 
рисола бо забони равони тољикї иншо шудааст ва бо ашъори фасењи 
форсї-дарї оро дода шудааст, пас аён аст, ки ин замон њатто дар 
дарбори хонњои туркзабони Самарќанду Бухоро дар мавриди суруду 
мусиќї њатман забони тољикї истифода мешудааст. Ин факт хеле 
муњим аст, зеро чанде нагузашта (аллакай дар асрњои 17-18) забони 
ањли мусиќї ва матни ашъори маќомњо аз нав ба шакли омехтаи 
тољикиву туркї табдил меёбад. 

Рисоларо чун анъана тамњиди Офаридгор њусни ифтитоњ 
мебахшад: «Њамди бењад  Њакими корсозеро ки сози ушшоќ ба навои 
санои Ўст ва санои бењад Каримеро, ки банданавоз аст…» 

Боби аввал (маќоми аввал)  « Дар шарафи илми мусиќї» ном 
дорад ва дар он васфи илми мусиќї чунин оварда шудааст:  «Алњаќ 
(мусиќї) ин илмест шариф ва санъатест латиф, ки бањра аз ў 
арвоњрост на аљсомро. Рубої:  

 
«Он наѓма, ки равњи342 ќолаби инсон буд, 
Њамроњ ба ў савти хуше пинњон буд. 
Гўянд, ки савт буд бо љон њамроњ, 
Њамроњ ба љон магў, ки ў худ љон буд».343 

 
Дар бобњои минбаъда Кавкабї ба тафсил доир ба истилоњи 

«мусиќї», таърифи наѓма (садои мусиќї), бўъд (фосилањои миёни 

 
341 Ниг. Вызго Т.С., Рашидова Д. О музыкально-теоретическом наследии народов 
Средней Азии. – Общ. Науки в Узбекистане.- Ташкент, 1962, №3; Д.Рашидова. 
Наджмиддин Кавкаби Бухорои. //История и современность. Проблемы 
музыкальной культуры Узбекистана, Таджикистана и Туркмении. М., 1972, стр.370-
372 
342 Равњ – хушї, хурсандї, осоиш (ФЗТ, љ.2, сањ.114).  
343 Дар нашри Душанбе (сањ.44) сатри аввали ин рубої чунин омадааст: «Он сафња, 
ки рўњ ќолиби инсон буд»(?) 

садоњо), љинс (тетрахорд ва пентахорд), љамъ (пайвандии ду љинс), 
пардањои аслї, овозњо ва шўъбањо, мураккабот, наќра (зарб), иќоъ 
(ритм), доираи зарбњо,тасниф маълумот овардааст. Дар ќисми 
Хотима муаллиф мисли анъана дар бораи таъсири мусиќї ба инсон, 
хусусияти замону макони иљрои мусиќї, риояи сифати шунавандагон 
маслињатњо пешнињод менамояд. Масалан, Кавкабї таъкид 
намудааст, ки маќомњои Ушшоќ, Наво ба шунаванда ќувват ва 
шуљоат мебахшанд, Бузург, Рањавї бошанд њузнангезанд, Рост ва 
Ироќ фарањ мебахшанд ва ѓ. Ин гуфтањои Кавкабї инъикоси 
таълимоти хеле машњур доир ба хусусияти таъсири маќомњо 
мебошад, ки дар рисолањои замонњои пеш низ васеъ дучор мегарданд. 
Дар њамин маврид Кавкабї айнан маслињатњои Мавлоно Љомиро, ки  
дар хотимаи  рисолааш оид ба ин масъала зикр намуда буд, такроран 
овардааст. Бояд гуфт, ки дар ин масъала (яъне таъсири хоси маќомњо 
ба шунаванда) аќидаи ягона мављуд нест ва дар аксари њолат 
муаллифони рисолањо онро тибќи анъанаи расмї ва баъзан аз рўи 
диди шахсї андаке шарњ медињанду халос. 

Яке аз сифатњои хоси рисолаи мусиќии Кавкабї –  шарњ додани 
намунањои сершумори мураккабот, яъне ќолабњои композитсионии 
вобаста ба сохтори дохилии маќомњо ба шумор меравад. Кавкабї 
сараввал доир ба «нўба»-њо маълумот оварда чунин шарњ медињад, ки 
ин мураккабот аз чањор фасл – ќавл, ѓазал, тарона ва фурудошт 
иборат аст. Ин маълумоти Кавкабї барои тањќиќи жанрњои ќадимии 
мусиќии суннатии тољик моњияти бузурги таърихї дорад, зеро њамин 
гуна ќолаби композитсионї сараввал дар мусиќии мардумии 
кўњистон (Рашт, Њисор, Хатлон, Зарафшон) шакл гирифтааст. Сухан 
аз силсилањои мусиќии мардумї меравад, ки дар асри 19 дар шакли 
«савтхонї» (дар Бухоро), дар замони мо бошад, дар шакли фалакхонї 
(Хатлону Рашт) ва байтхонї (Њисору Зарафшон) маъмул гардидаанд. 
Аз сањифањои рисолаи мусиќии Кавкабї маълум мешавад, ки њамин 
гуна силсилањои чањорќисмаи мусиќї, ки дар асоси ѓазалу тарона ва 
рубоињои мардумї сохта шудаанд, њанўз дар асри 15-16 маъмул 
будаанд. Агар ба сохтори шўъбањои аввали силсилаи Шашмаќом 
таваљљўњ намоем, дарњол аён мегардад, ки матни онњоро низ айнан 
њамин гуна ва бо њамин тартиб паи дар њам омадани ѓазалњои 
классикї ва таронањои омиёнаи мардумї ташкил кардаанд. Яъне ин 
љо яќинан метавон гуфт, ки дар асри 16 дар Бухоро аллакай нахустин 
падидањои шабењи сохтори маќомњои силсилаи Шашмаќом вориди 
амалияи мусиќї гашта буданд ва решањои онњо бешубња аз услуби 
композитсионии њамон «нўба»-њо сарчашма мегиранд.344 

 
344 Минбаъд силсилаи «нўба» (аз «навбат» - яъне бо навбати муайян иљро шудани 
якчанд асари мусиќї) дар мамолики Маѓриб (Алљазоир, Марокаш, Тунис) бо њамин 
номњои тољикиашон (Сегоњ, Чоргоњ, Пешрав – бо шакли Сика, Љарќа, Башраф ва 

Кавкабї, ки худ њам шоир ва њам мусиќидони соњибистеъдод буд, 
мўшикофона тарзи сохтани асарњои силсилавиро шарњ додааст, 
аниќтараш тарзи ба њам бастан, ё худ пайванд намудани якчанд 
оњангњоро нишон додааст. Аз њамин давра дар мусиќии суннати 
тољикї истилоњи «бастакор» маъмул мегардад, яъне бастакор - шахсе, 
ки ќодир аст њунармандона ва бо риояи ќонунњои зарбї, лањнї, 
шеърї ва ѓ. аз якчанд оњангу таронањо силсилаи маќомњоро ба њам 
оварад (баста намояд).  

Дар маданияти мусиќии мамолики Ѓарб низ истилоњи 
«композитор» айнан њамин гуна аз вожаи «композитсия» (лотинї: 
«тартиб додан, мураккаб сохтан») гирифта шудааст, яъне бастакор – 
ин њамон композитор аст, ки дар Ѓарб мегўянд. Кавкабї беихтиёр 
номи як идда бастакорони маъруф – аз љумла Ислимхон, Хоља Юсуфи 
Бурњон (устоди Кавкабї), Хоља Абдулќодири Гўянда ва дигаронро 
зикр намудааст. Дар байни онњо махсусан номи Ислимхон барои мо 
муњим аст, зеро яке аз бобњои Мушкилоти Шашмаќом мањз бо номи ў 
(Саќили Ислимї) то ба рўзгори мо расидааст. 

Дар рисола пешнињодњои мушаххас оид ба услуби сохтани 
мураккабот оварда шудааст, масалан Кавкабї мегўяд, ки агар 
маќоми Њиљозро бунёд карда дар маќоми Ироќ ќарор дињанд, 
«Њиљози Мухолиф» пайдо мешавад. Дар бобњои гузашта зикр намуда 
будем, ки маънии ирфонии маќоми Мухолиф – ишора ба воќеањои 
Дашти Карбало мебошад, яъне ин љо маълум мешавад, ки дар Бухоро 
ин суннат, яъне дар њолати муайян иљро намудани маќоми Мухолиф 
низ љой доштааст. 

Дар боби бахшида ба шарњи иќоъ (ритм) Кавкабї аз «Соњиби 
шарафийя» (яъне Сафиуддини Урмавї) ёдовар шуда, гуфтањои ўро 
доир ба назарияи иќоъ иќтибос меорад. Поинтар ў њамчунин аз 
рисолањои мусиќии Абўнасри Форобї, Хоља Абдулќодири Мароѓаї 
низ иќтибосњо меорад. Ин нишон медињад, ки Кавкабї аз осори ин 
бузургони илми мусиќї огоњии хуб доштааст ва хусусан дар масъалаи 
ритм ва доирањои зарбї таълимоти онњоро љонибдорї намудааст. 

Моњияти дигари таърихии осори Кавкабї дар он аст, ки аз 
рисолањои ў мо метавонем доир ба матнњои дар силсилаи маќомњои 
иљро мешуда маълумоти  даќиќ пайдо намоем. Одатан, дар шўъбањои 
Дувоздањмаќом  ѓазалњои шоирони классик иљро карда мешуданд, 
вале њамеша байни шўъбањои бузургњаљм (Сарахбор, Талќин, Наср ва 
ѓ.) иддаи зиёди таронањои омиёна суруда мешуданд ва мањз дар аснои 
иљрои њамин таронањо дар оњанги мусиќї «гузариш»-њои лањнї ва 
зарбї пайдо шуда, як шўъбаро бо шўъбаи дигар устодона пайваст 
менамоянд. Кавкабї ин таронањоро мисол меорад: 

 
ѓ.) пањн мегарданд (ниг.: А.Низамов. Шашмаком и Магрибские нубы.// 
Профессиональная музыка народов Ближнего, Среднего Востока. Ташкент, 1981) 

Байти Чоргоњ: 
 
  «Асираш мешавам он шўх љавлон карда меояд, 
  Сараш гардам, аљаб кокул парешон карда меояд» 
 
Байти Зангўла: 
 
  «Чашми сиёњу рўи дилором нигар, 
   Мо гиряи талх, оби шўр овардем».  
 
Моњияти дигари таърихии рисолаи Кавкабї ба он алоќаманд аст, 

ки муаллиф дар шарњи тартиби маќомњои Дувоздањмаќом бо риояи 
услуби илмии классикї ќайд мекунад, ки маќоми Рост – маќоми 
нахустин аст: 

 
  «Зи ман бишнав даме, эй марди боњуш, 
  Чу бишнидї, макун дигар фаромўш. 
  Нахустин мекунам аз Рост бунёд, 
  Ки мард аз ростї шуд аз ѓам озод. 
  Њусайниву Ироќ он гоњ Сипоњон (Исфањон) 
  Пас аз Зангўла Ушшоќу Наво хон. 
  Њиљозу Бўсалик асту  Рањавї, 
  Ки дорам ёд аз таќрири ровї. 
  Дигар медон Бузург он гоњ Кўчак, 
  Бигуфтам ин љумларо бишмор як-як» 
 
Дар ин ќитъа номгўи њамаи Дувоздањ маќом бо тартиби муайян 

зикр карда шудааст ва чуноне ки мебинем, Кавкабї ба маќоми Рост 
њамчун маќоми нахустин ишора кардааст. Дар рисолањои ќадимтар 
низ мањз маќоми Ростро аввалин номидаанд, зеро чуноне ки дар боби 
аввал ривоятеро аз таърихи Табарї мисол оварда будем, Њазрати 
Одам пас аз ронда шуданаш аз бињишт, расо чињил сол дар суроѓи 
Момо Њавво буд ва аснои вохўрї њардуяшон «њой-њой» гуфта 
гиристанд ва «ин гиря дар маќоми Рост буд». 

Ин љо семантикаи Ростро бояд шарњ дод, зеро такроран ёдовар 
мешавем, ки њанўз дар асри 11 Ибни Сино ин маќомро бо муродифи 
арабиаш – «Мустаќим» (яъне Рост) шарњ дода буд.345 Мустаќим, яъне 
Рост - яке аз категорияњои аслии таълимоти ирфон низ ба 
шумормеравад. 

 
345 Истилоњи Роњи Рост дар илми мусиќї «оњанг ё худ сабки маќоми Рост»-ро ифода 
мекунад, дар айни замон Роњи Рост айнан тарљимаи ибораи «сирот-ал-мустаќим»-и 
Ќуръони карим аст (А.Н.) 

Ба њамин тариќ, Кавкабї бо услуби назми хушбаён  овозањо, 
усулњо, бањрњои (ритмњои) маќомњоро шарњ медињад ва таъкид 
менамояд, ки адади кулли онњо ба њафдањ мерасад. Дар байни ин 
усулњо Кавкабї усули «Чањорзарб» -ро низ мисол меорад ва ин 
далели хеле ќадимї ва дар мавзеи Бухоро маъмул будани ин усули 
машњури мусиќї ба шумор меравад.346 

Дар аксари кулли рисолањои мусиќї, ки баъд аз замони 
зиндагонии Кавкабї эљод гардидаанд, муаллифон мањз аз ашъори 
Кавкабї бахшида ба Дувоздањмаќом иќтибос меоранд. Дарвоќеъ 
шарњи хеле равон ва фањмои системаи Дувоздањмаќомро Кавкабї 
чунин устодона ба риштаи назм даровардааст: 

 
  "Зи Роњи Рост гар оњанг мекунї ба Њиљоз, 
  Зи Исфањон назаре љониби Ироќ андоз. 
  Зи ноќа Зангўла дар пардаи Рањовї банд, 
  Ба Бўсалик Њусайнї сифат барор овоз. 
  Машав Бузург зи роњи ниёз, Кўчак бош, 
  Дар ин маќом ба Ушшоќи бе Наво пардоз. 
  Гувашту Мояву Гардония чу бархонї, 
  Барор пардаи Наврўзу Салмаку Шањноз. 
  Ба гўши дил шунав аз Кавкабї, ки кард баён, 
  Ба чор байт дању ду маќому шаш овоз". 

 
То ба имрўз бањсњои мутахассисон оиди масъалаи кай ва чї гуна 

аз системаи Дувоздањмаќом људо шуда ба шакли мустаќил 
даромадани Шашмаќом идома дорад. Аќидаи мо чунин аст, ки дар 
њар сурат дар таркиби Шашмаќом њамаи Дувоздањ номгўй маќомњо 
боќї мондаанд (бо андаке таѓйирот ва парокандагї). Доир ба њамин 
масълаи хеле муњими мусиќишиносї Наљмиддин Кавкабї андешаи 
худро њамоно бо услуби назм баён намуда иброз медорад, ки 
пайдоиши Шаш овоза – ин натиљаи аз ду маќом як овоза тартиб 
додан аст.  Дар њар сурат, ба ин бањс мо ин љо хотима доданї нестем 
ва бояд гуфт, ки њалли дурусти ин муаммо њоло дар пеш аст, вале 
набояд фаромўш кард, ки дар силсилаи имрўзаи Шашмаќоми тољикї 
њамин гуна, яъне љуфт-љуфт ба њам пайванд гардидани  маќомњо ба 
назар мерасад (масалан, Бузрук бо Уззол, Рост бо Ушшоќ, Наво бо 
Баёт, Дугоњ бо Чоргоњ ва ѓ.). 

Дар хулосаи шарњи рисолаи мусиќии Наљмиддин Кавкабї бояд 
гуфт, ки мањз аз њамин сарчашмаи боэътимоди таърихи мусиќї 
маълумоти даќиќро оиди кулли љанбањои таърихї, услубї ва эљодї ва 

 
346 Дар Тољикистон дар асри 20 устод Ака Шариф Љўраев дар асоси навоњои 
ќадимии «мавригї» сюитаи чањорќисмаеро бо номи «Чорзарб» сохта буд, ки то 
имрўз миёни мухлисони мусиќии суннатї шўњрат дорад (А.Н.). 

амалии маќомњои классикї метавон бањрабардорї намуд. Дар 
рисолаи Кавкабї тариќи нисбатњои илми риёзиёт шарњ додани 
фосилањои мусиќї тамоман дида намешавад, яъне маълум мегардад, 
ки ин услуби маъруфи классикї дар асри 16 аз байн рафтааст ва ба 
ивази он масоили вобаста ба хусусиятњои жанрњои маъмули замон, 
тавсифи њунармандони маъруф, шарњи муфассали системаи маќомњо 
ва созњои мусиќї тањќиќ карда шудаанд. Зиёда аз ин, мањз дар њамин 
сарчашма нишонањои нахустини ташаккули силсилаи Шашмаќом 
падидор мегардад, зеро дар ин замон, яъне дар нимаи дуввўми асри 
16, чуноне ки болотар ќайд намуда будем, дар фазои фарњангии 
Мовароуннањру Хуросон бунёди шохањои мустаќили мусиќии 
суннатї оѓоз мегардад. 

 Олим ва оњангсози маъруфи Озарбойљон, асосгузори мусиќии 
касбии озарї, устод Узейр Њољибеков (1885-1948) ин њолати таърихи 
мусиќиро ба образ дароварда чунин гуфта буд, ки  ќасри хеле 
муњташами маќомњо, ки болои Дувоздањ сутуни тиллої ва Шаш 
манора устувор гардида буданд, дар охирњои асри 14 ба харобї дучор 
гардиданд ва дар чанд минтаќа (Эрон, Озарбойљон, Туркистон, 
Осиёи Миёна) аз сутунњои онњо ќасрњои нав бунёд гардиданд.347 

Дар адабиёти бахшида ба мусиќї  доир ба замон  ва сабабњои аз 
байн рафтани силсилаи Дувоздањмаќом  шарњ дода нашудааст, вале 
азбаски ин љараён (яъне иваз гардидани Дувоздањмаќом ба 
Шашмаќом) дар тўли шояд зиёда аз сад сол сурат гирифта бошад, 
мехоњем баъзе омилњои аз Њирот ба Бухоро кўч набастани 
Дувоздањмаќомро мисол оварем. 

Дар Бухорои Шайбониён таассуб ављ гирифта буд ва умуман, дар 
давраи асрњои 16-17 илму адабиёт, намудњои дигари њунарњои зебо рў 
ба таназзул оварда буданд. Мана, як њуљљате, ки аз мазмуни он 
бармеояд, ки чи гуна мутаассибон нисбат ба мусиќї муносибати бад 
доштанд ва бо роњњои гуногун кўшиш менамуданд, ки ба тарѓиби 
мусиќї монеъ гарданд. Сухан дар бораи ваќфномае меравад, ки 
нусхаи онро муаррихи маъруфи тољик А.Мухторов соли 1985 аз 
архиви давлатии Ўзбекистон  пайдо намудааст. Ин ваќфнома соли 
1527 дар мадрасаи Мири Араби Бухоро тартиб дода шудааст ва дар 
он мушаххасан манъи иљро ва шунидани якчанд намуди мусиќї зикр 
гардидааст: 

"Сокинони он мадраса аз музифоти авќот мисли истимоъи 
малоњї (асбоби айшу ишрат -А.М.) ва таѓаннї аз наќш, савт, амал, 
ќавл ва тарона муљтаниб бошанд. Агар ба онњо (яъне ба мусиќї-А.Н.) 
иќдом намоянд ё сабаб шаванд, мутаваллии ин ваќф бояд, ки эшонро 
њукми муркибини кабоир (гунањкорони калон) дода, баъд аз он ки 

 
347 У.Гаджибеков. Основы азербайджанской народной музыки. Баку, 1985 

сара насињат карда бошад ва мамнўъ нагашта бошанд, эшонро аз 
мадраса хориљ намуда, мубаддал ба ѓамулбадал донад".348 

Боиси тааљљуб аст, ки ваќфномаи мазкур баъдан дар даврањои 
дигар бечунучаро аз љониби амирони баъдинаи Бухоро - амир 
Шоњмурод (1785-1800) ва амир Њайдар (1800-1825) низ  бо мўњри нав 
мавриди тасдиќ ќарор гирифтанд. Яъне маълум аст, ки дар сатњи 
баланди давлатдорї амирони Бухоро тибќи фатвои диндорон 
пайдарпай масъалаи иљро ва шунидани мусиќиро баррасї намуда дар 
маљмўъ онро манъ мекарданд.349 

Дар охирњои асри 16 ва аввали асри 17 боз як чењраи хеле 
назарраси шеъру мусиќии тољикї зиндагї ва эљод намудааст, ки 
осори гаронбањояш дар рушди санъати маќомхонї ва умуман дар 
ташаккули љанбањои лирикии мусиќии классикї мавќеи бузург дорад. 
Сухан аз васфи шоири ширинкалом Бадриддин Њилолї меравад, 
шоире ки дар ќолаби ашъори лирикї ин ќадар сўзу гудози љомеаро 
баён карда тавонистааст ва тибќи аќидаи адабиётшиносон дар асри 
16 аз ў муќаддамтар шоир нагузаштааст. Намунањои зиёде аз 
ѓазалњои Њилолї аз замони худи шоир сар карда то ба имрўз дар 
системаи оњангњои Дувоздањмаќом ва баъдан Шашмаќом оњангбандї 
шудаанд.  Табиист, ки лирикаи Њилолї то ба имрўз њам дар мусиќии 
классикї ва њам дар эљодиёти композиторони Тољикистон хеле зиёд 
ба оњанг дароварда шудааст ва аз љониби шунавандагон мавриди 
ќабул ќарор гирифтааст. 

Њилолї дар баробари жанри ѓазал њамчунин соњиби маснавињои 
«Шоњ ва Дарвеш», «Лайлї ва Маљнун» ва «Сифот-ул-ошиќин» 
мебошад ва сатњи олии бадеї, услуби аљоиб ва истифодаи бамавриди 
санъатњои бадеї – тавсиф, ташбењ, истиора ва ѓ. аз мањорати баланди 
шоирии ў дарак медињанд. Мутаассифона, Бадриддин Њилолї соли 
1529 дар натиљаи  тўњмати мухолифонаш аз љониби Убайдуллохон ба 
ќатл расонида мешавад. Дар таърихи мусиќии тољик Бадриддин 
Њилолї њамчун муаллифи матни дањњо намунањои олии санъати 
мусиќї наќш бастааст. 

Болотар зикр намуда будем, ки Мавлоно Наљмиддини Кавкабї 
шояд дар њамин давра (а.16) ягона нафаре буд, ки ба сифати устоди 
мусиќї, назарияшинос, навозандаи созњои мусиќї дар атрофи худ 
дањњо љавонони соњибистеъдодро љалб намуда ба онњо илм ва 
амалияи мусиќиро омўзонид. Њамин буд, ки пас аз андаке муддат 
шогирди ў Њасани Кавкабї машњур мешавад ва дар назди мактаби 
Њасан Кавкабї мусиќишиноси бузург, соњиби рисолаи хеле њам 
пурањамият оид ба мусиќї – Дарвешалї Чангї ба воя мерасад.  

 
348 А.Мухторов. Рисолањои мусиќї ва шўњрати Шашмаќом.// Паёмномаи фарњанг., 
2002,№ 6, сањ.22 
349 Ин албатта, ба амали истифодаи мусиќї дар базмњои айшу ишрати худи амирон 
дахл надошт. 

Сарчашмањои таърихї гувоњанд, ки Дарвешалї созњои чанг, дутор, 
ќонун, ѓижжакро хеле устодона менавохтааст, вале аз тахаллуси ў 
муайян мешавад, ки Дарвешалї ќабл аз њама дар навохтани чанг 
мањорати тамомро соњиб будааст ва аз њамин сабаб ўро Чангї ном 
карданд. Шўњрати сози чанг дар Бухорои асрњои 16-17 шояд аз 
идомаи суннатњои устувори њунарї, ки њанўз дар замони Рўдакї оѓоз 
гардида буданд, дарак медињад.  

Дарвешалї дар дењаи Миёнколи Бухоро ба дунё омадааст. 
Зиндагї ва эљодиёти Дарвешалї Чангї ба охири асри 16 ва аввали 
асри 17 рост меояд ва чуноне ки ќайд намуда будем, дар њамин давраи 
пурошўб марњилаи нахустини ташаккули силсилаи Шашмаќом 
љараён мегирад. Нимаи аввали асри 17 замони хеле њам ављ 
гирифтани љангу љидолњои феодалони мањаллї ба шумор мерафт. 
Пас аз вафоти Абдуллохони  Шайбонї (с.1598) ба љои ў писараш 
Абдулмўъмин ба сари ќудрат омад, вале ў низ ба зудї нобуд гардид. 
Дар натиљаи муборизањои пай дар пай соли 1611  Имомќулихони 
Аштархонї соњиби тахт мегардад ва мањз ба ў муяссар мешавад, ки 
андаке њам бошад сулњу осоишро дар минтаќа барќарор намояд. 
Мањз дар давраи њукмронии Имомќулихон суннатњои ба дарбор љалб 
намудани ањли њунар, ќабл аз њама ромишгарону шоирон эњё 
гардида, дар њамин шароит Дарвешалии Чангї низ ба дарбор даъват 
карда мешавад. Шояд ба њамин сабаб Дарвешалї рисолаи худро мањз 
ба Имомќулихон бахшидааст ва чунин мефармояд: 

 
 Зињї миннат, ки хотир љамъ шуд баъд аз парешонї, 
 Зињї давлат, ки шуд чашмам ба рўят боз нуронї. 
 
Падари ў – Мирзо Алии Чангии Њиравї аз мусиќидонони 

маъруфи Њирот, дар асари ваќоеъи замон ба Бухоро фирор намуда 
буд. Дарвешалї њунари мусиќї, навохтани созњои мухталифро мањз 
аз падараш омўхтааст. Њамчунин муќаррар аст, ки Дарвеш Алї 
истеъдоди хуби шоирї доштааст ва барои аксари оњангњои классикї 
ва намунањои эљодиёти худаш шеър мегуфтааст. Дар замони 
њукмронии Имомќулихони Аштархонї (солњои њукмрониаш 1611-
1642) Дарвешалї аллакай њамчун шахсияти хеле маъруфи замон ба 
њисоб мерафт ва дар ин дарбор низ шўњрат дошт. 

 Ин љо бояд ба як хислати наљиби эљодиёти бадеии халќи тољик 
таваљљўњ намуд, ки тибќи он шоирону мусиќидонон ба оњангњои 
маъруф ва машњур махсусан шеъри нав эљод мекарданд. Яъне оњанг, 
бахши ин ё он маќом ба шоирон ба сифати ќолаби эљодии тайёр ва 
манбаи илњом хидмат менамуд. Ин амали хеле њам нодир барои 
ташаккули матну оњангњои Шашмаќом наќши назаррас дорад ва 
маълум аст, ки он њатто то ба имрўз идома дорад. Дарвешалї худ 
оњанг месохт ва ба он шеър низ мебаст ва бо њамин суннати ќадимии 

пайванд будани шеъру мусиќиро хеле эљодкорони идома бахшидаст. 
Фаолияти эљодии Дарвешалї, осори илмии ў аз љумла ба њамин 
љараён, яъне ба ривољи анъанањои пайвандии шеъру мусиќї такони 
тоза додааст. 

Якчанд адад нусхањои рисолаи мусиќии Дарвешалї, ки тањти 
унвони «Тўњфат-ус-сурур» маъруф аст, дар хазинаи Институти 
шарќшиносии Тољикистон (тањти раќами 264) ва Тошканд (тањти 
раќами 468/1, 7005) мањфуз аст. Тибќи хулосаи муњаќќиќон (аз љумла 
устод Исњоќ Раљабов) ин рисола яке аз мукаммалтарин тањќиќоти аср 
бахшида ба масоили илмї ва амалии мусиќї ба шумор меравад. 
Матни тољикии рисоларо њанўз соли 1946 муаррихи машњури шўравї, 
профессор А.А.Семенов ба русї тарљима карда бо шарњу эзоњи 
муфассал дар Тошканд ба чоп расондааст. 350 

Дар сарсухани ин нашрия А.А.Семенов ќайд намудааст, ки 
Дарвешалї рисолаи худро ба Имомќулихон бахшидааст ва мазмуни 
он ба завќи њокимони њамон давра мувофиќ гардонида шудааст. Ин 
аќида чандон сањењ нест, зеро чуноне ки поинтар шарњ хоњем дод, 
мазмуни рисола дар маљмўъ падидањои маъмулии мусиќии замон – 
созњои мусиќї, системаи Дувоздањмаќом, ном ва эљодиёти 
мусиќидонони пешин ва асри 17, њамчунин рўйдодњои њаёти мусиќии 
давраро дар бар мегирад. 

Дарвешалї дар «Тўњфат-ус-сурур» услуби нигориши 
тазкиранависонро интихоб намуда, ба њамин тариќ ба хонанда 
маълумоти то андозае даќиќ ва сањењро доир ба олимону оњангсозони 
маъруф пешнињод менамояд. Бояд ќайд намуд, ки дар ин њолат 
Дарвешалї дар баробари овардани иќтибосњои бешумор аз ривояту 
ќиссањо бахшида ба њунари мусиќї, њамчунин тарљимаи њоли на 
танњо мусиќидонон, балки шоирону нависандагон ва уламои замонро 
низ илова намудааст. Аз ин лињоз рисолаи Дарвешалї як намуд 
тазкираи хеле бебањо низ ба шумор меравад. 

Рисола чунин оѓоз мегардад: 
 
 "Чист медонї садои чангу руд? 
 Анта њасбї, анта кофї, йа вадуд. 
  

Нест дар афсурдагон завќи симоъ 
 Варна оламро гирифтаст ин суруд" 
     (А.Љомї) 
 
Рисолаи «Тўњфат-ус-сурур» тибќи анъана аз 12 боб (Дувоздањ 

маќом) иборат буда,   њар яке аз онњо мавзўи хоси бахшида ба 

 
350 Ниг.: А. А. Семенов. Среднеазиатский трактат по музыке Дервиша Али (17-й 
век)., Ташкент, 1946 

мусиќиро дар бар гирифтааст. Дар Муќаддимаи рисола Дарвешалї 
ишора ба он намудааст, ки ў илми мусиќиро аз устодони  номї 
омўхтааст ва он устодон низ дар замонаш шогирдони донишмандони 
пешинаи мусиќї будаанд. Дар ин љо Дарвешалї номњои Хоља 
Абдулќодир (Мароѓаї), Њасан Ќутби Нойї, Сафиуддини 
Абдулмўъмин, Мавлоно Њасан Кавкабї ва дигар устодони мусиќиро 
зикр намуда, дар охир њатто ба Амир Хусрави Дењлавї низ њамчун ба 
устоди мусиќии замони ќадим ишора намудаст. Дарвоќеъ, бояд 
ёдовар гардид, ки Дарвешалї дар рисолааш маълумотеро оиди дар 
Дењлї бо њамдигар вохўрдани Амир Хусрав ва Саъдии Шерозї наќл 
намудааст. 

 Хеле муњим аст, ки Дарвешалї номи устод Рўдакиро ба сифати 
мусиќидони маъруф зикр намуда чунин мегўяд: «Њаким Муњаммад 
Абулњасан Рўдакии Самарќандї муќтадои шоирон буда…алњони 
довудї дошт ва дар илми мусиќї ливои устодї меафрошт…»351  

Дарвеш Алї доир ба пайвандии калом ва мусиќї чунин аќида 
намудааст: «фил- љумла, миёни наѓма ва назм илтизом ва интизоми 
мо ло калом аст ва њар як бо њам эњтиёљ доранд, зеро ки маънї ва 
њикояти ширин, ки ба сурати назм адо меёбад, мисли шоњидест, ки бо 
либоси фахр ороста шуда… чун (оњанг) ба маънї либоси сурат 
пўшонад, ба он монад, ки шоњиди љамол ба маќом омада, ишвањои 
рангин намуда, тамкин аз дилњои њазин мерабояд».352  

Дар боби зикри уламои мусиќї Дарвешалї бори дигар аз Рўдакї 
чунин зикр намудааст: «гўянд, ки аввалин асареро оид ба мусиќї 
офаридааст».353  

Дар боби њаштўм Дарвешалї оид ба Мавлоно Абдуррањмони 
Љомї маълумоти муфассал оварда ёдовар шудааст, ки Мавлоно 
њамчунин рисолаеро дар илми мусиќї офаридааст. Ва дар худи њамин 
боб дар бораи Алишер Навої ва Мавлоно Камолиддини Биної низ 
наќлњои шарњињолї оварда шудааст. 

Яъне маълум мегардад, ки Дарвешалї аз њунар ва осори аксари 
кулли чењрањои намоёни таърихи мусиќї бохабар будааст. 

Муњим аст ќайд намоем, ки дар боби аввал Дарвешалї нахуст аз 
њадисњои Пайѓамбар (с.а.) оид ба мубоњ будани мусиќї далел оварда, 
бо њамин гўё сабаби таснифи рисолаи худро низ ошкор намудааст. 
Боби дуввўм ба масъалаи шарњи истилоњи мусиќї, мафњумњои иќоъ 
ва лањн (оњанг) бахшида шудааст. Шарњи кулли Дувоздањмаќомро 
муаллиф дар боби сейум баён намудааст. Њамин тавр, дар 12 боб 
Дарвеш Алї  масъалањои  ритм, созњои мусиќї (танбўр, най, уд, 
мусиќор, найи анбон, ќобиз, сетор, рўњафзо, чаѓона, рубоб), ањволи 

 
351 Нусхаи дастхати «Тўњфат-ус-сурур», с.94 
352 Њамон љо, с. 6 
353 Њамон љо, 30-а (пас аз ин ишора Дарвеш Алї ќиссаи аз љониби Рўдакї сурудани 
«Бўи љўи Мўлиён»-ро дар Њирот наќл намудааст – А.Н.) 

шахсиятњое, ки мусиќиро ќадр менамуданд, сарояндагону мутрибони 
маъруфи замон, уламои мусиќидон ва ѓайраро мавриди бањс ќарор 
додааст.  

Аљиб аст, ки Дарвешалї сози рудро шарњ дода, чунин ќайд 
менамояд, ки он чањор тор дорад, аз ду тарафаш пўст кашида 
шудааст ва онро бо камон менавозанд. Аслан дар ягон маъхази дигар 
доир ба он, ки рудро бо камон менавозанд, маълумот вуљуд надорад, 
зеро руд, уд, барбат – созњои торї мебошанд, ки онњоро бо захма 
менавозанд. Аммо доир ба ин маълумоти Дарвеш Алї метавон чунин 
шарњеро илова намуд, ки шояд муаллиф ягон намуд сози мардуми 
Туркистони Шарќї (аз ќабили Сато ва ѓ.), ё худ анвои ќубузњоро дар 
назар дошта бошад, зеро мањз њамин созњо бо камон навохта 
мешуданд.  

Дар шарњи созњои мусиќї Дарвеш Алї њамчунин мазмуни 
ривояту ќиссањои ќадимиро бахшида ба мусиќї васеъ истифода 
намудааст. Масалан, дар мавриди шарњи сози чанг ў ќиссаи ќадимии 
бахшида ба Њорут ва Морутро наќл мекунад ва «чангнавози фалак» 
будани Зўњраро ёдовар мешавад. Ин љо ёдовар мешавем, ки образи 
Зўњра (Венера) њамчун чангнавози (гоњо арѓунуннавози) фалак дар 
бисёре аз рисолањои мусиќї, њамчунин дар ашъори шоирони классик 
такрор ба такрор дучор мешавад. Доир ба сози чанг Дарвеш Алї 
њамчунин сатрњои Мавлоно Абдуррањмони Љомиро мисол меорад:  

 
   Аз бас фиѓону шеванам, 
   Чангест хам гашта танам, 
   Ашк омада то доманам, 
   Аз њар мижа чун торњо. 
 
Тасвири хеле зебо ва муассири "аз боло шоридани ашк ба мисли 

торњои чанг" нишон медињад, ки Љомї ин љо дар бораи шакли њамон 
чанги хамидаќомат (чанги амудии кунљї) сухан рондааст, ки имрўзњо 
дар љањони мусиќї њамчун сози "арфа" маъруф аст. 

 Аммо муњимаш он аст, ки Дарвешалї нуктасанљона аз бисту 
њашт тор иборат будани чангро тасвир намудааст, яъне он айнан 
шабењи њамин чанги имрўзаи тољикї будааст.  

Дар ќиссаи бахшида ба пайдоиши сози най  Дарвешалї ривояти 
аљоиберо овардааст. Тибќи он, муаллиф чунин наќл мекунад, ки 
Њазрати Муњаммад (с.а.) пас аз бозгашт аз меърољ, асрори нузули 
Ќуръонро нињон мекарданд, вале рўзе гўё онро тибќи ќазовати 
осмонї дар танњої, дар назди чоње бо овози баланд наќл карда ошкор 
намуданд. Баъд аз ин њодиса дар назди чоњ ќамишзор мерўяд ва 
чўпоне аз он ќамишзор найњо бурида менавозад ва аз он садоњои хуш 
мебарорад. Дар ќисса чунин оварда шудааст, ки он лањза барои 
шунидани навоњои дилангези най њамаи мављудоти зинда љамъ омада 

будаанд. Бешубња, гуфтан мумкин аст, ки дар наќли ин ќисса таъсири 
«Маснавии маънавї»-и Љалолиддин Балхї њис карда мешавад, зеро 
поинтар Дарвешалї дар рисолааш аз Маснавї ќиссаи «Пири Чангї»-
ро ќариб ба пуррагї иќтибос меорад.  

Сози барбатро Дарвешалї ба юнониён нисбат додааст, рубобро 
бошад гуфтааст, ки танњо дар замони Муњаммад Хоразмшоњ (а.13) 
пайдо шудааст ва онро Устод Мањмуд ном мутриб пас аз истилои 
муѓул ба Осиёи Саѓир овардааст. Дар љойи дигар ќайд намудааст, ки 
офарандаи сози ѓиччак Шайхурраис Ибни Сино мебошад. 

Дар боби  панљум шарњи жанрњои маъмули мусиќии њамон давра 
– Кор, Ќавл, Амал, Пешрав, Савт, Наќш, Рехта, Саљъ ва Зарбайн 
(дузарб) оварда шудааст. Ќаблан шарњи айнан њамин гуна анвои 
жанрњои мусиќиро дар рисолањои Кавкабї низ мушоњида намуда 
будем ва ин љо бори дигар бояд эътироф намуд, ки пас аз давраи 
Њирот рушди мусиќии суннатї, хусусан системаи Дувоздањмаќом 
мањз дар Бухоро сурат гирифтааст. Масалан, оид ба хислатњои 
таркибии "Ќавл" Дарвешалї шарњи зеринро илова намудааст: "Ќавл 
он аст, ки дар усули саќил банданд ва онро, ки Ќавл дар усули хафиф 
банданд, онро Ќавл нагўянд балки "Кор" гўянд. Фарќ миёни Ќавлу 
Кор он аст, ки Кор дар усули хафиф баста мешавад ва Ќавлро дар 
саќил ва як ривоят аст, ки Кор миёнхона дорад ва Ќавл миёнхона 
надорад".354 Айнан чунин шарњи муфассалро метавон ин љо дар 
мавриди жанри Пешрав пайдо намуд: "Пешрав он аст, ки ба ќоидаи 
Амал дуруст мешавад ва бе байте мегўянд. Ва се сархона дорад. Ва 
сархонаи аввал агар пастї воќеъ шавад, миёнхона дар баландї хоњад 
буд, аммо ранг таѓйир меёбад".355 

Ин љо аниќ аст, ки Дарвешалї бевосита ба шарњи таркиби созї ва 
овозии маќомњо ворид шудааст, зеро истифодаи сархона ва миёнхона 
(баъдан - Дунаср ва Ављ) - яке аз  услуби маъмулии шаклбандии 
маќомњо ба шумор меравад. Яъне маълум мегардад, ки дар асри 17 
дар Бухоро аввалин намунањои шаклбандии Мушкилот ва Насри 
Шашмаќом пайдо шудаанд. Дарвешалї њатто номи ашхосеро, ки дар 
офаридани ин гуна намунањои тозаи эљодї сањмгузор буданд, 
мушаххасан зикр намудааст. Дар бораи офаридани жанри Савт (дар 
Шашмаќоми имрўза-яке аз бахшњои асосї) Дарвешалї таъкид 
намудааст, ки "Савт дар ќадим њамчун Амал буд, аммо Устод Шодї 
Савтро аз Амал људо карда ва зайли як таркиб сохта".356 

Дар масъалаи шарњи таърихи пайдоиши системаи Дувоздањмаќом 
Дарвешалї бо истифода аз сарчашмањои ќадимї ва бо иќтибоси 
номњои муаллифони машњур (Мароѓаї, Урмавї) ќайд менамояд, ки 
маќоми Рост аз њазрати Одам мондааст, маќоми Ушшоќ – аз њазрати 

 
354 Тўњфат-ус-сурур, с.23 
355 њамон љо. 
356 њамон љо, с.24 

Нўњ, Наво – аз Довуд, Њиљоз аз њазрати Сулаймон ва ѓ., яъне 
муќаррар аст, ки ин љо муаллиф мазмуни њамон ривоятњои машњурро 
наќл намудааст. 

Вале бояд гуфт, ки баъзе аз ишорањои Дарвешалї оид ба таърихи 
пайдоиши маќомњо хеле аљоиб менамоянд. Масалан, ў дар хусуси 
пайдоиши маќоми Рањавї мегўяд, ки  мањз дар њамин маќом Њазрати 
Пайѓамбар (с.а.) аснои нузули Ќуръон оятњои онро замзама 
мекарданд. Дар љойи дигар (бахши шарњи номњои дигари маќомњо) 
муаллиф зикр намудааст, ки маќоми Ростро “Умм-ул-адвор” (модари 
даврњо, яъне маќомњо- А.Н.) меноманд. Ва айнан ба њамин минвол 
сози удро “шоњи њамаи созњо” номида, таъкид менамояд, ки уд аз 
шаш љуфт тори абрешимї иборат аст. 

Њаминро ќайд намудан зарур аст, ки дар шарњи Дувоздањмаќом  
Дарвешалї њатман аз ду шўъба иборат будани маќомњои алоњидаро 
таъкид менамояд, яъне маълум мешавад, ки њанўз дар нимаи аввали 
асри 17 сохтори Дувоздањмаќом майл ба љониби хусусиятњои 
ташакулёбии Шашмаќом намудааст. Маълумоти зикр намудаи 
Дарвеш Алї дар хусуси аз чанд парда иборат будани маќомњо низ 
хеле муњим мебошад, зеро ин љо муаллиф истилоњи пардаро мањз ба 
маънои “љойи пахш намудани ангуштон” дар дастаи сози мусиќї 
истифода кардааст, њол он, ки чуноне ки медонем, дар рисолањои 
Ќутбиддини Шерозї, Сафиуддини Урмавї, Љомї, Њусайнї ва 
дигарон парда њанўз ба маънои ќаторовози комили мусиќї истифода 
шуда буд. Дарвешалї масалан, ќайд менамояд, ки “Дугоњ аз ду парда 
иборат аст, Ироќ аз панљ парда, Аширон аз њашт парда” ва ѓ.  

Шарњи маќомњоро дар чанд бахши рисола муаллиф бо иќтибоси 
матнњои шеърии онњо оро додааст, ки ин њам барои даќиќан пайгирї 
намудани љараёни ташаккули маќомњо ва иртиботи онњо бо назми 
классикии тољику форс хеле муњим аст. Дарвеш Алї оид ба матнњои 
маќоми Ироќ чунин зикр мекунад: “инак, ашъори Чорзарб бар 
маќоми Ироќ: 

 
“Дидаи бахт аз рухат пурнур бод, 
  Чашми душман аз љамолат дур бод.” 

 
Дар бораи устодони номии мусиќї дар рисола маълумоти 

бенињоят муњим оварда шудаанд ва аз љумла дар ин љо номи яке аз 
мутрибони маъруф Њофиз Бобои Ќонунї зикр гардидааст: “аз 
Ўротеппа аст, амакаш ќобузнавози бењамто буд, Ќуръонро амакаш ба 
ў омўхтааст. Бо тахаллуси Њифзї ѓазале дар Савт-ул-амал бар усули 
нимсаќил ба оњанги Сегоњ гуфтааст”.357 

 
357 Тўњфат-ус-сурур, с.111-б 

Ин маълумот далели он аст, ки дар Бухорои асри 17 низ аксари 
кулли њунармандон аз навоњии атроф љалб карда мешуданд (дар љойи 
дигар Дарвешалї оид ба Њофиз Турдї Ќонунї маълумот оварда 
таъкид менамояд, ки ў аз Ќарокўли Бухоро мебошад). 

Маълум аст, ки Дарвешалї муддате дар Балх, Андиљон ва 
Самарќанд низ зистааст, яъне ў аз хусусиятњои мусиќии минтаќаи 
шимоли Тољикистон ва умуман, водии Фарѓона, Њисор, Бадахшон  
дарак доштааст.358 Њамин аст, ки дар рисола номњои устодони мусиќї 
аз шањрњои Насаф, Ќарокўл, Кармина, Уротеппа, Самарќанд, 
Толиќон ва ѓ. зикр карда шудаанд. 

Албатта, бояд ба инобат гирифт, ки дар баробари маълумоти 
даќиќ аз боби хусусиятњои мусиќии амалии замон, дар рисолаи 
Дарвешалї муњобот ва муболиѓањое низ дучор мегарданд ва инро 
њамчун таъсири услуби таърихнигорї ва риояи “одоби мадњу сано” 
бояд ќабул кард.  Масалан, дар шарњи он, ки кадоме аз доирањои 
зарбии мусиќї аз љониби кадом устод сохта шудаанд, Дарвеш Алї 
менависад, ки гўё иддаи зиёде аз онњоро Султон Њусейн Бойќаро, 
дигарашро Алишери Навої ё худ Улуѓбек “сохта” бошанд. Тахмин 
меравад, ки дар ин маврид Дарвешалї бештар ба он такя намудааст, 
ки дарвоќеъ ин шахсиятњои маъруфи таърих аз илми мусиќї бохабар 
буданд ва бино ба маълумоти њамасронашон, ба навохтани созњо ва 
эљоди асарњои мусиќї низ машѓул мегардиданд.  

Дар боби дигар (Дар зикри Шарафуддин Алї Яздї) оварда 
шудааст, ки гўё Яздї њамчунин муаллифи рисолаи мусиќии 
“Шарафия” бошад. Ин ба њаќиќат рост намеояд, зеро Шарафуддин 
Яздї таърихнигор буд ва ягон намуд рисолаи мусиќї эљод 
накардааст. Ин љо шояд Дарвешалї ба яке аз њошияњои рисолаи 
“Шарафия”-и Сафиуддини Урмавї такя намуда онро иштибоњан аз 
Алї Яздї тахмин кардааст. 

Аз оњангњои маъруфи њамон замон, ки Дарвешалї номи онњоро 
овардааст (масалан, Найрез, Пешрав, Савт, Тарона, Наврўзї, 
Шодиёна, Наврўзи Сабо, Аљам, Њусайнї), ќариб њамаашон дар 
мусиќии имрўзаи Тољикистон маъмул ва машњур њастанд, яъне  аниќ 
аст, ки дар Бухоро, дар нимаи аввали асри 17 аксари кулли оњангу 
таронањое, ки дар сохтори жанрњои мусиќии классикии мо мављуданд 
(аз љумла – савт, пешрав, ва ѓ.), мавриди ташаккулёбї ќарор доштанд. 

Масъалаи дигаре, ки дар рисолаи Дарвешалї шарњи худро пайдо 
намудааст, ин муносибати маќомњои системаи Дувоздањмаќом бо 
љирмњои осмонї мебошад. Чуноне ки дар бобњои аввали китоби 
мазкур аз  сањифањои таърихи мусиќии ќадим аён гардида буд,  ин 

 
358 Театршиноси ўзбек М.Рањмонов навиштаст, ки Дарвеш Алї гўё зодаи вилояти 
Андиљон бошад, ки ин албатта, ба њаќиќат дуруст намеояд. Аз эњтимол дур нест, ки 
иштибоњи мазкур аз воќеияти як маротиба сафар кардани Дарвеш Алї ба Андиљон 
сар зада бошад (А.Н.). 

муаммо, яъне бо њаракати доимии љирмњои осмонї муносибат 
доштани оњангњои системаи  Дувоздањмаќом њамеша дар мадди 
назари мусиќидонони асрњои гуногун  ќарор гирифта буд. Олимони 
маъруф – аз љумла Ибни Сино, Ќутбиддини Шерозї ва дигарон доир 
ба ин масъала фикру андешањои мухталиф баён намуда буданд. Вале 
аз рисолаи Дарвешалї маълум мешавад, ки расми бо Дувоздањ бурљи 
фалак муќоиса намудани оњангњои Дувоздањмаќом дар замони ў низ 
њанўз побарљо будааст. Тибќи њамин анъана Дарвешалї маќоми 
Ростро бо Њамал, Исфањонро бо Савр, Ироќро бо Љавзо, Кўчакро бо 
Саратон, Бузургро бо Асад, Њиљозро бо Сунбула, Бўсаликро бо 
Мизон, Ушшоќро бо Аќраб, Наворо бо Ќавс, Њусайниро бо Љаддї, 
Зангўларо бо Далв ва Рањавиро бо Њут мувофиќ шуморидааст.359 

Дарвешалї дар бораи устоди устодаш, яъне Мавлоно 
Наљмиддини Кавкабї низ маълумоти муфассал оварда, њамзамон 
ќайд менамояд, ки Кавкабї як замон дар маќоми Ироќ оњанги 
Чањорзарбро офарида буд. Дар боби зикри муаллифон ва устодони 
номии мусиќї Дарвешалї доир ба шахсиятњои маъруфи олами њунар 
– Устод Зайтуни Ѓиччакї, Хон Ањмади Гелонї, Мавлоно Ахии 
Њиравї, Юсуф Мавдуди Дуторї,  Мавлоно Мушфиќї (шоири 
машњур), Хоља Љаъфари Самарќандии Ќонунї, Њофиз Таниш ва 
дигарон наќлњои аљоиб овардааст.  

Аз ин љумла, ќиссаи Устод Зайтун ва Хон Ањмади Гелонї хеле 
аљоиб аст. Ин шахсиятњои маъруфи замон дар Гелон њамчун 
донандагони илми мусиќї ва навозандагони мумтоз машњур буданд. 
Хон Ањмад замоне дар ин љо њатто њоким будааст. Бино ба ахбори 
Дарвешалї, Устод Зайтунро бо љурме шоњ Тањмосп зиндонї карда 
буд, вале дар асари ваќоеъи замон ўро ба гурўњи зоирони ўзбек, ки ба 
Макка рањсипор буданд, њадя мекунад. Шояд бо њамин минвол Устод 
Зайтун ба Бухоро омада бошад ва дар ин шањр низ њамчун 
навозандаи моњир шўњрат баровардааст. Дар боби “Дар зикри 
Абдуррањмони Љомї” доир ба жанри маъруфи мустазод чунин 
мисоли нодир меорад: 
 

  “Чўбе битарошиду дусад тор бар он баст, 
     Ќонунии олам. 
  Сад нолаи зор зи дили њар тор баромад, 
     То рўњ равон шуд”. 
Дар ин мустазод шояд лањзаи нахустини офариниши мусиќї зикр 

гардида бошад, зеро ривояти машњур, ки тибќи он гўё рўњи инсон бар 
тани Њазрати Одам мањз ба воситаи сењри оњанг ворид карда шуда 
бошад, дар сарчашмањои таърихї хеле зиёд дучор мегарданд. Ин љо 
калимањои ќонун (номи сози мусиќї, иборат аз таќрибан дусад тор), 

 
359 Дастхати Тошканд, сањ.11-б 

тор, нола, рўњи равон, Ќонунї (Офаридгор) бо рамзњои гуногун хеле 
устодона тасвир карда шудаанд. 

Дар маљмўъ даќиќан аён мегардад, ки рисолаи “Тўњфат-ус-
сурур”-и Дарвешалии Чангии Бухорої яке аз маъхазњои асосии 
таърихи мусиќии Њироту Бухоро ва умуман, Мовароуннањру 
Хуросон ба шумор меравад. Дар як рисолаи хеле мўљаз муаллиф 
тавонистааст масъалањои назарияи мусиќї, пайдоиши созњои мусиќї, 
шарњи Дувоздањмаќом, ањвол ва осори муѓанниёни маъруфи замон ва 
дигар  ахбори хеле њам нодири таърихи фарњанги тољикро гирд 
оварад. Ин љо метавон ба гуфтањои А.А.Семенов љонибдор гардид, 
ки ў ин рисоларо яке сарчашмањои пурќиммати  таърихи мусиќии 
мардумони Осиёи Миёна номидааст. Љолиби зикр аст, ки Семенов  
моњият ва ќимати таърихии ин рисоларо бо “Тазкират-уш-шуаро”-и 
Давлатшоњи Самарќандї баробар шуморидааст.360 

Яке аз сарчашмањои хеле њам нодир, ки дар бораи системаи 
Дувоздањмаќом, шўъбањо ва овозањо маълумоти муњимро фаро 
гирифтааст, ин рисолаи маъруфи Абдулмўъмини Сафиуддин “Бањљат-
ур-рўњ” (баъзан “Бањљат-ул-арвоњ” низ мегўянд) ба шумор меравад. 
Доир ба замони офарида шудани ин рисола ва муаллифи он дар 
адабиёти мусиќишиносї бањсњои зиёд оварда шудаанд, зеро дар 
маъхазњои мухталиф гуфта шудааст, ки гўё ин рисола ба Султон 
Мањмуди Ѓазнавї бахшида шуда бошад. Олими маъруфи англис 
Љорљ Фармер бо маќсади ба ин бањсњо  хотима бахшидан чунин арз 
намудааст, ки “рисолаи “Ан-наќї фил-мусиќї”, таълифи Ањмад Ал-
Муслим Мўсалї дар соли 1150 њиљрї таълиф шуда, ва асосаш 
иќтибос аз китоби форсии Абдулмўъмин Балхї аст”.361  

Ин љо бояд илова намуд, ки азбаски дар рисолаи “Бањљат-ур-руњ” 
номњои мусиќишиносони асрњои 14-16  Абдулќодир Мароѓаї ва 
Наљмиддини Кавкабї зикр гардидаанд, пас ин рисола бояд тахминан 
дар асри 17 навишта шудааст. Муаллифи тањќиќоти “Таърихи 
мусиќии Эрон” оќои Роњгонї навиштааст, ки нависандаи ин рисола 
номи худро пинњон дошта, шартан “Сафиуддин Абдулмўъмин" гўён 
зикр кардааст, яъне номи муаллифи рисола ва санаи навишта 
шуданаш даќиќ нест.362 

Дар њар сурат мазмун ва мундариљаи рисолаи Абдулмўъмин 
Сафиуддин барои тањќиќи таърихи мусиќии классикї сарчашмаи 

 
360 А.А.Семенов. Среднеазиатский трактат по музыке Дервиша Али. Ташкент, 1946., 
стр. 76 (бо таассуф бояд ќайд намуд, ки матни аслии ин рисолаи нодир то њанўз дар 
Тољикистон нашр нагардидааст – ба истиснои як порчаи хурдакаки он дар силсилаи 
«Дурдонањои наср» - А.Н.). 
361 Ниг.: С.Абдулмўъмин. «Бањљат-ур-рўњ», чопи Тењрон, 1346. (Дарвоќеъ, танњо 
Фармер даќиќан зикр намудааст, ки Сафиуддин зодаи Балх аст – А.Н.) Нашрияи 
мазкур дар хазинаи дастхатњои шарќии Китобхонаи миллии Тољикистон низ 
мањфуз аст. 
362 Роњгонї, с.332 

муътамад ба њисоб меравад. Дар ин рисола дар баробари шарњу эзоњи 
анъанавї доир ба маќомњо ва овозањо муаллиф њамчунин маълумоти 
аљоибро оид ба пайвандии мусиќї ва нуљум (дар боби “Дар нисбати 
ин илм бо кавокиб”, “Дар таркиби парда ба њасби сайри Аторуд ва 
Зуњра), љанбањои иљтимоии њунари мусиќї (“Дар нисбати ин илм ба 
вуљуди инсон”, “Дар сулуки соњиби ин илм бо хавос ва авом”), 
њамчунин нисбати пардањои мусиќї бо аносири арбаъа (чањор унсур) 
зикр намудааст. Яъне маълум мегардад, ки њанўз чањорсад сол ќабл 
Сафиуддин Абдулмўъмин аввалин хулоса ва пешнињодњоро доир ба 
илми “алњонпизишкї” (музыкотерапия) пешнињод намуда, чунин 
мегўяд, ки гўё дар рўзгори ќадим табибон беморонро ба истифода аз 
созњои мусиќї (олоти тараб) шифо мебахшиданд.363 

Нуктаи хеле њам муњими ин рисола  шарњи анвои зарбњои мусиќї 
мебошад, ки ин љо низ муаллиф бањрњои зарбиро дар пайвандї бо 
кавокиби “сабъаи сайёр” (њафт сайёра) шарњ додааст. Ў номи зарбњои 
маъруф – Фохтазарб, Туркзарб,364 Мухаммас (яке аз зарбњо дар 
Мушкилоти Шашмаќоми тољикї – А.Н.), Саќил (њамчунин дар 
Шашмаќом номи зарби маъруф), Чањорзарб, Зарб-ул-ќадим, Самої, 
Зарб-ул-фатњ, Зарб-ул-мулук ва ѓайраро мисол оварда, таркиби 
наќрањои онњоро муфассал шарњ додааст, ки барои шинохти вазъи 
ритмикии мусиќии он замон бењтарин маъхаз ба шумор меравад. 

Дар пайравї ба Наљмиддини Кавкабии Бухорої муаллифи 
“Бањљат-ур-руњ” низ куллиёти Дувоздањмаќомро ба шакли зерин 
офаридааст: 

 
  “Ба номи Холиќи арзу самовот, 
  Кунам теъдод асмои маќомот. 
  Зи ман бишнав даме, эй марди боњуш, 
  Чу бишнидї, макун дигар фаромўш. 
   
 

Нахустин мекунам аз Рост бунёд, 
  Ки мард аз ростї шуд аз ѓам озод. 
  Њусайниву Ироќ, он гањ Сипоњон, 
  Пас аз Зангўла Ушшоќу Наво хон. 
  Њиљозу Бўсалик асту Рањовї, 
  Ки дорам ёд аз таќрири ровї. 
  Дигар медон Бузург, он гањ Кўчак, 
  Бигуфтам љумларо, бишмор як-як”. 

 
363 Назарияи маъруфи оид ба он, ки маќомњоро бояд дар ваќти муайян иљро намуд, 
њамчунин дар рисолаи мусиќии Абдуррањмон Бинни Сайфиддин Ѓазнавї ба шакли 
назм тасвир шудааст: «Бихон Ушшоќро дар рўз маљбур, Шавї чун аз висоли дўст 
мањљур…»  
364 «туркзарб» ин љо ба маънии зарби суръаташ тез, яъне  сареъ омадааст (А.Н.). 

Њамчунин дар рисола баёни шўъбањо ва шаш овоза низ тариќи 

назм оварда шудаанд. Аљиб аст, ки дар ќатори чандин рисолањое, ки 
то замони Сафиуддин Абдулмўъмин ва њатто баъди ў низ таълиф 
гардидаанд, масъалаи  одобу рафтори муѓанниён, сару либоси онњо, 
интихоби њамнишин дар маљолис, тариќи тамрини овоз ва дигар 
нозукињои њунари мусиќї дида намешаванд. Мањз Сафиуддин ин 
масъалањои муњимро ба доираи мавзўъњои рисолаи мусиќї ворид 
намуда, ба њунармандон  маслињатњои муфид пешнињод менамояд. 
Масалан, ў маслињат медињад, ки  сароянда бояд аз истифодаи ѓизои 
сард худдорї намояд, ё худ мегўяд, ки барои тамрини овоз ва таќвият 
бахшидан ба он, овозхон бояд ба ќабл аз тулўи фаљр  ба ягон иморат 
ё худ ба шикофии кўњ рафта варзиш кунад ва ин лањза  лафзи “Вал-
Њаќќ ва Њай ъалал-фалоњ”-ро њар рўз тахминан саду бист маротиба 
бо овози баланд бихонад. Дар боби дигар Сафиуддин ба муѓаннї 
чунин пешнињод намудааст, ки дар маљлисњо зиёд ба навохтан ва 
хондан майл накунад, то ки њозирин аз ў ба танг наоянд. 

Аљоиботи ин рисола боз њам дар он аст, ки танњо дар њамин 
сарчашма мо метавонем маълумотро доир ба пайвандии оњангњои 
мусиќї ва садои паррандаву њайвонњои вањшї пайдо намоем. 
Сафиуддин доир ба ин масъала (дар боби “Дар баёни он, ки њар 
оњангро аз чї бардоштаанд”) мегўяд, ки “њукамои ќадим њар 
оњангеро аз садои њайвоне, хоњ аз туйюр бошад ва хоњ аз вуњуш, 
истинод кардаанд” ва чунин шарњеро илова менамояд: Ушшоќ – аз 
саг ва хурўс, Њусайнї – аз асб, Рост - аз асб, Рањавї - аз муш, Бузург – 
аз андалеб, Исфањон – аз мусича ва ѓ. 

 Аммо бояд дар назар дошт, ки ин гуна аќида дар ягон рисола 
дида намешавад ва шояд ягон асоси илмї – назариявї низ надорад. 
Дар њар сурат, тахмин меравад, ки шояд наќли он дар ягон 
сарчашмаи ќадимї ин аќида вуљуд дошта ва Сафиуддин ба он такя 
намудааст. 

Аммо барои тањќиќи таърихи Дувоздањмаќом ва Шашмаќом 
маълумоти доир ба 24 шўъба  овардаи Сафиуддин бояд мавриди 
таваљљўњи хоса ќарор гирад, зеро дар ин рисола ў дар ќатори 
шўъбањои Дувоздањмаќом  номи шўъбањои маъруфи “Наврўзи Сабо”, 
“Дугоњ” (дар Шашмаќом – номи маќом), Муњайяр, Наврўзи Хоро, 
Сегоњ (дар Шашмаќом – номи маќом), Ављ, Баётї, Наврўзи Аљам, 
Чоргоњ,  Ракаб (дар Шашмаќом – Сувора)-ро иќтибос меорад.  Бояд 
ќайд намуд, ки  њамаи шўъбањои дар боло зикр гардида, имрўз дар 
сохтори Шашмаќоми тољикї мављуданд, вале танњо Муњайяр ва Ављ 
дар шакли “намуд” ворид гардидаанд. 

Дар хулосаи шарњи рисолањои мусиќии асрњои 16-17 бояд ду 
нуктаи хеле њам муњимро доир ба вазъи фарњанги мусиќии тољик дар 
ин замон алоњида ќайд намуд. Аввал он аст, ки чуноне аз мазмуни ин 

сарчашмањо бармеояд, њанўз дар асрњои 16-17 (ва шояд андаке 
баъдтар њам) дар Бухоро суннатњои сарояндагї ва навозандагии 
силсилаи асарњои Дувоздањмаќом васеъ маъмул будааст. Инро 
шахсияти муаллифони ин рисолањо низ тасдиќ мекунанд, зеро њар яки 
онњо дар њунари мусиќї ягонаи замон ва машњури даврон ба шумор 
мерафтаанд. 

Нуктаи дигар он аст, ки айнан дар њамин давра, яъне дар асри 17 
падидањои нав дар сохтори Дувоздањмаќом ба вуљуд меоянд, ки онњо 
аз оѓози марњилаи тозаи таърихї – ташаккули силсилаи Шашмаќом 
дарак медињанд. Барои исботи ин аќида далелњои зиёд овардан 
мумкин аст (масалан, тањияи матнњои маќомњо, таќсимбандии 
тоифањои шунавандагон, эњсоси таъсири мусиќии классикї ба 
ќишрњои гуногуни мардум, муайян гардидани мавќеи љамъиятии 
сарояндагону навозандагон ва ѓ.). Яъне муќаррар аст, ки муаллифони 
рисолањои мусиќї, ки худашон бевосита дар байни тоифањои 
гуногуни  љомеа њунарнамої менамуданд, аз таљрибаи хеш, 
мушоњидањои бардавом, шунидани эроду маслињатњои шунавандагон 
хулосањо бароварда,  онњоро дар сањифањои китобашон зикр 
намудаанд. Аз ин љо бармеояд, ки мусиќии њирфаї мањз дар њамин 
давра на фаќат дар доирањои дарбор ва њукамо, балки дар байни 
мардуми оддї низ шаъну шўњрат пайдо намудааст. 

Ва нињоят, ногуфта намонад, ки дар њамин давра дар Эрон 
Сафавиён ба сари ќудрат меоянд ва азбаски онњо мазњаби шиъаро 
њамчун мазњаби давлатї эълон намуданд, минбаъд муносибат ва 
албатта мољароњои ќаблан вуљуд доштаи онњо бо њамсоягон (аз љумла 
бо давлатдорињои Осиёи Миёна, ки мазњаби суннї доштанд) 
иловатан љанбаи мазњабї низ пайдо намуд. Ин омил баъдан ба яке аз 
сабабњои асосии тадриљан аз њам дур рафтани падидањои фарњангї ва 
маънавї гардид. Дар риштаи назм рўз аз рўз сабки њиндї ављ 
мегирифт, шоирону мутафаккирон бештар ба Њиндустон сафар 
менамуданд ва иддаи зиёди онњо дар њамон љо маскун гардиданд. 

 Аммо мактаби адабии Њирот њанўз ќудрат ва тавоноии эљодї ва 
дилкашии худро аз даст намедод. Дар марказњои бузург – Балху 
Бухоро адабиёт бо тамоми нерўи зењнї ва услубї аз мадњу санои 
бењуда даст кашида, бештар ба адабиёти ањли њунар ва адаб мубаддал 
гардид. Шеърњои шоирони замон – Сайидо, Фитрати Зардўзї, 
Мулњам, Шавкати Бухорої, Нозими Њиротї, Хоксории Њисорї, 
Малењо ва Бисмил  пайваста вориди оњангњои нав ба нави муѓанниён 
мешуданд. Маълум аст, ки мазмуни асосии аксари кулли ин 
навиштањоро оњангњои шикоятї, норизо будани мардум аз табаќањои 
болої ва умуман, мафкураи зиддифеодалии онњо ташкил мекард ва 
табиист, ки ин рўњия њатман ба мазмуну мундариљаи оњангњои 
классикї, услуби иљро, нолаву навоњои сарояндагон таъсири хеле 
бузург ворид намудааст. 

Айнан дар њамин давра муаллифони рисолањои мусиќї њарчи 
бештар ба љанбањои амалии мусиќї рў меоранд ва аснои тањияи 
навиштањояшон кўшиш ба харљ медињанд, ки хонандаи он (агар 
муѓаннї, навозанда бошад) ба осонї битавонад аз маслињатњои онњо 
бањра бурда, рисолањоро барои њунармандона иљро намудани 
маќомњо ба сифати дастурамал истифода намояд. Масалан, дар яке аз 
рисолањои муаллифаш номаълум (асри 16-17) якчанд намуд матнњои 
халќї ва классикї бо иловаи нишондодњои махсус барои сарояндагон 
оварда шудаанд: 

 
 Ѓазал дар наѓмаи Аширон, усулаш – Уфар: 
 
  “Бар ман касе нагзида ту, 
  Бар ту касе нагзида ман...” 
 
 Ё худ,  Амали Наср дар Панљгоњ, усулаш – нимсаќил: 
 
  “Њар кї назар бар ту кард, боз ба бўстон нашуд, 
  Орзўи рўи ту аз дилу аз љон нашуд...” 
 
Донандаи илми мусиќї танњо бо истифода аз њамин ишорањо 

(аввал – наѓма, оњанг, баъд –усул) ќодир буд, ки матнњои мазкурро 
фавран ба оњанг дароварда сарояд. 

Дар авохири асри 17 ва асри 18 дар минтаќаи Мовароуннањр пас 
аз пош хўрдани давлатњои бузурги феодалї хонигарињои нав – 
Бухоро, Хева, Хўќанд пайдо мегарданд. Болотар зикр намуда будем, 
ки нерўњои асосї ва бузургтарин намояндагони њунари мусиќї дар ин 
давра мањз ба Бухоро (баъдтар њамчунин ба Хоразм) гирд меоянд. 
Хонигарии Бухоро аз њамин давра сар карда муносибатњои 
тиљоратии хешро бо Русия оѓоз менамояд. Ин омил дар ривољи 
фарњанг ва аз љумла мусиќї  таъсири муайян расонидааст. Дар 
сарчашмањои бахшида ба таърихи ин давра (аз љумла “Тољикон”-и 
Б.Ѓафуров) чанд карат номи тољири машњури рус – Б.Пазухин оварда 
шудааст, ки ў дар охири асри 17 ба Бухоро сафар намуда, оид ба 
хусусиятњои зиёди њаёти иљтимої ва фарњангї дар хонигарии Бухоро 
маълумоти зиёдеро сабт намудааст. Аз љумла ў наќл намудааст, ки  
боре аснои зиёфати хон, ки ў дар он иштирок дошт, сарояндагон аз 
рўи китобњо сурудхонї менамуданд.  Тахмин меравад, ки Пазухин ин 
љо њамон баёзњоеро дар назар дорад, ки њунармандони касбї дар 
маљлисњо мањз аз рўи вараќњои онњо (чуноне ки дар рисолањои боло 
зикр гардида омадааст) тибќи нишондоди муаллиф њунарнамої 
менамуданд. Яъне аниќ аст, ки ин љо лањзаи иљрои мусиќии устодона 
дар назар дошта шудааст. 

Доир ба тањия ва истифодаи китобњои махсуси ањли њунар- 
баёзњо, сайёњи маъруфи маљористонї – А. Вамбери низ њикоят 
намудааст. Ў дар соли 1863 ба Хоразм сафар намуда доир ба 
достонсароёни ин мавзеъ маводи зиёдро љамъ овардааст ва бино ба 
гуфтаи Вамбери, бахшиёни хоразмї (дар Хоразм достонсароёнро 
“бахшї” меномиданд -А.Н.) китобњои махсусе доранд ва онро доимо 
њамроњашон гирифта мегарданд. Ин сайёњи маъруф њамчунин дар 
хусуси “талќинхонињои” дарвешон мушоњидањои аљибро наќл 
кардааст ва мањз аз навиштањои ў бори дигар аниќ мегардад, ки 
“талќинхонї” (дар Шашмаќом талќинњо бахши махсусро ташкил 
медињанд) бо вариантњои дигар дар байни дарвешон ва ќаландарон 
маъруф гардида будааст.365 Айнан њамин гуна њолати аз матнњои 
китобї истифода кардани бахшињоро А.Н.Самойлович чунин шарњ 
додааст: “њангоме ки бахшї аз рўи китоби махсус достонсарої 
менамуд, ду нафар навозандагон – бо буламан ба ў њамовозї 
мекарданд”.366 

Маълум аст, ки Бухоро дар њамин давра ба яке аз марказњои 
бузургтарини тиљорат, маданият ва касбу њунар табдил меёбад. 
Гарчанде аксари кулли шањру вилоятњои  хонигарии Бухоро рў ба 
ќашшоќї оварда буданд, дар марказ намудњои мухталифи касбу 
њунар љавобан ба таќозои иљтимої ривољ меёфт. Њунармандон, 
љавонони болаёќат, толибилмон, шоирон, муѓанниён аз тамоми 
гўшаву канори Кўњистон ба Бухоро меомаданд ва чуноне ки маълум 
аст, аксари кулли онњо дар њамин шањр соњиби ризќу рўзї гардида, 
пасон одатан сокини муќимии Бухоро мешуданд. Дар соњаи шеъру 
њунарњои зебо (меъморї, наќќошї, хаттотї ва ѓ.) дар баробари 
Бухоро маркази дигари фарњангї – Балх низ инкишоф меёфт.  

Яке аз чењрањои намоёни аср шоир ва муборизи маъруф Сайидои 
Насафї (1707-1711) буд, ки дар ашъораш ќабл аз њама манфиатњои 
халќи оддї – дењќонону њунармандонро њифз намудааст. Шояд 
бесабаб нест, ки сарояндагони бузург ба ашъори Сайидо оњанг баста, 
онњоро дар маљлисњо тараннум мекарданд ва тахмин меравад, ки 
ѓазалњои Сайидо ба њамон китобњои муѓанниён, яъне баёзњои мусиќї 
низ ворид гардида бошанд. Дар матни имрўзаи Шашмаќом бахши 
хеле маъруфи “Насруллої” (аз маќоми Бузрук) ва таронањояш мањз 
ба ашъори Сайидо офарида шудааст (матлааш: “Биё, ки маљлиси 
хубони бовафо инљост...”). 

Дар њамин давра дуртар аз марказњои бузург, дар водињои 
дурдасти Мовароуннањр – Рашту Бадахшон, Дарвоз, Кангурт, 

 
365 А.Вамбери. Путешествие по Средней Азии. СПб., 1865 
366 Самойлович А.Н. Краткий отчет о поездке в Ташкент и Бухару и в Хивинское ханство 

в 1908 году // Известия русского комитета для изучения Средней и Восточной Азии в 

историческом, лингвистическом и этнографическом отношениях. - СПБ., 1909, №9. – 

стр.21-22. 



302 

Балљувон, Мастчоњ, Њисор мусиќии мардумї бо тамоми 
рангорангиаш ривољу равнаќ меёфт, дар идњои  оммавї ва дар 
маъракаву маросимњо (љуфтбаророн, ѓалладаравон, љашнњои оилавї 
– арўсиву хатнасур ва ѓ.) суруду таронањои омиёна садо медоданд. 
Болотар зикр намуда будем, ки дар кўњистон мардуми оддї аз 
унсурњои хурофотпарастї камтар бархўрдор гардида буданд, шояд з-
ин сабаб суруду мусиќї – таронањои жанрњои гуногун, достонсарої, 
фалакхонї, байтхонї, рубоихонї, гўрўѓлихонї, ќиссагўї ва дигар 
намудњои эљодиёти бадеии халќ дар мавзеъњои дуртар аз шањрњои 
бузург њамеша маъмул буданд.  

Дар замони ислом мусиќї ва сарояндагї, махсусан миёни занон, 
аз шакли маъмули дастаљамъї ба услуби инфиродї ва мањрамона 
интиќол ёфт. Минбаъд занон дар мањфилњои умумї њунарнамої 
намекарданд. Дар баъзе њадисњо мусиќї њатто њамсадои њамсадои 
шайтон муаррифї мегашт ва шуѓли мусиќинавозї бо њукми шариат 
манъ шуда буд. Аммо, ин њунари воло пушти пардањои њарири 
таърих дар мањфилњои хосаи занњои њунарманд пайваста идома 
меёфт. Дар сарчашмањои таърих як санади хеле аљиб ва пурмаънї 
гаштаву баргашта зикр карда шудааст, ки он њадиси машњур оид ба 
манъи мусиќинавозии занон аст. 

Олим ва мутафаккири бузург Саррољи Тўсї дар китоби «Ал-
ламаъ фи тасаввуф» наќл кардааст, ки боре њазрати Пайѓамбар (с.а.) 
бо њазрати Умар (р.а.) вориди хонаи Оиша шуда, диданд, ки 
канизакон машѓули сурудхонї ва дафзанианд. Њазрати Умар (р.а.) 
дар ѓазаб омада, нидо мекунанд: дар хонаи расули Худо мизмори 
шайтон мезанед? Расули Акрам (а.с.) табассум карда мегўянд: 
«бимон, Умар, охир, њар ќавмеро идест, бигузор навозанд!» 367 

 Аљиб аст, ки ин њадис баъдан дар мазмуни дањњо рисолањои ањли 
тасаввуф ва олимони мусиќишинос такрор ва шояд барои идомаи 
амали оњангофаринии занони тољик такягоње њам шудааст. Ба њар 
њол, аз таљрибаи фолклоршиносон, ки ба љамъоварии сурудњои халќї 
машѓул будаанд, маълум мешавад, ки сурудњои асил ва ќадимиро 
метавон танњо аз забони занону духтарон шунид. Ин њам љои тааљљуб 
надорад, зеро айнан модари тољик дар тўли њазор соли тохтутози 
љаллодону бегонагон тавонист забони ширини тољикиро њифз 
намуда, ба кўдакаш омўзонад ва ба гўши ў суруди ќадимиро замзама 
намояд. 

Яке аз ќадимтарин мавзеъњои Тољикистон, ки дар он љо 
таронањои шояд њазорсола бо шакли асилашон њифз карда шудаанд, 
Бадахшон мебошад. Дар байни анвои њунарњои халќии мардуми 
Бадахшон амали дойра задан ва лабчангнавозї мавќеи хосаро соњиб 

 
367 Саррољи Тўсї. «Ал-ламаъ фи тасаввуф. Боб дар васфи самоъ». Лейден, 1914, 

сањ.274.( аз арабї тарљумаи мо). 

аст. Гурўњи занон (маъмулан 10-12 нафар) мувофиќи одат аснои 
таваллуди кўдаки навзод бо садои пурњашамати дафњои калон ин 
хабари хушро ба ањли дења мерасонданд. 

Ин гуна расми дафзании гурўњи занон дар тўйи арўсї ва дигар 
базму љашнњо низ сурат мегирифт. Таваљљуњ фармоед: худи номњои 
мухталифи дафњо - Гардонак, Пиродаф, Савордаф, Зибодаф ва ѓайра 
шањодати онанд, ки дар Бадахшон суннати дафзании гурўњи занон 
яке аз рукнњои бойу пурасрори санъати мардумиро ташкил медињад. 
Чангнавозї бошад (лабчанг ё ќопузро дар назар дорем), далели 
решањои хеле ќадимии њунари мусиќии Бадахшон аст, зеро ин намуди 
нодири сози мусиќии занона дар Олтой, Шарќи Дур, Чин ва Љопон 
сози мусиќии мазњабї ба шумор меравад ва то имрўз дар фаъолияти 
шаманњо, бахшињо (дар Корея онњоро «паксу» мегўянд) дучор 
мешавад. 

Агар ба хусусиятњои лањнї, зарбї ва жанрии мусиќии минтаќањои 
номбаргардида дар замони муосир таваљљўњ намоем, њатман равшан 
мегардад, ки оњангу таронањои кўњистони тољик то ба имрўз 
сифатњои ќадимии худро (тариќи оњангбандї, истифодаи матнњои 
халќї, бо оњангњои машњур такроран сароида шудани рубоиёту 
байтњои бешумор, диапазони начандон калони оњангњо) гум 
накардаанд. Ин њолатро метавон махсусан дар мусиќии Бадахшон 
мушоњида намуд ва тибќи аќидаи мутахассисон дар ин мавзеи 
Тољикистон зарбу оњангњои ќадимии тољикї асолати худро хеле хуб 
нигоњ дошта то ба замони мо расидаанд. Баъзан чунин мегўянд, ки 
гўё дар мусиќии кўњистони тољик унсурњои “архаикї” боќї монда 
бошанд, вале дар асл ин падидањо намунањои ќадимтарини мусиќии 
миллии тољикї ба шумор мераванд.  

Яке аз намунањои олии суруди халќии тољикї, ки асли комили он 
то ба рўзгори мо омада расидааст, ин суруди машњури “Хуш он 
замон” мебошад, ки имрўз низ дар байни мардум шўњрати зиёд 
дорад.368  

Мусиќии мањфилњои занон яке аз машњуртарин намудњои санъати 
касбии тољик ба шумор меравад. Тайи садсолањо мањфилњои хушу 
хурсандї, базму идњоро занон дар алоњидагї аз мардон ташкил 
мекарданд. Бино ба ахбори олимони мардумшинос (масалан А.И 
Троицкая), њатто дар маъракањои соф динї (Бибї Сешанбе ва ѓайра) 
сурудхониву хурсандї љой дошт. Хонум Троицкая дар оѓози ќарни 
ХХ дар мањаллаи ќадимии шањри Тошканд дар мањфили Зикр (бо 
иштироки Отун-бибї), дар як њавлии пўшида ширкат намуда буд ва ў 

 
368  Ниг.: Р.Амонов. Як мулоњиза дар бораи «Хуш он замон» (газ.»Маориф ва 
маданият», 12 сент.1967). Ин суруди маъруфро солњои 50-ум муѓаннии хушилњони 
тољик Шоиста Муллољонова бо њамовозии гурўњи бонувони рубобї месуруданд, 
баъдан дар солњои аввали асри 21 онро сарояндаи љавон Нигина Амонќулова бо 
шеваи нав ба мардум пешнињод намуд. 

менависад, ки баъд аз оятхонињои дуру дароз ва хўрок як гурўњи 
занон ба суруду раќс оѓоз намуданд ва чанд лањза хеле хурсандї 
карданд. 

Дар Тољикистон  яке аз бузургтарин сарояндагони жанри фалак 
аз љумлаи занон аст. Овозхони машњури мо Гулчењра Содиќова он 
ќадар фалакро моњирона месарояд ва дар нињоди сурудњояш он ќадар 
рамзњои дардошно дорад, ки шунаванда беихтиёр ѓарќи олами 
тахайюлот мегардад ва гўё рўњан ба љониби фазову ваќти замонњои 
ќадим парвоз мекунад.  

Тавре ки зикр намуда будем, дар Бухоро то охири солњои 80-уми 
ќарни ХХ гурўњњои зиёди созандагон амал мекарданд. Доир ба 
фаъолияти созандањо, сурудњо ва таќдири онњо профессор Н. 
Нурљонов тадќиќоти хеле муфассал анљом додааст. Ин љо танњо 
њаминро ќайд кардан зарур аст, ки дар Бухоро ягон тўйу маърака, 
мањфилњои шодиву сурур бе иштироки созандањо баргузор 
намегардид. Созандањои машњур Ёќуб Озар, Амбари Ашк, Гули Сурх 
(имрўз авлодаш дар Эрон аст), Мукаррама, Тилло, Латофатхон ва 
дигаронро номбар кардан мумкин аст, ки воќеъан офарандаву 
тарѓибгари суруди асили тољикї ба шумор мерафтанд. 

Дар омади сухан метавон зикр намуд, ки яке аз бузургтарин 
сарояндагони ќарни ХХ Тамара Хонум њанўз дар овони љавониаш аз 
њунари созандањои тољик малака омўхта буд ва баъдан дар сањнањои 
касбї ин њунарро ба миллионњо мухлисони мусиќї манзур намуд. 
Имрўзњо бошад, як гурўхи начандон калони созандањои Бухоро дар 
Амрико њунарнамої мекунанд. 

Маълум аст, ки оид ба хусусиятњои  лањниву зарбии таронањои 
мардумї  дар сарчашмањои хаттї маълумоти казої вуљуд надорад,  
зеро тибќи анъана соњибони рисолањои мусиќї асосан ба масъалањои 
назарияи мусиќї ё худ бештар ба жанрњои классикї – маќомњо ва 
нўбањо таваљљўњ зоњир менамуданд. Вале бояд гуфт, ки њатто дар 
њамин вазъият њам падидањои мусиќии мардумї аз мадди назари 
мусиќишиносони пешина дур наафтодаанд. Аввалан ёдовар мешавем, 
ки аснои тањияи рисолањои мусиќї муаллифони онњо дар баробари 
матнњои классикї њатман шеъру таронањои мардумиро низ зикр 
мекарданд, зеро аз ќадим чунин расм љорї гардида буд, ки 
сарояндагони  суруду таронањои классикї (масалан, бахшњои 
маќомот) дар порчањои кўчаки онњо (барои пайванд сохтани бахшњои 
калонњаљм) њамеша аз рубоиёти халќї, ќитъањо, байтњо ва умуман аз 
намунањои эљодиёти халќ истифода мекарданд. 

Бо њамин тариќ то ба замони мо иддаи хеле зиёди таронањои 
халќї мањз аз забони сарояндагони мумтоз омада расиданд. Баъдан 
ин матнњоро худи њунармандон барои истифода намудан дар баёзњои 
гуногун љамъоварї намуданд ва гуфтан мумкин аст, ки мањз њамин 
баёзњо матнњои асил ва ќадимтарини маќомњоро фарогир буданд. 

Хулоса, дар охирњои асри 17 љараёни ташаккули силсилаи 
маќомњои Бухоро, ки баъдан њамчун Шашмаќом маъруф мегардад, 
оѓоз меёбад, яъне чуноне ки маълум мешавад, системаи 
Дувоздањмаќом дар Эрон ба Њафт дастгоњ (ќаблан њафтмаќом 
меномиданд) ва дар Озарбойљон ба муѓомњо, дар Хоразм ба 
маќомњои хоразмї, дар Ќошѓар ба муќомњои уйѓурї, дар Фарѓона ва 
Тошкент ба Чормаќом, дар мамолики Маѓриб ба нубањои андалусї 
(айнан бо номњои тољикиашон) табдил меёбанд. 

 Бино ба маълумоте, ки яке аз донандагони маъруфи мусиќии 
хоразмї Матюсуф Харротов (1881-1953) дар  китобаш “Хоразм 
мусиќий тарихчаси” зикр намудааст, маќомњоро дар Хоразм њанўз 
дар аввалњои асри 19 бастакор ва сарояндаи маъруф Ниёзљон Хўља  
тарѓиб намудааст. Ин њунарманди номї таи чандин сол дар Бухоро 
зери дасти устодони маъруф тамоми асрори илмї ва амалии 
Шашмаќомро азбар намуда, баъдан ба оњангњои он силсилаи ашъори 
шоирони туркзабон – Навої, Огањї ва дигаронро ворид намудааст.369 
Аз њамин сарчашма маълум мешавад, ки устодони хоразмї тартиби 
ќадимї ва асили маќомњоро риоя намуда дар мадди аввал маќоми 
Ростро интихоб намудаанд (яъне айнан дар пайравии нишондодњои 
рисолањои ќадимии тољикї оид ба мусиќї).370 

 Бояд гуфт, ки силсилаи маќомњои хоразмї гарчанде даќиќан аз 
мактаби Бухоро оварда шуда бошанд њам, вале бо чандин љанбањои 
хоси худ – чи дар сохтор, истифодаи ашъори классикї ва чи дар  
услуби иљрокунандагї фарќ мекунанд. Яке аз ин гуна хусусиятњои 
маќомњои хоразмї дар он аст, ки дар онњо иддаи хеле зиёди оњангњои 
Сувора мављуданд. Мо дар бобњои пешина  ќайд намуда будем, ки 
жанри Сувора яке аз ќадимтарин падидањои мусиќии классикии 
тољикї мебошад (њанўз дар замони сосониён жанрњои Асброс – 
Сувора маъмул буд). Пас метавон тахмин намуд, ки дар асри 19 дар 
системаи маќомњои Бухоро низ њанўз Суворањо хеле зиёд буданд 
(зеро Ниёзљон Хўља Суворањоро аз устодони Бухоро омўхтааст), вале 
мутаассифона, то ба замони мо аз ин жанр танњо як намуна дар 
силсилаи Шашмаќоми тољикї боќї мондаасту халос. Ин њам дар 
њолест, ки то охирњои асри 19 дар Бухоро дањњо намунањои Сувора 
машњур буданд, зеро дар баёзњои ин давра масалан, матнњои се 
варианти "Сувораи Наво" зикр карда шудаанд.371 

Дар солњои 70-80-уми асри 19 дар Хоразм аз љониби як нафар 
мусиќидони маъруф  Ниёз Мирзо Бошї дар натиљаи гузаронидани 
тањќиќоти махсус системаи нави сабти мусиќї ихтироъ карда 
мешавад, ки он баъдан њамчун "нотанависии танбўр" (ё худ 

 
369 Ниг. И.Ражабов. Маќомлар. Тошкент, 2006., с. 261 
370 Яъне: Рост, Наво, Сегоњ, Дугоњ, Бузрук ва Ироќ (А.Н.). 
371 Рисолаи мусиќї, тањти раќами 1312 дар захираи дастхатњои Интитути осори 
хатии АИ Тољикистон. 

нотанависии хоразмї) машњур мегардад. Полвон Ниёз дар рўи 18 
хати уфуќї (ишора ба пардањои мусиќї) бо нуќтањои махсус услуби 
мухталифи захма заданро ба симњои танбўр (нуќта аз боло-яъне 
захмаи нохун  аз боло ва баръакс) љойи пахш намудани ангуштони 
навозандаро  ишора намуда, бо њамин аввалин кўшиши сабти 
оњангњои мусиќиро ба кор даровардааст.  

 

 
 

яке аз сањифањои рисолаи Ниёз Мирзо Бошї (Хоразм,а.19) 

 
Дере нагузашта, ин ихтироъи мусиќидони хоразмї ба Бухоро ва 

Хева низ тарѓиб мегардад, зеро он аз љињати њирфаї барои 
сарояндагону навозандагони маќомњо дастурамали хеле ќулай ба 
шумор мерафт. Яъне гуфтан мумкин аст, ки системаи соддаи 
нотанависии хаттї дар мусиќии классикии тољик аллакай аз охири 
асри 19 мавриди истифода ќарор гирифта буд. Баъдан, дар замони 
шўравї аз солњои 20-30-ум оѓоз карда њамаи мактабњои касбии 
мусиќї ба системаи умумиаврупоии нотанависї ворид мешаванд.372 

Вале агар ба шарњи таърихии ба минтаќањо таќсим гардидани 
системаи маќомњо баргардем, даќиќан маълум мешавад, ки ин љо 
сабабњои хеле љиддии сиёсї ва иљтимої-фарњангї вуљуд дорад. Гап 
дар сари он аст, ки пас аз маѓлуб гардидани шайбониён ва вафоти 
охирин намояндаи онњо – Абдулмўминхон, Машњад ва Њирот ба 

 
372 Хотиррасон менамоем, ки тибќи расми хатти арабї ин нотањо низ аз рост ба чап 
хонда мешаванд. 

дасти сафавиён мегузарад, Шоњ Аббос дар Балх Муњаммад 
Иброњимро волї таъин мекунад, Тошканду Самарќанд зери 
тасарруфи султонњои ќазоќ ќарор мегирад. Дар њамин давра  Хоразм 
ба итоати хонњои Хева ворид мешавад. Нисбатан мутамарказ ќарор 
гирифтани давлати Хоразм барои рушди падидањои фарњанг – 
меъморї, хаттотї, мусиќї, шеъру адабиёт ва илм мусоидат 
намудаааст ва дар натиља дар дарбори хонњои Хева анъанањои хеле 
устувор ва пурѓановати ташкили базмњо бо иштироки муѓанниён 
љорї мегарданд. Ин њолатро махсусан метавон дар давраи њукмронии 
Абулѓозихон (1643-1663) мушоњида намуд, зеро ў худаш шоир, 
мусиќидон ва олим буд ва рисолаи маъруфи “Шаљараи турк” ба 
ќалами ў мансуб аст. 

Вазъияти хонигарии Бухоро низ он ќадар ором набуд, зеро 
ањолии минтаќа, махсусан мардуми водињои дурдаст дар шароити 
хеле ќашшоќона умр ба сар мебурданд, ин љову он љо њар замон 
низоъњои зиддифеодалї рух медоданд. Аз љониби дигар, 
муносибатњои тиљоратии Бухоро бо љониби Русия ављ мегирифт ва 
дар маљмўъ навигарињои њаёти иљтимої ва иќтисодї  ба рушди 
падидањои фарњангї низ бетаъсир набуданд. Бунёди мадрасањои 
бузург дар Бухоро (мадрасаи Улуѓбек, мадрасаи Абдулазизхон) барои  
љалб намудани иддаи зиёдтари толибилмон аз манотиќи дуру наздик 
мусоидат менамуданд ва таърихан маълум аст, ки аксари кулли ин 
тоифаро шогирдони болаёќат аз Хатлону Мастчоњ, Рашту Бадахшон 
ташкил мекарданд.  Ин омилро бояд ба рушди минбаъдаи кулли 
анвои њунарњо – меъморї, наќќошї, мусиќї ва шеър њампайванд 
шуморид ва аз нусхањои хаттии асри 17 (махсусан нусхаи 
“Зафарнома”-и Шарафиддин Алии Яздї) маълум мешавад, ки 
рассомони моњири мањаллї ба офаридани дањњо намуд 
миниатюрањои олиљаноб ќодир гардиданд. Дар њамин асарњои 
тасвирї наќши мусиќачиён, њофизон ва дигар њунармандон љои 
махсус дорад. 

Аммо дар њар сурат, асри 17 давраи оѓози парокандагињо ва 
харобињо ба шумор мерафт. Дар њар ду марказњои бузурги фарњангї 
– Бухоро ва Балх илми мусиќї ва доираи фаолияти мусиќидонон 
бештар дар доираи танги ањли дарбор маъмул гардида буданд ва 
албатта, комилан ба завќи онњо мувофиќат мекарданд. Дар њамин 
давра ва андаке баъд - дар нимаи аввали асри 18 низ, чуноне ки 
болотар ќайд намуда будем, дар маљмўъ зиёда аз 70 номгўй 
рисолањои мусиќї эљод карда шуданд, ки мазмуни онњо гуфтан 
мумкин аст, кулли љанбањои амалї ва эљодии њунари мусиќии ин 
давраро ифода карда тавонистаанд. Мутаассифона, бояд иќрор шуд, 
ки на њамаи ин рисолањо арзиши илмї ва таърихї доранд, зеро дар 
бисёр њолатњо аз мазмуни онњо бармеояд, ки муаллифони онњо 
шахсони аз илми мусиќї дур мебошанд ё худ бо айби хаттотон дар 

матни онњо иштибоњњои зиёд, такрорњо ва услуби "њаваскорона" 
мушоњида карда мешавад.373 Бо вуљуди ин, нафари мусиќидон ва огоњ 
аз таърихи илми мусиќї метавонад аз авроќи ин намуд рисолањо низ 
маълумоти муфиде барои худ пайдо намояд. 

Дар сањифањои ин рисолањо, ки муаллифони аксарашон 
номаълуманд, тибќи анъана масоили Дувоздањмаќом, баёни 
хусусияти шўъбањои он, тартибу одоби муѓанниён, тарзи иљрои 
маќомњо шарњ дода шудаанд. Моњияти махсуси таърихии ин 
катибањо дар он аст, ки ќариб њамаи онњо фарогири намунањои зиёди 
матнњои маќомњо мебошанд ва мањз аз њамин нуќтаи назар маъхази 
бењтарини таърихи мусиќї ба шумор мераванд. Чуноне ки болотар 
зикр намуда будем, яке аз хусусиятњои матни маќомњо – ин аз љониби 
сарояндагон истифода карда шудани  рубоиёту байтњои оддии халќї  
ба шумор меравад. Дар рисолае, ки нусхаи он  тањти раќами В-
2905:1997 (иборат аз 22 вараќ) дар хазинаи шўъбаи Санкт-Петербурги 
Институти шарќшиносии Россия мављуд аст, матнњои зеринро аз 
намунањои осори халќї дучор гардидан мумкин аст: 

 
  Оњанги Њусайнии Аљам: 
 
  Эй ман фидои рўи ту, ощуфта чун гесўи ту, 
  Љони ман, сад њамчу ман, имонам, 
  Бодо фидои мўи ту.... 
 
Дар њамин рисола намунањои зиёди осори эљодиёти мардумї 

(албатта, мумкин аст, ки онњоро худи сарояндагон низ сохта бошанд), 
ки дар онњо “алфози таѓаннї” – ба монанди “яло, яллало, оњо љонам, 
тарале, дар тан" оварда шудааст. Баъдан маълум мегардад, ки мањз 
њамин гуна калимоти “ёридињандаро” созандањои Бухоро дар аснои 
иљрои силсилањои “мавригї” хеле васеъ истифода менамудаанд. 

Яке аз рисолањои маъруфи аср ин “Замзамаи вањдат”-и Боќиёи 
Ноинї ба шумор меравад ва ўро аз мусиќидонони маъруф ва 
таснифсозони замони Шоњ Аббос меноманд. Тибќи ахбороти 
сарчашмањо, Ноинї муддате дар Њиндустон низ зиндагї намудааст ва 
шояд чунин номгузорї кардани рисолааш низ ба њамин хотир бошад. 
Дар “Таърихи мусиќии Эрон”- и Њасан Машњун порчае аз ашъори 
Боќиёи Ноинї оварда шудааст: 

 
  Њама њосили љањонро ба нишот сарфи дил кун, 
  Бар кофару мусулмон бинишину сулњи кулл кун... 
 

 
373 Ин хулоса танњо ба он рисолањое дахл дорад, ки баъд аз Дарвеш Алї эљод карда 
шудаанд. 

Аммо моњияти асосии ин рисола дар он аст, ки муаллиф 
падидањои мусиќии мардуми форсзабон ва њиндуро мавриди муќоиса 
ќарор додааст. Дар сарчашмањо оиди дар Бухоро будани Ноинї 
маълумоте нест, вале аз мазмуни асар аён аст, ки Ноинї бо осори 
мусиќии Наљмиддин Кавкабии Бухорої ошноии тамом доштааст ва 
чандин карат номи ўро зикр намуда аз осораш иќтибосњо меорад.374 

 Ин љо бояд ќайд намуд, ки албатта, шўњрати осори илмии ба 
мусиќї бахшидаи муаллифони Бухоро – Кавкабї ва Дарвешалї ба 
зудї метавонист ба Исфањону Табрез бирасад, вале мутахассисони  
соњаи манбаъшиносї мўътаќиданд, ки  дар асрњои 17-19 аксари кулли 
рисолањои мусиќиро мањз устодони Мовароуннањр офаридаанд. 

Дар баробари рисолањои машњур, ки имрўз аз љониби 
муњаќќиќон муаррифї карда шудаанд, метавон номгўи дањњо 
рисолањои дигарро низ номбар намуд, ки дар мазмуну мундариљаи 
онњо масоили илми мусиќї, таркиби маќомњо, таълиф ва иљрои 
мусиќї равшан инъикос гардидаанд. Ин љо метавон рисолањои “Дар 
баёни Дувоздањмаќом”-и Хоља Абдуррањмони Ѓазнавї (а.17), “Дар 
баёни истимоъи асвоти хуб”, “Рисолаи маќомот”, “Рисолаи 
Шашмаќом”-и Мўсохољаи Туркистонї (а.19), рисолаи “Наѓамот”-ро 
номбар намуд, ки теъдоди онњо аз сад мегузарад. Дар ин байн яке аз 
машњуртаринашон – ин рисолаи Шашмаќом (муаллифаш номаълум) 
ба шумор меравад, ки дастхати он дар захираи Институти 
шарќшиносии Ўзбекистон мањфуз аст. 

Њаёти мусиќї на танњо дар марказњои бузург, балки чуноне ки 
болотар ќайд намуда будем, дар водињои дур аз Бухоро – дар Рашту 
Хатлон ва Бадахшон батадриљ идома меёфт. Яке аз сифатњои хоси 
маданияти мусиќии тољикон дар он аст, ки дар кўњистон суруду 
таронањои мардумї,  замзамањои љашну идњо, бештар аз љониби 
занон иљро карда мешуданд. Вазъи иљтимоии мардум чунин буд, ки 
тарбияи кўдакон, ба онњо забону адабро омўзонидан асосан дар дўши 
занњо ќарор дошт. Имрўз низ олимони фолклоршинос ќадимтарин 
сурудњои мардумиро мањз аз забони занњо сабт мекунанд, зеро чуноне 
ки маълум аст, дар оила аз навои рўњангези “Алла” сар карда, то 
байтњои лирикии идона ё худ сурудњои њузнангези шикоятї – њамаи 
ин оњангњоро мањз занону духтарон тараннум мекарданд. Яке аз 
сурудњои ќадимтарини тољикї, ки имрўзњо низ дар Бадахшони 
Тољикистон маъмул аст, суруди мањзуни “Даргилик” мебошад, ки 
онро модарон аснои гусели  духтарашон аснои тўи арўсї иљро 
менамуданд. 

Мусиќї ва суруд дар зиндагии мардуми Бадахшон наќши хоса 
дорад. Дар ин мавзеъ аксари кулли маъракањои оилавї, љамъиятї, 

 
374 Матни кириллии ин рисола дар китоби «Наѓмаи ниёгон» (Душанбе,1988) аз 
љониби А.Раљабов тањия ва нашр карда шудаст. 

тўю сур, мотаму азо њатман бо иштироки мусиќачиён ва иљрои суруду 
навоњои муносиб баргузор мегарданд. Дар Бадахшон махсусан наќши 
сози даф дар тўю маросимњо ањамияти хоса дорад, дафњоро одатан 
занњо менавозанд ва ансамбли занони дафнавоз як намуд зарбу усули 
махсусро доро мебошад. Дар хонањои помирї, аснои баргузории ин ё 
он маърака, ки дар он њамаи хешу табор, дўстону њамсояњо гирд 
меоянд, тавассути сурудхонињо, дафзанї, раќсу бозї чунон фазои 
гуворо ва рўњияи нек пайдо мешавад, ки соатњои дароз марду зан, 
кўдакону наврасон якљоя хурсандї менамоянд. Муњаќќиќон доир ба 
ин базмњои хонагии мардуми Бадахшон чунин ќайд намудаанд, ки 
шояд аз таъсири мусиќї ва суруду таронањо бошад, ки аслан аснои ин 
маъракањо ягон намуд норизої, кашмакаш ё љанљол ба миён намеояд 
ва фазои мењрубонї ба њамдигар то ба охири маърака боќї мемонад. 

Дар баробари таъсиси хонигарињои Бухоро, Хева ва Хўќанд ва 
тамоюли аз њам људошавии падидањои фарњангї – шеъру мусиќї, 
наќќошї ва ѓ., дар маданияти Бухоро тавассути рушди муносибатњои 
тиљоратї бо Њиндустон ангезањои нав ба нав ворид мешаванд. Ин 
замон дар Њиндустон шоираи маъруф Зебуннисо (1839-1702) зиндагї 
ва эљод менамуд ва ашъори ў вирди забони мардуми њунарманд 
гардида буд. 

Дар доираи фарњангии хонигарии Хўќанд бошад, як намуд 
омехташавии суннатњои мусиќии мањаллї бо падидањои њунарии 
мардуми њамљавор – ќирѓизњо, уйѓурњо ба амал меояд, ки осори он то 
ба имрўз аз байн нарафтааст. 

Дар таърихи пурталотуми халќи тољик асри 18 њамчун як давраи 
ба амал омадани таѓйироти љиддии сиёсї, иљтимої ва фарњангї ба 
шумор меравад. Марказњои фарњангї – Бухоро ва Хева зи нав дучори 
њамлаву љангњо ќарор мегирад. 

Вазъияти дохилї низ муташанниљ буд ва мардуми оддї, 
дењќонону косибон аз дасти ѓосибони бодиянишин азият 
мекашиданд. Дар тамоми њудуди мамлакат ќашшоќиву бенавої 
њукмфармо буд. Муаррихон ба ин вазъияти ногувор бањо дода, чунин 
ќайд менамоянд, ки аз бенизомиву фосиќї ва худсарињои 
аштархониёни охирин њаёти иљтимої ва фазои фарњангї рў ба 
таназзул нињода буд. Фањмост, ки дар чунин шароит њунари волои 
мусиќї ва фазои њунарварї танњо дар дохили чорчўбањои дарбор ва 
маљлисњои айшу ишрати њукмдорон маъмул гардида буд.  

Гарчанде ањли њунар дар ин замон як намуд гурўњњои кўчаки 
њирфаї таъсис дода, гўё дар он манфиатњои касбї, њунарї ва 
иљтимоии хешро њифз карданї мешуданд, вале дар асл аксари кулли 
њунармандон танњо барои хизмати дарбор ва мутобиќи завќи пасту 
бешармонаи њокимон њунарнамої мекарданд. Дар Бухоро шояд 
љавобан ба тазйиќи мутаассибон ва хеле њам васеъ пањн гардидани 
хурофот, ањли њунар расму оинњои махсусеро дар доираи фаолияти 

гурўњњояшон љорї менамоянд. Зери таъсири расми сўфиёна, ањли 
њунар низ ба риояи анъанањои "пир-муршид" (аниќтараш - "устод-
шогирд") таваљљўњи хоса зоњир менамоянд. Дар њамин давра 
устодони забардасти њунари мусиќї аснои ба воя расидани 
шогирдонашон маъракаи "камарбандї" (камарбандон ё миёнбандон 
низ мегуфтанд) ташкил мекарданд ва зимни он гўё ба шогирдон ба 
олами њунар дуои "роњи сафед" медоданд. Њамчунин маълум аст, ки 
дар байни  мењтариён (мусиќачиён) як навъ оиннома низ вуљуд дошт 
ва кулли љанбањои фаолияти онњо мувофиќи њамин оиннома сурат 
мегирифт.375 

 Дар худи њамин давра ба матнњои мусиќии классикї намунањои 
ашъори шоирони туркзабон навбат ба навбат ворид карда мешуданд, 
зеро дар сатњи болоии њукмдорон намояндагони турк хеле зиёд 
гардида буданд. 

 Осиёи Миёна, ки гўё як муддати кўчаки таърихї (дар асрњои 16-
17) нисбатан ором гардида буд, дар ин давра зери њуљуми Нодиршоњ 
(соли 1740) ќарор мегирад. Аввалин шуда ба пешвози Нодиршоњ 
Муњаммадрањимбий – писари Муњаммадњакими  атолиќ бо таъзими 
итоат мебарояд ва Бухоро ба итоати Нодиршоњ медарояд.  Аммо дере 
нагузашта (соли 1747)  Нодиршоњ ба ќатл мерасад ва дар Бухоро  
давраи њокимияти силсилаи Манѓития оѓоз мешавад. 
Муњаммадрањимбий дар натиљаи мубориза бо ќабилањои 
бодиянишини ўзбек ва нисбатан ором намудани мухолифатњои 
федалони мањаллї ба тахти Бухоро мешинад. 

 Манѓитњо – ин њамон силсилае, ки то соли 1920 (аввали асри 20) 
дар Бухоро њукмронї намудаанд ва тамоми падидањои фарњангї, 
иљтимої, сиёсї ва иќтисодии давлатдории Бухоро ва албатта, атрофи 
дуру наздики он бо номи њамин силсила вобаста гардид. Манѓитиён 
дар андаке муддат Њисор, Самарќанд, Душанбе, Шањрисабз, 
Тошкандро забт намуда одамони худашонро њоким таъин намуданд. 
Шањрњои Ўротеппа,  Хуљанд, Љиззах нисбатан мустаќил боќї 
монданд. Мулкњои кўњистон – водии Кўлоб ва Њисор, Панљакент, 
Мастчоњ дар ин давра истиќлолияти нисбии худро нигоњ дошта 
меомаданд. 

Дар њамин вазъият таи муддати ќариб дусад сол фарњангу адаб, 
мусиќї, шеър, илм ва дигар намудњои њунарњои зебо зери таъсири 
бевоситаи салтанати манѓитињо мавриди рушд ва инкишоф ќарор 
гирифтаанд. Аз њокимони пешина – аштархонињову шайбонињо яке аз 
мероси нанговар - ин пайваста ба айшу ишрат машѓул будан ва 
пайваста халќи оддиро дар зери шиканља ќарор додан буд, ки ин 
мероси номаъќулро манѓитиён бо љањди тамом соњибї карданд. 

 
375 Як нусхаи чунин оинномаи мењтариёни Бухоро дар хазинаи Осорхонаи 
маданияти мусиќии ба номи М.Глинка (ш.Москва) мањфуз аст.  

Мањз дар њамин давра Шашмаќом куллан ташаккул ёфта, ба 
силсилаи мустаќили  мусиќии классикии шарќї табдил меёбад.  Ќайд 
намудан зарур аст, ки дар худи њамин давра дар Эрон низ силсилаи 
Њафт дастгоњ (дар он давра "маќом" меномиданд) ташаккул меёбад. 

 Баъзан чунин рух медињад, ки адабиётшиносон, олимони соњаи 
фарњанг аз он дар тааљљуб мемонанд, ки чаро  як идда порчањои 
Шашмаќом “Муѓулча” ном дорад. Таърихи ба вуљуд омадани баъзе 
мушоњидањои сатњї оид ба “Муѓулча” чунин аст. 

Дар аввали асри 20 композитор ва мусиќишиноси рус Н.Миронов 
дар Самарќанд роњбари яке аз муассисањои хеле бонуфузи фарњангї - 
Институти илмї тадќиќотии њунаршиносї буд. Ин шахс обрўи хеле 
баланд дошт ва барои дањњо њунармандони љавони тољик њаќќи 
устодї  њам дошт. Н.Миронов соли 1931 ба Сталинобод сафар 
намуда, дар кори "Слети якуми умумитољикии мусиќачиён" иштирок 
ва роњбарї мекунад ва дар њамин рўзњо бо шунидани намунањои 
оњангњои "муѓулча" ба хулосае меояд, ки гўё ба мусиќии тољикон 
осори оњангу таронањои муѓулї ворид гардидааст. Маълум аст, ки 
чунин  хулосаро Миронов танњо аз рўи номи оњанг баровардааст.376 

 Вале аслан набояд фаромўш кард, ки давраи нињоии ташаккули 
Шашмаќом мањз ба давраи  салтанати манѓитињо алоќаманд аст ва ба 
њамагон маълум аст, ки манѓитињо аслан аз зоти муѓулњо мебошанд. 
Болотар ќайд намуда будем, ки ањли њунар – сарояндагону 
таснифсозон, бастакорон ва мутрибон кўшиш менамуданд, ки ба 
завќу шавќи њокимони давр намунањои мувофиќ эљод намоянд, шояд 
аз њамин сабаб дар сохтори маќомњо бобњои “Муѓулча”, “Ќашќарча” 
пайдо шудаанд. Дар соњаи мусиќишиносї ин аќида чандон обрў 
надорад, зеро ин љо номњои боло зикр карда шуда асосан на ба 
маъниву мазмун, балки комилан ба навъи махсуси зарб –усули дойра 
тааллуќ дорад. Дар њар сурат, шояд номњои муѓуливу ќашќарї – ин 
нишонаи фарох будани љуѓрофияи ташаккули Шашмаќом аст, на 
ифодаи таъзим ба амирони манѓитї, зеро дар системаи оњангии 
Шашмаќом иборањо, ё худ истилоњоти вобаста ба номњои љуѓрофї 
хеле зиёд дучор мешаванд (ба монанди Ироќ, Ушшоќи Самарќанд, 
Ироќи Дарвоз, Ироќи Бухоро, Аљам, Њиљоз, Фарѓонача ва ѓ.). 

 Барои исботи ин аќида метавон дар мадди аввал ѓазалњоеро 
мисол овард, ки бо оњанги Муѓулча  суруда мешуданд, зеро ѓазалњои 
шоираи шањир Зебуннисо (Оњ, аз он умре, ки сарфи лоларухсоре 
нашуд...) дар Муѓулчаи Сегоњ, ва Муѓулчаи Наво (Рангомези хаёлам, 
хона рангин кардаам...) ё худ ѓазали Фурўѓї дар Муѓулчаи Дугоњ (Як 
шаб охир домани оњи сањар хоњам гирифт...) бо номи оњангии ин 
бахшњо ягон иртиботи мазмунї, маънавї, эстетикї надоранд. Лекин 

 
376 ниг. О.Л. Данскер. Собирание и изучение таджикской народной песни. // 
Сборник статей посвященных искусству таджикского народа. Сталинабад, 1956, 
стр.93. 

бояд иќрор шуд, ки боби хеле њам хушоњанги маќоми Бузрук – Наср 
(ин ном боб дар њамаи маќомњо мављуд аст) аз чї сабаб бошад, ки 
“Насруллої” ном гирифтааст. Аз эњтимол дур нест, ки шояд ин тариќ 
номгузорї ба хотири амир Насруллои манѓитї (солњои амораташ 
1826-1860) сурат гирифта бошад, зеро ин намояндаи манѓитиён тибќи 
хулосаи муаррихон (аз љумла А.А.Семенов) хеле хунрез ва љаллоди 
номї буд. Театршиноси маъруф М.Рањмонов низ дар чунин аќидааст, 
ки порчаи созии “Мухаммаси Насруллої” низ (аз маќоми Бузрук) 
мањз ба Насруллохони манѓитї бахшида шудааст. 

Ин намуд расми ба њокимони давр бахшида шудани оњангњои 
классикї махсусан дар Хоразм, дар замони њукмронии Муњаммад 
Рањимхон ављ гирифта буд. Ў табъи шоирї низ дошт, созњои мусиќї 
менавохт, оњанг эљод мекард ва бо тахаллуси  “ Феруз” ѓазал 
менавишт. Аз ин љост, ки  дар доираи оњангњои классикии хоразмї 
“Саќили Феруз”, “Мухаммаси Феруз”, инчунин  суруди машњури 
“Феруз” эљод карда шуданд. 

Аз љониби дигар, ёдовар мешавем, ки дар рисолањои ќадимии 
ќабл аз давраи манѓитиён, хусусан дар рисолањое, ки айнан дар 
Бухоро ва аз љониби устодони забардасти Бухоро офарида шудаанд, 
ягон маротиба оњангњоеро тањти номи Муѓулча ё Ќашќарча дучор 
нагардидаем, пас метавон хулоса намуд, ки ин асарњо мањз дар давраи 
салтанати манѓитиён ва тибќи завќу талаботи онњо сохта шудаанд. 

Бањсњо дар хусуси сарчашмаи пайдоиш ва ташаккули яке аз 
падидањои хеле њам зебои мусиќии Бухоро – мавригихонї низ њанўз 
давом доранд. Маълум аст, ки ин анъана нахуст дар Бухоро хеле 
ривољ ёфта, баъдан ба мусиќии мардумии шањрњои дигар низ таъсири 
намоён гузоштааст. Унсурњои шинохташавандаи мусиќии навъи 
мавригихонї то имрўз дар суруду таронањои мардумии водии Њисор, 
Ќаротегин, Зарафшон баръало дида мешаванд. Бино ба маълумоти 
Н.Миронов, дар анљумани аввалини мусиќачиёни тољик, ки 15 
феврали соли 1931 дар Сталинобод баргузор гардида буд, яке аз 
њунармандон - ањли дењаи Ќаратоѓ Саид Ќодирзода якчанд 
намунањои мавригиро иљро намудааст. 

 Мавригї аз љињати сохтор мисли шўъбањои алоњидаи маќомњо ё 
худ анъанаи фалакхонї шакли силсилавї доранд ва аз якчанд 
бахшњои ба њам пайванд иборат мебошанд. Номи ин бахшњоро 
"Шањд" (саршавї), "Сархона", "Гардони Сархона", "Фуроварди 
Сархона" мегўянд ва тибќи анъанаи устувор ин силсилањо бо "Уфар" 
(оњангаш - шўхи раќсї) хотима меёбанд. 

Услуби мавригї, таронањо ва намунањои зиёди он дар эљодиёти 
сарояндаи маъруфи тољик, устод Акашариф Љўраев мавќеи хосро 
соњиб гардидааст. Ин муѓаннии мумтоз, ки аз кўдакї аз падар мањрум 
гардида буд, њанўз дар овони дањсолагї дар дарбори тўќсабо 
Иззатшо Мазњаб (яке аз мансабдорони Дарвоз), ки худ шоир ва 

мусиќидони асил буд ва  чанг низ менавохт, санъати сарояндагиро 
азхуд намудааст. Шарифи љавон дар дарбор хизмат мекард ва ба 
ивазаш ба гуфти худаш танњо "чою нону ѓазал" медоданд.  Устоди 
дигари Акашариф Мирзо Ѓулом ном њунарманди касбї буд, ки ў дар 
навбати худ як муддат дар Самарќанд аз Њољї Абдулазиз сабаќи 
маќомхонї бардоштааст. 

Мегўянд, ки Акашариф замоне дар Самарќанд зиста, аз устодони 
машњури ин шањр санъати маќомхониро азбар намудааст ва шояд аз 
њамин сабаб баъзан чунин менамояд, ки гўё Акашариф њамон 
замонњо репертуари мавригихонњоро низ азхуд карда бошад, аммо 
доир ба ин масъала маълумоти даќиќ ба даст наомадааст, њатто дар 
маќолаи хеле муфассали О.Л.Данскер бахшида ба њаёту фаолияти 
эљодии Акашариф Љўраев соли 1960 нашр гардидааст, дар ин хусус 
чизе гуфта нашудааст.377  

Вале бояд эътироф кард, ки “Чањорзарб”-и Акашариф сюитаи 
нодир ва нотакрор аст, онро мањз худи њофиз зимни истифода аз 
услуби мураккаботи ќадимї (мураккабхонињо), ки аз љумла дар воњаи 
Дарвоз низ маъмул буданд, эљод кардааст. Масалан, бояд гуфт, ки 
дар репертуари мавригихонњои Бухоро гарчанде сурудњое бо номи 
Чорзарб дучор мегардад, вале дар онњо силсилаи“Чањорзарб” дар 
чунин шакли мукаммали сюита вуљуд надорад. Аммо дар рисолањои 
ќадимии мусиќї оид ба ин намуд зарб (ё худ мураккабот) маълумоти 
зиёде оварда шудааст.378  

Фолклоршиноси маъруфи тољик Р.Амонов айёми љустуљўи 
таронањои мардумї дар водии Зарафшон як намунаи хеле њам нодир - 
матни овозхонињои мавригихонњои Бухороро пайдо намудааст: 

   
  Тоќи абрўи ту сармашќи кадом устод аст, 
  Чини пешониат аз бањри дилам бедод аст. 
 
Шоири тољик Убайд Раљаб доир ба њамин байт изњор намудааст, 

ки шакли дурусти он, ки дар диёри Рўдакї машњур гаштааст, чунин 
аст:  

 
  Чини пешонии ту ишвагару бедод аст 
  Тоќи абрўи ту сармашќи кадом устод аст.379 

 
377 Данскер О.Л. Народный певец Шариф Джураев., в сб.: Искусство таджикского 
народа, вып.2, Сталинабад -1960, стр. 35-60 
378 "Чорзарб"-ро сюита ном кардани Ака Шариф бесабаб нест. Аслан истилоњи 
"сюита" (дар мусиќии аврупої - асари иборат аз якчанд ќисм) аз калимаи арабии 
"савт" (талаффузи андалусї - "сут") баромадааст. Дар системаи мусиќии шарќї 
"савт" - айнан њамин гуна асарњои бисёрќисмаро меноманд ва ин истилоњ баъдан 
тавассути Испания ба Фаронса рафтааст (А.Н.). 
379 Убай Раљаб. Баъзе камбудињои як китоби хуб.// Шарќи сурх. № 1- 1959, сањ. 140 

Аз муќоисаи њардуи ин вариантњо  аниќ мегардад, ки ин рубоии 

машњур, ки онро ќариб њамаи мавригихонњои Бухоро пайваста дар 
репертуарашон љой медињанд, дар болооби водии Зарафшон аз ќадим 
маъмул гардида будааст. 

Мавригихонї – системаи таронаву оњангњоест, ки дар Бухоро аз 
љониби њунармандони њирфаї - “мавригихонњо” иљро карда 
мешаванд. То ба замони мо шеваи андаке эронии ин таронањо боќї 
мондааст, пас савол ба миён меояд, ки ин услуби хос ва барои 
мардуми тољик гуворо аз куљо сарчашма гирифтааст. Гап дар сари он 
аст, ки яке аз амирони манѓитї – Шоњмурод тањти шиори “љињоди 
муќаддас бар зидди шиањо” доим ба љониби  Хуросон лашкар 
мекашид ва дар охир шањри Марвро тамоман ба хок яксон намуда 
мардуми онро ба Бухоро овард.380 Бо ин амали нангин Шоњмурод на 
фаќат шањри њамонрўзаи Марв, балки як шоњсутуни фарњанги асили 
тољикро, ки таи садсолахо – њанўз аз давраи тоисломї  ба сифати 
шоњиди баландќомати  фарњанги ќадимї побарљо буд, фурў нишонд. 
Марв садсолањо маркази бузурги тиљоратї ва сиёсии Хуросон ба 
шумор мерафт ва пас аз харобкорињои Шоњмурод гуфтан мумкин аст, 
тамоман ба коми таърих фурў рафт.  

Вале, хушбахтона ва мисли њамеша, нерўи бузурги аќлонї ва 
зењни фарогири миллати тољик имкон надод, ки мањсули эљоди 
њазорсолаи халќ комилан аз байн равад. Суруду оњангњои Марв – 
ватани Борбади Марвазї дар андаке муддат бо њар гуна сабаб ва њар 
гуна васила ба Бухоро  ва манотиќи атрофи он (аз љумла ба 
Ќаротегину Дарвоз, водии Њисор) интиќол ёфтанд ва минбаъд мањз 
дар њамин шањру водињо  маъво гирифтанд.381 

Дар Бухоро, ки аслан аз ќадим шањри ба истилоњи кунунї - 
“интернасионалї”- ба шумор мерафт, тоифаи зиёди ањолии Марв ва 
умуман, мардуми эронитаборе  пайдо мешаванд, ки шеваи 
гуфторашон, суруду таронањояшон андаке аз мусиќии мањаллї фарќ 
мекард. Минбаъд, мавригихонњо ба маъракањои мардумї, тўю 
тамошоњо ва баъзан њатто ба доираи њарами амирон низ роњ пайдо 
намуданд ва пайваста оњангњои шўху дилхушкунанда месароиданд. 
Муњаќќиќи маъруфи санъати театрї ва мусиќии мардумии халќи 
тољик, устод Низом Нурљонов солњои зиёд доир ба фаолияти эљодї ва 
репертуари созандањову мавригихонњои Бухоро тањќиќот бурда, 

 
380 Тољикон, сањ.577 
381 Дар аввали солњои 20-уми асри 20 олими маъруфи рус В.А.Успенский ба Марв 
барои љамъоварии намунањои мусиќии мардумї сафар карда буд. Аз навиштањо, 
ёддоштњо ва намунањои сабти сурудњо маълум мешавад, ки дар ин айём дар байни 
ањолии Марв аз мусиќии тољикї умуман заррае вуљуд надорад (ниг. Ян Пеккер. 
«В.А.Успенский». Тошкент, 1959) 

натиљаи мушоњидаву сабтњои хешро дар китобњояш зикр 
намудааст.382  

Оѓози асри 19 дар њаёти фарњангї ва иљтимоии мардуми 
кўњистони тољик боз њам таѓйироти љиддї ворид намуд. Маълум аст, 
ки дар ин давра водии Фарѓона аз њуљумњои Нодиршоњ ва умуман аз 
љанљолњои бузурги минтаќа андаке дар канор воќеъ гардида буд. 
Хони Хўќанд Олимхон дар таърих шояд аввалин шуда ба водии 
Фарѓона теъдоди зиёди тољикони  Ќаротегину Дарвоз ва Шуѓнонро 
оварда, аз њисоби онњо дастаи махсуси низомї таъсис дод. Ин амал 
бо маќсади васеътар намудани њудуди хонигарї ва њифзи амнияти 
худаш иљро карда шуда буд. Баъдан бародари  ў – Умархон (солњои 
њукмрониаш - 1810-1822) айнан њамин гуна сиёсати љалби ањолии 
тољикро идома дод ва  пас аз чанде писари Умархон – Муњаммадалї  
мулкњои Дарвоз, Ќаротегин ва Кўлобро низ ба тасарруфи худ 
даровард. Дар њамин давра муносибатњои иљтимої ва фарњангї 
миёни њавзаи адабї-њунарии Дарвозу Ќаротегин ва водии Фарѓона 
ављ мегирад ва зимни он дар кўњистони дурдасти Тољикистон созњои 
мусиќии дутор, (аниќтараш – дутори калон ё дутори парда), панљтор, 
танбўр, ѓижжак васеъ маъмул мешаванд. Дар Ќаротегин ва водии 
Њисор намунањои мусиќии классикї – шеваи сарояндагони Хўќанду 
Фарѓона низ тарѓиб мегарданд ва шоирон ба вазнњои Шашмаќом 
ѓазалњои нав меофаранд. 

Дар нимаи якуми асри 19 яке аз шоирони маъруфи замон - Мулло 
Раљаб Парии Њисорї (ваф.1854) зиндагї ва эљод намудааст, ки 
ашъори ў дар репертуари сарояндагони маъруф ва маќомхонони 
асили Бухоро низ ворид гардида буданд. Аз љумла бояд ёдовар 
гардид, ки ѓазали маъруфи ў бо матлаъи: 

 
  Боварам н-ояд, ки имшаб ёр ояд дар барам, 
  Дар барам ояд, бубинам, то биёяд боварам... 
 
ба матни "Ќашќарчаи муѓулчаи Дугоњ" ворид гардидааст, ки то 

имрўз сарояндагони Шашмаќом онро мањз бо њамин ѓазал иљро 
мекунанд. Дар водии Фарѓона сарояндагони мусиќии классикї 
намунањои зиёдеро аз ашъори шоири маъруф Гулхании Ќаротегинї 
низ месуруданд, ки бо ду забон - тољикї ва ўзбекї менавишт. 

 Њамчунин дар Самарќанд ва Бухоро, дар охири асри 19 ва аввали 
асри 20 шўњрати беандозаи шоири ширинкалом Туѓрал (тав.1864) ва 
ѓазалњои навоофарини ў ба оњанг дароварда мешаванд. Туѓрал, ки аз 
илми мусиќї, нозукињои санъати Шашмаќом огоњии хуб дошт, ѓазал 

 
382 Ниг.: Н.Нурджанов. Театральная и музыкальная жизнь столицы государства 
Саманидов. Душанбе, 2001., З.Таджикова. К вопросу о музыкальных традициях 
бухарских мавригихонов.// Борбад и традиции культуры. Душанбе, 1989., стр.166-
176 

ва соќиномањо низ эљод мекард, вале мутаассифона дар давраи 
љамъоварї ва нашр намудани матнњои Шашмаќом намунањои 
ашъори ў вориди силсила нагардиданд. Туѓрал дар шоирї худро  
шогирди Шамсиддин Шоњин медонист ва байни онњо муносибати 
хеле самимона мављуд буд. 

Маълум аст, ки дар Бухоро ашъори шоирони маъруфи тољик, 
фарзандони кўњистон - Исо Махдуми Кўлобї, Њољї Њусайни 
Кангуртї, Хокии Кўњистонї,  Шамсиддини Шоњин, Мулло Раљаб 
Парии Њисорї, Абдулазизи Кўњистонї, Суръати Бадахшонї, 
Хазонии Ќаротегинї, Идрисхоља Рољї, Њаљрии Кўњистонї ва дањњо 
ѓазалнависони дигар хеле маъруф гардида буданд ва бечиз набуд, ки 
намунаи осори аксари онњо вориди мусиќии Шашмаќом гардиданд. 

Аз њамин давра сар карда, дар репертуари сарояндагони касбии 
Хўќанду Фарѓона суруду таронањои кўњистонї пайдо мешаванд, ки 
намунањои зиёди онњоро баъдан (дар асри 20) олимони санъатшинос 
аз забони њофизони халќї сабт кардаанд (барои мисол якчанд 
вариантњои оњанги маъруфи тољикї – “Ќалъабандї”-ро номбар 
намудан мумкин аст, ки њанўз дар аввалњои асри бистўм дар водии 
Фарѓона маъмул буданд).  

Якчанд вариантњои навои машњури “Балљувонї”-ро, ки дар 
водии Фарѓона машњур гардида  буд, охирњои солњои 40-уми асри 20 
мусиќишиноси маъруф, яке аз шогирдони Њољї Абдулазиз, устод 
Юнус Раљабї ба нота гирифта ба љилди аввали силсилаи “Мусиќии 
халќии ўзбекї” ворид намудааст.383 Аз эњтимол дур нест, ки  
намунањои ин оњангро шояд ягон нафар аз муњољирони ќаротегинї ба 
Фарѓона оварда бошад. 

Ин љараён – яъне ба водии Фарѓона кўч бастани ањолии 
Ќаротегин, баъдан дар нимаи дуввўми асри 19 боз њам ќавитар 
мегардад, зеро дар ин давра мардуми зиёд барои кор ба заводњои 
пахта ва дигар намуди фаолият аз кўњистон тариќи аѓбањо ба водии 
Фарѓона муњољират мекарданд. 

Чуноне ки маълум мешавад, дар  тўли охири асри 18 ва асри 19 ба 
њайати хонигариву аморатњои мухталиф ворид шудани заминњои 
тољикнишин ба њукми анъана медарояд ва дар њамин гуна шароит 
оид ба рушду такомули анвои њунарњо, илм ва адабиёт сухан рондан 
хеле душвор ба назар мерасад. Ин замон љараёни эљоди рисолањои 
мусиќии характери илмї дошта ќариб тамоман ќатъ мегардад ва ба 
ивази он боз њамон суннатњои љамъоварии ривоятњои забонзада ва 
омехта бо асотиру афсонањо эњё мегарданд. Таърихшиноси маъруфи 
тољик А.Мухторов доир ба яке аз ин гуна сарчашмањои гўё 
мусиќишиносї - "Зиннат-ул-маљолис", ки онро дар нимаи аввали асри 
19 дар Самарќанд як хаттоти ўротеппагї рўйнавис намудааст, чунин 

 
383 Ниг. Ўзбек халќ музикаси. Љ.1, Тошкент, 1955, сањ. 365 

навиштааст: "дар ин китоб таърихи башарият аз замонњои ќадим 
таќрибан то асри 16 ба шакли наќлу ривоят ва њикоёт ба забони 
нисбатан оммафањм баён ёфтааст". Дарвоќеъ, аз мазмуни ин рисола 
маълум мегардад, ки муаллиф  ривояти чї гуна аз устухонњои косаи 
сари гўсфанд сози мусиќї офаридани Фисоѓурс (Пифагор) ва 
ривоятњои дигарро низ наќл кардааст, аммо бояд ёдовар гардид, ки 
то ба ин замон дањњо рисолаи пурарзиши илмї офарида шуда, кулли 
чунин ривоятњои ќадимї аз сањифањои онњо барканор гардида 
буданд.384 

Баъзан муњаќќиќон дар ќатори рисолањои мусиќии аср 19 боби 
мусиќии "Матлаъ-ул-улум"-и Вољид Алихонро низ номбар мекунанд, 
вале бояд иќрор шуд, ки мазмуни бобњои ба Дувоздањмаќом бахшида 
шудаи ин ќомуси маъруф аслан аз рисолањои мутаќаддимин оварда 
шудааст. Аммо, як хусусияти хоси бахши мусиќии "Матлаъ-ул-улум" 
ин аст, ки муаллиф кўшиш намудааст, ки хусусиятњои таркибии 
маќомњоро дар муќоиса бо Рогњои њиндї шарњ бидињад. Масалан, 
доир ба истилоњи "маќом" ў чунин менависад: "маќом ба мўљиби 
истилоњи ањли Њинд ба манзалаи Рог аст".385 

Ба андешаи мо, яке аз гуфтањои Вољид Алихон оид ба номгузории 
бахшњои таркибии маќомњо љолиби диќќат аст, зеро дар тамоми 
љараёни эљоди рисолањои мусиќї танњо дар "Матлаъ-ул-улум" 
истилоњи "чањор фарзандон" дар мавриди шарњи бобњои муштаќќи 
маќомњо дучор мегарданд. Љолиби зикр аст, ки дар мураккаботи 
фалакхонии тољикї  истилоњи махсуси "чор модарон" мављуд аст, ки 
варианти мардумии ифодаи назарияи "аслу фаръ" ба шумор меравад. 

Сарчашмаи дигаре, ки он низ дар Њиндустон эљод карда шудааст, 
вале бевосита ба фарњанги мусиќии тољик алоќамандї дорад, ин 
рисолаи маъруфи "Наѓмаи Ушшоќ" (а.19) мебошад. Муаллифи ин 
рисола Мавлавї Нуруллоњ Ал-Чиштї Ас-Собирї Ал-Ќуддусї386 буда, 
мазмуну мундариљаи он ба масаъалањои самоъ, гино, шарњи њадисњои 
маъруф доир ба мубоњ будани самоъ (мусиќї), лањву лаъб, одоби 
муѓанниён, тафсири оятњои карима (вобаста ба шунидан), одоби 
ќавволон ва ѓайра бахшида шудааст. Ќайд кардан љоиз аст, ки ин 
асари хеле пурмазмун дар доираи осори мусиќишиносии асри 19 аз 
љињати њаљм ва шарњи амиќи масоили мусиќї, созњои мусиќї маќоми 
аввалро ишѓол менамояд. Чиштї дар оѓози рисола мафњуми самоъро 
(боби "Дар маънии самоъ") чунин шарњ додааст: "ва дар истилоњ 
иборат аст аз масмўъи матбўъ (шунидани садо - А.Н.), ки њадис 
шавад аз њусни савт ва каломи мавзун ва маънии луѓавии таѓаннї ва 

 
384 ниг.: А.Мухторов. Борбад ва Барбат. //"Адабиёт ва санъат", № 45, 9 ноябри соли 
1989 
385Вољид Алихон. "Матлаъ-ул-улум ва маљмаъ-ул-фунун"., сањ. 212 
386 Дар баъзе аз тањќиќоти замони мо номи ўро "Нурасади Чиштї" зикр намудаанд, 
ки комилан хато мебошад (А.Н.) 

ѓино суруд гуфтан ва овози тарабдињандаи рўњ... ва маънии урфї - 
тањрик ва тарљеъи овоз аст...миёни самоъ ва ѓино фарќи эътиборї аст 
ва ба маънї ѓиноро махсус карданд ба истимоъи ашъоре ки дар зикри 
аѓонї бошад..."387 

Дар њар сурат, бояд хотиррасон намуд, ки рисолањои болотар 
зикр гардидаи Вољид Алихон ва Нуруллоњи Чиштї хеле дуртар аз 
Бухоро - дар Њиндустон эљод гардиданд, аммо дар Мовароуннањр дар 
ин давра илму амали мусиќї аз доираи васеъи омма андаке канортар 
љой гирифта буд ва доир ба нозукињои њунари мусиќї ва наќши он 
дар љомеа касе дигар даст намезад. 

Боз даврае фаро расида буд, ки таассуби динї дар маркази 
таваљљўњи њокимон ќарор гирифт ва албатта, ин ба фаолияти эљодии 
мутрибону созандагон ва умуман ба рушди њунари мусиќї бетаъсир 
буда наметавонист. Шояд айнан дар њамин лањзаи шикастпазирии 
таърихи бузурги фарњанги мо њунари мусиќии њирфаї бештару 
амиќтар ба њунари дарборї табдил ёфтааст.  

Шоири маъруф, орифи замон Мирзо Абдулќодири Бедил ин 
замон дар Њиндустон зиндагї ва эљод менамуд, вале дар сарзамини 
Бухоро  бештар зоњиран ба услубњои эљодии ў таќлид мекарданд. 

Дар мадрасањои бузурги Бухоро тибќи фармони њокимони ваќт 
мисли пешина илмњои риёзиёт (ки фарогири илми мусиќї низ буд), 
адабиёти бадеї, њайъат минбаъд омўзонида намешуданд. Дарсњо ба 
забони арабї мегузаштанд, вале хушбахтона, забони тољикї (дар 
мактабњо дарсњо ба тољикї баргузор карда мешуданд) дар њамин гуна 
вазъият ягон зарра мавќеи бузурги фарњангї ва иљтимоии худро гум 
накардааст. Њамин омил сабаб гардид, ки суруду мусиќии тољикї, 
таронањои оммавї, оњангњои маросимї - чї дар сатњи дарбор ва чї 
дар байни мардум, маќоми худро нигоњ доштанд.  

Дар баробари ин, аз Ёддоштњои устод Айнї маълум аст, ки дар 
Бухоро рўзњои Наврўз дар Ширбадан базмњои бузург баргузор 
мегардиданд ва мардуми зиёде - ањли дарбор, дўкондорон ва умуман 
ањолии шањр ба ин љо љамъ омада, аз тамошои намудњои зиёди 
њунарї бањраманд мегардиданд. Устод Айнї дар "Достони сайри 
Ширбадан"  таассуроти хешро аз тамошои базм, ки "ба созу ба овозу 
раќсу суруд" оро дода шуда буд, хеле мўшикофона ва бо илњом баён 
кардааст. Ин замон дар базмњои Бухоро намояндагони санъати сирк 
(аз Русия) баромад мекарданд, ки ба устод махсусан њунарнамоии 
духтарчаи хурдакак - Нина, ки њам суруд мехонду ("ба роњи рус" - 
яъне бо мусиќии русї) њам мераќсид, хеле хуш омада будааст. 

Дар рўзњои сайри Ширбадан дар майдонњо њамчунин дастаи 
навозандагони созњои нафасии гарнизони русњо њунарнамої мекард, 
ки њайати он аз наѓорањои хурд, найњои гуногун иборат буд. Ин 

 
387 Нуруллоњ Ал-Чиштї. Наѓмаи Ушшоќ, Лакњнав,1320, сањ.9 

оркестр бино ба маълумоти маъхазњои таърихї, доимо (такрор ба 
такрор) як оњанги маъруфи тољикиро менавохтааст ва аљаб нест, ки 
ин љо сухан аз боби њамон оњанги машњур меравад, ки онро 
композитори рус М.Глинка дар асарњояш истифода кардааст. 

Дар њамин давра дар доираи фарохи жанрњои гуногуни мусиќии 
мардумї, намунањои мусиќии мазњабї – марсияхонї, таъзияхонї, 
мунољот, азон, наът ва ѓ. боз њам васеътар маъмул мегарданд. Лозим 
ба ёдоварист, ки бино ба мушоњидањои мутахассисон, мањз дар 
риштаи мусиќии мазњабї ќадимтарин хусусиятњои лањнї ва зарбии 
мусиќии миллї садсолањо бидуни таѓйир њифз карда мешуданд. 

 Аз бобњои пешина маълум аст, ки суннатњои мунољотхонї, 
наътхонї, марсияхонї дар таркиби мусиќии мардумии тољик таърихи 
хеле ќадим дорад. Аз замзамањои зардуштї то сурудњои силсилаи 
“Кини Сиёвуш”, “Кини Эраљ” ва дигар суруду оњангњое, ки характери 
марсияхонї доштанд, ин анъанањо баъдан дар Мунољот, Наът, 
Навња, Мадњия (Маддоњї), Азон ва дигар намунањои мусиќии 
мазњаби замони ислом идомаи мантиќї ва эстетикии хешро пайдо 
намуданд. Ба њамагон маълум аст, ки яке аз хислатњои асосии кулли 
намудњои мусиќии мазњабї – ин нисбатан таѓйирнопазир будани онњо 
ба шумор меравад. Бинобар ин, метавон гуфт, ки мањз дар 
хусусиятњои лањнї ва зарбии њамин жанрњо шояд ќадимтарин 
унсурњои сарояндагї ва оњангсозї мањфуз мондааст. Дар баробари 
сурудњои мазњабї, инчунин суруду таронањои маросимњои оилавї – 
арўсї (наќшхонињо, саломнома, Ёр-ёр,) низ дар мазмун ва сохтори 
оњангии худ падидањои хеле ќадими мусиќии миллиро љойгир 
намудаанд. 

Аз ќадимулайём расм шуда буд, ки барои хондани азон аз 
манорањои масољид ё аз болои бомњо мањз нафарони хушовозро 
интихоб менамуданд ва дар аксари њолат муаззинонро бо пардохти 
маблаѓи муайян ба кор мегирифтанд. Баъдан, чи хеле ки маълум аст, 
наътхонї ва мунољотхонї аз доираи мусиќии мазњабї андаке берун 
мебарояд ва сарояндагони мумтоз дар маъракаву маљлисњо 
мунољотњоро на фаќат бо матнњои мазњабї, балки бо истифода аз 
ѓазалњои  классикї низ месуруданд. Наътхонї бошад, бо мурури айём 
дар баробари Мадњия (маддоњї) ба яке аз шаклњои васеъ маъмул 
гардидаи мусиќии мардумї мубаддал мешавад ва онњоро ќариб дар 
њамаи љамъомадњо (њатто бештар дар тўю маъракањо) мардум 
соатњои дароз гўш меандохтанд. 

Дар охирњои асри 18 ва аввали асри 19 дар дохили хонигарињои 
Осиёи Миёна – Хўќанд, Бухоро ва Хева тадриљан услуб ва суннатњои 
хоси њамин мањалњо вориди доираи хусусиятњои њунари мусиќї 
мегарданд. Маълум аст, ки хони Хўќанд Умархон (худаш низ 

мусиќидон, шоир буд ва бо тахаллуси “Амирї” ѓазал менавишт)388 
барои ташкили дастаи махсуси њунармандон њатто аз Хоразму 
Бухоро устодони маќомхонро даъват намудааст. Ба таркиби маќомњо 
шеърњои шоирони зуллисонайн – Умархон, Нодира, Гулханї, 
Макнуна, Кошиф, Маъдан ворид мешаванд. Адабиёти  нимаи якуми 
асри 19-ро адабиётшинос С.Амирќулов "адабиёти давраи фољиа" 
номидааст, ки комилан дуруст мебошад, зеро дар ин давра кулли 
тазодњои иљтимої, маърифатї, иќтисодї ва сиёсї ба ављи аълои худ 
расида, гўё дар њамин давра ба њам меоянд. Масалан, бояд ёдовар 
гардид, ки дар баробари шеърнависиву мусиќиро дўст доштан, худи 
њамин Умархон, бино ба навиштањои шоира Дилшоди Барно,  дар 
"ќассобї" аз амирони Бухоро њељ фарќе надошт.389   

Аз њамин давра (яъне аз оѓози асри 19) дар водии Фарѓона 
анъанаи устодонаи маќомхонї ба расмият медарояд ва дар натиља 
дар ин минтаќа як намуд вариантњои хоси иљрокунандагї, њамчунин 
сохтори мустаќили маќомњо ба миён меоянд. Ин силсилаи маќомњои 
водии Фарѓона баъдан, дар асри 20-ум аз љониби муњаќќиќон зери 
номи “Чормаќоми Тошканду Фарѓона” муаррифї карда мешаванд. 
Дар њар сурат, аксари кулли олимони соња мўътаќиданд, ки  решаи 
асосии пайдошавї ва ташаккули ин силсиларо мањз анъанањои 
бастакорони Шашмаќоми Бухоро ва Хоразм ташкил медињад. 

Аз сарчашмањои таърихї маълум аст, ки дар њудуди водии 
Фарѓона устодони маќомхон на танњо дар доираи маљлисњои дарбори 
хонњо, балки аз он бештар дар байни мардуми оддї – дар майдонњо, 
љойњои љамъиятї (баъдтар дар чойхонањо) њамеша њунарнамої 
мекарданд. Тадриљан характери оммавї гирифтани маќомхонї аз як 
љониб иддаи хеле зиёди њунармандонро таќозо менамуд, аз љониби 
дигар бошад анъанаи пайваста дар байни мардум суруд хондан 
омили пуртаъсири як намуд “демократиякунонии” жанрњои мусиќии 
устодона гардид.  

Аз њамин љост, ки мањз дар репертуари сарояндагони водии 
Фарѓона услуби маъруфи сарояндагї - “кўчабоѓї” ва “ќаландарї” 
пайдо мегардад, ё худ як идда намунањои маќомњои классикї ба худ 
унвони “ёвої” мегиранд (масалан, “Ёвої Ушшоќ”). Театршиноси 
ўзбек М.Рањмонов ќайд намудааст, ки њатто дар сатњи дарбори 
хонњои Хўќанд сарояндагони мањаллї  мисли устодони Бухоро ва 
Хева ќоидањои устувори силсилабандї ва тариќи маљмўа иљро 
намудани маќомњоро риоя намекарданд, яъне маќомњоро танњо 
порча-порча мехонданд.390 Ин мушоњидаи муаллиф хеле боварибахш 

 
388  Дар силсилаи Шашмаќом боби «Сарахбори Наво» то ба замони мо бо ѓазали 
хеле зебои Умархони Амирї (матлааш: «Бошад ба ёди лаъли ту ушшоќ дар 
наво…»)  иљро карда мешавад. 
389 С.Амирќулов. Адабиёти тољик дар нимаи якуми асри 19., Душанбе, 1980, сањ.5 
390 М.Рахманов. Узбекский театр.Ташкент, 1981, стр.185 

аст, зеро барои маќомњоро ба пуррагї сароидан сароянда бояд аз 
мактаби хеле душвори мусиќии устодона бањраманд гардида бошад. 

 Њамчунин, бояд зикр намуд, ки мањз дар мусиќии њавзаи 
фарњангии водии Фарѓона анъанаи бо сози маъруфи сурнай иљро 
кардани маќомњо љорї мегардад. Аслан, маълум аст, сози сурнай 
(маъниаш њам маълум: аз “сур” –хурсандї ва “най”) танњо дар 
майдонњову њавлињо, рўзњои иду маросимњои хурсандї якљоя бо 
карнаю наѓорањо навохта мешуд. Имкониятњои садодињии сурнай 
(диапазони ќаторовозњояш) низ хеле мањдуд аст ва дар доираи андаке  
зиёдтар аз як октава ќарор дорад, яъне фањмост, ки бо ин соз дар 
услуби классикї иљро намудани бахшњои Шашмаќом мутлаќо 
имконнопазир аст. Аз њамин љо услуби нав, яъне бо сурнай навохтани  
шаклњои мухтасари маќомњо пайдо шудааст ва инро  “роњи сурнай” 
(“сурнай йўли”) номиданд. Ин њолат њам аз он дарак  медињад, ки дар 
водии Фарѓона суннати дар кўчаву майдонњо барои доираи васеи 
мардум  иљро карда шудани маќомњо маъмул гардида будааст. 

Дар байни мардум шўњрат пайдо намудани мусиќии Шашмаќом 
ба ўњдаи сарояндагону навозандагон масъулияти бештареро вогузор 
мекард, аниќтараш онњоро водор менамуд, ки барои ба завќу 
талаботи эстетикии доираи васеи халќ мувофиќ сохтани сурудњояшон 
иловатан кўшиш ба харљ дињанд ва шунавандаи асили худро пайдо 
намоянд. Њамин буд, ки дар майдони фарњангии водии Фарѓона 
гурўњи махсуси љомеа – мухлисон ва шунавандагони санъати 
маќомхонї ташаккул ёфтанд ва минбаъд рушди њунари маќомхонї 
дар доираи муколамаи њар ду љониб, яъне сароянда ва шунаванда 
ќарор мегирифт. Мањз дар њамин шароит ва бо риояи он вазъият, ки 
бештари ањолии хонигариии Хўќанд мардуми ўзбекзабон  ба шумор 
мерафтанд, ба матни оњангњои Шашмаќом ѓазалу мухаммасњои 
шоирони ўзбекзабон – Навої, Саккокї, Лутфї, Мўнис, Машраб, 
Увайсї, Нодира (зављаи Умархон, ў њамзамон ба тољикї низ шеър 
мегуфт)  ворид карда шуданд. Ќаблан дар Бухоро низ ањён-ањён дар 
Шашмаќом ашъори ўзбекї истифода карда мешуд, вале такрор 
мекунем, мањз дар водии Фарѓона тибќи талаботи шунавандагони 
туркзабон порчањои хоси ўзбекии Шашмаќом (чи аз лињози забони 
ашъор ва чи аз лињози услуби сарояндагї) ба вуљуд омаданд, зеро дар 
ин замон чи тавре ки мегўянд, як навъ “дархости иљтимої” (вобаста 
ба завќу шавќи шунавандагони туркзабон) ба миён омада буд.  

Масъалаи бо кадом забон ва бо кадом ашъор иљро карда шудани 
Шашмаќом дар њељ сурат масъалае нест, ки ба муносибати миллатњои 
тољик в ўзбек алоќаманд бошад. Аввал ин, ки дузабонї (зуллисонайн) 
дар назм (ва албатта, дар сурудхонї) њанўз аз маданияти Њирот 
сарчашма мегирад ва баъдан низ, азбаски аксари кулли сарварону 
њокимон намояндагони мардуми ўзбекзабон буданд, ашъори 
шоирони маъруф – Навої, Фузулї, Огањї ва ѓ. вориди силсилаи 

Шашмаќом мегарданд. Шунидани сурудњои классикї бо ин ё он 
забон дар њељ сурат маънии онро надошт, ки “шунаванда” онро 
тибќи забони ќавми хеш интихоб менамояд, балки ин љо сењри дигари 
зебопарастї-эстетикии мусиќї мављуд аст. Як идда шунавандагон 
гарчанде забони ўзбекиро дуруст нафањманд њам, раѓбати ба ўзбекї 
гўш андохтани маќомњоро доштанд, ќисми дигар бошад, гарчанде 
туркзабон буданд, њатман майл ба шунидани ашъори Њофизу Саъдї 
доштанд. Мегўянд, ки модари амир Олимхон мањз ба туркї гўш 
кардани маќомњоро дўст медошт (маълум аст, ки худи амир доим ба 
тољикї гўш мекард), ё худ яке аз сарварони сирф тољики давлати 
навбунёди Бухоро Файзулло Хољаев мухлиси ашаддии ашъори 
Фузулї буд. 

Ба ёд меорем, ки дар мадрасањои Бухоро дар давраи салтанати 
манѓитиён њатман ѓазалиёти Њофиз ва Навої дарс дода мешуд ва ин 
амали хеле зарурї буд, чунки њатто барои бењтарин донандаи забони 
туркї даќиќан фањмидани маънињои ѓазалиёти Навої хеле душвор 
буд – њам аз лињози забонї (алфози чаѓатої зиёд буд) ва њам аз 
лињози ирфонї. Яъне мусаллам аст, ки дар он замон (дар асрњои 18 ва 
19), яъне дар давраи ташаккули маќомњо дар шакли имрўзааш 
масъалаи забони сурудњо дар њељ сурат масъалаи миллї набуд. Аслан 
гирем, дар шањри Бухоро њамеша ва њама (тољикон, ўзбекон, яудиён, 
масењиён, арабњо, туркманњо ва диг.) мањз ба забони тољикї њарф 
мезаданд. 

Бино ба ёддоштњои устод Айнї дар Бухоро  маќомхонони 
маъруф, махсусан устодони номї “моли” амир ва “ходимони дарбор” 
ба шумор мерафтанд ва касе дар ёд надорад, ки ягон устоди 
маќомхон ба љониби шањрњои дигари Бухорои шарќї сафар карда 
дар он љо маќомхонї карда бошад. Дуруст аст, ки дар асри 19 
маќомхонї дар Дарвоз расм гардида буд, вале боз њам мебинем, ки ин 
љо низ шунавандагони асосии он ќабл аз њама ањли дарбори шоњони 
Дарвоз буданд. 

Дар Хуљанд, Ўротеппа ва Исфара дар баробари маќомхонї 
њамчунин анъанаи “наќшхонї” васеъ маъмул мегардад ва 
мушоњидањои олимони муосир исбот менамояд, ки ин анъанањо 
таърихи хеле ќадим доранд, зеро чуноне ки ќаблан зикр намуда 
будем, мусиќии маросимї сифатњои хоси худро муддати садсолањо 
њифз менамояд. Њанўз дар оѓози асри 20 олими рус В.А.Успенский 
њангоми сафари тањќиќотї ба Исфара аз донандагони хуби эљодиёти 
мардумї чанд њикояњоро оид ба анъанањои “наќшхонї” сабт намуда 
буд. Аз навиштањои Успенский бармеояд, ки ин сурудњоро на танњо 
дар рўзњои тўи арўсї, балки дар љашнњои бузург – Наврўз, аниќтараш 
аснои иљрои маросими “гулгардонї” низ месурудаанд. Успенский ин 
расмро чунин тасвир намудааст: “Дар рўзњои сайл гурўњи калони 
наќшхонон дастњоро рўи китфи њамдигар монда сурудхонон њаракат 
менамуданд. Пеш-пеши онњо рў ба љониби гурўњ “сарнаќш” ќадам 
мезад. Аз ќафои гурўњи наќшхонон “лолачињо” роњ мерафтанд...”.  

Успенский зикр намудааст, ки бандњои овозии наќшхонињо њатман бо 
нидои баланди “Њо-о! Њо-о” хотима меёбанд.391 

Дар Кўлоб низ дар рўзњои Наврўз дар "Тамошотеппа" сайли 
умумї баргузор мегардид, ки он маъмулан як-ду њафта идома меёфт. 
Барои ширкат намудан ба ин сайл љорчињо 10-15 рўз ќабл ба 
мањалњои атроф (Мўминобод, Даштиљум, Ховалинг ва ѓ.) рафта 
мардумро, аз љумла мусиќачиёну њофизон, гурўѓлихонон, човандозон, 
пањлавонон ва дигар ањли њунарро ба сайл даъват менамуданд. Мањз 
дар њамин айём аксари кулли сарояндагону навозандагон падидањои 
эљодии худро ба мардум пешкаш менамуданд ва бо њамин њунар ва 
шаъну шўњраташон дар њудуди манотиќи дигар низ тарѓиб мегардид. 

Сурудњои жанри “маддоњї” (аксаран  - “маддої” мегўянд) то ба 
имрўз бештар дар минтаќањои  Рашт, Дарвоз ва Бадахшон боќї 
мондаанд ва онњоро низ маддоњон дар маъракањо ва нишастњои 
оилавї, дар шабњои моњи Рамазон таи  соатњои дароз мехонданд. 
Муњаќќиќи маъруф, этнографи шинохта - Г. Арандаренко яке аз 
аввалинњо шуда дар нимаи дуввуми асри 19 дар Ќаротегину Дарвоз 
экспедитсияњои мардумшиносї гузаронида дар маълумотњояш ќайд 
намудааст, ки: "дар ин љойњо гоњ-гоњ сокинони дењањои ба њам наздик 
љамъ омада базмњои суруду раќс ташкил мекунанд, дар оњанги 
сурудњояшон нишонаи њузну андўњ зиёдтар ба назар мерасад".392 

 Љолиби зикр аст, ки айнан њамин гуна таассуротро аз 
сурудхонињои ин мањал А.Шишов низ ќайд намудааст: "агар пай 
баред, ки зарби дойраи навозанда гоњ тезу гоњ суст, ё канда-канда 
мегардад, пас ин гувоњї медињад, ки њофиз-хонанда алњол барои 
шумо бо овози баланд навои њузнангезеро иљро хоњад намуд".393 

Маълум аст, ки дар охири асри 19 (таќрибан солњои 1889-90)  
этнографи рус С.Рыбаков низ ба Бухоро омада тариќи дастгоњи 
“фонограф” теъдоди зиёди сурудњои халќии тољикї ва ўзбекиро сабт 
намудааст, вале мутаассифона ин сабт нотанавис карда нашудааст ва 
аз таќдири имрўзаи он мо дарак надорем. Танњо дар сарчашмањои 
таърих номи ин сурудњо сабт карда шудаанд, ки таронањои имрўз низ 
машњури "Ўсмаш намехом", "Бадахшон", "Љоно, ман аз фироќат", 
"њиндугї" аз љумлаи онњо ба шумор мераванд. Ин таронањо, ки 
хушбахтона дар аввали асри 20 низ вирди забони њунармандони 
халќї буданд, баъдан ба репертуари сарояндагони номї - Тамара 
Хонум, Тўњфа Фозилова, Акашариф Љўраев ворид гардиданд. 

Н.Нурљонов ќайд намудааст, ки С.Рыбаков соли 1889 њамчунин 
чанде аз намунањои шашмаќом – “Муѓулчаи Дугоњ” ва “Баёт”-ро низ 
сабт намудааст. 

Дар натиљаи пойдор гардидани хонигарињои мухталиф – Бухоро, 
Хўќанд ва Хева дар њудуди Осиёи Миёна дар шеваи гуфтор, суруду 
таронањои мањаллї, расму оинњо ва истифодаи созњои мусиќї ва 

 
391 Я.Пеккер. «В.А.Успенский». Тошкент, 1959, сањ.30 
392 Г.Арандаренко. Досуги в Туркестане. СПб, 1889, стр.472 
393 А.Шишов. Таджики. ташкент, 1910, стр.309 

дигар хусусиятњои њаёти иљтимоии ањолии ин хонигарињо фарќиятњо 
ба миён меоянд. Тољикон асосан дар њудуди хонигарии Бухоро ва 
Хўќанд зиндагї мекарданд, минтаќаи љануби Тољикистони имрўза 
дар асрњои 17-19 бо андаке мустаќилият њамоно тобеи хонигарии 
Бухоро (баъдтар – аморати Бухоро) ба шумор мерафтанд. Њамин гуна 
таќсимбандии љуѓрофї асоси он гардид, ки таи ќариб дусад сол дар 
мусиќї, услуби сурудхонї, истифодаи жанрњои мардумї омилњои нав 
пайдо гардиданд.  

Аз сањифањои таърих маълум аст, ки дар замони њукмронии 
хонњои Хўќанд ба ин сарзамин њазорон оилањои  уйѓурњо муњољир 
шуда омаданд. Аз сарчашмањо маълум аст, ки уйѓурњо соњиби 
анъанањои хеле бою рангоранги мусиќї ва раќс буданд ва бешубња 
онњо пас аз ба водии Фарѓона муњољир шудан, ба фазои фарњангї-
мусиќии ин љо таъсири хоси худро гузоштанд. Болотар дар бораи 
сарчашмаи пайдошавии жанрњои “муѓулча” гуфта гузашта будем, ин 
љо бошад бори дигар њамин назарияро истифода намуда метавон 
тахмин намуд, ки дар таркиби доираи васеи усулњои Шашмаќом мањз 
дар натиљаи ба њам омехтани анъанањои тољикї, ўзбекї ва уйѓурї 
падидаи нав – усули “ќашќарча” пайдо мешавад. Чи тавре, ки дар 
бораи Муѓулча таъкид намуда будем, аз хусуси мављуд будани усули 
Ќашќарча низ дар назарияи маќомњо (масалан, дар сањифањои 
рисолањои мусиќї) то њудуди охири асри 17 ягон намуд маълумот 
вуљуд надорад, яъне маълум мешавад, ки ин усулњо дар асрњои 18-19 
дар асари омехташавии услубу анъанањои гуногуни мусиќї ба вуљуд 
омаданд. 

Вазъияти иљтимої, иќтисодї ва сиёсии охири асри 17 ва аввали 
асри 18 чунин шароити таърихиро пешнињод намуд, ки дар бунёди 
ягонагии фарњанг, забон, шеваи гуфтор, суруду тарона ва дигар 
падидањои маънавияти халќи тољик тарќиши сахт ба вуљуд омад. 
Минбаъд, то оѓози марњилаи ба империяи Россия ворид гардидани 
Осиёи Миёна ин људої ва ин намуд дар дурињо аз њамдигар зистани 
мардуми тољик идома меёбад. Ин сабаќи таърихро набояд фаромўш 
кард, зеро мављудияти њамаи он фарќиятњое, ки то имрўз махсусан 
дар оњангњои таронањои мањаллї, услуби сарояндагї, навохтани 
созњои мухталифи мусиќї ва умуман падидањои маънавї-эстетикии 
мардуми Тољикистон (масалан, суннатњои мусиќии шимоли 
мамлакат, Рашт, Хатлон, Бадахшон ва ѓ.) эњсос карда мешаванд, 
сабабњои объективонаи таърихї доранд. Хушбахтона, замони 
истиќлолият шароити комилан нави таърихї фароњам овард ва имрўз 
ин фарќиятњо тадриљан аз байн мераванд ва њунари мусиќї (махсусан 
- Шашмаќому Фалакхонї) барои ба вањдат овардани халќи тољик дар 
давраи нави таърих мавќеи хоса пайдо менамояд. 

Болотар мо доир ба ќудрати њаракатангезии мусиќї сухан ронда 
будем. Яке аз мисолњои олї ва хеле азиз барои љомеаи имрўзаи мо - 
ин таъсири суруди машњур ва хеле ќадимии «Ѓарибї» мебошад. 
Солњои 1993-96 дањњо њазор њамватанони мо дар кишвари њамсояи 

Афѓонистон иљборан, дар ѓарибї умр ба сар мебурданд. Сарвари 
давлати Тољикистон, мўњтарам Эмомалї Рањмон дар соатњои 
аввалини фаолияташ савганд ёд намуда буд, ки сараввал ин 
муњољиронро њатман ба Ватан бармегардонад. Ана дар њамин лањзаи 
таќдирсоз ва таърихї дар баробари дањњо омилњои сиёсиву ташкилї, 
махсусан љањду љадалњои Асосгузори сулњу вањдати миллї-Пешвои 
миллат, Президенти Љумњурии Тољикистон, муњтарам Эмомалї 
Рањмон, ќувваи наљотбахше њам пайдо шуд ва он ќувва - садои суруди 
ќадимии «Ѓарибї» буд. Њамагон дар ёд доранд, ки он ваќтњо њар шаб 
тавассути радиои тољик дар барномаи маъруфи «Хоки Ватан» ин 
суруд борњо садо медод. Садњо бозгаштагон аз Афѓонистон баъдан 
иќрор шуданд, ки айнан аснои шунидани њамин суруд онњо соатњои 
дароз ашк мерехтанд, ёди Ватан мекарданд ва ба нидои Ватан гўш 
меандохтанд. Яъне маълум мегардад, ки гаштаву баргашта шунидани 
њамин суруди ќадимї дар як мавриди мувофиќ омили 
њаракатдињандаи мардум ба сўи Ватан гардид. 

Боби сездањум 
Маданияти мусиќии халќи тољик дар давраи ба Россия 

њамроњ гардидани Осиёи Миёна 
 
Моњияти таърихии ба империяи Русия њамроњ карда шудани 

Осиёи Миёнаро муаррихон ва сиёсатшиносон њаргуна бањо медињанд. 
Аз як љониб, албатта пас аз ин ќадар садсолањои азобу уќубат, 
ќашшоќиву бенавої, љангу љидолњо ва хунрезињои пай дар пай, дар 
зиндагии иљтимої ва иќтисодии халќњои ин минтаќа дигаргунињои 
куллї ба амал омаданд. Љониби дигар дар чунин аќидаанд, ки зулму 
асорат дар ин давра на танњо аз байн нарафт, балки боз њам 
шиддатноктар гардид, зеро барои рушди ќудрату шањомати 
империяи Русия сарзамини Осиёи Миёна, нерўи љисмонии мардуми 
он  њамчун манбаи захирањои моддї ва инсонї мавриди истифода 
ќарор гирифт. Дар њар сурат, бояд эътироф намуд, ки дар натиљаи 
истилои Русия ба Осиёи Миёна табаддулоти азиме дар соњаи фарњанг, 
маориф ба амал омаданд ва алоќањои таърихан нави иќтисодї, 
тиљоратї ва фарњангї миёни Русияву шањрњои азими Туркистон – 
Бухорову Самарќанд, Хуљанду Хўќанд оѓоз гардиданд. 

Риштањои алоќаи фарњангї ва тиљоратї байни Бухорову Русия 
ќаблан низ мављуд буданд ва сарчашмањо дарак медињанд, ки њанўз 
дар асри 18 аз љониби амири Бухоро ба подшоњи Русия дар ќатори 
њадяњои сершумор як теъдод созњои мусиќии миллї низ пешкаш 
гардида будааст. Аз њамон давра мутахассисони рус ба маданияти 
бои халќњои Осиёи Миёна таваљљўњи хеле бузург зоњир намуда, ба 
омўхтани забон, урфу одатњои онњо машѓул гардида буданд. Маълум 
аст, љавобан ба  тўњфањои амири Бухоро императори рус ба Бухоро 
якчанд намуд созњои мусиќии русї – цимбал ва органон фиристода 
аст.394 

 Маълум аст, ки њанўз дар асри 19 композиторони машњури рус – 
М.Глинка, А.Бородин, Н.Римский-Корсаков бо шавќи бењад 
мустаќиман ба адабиёт ва санъати мусиќии Осиёи Миёна таваљљўњи 
хоса зоњир менамуданд. Масалан, М.Глинка навоњои тољикиро ба 
асарњояш ворид намуд, А.Бородин манзараи симфонии “Дар Осиёи 
Миёна”-ро эљод намуд, Н.Римский-Корсаков бошад ба лањну зарбњои 
мусиќии шарќї такя намуда асари симфонии “Шехеразада" 
(Шањрзод) – ро офаридааст, яъне даќиќан аён аст, ки таваљљўњи ањли 
њунар ва эљоди Русия ба маданияти Осиёи Миёна дар ин давра аз нав 
ављ мегиранд. Ёдовар мегардем, ки ќаблан ба эљодиёти Њофизу Саъдї 
ва маънињои бузурги Ќуръони карим шоири бузурги рус А.С.Пушкин 
низ сари таъзим фуруд оварда буд. Ин љо гуфтан мумкин аст, ки ќабл 
аз оѓози истилои сиёсї, намунањои фарњанги мардуми Осиёи 

 
394 Ниг.: История музыки Средней Азии и Казахстана., Москва, 1995, стр.77-78 

Миёнаро мањз ањли њунар ва адаби Русия хеле амиќ дарк намуда 
буданд. 

Шоњигарии рус дар Осиёи Миёна на танњо манфиатњои иќтисодї 
ва сиёсї дошт, балки ин сарзамини тамаддунсозро њамчун манбаи 
хеле бузурги аќлонї шинохт. Дар андак муддати таърихї (зиёда аз 
ним аср) ба тамоми минтаќањои дурдасти кўњистони тољикнишин 
экспедитсияњои мардумшиносї (зери сарварии В.Бартольд, 
А.Семенов, Н.Лыкошин, А.Федченко, М.Андреев ва ѓ.) таъсис дода 
шуданд ва кулли маводи љамъовардаи онњо (дар бораи расму оини 
мардум, ањволи зисту зиндагонї, забону маърифат, дину мазњаб, 
санъату маданият ва ѓ.) мустаќиман ба  марказ – ба идорањои 
дахлдори подшоњ интиќол дода мешуданд. Подшоњи онваќтаи Русия 
аз ин мавод чї гуна хулосабардорї намуд, ба мо маълум нест, вале 
даќиќан маълум аст, ки аснои барпо гардидани њокимияти шўравї 
сарварони аввали он аз ин маводњои даќиќ оиди њувияти мардуми 
Осиёи Миёна, хусусан аз сифатњои маърифатпарварии тољикон ба 
хубї огоњї пайдо намуданд ва минбаъд аз онњо дар пешбурди сиёсати 
нави диктатураи Маскав хеле устокорона истифода мебурданд. 

Дар таърихи мусиќї, чуноне ки ќаблан зикр намуда будем, 
давраи асрњои 17-18 давраи хеле тираву торик ба шумор мерафт, зеро 
њунармандони асил пањну парешон гашта буданд, мусиќии њирфаї 
аксаран танњо дар доираи дарбор амал мекард, ягон намуди дигари 
хизматрасонии фарњангї ба мардуми оддї вуљуд надошт ва ањли 
њунар иљборан танњо ба мадњу санои њукуматдорон гирифтор шуда 
буданд. Ќатъи назар аз ин, дар водињои дурдасти кўњистони тољик 
риштаи инкишофи анвои њунар, илм ва адабиёт асло канда 
нашудааст. 

 Дар баробари марказњои бузурги фарњангї (Бухоро, Хева ва ѓ.) 
дар Дарвоз низ дар асрњои 18-19 доираи адабии хеле пурќувват пайдо 
мешавад. Дар Ванљ дар нимаи асри 19 ашъори шоири соњибистеъдод 
Мулло Ёри Ванљї маъруф мегардад. Аз намунањои начандон зиёд, ки 
аз осори ин шоир ба мо расидааст, маълум мешавад, ки мазмуни 
асосии эљодиёти ўро шикоят аз замон, ноадолатї – умуман, инъикоси 
воќеияти замони зиндагиаш ташкил кардаанд. Аз таърих маълум аст, 
ки Мулло Ёр  - њамчунин хаттоти моњир буд ва чанд муддат дар 
дарбори охирин шоњи Дарвоз - Саид Муњаммад Сирољхон ба сифати 
мирзо фаолият намудааст. Азбаски дар ашъораш бештар  синфи 
њукмронро бо тамасхур ёд мекард (аз љумла баъзе шеърњояш бо 
шеваи хоси ањолии Дарвоз гуфта шудаанд), мардуми оддї – 
њунармандон, сарояндагони мардумї шеъру ѓазалњои ўро ба 
репертуарашон ворид намуда буданд. Мулло Ёри Ванљї чанд муддат 
дар Бухоро низ зиндагї ва эљод намудааст. Шоирони халќии Дарвоз - 
Ќозї Набот, Мулло Хўља, Саидаттор Рањмон (Атторї) низ дар байни 
мардум шўњрати баланд доштанд ва њофизон ашъори онњоро бо 

оњангњои машњури мусиќии халќї месуруданд. Ин љо бояд ёдовар 
гардем, ки яке аз сурудњои машњуртарини сарояндаи мањбуб, устод 
Зафар Нозимов "Эй ситамгар" ба шеъри шоири халќии Дарвоз  
Мулло Хўља эљод карда шудааст. 

Аз њисоботњои эљодии якчанд экспедитсияњои фолклорї, ки 
баъдан, дар нимаи дуввўми асри 20 дар Ќаротегину Дарвоз баргузор 
гардида буданд, маълум мешавад, ки дар байни ањолии ин љо 
намунањои хеле зиёди сурудњои ќадимии тољикї, аз љумла сурудњои 
занона (Алла, лабчангнавозї), ишќї-лирикї (Роѓї), њаљвї, ѓарибї, 
маросимї (Ман доѓ, Аллоњи Дарвозї, Рабби ман, сартарошии Шоњ, 
Гуларўсак сарта боф, гулгардонї, сурудњои мотам) то ба њамон давр 
машњур будаанд. 

Ин намуд сурудњо бештар характери иљтимої доштанд ва дар 
мазмуни онњо бо воситањои мухталиф оњангњои шикоят аз замону 
шароити зиндагонї инъикос ёфтаанд. Н.Нурљонов ќайд намудааст, 
ки  суруди (аниќтараш намоиши кўчаки мусиќии) "Бобопирак" ќариб 
дар аксари навоњии кишварамон - Кўлоб, Ѓарм, Бадахшон маъмул 
гардидааст. Мазмуни асосии ин суруд - њаљв кардани мўйсафеде 
мебошад, ки бо ќалин додан арўси љавонро соњиб  мешавад.395  

 Яке аз роњбарони экспедитсияњои фолклоршиносї, муњаќќиќи 
маъруфи мусиќии тољик О.Л.Данскер доир ба хусусияти сурудњои 
халќии ањолии Дарвоз ќайд намудааст, ки сурудњои силсилаи 
"Ѓарибї" асосан дар охири асри 19 хеле машњур гардидаанд, зеро дар 
ин давра гурўњњои хеле бисёри мардуми ин минтаќа барои дарёфти 
ризќу рўзї ба шањрњои калон (асосан, ба корхонањои пахтатозакунї) 
муњољир мешуданд.396 

Аз сурудњои машњури ишќї-лирикии водии Дарвоз як намунаи 
нодирро этнографи  машњури тољик А.З.Розенфельд дар китоби  
"Намунањои фолклори Дарвоз" сабт намудааст: 

 
  Чашмон дорї, мисоли ангури сиёњ, 
  Дар бодияи ишќи ту гум кардам роњ, 
  Як банда туї, яке манам пеши Худо, 
  Ман дил ба ту додаям, ту дониву Худо.397 
 
Ин рубої хеле ќадима аст ва пайдост, ки онро садњо 

сарояндагони мардумї шояд бо навоњои гуногун сароидаанд. Сабаби 
мањз ба њамин рубої таваљљўњ намудани мо низ дар он аст, ки ин 
матн якљоя бо оњанги хеле дилнишинаш то ба замони мо омада 

 
395 Н.Нурљонов. Отчет о работе во время Гармской этнографической экспедиции 
1954. // Известия Отделения общественных наук АН Тадж.ССР, 1956, № 10-11, 
стр.47 
396 Данскер О.Л. Народная песня Дарваза (по материалам Гармской 
этнографической экспедиции 1954 г. // Известия Отделения Общественных наук АН 
Тадж.ССР, 1956, № 10-11, стр.137-150 
397 Розенфельд А.З. Намунаи фолклори Дарвоз.Сталинобод-1955, сањ.111 

расидааст ва онро Њунарпешаи мардумии тољик Нуќра Рањматова 
дар фонди тиллоии радиои Тољикистон сабт намудааст. 

Муаррих Њ. Пирумшоев доир ба мављуд будани жанри ќадимии 
“талќинхонї” дар навоњии кўњистони тољик маълумот дода, номи 
якчанд устодони  ин жанр дар охири асри 19-аввали асри 20 – 
Давлатшоњи Давлатбек, Њабибуллоњи Водхудї, њамчунин номи яке аз 
фалакхонони маъруфи Ванљї – Абдураззоќ писари Абдурањмонро 
зикр намудааст. Бино ба ахбори Пирумшоев, дар Ванљ дар охирњои 
асри 19 намунањои хоси раќс ва мусиќии мардумї -  доирабазм, 
уштурбаќатор (намунаи театри мардумї), рапо, аспакбозї, ќумбаќ ва 
ѓ. маъмул гардида будаанд.  

Маълумоти хеле фаровонро доир ба ин намудњои бозињои 
мардумии ањли кўњистон устод Н.Нурљонов љамъоварї намудааст. 
Масалан, ў ќайд намудааст, ки дар навоњии кўњистони тољик - Ванљ, 
Даштиљум, Ховалинг, Тавилдара (њоло Сангвор), Балљувон, 
Сарихосор  намудњои гуногуни суруду таронахонї - аз ќабили  
Гўрўѓлихонї, афсонагўї, наќлгўї, ё худ бозињо - "зарбузї", 
"харкашак", "пиёдакашак", "подшо-вазир" ва ѓ. њамеша бо хондани 
шеърњои халќї ва зери иљрои оњанги мусиќї сурат мегирифт, њатто 
бозињои майдонї низ дорои унсурњои мусиќї буданд. 

 Аз тањќиќоти Н.Нурљонов аён мегардад, ки ин гуна намоишњо ва 
бозињои мардумї дар аксари навоњии кўњистон (Дарвоз, Мастчоњ, 
Шўрообод, Рўшон ва ѓ.) низ маъмул будаанд. Фањмост, ки аксари 
кулли бозињои мардумї њатман зери садои созњои мусиќї – карнаю 
сурнай, дойраву наѓорањо ва дигар созњои мусиќї сурат мегирифтанд 
ва иљрои ин намуд жанрњои мусиќї – асоси фаолияти навозандагони 
мардумиро ташкил мекард. 

Чуноне ки аз маводи экспедитсияи фолклорї бо роњбарии 
Н.Нурљонов (соли 1954)  бармеояд, яке аз сурудњои хеле машњури 
ањолии Дарвоз - ин таронаи њаљвии "Каљкуло" (Кашкулло) мебошад. 
Нурљонов навиштааст, ки ин таронаро аслан масхарабозњо якљоя бо 
унсурњои бозии сањнавї иљро мекунанд ( чўб дар даст, китфљунбонї 
ва ѓ.).  

Матни ин суруди ќадимї, ки аз забони Абдуллоев Бекназар (соли 
тав. 1887) сабт карда шудааст, чунин аст: 

 
  "И аври саротеппа њамаш борунай,   
  Ин навдаи ток њамаш гъли торунай, 
  Мардъм меган ки ошиќї осунай, 
  Чо осунай, дардаки босомунай. 
 
  Ай хона буромадї, ќадат гъл ворї, 
  Остин ба ќадат дастаи сънбъл ворї, 
  Чанд сол гараме, ки ман ба ту ќањрї, 
  Биё, оштї кънъм, саъбаю бълбъл ворї. 

Ва дар ин љо наќаротхонњо (яке аз тамошобинон) месароянд: 
 
  Њой, баракалло, каљкулло, 
  Љон, баракалло, каљкулло. 
 
Н.Нурљонов дар асоси маводи љамъовардааш аз дењаи Яхак  

(Нурободи имрўза) хабар додааст, ки ин сурудњоро занон низ иљро 
мекардаанд.398 

Дар доираи сурудњои халќии навоњии Хатлон (Кўлоб, Балљувон, 
Даштиљум, Кангурт) низ айнан њамин гуна жанрњои маъмулї - 
сурудњои маросими арўсї, ишќї-лирикї, њаљвї, сурудњои бачагона, 
ѓарибї (бештар шикоят аз зулму асорат ва ѓ.) машњур гардида 
буданд, ки намунањои зиёде аз ин сурудњо аз забони машњуртарин 
сарояндагони халќї - Бобоазизи Кўњистонї (тав. 1909),  Бобоев 
Ќурбон (тав.1881), Достакова Назарбегим (тав.1899), Искандаров 
Олим (тав.1875), Салимова Фариштамоњ (тав.1881) навишта гирифта 
шудааст.399 

 Дар байни сурудњои машњур, ки таърихи хеле ќадимї доранд ва 
то ба имрўз дар байни мардуми Кўлоб, Данѓара маъмуланд, олимони 
фолклоршинос (аз  љумла - Ф.Муродов) масалан сурудњои "Љон, 
хоњаракам" (варианти дигараш - Љон, додаракам), Секинак, Гулбутта, 
Гулпарї, Духтари Њисорї ва дањњо оњангу таронањои дигарро номбар 
намудаанд, ки матну оњанги онњо барои шинохти таърихи мусиќии 
халќи тољик моњияти хеле бузург доранд.400 

 Ба хонигарињои нисбатан мустаќил, вале мутаассифона, ба 
њамдигар “нољўр” (Бухоро, Хева, Њўќанд) људо гардидани минтаќа 
доираи фаолияти фарњангї ва адабиро хеле танг намуда буд.  
Маълум аст, ки таи дањсолањо, фаќат бо маќсади ба зери тасарруфи 
худ даровардани Ўротеппаву Хуљанд байни хонњои Бухоро ва Хўќанд 
якчанд маротиба муњорибањои шадид баргузор гардида буданд, яъне 
ин хонигарињо гуфтан мумкин аст, гўё доимо дар њолати љанг ќарор 
доштанд. Ин њолат албатта ба харобињои маънавии љомеа ва ќабл аз 
њама ба поймол намудани фарњанги тољик оварда расонид. Аз 
аввалњои асри 19 тамоилњои туркпарастии хонњо ва рў ба фаласафаи 
“кї зўртар” овардани онњо, яке аз сарчашмањои дар аввали садсолаи 
нав пайдо шудани љараёни пантуркизм ба шумор меравад. 

Талошњои мазњабї ва сиёсї ављ гирифта, дар натиља кишвари 
Бухоро як муддат аз муносибатњои фарњангї бо Њироту Балх ва 
Машњаду Табрез ба андозае мањрум гардид. Дар њама љанбањои њаёти 

 
398 Н.Нурджанов. Отчет о работе во время Гармской этнографической экспедиции 
1954г.// Известия Отделения Общественных наук  АН Тадж.ССР, вып. 10-11, 1956, 
стр. 46-47. 
399 ниг. Эљодиёти дањанакии ањолии Кўлоб. љ.1,Сталинобод-1956 
400400 ниг. Фолклори Данѓара (мураттиб - Ф.Муродов). Душанбе-2002. 

фарњангї – шеъру мусиќї, шеваи гуфтор, расму оин ва ѓ.) тадриљан як 
намуд симбиози хоси туркї (ўзбекї, хоразмї, уйѓурї) намоён 
мегардад. 

Дар нимаи дуввўми асри 19 воќеањои намоёни таърихї, аз љумла 
шўриши Восеъ дар Балљувон рўй медињад, ки дар маљмўъ ифодаи 
мантиќии кулли тамоилњои озодихоњї дар Бухорои шарќї ба шумор 
меравад. Аз љониби иштирокчиёни шўриши дењќонон бо сарварии 
Восеъ сарнагун гардидани беки Балљувон ва як муддат ба дасти онњо 
гузаштани њокимият,  ќабл аз њама дарак аз он медињад, ки мањз дар 
манотиќи кўњистони дурдасти Бухорои Шарќї зулму асорати амирон 
ба дараљаи пасттарини ифротиаш расида буд.  

Маълум аст, ки ѓалабаи шўришчиён дер давом накард, вале пас аз 
ба ќатл расонидани Восеъ образи ў њамчун ќањрамони мардумї вирди 
забони мардум гардид. Нерўи эљодии халќ ба њаракат даромад ва дар 
андак замон сурудњо ва достонњо дар васфи ин шахси далеру тавоно 
офарида шуданд. Гуфтан мумкин аст, ки баъдан симои Восеъ вориди 
рамзњои бадеї гардида шоирону њофизони мардумї дар њаќќи ў 
суруду таронањо эљод намудаанд. Сурудњои “Восеъ ѓазост, имрўз, 
Љон мубталост имрўз”, ё худ “Ай љаври зулми мирон...” ва намунањои 
дигар дар байни мардум садсолањо машњур буданд ва тавассути 
њамин сурудњо њофизон аз воќеањои замонњои гузашта ќисса 
мекарданд.  

Дар солњои аввали замони шўравї матн ва оњанги ин суруду 
таронањоро олимони тољик аз забони халќ навишта гирифтанд ва ба 
чоп расониданд. Шояд ин хеле њам рамзнок бошад, ки мањз њамин 
сужет, яъне воќеањои Балљувони соли 1885 ва ќањрамонињои Восеъ 
барои офаридани аввалин операи тољикї – “Шўриши Восеъ” 
(муаллифи мусиќї – С.Баласанян, либреттои М.Турсунзода ва 
А.Дењотї) асос гардиданд. Бояд ёдовар гардид, ки муаллифи опера 
С.Баласанян таи якчанд моњ ба мавзеи Балљувон сафар намуда, аз 
дањони донандагони сурудњои мардумї оњангњои бахшида ба 
корнамоињои Восеъро сабт кардааст. Баъдан иддаи зиёди мањз њамин  
оњангњо (аз љумла  марсияи маъруфи “Восеъ ѓазост, имрўз..”) ба 
партитураи опера хеле њунармандона ворид карда шуданд. 

То ин замон дар ин мавзўъ аллакай достонњои Б.Худойдодзода 
(Достони Восеъ) ва Ќ.Раљаб (Достони шўриши Восеъ) низ офарида 
шуда буданд. Маълум аст, ки устод Бобоюнус Худойдодзода шоњиди 
бевоситаи њодисањои шўриши Восеъ ба шумор меравад ва з-ин сабаб 
њар як сатри эљоднамудаи ў доир ба ин воќеањо таљассуми реалї-
эљодии шўриши Восеъ аст. Бино ба ахбори муњаќќиќон, падари 
Бобоюнус - дењќони камбаѓал Худойдод, њунари сарояндагї низ дошт 
ва худаш шахсан иштирокчии фаоли шўриши Восеъ буд, яъне 
маълум, ки дар доираи њамин оила офарида шудани достони Восеъ 
бесабаб набудааст. Дар њамон давра дар Балљувон анъанаи ќадимии 

"шоњномахонї" низ васеъ маъмул буд ва падари Бобоюнус  њамчун 
яке аз ровиёни ин анъана ба фарзандаш ќитъањои зиёди онро ёд 
додааст. Баъдан, пас аз ба воя расидан, Бобоюнус ба ќишлоќи Ѓелот,  
яке аз марказњои "гўрўѓлихонї" рафта, аз устодони он љо ќиссањои ин 
достони ќадима ва малакаи иљрокунандагии онро меомўзад. Хизмати 
таърихии Бобоюнус Худойдодзода дар он аст, ки ў тавонист як љузъи 
бисёр њам муњими фарњанги мусиќии халќи тољикро аз як аср ба 
замони дигар њунармандона интиќол дињад. Бобоюнус ба достонњои 
маъруфи њамосавї  таќлид намекард, зеро ў хислати эљодкорї дошт. 
Масалан, сурудњои эпикии ў - "Достони Суѓдунча ва духтари ў 
Зарринаи Зарнигор" ё худ "Љанги Аваз бо пањлавони Салмонподшоњ - 
Говдоршоњ" офаридањои шахсии Бобоюнус ба шумор мераванд ва 
дар дигар вариантњои бешумори  "Гўрўѓлї" дучор намешаванд. 

Дар тимсоли воќеањои Балљувон метавон мушоњида намуд, ки чї 
гуна ваќоеъи замон ва њаводиси пурталотум фавран дар замири 
мардуми фарњангофарини тољик эњсоси љавобї ва мутобиќ барпо 
мекунанд ва чї гуна ин намуд эњсосот дар ифодањои пурнаќши бадеї-
таърихї инъикос меёбанд.  Дар охири асри 19 ва аввали асри 20 дар 
бисёр минтаќањои Осиёи Миёна шўришњо ва ошўбњои халќї (дар 
Хуљанд, Њўќанд ва ѓ.) ба миён омада буданд, вале маълум аст, ки 
шояд ин ошўбњо “ташкилї” (бо дасти ќувваи сейум) буданд ва дар 
эљодиёти бадеии мардуми ин минтаќањо асаре ворид карда 
натавонистанд. Шўриши Восеъ дар минтаќаи хеле дурдасти кўњистон 
ба амал омада буд, ки он љо њанўз пои аскарони подшоњї нарасида 
буд, яъне халќияти ин муќовимати иљтимої, аз нињоди мардуми 
азияткашида бурун омадани ин хурўљи нерў, комилан даќиќ аст.401  

Моњияти сиёсї ва фарњангии њодисањои Балљувонро дар солњои 
бистўми асри 20 аввалин шуда нависанда, назири маорифи 
Республикаи Халќии Бухоро Абдурауф Фитрат дарк намуда, пйесаи 
“Шўриши Восеъ”-ро менависад. 

Дар њар сурат, бояд эътироф кард, ки нимаи дуввўми асри 19 – 
воќеан давраи ба миён омадани фазои дигари таърихї ва фарњангї 
гардид. Аз њамин лињоз табаддулоти иљтимої ва фарњангии охири 
асри 19 дар љараёни рушди маданияти мусиќии халќи тољик воќеаи 
хеле њам таъсирбахш ба шумор меравад. 

Амри таърих чунин буд, ки љавобан ба ин таѓйиротњои куллии 
иљтимоиву фарњангї дар Осиёи Миёна љараёни бузурги 
маорифпарварї оѓоз шуда, яке аз асосгузорони он фарзанди халќи 
тољик Ањмади Дониш (1826-1897) мегардад. Дар симои шахсї, эљодї, 
фарњангї ва сиёсии ин чењраи дурахшон метавон кулли љанбањои 
фарањбахши илму фарњанг ва адабиёту мусиќии тољикро дар асри 19 

 
401 Бино ба маълумоти фолкоршиноси маъруф Б.Шермуњаммадов, дар фонди 
фолклори Институти забон ва адабиёти ба номи А.Рўдакї «Восеънома»-њои зиёд 
мањфузанд. 

мушоњида намуд. Чуноне ки маълум аст, Ањмади Дониш ду карат дар 
њайати сафорати Бухоро (маротибаи аввал бо њамроњии Амир 
Насрулло ва сонї дар њайати вакилони Амир Музаффар) ба 
Петербург сафар намудааст. Дар ин сафарњо ў вазифаи котибиро 
анљом медод ва њамчун инсони соњибмаърифат, донишманди зирак ва 
шахси мушоњидакор, ба иддаи зиёди падидањои фарњангии пойтахти 
Русия таваљљўњи хоса  зоњир намуда, баъдан онњоро дар шакли 
хулосањои зарурї ба амирон пешнињод кардааст. 

 Ањмади Дониш дар Петербург ба театрњо рафта намоишњои 
онњоро тамошо мекунад, мусиќии симфонї, услуби овозхонии 
аврупоиро гўш мекунад, ба тарзи навохтани созњои мусиќї диќќат 
медињад. Вале муњимтараш ин буд, ки бо дидани љањони нав, тарзу 
одоби давлатдорї ва зисту зиндагонии дарбори русї, дар замири 
Дониш эњсоси нафрат ба бефаросатињои бешумори давлатдорї ва 
норасоињои тарзи зисту зиндагонии кишвари Бухоро беандоза ављ 
мегирад. 

Ањмади Дониш баъдан дар љараёни таљдиди одобу услуби гўш 
кардани мусиќї, ќадр намудани њунармандони асил ва барои мардум 
сафарбар намудани намунањои волои њунари мусиќї хидмати 
беандоза бузургеро иљро намудааст. 

Ваќте навиштањои хирадмандонаи Ањмади Донишро дар бораи 
интихоби пешаи зиндагонї, касбу кор ё худ ин ё он њунар мехонед, 
дарњол тасаввур намудан зарур, ки ин инсони ѓайримуќаррарї (барои 
замони хеш) дар шароити зиндагонии давраи амирї дар Бухоро 
чунин андешањои "дунёи дигар"-ро дар чунин айёме рўи ќоѓаз 
овардааст, ки дар атроф зулму асорат, хунрезиву беадолатї, фисќу 
фасод, зўриву ѓоратгарї ба ављи фалак расида буд. Масалан, дар 
оѓози яке аз бобњои "Наводир-ул-ваќоеъ" (Баёни њаќиќати касбу 
пешањо) Дониш ќайд намудааст: "Аз таљрибиёт он чи пешам омада 
буд, дар сатр кашидам ва ба дастурамалии фарзандон гузоштам".402  

Аз љумлаи чунин насињатњое, ки Дониш ба фарзандон вогузор 
кардааст, якеаш чунин аст: "Ва њар пеша, ки мубошири он мешавад, 
лиллоњ мекунад ва манофеи абнои љинсро малњуз медорад. Масалан 
дар иктисоби илми мусиќї агар мутриб биандешад, ки "ин амал 
бидонам ва дар сўњбати ањли њаќќ суруде бигўям, ки эшонро ваљде 
њосил ояд ва сафои ботин падид ояд", савоби азим дарёбад..."403  

Бубинед, то чї андоза Ањмади Дониш наќши мутрибро дар 
љараёни њосил гардидани "сафои ботин" (!) муњим шуморидааст, яъне 
сухан ќабл аз њама аз таъсири мусиќї ба олами ботинии инсон 
меравад. Ёдовар мегардем, ки Ањмади Дониш њамчун масъули 
воломаќоми дарбори амир албатта, дар њамаи базмњои 
ишратпарастонаи дарбор њузур дошт ва борњо шоњиди завќи пасти 
шунавандагону маддоњињои зоњирии сарояндагон мегардид. Аз ин 

 
402 Наводир-ул-ваќоеъ, китоби 2, сањ.11 
403 њамон љо, сањ.64 

нуќтаи назар, андешаи ў доир ба наќши азалии мусиќї (ки њадафаш 
бояд олами ботинї бошад) хеле муњим аст. 

Ањмади Дониш аз илми мусиќї дараки хуб дошт ва гуфтан 
мумкин аст, бештар ба љанбањои фалсафї-иљтимоии мусиќї мурољиат 
мекард. Аз таассуроти сафарњояш ба Петербург дар њайати сафорати 
амири Бухоро ў оид ба базми шоњонаи дарбори подшоњи рус њикоят 
намуда, воќеаи сурудхонии Аделина Патти - овозхони машњури 
итолиёиро чунин шарњ додааст: "Дигар дар айёми љашни имперотур 
зани муѓанния ва мутриба ва ќавволаро аз Пориж оварданд, Потти 
ном...Бисёр мутаррању соњибљамол ва басе хушовоз, ки савту садои ў 
аз њанљараи њељ башаре мутасаввир намешуд...ва дар базмхонае ки ў 
бошад, ѓайр аз хониши ў халќ ба чизи дигар назар намекарданд...дар 
нолаи зераш булбул ва саъва хомўш мещуд. Дар савти бамаш овози 
най сурати карнай мегирифт".404 

Бањои  дарвоќеъ "касбї" додани Дониш ба сифатњои овозхонии 
Паттї дарак аз медињад, ки олими маъруф аз тамоми нозукињои 
њунари овозхонї (зеру бам) огоњї дошта, дар баробари ин, хеле 
мушоњидакорона муносибати ањли базмро ба овозхонии Паттї сабт 
кардааст. Ин мушоњидањои Ањмади Дониш баъдан дар Бухоро хеле 
шўњрат пайдо менамоянд ва дар ќатори дањњо хотироти ў доир ба 
сафари Петербург барои мухлисони савту навои замони нав ибрати 
бузург мегарданд. Такроран бояд зикр кард, ки Ањмади Дониш бо 
тамоми ќудрати зењнї ва илњоми эљодї љонибдори ба Бухорои 
торики амирї вазидани насими тозаи зиндагии озодона буд. 

Сурудњои маъруфи халќї, ки дар охирњои асри 19 дар Бухоро 
машњур гардида буданд, далели он шуда метавонанд, ки мардуми 
фарњангдўсти ин шањри бузург то ба њамин давра асолати таронањои 
ќадимии миллиро њифз карда омадаанд. Этнографи машњури рус Е.Е. 
Романовская аввали солњои 30-уми асри 20 дар Бухоро аз 
сарояндагони мардумї чандин сурудњои машњури тољикиро 
тавассути дастгоњи фонограф сабт намудааст ва яке аз онњо таронаи 
маъруфи "Ёри мастчоњї" мебошад. Дар Бухоро машњур гардидани ин 
суруд, шояд албатта натиљаи хеле фаол гардидани алоќањои фарњангї 
миёни минтаќањои гуногуни Осиёи Миёна бошад, вале гумон 
меравад, ки оњанги ин таронаи машњурро, ки баъзан ба устод 
Абулќосим Лоњутї нисбат медињанд, сарояндагони Бухоро дар аснои 
тањсил дар Институти махсуси илмї-тадќиќотии мусиќии шањри 
Самарќанд, ки соли 1928 бо  ташаббуси мусиќишинос ва 
композитори рус Н.Миронов таъсис дода шуда буд, азбар намуда 
бошанд. Ташкилкунанда ва аввалин директори ин институт Николай 
Назарович Миронов - композитор ва мусиќишиноси рус буд. Бо 

 
404 њамон љо, сањ.178-179 (Аделина Патти (1843-1919) сарояндаи маъруфи опера, 
соњиби овози хеле нодири сопрано, якчанд маротиба ба Амрико, Фаронса, Русия 
сафар кардааст - А.Н.) 

зањмати њамин шахси наљиб соли 1932 дар Сталинобод аввалин 
маљмўаи нотањои сурудњои халќии тољикї бо шарњу эзоњи таърихї-
њунарї аз чоп мебарояд.405 

Маълум аст, ки дар он замон њунари маќомхонї хеле коста 
гардида буд ва оммаи васеи мардум, ки таи асорати бисёрасраи 
амирони манѓитї ќарор гирифта буданд аз бењтарин ва олитарин 
дастовардњои аљдодони хеш мањрум гардиданд. Бењтарин созандаву 
сарояндагон маъмулан дар дарбори амир хидмат мекарданд.Вале дар 
айни замон бояд иќрор шуд, ки дар фаъолияти доирањои хосаи 
адабии Бухоро дар охири асри XIX ва аввали XX мавќеи мусиќии 
классикї, махсусан Шашмаќомхонї њамоно хеле бузург буд. 

Аз сањифањои асарњои устод С.Айнї, Ањмади Дониш ва дигарон, 
ки бевосита дар њамин айём дар Бухоро умр ба сар мебурданд ва эљод 
мекарданд, бармеояд, ки мусиќии Шашмаќом айнан мисоли марњам 
ба дарди мардум буд ва њофизону сарояндагони он миёни мардум 
обрў ва эътибори хеле баландро соњиб буданд. Танбўрнавозони 
моњир Ќорї Каромати Дилкаш, Мир Атољон, овозхони номї Ќорї 
Камол ва бисёр дигарон, ки номњояшон дар «Ёддоштњо»-и устод 
Айнї сабт гардидаанд, дар маќомдонї ва сарояндагї бењамто ба 
шумор мерафтанд. 

Шоири маъруф Исо Махдуми Кўлобї ва мутриби танбўрнавоз 
Муњаммад Солењ яке аз донандагони силсилаи Шашмаќом ба шумор 
мерафтанд. Ин љо хеле бамаврид аст ёдовар шавем, ки яке аз 
машњуртарин бобњои Шашмаќом – Мустазоди Рок (аз маќоми 
Бузрук) мањз ба ашъори Исо Махдуми Кўлобї тасниф гардидааст: 

 
Наргис ба чаман мунтазири чашми сиёњат, 
                                             Бихром ба гулзор, 
Гулњо њама тан гўш нињода ба паёмат, 
                                            Бинвоз ба гуфтор! 
 
Аз гарди хироми ту ки шамшоду санавбар, 
                                                Афрохта ќомат, 
Бархост бас ошўб, ки гардам зи хиромат, 
                                                Рў љониби ман ор. 
 
Њар љо ки хиромї ту аз он пои њиної, 
                                     Наќше ки барафтад, 
Гул бишкуфаду сабза дамад, ин чї аломат? 
                                               Сењрест падидор. 

 
405 Н.Миронов. Музыка таджиков (Музыкально-этнографические 
материалы,собранные и записанные на 1-м всетаджикском слете певцов, 
музыкантов и танцоров в городе Сталинабаде), Сталинабад, 1932 

Хун гашт дил аз њасрати рўят, чї тавон кард? 
                                                     Мањрум зи рўят, 
Аз субњи баногўши туву пардаи шомат, 
                                               В-аз лаъли шакарбор… 
 
Тасаввур намудан душвор нест, ки чї гуна дар маљлисњои хосаи 

адибони Бухоро ин падидаи олии Мустазод фавран дар иљрои 
сарояндагони хушилњон садо дода буд ва бесабаб нест, ки баъдан он 
њамчун намунаи њунари воло ва тавъамии шеъру оњанг ба сохтори 
Шашмаќом ворид гардид. 

Доир ба фаъолияти эљодии Исо Махдум, ки яке аз устодони 
Шашмаќом ба шумор мерафт, устод Айнї чунин нигоштаанд: «Исо 
Махдум бо вуљуди мусиќаро аз худ карданаш назариёти ин санъатро 
ба шакли китоб нанавиштааст, аммо њамаи њавоњои тољикиро њам 
менавохт ва њам месуруд».406 

Мухлисони Шашмаќом хеле хуб медонанд, ки матни яке аз бахш-
њои нодири Шашмаќом - «Уфари Ироќи Бухоро» низ ба ќалами 
шоири њамин давра Њољї Њусайни Кангуртї тааллуќ дорад. Дар 
таронањои Муњайяри Ироќ ашъори Мулло Бисмили Кўлобї 
истифода карда шудааст. Худи Ќорї Каромати Дилкаш низ табъи 
шоирї доштанд ва матни Уфари Муѓулчаи Дугоњ ба ќалами он кас 
тааллуќ дорад. Ин маълумот бори дигар шањодат медињад, ки дар 
мањсули доираи адабї ва њунарии Бухорои охири асри XIX ва аввали 
XX сањми бевоситаи намояндагони Хатлону Ќаротегин ва 
Зарафшону Хуљанд назаррас аст. 

Њаёти фарњангї ва мусиќии шањрњои бузург - Бухоро ва 
Самарќанд дар давраи охири асри 19 ва аввали 20 дар Ёддоштњои 
устод Айнї хеле муфассал инъикос гардидааст. Маълум аст, ки устод 
Айнї шахсан дар бисёр аз шабнишинињои хоса ва љашну маросимњо 
ширкат намуда, њунарнамоии сарояндагони маъруф - Бобо Љалол, 
Домулло Њалим (Њалими Сафед), Мирзо Ѓиёс, Ќорї Камол, Довуд, 
Юсуф (Юсуфи Гург) ва Левї Бобохоновњо, Тоњирљони Дуторї, 
Миратољони Танбўрї, Њољї Абдулазизи Самарќандї ва дигар 
устодони маъруфи мусиќиро гўш кардааст. Аз љумлаи ин устодони 
мусиќї бояд ба алоњидагї номи устоди маъруфи дутор - Тоњирљони 
Дуториро зикр намоем, зеро баъдан, солњои аввали асри 20 дар 
Тољикистони навтаъсис ин шахс ба тарбия намудани як зумра 
мутрибони дуторї роњбарї намудааст. 

Устод Айнї гўё њамаи ин вохўрињояшро бо њунармандони 
Бухорову Самарќанд бо услуби аљоиби бадеї дар манзумаи машњури 
"Базм" (соли 1904) бо зикри ному сифатњои онњо тасвир намудааст. 
Љолиби зикр аст, ки устод Айнї  сатњу сифати сарояндагї ва 

 
406 С.Айнї., Шашмаќом (сарсухан ба нашри нахустини Шашмаќом, ниг. «Айнї ва мусиќї» 

Д.,1978, с.9-13). 

навозандагии њунармандонро бидуни муболиѓа ва таърифњои бењуда 
зикр намудааст. Масалан, дар бораи Њољихони дуторї (аз Бухоро) 
ќайд намудаанд, ки "даъвояш аз њунараш беш буд", ё худ оид ба як 
нафар рубобї - Раљабхон устод навиштааст: "баднавоз буд, ки аз 
ѓайри даъват ба базмњо омада, бе таклифи касе менавохт ва њаќ њам 
талаб мекард".407  

Њамин сифати бузурги њаќгўии устод  ва бањои сазовор додани ў  
ба кулли њаводиси замон, имрўз ба мо имкон медињад, ки доир ба 
падидањои мухталифи фарњанг ва таърихи кишварамон аз чунин 
маълумоти сањењ истифода барем. Устод Айнї ќариб зиёда аз сї сол 
бо њофизи маъруфи Самарќандї - Њољї Абдулазиз шиносоии наздик 
дошт. Њољї Абдулазиз - писари мулло Абдурасули Ќаротегинї, аслан 
дар  Самарќанд дар њамон мањаллаи маъруфи (гузари) ќаротегинињо 
зиндагї мекард ва бори аввал бо устод Айнї дар Бухоро дар яке аз 
шабнишиноњои хоса шиносої пайдо кардааст. Ин шабнишиниро 
дўстони Айнї - муллобачагони миёнњоли Бухоро ба хотири 
њамнишинї ба Њољї Абдулазиз, ки он рўзњо мењмони хосаи яке аз 
бойњои Бухоро гардида буд, ташкил карда  буданд. Аз навиштањои 
устод Айнї бармеояд, ки Њољї Абдулазиз таклифи муллобачагонро 
рад накарда, бо майли тамом бегоњї дуторашро гирифта ба 
мењмонии кулбаи онњо меояд. Он шаб њофизи маъруф бо илњоми 
саршор ба њозирин дањњо ѓазалњоро ба оњангњои Шашмаќом 
месарояд, ки дар байни онњо устод Айнї махсусан ѓазали машњури 
Камоли Хуљандиро дар хотирашон сабт гардониданд: 

 
  Дар давлати хубї ба гадоёни дари хеш, 
  Лутфе бикун имрўз, ки фардо натавон кард... 
 
Айнї навиштааст, ки "байтњои ин ѓазал шарњи њоли ман аст..., 

зеро теѓи душман ва таънаи дўст маро аз савдои ў бурида 
наметавонад..."408 

 Њамин ишораи пур аз сўзу њасрати фарзанди азияткашидаи 
Бухорои амирї- устод Айнї басанда аст, ки мо дар бораи чиро ва чї 
гуна васф кардани оњангњои Шашмаќом дар аввали асри 20 тасаввур 
карда тавонем. Баъдан, соли 1936 устод Айнї дар маросими дафни 
њофизи мањбуб Њољї Абдулазиз дар Самарќанд иштирок намуда, бо 
андўњи бузург менависад: "...дар рўзи дафни ў, дар 11 январи соли 
1936 бо айни њамон оњанг ва дар зери њамон њасрат ва андўњ аз забони 
шогирди ў, бо наѓмаи дутор ва танбўри онњо шунидам ва дар зери 
њамон њасрат ва андўњ љасади Њољиро њам ба хок супурдем".409 

Устод Айнї дарвоќеъ мусиќишиноси нуктасанљ буд ва тамоми 
маънињои амиќи оњангњои Шашмаќомро ба хубї дарк мекард ва бо 
њар роњ кўшиш менамуд, ки ба мардум, ба љавонон сирру асрори ин 

 
407 Айнї ва мусиќї. Душанбе -1978, сањ.129 
408 Ахгари инќилоб. Душанбе -1974, сањ.131 
409 Ахгари инќилоб. Душанбе-1974, сањ.132 

навоњои ќадимиро фањмонда дињад. Айнї - шахсияти дар давраи 
охирини аморати Бухоро ба воя расида, дар љисму љони худ њамаи 
азобњои рўњонї ва маънавии ин торикистони вањшониро эњсос 
кардааст. Ин аст, ки мањз дар бораи Шашмаќом ва умуман мусиќї 
чунин сатрњоро аз ин эњсосот ба мо мерос гузоштааст: "Ман 
мусиќиро бисёр дўст медорам, садои ларзишдори дутор, бо нолаи 
пуршўри танбўр, дили аламдидаи маро, ки аз ѓояти њасрат ва андўњ 
маљоли њаракаташ намондааст, дар ларзиш ва шўриш меоварад. Њар 
гоњ ин нолаи шўрангез ва суруди ларзишомез аз нохун ва гулўи 
мусиќишиноси куњансоле барзанад, љўшу хурўши дили 
њасраткашидаам дучандон мегардад. Зеро њар наѓма ва суруде, ки дар 
ин њолат навохта ва гуфта меояд, чунон ки сурати айёми шабоб ва 
саргузашти рўзњои љавониамро аз пеши назарам ягон ягон 
мегузаронад, инчунин гирењњои дили хунгаштаамро, ки монанди 
ѓунчањои лола тан ба тан доѓ бар њам бастаанд, ба пеши чашмам 
вараќ-вараќ мекушояд".410 

Ин љо илова намудани њељ ягон шарњеро зарур намешуморем, 
зеро умедворї дар он аст, ки њар як хонанда аз ин сатрњо барои худаш 
маъниеро вобаста ба бузургии Шашмаќом ва умуман њунари мусиќї 
пайдо хоњад кард. 

Чанд сухан доир ба яке аз шахсиятњои маъруфи охири асри 19 ва 
аввали асри 20 шоир ва композитор, драматург ва сароянда – Њамза 
Њакимзода Ниёзї гуфтан зарур аст, зеро эљодиёти ў ба љараёни 
рушди фарњанги мусиќии оѓози асри 20 дар водии Фарѓона (аз љумла 
дар Исфараву Хуљанд) таъсири хеле калон расонидааст. 
Адабиётшиноси маъруфи тољик А.Сайфуллоев дуруст ќайд 
намудааст, ки “Њамза Њакимзода Ниёзї тимсоли барљастаи дўстию 
вањдати бародаронаи халќњои тољик ва ўзбек, зуњуроти дурахшони 
мењру муњаббати онњо ба забон ва адабиёти якдигар мебошад”.411 

Њамза – асосгузори адабиёт ва драматургияи нав гардид, ў бо 
забонњои тољикї (бо тахаллуси “Нињонї”) ва ўзбекї шеър мегуфт, 
оњанг эљод мекард, мактаб месохт, китобњои дарсї менавишт ва дар 
маљмўъ мардумро, хусусан ањли маърифатро ба љониби  донишњои 
замони нав даъват мекард. Ўро дар Хуљанд хеле хуб мешинохтанд ва 
борњо Њамза дар мењмонии ањли фарњанги Хуљандшањр будааст. Дар 
айёми бањор дар Хуљанду Исфара иди “сайри лола” баргузор 
мегардид, ки дар яке аз он рўзњо Њамза мењмони мардуми Ќистакўзу 
Хуљанд гардида буд. Муњимаш ин аст, ки Њамза њамчун шахси 
эљодкор ва суннатшинос аз аљоиботи љашнгирии “сайри лола” хеле 
ба ваљд омада, ба сурудхонињои махсуси ин љашн -“наќшхонињо” 
(махсусан “наќши мулло Љомї”) бањои хеле баланд додааст.412  

 
410 Айнї ва мусиќї. Душанбе- 1978, сањ.128 
411 Ниг. Сарсухани А.Сайфуллоев ба кит. « Асарњои мунтахаби Њамза». Душанбе, 
1980, сањ.3 
412 А.Њасанов. Њамза дар Ќистакўз. «Садои Шарќ», 1979, № 3. 

Дар бораи ин љашн дар таърихи аввали асри 20-ум  мо њамагї се 
сарчашмаи даќиќе дорем, ки аз љониби мутахассисони соњаи мусиќї 
сабт гардиданд, инњо - маќолањои Пещерева, Романовская (этнограф 
ва мусиќишинос) ва Њамза мебошанд. 

Дар худи њамин давра дар Хуљанд шоир ва маорифпарвари 
бузург Тошхўља Асирї умр ба сар мебурд. Ў тањсилкардаи мадрасаи 
Хўќанд буда, забонњои русї ва ўзбекиро низ хуб медонист ва дар 
зодгоњаш - шањри Хуљанд касби падараш – сангиосиётароширо давом 
медод. Ашъори Асирї пур аз ѓояњои маорифпарварї, њаљву 
тамасхури синфи њоким, махсусан амирони Бухоро буд. Дар яке аз  
шеърњояш Асирї нафрати худро ба амирони хунхори Бухоро чунин 
тасвир намудааст: 

 
Ман амиратро ба як мирї намегирам, бирав, 

  Илтифоти ў надорад ќиммати як дона љав. 
 
Маълум аст, ки аснои зиндагї дар 

Хўќанд Тошхоља Асирї бо шоирони 
маъруф – Фурќат, Муќимї, Завќї, 
Хислат алоќањои дўстї пайдо карда 
буд. Муњити мусиќї, иштирок дар 
базмњои шеъру суруд ба завќи эљодї ва 
мусиќишиносии Асирї таъсири хеле 
гуворо ворид намуданд. Асирї бо устод 
Айнї низ робитаи устувори дўстї ва 
эљодї доштааст. Ѓазалњои Тошхоља 
Асирї дар репертуари сарояндагони 
маъруфи охири асри 19 ва аввали 20 
Содирхон Њофиз, Мулло Тўйчї,  Умар 
Њофиз, Маќсудљон Болтаев, 
Маъруфхўља Бањодуров љойи намоён 
дорад. Доир ба њамкории эљодии хеле 
пурмањсули Асирї ва Содирхон Њофиз 
муњаќќики мусиќии њавзаи Хуљанд  

Содирхон Њофиз (1847-1931) 
 
Б.Саидкаримов дар рисолаи “Њаёти мусиќии Хуљандшањр”413 

(нимаи дуввўми асри 19 - аввали асри 20)” мисолњои мўътамад 
овардааст. 

Наќши њунарњо, аз љумла њунари мусиќї дар њаёти иљтимоии ин 
шањри бузург ва ќадимаи тољикон хеле назаррас буд, зеро дар њудуди 
минтаќа мањз шањри Хуљанд аслан макони зисту фаолияти 
њунармандон, косибон, тољирон, адибон ва мусиќачиён ба шумор 
мерафт. Масалан, мањаллаи Раззоќ, ки имрўз низ дар шањри Хуљанд 
бо њамин ном маъруф аст, макони зисту эљодиёти як зумра 

 
413 Хуљанд-2002 

сарояндагон, мутрибон ва шоирон (аз љумлаи онњо – Бузургхонтўра, 
Мањмадамин Назиров, Сулаймон Ќорї) ба шумор мерафт. Бино ба 
маълумотњои мављуда, мањз дар њамин мањалла нафароне зиндагї 
мекарданд, ки шуѓли асосиашон омода намудани дарахтони ороишї 
барои "тўйњои гулдор" ба шумор мерафт. Санъатшиноси тољик 
Н.Нурљонов доир ба фаолияти ин гуна устодон навиштааст: "Ба ѓайр 
аз дарахт, хўсаи фил ва Рустами Дастонро низ як-ду њафта пеш аз тўй 
месохтанд. Ин кор њам донишмандон ва устоњои худро талаб 
менамуд. Чунончї, дар Хуљанд дар мањаллаи Раззоќ мутахассисони 
ин соња усто Турсун ва Усто Толиб буданд".414 

 Љанбаи мусиќии "Корвони шодї" аз он иборат буд, ки  дар 
њайати он аз пайи дарахтбар ва хўсаи Рустам њофизон, раќќосон, 
карнайчиву сурнайчињо њаракат намуда, њунарнамої мекарданд. Дар 
маљмўъ ин расми наљиб як намуд рањпаймоии (имрўзњо онро 
“карнавал” меноманд) пурњашаматеро мемонд, ки барои мардум - 
ањли шањр ва мењмонон як намуд тамошои хеле шавќовар ба шумор 
мерафт. Барои њунармандон бошад, албатта ин намуди фаолият 
воситаи ба даст овардани ризќу рўзї буд, зеро ташкилкунандагони 
корвон (асосан соњибони тўй) музди хизмати њунармандонро пардохт 
мекарданд. 

Яке аз мањаллањои дигарро мардум “мањаллаи карнайчиён” ном 
дода буданд ва зимнан маълум мешавад, ки ањли њунар – мењтариён 
мањз дар њамин мањалла мезистаанд. Аслан, аз ќадимулайём шањрњои 
бузург мањз аз рўи  самти фаолият ва касбу њунари сокинонаш ба 
мањаллањо таќсим карда мешуданд (масалан, мањаллаи сўзангарон, 
заргарон, чармгарон, оњангарон, нонпазон, мењтариён ва ѓ. ќариб дар 
њамаи шањрњои хурду калони Осиёи Миёна мављуданд).  
Б.Саидкаримов наќл намудааст, ки дар охири асри 19 дар Хуљанд боз 
як нафар устоди маъруфи мусиќї – Олимхољаи Њофиз (бобои Њофизи 
халќии Тољикистон Маъруфхўља Бањодуров) зиндагї ва эљод 
намудааст.415 

Дар нимаи дуввўми асри 19 дар Хуљанд дар баробари Тошхоља 
Асирї ва Содирхон Њофиз адибон, олимон ва шоирони номї – 
Муњаммадаминхўља Кошиф (1825-1888), Њољи Юсуф Мирфаёзов 
(1842-1924), Мирзо Абдуллоњ Фаёзи Хуљандї (1847-1934) зиндагї ва 
эљод менамуданд ва фаолияти онњо дар доираи њавзаи хеле њам 
бонуфузи эљодї ќарор мегирифт. Албатта, бояд эътироф намуд, ки 
яке аз чењрањои намоёни охири асри 19 ва аввали асри 20 дар Хуљанд 
– ин шоир Асирї ва сарояндаи мумтози Шашмаќом Содирхон Њофиз 
ба шумор мерафтанд. Инњо шахсиятњое буданд, ки дар зиндагї ва 
эљодиёташон кулли унсурњои замони табаддулотњои бузурги 
фарњангї ва иљтимоиро дарбар гирифта тавонистанд ва бори хеле 
гарони тарѓиботї ва маърифатпарвариро ба дўш бардоштанд.  

 
414 Н.Нурљонов. Корвони шодї бо Рустам. // Садои Шарќ, № 3-4, соли 1994., сањ.31 
415 Њаёти мусиќии Хуљандшањр, сањ.18 

Содирхон Њофиз дорои истеъдоди воло 
ва соњиби мактаби хоси маќомхонї гардид 
ва ба силсилаи маќомњои тољикї як равияи 
хос, нодир ва нозукадоро ворид намуда 
тавонист. То ба имрўз асарњои безаволи ў – 
“Ушшоќи Содирхон”, “Синахурўш”, 
“Ќашќарчаи Содирхон”, “Сегоњи Ду”, 
“Гулёр” “Шањноз” ва дањњо бахшњои дигар 
дар байни ањли эљод ва мардуми оддї 
шўњрати баландро соњибанд. Муњимтараш 
он аст, ки мањз њамин намунањо дар ќатори 
мањсули силсилањои мактаби Бухоро ва 
Хоразм њамчун падидаи хоси маќомхонии 
хуљандиро ташкил мекунанд. Сабки 
иљрокунандагии Содирхон мутлаќо  

 
             Њољї Абдулазиз Расулов (1852-1936) 
 

нотакрор аст, зеро маълум аст, ки ў дар оњангсозї ва дар 
интихоби ављу нолањо ба ягон услуби мактабњои дигар таќлид 
накардааст. Масалан, маќоми ќадимии “Ушшоќ”, ки дар таърих онро 
аввалин маротиба устод Рўдакї дар Њирот суруда буд ("Бўи љўи 
Мўлиён" ба маќоми Ушшоќ), дар асри 19 тавассути садои дилнавози 
муѓании самарќандї – устод Њољї Абдулазиз тарњи нав пайдо намуда 
“Ушшоќи Самарќанд” ном гирифт. Ногуфта намонад, ки ин суруд то 
ба замони мо дар њамаи манотиќи Осиёи Миёна – Фарѓонаву Хоразм, 
Бухоро, Самарќанд, Дарвоз ва Ќошѓар бо њамин ном ва бо њамин 
матни тољикї бар ѓазали Зебуннисо маъруф аст. Ин суруд аз лињози 
мураккаботи лањнї, ављу фуровардњои душвор, назокати олии зарбу 
оњанг ва таносуби ширини шеъру оњанг, гуфтан мумкин аст, ки яке аз 
шоњсутунњои њунари маќомхонї ба шумор меравад ва маълум аст, ки 
онро садњо сарояндагони номї бо услуби ба худ хос сароидаанд. Вале 
мањз Содирхон Њофиз тавонистааст, ки бо истифода аз услуби наљиби 
“назирасозї”,416 ба оњанги Ушшоќ матни дигарро аз ѓазалиёти  
Абдуррањмони Љомї ворид созад ва хеле устодона тарњи умумии 
оњангро нигоњ дошта,  њамзамон  гўё асари нави мусиќї офарад. Ин 
намунаи хеле олї  ба намояндаи бузурги мактаби маќомхонии 
Хуљанд-Содирхон тааллуќ дорад ва бешубња ин дастоварди кулли 
устодони мусиќии шањри Хуљанд мебошад. Дар замони мо намояндаи 
маъруфи њамин мактаб – устод Љўрабек Набиев, гуфтан мумкин аст, 

 
416 Услуби «назира», «тазмин» дар олами суруду мусиќї низ љой дорад ва мањз 
устодони хеле хушилњон ќодиранд, ки ба оњанги маъруфу гўшнишаста «назира»-и 
тоза эљод намоянд. Расми ин гуна назирасозї чунин аст, ки оњанги аввала дар њељ 
сурат аз мадди назар (ин љо албата самъ) дур наафтад вале ягон нолаву ављњои он 
ба таќлид такрор нашавад(А.Н.). 

яке аз иљрокунандагони моњиртарини мероси Содирхон, 
хусусан,“Ушшоќи Содирхон” мебошад. 

Бино ба маълумоти Б.Саидкаримов, ки дар рисолаи болотар зикр 
гардидааст, Содирхон Њофиз дар маъракаву маросимњои таъзия низ 
бо як намуди хоси овозбарорї (нола, навња) иштирок менамудааст. 
Саидкаримов менависад, ки Содирхон “ду дасташро дар бари ду 
гўшаш гузошта, бо овози баланду пуртаъсир сурудњои аламангез 
месароид...”417 

 Ин намуд навњакашї, нолабарорї, ё худ овозхонии маросимї 
барои мусиќии кулли манотиќи Тољикистон хос аст ва њамон 
байтхонињои мастчоњї, фалакхонињои бадахшонї, хатлонї айнан бо 
њамин услуб – бидуни истифодаи сози мусиќї, даст ба гўш гузоштан, 
овози хеле баланд баровардан - иљро карда мешавад. 

 Дар охирњои асри 19 алоќањои њунарї ва адабї миёни 
хонигарињои Осиёи Миёна андаке фаолтар мегардад (шояд ба ин 
инкишофи муносибатњои тиљоратї ва фарњангї бо Русия низ 
сабабгор шуда бошад) ва њамкории эљодии намояндагони мактабњои 
гуногуни маќомхонї ављ мегирад. Маълум аст, ки масалан, Содирхон 
Њофизи Хуљандї ва Њољї Абдулазизи Самарќандї бо Ашўралї 
Мањрам ном сарояндаи номии Хўќандї муносибатњои пурмањсули 
эљодї доштанд. Њамкории эљодии ин номварони халќ падидањои 
пурѓановатро њосил намудааст, ки яке аз онњо таљрибаи ба оњанги 
маъруфи “Ушшоќи Содирхон” ѓазали тоза эљод кардани Тошхоља 
Асирї мебошад. 

 Дар Хуљанд дар охири асри 19-аввали асри 20,  як зумраи 
дигари мутрибону сарояндагон низ зиндагї мекарданд, ки номи онњо 
дар сањифањои таърихи мусиќї наќш бастааст. Инњо Зокири ашўлачї, 
Очили Дуторнавоз, Ќурбони танбўрчї, Абдурасули ѓиччакї, Усто 
Рањмати танбўрї мебошанд, ки дар замони худ њунармандони 
машњур ва асили мусиќї ба шумор мерафтанд. Тибќи маълумотњо 
Очили Дуторчї  замоне бо Њамза Њакимзода Ниёзї низ њамкории 
эљодї намудааст ва ин аз муносибатњои зич миёни њунармандони 
водии бузурги Фарѓона дарак медињад. 

Чуноне ки баъдан, дар оѓози асри 20-ум аён мегардад, анъанањои 
маданияти мусиќии Хуљанд, шогирдони мактаби њунарии ин шањр ба 
рушди фарњанги мусиќї ва умуман, ба љараёни бунёди падидањои 
тозаи фарњангии навоњии марказии Тољикистон низ сањми назаррас 
гузоштаанд. 

Охири асри 19 замони ба њам омадани суннатњои мусиќии 
мањаллї ва падидањои аврупої ба шумор мерафт, зеро дар тамоми 
манотиќи Осиёи Миёна корњои тадќиќотї, шиносої бо вазъи зисту 
зиндагонии ањолии кишвар, таъсиси мактабњои начандон калони 
типи нав, нашри газетаву китобњо ављ гирифта буданд. Болотар ќайд 
намуда будем, ки њокимияти подшоњии Русия ба њамаи љанбањои 

 
417 Њамон љо, сањ. 11 

иќтисодї ва иљтимоии зиндагии кишвари Бухоро таваљљўњи махсус 
зоњир менамуд.   

Доир ба вазъи маданияти мусиќии тољик дар охири асри 19 ва 
аввали асри 20 маълумоти хеле пурањамият ва нодирро яке аз 
олимони маъруфи рус, капелмейстери оркестри созњои нафасии 
гарнизони Сирдарё - Август Эйхгорн сабт намудааст. Ин шахсияти  
дар Осиёи Миёна хеле маъруф, аслан зодаи кишвари Олмон буда, 
охири солњои 60-70-уми асри 19 дар оркестри Театри Калони Русия ба 
сифати скрипканавоз фаолият намудааст. Соли 1870 ўро ба хизмати 
њарбї даъват менамоянд ва бо хоњиши худаш ба Туркистон – њамчун 
роњбари оркестри нафасии гарнизони Сирдарё мефиристанд. 

 Аз навиштањои  А.Эйхгорн маълум мешавад, ки яке аз маќсадњои 
асосии ба Туркистон омадани ў – ин бо роњи хидмати њарбї маблаѓ 
љамъоварї намудан будааст. Эйхгорн дар тамоми тўли сафарњояш ба 
манотиќи мухталифи Осиёи Миёна (болооби водии Зарафшон, Ўш, 
Помир ва ѓ.) пайваста ба љамъоварии созњои мањаллии мусиќї 
машѓул будааст ва бино ба маълумоти худаш, теъдоди зиёда аз чињил 
номгўй созњои гуногунро аз ањолї харидорї намудааст. 418 

 
418 Ниг.: Труды Государственного Центрального музея музыкальной культуры 
имени М.И.Глинки. Альманах, вып.1,  стр.82-120 (Дневник военного 
капельмейстера Августа Эйхгорна). 

Шахсоне, ки ба А.Эйхгорн барои љамъоварии созњои мусиќї мадад намудаанд (Е.Скайлер, 
Н.Петровский,Н.Остроумов ва "Джурабек"). Сурат аз Бойгонии А.Эйхгорн бо эзоњи 

муаллиф. 

Соли 1872 дар Осорхонаи политехникии ш.Москва дар доираи 
Намоиши махсуси этнографї, ки аз љониби Кумитаи Туркистон 
омода гардида буд, њамаи созњои мусиќї аз маљмўаи А.Эйхгорн ба 
маърази тамошо гузошта шуданд. Бо њамин тариќ, ањли фарњанги 
Русия ва мењмонони зиёди аврупої аввалин маротиба дар таърих бо 
намунањои асили созњои мусиќии тољикї шиносої пайдо мекунанд. 
Худи њамон сол њамаи ин созњоро барои намоиш ба Осорхонаи Вена 
мебаранд, вале мутаассифона, пас аз намоиши Вена аз њамон љо онњо 
нопадид мегарданд. Дар сарчашмањои таърихї оид ба ин воќеа ягон 
намуд шарњу эзоњ мављуд нест, вале чи тавре ки болотар ќайд намуда 
будем, ягона маќсади Эйхгорн дар Осиёи Миёна – ба даст овардани 
боигарї буд. 

 Аз эњтимол дур нест, ки шояд худи ў њамаи ин маљмўаи нодири 
созњои мусиќиро ба љониби Вена ба фурўш монда бошад. Аљиб аст, 
ки баъдан А.Эйхгорн аз нав ба љамъоварии созњои мусиќї машѓул 
мешавад,  њатто як давра ба њайати отряди Федченко њамроњї намуда 
ба болооби водии Зарафшон сафар мекунад ва ин дафъа низ ба ў 
муяссар мегардад, ки боз њам теъдоди зиёди созњои мусиќиро 
харидорї намуда ба Москва барад. Хушбахтона, ин маљмўа то ба 
имрўз дар Осорхонаи фарњанги мусиќии Москва ба номи М.Глинка 
мањфуз аст ва мутахассисону мухлисони маданияти мусиќии Осиёи 
Миёна имконияти шиносоиро бо онњо доранд. 

Маљмўаи созњои мусиќии љамъовардаашро А.Эйхгорн тањти 
унвони умумии “Мусиќии сартњо” (Музыка сартов) номнавис 
кардааст, вале баъдан зери таъсири ашхоси номаълум мусиќишиноси 
маъруфи шўравї В.Беляев онро ќасдан њамчун “Мусиќии ўзбекон” 
(Музыка узбеков) тарљима намуда шарњ додааст.419 Вале дар матни 
аслї  муаллиф  (Эйхгорн) мушаххасан унвони маљмўаро чунин зикр 
намудааст: “Созњои мусиќии сокинони Туркистон, Ќошѓар, Њўќанд, 
Афѓонистон, Бухоро ва Хева”. Ќиммати таърихии маљмўаи Эйхгорн 
дар он аст, ки ў њамчун мутахассиси олидараљаи  соњаи мусиќї њамаи 
созњои гирдовардаашро бо тамоми хусусиятњояшон шарњ додааст.  

Дар маљмўаи Эйхгорн (маљмўаи дуввўм, пас аз гум шудани 
аввалї дар Вена), ки њоло дар Москва мањфуз аст, созњои ќадимии 
дутор, танбўр, панљтор (аз Бадахшон), ѓижжак (аз љумла як намунаи 
ѓижжаки филизї аз Бадахшон), рубоб (аз љумла як намуд рубоби 
бадахшонї), ќонун, сурнай, ќўшнай, най, сарбознай (онро сарбозони 
дарбори хонњо менавохтанд), карнай (аз љумла намуди нодираш – 
каљкарнай), дойра, наѓора, сафаил ва чанг (аз љумла – лабчанг) ворид 
гардидааст. А.Эйхгорн доир ба мавридњои истифодаи баъзе созњои 
мањаллї ќайдњои хеле даќиќ дорад ва масалан, дар бобати истифодаи 
сози нафасии карнай менависад, ки  “дар соли 1865 ваќте ки аскарони 
рус шањри Хўќандро ба муњосира гирифта буданд, аз љониби 

 
419 Матни тарљима ва шарњи  В.Беляев ба ќайдњои А.Эйхгорн то њанўз ба чоп 
нарасидааст ва дар хазинаи Осорхонаи ба номи М.Глинка мањфуз аст. 

њимоячиёни шањр  садои баланд ва пурдањшати  карнайњо 
мебаромад”420 

Худи њамин ишораи Эйхгорн дарак медињад, ки яъне то њудуди 
охири асри 19 карнайњоро ба сифати сози њарбї низ истифода 
мекардаанд. В.Крестовский доир ба оркестри мусиќии њарбии Бухоро 
дар нимаи дуввўми асри 19 навиштааст, ки ин љо низ њайати он аз 
карнай, сурнай, буламан (балабон) ва наѓора иборат аст ва шарњ 
медињад, ки наѓорањояшон хеле гуногунњаљм буд ва садои хеле баланд 
доштанд. Бино ба маълумоти Крестовский, ин оркестри бадвоњима 
аснои дар кўчаву майдонњои Бухоро намоишкорона сайр  намудани 
аъзои сафорати Русия, пайваста мусиќї навохта, гўё бо њамин 
диќќати мардумро ба сўи онњо љалб мекард.421 

Яке аз хидматњои бузурги А.Эйхгорн дар он аст, ки ў таи якчанд 
соли фаолияти хеш њамчунин ба сифати этнограф ба шањрњои 
Исфара, Хўќанд, Ўш, Намангон сафар намуда, аз ањолї сурудњои 
мањаллиро љамъоварї ва нотанавис намудааст. Ба назари аввал ин 
намуди фаолияти Эйхгорн хеле оддї менамояд, яъне мутахассиси 
мусиќї дар аснои сафараш бо шавќи хоси њирфаї оњангњои 
мањаллиро сабт намудааст. Аммо љолиби зикр аст, ки Эйхгорн дар 
Бухоро якчанд намунањои мухталифи яке аз оњангњои ќадимии 
тољикиро сабт намуда ба нота гирифтааст, ки дар таърихи мусиќии 
љањонї бо номи “персидская мелодия” ё худ “персидский марш” 
(баъзан “бухарский марш” низ меноманд) маъруф аст. Бояд ёдовар 
шуд, ки сабаби дар мусиќии љањонї машњур шудани ин оњанги 
тољикї он аст, ки композитори маъруфи рус, асосгузори мусиќии 
классикии рус – М.И.Глинка яке аз вариантњои ин оњангро дар 
мусиќии операи худ – “Руслан ва Людмила” истифода бурдааст (дар 
ин хусус болотар низ маълумот оварда 
будем). Муддати дароз, то замони дастрас 
гардидани навиштањои Эйхгорн ин оњангро 
њамин тавр “персидский марш” меномиданд, 
вале баъдан, мањз бо эњтимоми ў асолати 
тољикии он даќиќан маълум гардид.422 

Бояд иќрор шуд, ки дар давраи нимаи 
дуввўми асри 19 ба шањрњои гуногуни Осиёи 
Миёна аз љониби сайёњони алоњида, 
њамчунин маъмурияти давлати Русия 
миќдори хеле зиёди экспедитсияњои 
этнографї ташкил ва баргузор карда шуда 
буданд ва аз љониби онњо низ созњои мусиќї  

Ќонуни ќадимї аз коллексияи  
А.Эйхгорн 

 
420 Каталог коллекции музыкальных инструментов народов Центральной Азии 
А.Ф.Эйхгорна.-Спб., 1885. 
421 Крестовский В.В. В гостях у эмира бухарского.- Спб., 1887, стр.117 
422 Шояд бамаврид аст, ки  ин љо аз решањои ќадимии тољикї доштаи ќиссаи 
А.С.Пушкин «Руслан ва Людмила» низ ёдовар шавем (Руслан – њамон Рустам аст). 

љамъоварї шудаанд.423 Аммо бояд зикр намуд, ки Август Эйхгорн 
ягона мутахассисе ба шумор меравад, ки ба њамаи намунањои созњои 
мусиќї шарњу эзоњи  тахассусї илова намуда, оњангњои бо онњо 
навохта шудагиро ба нота даровардааст. 

Хулоса, дар охири асри 19 бо кўшишу зањматњои таърихии як 
нафар мутахассиси воломаќоми соњаи мусиќии љањонї – А.Эйхгорн 
чандин намунањои олї аз хазинаи мусиќии миллии халќи тољик ба 
ањли Русия ва Аврупо дастрас гардид.  

Дар солњои аввали асри 20 дар як ќатор шањрњои Осиёи Миёна 
(Самарќанд, Тошканд), ки ба њайати Русия ворид гардида буданд, 
Љамъияти мусиќї-драмавї таъсис дода мешавад ва аз љониби аъзои 
ин љамъият дар боѓњову хиёбонњо консертњои махсус ташкил карда 
мешуданд. Дар ин консертњо асосан оркестрњои нафасии гарнизонњои 
Русия баромад карда, оњангњои машњури композиторони рус ва 
љањониро менавохтанд.  

Яке аз хусусиятњои њаёти иљтимоии ин давра – ин ба вуљуд 
омадани ќишри таърихан нави љомеа – синфи коргар ба шумор 
мерафт. Чуноне ки маълум аст, барои амалї намудани наќшањои 
иќтисодии Русия ба Осиёи Миёна теъдоди хеле зиёди коргарони роњи 
оњан ва дигар мутахассисони соњаи истењсолот меоянд. Маълум аст, 
ки дар сохтмонњои бузурги он давра дар ќатори коргарони рус 
њамчунин намояндагони миллатњои Осиёи Миёна низ њамкорї 
менамуданд ва ин омили пайдо шудани муносибатњои зич миёни онњо 
гардид. Дар шањрњои бузурги Осиёи Миёна аз забони намояндагони 
Русия сурудњои машњур – “Марсельеза”, “Варшавянка”, 
“Дубинушка”, “Эй, ухнем!” – яъне оњангњои характери инќилобї 
дошта пайваста тарѓиб карда мешуданд ва мардум, аз љумла ањли 
њунар (махсусан сурнайчиён) ин оњангњоро ба зудї азбар намуда дар 
боѓу майдонњо иљро мекарданд. Дар ин миён, ањли њунари шањрњои 
бузург навохтани созњои аврупої – махсусан шайпур, скрипка, 
наѓорањо ва намудњои мухталифи “гармоника”-ро азхуд намуданд. 
Гармоника – сози хеле аљоиб ва хушсадо дар тўю маъракањо мавриди 
истифода ќарор гирифт ва тибќи маълумоти Н.Нурљонов, яке аз 
навозандагони маъруфи ин созро дар Бухоро – “Ѓулом-гармон” ном 
мебурданд. Њайратовар аст, ки сози гармоника њатто њамон солњо ба 
Бадахшон низ оварда шудааст ва як намунаи он имрўз дар осорхонаи 
мусиќии Гурминљ Завќибеков мањфуз аст. Дар дарбор як адад 
фортепьяно низ мављуд буд, ки тибќи маълумотњо онро англисњо 
тавассути Кобул ба ин љо оварда буданд. 

 
423 Масалан, дар маљмўаи созњои мусиќї дар фонди Петри 1 (Институти этнографии 
Россия, Санкт-Петербург), ки аз Хева ва Бадахшон љамъоварї гардидаанд, 
ѓижжаки шуѓнонї ( аз зарфи тунукагї сохта шуда)  мављуд аст. 

Њамзамон дар доираи дарборњои Бухоро ва Хева мисли пешина 
маљлисњои айшу ишрат идома меёфт ва дар онњо бењтарин 
њунармандон – сарояндагону навозандагон љалб карда мешуданд. Яке 
аз сарварони ањли њунари маќомхонї устоди забардасти он Бобо 
Љалол ба шумор мерафт. Мањз њамин донандаи хушадои Шашмаќом 
дар дарбори амир наќши рањбари гурўњи маќомхононро иљро мекард. 
Бобо Љалол яке аз шогирдони боистеъдодаш – Левї Бобохонро 
(Левича) бо мењри зиёд тарбия намуда, ба ў асрори маќомхониро ёд 
медињад. Баъдан, дар Самарќанд Левича маъракаи бузургеро ташкил 
намуда, ба устодаш – Бобо Љалол ду хилъати ќимматбањо 
мепўшонад, яъне расми анъанавии аз шогирдї ба марњилаи “устодї” 
ворид гардиданашро ќайд менамояд. Набераи Левича – мутриби 
маъруф Арї Бобохонов, ки њоло дар кишвари Олмон њаёт ба сар 
мебарад, навиштааст, ки “Бобо Љалол барои бобои ман (яъне Левича-
А.Н.) мисли падар буд, зеро мањз ба дастгирии ў бобои ман – марди 
яњудї ба дарбори амир роњ пайдо 
намуд. Левї Бобохонов ягона 
намояндаи яњудиён буд, ки дар дарбор 
шашмаќомхонї менамуд”.424 

Левї Бобохонов муддати дароз дар 
дарбори амир Абдулањад ва амир 
Олимхон хидмат намудааст ва солњои 
1910-11 ширкати маъруфи сабти овоз 
бо номи “Золотой Амур” овози ўро ба 
ќартањои патефон сабт намуда 
баровардааст. Ин нахустин сабти 
оњангњои Шашмаќом ба шумор 
меравад ва дар рўи ин ќартањо сурати 
Левичаро бо шарњи –"Певец Его 
величества Эмира Бухарского" тасвир 
намудаанд.425 

 
      

Левї Бобохонов-Левича (1873-1926) 
 

Амир Олимхон фаолияти эљодї ва зисту зиндагонии ањли гурўњи 
шашмаќомхонњои дарбори худро шахсан назорат мекард ва ба онњо 
оиди иљрои ин ё он бобњои Шашмаќом супоришњо медод. Дар 
нисбати дигар аъзои гурўњњои њунарии дарбор, иљрокунандагони 
Шашмаќом аз њама љињат (моддї ва маънавї) андаке бартарї 
доштанд. 

Маќомхонони бузург – Бобо Љалол Назиров, Левї Бобохон 
(Левича), Домулло Њалим Ибодов дар баробари хидмати дарбор 

 
424 А.Бобохонов.Шашмаќом дар Бухоро. Берлин – 2010, сањ.2 (ба забони олмонї) 
425 Левича барои иљрои ин сабтњо аз хазинаи ширкат се њазор тангаи тиллої 
мукофот мегирад, ки дар натиља ба ѓазаби амир гирифтор мешавад. Пас аз солњои 
1911 Левича дигар ба дарбор барнамегардад. 

њамчунин дар сайлу тамошоњо, маъракањои бузурги оммавї низ 
њунарнамої мекарданд. Мусиќии Шашмаќом, ки фарогири садњо 
оњангу таронањои ќадимї ва ифодаи лањнии бењтарин намунањои 
назми классикии тољику форс ба шумор мерафт, дар оѓози асри 20 
њамчун намунаи олии тамаддуни халќи тољик шинохта шуд. 

Дар Самарќанд Њољї Абдулазиз, дар Хуљанд Содирхон Њофиз 
дар оѓози асри 20 маъруфтарин њунармандони мусиќии њирфаї ба 
шумор мерафтанд.  

Таваљљўњи беандоза бузурги олимони рус ва хориљї дар оѓози 
асри 20 ба маданияти Бухоро бесабаб набуд, зеро дар нињоди њамин 
шањри азим гўё кулли дастовардњои њазорсолаи фарњанги тољик – 
илми воло, шеъри олї ва мусиќии устодона – Шашмаќом маъво 
гирифта буд. Шашмаќоми Бухоро – дар он шакле,  ки то ба замони 
мо – охири асри 20 омада расидааст, танњо як намунаи сабт гардидаи 
ин шоњасари бузург ба шумор меравад. Аз сарчашмањои зиёд ва 
маълумоти њолдонњо аён аст, ки дар дасти мо имрўз фаќат њамон 
варианти силсилаи Шашмаќом ќарор дорад, ки онро шогирдони 
соњибистеъдоди устодони Бухоро – Шоњназар Соњибов, Фазлиддин 
Шањобов ва Бобоќул Файзуллоев ба нота гирифта буданд. Дањњо 
намунањои дигар, ки онњоро маќомхонони бузург – Бобо Љалол, 
Домулло Њалим, Мирзо Ѓиёс, Левї Бобохонов, Усто Шодї, Усто 
Маъруфљон, Ќорї Наљм, Ќорї Камол, Ќорї Каромати Дилкаш ва 
дигарон месароиданд, мутаассифона имрўз дастраси мардум нест. 

Дар њудуди шимоли Тољикистон – дар Хуљанду Исфара дар охири 
асри 19 фаолияти эљодии намояндагони мактаби маќомхонии хоса 
ављ мегирад. Яке аз симоњои дурахшони ин мактаб устоди 
Шашмаќом – Зебопарї ба шумор меравад ва боиси ифтихор аст, ки 
дар банду басти силсилаи Шашмаќоми тољикї  сањми ин њунарманди 
соњибэъљоз хеле бузург аст. Маълум аст, ки системаи лањнї ва 
услубњои таркиббандии маќомњо характери озодона амалкунандаро 
доранд, яъне онњо ќолаби тайёр ва шахшуда не, балки падидаи эљодие 
мебошанд, ки  пайваста тобишњои нав мегирад. Яке аз унсурњои 
таркибии маќомњо – ављу намудњо мебошанд ва чуноне ки болотар 
ќайд намуда будем, доираи ављњои Шашмаќом – айнан макони 
падидор шудани тобишњои тоза ва баъзан бадоњатан эљод гардида ба 
шумор мераванд. Мутахассисони мусиќї дар таркиби Шашмаќом 
мављуд будани “Ављи Зебопарї”  ном бахши оњангиро кайњо инљониб 
муќаррар намуда якдилона ќайд кардаанд, ки ин ављ дарвоќеъ яке аз 
зеботарин бахшњои Шашмаќом мебошад. Масалан, дар таркиби 
Шашмаќоми Бухоро Ављи Зебопарї дар бахшњои  “Ироќи Бухоро”, 
“Чапандози Ироќ”, “Соќиномаи Ироќ”, “Уфари Ироќ”, “Наврўзи 
Сабо”, “Савти Сабо”, “Савти калон” ва ѓ. истифода карда шудааст. 

Танњо дар солњои охир муяссар гардид, ки номи муаллифи ин ављ, 
устоди маъруфи мактаби маќомхонии Исфара Худойбердии Зебопарї 
барои мухлисон муаррифї карда шавад. Зебопарї на танњо 
бастакори забардаст, балки устод ва мураббии як зумра сарояндагону 

навозандагони мактаби Исфара ба шумор меравад. Маќомхонони 
маъруфи исфарагї – Ибни Ямин, Умар Њофиз, Ќорї Носир, устод 
Мирзоќурбон Солиев дастпарварони њамин мактаб ба шумор 
мераванд. Аз ин љумла устоди мусиќї – Умар Њофиз обрў ва нуфузи 
хосро соњиб гардидааст ва чуноне ки маълум аст, ин сарояндаи 
маъруф – соњиби равияи хоси маќомхонї буда, њунари бастакорї њам 
доштааст ва як теъдод “Баёз”-њои Шашмаќомро тартиб додааст.426 

Мураттаб карда шудани Баёзњои Шашмаќом ќабл аз њама 
гувоњии мављуд будани мактаби маќомхонї мебошад, ба замми ин 
мазмуни Баёзњои Умар Њофиз нишон медињад, ки сарояндагони 
исфарагї ба оњангњои маълуми Шашмаќом дар баробари ашъори 
классикони маъруф, њамчунин ѓазалу таронањои шоирони 
номаълумро низ ворид кардаанд. Яъне яќин аст, ки дар мавриди 
интихоби матнњо (ва албатта услуби иљро ) 
ин љо таќлиди мактаби Бухоро вуљуд 
надорад. Баёзњои Шашмаќом дар љараёни 
њифз ва интиќоли оњанг ва матнњои он 
наќши бузурги таърихиро иљро намудаанд. 
Устодони маъруфи Шашмаќоми Бухоро, ки 
баъдан дар нимаи дуввўми асри 20 
маќомњоро ба нота ворид намуданд, 
албатта аз баёзњои ќадимии маъмул дар 
Бухоро истифода намудаанд. Масалан, дар 
матни "Рисолаи мусиќї" (а.19), ки дар 
хазинаи Институти осори хаттии 
Академияи илмњои Тољикистон мањфуз аст, 
намунањои зиёди таронањоро дучор меоем, 
ки имрўз низ васеъ маъмуланд: 

                Рубобнавоз (а.19) 
 

  "Э вой, мо дар ин шањрему дил побанди ту, 
  Доду фарёду фиѓон аз дасти ту, 
  Бар ман бигў ин ќиссаро, аз ман шунав ин наѓмаро" 
 
Ин њолат гувоњї медињад, ки Шашмаќом гарчанде дар маркази 

бузурги фарњангї – Бухоро ташаккул ёфта бошад њам, решањои он ба 
музофотњои дуртар аз он низ рафта мерасанд. 

Дар охирњои асри 19 ва дањсолаи аввали асри 20 ањволи мардуми 
музофотњои Бухорои Шарќї – Њисору Кўлоб, Рашту Бадахшон хеле 
вазнин мегардад. Дар ин давра амири Бухоро бо дастгирии аскарони 
рус њама намуд зиддият ва норозигињоро љаллодона пахш менамуд. 
Заминњои дењќонон аксаран ба дасти бойњо гузаштанд ва ќисми зиёди 
мардуми коршоям тарки мулк намуда, ба љониби Самарќанд, Когон, 
Фарѓона ба мардикорї мерафтанд. Ин вазъият бешубња дар 

 
426 Ниг.: Баёзњои Умар Њофиз.Хуљанд-2003 

оњангњову сурудњои мардумї инъикос пайдо намудааст, ки яке аз 
намунањояш чунин аст: 

 
  Дар ѓарибї гашта-гашта, ранги зард овардаам, 
  Ранги зардамро ба пеши ањли дард овардаам. 
  Ранги зардамро бубину аз хазонам ёд кун! 
  Дар сари ќабрам нишину як даме фарёд кун! 
 
Рўњияи ноумедї, дарду шиканљаи замон ва ифодаи орзўву 

ниятњои рўзе ба озодиву адолат расидан, мазмуну мундариљаи садњо 
чунин байту рубоињои халќиро ташкил додаанд, ки бењтар аз онњо 
шарњеро доир ба ањволи халќи тољик дар оѓози асри 20 тасаввур 
кардан ѓайриимкон аст. 

Дар баробари ќашшоќиву азиятњои иљтимої ба сари халќи тољик 
хатари дигар – сиёсати пантуркизм тањдид мекард. Соли 1909 дар 
Туркия “Љамъияти Бухоро оид ба интишори дониши муфид дар 
байни ом” таъсис дода мешавад ва худи њамон сол садњо донишљўён 
аз Осиёи Миёна ба он ќабул карда мешаванд. Яке аз маќсадњои 
асосии идеологњои ин љамъият ва бисёр љамъиятњои дигар – ин 
таъсиси империяи “Тўрони кабир” буд, ки ин њолат як андоза 
сиёсатмадорони Русияро ба ташвиш андохта буд. Муборизаи 
дуљониба албатта рўи арзишњои фарњангї – забони тољикї, мусиќии 
классикї, мероси таърихї – дастхатњои ќадим ва ѓ. оѓоз гардида буд. 
Б.Ѓафуров доир ба ин масъала чунин навиштаанд: “Пешвоёни 
љадидњо – М.Бењбудї, Мунавварќорї Абдурашидов, Абдурауф 
Фитрат ба тарѓибу ташвиќи ѓояњои пантуркизм ањамияти махсус 
дода, “бою камбаѓал”-ро даъват мекарданд, ки “дар роњи як маќсад” 
хизмат кунанд...”427 

Ин љараён – яъне пантуркизм баъдан дар сањифањои таърихи 
мусиќии оѓози асри 20 низ таъсири худро ворид намудааст. Масалан, 
яќинан маълум аст, ки соли 1924 дар љараёни дар Маскав ба нашр 
омода намудани аввалин маљмўаи нотањои Шашмаќом, мањз бо 
дахолати Абдурауф Фитрат тамоми матнњои тољикии он аз байн 
бардошта шуданд ва азбаски матни дигар вуљуд надошт, маќомњоро 
њамту – бидуни матнњояшон чоп карданд (!). Баъдтар, соли 1927 дар 
Тошканд китобчаи А.Фитрат тањти унвони “Мусиќии классикии 
ўзбекї ва таърихи он” (ба забони ўзбекї) нашр мегардад, ки дар он 
Шашмаќом њамчун мероси мусиќии халќи ўзбек муаррифї карда 
шудааст.428  

Њамзамон роњбарони њаракати нав ба вуљуд омадаи љадидизм 
баръало эњсос менамуданд, ки мардуми авомро бо гапњои хушку холї 
ва фарёду нидоњои кўчагї ба сўи худ кашида наметавонанд, бинобар 
ин њанўз соли 1910 дар Самарќанд (баъдтар њамчунин дар Тошканд 

 
427 Тољикон, сањ.711 
428 Фитрат А. Ўзбек классик мусиќаси ва унинг тарихи. Тошкент, 1927 (соли 1993 аз 
нав дар Тошкент нашр карда шудааст) 

ва дигар шањрњои Туркистон) театрњои  нави љадидї тањти роњбарии 
М.Бењбудї таъсис дода мешавад. 

 Театр ва мусиќї (махсусан оњангу сурудњои замонавї) дар ин 
давра яке аз воситањои асосии тарѓиботї ба шумор мерафт. Боиси 
зикр аст, ки идеологњои љадидон бо маќсади фиреб додани цензураи 
Русияи подшоњї дар намоишњояшон аз рамзњои мухталифи сўфиёна 
истифода мекарданд. Намоиши аввалинро худи М.Бењбудї эљод 
намуда, онро “Падаркуш” номидааст. Мазмуни ин намоиши театрї 
асосан ба муаммои оила, муносибати фарзандон ва волидайн, њуќуќи 
занон ва ѓ. бахшида шудааст. Театрњои љадидон дар њамон давра яке 
аз манбаи асосии ошноии мардум бо театр, мусиќии нав ба шумор 
мерафтанд. 

Ин давра дар Бухоро ва дигар шањрњои тољикнишини Осиёи 
Миёна њаракатњои маорифпарварї низ ављ мегирад ва дар баробари 
Ањмади Дониш шоирони маъруф – Абдулќодирхољаи Савдо, Исо 
Махдуми Кўлобї, Шамсиддин Шоњин, Њайрати Бухорої, Тошхоља 
Асирї ва дигар равшанфикрони асил оид ба бедодгарињои амирону 
вањшониятњои феодалњо овоз баланд мекарданд. Аз осори 
намояндагони асили миллат насими эњё ва озодии миллї мевазид ва 
гўё худи таърих мардуми озодандеш ва фарњангсози тољикро ба сўи 
талотумњои замони нав даъват менамуд. 

Вале бояд иќрор гардид, ки садои баландтарин ва нидои 
пурќудраттарини оѓози аср – ин “Марши њуррият”-и устод Айнї ба 
шумор меравад, ки онро бе муболиѓа суруди аввалини  замони нави 
тољикон номидан мумкин аст: 

  
   "Эй ситамдидагон, эй асирон! 
   Ваќти озодии мо расид. 
   Муждагонї дињед, эй фаќирон! 
   Дар љањон субњи шодї дамид". 
 
 Бо зикри њамин суруди бузург, ки аз хомаи падари миллати 

навбунёди тољик, асосгузори адабиёти навини асри 20-ум Садриддин 
Айнї ба фазои Бухорои шарќї танинандоз гардид, љилди аввали 
таърихи мусиќии халќи тољикро хотима мебахшем. Умедворї аз он 
аст, ки шинохти падидањои асил аз љумлаи њазорон намунањои 
пурэъљози сурудњои ќадимии тољикї барои рушди бемайлони 
замзамаи вањдати миллати тољик сањмгузор хоњад буд.  

Ин љо зарур мешуморем, ки бори дигар аз суханони Асосгузори 
сулњу вањдати миллї - Пешвои миллат, Президенти Љумњурии 
Тољикистон, муњтарам Эмомалї Рањмон доир ба моњияти фарњанг 
дар худшиносии љомеа иќтибос биёрем: "Таърихи тамаддуни башарї 
гувоњ аст, ки худшиносї ва ифтихори миллї пойдевори баќои 
миллати соњибэњтиром ва бофарњанг аст. Миллате, ки забон, 
тафаккури миллї, таъриху адабиёт, расму оин ва арзишњои 
фарњангиашро ќадр намекунад, пояњои истиќлолияташро низ чандон 

дер пуштибонї карда наметавонад".429 Барњаќ, бояд эътироф намуд, 
ки мусиќии миллї яке аз бузургтарин арзишњои фарњангии халќи 
тољик ба шумор меравад. 

       
      Душанбе, июни  соли 2018.                                                                                                                                                                                                                                                                    

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
429 Э.Рањмон. Тољикон дар оинаи таърих. , кит.1 "Аз Ориён то Сомониён", сањ.7 

Пугаченкова, Г.А.  – 35, 81, 82, 354 
 
Р 
Роњгонї, Руњангез – 6, 200, 296, 354, 358 
Романовская, Е.Е. – 7, 21, 334, 339 
Раљабов, А. – 7, 8, 20, 230, 278 
Розї, Муњаммад Закариё – 114 
Рўдакї – 71, 93, 97, 105, 106, 107, 109, 110, 111, 125, 136, 142, 180, 190, 
191, 224, 226, 265, 287, 289, 314, 341, 357, 364 
Рањмонов, М. – 77, 87, 312, 321 
Румї, Ќозизода – 196 
Раљабов, И. – 210, 211 
Рашидова, Д. – 280 
Раљабхони Рубобї – 336 
Раљабї, Юнус – 316 
 
С 
Сипанто, Сосон – 6, 24, 169, 354, 358 
Сорокин, П. – 12  
Саолабї, Абў Мансур – 62, 356 
Сарахсї, Абулаббос – 115 
Ситтии Заррин – 139 
Самарќандї, Лутфулло – 175 
Сияњчаи Хонанда – 221 
Семёнов, А.А. – 21, 230, 278, 288, 295, 312, 327, 360  
Сайидо – 298, 300, 301 
Содиќова, Гулчењра – 303 
Суръати Бадахшонї – 316 
Саккокї – 322  
Салимова Фариштамоњ – 330 
Сайфуллоев, А. – 338 
Содирхон Њофиз – 339 
Сулаймон Ќорї – 340 
Соњибов, Шоњназар – 349 
Солиев, Мирзоќурбон – 350 
 
Т 
Тољикова, З. – 7, 8, 21 
Тойнби, А. – 12 
Троитская, А. – 150, 303, 358 
Темурмалик – 154 

Тўсї, Хоља Насириддин – 170 
Тоњири Чакка – 222 
Тўсї Саррољ – 243 
Тамара Хонум – 303 
Тоњирљони Дуторї – 336 
Турсунзода, М. – 331 
 
У 
Успенский, В.А. – 7, 21, 323, 361 
Умари Хайём – 151 
Урмавї, Сафиуддин – 153, 170, 171, 173, 174, 175, 192, 204, 268, 359 
Улуѓбек – 187, 193, 196, 293, 306 
Убайд Раљаб – 314 
Умархон – 315, 320 
Увайсї – 322  
Умар Њофиз – 339, 350 
Усто Рањмати Танбўрї – 342 
 
Ф 
Форобї, А. – 15, 42, 55, 65, 103, 109, 113, 114, 116, 117, 118, 119, 120, 
121, 122, 123, 128, 139, 147, 153, 159, 170, 173, 177, 211, 282, 357 
274, 275, 299, 351, 354  
Фармер, Љ. – 20, 35, 39, 61, 85, 114, 116, 127, 170, 175, 295, 355 
Фирдавсї, А. – 25, 30, 39, 43, 54, 64, 65, 67, 71, 86, 131, 132, 134, 135, 
136, 137, 359 
Фрай, Р. – 47, 354 
Фаридунї, М.Њ. – 92, 355, 357 
Фитрати Зардўзї – 298 
Фузулї – 322 
Файзулло Хољев – 322 
Фурќат – 339  
 
Х 
Холиќї, Руњулло – 6, 19, 359 
Худойбердиев, С. – 8, 9, 356 
Хонзодабулбул – 222 
Хуљандї, Фахриддин – 175, 192 
Хуљандї, Камол – 178, 179, 180 
Хоља Ањрори Валї – 196 
Хондамир – 200 
Хоксории Њисорї – 298 
Харротов, Матюсуф – 304 
Хокии Кўњистонї – 316 
Хазонии Ќаротегинї – 316  

Хислат – 339  
Худойдодзода, Б. – 331 
 
Ч 
Чаѓона – 56, 60, 63, 69, 142, 183, 290  
Чиштї, Нуруллоњ – 248 
 
Ш 
Шабдиз – 62, 69, 106 
Шпенглер, О. – 12 
Швейцер, А.  – 12 
Шерозї, Ќутбиддин – 170, 174, 176, 177, 268, 294 
Шоњрух – 187, 193, 201, 219, 358 
Шерозї, Саъдї – 222 
Шайбонї, Убайдуллохон – 224 
Шодї Бачча – 229 
Шукурзода, Иброњим – 246 
Шофеъї – 251 
Шайх Љунайд – 259 
Шањобов, Фазлиддин – 267 
Шавкати Бухорої – 298 
Шамсиддин Шоњин – 316 
Шермуњаммадов, Б. – 332 
Шањобов, Фазлиддин – 349 
 
Э 
Эйхгорн, А. – 7, 343, 344, 345, 346, 347, 362 
 
Ю 
Юсуфи Андиљонї – 201 
 
Я 
Ясперс, К. – 12 
 
Ѓ 
Ѓафуров, Б. – 15, 18, 19, 23, 24, 28, 33, 34, 38, 40, 43, 74, 76, 90, 91, 93, 
101, 104, 137, 138, 153, 154, 192, 193, 232, 272 
Ѓаззолї, Абўњомид – 147, 148, 149, 358 
Ѓоибов, Ѓолиб – 273 
Ѓазнавї, Сайфиддин – 277 
Ѓулом-гармон – 347 
 
 
Ќ 

Ќобилова, Б. – 8, 9, 21, 356, 361 
Ќулмуњаммади Удї - 221 
Ќозї Набот – 327 
Ќурбоналї Раљаб – 331 
Ќорї Каромати Дилкаш – 335 
Ќорї Камол – 335 
Ќурбони Танбўрчї – 342 
Ќорї Носир – 350 
 
Њ 
Њакимов, Н. – 8, 20, 42, 52, 85, 86, 356 
Њофизи Шерозї – 27, 65, 181, 182, 191 
Њуљвирї, Алї ибни Усмон – 143, 145, 146, 147, 261, 263, 269, 360 
Њусайн Бойќаро – 194, 209, 219, 220 
Њусайнї – 140, 152, 162, 172, 204, 208, 215, 255, 284, 293, 297 
Њасани Нойї - 221 
Њофизи Ўбањї - 221 
Њилолї, Бадриддин – 221, 222, 224, 276, 286 
Њусайнї, Зайнулобиддин – 210, 229, 230, 231, 292, 358 
Њофиз Таниш – 273 
Њазора Султон валади Ўзбакхон – 273 
Њољибеков, У. – 285 
Њољї Абдулазиз – 313, 316 
Њољї Њусайни Кангуртї – 316 
Њодизода, Р. – 332 
Њољї Абдулазизи Самарќандї – 336, 349 
Њољихони Дуторї – 336 
Њамза Њакимзода Ниёзї – 338 
Њољї Юсуф Мирфаёзов – 340 
 
Љ 
Љомї, Абдурањмон – 43, 108, 149, 155, 194, 195, 196, 209, 210, 211, 212, 
213, 214, 215, 216, 217, 218, 229, 233, 252, 256, 264, 278, 288, 289, 290, 
292, 294, 338, 341, 360 
 
 
2.Фехристи истилоњоти мусиќї 
А 
Абоќ (буќ) – 207 
Авлос – 42, 43, 86 
Алла – 17,  309, 328 
Алњони мулазза – 139, 147 
Аллоњи Дарвозї (оњанг) – 328 
Ал-њудо – 147 

Арѓунун – 42, 43, 63, 69, 80, 116, 127, 142, 183, 207, 290 
Асброс – 5, 28, 29, 49, 50, 53, 115, 132, 237, 249, 255, 304 
Ат-чапар – 255 
 
Б. 
Балабон – 207 
Бам – 24, 124, 125, 132, 157, 176, 214, 239, 267, 334 
Барсам – 25, 26, 30, 38, 133 
Бастакор – 182, 229, 276, 282, 311, 320, 350 
Бож – 13,  26, 38, 133 
Бозгўй – 24, 26, 60, 205, 267 
Бонг, бонгак – 111 
Бузург (Бузрук) – 57, 65, 148, 178, 243, 266, 284, 301, 312, 335 
Бурѓур – 183 
Буќ – 31, 32, 70, 75, 97 
 
Бурѓу – 207 
 
В. 
Ваљд – 62, 65, 131, 147, 163, 239, 242, 247, 249, 252, 259, 260, 263, 266, 
270, 271 
Г. 
Гардун (гардон) – 241 
Гиристани муѓон – 68, 69, 96 
Говдум – 32, 33, 134 
Готњо – 23, 24, 25, 28, 30, 31, 34, 93, 108, 242 
Гулгардонї – 323 
Гулпарї (оњанг) – 330 
Гўрўѓлї - 3,14,15,32 
 
Д. 
Даргилик – 3, 309 
Дастбанд (Раќс) – 64, 65, 89 
Дастон – 52, 53, 55, 82, 111, 124, 134, 135, 140, 183, 184, 185, 340 
Даф – 5, 22, 36, 60, 130, 137, 142, 148, 149, 150, 183, 198, 200, 225, 226, 
254, 301, 302, 309 
Дилнавоз - 225  
Дугоњ – 53, 172, 173, 177, 179, 205, 215, 249, 284, 292, 298, 312, 316, 324, 
336 
Думбра (Думбара) – 3, 63, 83, 173, 207 
Дунай – 33, 42, 63, 69, 86, 121 
Дойра – 17, 52, 61, 222, 254, 302, 312, 324, 329, 345 
Дутор - 3, 15, 36, 44, 83, 93, 
163,173,177,207,230,236,254,287,294,315,336,337,338,342,345, 

Духтари Њисорї (оњанг) – 330 
Дуњул – 5, 31, 33, 40, 63, 69, 70, 82, 83, 84, 87, 254 
 
Ё. 
ёр-ёр   -3, 19 
Ёвої – 321 
 
Ж. 
Жиреу Ат – 255 
 
З. 
Замзамахонї – 12, 25, 26, 27, 28, 38, 141 
Зебопарї – 349, 350 
Зир – 111, 124, 125, 132, 239, 267 
Зул-арбаъ – 173 
 
И. 
Ироќ – 27, 55, 56, 57, 94, 140, 151, 152, 153, 162, 172, 173, 174, 176, 178, 
183, 204, 209, 215, 218, 246, 249, 250, 281, 282, 283, 284, 292, 294, 297, 
312, 336, 349, 350 
Исфањон – 57, 118, 127, 152, 172, 184, 204, 209, 215, 247, 250, 284, 297 
Иќоъ – 117, 121, 129, 170, 174, 176, 203, 214, 215, 260, 262, 278, 281, 282 
 
К. 
Карнай –3, 31, 32, 33, 36, 61, 93, 134, 340, 345, 346 
Каљкарнай – 134, 345 
Каљкулоњ – 329 
Кини Эраљ – 64, 68, 69, 96, 137, 319 
Кини Сиёвуш – 33, 56, 64, 68, 69, 76, 87, 96, 97, 132, 137, 150, 319 
Кифара – 35, 36, 83, 86 
Курко (сози мусиќї) – 192 
Кўс – 22, 31, 32, 33, 86, 134, 135, 136  
Кўчак – 258 
Кўчабоѓї – 321 
 
М. 
Мавригї – 94, 308, 313, 361 
Маддої – 3, 28, 323 
Мадњияхонї – 276    
Манас – 32 
Мандоѓ – 328 
Марши њуррият – 352 
Маќом – 244, 246, 250, 252 
Мутлаќ – 150, 173, 185, 207 

Мушкилот – 182 
Мунољот – 28, 38, 195, 223, 233, 265, 319, 320 
Мусиќор – 80, 142, 161, 207, 290, 355 
Мустаќим – 125, 238,  
283 
Мизмор-ул-љараб (найи анбон) – 127 
Муѓулча – 311, 312 
 
Н. 
Наво – 253, 255, 281, 283, 284, 294, 297, 305, 312 
Наврўзи Аљам –5, 15, 67, 298 
Наврўзи Сабо – 5, 15, 67, 293, 297, 350 
Наврўзи Хоро – 15, 56, 57, 67, 172, 173, 255, 298 
Наврўзи Араб – 15, 67, 172 
Най – 5, 13, 22, 30, 31, 33, 35, 36, 42, 43, 44, 63, 70, 74, 75, 80, 81, 83, 85, 
86, 93, 99, 111, 114, 122, 127, 134, 142, 150, 151, 159, 161, 162, 163, 167, 
168,  172, 179, 183, 207, 217, 224, 225, 230, 235, 254, 290, 291, 319, 321, 
334 
Нармсарої – 132 
Насри ушшоќ – 181 
Наќшхонї – 28, 323 
Наът – 3, 195, 233, 319, 320 
Наѓора – 32, 36, 60, 63, 75, 85, 86, 87, 134, 135, 192, 254, 319, 321, 329, 
345, 346, 347 
Нойи хик (Найи анбон)– 207 
Номос – 13, 185 
Ноќус – 183  
Нўба – 206 
 
О. 
Он ики муќом – 185 
 
П. 
Панљгоњ – 53, 172, 177, 299 
Парда – 22, 43, 44, 48, 49, 55, 57, 73, 80, 82, 106, 110, 118, 122, 124, 125, 
152, 153, 160, 162, 168, 169, 174, 177, 178, 182, 183, 184, 185, 186, 189, 
203, 204, 207, 215, 230, 237, 238, 239, 241, 243, 244, 246, 248, 268, 269, 
270, 292, 315, 336, 357 
Пешталќин – 258 
Пешхон – 258 
Пешрав – 205 
Пипа – 80, 85, 207 
Пойкўбї – 10, 64, 65, 162, 163, 259 
Пойамал – 89 



376 

Р. 
Рубоб – 35, 40, 44, 116, 121, 134, 142, 159, 161, 163, 166, 173, 177,183, 
198, 200,  207, 290, 291, 337, 345, 350 
 
С. 
Савт – 10, 60, 114, 115, 124, 131, 143, 173, 176, 205, 212, 225, 245, 253, 
255, 258, 262, 263, 266, 285, 291, 293, 318, 350 
Салёќ – 116 
Самої – 296 
Самоъ – 9, 27, 43, 116, 130, 131, 143, 146, 147, 148, 149, 157, 161, 163, 
164, 165, 166, 232, 235, 236, 241, 247, 249, 251, 252, 258, 259, 260, 261, 
262, 263, 270, 271, 318, 360, 
Сарабанда – 256 
Сарахбор – 57, 237, 243, 260, 262, 263, 282 
Сароянда – 135, 137, 141, 142, 155, 168, 201, 227 
Сато – 290 
Сегоњ – 53, 172, 173, 177, 249, 293, 298, 312, 341 
Синахарош – 225  
Созанда – 121, 135, 180, 205, 211, 221, 222, 241, 269, 303, 315, 318, 335, 
356, 
Соќинома – 105, 133, 178, 180, 182, 183, 237, 252, 253, 260, 262, 349, 359 
Сувора – 28, 29, 129, 182, 235, 237, 248, 254, 255, 256, 304 
Сукун – 248 
Сурнай – 33, 40, 63, 69, 93, 121, 127, 254, 321, 340, 345, 346, 347 
Солик – 182, 235, 237, 238, 239, 241, 243, 245, 246, 249, 255, 257, 262,  
264, 270, 271 
 
Т 
Тарона- 3-7, 11-13,21-23,25,28,29,31,38,44,47,49, 50,53,61,63-
68,70,72,74,89,90, 93-98, 
Танбўр – 3, 36, 50, 55, 56, 60, 61, 63, 116, 119, 120, 124, 127, 129, 134, 142, 
147, 159, 165, 198, 221, 225, 239, 259, 267, 271, 290, 305, 315, 335, 336, 
337, 338, 342, 345 
Тарљеъ – 25, 129, 148, 178, 182, 183, 203, 237, 241, 242, 248, 251, 258, 259, 
260, 266, 267, 268 
Табл – 31, 33, 36, 40, 41, 63, 83, 86, 87, 93, 99, 134, 136, 142, 155, 192 
Тарабруд – 206 
Тарантой – 206 
Талќин – 125, 149, 173, 182, 232, 237, 252, 253, 258, 260, 262, 263, 276, 
282, 300 
Талќинхонї – 276 
Туркзарб – 296 

У 
Ушшоќ – 57, 94, 107, 125, 140, 142, 152, 156, 162, 172, 179, 181, 182, 183, 
204, 215, 216, 223, 224, 225, 226, 237, 242, 250, 269, 280, 281, 284, 292, 
294, 297, 318, 321, 341, 342 
Уззол – 148, 152, 172, 173, 182, 263, 264, 266, 284 
Уфар – 111, 149, 178, 206, 252, 260, 262, 299, 313, 336, 350 
Уд – 31, 33, 35, 44, 55, 63, 69, 73, 80, 85, 99, 114, 116, 119, 121, 122, 126, 
134, 159, 173, 177, 183, 197, 198, 203, 208, 214, 215, 230, 239, 250, 290, 
292, 362 
 
Ф 
Фалак - 3,15,20,27,28,48,53,66,94,113,117,125,140,155,184,189,190, 
191,197, 205, 206, 207, 224, 232, 240, 241, 273, 275, 281, 290, 294, 301, 303, 
313, 318, 325, 329, 333, 342, 356 
Фурудошт – 206 
Фалаки роѓї – 206 
Фалаки даштї – 206 
Фалаки бадахшонї – 206 
Фохтазарб – 296 
Фориѓа – 271 
 
Х 
Хусравонї – 56, 58, 59, 60, 68, 73, 136, 140, 237 
Хуррамбош – 48 
Хона – 26, 182, 205, 218, 219, 237, 238, 242, 249, 257, 258, 267, 329 
 
Ч 
Чоргоњ – 53, 172, 173, 179, 255, 283, 284, 298 
Чаѓона – 56, 60, 63, 69, 142, 183, 290  
Чањорзарб – 294 
Чормаќом – 320 
Чормодарон – 317 
Чанг – 5, 16, 22, 31, 33, 37, 39, 40, 41, 42, 44, 49, 54, 60, 61, 63, 65, 69, 70, 
75, 76, 77, 79, 80, 81, 82, 83,  84, 85, 86, 88, 99, 106, 111, 112, 116, 134, 
135, 137, 142, 159, 161, 162, 163, 179, 183, 198, 200, 201, 207, 212, 226, 
230, 254, 287, 288, 290, 313, 345 
 
Ш 
Шашмаќом - 
3,6,7,20,21,26,29,50,60,67,105,111,112,129,133,137,141,149,160,173,178,17
9,181,183,185,197,204,205,245,246,247,249,250,251,252,253,255,256,257,25
8,260,262,263,264,266,267,268,269,271,277,281,282,284,285,286,287,291,29
2,296,297,298,300,301,304,308,311,312,315,316,320,321,322,325,335,336,33
7,338,340,349,349,350,351,352,354,356,359,360,361,362 

Шайпур – 31, 32, 33, 61, 62, 63, 75, 85, 86, 134, 135, 347 
Шоњруд – 109, 116, 119, 121, 127 
Шидирѓу – 206 
Шодиёна – 293 
Шўриши Восеъ (опера) – 331 
 
Я 
Яшт – 30, 31 
 
Ѓ 
Ѓарибї – 160, 223, 232, 272, 325, 328, 330, 351 
 
Ќ 
Ќалъабандї – 94, 316 
Ќонун – 134, 198, 200, 207, 208, 222, 223, 226, 230, 287, 292, 293, 294, 295, 
345, 346 
Ќавл – 121, 130, 142, 146, 156, 157, 182, 205, 206, 208, 211, 226, 281, 285, 
291,  
Ќупуз – 206 
Ќаландарї – 321 
Ќашќарча – 311, 312 
 
Њ 
Њафт дастгоњ – 185 
 
Љ 
Љалољил – 254 
Љомадарронї – 146, 248 
 
 
3.Фењристи манобеъи асосї 
 
А 
Ал-лањв вал-малоњї – 49, 55, 116, 355, 359 
Асрори Ќосимї – 268 
Ахлоќи Носирї – 175 
 
Б 
Бањљат-ур-рўњ – 169, 170, 295, 360 
 
Д 
Девони луѓати турк – 78 
Драхти Асурик –  44, 59, 61, 98, 354, 355, 359 
 



379 

И 
Ихвон-ус-сафо – 117, 128, 129, 241, 357, 359 
 
К 
Китоб-ул-мусиќї ал-кабир – 42, 55, 116, 117, 118, 120, 121, 159, 357 
Китоб-ул-оѓонї – 72, 92, 129, 255, 355, 356, 357 
Китоб-ул-оѓонї – 72, 92, 129, 255, 355, 356, 357 
Китоб-ул-масолик вал-мамолик – 73 
Китоб-уш-шифо – 123, 126, 357 
Кашф-ал-мањљуб – 143, 145, 146, 261, 269, 360 
Китоб-ул-адвор – 172, 173, 196, 230, 359 
Канз-ут-тањаф – 175, 250, 256 
Кимиёи саодат – 241, 259, 266, 358 
 
Л 
Лубоб-ул-абвоб – 105 
 
М 
Муруљ-аз-зањаб – 25, 48, 355, 362 
Мафотењ-ул-улум – 67, 115 
Меъёр-ул-ашъор – 58, 175 
 
О 
Осор-ул-боќия -  26, 66, 141, 354 
 
Р 
Равзат-ус-сафо – 50, 221, 355 
Рисолаи «Шарафия» - 170  
 
С 
Сўфинома – 149, 247, 265, 270, 358, 359 
 
Ч 
Чањормаќола – 106, 142 
 
Ш 
Шарњи таарруф – 130, 244, 357, 359, 
 
Э 
Эъљози хусрав – 159 
 
Ќ 
Ќобуснома – 140 

4.Фењристи номњои љуѓрофї 
А. 
Афросиёб – 36, 69, 73, 78, 79, 102 
Афѓонистон – 23, 24, 37, 39, 81, 94, 137, 138, 155, 185, 209, 269, 273, 325, 
345  
Аљинатеппа – 99 
 
Б. 
Бадахшон – 36, 65, 83, 84, 89, 94, 274, 293, 301, 302, 306, 308, 309, 325, 
328, 345, 347, 350 
Балаликтеппа – 99, 100 
 Балх – 93, 136, 138, 154, 155, 170, 186, 190, 196, 209, 273, 274, 293, 300, 
306, 307, 330 
Балљувон – 91, 301, 316, 329, 330, 331, 332 
Бартанг – 78 
Бохтар – 19, 37, 38, 39, 42, 70, 71, 72, 73, 76, 79, 81, 83, 86, 87, 89, 90, 95, 
96, 363 
Бухоро – 6, 28, 33, 36, 64, 66, 68, 69, 76, 78, 81, 87, 89, 92, 93, 95, 96, 97, 
102, 103, 104, 105, 106, 107, 112, 113, 121, 123, 125, 127, 128, 130, 132, 
133, 135, 137, 138, 139, 142, 150, 151, 139, 142, 150, 154, 173, 177, 191, 
194, 204, 205, 220, 226, 241, 255, 256, 274, 276, 278, 280, 281, 282, 284, 
285, 286, 287, 291, 293, 294, 295, 298, 299, 300,  303, 304, 305, 306, 307, 
308, 309, 310, 312, 314, 315, 316, 318, 319, 320, 321, 322, 323, 324, 326, 
327, 330, 332, 333, 334, 335, 336, 337, 338, 339, 341, 343, 345, 346, 348, 
349, 350, 351, 362 
 
В. 
Вахш – 16, 91 
Д. 
Данѓара – 16, 18, 330, 361 
Дарвоз – 6, 36, 73, 91, 94, 192, 204, 275, 276, 301, 312, 313, 315, 321, 323, 

